ಬಸವನ ಬಾಗೇವಾಡಿ: ಅನುಬಂಧಗಳು: ಛಾಯಾಚಿತ್ರಗಳು

[image: ಮಧ್ಯ-ಅಂತ್ಯ ಹಳೆಶಿಲಾಯುಗದ ನೆಲೆ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಮಧ್ಯ-ಅಂತ್ಯ ಹಳೆಶಿಲಾಯುಗದ ನೆಲೆ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಮಧ್ಯ-ಅಂತ್ಯ ಹಳೆಶಿಲಾಯುಗದ ಶಿಲಾಗಟ್ಟಿಗಳು, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಮಧ್ಯ-ಅಂತ್ಯ ಹಳೆಶಿಲಾಯುಗದ ಶಿಲಾಗಟ್ಟಿಗಳು, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಮಧ್ಯ-ಅಂತ್ಯ ಹಳೆಶಿಲಾಯುಗದ ಶಿಲೆಯ ಉಪಕರಣಗಳು, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಮಧ್ಯ-ಅಂತ್ಯ ಹಳೆಶಿಲಾಯುಗದ ಶಿಲೆಯ ಉಪಕರಣಗಳು, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಮಧ್ಯ-ಅಂತ್ಯ ಹಳೆಶಿಲಾಯುಗದ ಶಿಲೆಯ ಉಪಕರಣ, ಬಸವನ ಬಾಗೇವಾಡಿ ತಾ.]
ಮಧ್ಯ-ಅಂತ್ಯ ಹಳೆಶಿಲಾಯುಗದ ಶಿಲೆಯ ಉಪಕರಣ, ಬಸವನ ಬಾಗೇವಾಡಿ ತಾ.
[image: ಸೂಕ್ಷ್ಮ ಶಿಲಾಯುಗದ ನೆಲೆ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಸೂಕ್ಷ್ಮ ಶಿಲಾಯುಗದ ನೆಲೆ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಸೂಕ್ಷ್ಮ ಶಿಲಾಯುಧಗಳು,  ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಸೂಕ್ಷ್ಮ ಶಿಲಾಯುಧಗಳು,  ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಸೂಕ್ಷ್ಮ ಶಿಲಾಯುಗದ ನೆಲೆ, ಡೋಣೂರ (ಡೋಣಿ ನದಿ),  ಬಸವನ ಬಾಗೇವಾಡಿ ತಾ.]
ಸೂಕ್ಷ್ಮ ಶಿಲಾಯುಗದ ನೆಲೆ, ಡೋಣೂರ (ಡೋಣಿ ನದಿ),  ಬಸವನ ಬಾಗೇವಾಡಿ ತಾ.
[image: ಸೂಕ್ಷ್ಮ ಶಿಲಾಯುಧಗಳು, ಡೋಣೂರ (ಡೋಣಿ ನದಿ),  ಬಸವನ ಬಾಗೇವಾಡಿ ತಾ.]
ಸೂಕ್ಷ್ಮ ಶಿಲಾಯುಧಗಳು, ಡೋಣೂರ (ಡೋಣಿ ನದಿ),  ಬಸವನ ಬಾಗೇವಾಡಿ ತಾ.
[image: ಸೂಕ್ಷ್ಮ ಶಿಲಾಯುಗದ ಎಲುಬುಗಳು, ಡೋಣೂರ (ಡೋಣಿ ನದಿ), ಬಸವನ ಬಾಗೇವಾಡಿ ತಾ.]
ಸೂಕ್ಷ್ಮ ಶಿಲಾಯುಗದ ಎಲುಬುಗಳು, ಡೋಣೂರ (ಡೋಣಿ ನದಿ), ಬಸವನ ಬಾಗೇವಾಡಿ ತಾ.
[image: ಮಡಿಕೆಯ ಅವಶೇಷಗಳು, ಆದಿ-ಮಧ್ಯ ಇತಿಹಾಸಕಾಲದ ನೆಲೆ, ವಡ್ಡವಡಿಗೆ, ಬಸವನ ಬಾಗೇವಾಡಿ ತಾ.]
ಮಡಿಕೆಯ ಅವಶೇಷಗಳು, ಆದಿ-ಮಧ್ಯ ಇತಿಹಾಸಕಾಲದ ನೆಲೆ, ವಡ್ಡವಡಿಗೆ, ಬಸವನ ಬಾಗೇವಾಡಿ ತಾ.
[image: ಬೋಂತೇಶ್ವರ (ಬಸವೇಶ್ವರ) ದೇವಾಲಯ, ಬಸವನ ಬಾಗೇವಾಡಿ]
ಬೋಂತೇಶ್ವರ (ಬಸವೇಶ್ವರ) ದೇವಾಲಯ, ಬಸವನ ಬಾಗೇವಾಡಿ
[image: ದ್ವಾರ ಬಾಗಿಲು, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ]
ದ್ವಾರ ಬಾಗಿಲು, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ
[image: ಸಭಾಮಂಟಪದ ತಳಪಾಯ, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ]
ಸಭಾಮಂಟಪದ ತಳಪಾಯ, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ
[image: ಗರ್ಭಗೃಹದ ಗೋಡೆ, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ]
ಗರ್ಭಗೃಹದ ಗೋಡೆ, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ
[image: ಜೀರ್ಣೋದ್ಧಾರ ಮಾಡುತ್ತಿರುವ ನೋಟ, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ]
ಜೀರ್ಣೋದ್ಧಾರ ಮಾಡುತ್ತಿರುವ ನೋಟ, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ
[image: ಸಭಾಮಂಟಪ ಕಂಬಗಳು, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ]
ಸಭಾಮಂಟಪ ಕಂಬಗಳು, ಬೋಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ
[image: ಶೋಭಾನದೇವರ ಗುಡಿ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಶೋಭಾನದೇವರ ಗುಡಿ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಮಲ್ಲಿಕಾರ್ಜುನ ದೇವಾಲಯ, ಹೆಬ್ಬಾಳ, ಬಸವನ ಬಾಗೇವಾಡಿ ತಾ.]
ಮಲ್ಲಿಕಾರ್ಜುನ ದೇವಾಲಯ, ಹೆಬ್ಬಾಳ, ಬಸವನ ಬಾಗೇವಾಡಿ ತಾ.
[image: ಲಕ್ಷ್ಮೀ-ನಾರಾಯಣ ದೇವಾಲಯ, ಮುತ್ತಗಿ, ಬಸವನ ಬಾಗೇವಾಡಿ ತಾ.]
ಲಕ್ಷ್ಮೀ-ನಾರಾಯಣ ದೇವಾಲಯ, ಮುತ್ತಗಿ, ಬಸವನ ಬಾಗೇವಾಡಿ ತಾ.
[image: ಈಶ್ವರ ಮತ್ತು ಲಕ್ಷ್ಮೀ-ನಾರಾಯಣ ದೇವಾಲಯದ ಹಿನ್ನೋಟ, ಮುತ್ತಗಿ, ಬಸವನ ಬಾಗೇವಾಡಿ ತಾ.]
ಈಶ್ವರ ಮತ್ತು ಲಕ್ಷ್ಮೀ-ನಾರಾಯಣ ದೇವಾಲಯದ ಹಿನ್ನೋಟ, ಮುತ್ತಗಿ, ಬಸವನ ಬಾಗೇವಾಡಿ ತಾ.
[image: ವೀರಗಲ್ಲು ಬಸವನ ಬಾಗೇವಾಡಿ]
ವೀರಗಲ್ಲು ಬಸವನ ಬಾಗೇವಾಡಿ
[image: ನಾರಾಯಣ, ನಾರಾಯಣ ದೇವಾಲಯ, ಬಸವನ ಬಾಗೇವಾಡಿ ತಾ.]
ನಾರಾಯಣ, ನಾರಾಯಣ ದೇವಾಲಯ, ಬಸವನ ಬಾಗೇವಾಡಿ ತಾ.
[image: ಉಮಾ-ಮಹೇಶ್ವರ ಮತ್ತು ಲಕ್ಷ್ಮೀ-ನಾರಾಯಣ, ಸಂಗಮೇಶ್ವರ ದೇವಾಲಯ, ವಡ್ಡವಡಿಗೆ, ಬಸವನ ಬಾಗೇವಾಡಿ ತಾ.]
ಉಮಾ-ಮಹೇಶ್ವರ ಮತ್ತು ಲಕ್ಷ್ಮೀ-ನಾರಾಯಣ, ಸಂಗಮೇಶ್ವರ ದೇವಾಲಯ, ವಡ್ಡವಡಿಗೆ, ಬಸವನ ಬಾಗೇವಾಡಿ ತಾ.
[image: ಬಸವಣ್ಣನ ಬಾವಿ ಬಸವನ ಬಾಗೇವಾಡಿ]
ಬಸವಣ್ಣನ ಬಾವಿ ಬಸವನ ಬಾಗೇವಾಡಿ
[image: ಗ್ರಾಮದೇವತೆ, ಬಸವನ ಬಾಗೇವಾಡಿ]
ಗ್ರಾಮದೇವತೆ, ಬಸವನ ಬಾಗೇವಾಡಿ
[image: ರೇವಣಸಿದ್ಧ, ರೇವಣಸಿದ್ಧ ಗವಿ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ರೇವಣಸಿದ್ಧ, ರೇವಣಸಿದ್ಧ ಗವಿ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಗಂಗೆ-ಗೌರಿ, ಬಸವನ ಬಾಗೇವಾಡಿ]
ಗಂಗೆ-ಗೌರಿ, ಬಸವನ ಬಾಗೇವಾಡಿ
[image: ಏಳು ಮಕ್ಕಳ ತಾಯಿ, ಬಾಗೇವಾಡಿಯ ಸರಹದ್ದು, ಬಸವನ ಬಾಗೇವಾಡಿ]
ಏಳು ಮಕ್ಕಳ ತಾಯಿ, ಬಾಗೇವಾಡಿಯ ಸರಹದ್ದು, ಬಸವನ ಬಾಗೇವಾಡಿ
[image: ಬಸವಣ್ಣನ ಜಾತ್ರೆ, ಬಸವನ ಬಾಗೇವಾಡಿ]
ಬಸವಣ್ಣನ ಜಾತ್ರೆ, ಬಸವನ ಬಾಗೇವಾಡಿ
[image: ಪಲ್ಲಕ್ಕಿಯ ಮೆರವಣಿಗೆ, ಬಸವನ ಬಾಗೇವಾಡಿ]
ಪಲ್ಲಕ್ಕಿಯ ಮೆರವಣಿಗೆ, ಬಸವನ ಬಾಗೇವಾಡಿ
[image: ಹೋರಿಮಟ್ಟಿ ಗುಡ್ಡ, ಬಸವನ ಬಾಗೇವಾಡಿ]
ಹೋರಿಮಟ್ಟಿ ಗುಡ್ಡ, ಬಸವನ ಬಾಗೇವಾಡಿ
[image: ನಂದಿ ಮೂರ್ತಿಗಳು, ಗವಿ, ಹೋರಿಮಟ್ಟಿ ಗುಡ್ಡ, ಬಸವನ ಬಾಗೇವಾಡಿ]
ನಂದಿ ಮೂರ್ತಿಗಳು, ಗವಿ, ಹೋರಿಮಟ್ಟಿ ಗುಡ್ಡ, ಬಸವನ ಬಾಗೇವಾಡಿ
ಬಸವನ ಬಾಗೇವಾಡಿ: ಅನುಬಂಧಗಳು: ಶಾಸನಗಳು
ಸಾರಂಗಮಠದ ಬಾವಿಯ ಹತ್ತಿರ ನಿಲ್ಲಿಸಿದ ಶಾಸನ, ಬಸವನ ಬಾಗೇವಾಡಿ
ಕ್ರಿ.ಶ. ೧೦೪೯, ಚಾಳುಕ್ಯ ಅರಸ ಮೊದಲನೆಯ ಸೋಮೇಶ್ವರ ಕಾಲ
(S.I.I., XI-I, No.83)
೧.  @ಸ್ವಸ್ತಿ ಭುವನಾಸ್ರಯ ಶ್ರೀಪೃ[ಥ್ವೀ] ವಲ್ಲಭ ಮಹಾರಾಜಾಧಿರಾಜ ಪರಮೇಸ್ವರ
೨.  ಪರಮಭಟ್ಟಾರಕ [೦ ಸತ್ಯಾಶ್ರಯಕುಳತಿಳಕಂ] ಚಾಳುಕ್ಯಾಭರಣಂ ಶ್ರೀಮ-
೩.  ತ್ತ್ರೈಳೋಕ್ಯಮಲ್ಲದೇವರ ವಿಜಯ [ರಾಜ್ಯಮು]ತ್ತರೋತ್ತರಾಭಿ[ವೃ]ದ್ಧಿ-
೪.  ಪ್ರವರ್ದ್ಧಮಾನಮಾಚನದ್ದ್ರಾರ್ಕ್ಕತಾರಂಬರಂ ಸಲುತ್ತಮಿರೆ ಪಲ್ಲವ-
೫.  ದಿಗ್ವಿಜೆಯಂ ಗೆಯ್ದು ಕರಹಡನಾಡೊಳಗಣ ವಗ್ಘಾಪುರದ ನೆಲೆ [ವೀಡಿ]-
೬.  ನೊೞ್ಸು ಖಸಂಕತಾವಿನೋದದಿಂ ರಾಜ್ಯ [ಗೆ]ಯ್ಯುತ್ತಮಿರೆ ಸ್ವಸ್ತ್ಯನವ
೭.  ರತಪರಮಕಲ್ಯಾಣಾಭ್ಯುದಯಸಹಸ್ರ [ಫ]ಳಭೋಗಭಾಗಿನಿ ದ್ವಿತೀ –
೮.  ಯಲಕ್ಷ್ಮಿ ವಿಳಾಸವಿದ್ಯಾಧರಿ ದಾನ [ಚಿನ್ತಾ]ಮಣಿ ಸವತಿಮದಭಂಜನೆ
೯.  [ಸಮಸ್ತಾ]ನ್ತ [ೞ್ಪು] ರಮಖಮಣ್ದನಿ [ಶ್ರೀ]ಮತ್ತ್ರೈಳೋಕ್ಕಮಲ್ಲದೇವ ವಿಶಾ –
೧೦. ಳವ [ಕ್ಷ] ಸ್ಥಳನಿವಾಸಿನಿಯರಪ್ಪ [ಶ್ರೀ] ಮತ್ಪಿರಿಯರಸಿಯ ರ್ಮ್ಮೈಳಲ –
೧೧. ದೇವಿ [ಸ್ವಸ್ತಿ] ಸಕವರ್ಷ ೯೭೧ನೆಯ [ವಿರೋ]ಧಿ ಸಂವತ್ಸರದ ಭಾದ್ರಪದದ
೧೨. ಪುಣ್ನಮೆ ಭೌಮ [ವಾರ ಸೋಮ] ಗ್ರಹಣ ಪರ್ವ್ವನಿಮಿತ್ತ ಲಕ್ಷೆ ಹೋಮದೊ-
೧೩. ಳ್ ಶ್ರೀ[ಬ]ಲ್ಲ ವರಸರ ಸಂಮುಖದೇಸೆದೊಳಂ ಭೊಂಥಾ ದೇವ [ನ]ಯಱ ಚಿದ್ದ –
೧೪. ಯ್ಯ ..ತಿಯೊ[ಳಂ] ಸಮಸ್ತಪ್ರಧಾನರಂ ಪೇಱ್ದೆಱ್ದು ತರ್ದ್ದವಾಡಿಸಾಸಿರದೊಳ –
೧೫. [ಗ]ಣ[ಮುಂ]ಬಾಡದ ಬಳಿಯ ಭತ್ತಗ್ರಾಮ ಹೊಂನವಾಡಿ [ಯೊ]ಳೆ ಯಮನಿಯಮಾಸ-
೧೬. ನಪ್ರಾ[ಣಾ]ಯಾಮ ಪ್ರತ್ಯಾಹಾರಧ್ಯಾನಧಾರಣಾಜಪಸಮಾಧಿಸಂಪನ್ನರಪ್ಪ
೧೭. ಪಾಸುಪತಯೋಗಾಚಾರ್ಯ್ಯ ರ್ಜ್ಞಾನರಾಸಿ ವ್ಯಾಖ್ಯಾನದೇವರ ಸ್ಥಾನದ ಸೋಮೇ-
೧೮. ಸ್ವರದೇವರ ದೇಗುಲದ ಖಣ್ಡ ಸ್ಪುಟಿತನವಕರ್ಮ್ಮದ ಬೆಸಕ್ಕಂ ದೇವರ ಭೋಗಕ್ಕ[೦]
೧೯. ಧಾರಾಪೂರ್ವ್ವಕಂ ಸರ್ವ್ವನಮಸ್ಯಂ ಗುಡೆ ಚನ್ದೆಯಭಟ್ಟ ರ್ಪ್ಪ[ಡೆ]ದು ಕುಡೆ
೨೦. ಕೇತಯ್ಯಂ ಬಿಟ್ಟ ದೋಣಿಯ ನೆಲ ಮತ[ರು ನಾ]ಲ್ವತ್ತು ರೇವಣಯ್ಯ
೨೧. ಬಿಟ್ಟ [ದೋಣಿಯ] ಮತ್ತರ್ ಪತ್ತು ಅನ್ತು ದೋಣಿಯ ನೆಲ ಮತ್ತರ್ ಅಯ್ವತ್ತು
೨೨. ಅಂಕದೊಳಂ ನೆಲ ಮತ್ತ [ರ್] ೫೦ [ಮಾಣಿಯಬ್ರಹ್ಮ]ಪುರಿಗೆ ಚನ್ದೆಯ ಭಟ್ಟೋ –
೨೩. ಪಾಧ್ಯಾಯರ್ಗ್ಗೆ ಧಾರಾಪೂರ್ವ್ವಕ [ದಿಂದೆ] ಬಾಚಿಮಯ್ಯ ಸೆಟ್ಟಿಯರ ಮಗ ಕಾ –
೨೪. ಳಿದಾಸಯ್ಯಂ ಬಿಟ್ಟ ದೋಣಿಯ ನೆಲ ಮತ್ತರ್ ಅಯ್ವತು ಅಂಕದೊಳಂ ನೆಲಂ
೨೫. ಮತ್ತರ್ ೫೦ ಅನ್ತು ಮತ್ತರ್ ನೂ[ಱು] ಅಂಕದೊಳಂ ನೆಲ ಮತ್ತರ್ ೧೦೦ ಮಂ
೨೬. ಸ್ವಸ್ತಿ | [ವಿನುತಾ] ನೇಕವೇದೆವೇದಾಂಗ ತತ್ವಜ್ಞಾನಮಾರ್ತ್ತಣ್ಡಜ್ವಾಳಾಮೆಣ್ಡಿತ ಪುಣ್ಡರೀ-
೨೭. ಕಾಕ್ಷ ಬ್ರಹ್ಮಲಕ್ಷ್ಮೀಲಕ್ಷಿತವಿಶಾಳವಕ್ಷ ಸ್ಥಳ[ರ್ಹಂ] ಸಯುವತಿಸರಾ –
೨೮. ಜಿವಿರಾಜಮಾನರಪ್ಪ ಶ್ರೀಮತ್ ಬಾ[ಗ]ವಾಡಿಯ ಮಹಾಜನ ಮ –
೨೯. ಯ್ನೂರ್ವ್ವರು ಮೀ ಧರ್ಮ್ಮಮಂ ಕೈ [ಕೊ] ಣ್ಡು ಪ್ರತಿಪಾಳಿಸುವರ್  ||
೩೦. ಸಾಮಾನ್ಯೋಯಂ ಧರ್ಮ್ಮಸೇತುರ್ನೃಪಾಣಾಂ ಕಾಳೇ ಕಾಳೇ ಪಾಳನೀಯೋ [ಮ]-
೩೧. [ಹ]ದ್ಭಿಃ ಸರ್ವ್ವಾನೇತಾಂ ಭಾಗಿನಃ ಪಾರ್ತ್ಥಿವೇ [ನ್ದ್ರಾಂ ಭೂ]ಯೋ ಭೊಯೋ
೩೨. [ಯಾಚ]ತೇ ರಾಮಚನ್ದ್ರಃ  | ಸ್ಥಾನಪತಿ ಗೊರಮಸಿಕ್ಕೀ ಸ್ಥಾನ-
೩೩. [ದ] ಭಿಕ್ಷಾರ್ತ್ರಿ….೦ ಪಟಣಸ್ಥಾನ ದೊಳಿರಲಾ
೩೪. ……ಗಳು.. ಕಳೆಯಲ್ಲವೇರೞ್ದು |
* * *
ಸಾರಂಗಮಠದ ಬಾವಿಯ ಹತ್ತಿರ ನಿಲ್ಲಿಸಿದ ಶಾಸನ, ಬಸವನ ಬಾಗೇವಾಡಿ
ಕ್ರಿ.ಶ. ೧೧೬೯, ಕಳಚುರಿ ಅರಸ ರಾಯಮುರಾರಿ ಸೋವಿದೇವನ ಕಾಲ
(S.I.I., XV, No. 112)
೧. ನಮಸ್ತುಂಗಶಿರ [ಶ್ಚುಂಬಿ ಚಂದ್ರಚಾಮರಚಾರವೇ ತ್ರೈ]
೨. [ಳೋಕ್ಯ] ನಗರಾರಂಭ ಮೂಲಸ್ತಂಭಾಯ ಶಂ [ಭವೇ ||]
೩. @ಸ್ವಸ್ತಿ ಶ್ರೀಮತ್ಕಳಚುರ್ಯ್ಯ ಚಕ್ರವರ್ತ್ತಿ ನಾಯಮುರಾರಿ
೪. ಸೋಯಿದೇವ ವರ್ಶದ ೩ನೆಯ ವಿರೋಧಿ ಸಂವತ್ಸ –
೫. ರದ ಪುಷ್ಯ ಶುದ್ಧ ೫ ವ್ರಿಹಸ್ಪತಿವಾರದಂದುನುತ್ತರಾಯ –
೬. ಣ ಸಂಕ್ರಾನ್ತಿ [ಪರ್ವ್ವ] ನಿಮಿತ್ತದಿಂ ಶ್ರೀಮದುತಮದ –
೭. ಗ್ರಹಾರಂ ಬಾ[ಗೆ]ವಾಡಿಯ ಶ್ರೀಮಲ್ಲಿಕಾರ್ಜ್ಜುನದೇವ –
೮. ರ ಧೂಪದೀಪನೈವೇದ್ಯ ಚೈತ್ರಪವಿತ್ರ ಖಂಡಸ್ಪುಟಿ [ತ]
೯. ಜೀರ್ಣ್ನೋದ್ಧಾರಕ್ಕವಲ್ಲಿಯ ಮಾಲಗಾಱ [ಗೊ]-
೧೦. ತ್ತ [ಳಿ] ವೊಕ್ಕಲಲು [ಬಿಟ್ಟ] ಮದುವೆ ಮದವಣಿಗನ –
೧೧. ಲ್ಲಿ ಹಾಗ ೧ ಮದೆವಳಿಗೆ[ಯ]ಲ್ಲಿ ಹಾಗ ೧ ಜೋಳ ಕೊಳಗ ೩
೧೨. ಪೂಜಾರಿ ತಫೋಧನನ ಕಾಪಿಂಗೆ ಬೇಳೆ ಸಂಕ್ರಾನ್ತಿಯ ಬೇಳೆ [ಕೊ]
೧೩. ತ್ತಳಿಯಯ್ನೂರ್ವ್ವರ್ಗ್ಗವರ ಸಂಗತ ಹೂವಂ ಕಟ್ಟಿ ಹಡದುದು
೧೪. ಗೌಜೆದೇವರ್ಗ್ಗೆ ವ್ರಿತ್ತಿಯಿಂ ಧಾರೆಗೊಂಡವರಲ್ಲಿ ಹಾಗ ೧
೧೫. ಬೇ[ಱೂ] ರಿಂ ಬಂದ ಬಾಡು ಕಾಯ ಭಣ್ಡಿ ೧ ಕ್ಕಂ ಕಾಲರೂ ೧೨ ಉಳ್ಳಿಯ ಸ
೧೬. [ರ್ವ್ವಬಾಧ] ಕಟ್ಟು ೧……..[ನಹಿ]… ಕೊ
* * *
ತಾಲೂಕು ಕಛೇರಿ ಹತ್ತಿರ ನಿಲ್ಲಿಸಿದ ಶಾಸನ, ಬಸವನ ಬಾಗೇವಾಡಿ
ಕ್ರಿ.ಶ. ೧೧೭೦, ಕಳಚುರಿ ಅರಸ ರಾಯಮುರಾರಿ ಸೋವಿದೇವನ ಕಾಲ
(S.I.I., XV, No. 113)
೧. ಶ್ರೀ ನಾರಾಯಣ || ನಮಸ್ತುಂಗಶಿರಶ್ಚುಂಬಿ ಚಂದ್ರಚಾಮರಚಾರವೇ  |
೨. ತ್ರೈಳೋಕ್ಯನಗರಾರಂಭ ಮೂಲಸ್ತಂಭಾಯ ಶಂಭವೇ || ಪಾನ್ತು
೩. ವೋ ಜಲದೆಸ್ಯಾಮಾ: ಶಾರ್ಙ್ಗಜ್ಯಾಘಾತ ಕರ್ಕ್ಕಶ್ಯಾತ್ರೈಳೋಕ್ಯ
೪. ಮಂಡಪಸ್ತಂಭಾಶ್ಚತ್ವಾರೋ ಹರಿಬಾಹವಃ  || ವ್ರಿತ್ತ  || ಶ್ರೀಮದ –
೫. ಪಾರವಾರಿಧಿಗಭೀರರಮರ್ತ್ತ್ಯರಿ [ಗೋ] ಸಮೋಂನತಭೀ[೯ಮ ಪರಾಕ್ರಸ್ಸೆ [೯]-
೬. ಕಲವೇದವಿಶಾರದರಾಶ್ರಿತಾವ್ಯತೌಘಾಮರಭೂರುಹರ್ಮ್ಮ-
೭. ನುಚರಿತ್ರರರೊಳು ನೆಗರ್ದ್ದಗ್ರಹಾರ ಚೂಡಾಮಣಿ ಬಾಗವಾಡಿಯ
೮. ಧರಾಮರರೊಳು ದೊ[ರ] ಯಾರ್ದ್ಧರಿತ್ರಿಯೊಳು  ||ಕಂದೆ || ವೇವವಿದರಖಿಲ
೯. ಧರ್ಮ್ಮೋಪಾ[ದೇ]ಯರ್ಸ್ಸಕಲಶಾಸ್ತ್ರ ಪರಿಣತಕಧಿಕ  | ಭೂದೇವಾಕ್ಯಯತಿಳಕರ್ಮ್ಮೇದಿ
೧೦. ನಿಯೊಳ್ಬಾಗವಾಡಿಯೆಸೆವಯ್ನೂರ್ವ್ವರು  || ಸ್ವಸ್ತಿ ಸಮಸ್ತಭು –
೧೧. [ವ] ನಾಶ್ರಯಂ ಶ್ರೀ ಪ್ರಿಥ್ವೀವಲ್ಲಭ ಮಹಾರಾಜಾಧಿರಾಜ ಪರಮೇಶ್ವರ
೧೨. ಪರಮಭಟ್ಟಾರಕ ರಿಪುರಾಯಕುಳಕುಧರಕುಳಿಶದಂಡ ರಾಜಮಾರ್ತ್ತಂಡ
೧೩. ಚೋೞ ಮಾಳವ ಬಳಬಳಾಹ ಕಶಮೀಱನ ವಿಜಯಲಕ್ಷ್ಮೀಭವರವ ಹಾತೋರಣಂ  |
೧೪. ಶಸ್ತ್ರ ಶಾಸ್ತ್ರ ವಿದ್ಯಾಧರ ರಾಜ್ಯಲಕ್ಷ್ಮೀಧರ  | ಬಪ್ಪನಸಿಂಗ | ಸಾಹಸೋತ್ತುಂಗಂ ಶೃಮ-
೧೫. ತು ಕಳಚುರಿಯ ಚಕ್ರವರ್ತ್ತಿ ರಾಯಮುರಾರಿ ಸೋವಿದೇನವರ್ಷ [ದ] ೩ನೆಯ ವಿರೋಧಿ
೧೬. ಸಂವತ್ಸರದ ಪಾಲ್ಗುಣ [ಶುದ್ಧಿ] ೧೧ ಆದಿವಾರ [ದಂದ]! ಸ್ವಸ್ತಿ ವಜ್ಞಾತಾನೇಕ ವೇದವೇದಾಂಗ
೧೭. ತತ್ವಜ್ಞಾನ ಮಾರ್ತ್ತಂಡೋಜ್ಜಳ ಮಿಂಡಿ . . . . . . [ಬ್ರ]ಹ್ಮ ಲಕ್ಷ್ಮೀ ಲಕ್ಷಿತ ವಿ-
೧೮. ಶಾಳ ವಕ್ಷಸ್ಥಳ . . . . . . . . . . ವಿರಾಜಮಾನರ
೧೯. ಪ್ಪ ಶ್ರೀಮದುತ್ತಮ [ದಗ್ರಹಾರ] ಬಾಗವಾಡಿಯಶೇಷಮಹಾಜನವಯ್ನೊರ್ವ್ವ
೨೦. ರುಂ  || ಸವಿಟ್ಯಾಣದಲ್ಲು ಸಬಾಲವ್ರಿದ್ಧೆ . . . . . . . . . ದೇಕಸ್ಥರಾಗಿಱ್ದು ತಂಮಪ್ರಿಯ.
೨೧. ಪುತ್ರಂ ಸ್ವಸ್ತಿ ಸಮಸ್ತರಾಜ್ಯ . . . . . . [ಮಹಾಮಾತ್ಯ] ಪದವೀರಾಜಮಾನ –
೨೨. ಮಾನೋಂನತ ಪ್ರಭುಮಂತ್ರೋತ್ಸಾಹ [ಶಕ್ತಿತ್ರಯಸಂ]ಪನ್ನರಪ್ಪ ಶ್ರೀಮತು ಹಿ-
೨೩. [ರಿ]ಯರಸಿ ಪಟ್ಟಮಹಾದೇವಿ ಸೋವಲದೇವಿಯ [ರಮನೆಯ] ಸೇನಬೋವ ರಾಜಾಧ್ಯಕ್ಷ
೨೪. [ರೇ]ವಣಯ್ಯನಾಯಕರು ಚಂದ್ರಾರ್ಕ್ಕಸ್ಥಾ . . . . . . . ಮಾಗಿ ಮಾಡಿಸಿದ ಶ್ರೀ ಸೋ –
೨೫. [ಮ]ನಾಥ ದೇವರ್ಗ್ಗಂ ಶ್ರೀ ಚೆಂನಕೇಶವದೇವರ್ಗ್ಗಂ  || ಅಂಗಭೋಗ ನೈವೇದ್ಯ ಖಂಡಸ್ಸು
೨೬. [ಟಿತ] ಜೀರ್ಣ್ನೋದ್ಧಾರನಿಮಿತ್ತದಿಂ ಶ್ರೀ ಬಕುಳೇಶ್ವರದೇವರ್ಗ್ಗೆ ಸರ್ವ್ಯನಮಶ್ಯ[ದ]
೨೭. [ಭೂ]ಮಿಯೊಳಗಣ . . . . ಶ್ಯವಾಗಿ . . . . . . . . .
೨೮. . . ಯಲು ಸರ್ವ್ವನಮಸ್ಯಂ || ಭರಣದ [ಕೋ]ಲ ಮತ್ತರು ಅಯ್ವತ್ತು . . . . .
೨೯. . . ಭರಣದ ಮತ್ತರು ಅಯ್ವತ್ತು ಅನ್ತು ಸರ್ವ್ವನಮಶ್ಯಂ ಮತ್ತರು ೧೦[೦] . . .
೩೦. . . ಪದಿ [ಇ]ಡಾವುರದ ಬಟ್ಟೆಯಿಂ ಮೂಡ ಮಧ್ಯಮವಸುಗೆಯ [ಗಡಿಂ] . . .
೩೧. . . ಮತ್ತರು ೧೬ ನಿ ಸಾ[ಧ್ಯ]ವಾಡಿಗೆಯ ಬಟ್ಟೆಯಿಂ ಬಡಗ ಕಾ[ಕಂಡಿ]ಗೆಯ ಸೀ . . .
೩೨. . . ಮೊಗೆ ವಸುಗೆಯ ಮತ್ತರು ೧೨[ಇ] ವಣಿಯ ಬಟ್ಟೆಯಿಂ ಮೂಡ
೩೩. . . ಗೆ ವಸುಗೆಯ ಮತ್ತರ್ರು[ ||*]
* * *
ಬಸವೇಶ್ವರ ದೇವಾಲಯದ ನಂದಿ ಮಂಟಪದ ಕಂಬಗಳಲ್ಲಿಯ ಶಾಸನಗಳು ಬಸವನ ಬಾಗೇವಾಡಿ
(ಕ.ಭಾ.ಸಂ. ೨೭, ಸಂ.೨, ನವಂಬರ್, ೧೯೯೪)
ಬಲಭಾಗ ಕಂಬದ ಪೂರ್ವ ಮುಖ :
ಕ್ರಿ.ಶ. ೧೧೭೮, ಕಳಚುರಿ ಅರಸ ಸಂಕಮದೇವನ ಕಾಲ
ಭಾಗ–೧
೧. ನಮಸ್ತುಂಗ ಶಿರಶ್ಚುಂಬಿ ಚಂದ್ರಚಾಮರ ಚಾರವೇ ತ್ರೈಳೋಕ್ಯನಗರಾರಂಭ
೨. ಮೂಲಸ್ತಂಭಾಯ ಶಂಭವೇ  ||ಶ್ರೀಮತು ಕಳಚುರ್ಯ
೩.ಭುಜಬಳ ಚಕ್ರವರ್ತ್ತಿ ಸಂಕಮದೇವ ವರ್ಷದ ೩ನೆಯ ವಿಳಂಬಿ
ಭಾಗ–೨
೪. ಸಂವತ್ಸರದ ಆಶಾಡ ಶುದ್ಧ ೧ ಬೃಹಸ್ಪತಿ
೫. ವಾರದಂದು ದಕ್ಷಿಣಾಯನ ಸಂಕ್ರಾಂತಿ ಭ್ಯತಿ
೬. ಪಾತ ನಿಮಿತ್ತದಿಂ ದಾರಾಪೂರ್ವಕಂ ಮಾಡಿ
೭. ಶ್ರೀಮತು ಬೊನ್ತೇಸ್ವರ ದೇವರಿಗೆ ಸಾಸಿರ್ವರು
೮. ಬಿಟ್ಟರು ಹೇಱೆಂಗೆ (ಲೆ) ದೆಱಿ ತಳದ್ಯೆ
೯. ನೂರ್ವರುಯಿಂತೀಧರ್ಮ್ಮಮಂ ಪ್ರತಿಪಾೞೆಸು
೧೦. ವರು
ಭಾಗ–೩
೧೧. ಸ್ವದಂತ್ತಂ ಪರದತ್ತಂ ವಾಯೋ ಹರೇತಿ ವ
೧೨. ಸುಂದರ ಸಷ್ಠಿರ್ವ್ವರ್ಷ ಸಹಸ್ರಾಣಿ ವಿ
೧೩. ಷ್ಠಾಯಾಂ ಜಾಯತೇ ಕ್ರಿಮೀ ||
ಬಲಭಾಗ ಕಂಬದ ಉತ್ತರ ಮುಖ (ಕೆಳಭಾಗದಲ್ಲಿ):
೧. ಶ್ರೀಮತು ಬೊಂತೇಸ್ವರ ದೇವರ್ಗ್ಗೆ
೨. ಮರುಳಯ್ಯ ಸೋಮೂ
೩. ವಾರ ಅಮವಾಸ್ಯಿ ಸೂರಿಯ
೪. ಗ್ರಹಣದಲ್ಲಿ ತನ್ಹೆಸರ ಗೆಯ್ಯ
* * *
ಎಡಭಾಗ ಕಂಭದ ಉತ್ತರ ಮುಖ:
ಕ್ರಿ.ಶ. ೧೧೯೯, ಯಾದವ ಅರಸ ಇಮ್ಮಡಿ ಜೈತುಗಿಯ ಕಾಲ
ಭಾಗ –೧
೧. ಶ್ರೀ ಜಯತ್ಯಾಯುರ್ಬ್ಬವನಂ ಭೊಃತಾಂಗವಾಡ ಜಠಂ ವ
೨. ಪುಃ ವಾಮಾಂಘ್ರಿ ನೂಪುರಾಕಾರಂ ಬಹುಬ್ರ
೩. ಹ್ಮಾಂಡಮಂಡಳಂ  || ನಮಸ್ತುಂಗ ಶಿರಶ್ಚುಂಬಿ ಚಂ
ಭಾಗ –೨
೪. ದ್ರಚಾಮರ ಚಾರವೇ || ತ್ರೈಲೋಕ್ಯ ನಗರಾರಂಭ ಮೂ
೫. ಲಸ್ತಂಭಾಯ ಸಂಭವೇ  || ಸ್ವಸ್ತಿ ಶ್ರೀ
೬. ಮತು ಯಾದವ ನಾರಾಯಣ ಪ್ರತಾಪ ಚ
೭. ಕ್ರವರ್ತ್ತಿ ಜಯಿತಪಾಲದೇವರುಷದ ಎಣ್ಪನೆಯ ಕಾ
೮. ಳಯುಕ್ತ ಸಂವವ್ಫರದ ಮಾಘ ಸುಧ ದಸಮಿ ಸೋಮವಾರ
೯. ರದಲು || ಸ್ವಸ್ತಿ ಶ್ರೀಮದುತ್ತಮದಗ್ರಹಾರಂ ಭಾಗ
೧೦. ವಾಡಿಯ ಅಶೇಷ ಮಹಾಜನಂಗಳುಂ ಸಭಾಮಂಟಪದ
೧೧. ಲು ನೆರೆದೇಕಕಸ್ತರಾಗಿರ್ದ್ದು ಮೂಗುಳ ಬುದ್ಧಿಯ ನಾರಣದೇ
೧೨. ವನ ಕೈಯಲು ದ್ರಬ್ಯವ ಕೊಂಡು ಶ್ರೀ ಬೊಂನ್ತೇಸ್ವರ ದೇ
ಭಾಗ –೩
೧೩. ವರ ಕೇರಿಯಿಂ ತೆಂಕದಿಸೆಯ ಕೇರಿಯನು ಧಾರೆಯಿಂ ಕೊಟ್ಟರು ಆ
೧೪. ನ (ನಾ) ರಣದೇವನ ಕೈಯಲು ಶ್ರೀ ಬೊಂನ್ತೇಸ್ವರ ದೇವರ ಮಟದಾಚಾ
೧೫. ರ್ಯ್ಯ ದೇವರಾಶಿ ಪಂಡಿತದೇವರು ಆ ನಾರಣದೇವನೆ
೧೬. ದ್ರಬ್ಯವಂ ಕೊಟ್ಟು ಆ ಕೇರಿಯನು ಶ್ರೀ ಮದೇ(ದ್ದೇ)ಸಿ
೧೭. ಯ ದಣ್ಡನಾಯಕ ಮಧುವರಸೈಂಗಳು
೧೮. ಮುದ್ರಹಸ್ತ ನಾಗರಸಂಗಳ ಸಂನಿದಾನದಲು ಅ
೧೯. ಯಿನೊರ್ಬ್ಬರುಂ ಸಭಾಂಟಪದಲು ನೆರೆದೇಕಸ್ತರಾ
೨೦. ಗಿರ್ದ್ದು ಶ್ರೀ ದೇವರಾಸಿ ಪಂಡಿತ ದೇವರ ಕೈಯಲು
೨೧. ದ್ರಬ್ಯವಂ ಕೊಂಡು ಆ ತೆಂಕದೆಸೆಯ ಕೇರಿಯಂ
೨೨. ಸರ್ವನಮಶ್ಯವಾಗಿ ಶ್ರೀಬೊಂನ್ತೇಸ್ವರ ದೇವರಿಗೆ ದಾ
೨೩. ರಾಪೂರ್ವಕಂ ಮಾಡಿಕೊಟ್ಟರು.* ಮುಂನಾದುತ್ತ
೨೪. ಮವ್ರಿತ್ತಿ ನಿಂದುದೆಡೆಯೊಳು ಸುಸ್ತಾಪಸಾಚಾರ್ಯ
೨೫. ರಿಂದಿಂನ್ನಾನ್ನಿಂದುದನೆಲ್ಲವಂ ಬಿಡಲ್‌ಸಮರ್ತ್ತೆಂದು (ಪಡೆವೆನಾಂ ಮತ್ತೆಂದು) ದೇವರಾ
೨೬. ಸಿ ಪಂಡಿತದೇವರು ನಾನಾಗುಣಮುಳ್ಳ ಅಇನೂರ್ವರಿ
೨೭. ಗೊ-ಸಸಕ್ಕಿ ಸಂಪಂನ್ನಂ ತಾಂ ಪಡೆದೀಗಳೀ ಕೇರಿಯಂ ಶ್ರೀ
೨೮. ಬೊಂನ್ತೇಶ್ವರಂಗಿತ್ತನು * ಸ್ವದತ್ತಂ ಪರದತ್ತಂ ವಾಯೋ
೨೯. ಹರೇತಿ ವಸುಂದರಾಂ ಷಷ್ಠಿರ್ವರ್ಷ ಸಹಸ್ರಾಣಿ ವಿ
೩೦. ಷ್ಠಾಯಾಮ ಜಾಯತೇ ಕ್ರಿಮಿಃ
* * *
ವಿಠಲಸಿಂಗ ರಜಪುತ್‌ಅ ವರ ಮನೆಯ ದಕ್ಷಿಣದ ಗೋಡೆಯಲ್ಲಿ ಕಟ್ಟಿದ ಶಾಸನ  ಬಸವನ ಬಾಗೇವಾಡಿ
೧೦ನೆಯ ಶತಮಾನ ( S.I.I., XV, No. 523)
೧. ಧಾರಾಧರಿ
* * *
ತೆಗ್ಗಿನ ಮಠದ ಹತ್ತಿರದಲ್ಲಿರುವ ಶಾಸನ, ಬಸವನ ಬಾಗೇವಾಡಿ
೧೩ನೆಯ ಶತಮಾನ ( S.I.I., XV, No. 640)
೧. [ಮ] ಸಗವಸ್ಯ
* * *
 
ಲಕ್ಕವ್ವ– ಕೆರೆ ಹೊಲದಲ್ಲಿಯ ಶಾಸನ, ಬಸವನ ಬಾಗೇವಾಡಿ
೧೩ನೆಯ ಶತಮಾನ ( S.I.I., XV, No. 641)
೧. ಹರಿಯಣ ನಾಯಕ
೨. ಸ್ವಸ್ತಿ ಸೋಮನಾಥದೇವ
೩. ರ ಸರ್ವ್ವನಮಸ್ಯೆದ ಮ
೪. ತರು ೨೪
* * *
ಬಸಪ್ಪ ಗುರಪ್ಪ ಮುರಾ ಎಂಬುವರ ಹೊಲ–ಹಳ್ಳದ ಹತ್ತಿರ ನಿಲ್ಲಿಸಿದ ಶಾಸನ ಬಸವನ ಬಾಗೇವಾಡಿ
೧೪ನೆಯ ಶತಮಾನ ( S.I.I., XI-i, No. 662)
೧. ಅಕೆಸಲಿ ಬಾಗೋ
೨. ಜನ ವ್ರಿತ್ತಿ ಇಪ್ಪತ
೩. ನಾಕು ಮತ್ತರು ಕೆ ೨೪
೫. [ಯಿ] ೦ದ. ಸಾಲಹು-
೬. ಣುಸೆ ಬಳಿ. [ಕಾ] ಕ್ಕು-
೭. ಳದ ಮಾಂನ್ಯವನು
೮. ಕೊಟೆಉ ನೀನು ಸುಖ-
೯. ದಲು ಅನುಭಯಿ-
೧೦. ಸುವದು ಯಿದಕೆ ಅ-
೧೧. ರು ತಪಿದರೆ . . .
* * *
ಕಂಚಗಾರ ಗಂಗಪ್ಪನ ಹೊಲದಲ್ಲಿಯ ಶಾಸನ, ಬಸವನ ಬಾಗೇವಾಡಿ
೧೫ನೆಯ ಶತಮಾನ ( S.I.I., XV. No. 680)
೧. ಡನಿಲ್ಲಕಟ
* * *
ಅರ್ಜುನವಾಡ ಶಾಸನ
ಕ್ರಿ.ಶ. ೧೨೬೦, ಸೇವುಣ ಅರಸ ಕನ್ನರದೇವನ ಕಾಲ
(Basavesvara and His Times, P.371-74)
೧. ನಮಸ್ತುಂಗಶಿರಶ್ಚುಂಬಿಚಂದ್ರಚಾಮರಚಾರ-
೨. ವೇ ತ್ರೈಳೋಕ್ಯನಗರಾರಂಭಮೂಲಸ್ತಂಭಾಯ ಶಂ-
೩. ಭವೇ  || ಶ್ರೀಯಂ ಶ್ರೀಕಲ್ಲಿನಾಥಂ ಕುಡು-
೪. ಗೆ ಭವಹರಂ ಭಕ್ತಬ್ರಿಂದಕೆ ಗೌರೀಜಾಯಾಕಾಯಾ-
೫. ನುಷಂಗಾಕಳಿತಲಳಿತತಾಪ್ರೋಲ್ಲಸದ್ವಾಮಭಾಗಂ ಸ್ವೀಯಸ್ವಾ-
೬. ಯತ್ತ ಶಕ್ತಿತ್ರಯಮಯಮಹಿಮಂ ದೇವದಾಯಾದಮಾ-
೭. ಯಾಪಾಯಾಭಿಪ್ರಾಯಲೀಲಂ ಪ್ರಣತಜನದುರಂತಾಘಸಂಘಟ್ಟಶೀಲಂ  ||
೮. ಮತ್ತಂ ತದ್ದವಾಡಿಮಧ್ಯಗ್ರಾಮ ಬಾಗವಾಡಿಪುರವರಾಧೀಶ್ವರ ಮಾದಿರಾಜನ ತನ—
೯. ಜಂ ಬಸವರಾಜನ ಮಹಿಮೆಯೆಂತೆಂದೆಡೆ || ಮಂಗಳ ಕೀರ್ತ್ತಿ ಪುರಾತನ ಜಂಗಮ ಲಿಂ-
೧೦. ಗೈಕಭಕ್ತಿನಿರ್ಭ್ಪರಲೀಲಾಸಂಗಂ ಸಂಗನಬಸವಂ ಸಂಗತಿಯಂ ಮಾಳ್ಕೆ ಭಕ್ತಿಯೊಳು (ಳ)-
೧೧. ಗನವರತಂ  || ಯಾದವ ಭೂಮಿಪಾಳರಿಳೆಯಂ ಚತುರದ್ಧಿ(ಬ್ಧಿ) ಪರೀ-
೧೨. ತೆಯಂ ನಿಸರ್ಗ್ಗೋದಯರಾಳ್ವರನ್ತವರೊಳಸ್ವಚಮೂಚಯವಾರ್ದ್ಧಿ ಸಿಂಹಣ-
೧೩. ಕ್ಷ್ಮಾದಯಿತಂ ತದಗ್ರತನಯಪ್ರಭವಂ ನೃಪ ಕನ್ನರಂ ಸಮಸ್ತೋದಧಿ-
೧೪. ವೇಳೆಯಿಂ ಪೊಱಗೆ ಬೆಳ್ಗೊಡೆಯೊಳ್ನೆಳಲಂ ನಿಮಿರ್ಚ್ಚಿದಂ  || ಸಲೆ ಭೂದೇವ-
೧೫. ರ್ಕ್ಕಳ್ಗಿತ್ತಲಸದೆ ಗೋಭೂಮಿಹೇಮವಸ್ತ್ರಾದಿಗಳಂ ಮಲೆವರಸುಗಳೊ-
೧೬. ಳ್ಕೊಂಬಂ ಬಲವಂತಂ ಕನ್ನರ ಪ್ರತಾಪಸಹಾಯಂ  || ಸ್ವಸ್ತಿ ಸಮಸ್ತ-
೧೭. ಭುವನಾಶ್ರಯ ಶ್ರೀಪ್ರಿಥ್ವೀವಲ್ಲಭ ಮಹಾರಾಜಾಧಿರಾಜಪರಮೇ-
೧೮. ಶ್ವರ ಪರಮಭಟ್ಟಾರಕ ದ್ವಾರಾವತೀಪುರವರಾಧೀಶ್ವರ ಯಾ-
೧೯. ದವಕುಳಕಮಳಕಳಿಕಾವಿಕಾಸಭಾಸ್ಕರ ಯರಿರಾಯ-
೨೦. ಜಗಜ್ಝಂಪ  ಮಾಳವರಾಯಮದನತ್ರಿನೇತ್ರ ಗೂರ್ಜ್ಜರರಾಯಭಯಂಕರ
೨೧. ತೆಲುಂಗರಾಯಸ್ಥಾಪನಾಚಾರ್ಯ್ಯ ಇತ್ಯಾದಿ ನಾಮಾವಳೀ ಸಮಾಳಂಕ್ರಿತ
೨೨. ಶ್ರೀಮತ್ಪ್ರೌಢಪ್ರತಾಪಚಕ್ರವರ್ತ್ತಿ ಶ್ರೀಕನ್ನರದೇವಂ ದೇವಗಿ-
೨೩. ರಿಯ ನೆಲವೀಡಿನೊಳು ಸುಖಸಂಕಥಾವಿನೋದದಿ ನನವರತಂ ರಾ-
೨೪. ಜ್ಯಂ ಗೆಯ್ಯುತ್ತುಮಿರೆ ತತ್ಪಾದಪದ್ಮೋಪಜೀವಿ || ಚಿಕ್ಕನ ಚಿಕ್ಕ ಮಗಂ ವಿಭವಕ್ಕೆ
೨೫. ಕುಬೇರಂಗೆ ಸೆಣಸುವಂ ರಾಯರುಮಂ ಮಿಕ್ಕ ಬೀಚುಗಿ ಯೌ-
೨೬. ದಾರ್ಯಕ್ಕಾರಿಂ ಪಿರಿಯ ನಾತನಂಣಂ ಮಲ್ಲಂ  ||ಆತನ ತನೂಭವಂ ||
೨೭. ಚಾವುಂಡಂ ಪಾರ್ವ್ವತೀವಲ್ಲಭಚರಣಸರೋಜದ್ವಯಾಮೋದಭ್ರಿಂಗಂ ಚಾವುಂಡಂ
೨೮. ಡಂ ತ್ಯಾಗಭೋಗಾನುಭವಭವಸುಖಶ್ರೀವಧೂನ್ರಿತ್ಯರಂಗಂ ಚಾವುಂಡಂ ಸಾಮ-
೨೯. ಭೇದಪ್ರಭ್ರುತಿ ಸಕಳಮಂತ್ರಾಂಗವಿದ್ಯಾಸಮುದ್ರಂ ಚಾವುಂಡಂ ವೀರವೈರಿಪ್ರ-
೩೦. ಕರಸಮರಸಂಘಟ(ಟ್ಟ)ಕಾಳಾಗ್ನಿರುದ್ರಂ || ಯೆನೆ ನೆಗಳ್ದಾ ಚಾವುಂಡನ ಮನದನ್ನಂ
೩೧. ನಾಗರಾಜನಕ್ಷಿ(ಖಿ)ಲ ನಿಯೋಗ[ಮ] ನೆನಿಪ್ಪಂ ದಿವಾಕರದೇವನ ಪುತ್ರಂ ವಾಣಸಾನ್ವ-
೩೨. ಯಾಂಬರಮಿತ್ರಂ  || ತ್ಯಾಗಗುಣಕ್ಕೆ ತಾಯ್ವನೆ ಸಮಸ್ತನ್ರಿಪಾಳ ನಿಯೋಗವ-
೩೩. ರ್ತ್ತನಾಶ್ರೀಗೆ ನಿವಾಸಮಿಷ್ಟರ ವಿಶಿಷ್ಟರ ತೋಷಣಪೋಷಣಂಗಳೊಳ್ಳಾಗ-
೩೪. ರ[ವಾದ] ಬಂಣ್ನಿಸುವುದೀ ಧರೆ ಪಂಡಿತಪಾರಿಜಾತನಂ ನಾಗನನಾ ಜನಾರ್ದ್ದನನ ಭ-
೩೫. ಕ್ತಿಭರಪ್ರಭವನುರಾಗನಂ  || ಸಂಗನಬಸವನ ಅಗ್ರ [ ಜ ಲಿಂಗೈ] ಕಂ
೩೬. ದೇವರಾಜಮುನಿಪನ ತನಯಂ ಜಂಗಮಪರುಸಂ [ಕಾವ] ರ-
೩೭. ಸಂಗಂ ಪ್ರಿಯಸುತನೆನಿಪ್ಪ ಕಲಿದೇವರಸಂ || ಕಲಿದೇವಮುನಿ-
೩೮. ಪನಾತ್ಮಜ ಸಲೆ ಮೂಜಗದೊಳಗೆ ಮೆಱೆವ ಮಾನವದೇವಂ ಗೆಲಿದಂ ಅಸ(ಶ)ನ-
೩೯. ಬೆಸನವ ಛಲರಧಿಕಂ ಹಾಲಬಸವಿದೇವಮುನೀಸಂ  || ಸ್ವಸ್ತಿ ಸಮಸ್ತ-
೪೦.  ಭುವನಾಸ್ರೆಯಂ ಮಹಾಮಾಹೇಸ್ವರಂ ಕವಿಳಾಸಪುರವ-
೪೧. ರಾಧೀಸ್ವರರುಂ ಸುವಂರ್ಣ್ನವ್ರಿಸಭಧ್ವಜಂ ತೇಸಠ್ಠಿಪುರಾಥ(ತ) ಪಾದಾರ್ಚ್ಚಕ-
೪೨. ರುಂ ಮಹಾಲಿಂಗಜಂಗಮಪ್ರಸಾದನಿಯತರುಂ ಸಮ-
೪೩. ಯಭಕ್ತಿಸಂಪಂನ್ನ ಶ್ರೀಬಸವರಾಜನಂ ನ್ವಯರುಮಪ್ಪ ತಪಚಕ್ರ-
೪೪. ವರ್ತ್ತಿ ವೀರಬ್ರತಿ ಹಾಲಬಸವಿದೇವಂಗೆ ಆ ಮಹಾಪ್ರಧಾನಂ ಱ-
೪೫. [ಟ್ಟ] ರಾಜ್ಯಪ್ರತಿಷ್ಠಾಚಾರ್ಯ್ಯನುಮಪ್ಪ ನಾಗರಸರು ಸಕವರುಷಂ ಸಾಸಿರ-
೪೬. ದ ನೂಱಯೆಂಭತ್ತ ಯೆರಡನೆಯ ಸಿದ್ಧಾರ್ಥಿಸಂವಛರದ ಚೈ-
೪೭. ತ್ರ ಬಹುಳ ಅಮಾಸೆ ಸೋಮವಾರ ಸೂರ್ಯ್ಯಗ್ರಹಣದಲ್ಲಿ ಹುಲಿಗೆ-
೪೮. ಱೆಯ ಸೋಮನಾಥದೇವರ ಸಂನಿಧಿಯಲ್ಲಿ ಆ ಚೌಡಿಸೆಟ್ಟಿಯರು
೪೯. ತೀರ್ತ್ಥವಿಶೇಸಮಂ ಬೆಸಗೊಳಲು ನೂಲೆನಾಡೊಳ [ಗಿ] ನ [ಮನಿತನದಿ] ಕವಿಳಲಸತೀ [ರ್ಥ್ಥಂ]
೫೦. ನಾಲ್ಕು ಯುಗದ ಪುರಾಣೋಕ್ತದಿಂ ಬಂದ ಕ್ಷೇತ್ರವದೆಂತೆಂದಡೆ ಕ್ರಿತ [ಯು] –
೫೧. ಗದಲ್ಲಿ ಕವಿಳಾಸಮುನಿ ಕವಿಳಾಸನಾಥ ತ್ರತೆಯಲಿ ಅಂಕರಾಜಮುನಿ ಅಂಕ-
೫೨. ನಾಥ ದ್ವಾಪರದಲ್ಲಿ ಮಹಾರಾಜಮುನಿ ಮಹಾಲಿಂಗದೇವ ಕಲಿಯುಗದಲ್ಲಿ
೫೩. ಕಲಿರಾಜಮುನಿ ಕಲಿದೇವನಾಮ ಇ (ಈ) ಮುನಿಗಳು ಮುಕ್ಷ (ಖ್ಯ) ಸಮಸ್ತ ಗಣೇಸ್ವ-
೫೪. ರರು ಆರಾಧಿಸಿ ಸಾಲೋಕ್ಯ ಸಾರೂಪ್ಯ ಸಾಮೀಪ್ಯ ಸಾಯುಜ್ಜ (ಜ್ಯ) ವಂ ಪ [ಡೆ] –
೫೫. ದ ಮಹಾದೇವರಿಗೆ ಅಂಕನಾಥವೆಸರಿಂ ಅಂಕವಲ ತಳವಿರ್ತ್ತಿ ಕೊ-
೫೬. ತ್ತಸಿ ಕುರುವನಿಗೆ ಇ (ಈ) ಹಳ್ಳಿ ಮಾಂಧಾತಚಕ್ರವರ್ತ್ತಿ ಬಿಟ್ಟ ಧಂರ್ಮ್ಮ ಆ-
೫೭. ತೀರ್ಥಕ್ಕದು ಸಾ(ಶಾ)ಸನಸ್ಥವೆಂಬುದಂ ಚವುಡಿಸೆಟ್ಟಿಯರು ಕೇಳಿ(ಳ್‌)ದು ನಾಗ-
೫೮. ರಸರೂ ತಾವು ಏಕಸ್ಥರಾಗಿ ಕವಿಳಾಸಪುರದೊಳಗೆ ಸ್ವಯಂಭು ಮ-
೫೯. ಲ್ಲಿಕಾರ್ಜ್ಜುನ ಸಂಗಮೇಸ್ವರ ನಾಗೇಸ್ವರ ಯೀಯುಱು ಲಿಂಗಕಂ ಅಂಗ-
೬೦. ಭೋಗ ರಂಗಭೋಗ ಜೀರ್ಣ್ನೋಧಾರಕ್ಕಂ ಪಾರಣೆಯ ಜಂಗಮಾ-
೬೧. ರಾಧನೆಗಂ ಕೊತ್ತಿಸಿ ಕುರುವನಿಗೆ ತಳವಿತ್ತಿ ಅಂಕವಲ ಕೂಂಡಿ
೬೨. ನಾಡೊಳು ಸಲುವಂತೆ ಹೆಜ್ಜುಗಿಯ ಹಬ್ಬ ವೊ [೦] ಭತ್ತು ದಾನ ಸುಂಕ
೬೩. ನೂಱೆತ್ತಿನ ಪರಿಹಾರ ಇಂತಿನಿತುಮಂ ಸರ್ವ್ವಬಾಧಿ (ಧೆ)
೬೪. ಸರ್ವ್ವನಮಸ್ಯವಂ ಮಾಡಿ ಚವುಡಿಸೆಟ್ಟಿಯರು ನಾಗರಸರು
೬೫. ಯತಿರಾಯ ಹಾಲಬಸವಿದೇವಂಗೆ ಪೂರ್ವ್ವದತ್ತವೆಂದು
೬೬. ಧಾರಾಪೂರ್ವ್ವಕಂ ಮಾಡಿ ಕೊಟ್ಟರು [ ||*] ಆ ಚವುಡಿಸೆಟ್ಟಿಯರ ನಿ-
೬೭. ಯಾಮದಿಂ ನಾಗರಸರು ಪುರದಿಂ ಪಡುವಲು ತೊಱೆಯ ಕೂ-
೬೮. ಡಿದ ಹಳ್ಳ ನೀರುವರಿಎ ಮೇರೆಯಾಗಿ ಮೇಗೆ ಕಲುಕಂಟಿಗಗೆಱೆ
೬೯. [ಬ]ಸವಗೋಡಿ ಬಡಗಲು ಮೊಸರಗುತ್ತಿ [ಎ] ರಾರವಿಡಿದು ಮೂಡಲು
೭೦. ಜಂಬೆಗಲ್ಲ ಕಣಿ ಕುಚ್ಚಗೋಡಿಯಿಂ ಬಂದ ಹಳ್ಳ ನೀರುವರಿಎ ತೆಂಕ-
೭೧. ಲು ತೊಱೆಯ ಕೂಡಲು ಯೀ ಚತುಸಿಮಾಭ್ಯಂತರ ಕವಿಳಾಸಪು-
೭೨. ರದಲ್ಲಿ ಸುಂಕ ಸಾದ ತಳ ಸಾರಿಗೆ ಬಟೆಯ ಬಾಧೆ ಗ್ರಾಮಬ್ರಯ ನಿ-
೭೩. ಧಿನಿಕ್ಷೇಪ ಅಂಕ ಟಂಕ ಆಣೆ ಗೋಸನೆ ಮುದ್ರೆ ನಾಗೇಸ್ವರಕೆ ಮಲ್ಲೇಸ್ವರ-
೭೪. ಕೆ ಕುಱುವನಿಗೆ ಸಂಗಮೇಸ್ವರಕೆ ಪಾರಣೆಯ ಜಂಗಮಾರಾಧ-
೭೫. ನೆಗೆ ಕೊತ್ತಸಿಗೆ ಇ (ಈ) ಧರ್ಮ್ಮಕೆ ಇದು ವಿವರವೆಂದು ನಾಗರಸರು ಕೊಟ್ಟ
೭೬. ಸಾಸನ ನಾಲ್ಕುಂ ಪಟ್ಟಣಂಗಳು ನೂಲೆ ನಾಡೊಳಗೆ ಸಂತೆಗಳ
೭೭. ಆಯದಾಯ ಇಪಂತು ಕೋಣನ ಮೆಯಿದೆಱೆ ಸುಂಕ ಹದಿನೆಂ-
೭೮. ಟ್ಟು ಸಮೆಯವು ಅಱುವತಮೂವರು ಬಣಜು ಭಕುತಿ ಭೇದವಿ-
೭೯. ಲ್ಲ ಕವಿಳಾಸಪುರವೇ ಸಾಸನದ ಮನೆ ಬಸವರಾಜನೇ ಸಾಸನಿಗನೆಂ-
೮೦. ದು ವುಭಯ ನಾನಾದೇಸಿ ಮುಂಮುರಿದಂಡಂಗಳು ಕೊಟ್ಟ [ಶಾ] ಸನ [ ||*]
ಬಸವನ ಬಾಗೇವಾಡಿ: ಅನುಬಂಧಗಳು: ತಲನಕ್ಷೆಗಳು
[image: ಬಸವೇಶ್ವರ ದೇವಾಲಯ, ಬಸವನ ಬಾಗೇವಾಡಿ]
ಬಸವೇಶ್ವರ ದೇವಾಲಯ, ಬಸವನ ಬಾಗೇವಾಡಿ
[image: ಕಲ್ಮೇಶ್ವರ ದೇವಾಲಯ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ಕಲ್ಮೇಶ್ವರ ದೇವಾಲಯ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ರಾಮಲಿಂಗೇಶ್ವರ ದೇವಾಲಯ, ಇಟಗಿ, ಬಸವನ ಬಾಗೇವಾಡಿ ತಾ.]
ರಾಮಲಿಂಗೇಶ್ವರ ದೇವಾಲಯ, ಇಟಗಿ, ಬಸವನ ಬಾಗೇವಾಡಿ ತಾ.
[image: ನಾರಾಯಣ ದೇವಾಲಯ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.]
ನಾರಾಯಣ ದೇವಾಲಯ, ಇಂಗಳೇಶ್ವರ, ಬಸವನ ಬಾಗೇವಾಡಿ ತಾ.
[image: ಲಕ್ಷ್ಮೀ-ನಾರಾಯಣ ದೇವಾಲಯ, ಮುತ್ತಗಿ, ಬಸವನ ಬಾಗೇವಾಡಿ ತಾ.]
ಲಕ್ಷ್ಮೀ-ನಾರಾಯಣ ದೇವಾಲಯ, ಮುತ್ತಗಿ, ಬಸವನ ಬಾಗೇವಾಡಿ ತಾ.
[image: ರಾಮಲಿಂಗೇಶ್ವರ ದೇವಾಲಯ, ಹೆಬ್ಬಾಳ, ಬಸವನ ಬಾಗೇವಾಡಿ ತಾ.]
ರಾಮಲಿಂಗೇಶ್ವರ ದೇವಾಲಯ, ಹೆಬ್ಬಾಳ, ಬಸವನ ಬಾಗೇವಾಡಿ ತಾ.
[image: ಈಶ್ವರ ದೇವಾಲಯ, ಮುತ್ತಗಿ, ಬಸವನ ಬಾಗೇವಾಡಿ ತಾ.]
ಈಶ್ವರ ದೇವಾಲಯ, ಮುತ್ತಗಿ, ಬಸವನ ಬಾಗೇವಾಡಿ ತಾ.
ಬಸವನ ಬಾಗೇವಾಡಿ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ, ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಅಂದರೆ, ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯ ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ.
ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುರುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲು ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿದೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆ ಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಸ್ಥಳೀಯ ಚರಿತ್ರೆ ಮತ್ತು ಪುರಾತತ್ವ ಮಾಲೆ ಎಂಬುದು ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗದ ಮಹತ್ವಾಕಾಂಕ್ಷೆಯ ಯೋಜನೆ. ಇದು ವಿಚಾರ ಸಂಕಿರಣದಲ್ಲಿ ಮಂಡಿಸಲಾದ ಸಂಶೋಧನ ಪ್ರಬಂಧಗಳ ಸಂಕಲನವೇನೋ ಹೌದು. ಆದರೆ ವಿಚಾರ ಸಂಕಿರಣ ನಡೆಯುವುದು ಆಯಾ ಪರಿಸರದ ಜನರ ನಡುವೆಯೇ ಎಂಬುದು ಗಮನಾರ್ಹ. ಸ್ಥಳೀಯರ ಸಮ್ಮುಖದಲ್ಲಿ ವಿಷಯ ಮಂಡಿಸಿ, ಅವರ ಸಮ್ಮುಖದಲ್ಲಿ ಚರ್ಚಿಸಿ ಮರುರಚಿಸಿದ ಸಂಶೋಧನ ಪ್ರಬಂಧಗಳು ಇಲ್ಲಿ ಗ್ರಂಥರೂಪ ಪಡೆದಿವೆ. ಚರಿತ್ರೆಯ ಸಮಗ್ರತೆಗೆ ಸ್ಥಳೀಯ ಅಧ್ಯಯನಗಳು ಇಂದು ಅನಿವಾರ್ಯ. ಅದು ಇಂತಹ ಕೃತಿಗಳ ಮೂಲಕ ಸಾಧ್ಯವಾಗುತ್ತದೆ. ಈ ನಿಟ್ಟಿನಲ್ಲಿ ಸ್ಥಳೀಯ ಚರಿತ್ರೆ ಮತ್ತು ಪುರಾತತ್ವ ಮಾಲೆ ಬಸವನ ಬಾಗೇವಾಡಿ ಎಂಬ ಮೌಲಿಕ ಕೃತಿಯನ್ನು ಸಂಪಾದಿಸಿದ ಡಾ. ವಾಸುದೇವ ಬಡಿಗೇರ ಅವರಿಗೆ, ಲೇಖನಗಳನ್ನು ನೀಡಿದ ಲೇಖಕರಿಗೆ ನಮ್ಮ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಡಾ. ಎ. ಮುರಿಗೆಪ್ಪ
ಕುಲಪತಿ
ಬಸವನ ಬಾಗೇವಾಡಿ: ಸಂಪಾದಕರ ಮಾತು
ಉತ್ತರ ಕರ್ನಾಟಕದ ವಿಜಾಪುರ ಜಿಲ್ಲೆಯಲ್ಲಿ ಬರುವ ಪ್ರಮುಖ ತಾಲೂಕು ಕೇಂದ್ರ ಬಸವನ ಬಾಗೇವಾಡಿ. ಇದು ೧೨ನೆಯ ಶತಮಾನದಲ್ಲಿ ಬಾಳಿ ಬದುಕಿದ ಮಹಾ ಶಿವಶರಣ ಬಸವಣ್ಣನವರ ಊರು. ಇಂಥ ಮಹಾಪುರುಷನಿಂದಾಗಿ ಇಡೀ ಜಗತ್ತಿನಲ್ಲಿ ಬಸವನ ಬಾಗೇವಾಡಿಯ ಹೆಸರು ಚಿರಸ್ಮರಣಿಯವಾಗಿದೆ. ಕರ್ನಾಟಕದ ಇತರ ಪ್ರದೇಶಗಳಂತೆ ಬಾಗೇವಾಡಿಯ ಚರಿತ್ರೆ ಪ್ರಾಗಿತಿಹಾಸ ಕಾಲದಿಂದಲೇ ಆರಂಭವಾಗಿ, ಪ್ರಾಚೀನ ಮತ್ತು ಮಧ್ಯಕಾಲೀನಲ್ಲಿ ವಿವಿಧ ಸಾಮ್ರಾಜ್ಯಗಳ ಆಡಳಿತಕ್ಕೆ ಒಳಪಟ್ಟು ಆಧುನಿಕ ಕಾಲದಲ್ಲಿ ದೇಸಗತಿ ಮನೆತನಗಳ ಜಮಿನ್ದಾರಿ ವ್ಯವಸ್ಥೆಯನ್ನು ಮೈಗೂಡಿಸಿಕೊಂಡು ಭವ್ಯ ಸಂಸ್ಕೃತಿಯ ಶ್ರೀಮಂತಿಕೆಯನ್ನು ಹೊಂದಿದೆ.
ಬಸವನ ಬಾಗೇವಾಡಿ ತಾಲೂಕಿನಲ್ಲಿ ಹರಿಯುತ್ತಿರುವ ಕೃಷ್ಣಾ ಮತ್ತು ಡೋಣಿ ನದಿಗಳ ಆಸುಪಾಸಿನ ಬಯಲು ಪ್ರದೇಶ ಕೃಷಿಗೆ ಯೋಗ್ಯವಾದ ಮೆಕ್ಕಲು ಮಣ್ಣಿನಿಂದ ಕೂಡಿದ್ದು ‘ಡೋಣಿ ಬೆಳೆದರೆ ಓಣಿಯಲ್ಲ ಕಾಳು’ ಎಂಬ ಜನಪದರ ನಾಣ್ಣುಡಿಗೆ ಕಾರಣವಾಗಿದೆ. ನದಿ ಹಳ್ಳಗಳ ನೀರಿನ ಸರಬರಾಜು, ಚಿಕ್ಕಪುಟ್ಟ ಬೆಟ್ಟಗಳು ಪ್ರಾಗಿತಿಹಾಸ ಕಾಲದ ಮಾನವನಿಗೆ ಆಶ್ರಯ ತಾಣಗಳಾದವು ಕೊಲ್ಹಾರ, ಚಿಮ್ಮಲಗಿ ಮತ್ತು ಕಾತರಕಿಗಳಲ್ಲಿ ಸುಮಾರು ಕ್ರಿ.ಪೂ. ೨ ರಿಂದ ೫ ಲಕ್ಷ ವರ್ಷಗಳ ಹಿಂದೆ ಮಾನವನು ಆಹಾರ ಸಂಗ್ರಹಣೆಗಾಗಿ ಬಳಸುತ್ತಿದ್ದ ಕಲ್ಲಿನ ಕೊಡಲಿಗಳು ಪತ್ತೆಯಾಗಿವೆ. ಇಲ್ಲಿಯ ಅಮರಗೋಳ, ಆಲಮಟ್ಟಿ, ಇಂಗಳೇಶ್ವರ, ಕಾತರಕಿ, ಕೊಲ್ಹಾರ ಮತ್ತು ಬಸವನ ಬಾಗೇವಾಡಿಗಳಲ್ಲಿ ಸುಮಾರು ಕ್ರಿ.ಪೂ. ೧೦ ರಿಂದ ೭೦ ಸಾವಿರ ವರ್ಷಗಳ ಹಿಂದಿನ ಮಧ್ಯ-ಅಂತ್ಯ ಹಳೆಶಿಲಾಯುಗದ ಕಲ್ಲಿನ ಕೊಡಲಿಗಳು ಹಾಗೂ ಇಂಗಳೇಶ್ವರ, ಗೊಳಸಂಗಿ, ಡೋಣೂರು, ಸಾತಿಹಾಳಗಳಲ್ಲಿ ಸುಮಾರು ಕ್ರಿ.ಪೂ. ೩ ರಿಂದ ೧೦ ಸಾವಿರ ವರ್ಷಗಳ ಹಿಂದಿನ ಸೂಕ್ಷ್ಮ ಶಿಲಾಯುಗದ ಉಪಕರಣಗಳ ಕಂಡುಬಂದಿವೆ. ಮುಂದಿನ ಹಂತದ ಸುಮಾರು ಕ್ರಿ. ಪೂ. ೮೦೦ ರಿಂದ ೧,೬೦೦ ವರ್ಷಗಳ ಹಿಂದಿನ ನೂತನ ಶಿಲಾ ಶಿಲಾ-ತಾಮ್ರಯಗದ ನೆಲೆಗಳು ಮನಗೂಳಿ ಮತ್ತು ಸಿಂಧುಗೇರಿಗಳಲ್ಲಿವೆ. ಸುಮಾರು ಕ್ರಿ.ಪೂ.೨೦೦ ರಿಂದ ೧೨,೦೦ ವರ್ಷಗಳ ಹಿಂದಿನ ಬೃಹತ್‌ಶಿಲಾ ಕಬ್ಬಿಣಯುಗದ ನೆಲೆಗಳು ವಿರಳವಾಗಿ ಕಂಡರೂ ಆದಿ-ಮಧ್ಯ ಇತಿಹಾಸ ಕಾಲದ ನೆಲೆಗಳೂ ತಾಲೂಕಿನಾದ್ಯಂತ ಹರಡಿವೆ. ಇದರಿಂದ ಬಸವನ ಬಾಗೇವಾಡಿಯ ಚರಿತ್ರೆಯನ್ನು ೫ ಲಕ್ಷ ವರ್ಷಗಳ ಹಿಂದಿನಿಂದ ಗುರುತಿಸಲು ಸಾಧ್ಯವಾಗುತ್ತದೆ.
ಮೌರ್ಯ, ಶಾತವಾಹನ, ಕದಂಬ ಮತ್ತು ಬಾದಾಮಿಯ ಚಾಳುಕ್ಯರ ಅವಧಿಯ ಪಾತ್ರಾವಶೇಷಗಳನ್ನು ಬಿಟ್ಟರೆ, ಚರಿತ್ರೆಗೆ ಮುಖ್ಯ ಆಕರಗಳಾದ ಶಿಲಾಶಾಸನಗಳ ಕೊರತೆಯನ್ನು ಕಾಣಬಹುದು. ರಾಷ್ಟ್ರಕೂಟ ದೊರೆ ಅಮೋಘವರ್ಷನ ಹೂವಿನ ಹಿಪ್ಪರಗಿಯ ಶಾಸನ ವಿಜಾಪುರ ಜಿಲ್ಲೆಯಲ್ಲಿ ಮೊದಲ ಶಾಸನವಾಗಿದೆ. ಅಲ್ಲಿಂದ ಶಾಸನಗಳು ಹೆಚ್ಚು ಸಂಖ್ಯೆಗಳಲ್ಲಿ ದೊರೆತು, ರಾಜಕೀಯ, ಸಾಮಾಜಿಕ, ಧಾರ್ಮಿಕ ಮತ್ತು ಆರ್ಥಿಕ ವಲಯಗಳ ಮಾಹಿತಿಯನ್ನು ಸ್ಪಷ್ಟಪಡಿಸುವಲ್ಲಿ ಮಹತ್ವದ್ದಾಗಿವೆ. ಅಲ್ಲದೇ ರಾಷ್ಟ್ರಕೂಟರಿಂದ ದೇವಾಲಯಗಳ ನಿರ್ಮಾಣ ವೃದ್ಧಿಸುತ್ತ ಕಲ್ಯಾಣದ ಚಾಳುಕ್ಯ, ಕಳಚುರಿ ಮತ್ತು ಸೇವುಣರ ಕಾಲದ ದೇವಾಲಯ ಇಲ್ಲವೇ ಮೂರ್ತಿಶಿಲ್ಪಗಳು ಪ್ರತಿ ಗ್ರಾಮದಲ್ಲಿರುವುದು ವಾಸ್ತುಶಿಲ್ಪ ಕಲೆಯ ಮೇಲೆ ಬೆಳಕನ್ನು ಚೆಲ್ಲುತ್ತವೆ.
ಮಳಖೇಡವನ್ನು ರಾಜಧಾನಿಯನ್ನಾಗಿ ಮಾಡಿಕೊಂಡು ಆಳ್ವಿಕೆ ಮಾಡುತ್ತಿದ್ದ ರಾಷ್ಟ್ರಕೂಟರು ಆಡಳಿತದ ಅನುಕೂಲತೆಗಾಗಿ ಸಾಮ್ರಾಜ್ಯವನ್ನು ಸಣ್ಣ ಘಟಕದವರೆಗೂ ವಿಂಗಡಿಸಿದ್ದರು. ಈ ವಿಂಗಡಣೆಯಲ್ಲಿ ಇಂದಿನ ಇಂಡಿ ತಾಲೂಕಿನ ತದ್ದೇವಾಡಿ ಅಂದು ತರ್ದವಾಡಿ ನಾಡಿನ ಪ್ರಮುಖ ಆಡಳಿತ ಕೇಂದ್ರವಾಗಿತ್ತು. ಅದರಲ್ಲಿ ಅನೇಕ ಸಣ್ಣ ಪುಟ್ಟ ಘಟಕಗಳು ಸೇರಿದಂತೆ ಸಾವಿರ ಗ್ರಾಮಗಳು ಸಮಾವೇಶಗೊಂಡಿದ್ದವು. ಸಾವಿರ ಸಂಖ್ಯೆಯನ್ನು ಹೊಂದಿದ ಈ ಕೇಂದ್ರವನ್ನು ಶಾಸನಗಳು ತರ್ದವಾಡಿ ಸಾಸಿರವೆಂದು ಕರೆದಿವೆ. ಅದರಲ್ಲಿ ಬಸವನ ಬಾಗೇವಾಡಿ ಪರಿಸರದ ಮುತ್ತಗೆ- ೩೦, ಹೆಬ್ಬಾಳ- ೧೨, ಸೋಗಿಲು – ೧೨, ಕೆಂಪನಕುಳಿ ಆರುಂಬಾಡ ಹಾಗೂ ಮುಂಬಾಡ ಎಂಬ ಆಡಳಿತ ವಿಭಾಗಗಳಿದ್ದವು. ಇಂಗಳೇಶ್ವರ, ಕೊಲ್ಹಾರ, ಬಸವನ ಬಾಗೇವಾಡಿ, ಮನಗೂಳಿ, ಹೂವಿನ ಹಿಪ್ಪರಗಿ ಮತ್ತು ಯಾಳವಾರಗಳು ಅಗ್ರಹಾರಗಳಲ್ಲದೇ ವಿದ್ಯಾಕೇಂದ್ರಗಳಾಗಿದ್ದವು. ಅದು ಪ್ರಚಲಿತವಿದ್ದ ಶೈವ, ವೈಷ್ಣವ ಮತ್ತು ಜೈನ ಧರ್ಮಗಳು ರಾಜಾಶ್ರಯ ಪಡೆದು ವ್ಯವಸ್ಥಿತವಾಗಿದ್ದವು. ಇಂಗಳೇಶ್ವರ, ಮುತ್ತಗಿ, ಬಸವನ ಬಾಗೇವಾಡಿ, ಮನಗೂಳಿ ಶೈವ ಧರ್ಮದ ಕಾಳಾಮುಖ ಪಾಶುಪತ ಆಚಾರ್ಯರ ಪರಂಪರೆಯ ಸ್ಥಳಗಳಾಗಿದ್ದವು. ಇಂಗಳೇಶ್ವರ, ಹೂವಿನ ಹಿಪ್ಪರಗಿಗಳು ಜೈನ ಮುನಿಗಳ ವಾಸಸ್ಥಾನಗಳಾಗಿದ್ದವು. ಈ ಪ್ರದೇಶದಲ್ಲಿ ಸರ್ವಧರ್ಮಗಳು ಸಾಮರಸ್ಯದಿಂದ ಬೆಳವಣೆಗೆ ಹೊಂದಿದವು. ಧಾರ್ಮಿಕ ಪರಂಪರೆಯನ್ನು ಸಾರುವ ಇಂಗಳೇಶ್ವರದ ನಾರಾಯಣ, ಶೋಭಾನದೇವರ, ಇಟಗಿಯ ರಾಮಲಿಂಗೇಶ್ವರ ಬಸವನ ಬಾಗೇವಾಡಿಯ ಬೊಂತೇಶ್ವರ (ಬಸವೇಶ್ವರ) ಮುತ್ತಗಿಯ ಲಕ್ಷ್ಮೀ-ನಾರಾಯಣ, ಈಶ್ವರ ಹೆಬ್ಬಾಳದ ಮಹಾದೇವ ದೇವಾಲಯಗಳು ಅಧ್ಯಯನಕ್ಕೆ ಯೋಗ್ಯವಾದ ವಾಸ್ತುವಿನ್ಯಾಸದಿಂದ ಕೂಡಿವೆ.
ಕಳಚುರಿ ಅರಸರ ಕಾಲದಲ್ಲಿ ಸಾಮಾಜಿಕ ಹಾಗೂ ಆರ್ಥಿಕ ಸಮಾನತೆಗಾಗಿ ಸಾಮ್ರಾಜ್ಯಕ್ಕೆ ಬೆನ್ನೆಲುಬಾಗಿದ್ದ ದುಡಿಯುವ ವರ್ಗಗಳನ್ನು ಒಂದುಗೂಡಿಸಿ ಹೋರಾಟದ ಮೂಲಕ ರಾಜಕೀಯ ಅಸ್ಥಿತ್ವವನ್ನೇ ಅಲುಗಾಡಿಸಿದ ಬಸವಣ್ಣನವರು ಬಾಗೇವಾಡಿ ನೆಲದಲ್ಲಿ ಜನಿಸಿ ದೇಶದ ಚರಿತ್ರೆಯಲ್ಲಿ ವಿಶಿಷ್ಟಸ್ಥಾನ ಗಳಿಸಿಕೊಂಡಿದ್ದಾರೆ. ೧೯ನೆಯ ಶತಮಾನದಿಂದೀಚೆಗೆ ನಿರಂತರ ಸಂಶೋಧನೆಗಳ ಮೂಲಕ ಬಸವಣ್ಣನವರು ಮತ್ತು ಸಮಕಾಲೀನ ಶಿವಶರಣರ ಮೇಲೆ ಬೆಳಕು ಚೆಲ್ಲುವ ಅನೇಕ ವಿಷಯಗಳು ಹೊರಬಂದಿವೆ. ಆದರೂ ಬಸವಣ್ಣನವರ  ಬಾಲ್ಯ ಮತ್ತು ವ್ಯಕ್ತಿತ್ವವನ್ನು ಪುನಃ ರೂಪಿಸುವ ಬುದ್ಧಿಜೀವಿಗಳಲ್ಲಿ ನಿರಂತರ ಚರ್ಚೆಗೆ ಗ್ರಾಸವಾಗಿದೆ. ಸೈದ್ಧಾಂತಿಕ ನೆಲೆಯಲ್ಲಿ ರೂಪಿತವಾದ ಕೆಲವು ಸಂಶೋಧನೆಗಳು ಬಸವಣ್ಣನವರನ್ನು ಭಕ್ತಿಪೂರ್ವಕ ಸ್ವೀಕರಿಸಿದ ಸಮಾಜದಲ್ಲಿ ಆತಂಕವನ್ನುಂಟುಮಾಡಿದರೂ ಅವು ಮುಂದಿನ ಅಧ್ಯಯನಕ್ಕೆ ದಾರಿಮಾಡಿ ಕೊಡುತ್ತವೆಂಬುವುದರಲ್ಲಿ ಸಂಶಯವಿಲ್ಲ. ಇದಕ್ಕೆ ಸರಿಯಾದ ಆಕರಗಳನ್ನೊದಗಿಸದೇ ತಮ್ಮ ನಿಲುವುಗಳನ್ನು ಜನಸಾಮಾನ್ಯರು ನಂಬುವಂತೆ ಮಾಡಿರುವ ಆರಂಭದ ಸಂಶೋಧಕರು ಕಾರಣರಾಗಿದ್ದಾರೆ.
ಆರಂಭದಲ್ಲಿ ಬಸವಣ್ಣನವರ ಬಗ್ಗೆ ಬರೆದಿರುವ ಪ್ರಾಚೀನ ಸಾಹಿತ್ಯ ಕೃತಿಗಳನ್ನು ಆಕರವಾಗಿ ಬಳಸಿಕೊಂಡು ಜೀವನ ಚರಿತ್ರೆಯನ್ನು ನಿರೂಪಿಸಲು ಮುಂದಾದರು. ಅವುಗಳಲ್ಲಿ ಬಸವಣ್ಣನವರನ್ನು ಒಬ್ಬ ದೈವಿಪುರುಷನಂತೆ ಕಂಡಿರುವುದರಿಂದ ವಸ್ತುನಿಷ್ಟ ಚರಿತ್ರೆಕಾರರು ಅವರ ಇರುವಿಕೆಯನ್ನೇ ಸಂಶಯದಿಂದ ನೋಡಲು ಆರಂಭಿಸಿದರು. ಪ್ರಸ್ತುತ ಗ್ರಂಥದ ಶಾಸನಗಳಲ್ಲಿ ಬಸವಣ್ಣನವರು ಎಂಬ ಲೇಖನದಲ್ಲಿ ಸಂಗ್ರಹಿಸಿದ ಜಾನ್. ಎಫ್. ಫ್ಲೀಟರು ”No epigraphic mention of Basava and Channabasava has been obtained which is really peculiar, if they held the high office that is allotted to them by tradition.”  ಮತ್ತು ಎ. ವೆಂಕಟಸುಬ್ಬಯ್ಯನವರು ”ವೀರಶೈವ ಮತ ಸ್ಥಾಪಕರೆಂದು ಪ್ರಸಿದ್ಧರಾದ ಬಸವ, ಚೆನ್ನಬಸವಾದಿಗಳು, ಕ್ರಿ.ಶ. ೧೧೫೬-೬೭ರಲ್ಲಿ ಆಳುತ್ತಿದ್ದ ಬಿಜ್ಜಳನ ಕಾಲದಲ್ಲಿದ್ದರೆಂದು ಸರ್ವತ್ರ ಪ್ರತೀತಿ ಇದ್ದು, ಕರ್ನಾಟಕ ದೇಶದ ಶಾಸನಗಳಲ್ಲಿ ಇದಕ್ಕೆ ಯಾವ ವಿಧವಾದ ಆಧಾರವೂ ದೊರೆಯುವುದಿಲ್ಲ. ಅವರು ಕ್ರಿ.ಶ. ೧೧೫೬-೬೭ರಲ್ಲಿ ಇರಲಿಲ್ಲವೆಂದಂತೂ ಸುಮಾರಾಗಿ ದೃಢವಾಗಿಯೇ ಹೇಳಬಹುದು” ಎಂಬ ಹೇಳಿಕೆಗಳು ಆತಂಕದ ವಾತಾವರಣವನ್ನು ಸೃಷ್ಟಿಸುವಂತವುಗಳಾಗಿದ್ದವು. ಬಸವಣ್ಣನವರು ಹುಟ್ಟಿ ಬೆಳೆದ ಮನೆಗಳು ಮತ್ತು ಅವರ ವಂಶಾವಳಿಗಳು ಬಾಗೇವಾಡಿ ಮತ್ತು ಇಂಗಳೇಶ್ವರಗಳಲ್ಲಿವೆ ಎಂದು ಹೇಳಿದಾಗಲೂ ಅವುಗಳಿಗೆ ಸಮರ್ಥನೀಯವಾದ ಯಾವುದೇ ಐತಿಹಾಸಿಕ ಆಕರಗಳಿಲ್ಲದಿರುವುದರಿಂದ ಅವು ಕೂಡಾ ನಂಬಿಕೆಗಳಿಗೆ ಬಹಳ ದೂರ ಉಳಿದವು – ಉಳಿದಿವೆ.
ಕ್ರಿ.ಶ. ೧೨೬೦ರ ಸೇವುಣ ಅರಸ ಕನ್ನರದೇವನ ಕಾಲದ ಬೆಳಗಾವಿ ಜಿಲ್ಲೆಯ ಅರ್ಜುನವಾಡ ಶಿಲಾಶಾಸನ ತರ್ದವಾಡಿ ಮದ್ಯಗ್ರಾಮ ಬಾಗವಾಡಿ ಪುರವರಾಧೀಶ್ವರ ಮಾದಿರಾಜನ ತನೂಜಂ ಬಸವರಾಜನ ಮಹಿಮೆಯಂತೆಂದಡೆ ಎಂದು ಉಲ್ಲೇಖಿಸಿದೆ. ಇದರಿಂದ ಬಸವಣ್ಣನವರ ತಂದೆಯ ಹೆಸರು ಮಾದಿರಾಜ. ಆತನು ಬಾಗೇವಾಡಿ ಪಟ್ಟಣದ ಅಧಿಕಾರಿಯಾಗಿದ್ದನೆಂದು ಸ್ಪಷ್ಟವಾಗುತ್ತದೆ. ಕಳಚುರಿಯರ ನಂತರ ಅಧಿಕಾರಕ್ಕೆ ಬಂದ ಸೇವುಣರ ಕಾಲಕ್ಕಾಗಲೇ ಬಸವಣ್ಣನವರ ಕುಟುಂಬ ವಂಶಸ್ಥರು ಬಾಗೇವಾಡಿಯಿಂದ ಕವಿಳಾಸಪುರಕ್ಕೆ ಸ್ಥಳಾಂತರಗೊಂಡಿದ್ದರು. ಬಸವಣ್ಣನವರ ಅಣ್ಣ ಮಾದಿರಾಜನ ಪರಿವಾರ ಮುಂದುವರೆದು ಹಾಲಬಸವಿದೇವ ಕವಿಳಾಸಪುರದ ಪ್ರಭುವಾಗಿದ್ದನು. ಈ ಶಾಸನದಿಂದ ಬಸವಣ್ಣನವರ ವಂಶಾವಳಿ ದೊರೆತು ಚರಿತ್ರೆಯಲ್ಲಿ ಅವರ ಸ್ಥಾನ ಗಟ್ಟಿಗೊಳ್ಳುವಂತಾಯಿತು.
ಬಸವನ ಬಾಗೇವಾಡಿ ಪರಿಸರದ ಭೌಗೋಳಿಕತೆ ಮತ್ತು ಐತಿಹಾಸಿಕ ಹಿನ್ನೆಲೆ, ಸ್ಥಳನಾಮ. ಆಡಳಿತ ವಿಭಾಗಗಳು, ರಾಜಕೀಯ ಚರಿತ್ರೆ, ದೇಸಗತಿ ಮನೆತನಗಳು, ಶಾಸನಗಳನ್ನು ಅನುಲಕ್ಷಿಸಿ ಧಾರ್ಮಿಕ, ಸಾಮಾಜಿಕ ಮತ್ತು ಆರ್ಥಿಕ ವಲಯಗಳನ್ನು ಪರಿಚೆಯಿಸುವ ಲೇಖನಗಳು ಪ್ರಸ್ತುತ ಕೃತಿಯಲ್ಲಿವೆ. ಪ್ರಸ್ತುತ ಕೃತಿಯಲ್ಲಿವೆ. ಇಲ್ಲಿಯ ಜಾತ್ರೆ ಉತ್ಸವ, ಅನೇಕ ಆಚರಣೆ, ಸಂಪ್ರದಾಯಗಳು ರೂಢಿಗತವಾಗಿ ಮುಂದುವರೆದುಕೊಂಡು ಬಂದಿವೆ. ಈ ಊರಿನ ಮುಖ್ಯ ದೇವರು ಬಸವಣ್ಣ. ಕೃಷಿ ಪ್ರಧಾನವಾದ ಈ ದೇವತೆಯ ಕುರಿತು ಆಚರಣೆ, ಸಂಪ್ರದಾಯ ಮತ್ತು ಐತಿಹ್ಯಗಳು ಬೆಳೆದುಬಂದಿವೆ. ಇವೆಲ್ಲವುಗಳನ್ನು ಆಚರಣೆ ಮತ್ತು ಸಂಪ್ರದಾಯ ಎಂಬ ಲೇಖನದಲ್ಲಿ ದಾಖಲಿಸಲಾಗಿದೆ.
ಬಸವಣ್ಣನವರ ಪರಂಪರೆ, ಇದುವರೆಗೆ ಬಸವಣ್ಣನವರಿಗೆ ಸಂಬಂಧಿಸಿದ ಶಾಸನಗಳು, ಮಹಾರಾಷ್ಟ್ರ ಮತ್ತು ತಮಿಳುನಾಡುಗಳಲ್ಲಿ ಬಸವಣ್ಣನವರಿಗೆ ಸಂಬಂಧಿಸಿದ ಸಾಹಿತ್ಯವನ್ನು ಸಂಗ್ರಹಿಸಲಾಗಿದೆ. ಅಲ್ಲದೇ ವಚನಗಳಲ್ಲಿಯ ಸಾಮಾಜಿಕ, ಆರ್ಥಿಕ ಅಂಶಗಳನ್ನು ಪ್ರತಿಬಿಂಬಿಸುವ ಲೇಖನವು ಈ ಕೃತಿಯಲ್ಲಿದೆ. ಬಸವನ ಬಾಗೇವಾಡಿ ಪರಿಸರದ ಸಂಸ್ಕೃತಿಯನ್ನು ಮತ್ತು ಬಸವಣ್ಣನವರ ಪರಂಪರೆ, ವ್ಯಕ್ತಿತ್ವ, ವಚನ ಚಳುವಳಿಯ ಸಾಮಾಜಿಕ ನೆಲೆಗಳನ್ನು ಪರಿಚಯಿಸುವ ಒಟ್ಟು ೧೨ ಲೇಖನಗಳನ್ನು ಈ ಸ್ಥಳೀಯ ಚರಿತ್ರೆಯಲ್ಲಿ ಸಂಪಾದಿಸಲಾಗಿದೆ. ಇದರಿಂದ ಬಸವನ ಬಾಗೇವಾಡಿಯ ಚರಿತ್ರೆ ಮತ್ತು ಸಂಸ್ಕೃತಿಯನ್ನು ತಕ್ಕಮಟ್ಟಿಗೆ ದಾಖಲಿಸುವ ಪ್ರಯತ್ನ ಮಾಡಲಾಗಿದೆ.
ಹಂಪಿಯ ಕನ್ನಡ ವಿಶ್ವವಿದ್ಯಾಲಯದ ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗದ ಪ್ರಮುಖ ಯೋಜನೆಯಾದ ಸ್ಥಳೀಯ ಚರಿತ್ರೆ ಮತ್ತು ಪುರಾತತ್ವ ಮಾಲೆಯಲ್ಲಿ ಐತಿಹಾಸಿಕ ಸ್ಥಳಗಳನ್ನು ಸಂಶೋಧನೆ ಮತ್ತು ಅಧ್ಯನದ ಕಾರ್ಯಕ್ಷೇತ್ರವನ್ನಾಗಿ ಮಾಡಿಕೊಳ್ಳಲಾಗಿದೆ. ಈ ಯೋಜನೆಯ ಮುಖ್ಯ ಆಶಯದಂತೆ ಸ್ಥಳೀಯ ಮಟ್ಟದಲ್ಲಿ ವಿಚಾರ ಸಂಕಿರಣವನ್ನು ಏರ್ಪಡಿಸಿ, ಪರಿಣತ ವಿದ್ವಾಂಸರಿಂದ ಮಂಡಿತವಾದ ಲೇಖನಗಳನ್ನು ಪ್ರಕಟಿಸುವ ಗುರುತರವಾದ ಜವಾಬ್ದಾರಿಯನ್ನು ನಿರ್ವಹಿಸುತ್ತ ಬರಲಾಗಿದೆ.
ಪುರಾತತ್ವ ಮತ್ತು ಪ್ರಾಚೀನ ಆಕರಗಳನ್ನೇ ಪ್ರಧಾನವಾಗಿಟ್ಟುಕೊಂಡು ಬೆಳವಣಿಗೆ ಹೊಂದಿರುವ ಇತಿಹಾಸ ಅಧ್ಯಯನದಲ್ಲಿ ಆಯಾ ಪರಿಸರದ ಸಂಸ್ಕೃತಿಯನ್ನು ಹಿಡಿದಿಟ್ಟುಕೊಂಡಿರುವ ಮೌಖಿಕ ಆಕರಗಳನ್ನೂ ಸೇರಿಸುವ ಮೂಲಕ ತೆರೆಮರೆಯಲ್ಲಿದ್ದ ಅನೇಕ ವಿಷಯಗಳನ್ನು ಬೆಳಕಿಗೆ ತರಲು ಸಾಧ್ಯವಾಗುತ್ತಿತೆ. ಈ ದೃಷ್ಟಿಯಿಂದ ಸ್ಥಳೀಯ ಮಟ್ಟದಲ್ಲಿ ವಿಚಾರ ಸಂಕಿರಣಗಳನ್ನು ನಡೆಸುವುದರಿಂದ ಪ್ರಾಚೀನ ಅವಶೇಷಗಳ ಮಹತ್ವ, ಇತಿಹಾಸದ ಪ್ರಜ್ಞೆ ಮತ್ತು ಜಾಗೃತಿಯನ್ನು ಜನಸಾಮಾನ್ಯರಲ್ಲಿ ಮೂಡಿಸುವ ಪ್ರಯತ್ನ ಇದಾಗಿದೆ. ಇದುವರೆಗೂ ನಡೆದಿರುವ ಅಧ್ಯಯನಗಳನ್ನು ಗಮನದಲ್ಲಿಟ್ಟುಕೊಂಡು ಲಭ್ಯವಿರುವ ಆಕರಗಳನ್ನು ಸಂಯೋಜಿಸಿ ವಿಚಾರ ಸಂಕಿರಣದಲ್ಲಿ ಮಂಡಿಸಲಾಗುವುದು. ಅಲ್ಲಿ ಚರ್ಚಿಸಲ್ಪಟ್ಟ ವಿಚಾರಗಳನ್ನು ಮತ್ತು ಪ್ರತಿಕ್ರಿಯೆಗಳನ್ನು ಗಮನದಲ್ಲಿಟ್ಟುಕೊಂಡು ಸಿದ್ಧಪಡಿಸಿದ ಲೇಖನಗಳನ್ನು ಓದುಗರಿಗೆ ತಲುಪಿಸುವ ಮುಖ್ಯ ಯೋಜನೆ ಇದಾಗಿದೆ. ಈ ಹಿನ್ನೆಲೆಯಲ್ಲಿ ಎಲ್ಲ ಲೇಖನಗಳನ್ನು ಕ್ರೋಢಿಕರಿಸಿ ಈಗ ರೂಪ ತಳೆದಿರುವುದೇ ಸ್ಥಳೀಯ ಚರಿತ್ರೆ ಮತ್ತು ಪುರಾತತ್ವ ಮಾಲೆ – ಬಸವನ ಬಾಗೇವಾಡಿ ಗ್ರಂಥ.
ಇಂಥ ಯೋಜನೆಯನ್ನು ಮುಂದುವರೆಸಿಕೊಂಡು ಬರುವಲ್ಲಿ ಸ್ಪೂರ್ತಿಯ ನೆಲೆಯಾಗಿ ನಿಂತವರು ಅಂದಿನ ಕುಲಪತಿಗಳಾಗಿದ್ದ ಡಾ. ಹಿ.ಚಿ. ಬೋರಲಿಂಗಯ್ಯ ಮತ್ತು ಇಂದಿನ ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ, ಕುಲಸಚಿವರೂ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ ಕೃತಜ್ಞತೆಗಳು ಸಲ್ಲುತ್ತವೆ.
ಸ್ಥಳೀಯ ಚರಿತ್ರೆ ಮತ್ತು ಪುರಾತತ್ವ ಮಾಲೆ – ಬಸವನ ಬಾಗೇವಾಡಿ ರಾಷ್ಟ್ರೀಯ ವಿಚಾರ ಸಂಕಿರಣವನ್ನು ಕೂಡಲಸಂಗಮ ಅಭಿವೃದ್ಧಿ ಪ್ರಾಧಿಕಾರ, ಬಸವನ ಬಾಗೇವಾಡಿ ಹಾಗೂ ತಾಲೂಕು ಕನ್ನಡ ಸಾಹಿತ್ಯ ಪರಿಷತ್ತುಗಳ ಸಹಯೋಗದಲ್ಲಿ ದಿನಾಂಕ ೨೯ ಮತ್ತು ೩೦, ಜನವರಿ ೨೦೦೮ರಂದು ಬಸವನ ಬಾಗೇವಾಡಿಯಲ್ಲಿ ನಡೆಸಲಾಯಿತು. ಈ ವಿಚಾರ ಸಂಕಿರಣ ಯಶಸ್ವಿಯಾಗಿ ನಡೆಯಲು ಸಹಾಯ ಸಹಕಾರವನ್ನು ನೀಡಿದ ಡಾ.ಎಸ್.ಎಂ. ಜಾಮದಾರ, ಮಾಜಿ ಶಾಸಕರಾದ ಶಿವಾನಂದ ಎಸ್. ಪಾಟೀಲ ಅವರನ್ನು ಮರೆಯುವಂತಿಲ್ಲ ಕಾರ್ಯಕ್ರಮವನ್ನು ವ್ಯವಸ್ಥಿತವಾಗಿ ನಡೆಸಲು ಸ್ಪೂರ್ತಿಯನ್ನು ನೀಡಿದ ಗುರುಗಳಾದ ಎಸ್.ಎಸ್. ಝಳಕಿ, ಅಂದಿನ ತಾಲೂಕು ಕನ್ನಡ ಸಾಹಿತ್ಯ ಪರಿಷತ್ತಿನ ಅಧ್ಯಕ್ಷರಾಗಿದ್ದ ಸಂಗನಗೌಡ ಬಿರಾದಾರ (ಸೋಮನಾಳ), ಲ.ರು. ಗೋಲಸಂಗಿ, ಬಾಳನಗೌಡ ಪಾಟೀಲ, ಮಲ್ಲಿಕಾರ್ಜುನ ಬಿ. ನಾಯಕ್, ಭೀಮು ಗೊಳಸಂಗಿ, ಸುರೇಶ ಮಣೂರ, ಸಂಗಮೇಶ ಓಲೇಕಾರ, ಕಮಾಲಸಾಬ ಕೋರಬು, ಸಂಗಪ್ಪ ವಾಡೇದ, ಅಂಬೋಜಿ ಪವಾರ, ಜಿ.ಸಿ. ವಂದಾಲ, ರಾಜು ಪಿರಂಗಿ, ಎಂ.ಎಸ್. ಮನಹಳ್ಳಿ, ಗಂಗಾಧರ ಬಡಿಗೇರ, ಅಬ್ದುಲ್ ಮುದ್ದೇಬಿಹಾಳ, ಸಹೋದರ ಸುಭಾಸ ಸಿ. ಬಡಿಗೇರ, ನಮ್ಮ ವಿಭಾಗದ ವಿದ್ಯಾರ್ಥಿಗಳು ಮತ್ತು ಮಾಧ್ಯಮದ ಮಿತ್ತರು, ಛಾಯಾಚಿತ್ರಗಳನ್ನು ಒದಗಿಸಿದ ಎಸ್.ಆರ್. ಹಿರೇಮಠ ಇವರೆಲ್ಲರನ್ನೂ ನೆನೆಯುತ್ತೇನೆ.
ವಿಚಾರ ಸಂಕಿರಣದ ದಿವಯ್ಯ ಸಾನಿಧ್ಯ ವಹಿಸಿದ ಪೂಜ್ಯ ಶ್ರೀ ಮ.ನಿ.ಪ್ರ.ಶ್ರೀ ಮುರಘೇಂದ್ರ ಮಹಾಸ್ವಾಮಿಗಳು, ವಿರಕ್ತಮಠ ಅವರಿಗೆ ನಮನಗಳು. ಆಶಯ ಭಾಷಣ ಮಾಡಿದ ಪ್ರೊ. ಲಕ್ಷ್ಮಣ್ ತೆಲಗಾವಿ, ಸ್ಥಳೀಯ ಚರಿತ್ರೆ ಮತ್ತು ಪುರಾತತ್ವ ಮಾಲೆ – ಹಾನಗಲ್ಲು ಪುಸ್ತಕ ಬಿಡುಗಡೆ ಮಾಡಿದ ಡಾ. ಅ. ಸುಂದರ, ಗೋಷ್ಠಿಯ ಅಧ್ಯಕ್ಷತೆ ವಹಿಸಿದ ಮತ್ತು ಲೇಖನಗಳನ್ನು ಕೊಟ್ಟು ಸಹಕರಿಸಿದ ಎಲ್ಲ ವಿದ್ವಾಂಸರಿಗೂ,
ಪುಸ್ತಕ ಪ್ರಕಟಣೆಯಲ್ಲಿ ಸಹಕರಿಸಿದ ಪ್ರಸಾರಾಂಗ ಸಹಾಯಕ ನಿರ್ದೇಶಕರಾದ ಸುಜ್ಞಾನಮೂರ್ತಿ, ಕೆ.ಎಲ್. ರಾಜಶೇಕರ, ಮೋಹನ್ ಎಸ್ ಹಾಗೂ ಮುಖಪುಟ ತಯಾರಿಸಿದ ಕೆ.ಕೆ. ಮಕಾಳಿ, ಅಕ್ಷರ ಸಂಯೋಜನೆ ಮಾಡಿದ ನಾಗರಾಜ ಬಡಿಗೇರ ಅವರಿಗೂ,
ವಿಚಾರ ಸಂಕಿರಣದ ವ್ಯವಸ್ಥೆ ಮತ್ತು ಪುಸ್ತಕ ಪ್ರಕಟಣೆಯಲ್ಲಿ ಸಹಕರಿಸಿದ ಡಾ. ವಿಠಲರಾವ್ ಟಿ. ಗಾಯಕ್ವಾಡ್, ಡಾ. ಗಂಗಾಧರ ದೈವಜ್ಞ, ನನ್ನ ಶ್ರೀಮತಿ ಸುನಂದಾ ಮತ್ತು ವಿಭಾಗದ ಸದಸ್ಯರಾದ ಡಾ. ಸಿ. ಮಹದೇವ, ಡಾ.ಸಿ.ಎಸ್. ವಾಸುದೇವನ್, ಡಾ. ರಮೇಶ ನಾಯಕ, ಡಾ.ಎಸ್.ವೈ. ಸೋಮಶೇಖರ ಹಾಗೂ ಶ್ರೀ ಗುರುಮೂರ್ತಿ, ಶ್ರೀಮತಿ ದಿಲ್‌ಶಾದ್ ಬಾನುಬೇಗಂ, ಶ್ರೀ ರಮೇಶ ಪರೋಕ್ಷವಾಗಿ ಸಹಕರಿಸಿದ ಎಲ್ಲರಿಗೂ ಕೃತಜ್ಞತೆಗಳು ಸಲ್ಲುತ್ತವೆ.
ಡಾ. ವಾಸುದೇವ ಬಡಿಗೇರ್
ಬಸವನ ಬಾಗೇವಾಡಿ: ಲೇಖಕರ ವಿಳಾಸಗಳು
೧. ಡಾ.ಪಿ. ಮಹಾದೇವಯ್ಯ
ಸಹ ಪ್ರಾಧ್ಯಾಪಕರು, ಕನ್ನಡ ಭಾಷಾಧ್ಯಯನ ವಿಭಾಗ
ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ- ೫೮೩ ೨೭೬
೨. ಡಾ. ವಿಜಯಕುಮಾರ ಸಂ. ಶೇಕದಾರ
ಮುಖ್ಯಸ್ಥರು, ಇತಿಹಾಸ ವಿಭಾಗ, ಶ್ರೀ ಶಾಂತವೀರ
ಕಲಾ ಮಹಾವಿದ್ಯಾಲಯ, ಬಬಲೇಶ್ವರ, ಜಿಲ್ಲಾ ವಿಜಾಪುರ
೩. ಡಾ. ಕೆ.ಪಿ. ಈರಣ್ಣ
ಪ್ರಾಧ್ಯಾಪಕರು, ಇತಿಹಾಸ ಮತ್ತು ಪ್ರಾಚ್ಯಶಾಸ್ತ್ರ. ವಿಭಾಗ
ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ- ೫೮೦೦೦೩
೪. ಡಾ. ಗಂಗಾಧರ ದೈವಜ್ಞ
ಬುಡಕಟ್ಟು ಅಧ್ಯಯನ ವಿಭಾಗ
ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ- ೫೮೩೨೭೬
೫. ಸೀತಾರಾಮ ಜಾಗಿರದಾರ
‘ಕಲ್ಪ’ ೪೦೬, ಬಿ-೧, ಮೇನ್‌೩, ಕ್ರಾಸ್‌೭
ಸರಸ್ವತೀಪುರಂ, ಮೈಸೂರು- ೫೭೦೦೦೯
೬. ಡಾ. ಶೀಲಾಕಾಂತ ಪತ್ತಾರ
‘ಈಶ್ವರಶಿಲ್ಪ’ ವಿದ್ಯಾನಗರ
ಬಾದಾಮಿ- ೭೮೭೨೦೧
೭. S.D. Pasarakar
‘Usha Swapna’ 126 B, Markandeya Nagar
Solapur (Maharashtra State)
೮. ಡಾ. ವಿಠಲರಾವ್‌ಟಿ. ಗಾಯಕ್ವಾಡ್‌
ಪ್ರಾಧ್ಯಾಪಕರು, ಭಾಷಾಂತರ ಅಧ್ಯಯನ ವಿಭಾಗ
ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ – ೫೮೩೨೭೬
೯. Dr. G. Narasimhan
Professor of Tamil
Dept. of Telugu and Comparative Literature
Sri Krishnadevaraya University
Anantapur- 515 003 (A.P.)
೧೦. ಡಾ. ಟಿ.ಆರ್‌. ಚಂದ್ರಶೇಖರ್‌
ಪ್ರಾಧ್ಯಾಪಕರು, ಅಭಿವೃದ್ಧಿ ಅಧ್ಯಯನ ವಿಭಾಗ
ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ – ೫೮೩೨೭೬
ಬಸವನ ಬಾಗೇವಾಡಿ: ೧. ಭೌಗೋಳಿಕತೆ ಮತ್ತು ಐತಿಹಾಸಿಕ ಹಿನ್ನೆಲೆ
ಕರ್ನಾಟಕದ ಉತ್ತರ ಭಾಗದಲ್ಲಿರುವ ವಿಜಾಪುರ ಜಿಲ್ಲೆ ಉತ್ತರ ಅಕ್ಷಾಂಶ ೧೫.೫೦-೧೭.೬೩, ಪೂರ್ವ ರೇಖಾಂಶ ೭೪.೫೪-೭೬.೨೮ರಲ್ಲಿದೆ. ಇಂಡಿ, ಸಿಂದಗಿ, ವಿಜಾಪುರ, ಮುದ್ದೇಬಿಹಾಳ ಮತ್ತು ಬಸನ ಬಾಗೇವಾಡಿ ಹೀಗೆ ೫ ತಾಲೂಕುಗಳು ಈ ಜಿಲ್ಲೆಯಲ್ಲಿವೆ. ಭೌಗೋಳಿಕವಾಗಿ ಒಣ ಹವೆಯನ್ನು ಹೊಂದಿರುವ ಇದು ಬಯಲು ಸೀಮೆಯ ನಾಡಾಗಿದೆ. ವಿಜಾಪುರ ಜಿಲ್ಲೆಯನ್ನು ೧೯೯೭ರ ಮೊದಲು ೧೧ ತಾಲೂಕುಗಳನ್ನೊಳಗೊಂಡು ಪಂಚನದಿಗಳ ನಾಡೆಂದು ಅಥವಾ ಕರ್ನಾಟಕದ ಪಂಜಾಬ್ ಎಂದು ಕರೆಯಲಾಗುತ್ತಿತ್ತು. ಜಿಲ್ಲೆಗಳ ಪುನರ್ ವಿಂಗಡಣೆಯ ಸಮಯದಲ್ಲಿ ಬಾಗಲಕೋಟೆಯನ್ನು ಜಿಲ್ಲೆಯನ್ನಾಗಿ ಮಾಡಿ, ಕೃಷ್ಣಾನದಿಯ ದಕ್ಷಿಣ ಭಾಗದ ಪ್ರದಶದಲ್ಲಿ ಬರುವ ೬ ತಾಲೂಕುಗಳನ್ನು ಇದಕ್ಕೆ ಸೇರಿಸಲಾಯಿತು.
ವಿಜಾಪುರ ಜಿಲ್ಲೆ ಭೌಗೋಳಿಕವಾಗಿ ದಖನ್ ಪ್ರಸ್ತಭೂಮಿಯ ಒಣ ಮತ್ತು ಶುಷ್ಕ ಪ್ರದೇಶದಲ್ಲಿದೆ. ಕೃಷ್ಣಾನದಿಯ ಉತ್ತರ ಭಾಗ ದಖನ್ ಪದರುಗಲ್ಲಿನ ಪ್ರದೆಶ, ಅದರ ದಕ್ಷಿಣ ಭಾಗದಲ್ಲಿ ಕಲಾದಗಿ ಶಿಲಾವರ್ಗ, ಆಗ್ನೆಯಭಾಗ ನೈಸ್ ಶಿಲಾಪ್ರದೇಶವಿದೆ. ಇಲ್ಲಿಯ ಒಟ್ಟು ಭೌಗೋಳಿಕ ವಿಸ್ತೀರ್ಣದಲ್ಲಿ ಭೀಮಾ ಕಣಿವೆ, ಮಧ್ಯದ ಪ್ರಸ್ತಭೂಮಿ, ಡೋಣಿ ಕಣಿವೆ ಮತ್ತು ಕೃಷ್ಣಾ ಕಣಿವೆ ಪ್ರದೇಶಗಳು ಎಂದು ವಿಂಗಡಿಸಬಹುದು. ತಿಕೋಟ ಬಳಿಯಿಂದ ವಿಜಾಪುರದ ಹತ್ತಿರದವರೆಗೆ ಹಬ್ಬಿರುವ ಮಹದೇವ ಶ್ರೇಣಿಯ ಒಂದು ಚಿಕ್ಕ ಕವಲನ್ನು ಬಿಟ್ಟರೆ, ಉಳಿದಂತೆ ಅಲ್ಲಲ್ಲಿ ಕೆಲವು ಪದರು ಕಲ್ಲಿನ ಚಿಕ್ಕ ಪುಟ್ಟ ಗುಡ್ಡಗಳು ಕಂಡುಬರುತ್ತವೆ. ಜಿಲ್ಲೆಯಲ್ಲಿ ಸರಾಸರಿ ೫೦೦ ಮಿಲಿಮೀಟರ್ ಮಳೆಯಾಗುತ್ತಿದ್ದರೂ ಸತತ ಬರಗಾಲದ ಬವಣೆಯಿಂದ ತಪ್ಪಿಸಿಕೊಂಡಿಲ್ಲ.
ವಿಜಾಪುರ ಜಿಲ್ಲೆಯಲ್ಲಿ ಪ್ರಮುಖವಾಗಿ ಮೂರು ನದಿಗಳು ಹರಿದಿವೆ. ಅವುಗಳಲ್ಲಿ ಕೃಷ್ಣಾ ನದಿಯನ್ನು ಶಾಸನಗಳು ಪೆರ್ದೊರೆ, ಕೃಷ್ಣವೇಣಿ ಎಂದು ಕರೆಯಲಾಗಿದೆ. ಇದು ಸಹ್ಯಾದ್ರಿ ಶ್ರೇಣಿಯಲ್ಲಿರುವ ಮಹಾರಾಷ್ಟ್ರದ ಸಾತಾರ ಜಿಲ್ಲೆಯ ಮಹಾಬಲೆಶ್ವರದಲ್ಲಿ ಉಗಮವಾಗಿ ಅಲ್ಲಿಂದ ಸಾತಾರ ಸಾಂಗ್ಲಿ, ಕೊಲ್ಹಾಪುರ ಜಿಲ್ಲೆಗಳು ಮೂಲಕ ಹರಿದು, ಬೆಳಗಾವಿ ಜಿಲ್ಲೆಯಲ್ಲಿ ಕರ್ನಾಟಕವನ್ನು ಸೇರುತ್ತದೆ. ಜಮಖಂಡಿಯ ಮತ್ತುರಿನಬಳಿ ವಿಜಾಪುರ ಜಿಲ್ಲೆಯನ್ನು ಪ್ರವೇಶಿಸಿ, ಬಾಗಲಕೋಟೆ ಮತ್ತು ವಿಜಾಪುರ ಜಿಲ್ಲೆಗಳ ಗಡಿರೇಖೆಯಾಗಿದೆ. ವಿಜಾಪುರ, ಬಸವನ ಬಾಗೇವಾಡಿ, ಮುದ್ದೇಬಿಹಾಳ ತಾಲೂಕುಗಳಿಲ್ಲಿ ಹರಿದು, ಮುಂದೆ ಗುಲ್ಬರ್ಗಾ ಮತ್ತು ರಾಯಚೂರು ಜಿಲ್ಲೆಗಳನ್ನು ಪ್ರವೇಶಿಸುತ್ತದೆ. ಈ ಜಿಲ್ಲೆಯಲ್ಲಿ ನದಿಯ ಹರವಿನ ಒಟ್ಟು ಉದ್ದ ೨೦೧ ಕಿ.ಮೀ.ಗಳು. ನದಿ ಪ್ರದೇಶದಲ್ಲಿ ವಿಶಾಲವಾದ ಎರೆ ಮಣ್ಣಿನ ಹರಿವು ಉಂಟಾಗಿದೆ. ನದಿಯ ಉತ್ತರ ಭಾಗ ಟ್ರ್ಯಾಪ್‌ಶಿಲೆಯ ಪ್ರದೇಶವಾದರೆ, ದಕ್ಷಿಣ ಭಾಗ ಕಲಾದಗಿ ವ್ಯವಸ್ಥೆಯ ಮರಳು ಶಿಲೆಯ ಪ್ರದೇಶವಾಗಿದೆ. ಕೃಷ್ಣಾ ನದಿಗೆ ನಾರಾಯಣಪುರ ಮತ್ತು ಆಲಮಟ್ಟಿಗಳಲ್ಲಿ ತಡೆಗೋಡೆಗಳನ್ನು ನಿರ್ಮಿಸಿ ದಕ್ಷಿಣ ಮತ್ತು ಉತ್ತರ ಭಾಗದ ಪ್ರದೇಶಗಳಲ್ಲಿ ಕೃಷಿ ಬಳಕೆಗೆ ಮತ್ತು ಕುಡಿಯು ನೀರಿನ ಯೋಜನೆಯನ್ನು ಹಮ್ಮಿಕೊಳ್ಳಲಾಗಿದೆ.
ಡೋಣಿ ನದಿಯು ವಿಜಾಪುರ ಜಿಲ್ಲೆಯ ಪಶ್ಚಿಮಕ್ಕಿರುವ ಮಹಾರಾಷ್ಟ್ರ ಜಿಲ್ಲೆಯ ಜತ್‌ ಪಟ್ಟಣದ ದಕ್ಷಿಣಕ್ಕೆ ೭ ಕಿ.ಮೀ. ದೂರದಲ್ಲಿ ಉಗಮವಾಗಿ ನಂತರ ಪೂರ್ವಕ್ಕೆ ಹರಿದು ಜಿಲ್ಲೆಯನ್ನು ಪ್ರವೇಶಿಸುತ್ತದೆ. ಈ ಜಿಲ್ಲೆಯಲ್ಲಿ ಆಗ್ನೆಯ ಮುಖವಾಗಿ ಹರಿದು, ಗುಲ್ಬರ್ಗಾ ಜಿಲ್ಲೆಯ ಜಮಲಾಪುರದ ಬಳಿ ಕೃಷ್ಣಾನದಿಯನ್ನು ಸೇರುತ್ತದೆ. ವಿಜಾಪುರ, ಬಸವನ ಬಾಗೇವಾಡಿ, ಸಿಂದಗಿ ಮತ್ತು ಮುದ್ದೇಬಿಹಾಳ ತಾಲೂಕುಗಳಲ್ಲಿ ಹರಿಯುತ್ತಿರುವ ಈ ನದಿಯ ಉದ್ದ ೧೪೦ ಕಿ.ಮೀ. ಗಳಾಗಿದೆ.
ದೋಣಿ ನದಿ ಪಾತ್ರದ ಆಸುಪಾಸಿನಲ್ಲಿ ರೇವೆ ಮಣ್ಣು ಮತ್ತು ಹೊರಭಾಗ ಆಳವಾದ ಕಪ್ಪುಮಣ್ಣು ಹರಡಿದೆ. ಜಲಯಾನ ಪ್ರದೇಶ ಬಹಳ ಫಲವತ್ತತೆಯಿಂದ ಕೂಡಿದೆ. ಈ ಕಣಿವೆ ಪ್ರದೇಶ ಆಹಾರ ಧಾನ್ಯಗಳ ಉತ್ಪಾದನೆಗೆ ಪ್ರಸಿದ್ಧವಾಗಿದ್ದು, ‘ದೋಣಿ ಬೆಳೆದರೆ ಓಣಿಯೆಲ್ಲ ಕಾಳು’ ಎಂಬ ನಾಣ್ಣುಡಿಗೆ ಪಾತ್ರವಾಗಿದೆ. ಬೇಸಿಗೆಯ ಕಾಲದಲ್ಲಿ ಲವಣಾಂಶದ ಪರಿಣಾಮವಾಗಿ ದಂಡೆಗಳ ಮೇಲೆ ಉಪ್ಪಿನ ಪದರುಗಳು ಉಂಟಾಗಿವೆ.
ಭೀಮಾನದಿಯು ಮಹಾರಾಷ್ಟ್ರದಲ್ಲಿ ಭೀಮಾಶಂಕರ ಎಂಬ ಪಶ್ಚಿಮ ಘಟ್ಟಗಳಲ್ಲಿ ಉಗಮಿಸುತ್ತದೆ. ಅಲ್ಲಿಂದ ಪೂರ್ವಾಭಿಮುಖವಾಗಿ ಹರಿದು ಇಂಡಿ ತಾಲೂಕಿನ ಅಗರಖೇಡ ಗ್ರಾಮದ ಮೂಲಕ ಜಿಲ್ಲೆಯನ್ನು ಪ್ರವೇಶಿಸಿ, ವಿಜಾಪುರ-ಸೊಲ್ಲಾಪುರ ಮತ್ತು ವಿಜಾಪುರ – ಗುಲ್ಬರ್ಗ ಜಿಲ್ಲೆಗಳ ಗಡಿ ರೇಖೆಯಾಗಿ ಪರಿಣಮಿಸಿದೆ. ಜಿಲ್ಲೆಯಲ್ಲಿ ೬೯ ಕಿ.ಮೀ. ಉದ್ದವಾಗಿ ಹರಿದಿರುವ ನದಿ ಪ್ರದೇಶದಲ್ಲಿ ಕರಿಕಲ್ಲು, ಅದರ ಮೇಲೆ ದಪ್ಪವಾದ ಕಪ್ಪು ಮಣ್ಣು ಹರಡಿರುವುದರಿಂದ ಸಮೃದ್ಧವಾದ ಬೆಳೆಗೆ ಅನುಕೂಲವಾಗಿದೆ.
ಈ ಜಿಲ್ಲೆಯಲ್ಲಿ ಮೂರು ಪ್ರಮುಖ ನದಿಗಳಲ್ಲದೇ ಅನೇಕ ಹಳ್ಳಗಳು ಹರಿಯುತ್ತಿರುವುದರಿಂದ ಅಂತರ್ ಜಲ ಸಂಪನ್ಮೂಲ ಹೆಚ್ಚಳಕ್ಕೆ ಕಾರಣವಾಗಿದೆ. ಇಲ್ಲಿಯ ವಾರ್ಷಿಕ ಮಳೆಯ ಪ್ರಮಾಣ ಹೆಚ್ಚಿಲ್ಲದಿದ್ದರೂ ಮುಂಗಾರು ಮತ್ತು ಹಿಂಗಾರು ಮಾರುತಗಳಿಂದ ಮಳೆಯಾಗುತ್ತದೆ. ಕಳೆದ ೫೦ ವರ್ಷಗಳಲ್ಲಿ ಮಳೆಯ ಪ್ರಮಾಣ ಸ್ವಲ್ಪ ವ್ಯತ್ಯಾಸದಲ್ಲಿ ೪೦೦ ರಿಂದ ೭೦೦ ಮಿ.ಮೀ. ಮಳೆಯಾಗುತ್ತಿದೆ. ಉಷ್ಣತೆಯ ವಾರ್ಷಿಕ ಸರಾಸರಿಯಲ್ಲಿ ವ್ಯತ್ಯಾಸಗಳನ್ನು ಗಮನಿಸಬಹುದು. ಡಿಸ್ಸೆಂಬರ್ ಚಳಿಗಾಲದಲ್ಲಿ ಕಡಿಮೆ ಉಷ್ಣಾಂಶ ೧೫.೨ ಡಿಗ್ರಿ ಸೆಲ್ಸಿಯಸ್ ಇದ್ದರೆ, ಬೆಸಿಗೆಯ ಮೇ ತಿಂಗಳಲ್ಲಿ ೩೮.೫ ಡಿಗ್ರಿ ಸೆಲ್ಸಿಯಸ್ ವರೆಗೆ ದಾಖಲಾಗಿದೆ.
ಜಿಲ್ಲೆಯ ಸಿಂದಗಿ, ಮುದ್ದೇಬಿಹಾಳ ಮತ್ತು ಇಂಡಿ ತಾಲೂಕುಗಳಲ್ಲಿ ಅರಣ್ಯ ಪ್ರದೇಶವಿಲ್ಲ. ವಿಜಾಪುರ ತಾಲೂಕಿನಲ್ಲಿ ೮೩೪ ಮತ್ತು ಬಸವನ ಬಾಗೇವಾಡಿ ತಾಲೂಕಿನಲ್ಲಿ ೧,೧೪೩ ಹೆಕ್ಟೆರ್ ನಷ್ಟು ಅರಣ್ಯ ಪ್ರದೇಶವಿದ್ದರೂ ಮಳೆಯ ಪ್ರಮಾಣ ಕಡಿಮೆ ಇರುವ ಕಾರಣ ದಟ್ಟವಾಗಿಲ್ಲ. ಬೆಟ್ಟ ಗುಡ್ಡ ಮತ್ತು ನದಿ ತೀರದ ಕಾಡುಗಳಲ್ಲಿ ಕಕ್ಕೆ, ದಿಂಡಿಲು, ಗಂಧ ಮುಂತಾದ ಮರಗಳು ಕಂಡುಬರುತ್ತವೆ. ಮೈದಾನ ಪ್ರದೇಶದ ಕಾಡುಗಳಲ್ಲಿ ಜಾಲಿ, ಬೇವು, ಹುಣಸೆ, ನೇರಳೆ, ಆಲದ ಮರಗಳು ಅಲ್ಲಲ್ಲಿ ಕಾಣಸಿಗುತ್ತವೆ.
ಇಲ್ಲಿಯ ಅರಣ್ಯ ಪ್ರದೇಶ ಕ್ಷೀಣವಾಗಿರುವುದರಿಂದ ಪ್ರಾಣಿ – ಪಕ್ಷಿಗಳ ಸಂಖ್ಯೆಯಲ್ಲಿಯೂ ಕಡಿಮೆ ಇದೆ. ಕಾಡುಬೆಕ್ಕು, ಕತ್ತೆಕಿರುಬು, ತೋಳ, ನರಿ, ಮುಳ್ಳು ಮತ್ತು ಕಾಡು ಹಂದಿ, ಚಿಗರೆ, ಮೊಲ, ಮಂಗ, ಹಾವು ಹಾಗೂ ನವಿಲು, ಕೌಜುಗ, ಪುರಲೆ ಹಕ್ಕಿ, ಪಾರಿವಾಳ, ಕಲ್ಲುಕೋಳಿ, ಪಾಸ್ಟರ್, ಕಬ್ಬಾರೆ, ಕ್ರೌಂಚ ಮೋದಲಾದ ಪ್ರಾಣಿ-ಪಕ್ಷಿಗಳಿವೆ.
ನದಿಪಾತ್ರದ ಪ್ರದೇಶದಲ್ಲಿ ಫಲವತ್ತತೆಯಿಂದ ಕೂಡಿದ ಕಪ್ಪು ಮಣ್ಣು ಕೃಷಿಗೆ ಹೆಚ್ಚು ಉಪಯುಕ್ತವಾಗಿದೆ. ಜೋಳ ಮತ್ತು ಸಜ್ಜೆ ಈ ಭಾಗದ ಪ್ರಮುಖ ಬೆಳೆಗಳು. ಅಲ್ಲದೇ ಗೋದಿ, ಮೆಕ್ಕೆಜೋಳ, ಸಜ್ಜೆ, ಕುಸಬಿ, ತೊಗರಿ, ಹುರುಳಿ, ಹೆಸರು, ಎಳ್ಳು, ಕಡಲೆ, ಸೂರ್ಯಕಾಂತಿ, ನವಣೆ ಮುಂತಾದವುಗಳನ್ನು ಒಣ ಬೆಸಾಯದಲ್ಲಿ ಹಾಗೂ ಕೆಬ್ಬು, ತರಕಾರಿ ಬೆಳೆಗಳನ್ನು ನೀರಾವರಿಯಲ್ಲಿ ಬೆಳೆಯಲಾಗುತ್ತಿದೆ. ಬೆಳ್ಳುಳ್ಳಿ ಬೆಳೆಯಲ್ಲಿ ವಿಜಾಪುರ ಜಿಲ್ಲೆಯ ನಾಲ್ಕನೆಯ ಮೂರು ಭಾಗದಷ್ಟು ಬಸವನ ಬಾಗೇವಾಡಿ ತಾಲೂಕಿನ ಕೊಡುಗೆಯಾಗಿದೆ.
ಪ್ರಾಗಿತಿಹಾಸ :
ವಿಜಾಪುರ ಜಿಲ್ಲೆ ಬಯಲು ಪ್ರದೇಶವಾಗಿದ್ದರೂ ನದಿ ಪಾತ್ರ ಮತ್ತು ಚಿಕ್ಕಪುಟ್ಟ ಬೆಟ್ಟಗಳ ಆಶ್ರಯದಲ್ಲಿ ಪ್ರಾಚೀನ ಕಾಲದ ಅವಶೇಷೆಗಳು ಕಂಡುಬರುತ್ತವೆ. ಈ ಭಾಗದ ಚಾರಿತ್ರಿಕ ಅಂಶಗಳನ್ನು ಗಮನಿಸಿದಾಗ ೨ನೆಯ ಶತಮಾನದ ಮಧ್ಯಭಾಗದಲ್ಲಿ ಟಾಲೆಮಿಯು ರಚಿಸಿದ ಜಿಯಾಗ್ರಫಿ ಎಂಬ ಗ್ರಂಥದಲ್ಲಿ ಇಂಡಿ, ಕಲಕೇರಿ, ಬಾದಾಮಿ, ಪಟ್ಟದಕಲ್ಲು ಮೊದಲಾದ ಸ್ಥಳಗಳನ್ನು ಉಲ್ಲೇಖಿಸಲಾಗಿದೆ. ಆ ಕಾಲದಲ್ಲಿ ಇವು ಪ್ರಮುಖ ವ್ಯಾಪಾರ ಕೇಂದ್ರಗಳಾಗಿದ್ದವು. ಅದರ ನಂತರ ಕಳೆದ ಶತಮಾನದ ಉತ್ತರಾರ್ಧದಲ್ಲಿ ಬ್ರಿಟಿಷ ಅಧಿಕಾರಿ ರಾಬರ್ಟ ಬ್ರೂಸ್ ಫುಟ್ ಎಂಬುವರು ಕ್ಷೇತ್ರಾನ್ವೇಷಣೆಯ ಮೂಲಕ ಪ್ರಾಚೀನ ಮಾನವನು ಬಳಸಿ ಬಿಟ್ಟುಹೋದ ಅವಶೇಷಗಳನ್ನು ಪತ್ತೆ ಹಚ್ಚುವ ಕಾರ್ಯದಲ್ಲಿ ತೊಡಗಿದರು. ಈ ಸಂಶೋಧನೆಯ ಫಲವಾಗಿ ೩೦.೫.೧೮೬೩ರಲ್ಲಿ ಮದ್ರಾಸ್ ಹತ್ತಿರ ಪಲ್ಲಾವರಾಮ್‌ ಪ್ರಥಮವಾಗಿ ಪ್ರಾಗಿತಿಹಾಸ ಮಾನವನ ಅತ್ಯಂತ ಹಳೆಯದಾದ ಕಲ್ಲಿನ ಉಪಕರಣಗಳನ್ನು  ಬೆಳಕಿಗೆ ತಂದರು. ತದನಂತರದಲ್ಲಿ ಅದಕ್ಕೆ ಸರಿಹೋಗಬಹುದಾದ ಉಪಕರಣವನ್ನು ಮಲಪ್ರಭಾ ನದಿ ಪ್ರದೇಶದಲ್ಲಿಯ ಖ್ಯಾಡ ಮತ್ತು ಡಾಣಕಶಿರೂರ ಎಂಬಲ್ಲಿ ಶೋಧಿಸಿದರು. ಇವು ಸುಮಾರು ೨ ಲಕ್ಷ ವರ್ಷಗಳ ಮಾನವ ಸಂಸ್ಕೃತಿಯನ್ನು ಪ್ರತಿಬಿಂಬಿಸುವ ಅವಶೇಷಗಳಾಗಿದ್ದವು. ೧೯೫೦ರ ದಶಕದಲ್ಲಿ ಆರ್.ವಿ. ಜೋಶಿಯವರು ಇಡೀ ನದಿಯ ಬಯಲು ಪ್ರದೇಶವನ್ನು ಗಮನದಲ್ಲಿಟ್ಟುಕೊಂಡು ಅನ್ವೇಷನೆ ಮಾಡಿ, ತೊರಗಲ್ಲಿನಿಂದ ಕೂಡಲಸಂಗಮದವರೆಗೆ ಸುಮಾರು ೨೦ಕ್ಕೂ ಹೆಚ್ಚು ನೆಲೆಗಳನ್ನು ಶೋಧಿಸಿದರು.
ಸುಮಾರು ೧೯೫೭ರಲ್ಲಿ ಕೇಂದ್ರ ಸರಕಾರದ ಪುರಾತತ್ವ ಸರ್ವೇಕ್ಷಣಾ ಇಲಾಖೆಯ ಔರಂಗಬಾದ್ ವೃತ್ತವು ವಿಜಾಪುರ ಜಿಲ್ಲೆಯಲ್ಲಿ ಪ್ರತಿ ಹಳ್ಳಿಯಲ್ಲೂ ಕ್ಷೇತ್ರಕಾರ್ಯ ಕೈಗೊಂಡು ಪ್ರಾಚೀನ ನೆಲೆಗಳನ್ನು ಶೋಧಿಸುವ ಕಾರ್ಯವನ್ನು ಹಮ್ಮಿಕೊಳ್ಳಲಾಯಿತು. ಈ ಯೋಜನೆಯಲ್ಲಿ ಡಾ. ಅ. ಸುಂದರ ಅವರು ಇಂಡಿ, ಸಿಂದಗಿ ಮತ್ತು ಮುದ್ದೇಬಿಹಾಳ ತಾಲೂಕಿನ ಪ್ರತಿಗ್ರಾಮ ಹಾಗೂ ಪರಿಸರದಲ್ಲಿ ೧೯೬೩ರ ವರೆಗೆ ವ್ಯಾಪಕವಾದ ಕ್ಷೇತ್ರಕಾರ್ಯವನ್ನು ಕೈಗೊಂಡು ವಿವಿಧ ಪ್ರಕರದ ಪುರಾತತ್ವ ಅವಶೇಷಗಳನ್ನು ಹೊಂದಿದ ನೆಲೆಗಳ ವರದಿಯನ್ನು ತಯಾರಿಸಿ ಸಲ್ಲಿಸಿದರು. ಈ ಪ್ರಯತ್ನದಲ್ಲಿ ಜಿಲ್ಲೆಯ ಮಟಕದೇವನ ಹಳ್ಳಿ ಮತ್ತು ಸಾಲವಾಡಗಿಯಲ್ಲಿ ಮಧ್ಯ ಅಂತ್ಯ ಹಳೆಶಿಲಾಯುಗದ ನೆಲೆಗಳನ್ನು ಶೋಧಿಸಿದರು.
ಇಂಡಿ ತಾಲೂಕಿನ ಧೂಳಖೇಡ, ಚಣೆಗಾಂವ, ನಾಗರಾಳ, ರೋಡಗಿ, ಹಿಂಗಣಿ, ಖ್ಯಾಡಗಿ, ಮಸಳಿ ಬ, ಜೀರಂಕಲಗಿ ಸಿಂದಗಿ ತಾಲೂಕಿನ ಕುಮಸಿ, ಚಾಂದಕವಟೆಗಳಲ್ಲಿ ಸೂಕ್ಷ್ಮಶಿಲಾಯುಗ, ನೂತನಶಿಲಾ ಶಿಲಾ-ತಾಮ್ರಯುಗ ಹಾಗೂ ಬೃಹತ್ ಶಿಲಾಯಗದ, ನೆಲೆಗಳನ್ನು ಬೆಳಕಿಗೆ ತಂದರು. ಅಲ್ಲದೆ ಇದರೊಂದಿಗೆ ಆದಿ ಇತಿಹಾಸ ಕಾಲದ ನೆಲೆಗಳು, ದೇವಾಲಯ ಮತ್ತು ಮೂರ್ತಿಶಿಲ್ಪಗಳೂ ಶೋಧವಾಗಿವೆ. ೧೯೭೦ರಲ್ಲಿ ಆರ್.ಎಸ್. ಪಪ್ಪು ಅವರು ಕೃಷ್ಣಾ ನದಿ ಪ್ರದೇಶದಲ್ಲಿ ಕ್ಷೇತ್ರಕಾರ್ಯ ಮಾಡಿ ಆದಿಹಳೆ ಶಿಲಾಯುಗದ ನೆಲೆಗಳನ್ನು ಶೋಧಿಸಿದರು. ಬಾಗಲಕೋಟೆ ಸಮಿಪದಲ್ಲಿರುವ ಆದಿಹಳೆ ಶಿಲಾಯುಗದ ನೆಲೆ ಅನಗವಾಡಿಯಲ್ಲಿ ಉತ್ಖನನ ಕೈಗೊಂಡರು. ೧೯೯೨ರಲ್ಲಿ ನಾನು ಬಸವನ ಬಾಗೇವಾಡಿ ತಾಲೂಕಿನ ಗ್ರಾಮಗಳನ್ನು ಸಂಶೋಧನೆ ಮಾಡಿದಾಗ, ಇಂಗಳೇಶ್ವರ ದಲ್ಲಿ ಮಧ್ಯ-ಅಂತ್ಯ ಹಳೆಶಿಲಾಯುಗ, ಡೋಣೂರು, ಮತ್ತು ಸಾತಿಹಾಳದಲ್ಲಿ ಸೂಕ್ಷ್ಮಶಿಲಾಯುಗದ ನೆಲೆಗಳು ಬೆಳಕಿಗೆ ಬಂದವು. ಅಲ್ಲದೇ ಆದಿ ಮತ್ತು ಮಧ್ಯ ಇತಿಹಾಸ ಕಾಲದ ನೆಲೆಗಳಾದ ಇಂಗಳೇಶ್ವರ, ಕೊಲ್ಹಾರ, ಡೋಣೂರು, ನರಸಲಗಿ, ಬಸವನ ಬಾಗೇವಾಡಿ, ಮನಗೂಳಿ, ಮುತ್ತಗಿ, ವಡ್ಡವಡಿಗಿ, ಹೂವಿನ ಹಿಪ್ಪರಗಿ, ಹೆಬ್ಬಾಳ ಗ್ರಾಮಗಳಲ್ಲಿ ಅನೇಕ ಪ್ರಕಾರದ ಪಾತ್ರಾವಶೇಷಗಳು ಕಂಡುಬಂದಿವೆ.ದ ೧೯೯೬-೯೮ರಲ್ಲಿ ಅ. ಸುಂದರ ಅವರ ಮಾರ್ಗದರ್ಶನದಲ್ಲಿ ಆರ್. ಎಸ್. ಬಿರಾದಾರ ಅವರು ಇಂಡಿ, ಸಿಂದಗಿ ಮತ್ತು ಮುದ್ದೇಬಿಹಾಳ ತಾಲೂಕುಗಳಲ್ಲಿ ಕೈಗೊಂಡ ಕ್ಷೇತ್ರಾನ್ವೇಷಣೆಯಿಂದ ಆದಿ – ಮಧ್ಯ ಹಳೆಶಿಲಾಯುಗ, ಸೂಕ್ಷ್ಮಶಿಲಾಯುಗ. ಬೃಹತ್‌ಶಿಲಾಯುಗ ಮತ್ತು ಆದಿ ಇತಿಹಾಸ ಕಾಲಕ್ಕೆ ಸೇರಿದ ನೆಲೆಗಳನ್ನು ಶೋಧಿಸಿದರು. ೨೦೦೮ರಲ್ಲಿ ಡಾ. ಆ. ಸುಂದರ ಅವರು ಬಾಗೇವಾಡಿಯಿಂದ ವಾಯುವ್ಯ ಭಾಗಕ್ಕೆ ಸುಮಾರು ೫ ಕಿ.ಮೀ. ದೂರದಲ್ಲಿರುವ ಮಸಬಿನಾಳ ರಸ್ತೆಯ ಹೊಲದಲ್ಲಿ ಮಧ್ಯ ಮತ್ತು ಅಂತ್ಯಹಳೆ ಶಿಲಾಯುಗಕ್ಕೆ ಸೇರಿದ ಅವಶೇಷಗಳನ್ನು ಗುರುತಿಸಿದ್ದಾರೆ.
ಆದಿಹಳೆ ಶಿಲಾಯುಗ (ಸು.೫,೦೦,೦೦೦–೨,೦೦,೦೦೦) : ಆದಿಹಳೆ ಶಿಲಾಯುಗದ ನೆಲೆಗಳು ಅತಿ ವಿರಳವಾಗಿ ಕಂಡುಬಂದರೂ ಮಾನವನು ರಚಿಸಿದ ಉಪಕರಣಗಳಿಂದ ಆತನ ದೈನಂದಿನ ಚಟುವಟಿಕೆಗಳನ್ನು ಗ್ರಹಿಸಬಹುದಾಗಿದೆ. ಈ ಜನರು ಸಾಮಾನ್ಯವಾಗಿ ಗವಿಗಳಲ್ಲಿ ಮತ್ತು ನೀರಿನ ಅನುಕೂಲತೆಗಳಿರುವ ಬೆಟ್ಟ-ಗುಡ್ಡಗಳಲ್ಲಿ ಮತ್ತು ನದಿ ಹಳ್ಳಗಳ ಹತ್ತಿರದ ಆಶ್ರಯಗಳಲ್ಲಿ ವಾಸಮಾಡಿಕೊಂಡಿದ್ದರು. ಆಹಾರಕ್ಕೊಸ್ಕರ ಕಲ್ಲಿನ ಉಪಕರಣಗಳಿಂದ ಗೆಡ್ಡೆಗೆಣಸು ಮತ್ತು ಫಲ ಪುಷ್ಪಗಳನ್ನು ಸಂಗ್ರಹಿಸುತ್ತಿದ್ದರು. ಈ ಉಪಕರಣಗಳಲ್ಲಿ ಮುಖ್ಯವಾಗಿ ಅಂಜೂರು ಹಣ್ಣಿನ ಆಕೃತಿಯ ಚಪ್ಪಟೆ ಕೈಗೊಡಲಿ (Hand Axes)ಗಳು, ಪ್ರಾಣಿಗಳಿಗೆ ದೂರದಿಂದ ಗುರಿಯಿಟ್ಟು ಹೊಡೆಯಲು ವರ್ತುಲ ಚಕ್ರಗಳಂಥ(Ovates) ಉಪಕರಣಗಳು ಮತ್ತು ಬೇಟೆಯಾಡಿದ ಪ್ರಾಣಿಗಳ ಎಲುಬುಗಳನ್ನು ಸೀಳಲು ಸೀಳುಗತ್ತಿ (Cleavers)ಗಳನ್ನು ಬಳಸುತ್ತಿದ್ದರು. ಕೆಂಪು ಮರಳು ಕಲ್ಲಿನಲ್ಲಿ ತಯಾರಿಸಿದ ಇಂಥ ಕ್ರಮಬದ್ಧವಾದ ಆಯುಧಗಳು ಬಾದಾಮಿ ಪರಿಸರದಲ್ಲಿ ಕಂಡುಬಂದಿವೆ. ಆದಿಹಳೆ ಶಿಲಾಯುಗಕ್ಕೆ ಸೇರಿದ ಅಬ್‌ವಿಲ್‌ ಮತ್ತು ಅಶೂಲ್‌ ಮಾದರಿಯ ಉಪಕರಣಗಳು ಪ್ರಾನ್ಸ ದೇಶದಲ್ಲಿಯ ಸಾಮ್ ನದಿ ಬಯಲಿನ ಸೆಂಟ್ ಅಬೆವಿಲ್ ಮತ್ತು ಅಶೂಲ್ ಎಂಬ ಸ್ಥಳಗಳ್ಲಲಿ ಮೊದಲು ಶೋಧಿಸಲಾಗಿದೆ. ಇಂಥ ಉಪಕರಣಗಳನ್ನು ಮಲಪ್ರಭಾ ನದಿ ಬಯಲಿನ ಖ್ಯಾಡ, ಢಾಣಕ್‌ಶಿರೂ, ಕೃಷ್ಣಾ ನದಿ ಬಯಲಿನ ಆಲಮಟ್ಟಿ, ಕೊಲ್ಹಾರ, ಕಾತರಕಿ ಮತ್ತು ಯಲಗೂರುಗಳಲ್ಲಿ ಗುರುತಿಸಲಾಗಿದೆ.
ಮಧ್ಯ–ಅಂತ್ಯ ಹಳೆಶಿಲಾಯುಗ (ಸು.೭೦,೦೦೦–೧೦,೦೦೦) : ಕ್ರಮೇಣ ಆದಿಶಿಲಾಯುಗದ ಹಂತದಿಂದ ಮಾನವನ ನಿತ್ಯ ಜೀವನದಲ್ಲಿ ಪರಿವರ್ತನೆಯಾಗುತ್ತ ಆತನು ನಿರ್ಮಿಸುತ್ತಿದ್ದ ಕಲ್ಲಿನ ಉಪಕರಣಗಳಲ್ಲಿ ಬದಲಾವಣೆಯಾಗುತ್ತ ಬಂತು. ಈ ಬದಲಾವಣೆಯ ಅಂಶಗಳನ್ನು ಅನಗವಾಡಿ ಉತ್ಖನನದಲ್ಲಿ ದೊರೆತ ಉಪಕರಣಗಳಲ್ಲಿ ಗುರುತಿಸಲಾಗಿದೆ. ಇಲ್ಲಿ ಮರಳು ಕಲ್ಲಿನ ಬದಲಾಗಿ ಜಾಸ್ಪರ್ ಮತ್ತು ಚರ್ಟ ಕಲ್ಲುಗಳನ್ನು ಉಪಕರಣಗಳ ತಯಾರಿಕೆಗೆ ಬಳಸಲಾಗಿದೆ. ಇವು ಮೊದಲಿನ ದೊಡ್ಡ ವರಟು ಕಲ್ಲುಗಳಿಗೆ ಬದಲಾಗಿ ಚಕ್ಕೆಗಳನ್ನು ಎಬ್ಬಿಸಿ ತೆಳ್ಳಗಿನ ಹೆರೆಯುವ ಚಕ್ಕೆಗಳು (Scrapers), ನೀಳವಾದ ಉದ್ದನೆಯ ಚಕ್ಕೆಗಳು (Blades), ಚೂಪಾದ ಕೊರೆಯುವ ಮೊನೆಗಳು (Burins), ತೂತು ಮಾಡಲು ಅನುಕೂಲವಾಗುವಂಥ ಮೊನೆಗಳು (Points) ಮುಂತಾದ ಉಪಕರಣಗಳು ಬಳಕೆಗೆ ಬಂದವು, ಇಂಥ ಉಪಕರಣಗಳನ್ನು ಹೊಂದಿದ ೫ ನೆಲೆಗಳನ್ನು ಮುದ್ದೇಬಿಹಾಳ ತಾಲೂಕಿನ ಸಾಲವಾಡಿಗಿಯಲ್ಲಿ ೧೯೫೮-೫೯ರಲ್ಲಿ ಅ. ಸುಂದರ ಅವರು ಶೋಧಿಸಿದರು. ಎಂ. ಶೇಷಾದ್ರಿ ಮತ್ತು ಕೆ. ಪದ್ದಯ್ಯ ಅವರು ಈ ನೆಲೆಗಳನ್ನು ಕುರಿತು ವಿಶೇಷ ಅಧ್ಯಯನವನ್ನು ಕೈಗೊಂಡಿದ್ದಾರೆ. ಅತ್ಯುತ್ತಮ ಜಾತಿಯ ಕಪ್ಪು ನಸುಗೆಂಪಿನ ಚರ್ಟ ಮತ್ತು ಜಾಸ್ಟರ್ ಕಲ್ಲುಗಳಲ್ಲಿ ಉಪಕರಣಗಳನ್ನು ತಯಾರಿಸಲಾಗಿದೆ. ಉಪಕರಣಗಳನ್ನು ತಯಾರಿಸುವಾಗ ಎಬ್ಬಿಸಿದ ಚಕ್ಕೆಗಳು ಹೆರಳವಾಗಿ ಹರಡಿರುವುದರಿಂದ ಈ ನೆಲೆಗಳು ಉಪಕರಣಗಳನ್ನು ತಯಾರಿಸುವ ಕಾರ್ಯಗಾರವಾಗಿದ್ದವೆಂಬ ಅಭಿಪ್ರಾಯಕ್ಕೆ ಬರಲಾಗಿದೆ.
ಬಸವನ ಬಾಗೇವಾಡಿಯ ಆಗ್ನೆಯಕ್ಕೆ ಮತ್ತು ಈ ತಾಲೂಕಿನ ಇಂಗಳೇಶ್ವರ ಗ್ರಾಮದ ದಕ್ಷಿಣಕ್ಕೆ ಗುಡ್ಡದ ಈಶಾನ್ಯ ಭಾಗದಲ್ಲಿ ಹೆರೆಯುವ, ಕೊರೆಯುವ, ಕತ್ತರಿಸುವ ಕಲ್ಲಿನ ಉಪಕರಣಗಳು ಹಾಗೂ ಅವುಗಳ ತಯಾರಿಕೆಯಲ್ಲಿ ಉಂಟಾದ ಚಕ್ಕೆಗಳು ಹೇರಳವಾಗಿ ಹರಡಿವೆ. ಇವುಗಳನ್ನು ಸ್ವಲ್ಪ ಕಪ್ಪು ಹಸುರಿನ ಗಿಡದಂತೆ ವಕ್ರ ರೇಖೆಯುಳ್ಳ ಬಿಳಿ ಚರ್ಟ್(Whitish Chert)  ಕಲ್ಲಿನಲ್ಲಿ ತಯಾರಿಸಲಾಗಿದೆ. ಇವುಗಳನ್ನು ತಯಾರಿಸಲು ಅಲ್ಲಿಯೇ ಹರಡಿರುವ ಗಟ್ಟಿ ಕಲ್ಲುಗಳನ್ನು ಬಳಸಿದ್ದರಿಂದ ಪ್ರಮುಖ ಕಾರ್ಯಗಾರದ ನೆಲೆಗಳಾಗಿದ್ದವೆಂದು ಸ್ಪಷ್ಟವಾಗುತ್ತದೆ. ಈ ಉಪಕರಣಗಳ ಜೊತೆಗೆ ಒಂದು ಪಡಿಯಚ್ಚು ತರಹದ ಎಲುಬಿನ ಸಣ್ಣ ಚೂರು ಕೂಡಾ ದೊರೆತಿರುವುದರಿಂದ ಆದಿ ಮಾನವರು ಅಲ್ಲಿಯ ಬೆಟ್ಟದ ಆಶ್ರಯವನ್ನು ತಮ್ಮ ವಾಸಸ್ಥಾನವನ್ನಾಗಿ ಮಾಡಿಕೊಂಡಿದ್ದರೆಂದು ಹೇಳಬಹುದು.
ಇಂಗಳೇಶ್ವರ ನೆಲೆಯಲ್ಲಿ ಕಂಡುಬಂದಿರುವ  ಉಪಕರಣಗಳಲ್ಲಿ ತೆಳ್ಳನೆಯ ಉದ್ದ ಹಾಗೂ ಅಗಲವಾದ ಸಮಾನಾಂತರ ಅಂಚುಗಳುಳ್ಳ ಚಕ್ಕೆಗಳನ್ನು ಎಬ್ಬಿಸಿದ ಪಟ್ಟಿಗಳುಳ್ಳ ತಿರುಳುಗಲ್ಲು (Fluted Core) ಗಳು ಗಣನಿಯ ಸಂಖ್ಯೆಯಲ್ಲಿವೆ. ಇವುಗಳಿಗೆ ಅಂಕು ಡೊಂಕಾದ ಬೆನ್ನ ಪಟ್ಟಿಕೆಗಳಿಲ್ಲ. ಆದ್ದರಿಂದ ಈ ನೀಲ ಚಕ್ಕೆಗಳನ್ನು ಕ್ರಿಸ್ಟಲ್  ಗೈಡಲ್ ರಿಡ್ಜ್ (Crestel guidle  ridge) ಎಂಬ ತಂತ್ರವನ್ನು ಬಳಸಲಾಗಿದೆ ಎಂದು ಹೇಳಲು ಪುರಾವೆಗಳಲ್ಲ. ಇದರಿಂದ ಇಷ್ಟು ದೊಡ್ಡ ದೊಡ್ಡ ನೀಳ ಚಕ್ಕೆಗಳನ್ನು ಎಬ್ಬಿಸಲು ಬಳಸಿದ ತಂತ್ರದ ಕುರುಹುಗಳನ್ನು ಶೋಧಿಸಿಬೇಕಾಗಿದೆ.
ಸಾಲವಾಡಿಗಿ ಮತ್ತು ಇಂಗಳೇಶ್ವರದ ಉಪಕರಣಗಳನ್ನು ತುಲನಾತ್ಮಕವಾಗಿ ಅಧ್ಯಯನಕ್ಕೆ ಒಳಪಡಿಸಿದಾಗ, ಇಂಗಳೇಶ್ವರದ ನೆಲೆ ಅಂತ್ಯ ಹಳೆಶಿಲಾಯುಗದ ಉಪಕರಣಗಳನ್ನು ತಯಾರಿಸುವ ಪ್ರಾಥಮಿಕ ಹಂತದ್ದೆಂದು ವಿದ್ವಾಂಸರ ಅಭಿಪ್ರಾಯವಾಗಿದೆ. ಇದರ ಮುಂದಿನ ಸುಧಾರಿತ ಹಂತವನ್ನು ಸಾಲವಾಡಿಗಿಯ ನೆಲೆಯಲ್ಲಿ ಗುರುತಿಸಬಹುದಾಗಿದೆ.
ಮಧ್ಯ-ಅಂತ್ಯ ಹಳೆಶಿಲಾಯುಗದ ಮಾನವ ಆಹಾರ ಸಂಗ್ರಹಣೆಯ ಜೊತೆಗೆ ರೇಖಾ ಚಿತ್ರಗಳನ್ನು ಬಿಡಿಸುವ ಹವ್ಯಾಸವನ್ನು ಬೆಳೆಸಿಕೊಂಡಿದ್ದನು. ಬಂಡೆಗಳ ಮೇಲೆ ಕೊರೆಯುವ ಕಲ್ಲಿನ ಉಪಕರಣದಿಂದ ಪ್ರಾಣಿಗಳ ಗೀರು ಚಿತ್ರವನ್ನು ಹಾಗೂ ಗವಿಗಳಲ್ಲಿ ಖನಿಜ ಮತ್ತು ಸಸ್ಯ ಬಣ್ಣಗಳಿಂದ ರೇಖಾ ಚಿತ್ರವನ್ನು ಬಿಡಿಸಲಾಗುತ್ತಿತ್ತು. ಸ್ಪೇನ್ ದೇಶದ ಅಲ್ತಮಿರಾದಲ್ಲಿ ಕಾಡುಕೋಣ ಮತ್ತು ಗೂಳಿಗಳ ಗವಿವರ್ಣ ಚಿತ್ರಗಳು ಪ್ರಸಿದ್ಧವಾದವು. ಬಾದಾಮಿ ಗುಳೇದಗುಡ್ಡ  ಹಾದಿಯಲ್ಲಿರುವ ಕುಟಕನಕೇರಿಯ ಬೆಟ್ಟಗಳಲ್ಲಿ ಇಂಥ ಚಿತ್ರಗಳಲ್ಲದೇ ಮನುಷ್ಯರ ಆಕೃತಿಯನ್ನು ಬಿಡಿಸಲಾಗಿದೆ. ಇವುಗಳಲ್ಲಿ ಕೆಲವು ಅಂತ್ಯ ಹಳೆಶಿಲಾಯುಗ ಹಂತಕ್ಕೆ ತೆಗೆದಿರಬಹುದು.
ಈ ಪ್ರದೇಶದಲ್ಲಿ ಮಧ್ಯ-ಅಂತ್ಯ ಹಳೆಶಿಲಾಯುಗಕ್ಕೆ ಸೇರಿದ ಉಪಕರಣಗಳು ಇಂಡಿ ತಾಲೂಕಿನ ಚನ್ನೆಗಾಂವ ಬಾಗೇವಾಡಿ ತಾಲೂಕಿನ ಅಮರಗೋಳ, ಆಲಮಟ್ಟಿ, ಇಂಗಳೇಶ್ವರ, ಕೊಲ್ಹಾರ, ಗೊಳಸಂಗಿ, ಬಸವನ ಬಾಗೇವಾಡಿ, ಸಾತಿಹಾಳ ವಿಜಾಪುರ ತಾಲೂಕಿನ ಹೊನ್ನಳ್ಳಿ ಮುದ್ದೇಬಿಹಾಳ ತಾಲೂಕಿನ ಕುಚಬಾಳ, ಯಲಗೂರು, ಶೆಲ್ಲಗಿ, ಸಾಲವಾಡಿಗಿ ಹಾಗೂ ಸಿಂದಗಿ ತಾಲೂಕಿನ ಭಂಟನೂರ ನೆಲೆಗಳಲ್ಲಿ ಕಂಡುಬಂದಿವೆ.
ಸೂಕ್ಷ್ಮ ಶಿಲಾಯುಗ (ಸು. ೧೦,೦೦೦–೩,೦೦೦) : ಅಂತ್ಯ ಹಳೆಶಿಲಾಯುಗದ ಮುಂದಿನ ಹಂತವನ್ನು ಸೂಕ್ಷ್ಮ ಶಿಲಾಯುಗವೆಂದು ಕರೆಯಲಾಗಿದೆ. ಈ ಕಾಲದಲ್ಲಿ ಮಾನವನ್ನು ಅತಿ ಸಣ್ಣ ಅಂದರೆ ೧ ಸೆಂ.ಮೀ. ಉದ್ದ ಮತ್ತು ೩ರಿಂದ ೫ ಸೆಂ.ಮೀ. ಅಗಲದ ಉಪಕರಣಗಳನ್ನು ಚಾಲ್ಸಿಡೋಣಿ (Chalcedony), ಅಗೆಟ್ (Agate) ಉತ್ತಮ ಜಾತಿಯ ಕಲ್ಲುಗಳಲ್ಲಿ ತಯಾರಿಸುತ್ತಿದ್ದನು. ತಯಾರಿಸಿದ ಉಪಕರಣಗಳನ್ನು ಒಂದರ ಪಕ್ಕದಲ್ಲೊಂದನ್ನಿಟ್ಟು ಕಟ್ಟಿಗೆಯ ತುಂಡಿನ ಅರ್ಧಭಾಗದುದ್ದಕ್ಕೂ ಇಲ್ಲವೆ ರೋಮನ್ ವಿ(V) ಅಕ್ಷರದ ರೀತಿಯಲ್ಲಿರುವ ಜಿಂಕೆಯ ಕೋಡಿನಲ್ಲಿ ಜೋಡಿಸಿ, ಅದನ್ನು ಸಸ್ಯಗಳನ್ನು ಕೊಯ್ಯವುದಕ್ಕೆ ಬಳಸಲಾಗುತ್ತಿತ್ತು. ವೃತ್ತಾಕಾರ ಗುಡಿಸಲುಗಳನ್ನು ಕಟ್ಟಕೊಂಡು ಒಂದೆಡೆ ವಾಸಿಸುತ್ತ ಭತ್ತ, ಗೋದಿ ಮೊದಲಾದ ಕಾಳುಕಡಿಗಳನ್ನು ಸಂಗ್ರಹಿಸುವುದರ ಜೊತೆಗೆ ಅವುಗಳನ್ನು ಬೆಳೆಸಲು ಪ್ರಯತ್ನಗಳು ನಡೆಯುತ್ತಿದ್ದವು. ಪ್ರಾಣಿಗಳ ಎಲುಬುಗಳಿಂದ ಕಿವಿಯೋಲೆ, ಕೊರಳ ಆಭರಣಗಳನ್ನು ತಯಾರಿಸುವುದು, ಸೂರ್ಯನ ಬೆಳಕಿನಲ್ಲಿ ಒಣಗಿಸಿದ ಪಾತ್ರೆಗಳನ್ನು ಮಾಡುವುದು ಹಾಗೂ ಚಾಪೆ ಹೆಣಿಕೆ ಮುಂತಾದ ದಿನನಿತ್ಯಕ್ಕೆ ಬೇಕಾದ ಉಪಕರಣಗಳನ್ನು ತಯಾರಿಸಲು ಸಭಲನಾಗಿದ್ದನು. ಉತ್ತರ ಭಾರತದಲ್ಲಿ ಅಲಹಾಬಾದಿನ ಉತ್ತರಕ್ಕೆ ಬೇಲಾನ ನದಿ ಪ್ರದೇಶದಲ್ಲಿ ಈ ಹಂತದ ನೆಲೆಗಳನ್ನು ಶೋಧಿಸಿ ಉತ್ಖನನ ಮಾಡುವ ಮೂಲಕ ಅಭಿವೃದ್ಧಿಯ ಹಂತಗಳನ್ನು ಕಂಡುಕೊಳ್ಳಲಾಗಿದೆ.
ವಿಜಾಪುರ ಜಿಲ್ಲೆಯ ಹಿಂಗಣಿ, ಇಂಗಳೇಶ್ವರ, ಡೋಣೂರು, ಸಾತಿಹಾಳ ಮೊದಲಾದ ಸ್ಥಳಗಳಲ್ಲಿ ಈ ಹಂತದ ನೆಲೆಗಳನ್ನು ಗುರುತಿಸಲಾಗಿದೆ. ಡೋಣಿ ನದಿ ಮತ್ತು ಅದರ ಆಸುಪಾಸಿನಲ್ಲಿ ಸೂಕ್ಷ್ಮ ಶಿಲಾಯುಗದ ಶಿಲೆಯ ಉಪಕರಣಗಳು, ಮಡಿಕೆ ಚೂರು ಮತ್ತು ಮೂಳೆಯ ಚೂರುಗಳು ಕಂಡುಬಂದಿವೆ. ಈ ಮೂಳೆಗಳ ಒಳಭಾಗವೆಲ್ಲವೂ ಸುಣ್ಣಾಂಶ ತುಂಬಿದ್ದು, ನೋಡುವುದಕ್ಕೆ ಸುಣ್ಣದ ಗಟ್ಟಿಯಂತೆ ಕಾಣುತ್ತವೆ. ಇವುಗಳನ್ನು ಪರಿಶೀಲಿಸಿದಾಗ, ಅವು ಸೂಕ್ಷ್ಮಶಿಲಾ ಉಪಕರಣಗಳ ಜೊತೆಗೆ ದೊರೆತಿರುವುದರಿಂದ ಆದಿ ಮಾನವನು ಬೇಟೆಯಾಡಿದ ಅಸ್ಥಿ ಅವಶೇಷಗಳಿರಬಹುದೆಂದು ಊಹೆಗೆ ಎಡೆಮಾಡಿಕೊಡುತ್ತವೆ. ತೀರ ಚಿಕ್ಕ ಮೂಳೆಯಾಗಿರುವುದರಿಂದ ತಜ್ಞರ ಪರೀಕ್ಷೆಯಿಂದಲ್ಲದೆ ಯಾವ ಪ್ರಾಣಿಗಳದ್ದೆಂದು ಗುರುತಿಸಿಲು ಸಾಧ್ಯವಾಗುವುದಿಲ್ಲ. ನದಿ ಪಾತ್ರದಲ್ಲಿ ಕಾಣಸಿಗುವ ಕಲ್ಲಿನ ಉಪಕರಣಗಳು ಸಪೂರವಾದ ನೀಳವಾದ ಚಕ್ಕೆಗಳು, ಕೊರೆಯುವ ಉಪಕರಣಗಳು, ಮೊನೆಗಳು, ಅರ್ಧ ಚಂದ್ರಾಕೃತಿಯ, ತ್ರಿಕೋನಾಕೃತಿಯ ಮತ್ತು ಟ್ರೆಪಿಜಿಯಮ್ ಆಕೃತಿಯ ಉಪಕರಣಗಳು, ಬಾಣದ ಮೊನೆಗಳು ಮುಂತಾದವುಗಳನ್ನು ಚರ್ಟ, ಬ್ಯಾಂಡೆಡ್, ಅಗೆಟ್ ಇತರೆ ಉತ್ತಮ ಜಾತಿಯ ಕಲ್ಲುಗಳಿಂದ ತಯಾರಿಸಲಾಗಿದೆ. ನೀಳ ಚಕ್ಕೆಗಳು ಗಣನಿಯ ಪ್ರಮಾಣದಲ್ಲಿರುವುದರಿಂದ ಪ್ರಾಯಶಃ  ಹತ್ತಿರದಲ್ಲಿಯೇ ಸೂಕ್ಷ್ಮ ಶಿಲಾಯುಗ, ನೂತನ ಶಿಲಾಯುಗ, ಇಲ್ಲವೆ ಶಿಲಾ-ತಾಮ್ರಯುಗದ ಜನವಾಸ್ತವ್ಯದ ನೆಲೆ ಇದ್ದು, ಆಯುಧೋಪಕರಣಗಳಿಗೆ ಬೇಕಾದ ಸೂಕ್ಷ್ಮವಾದ ಚಕ್ಕೆ ಗಳನ್ನು ತಯಾರಿಸುವ ಪ್ರಮುಖ ಕಾರ್ಯಗಾರವಾಗಿರಬೆಕು. ಇದೇ ಪ್ರಕಾರದ ಉಪಕರಣಗಳು ಸಾತಿಹಾಳ ಗ್ರಾಮದ ಬೆಟ್ಟದ ಆಶ್ರಯ ಮತ್ತು ಅಲ್ಲಿ ಹರಿಯುವ ಹಳ್ಳದ ಅಕ್ಕಪಕ್ಕದಲ್ಲಿ ಕಾಣಸಿಗುತ್ತವೆ.
ಇಂಗಳೇಶ್ವರ ಗ್ರಾಮದ ದಕ್ಷಿಣಕ್ಕಿರುವ ಬೆಟ್ಟದ ಉತ್ತರ ಭಾಗದಲ್ಲಿ ಮಧ್ಯ-ಅಂತ್ಯ ಹಳೆ ಶಿಲಾಯುಗದ ಅವಶೇಷಗಳಿದ್ದರೆ, ಅದರ ದಕ್ಷಿಣ ಭಾಗದಲ್ಲಿ ಬಸವನ ಬಾಗೇವಾಡಿ- ಇಂಗಳೇಶ್ವರ ರಸ್ತೆಯ ಎಡ ಬಲ ವಿಶಾಲವಾದ ಜಾಗದಲ್ಲಿ ಸೂಕ್ಷ್ಮಶಿಲಾಯುಗ, ನೂತನ ಶಿಲಾಯುಗ ಮತ್ತು ಶಿಲಾ ತಾಮ್ರಯುಗಕ್ಕೆ ಸೇರಿದ ವಿವಿಧ ಪ್ರಕಾರದ ಉಪಕರಣಗಳು ಹರಡಿವೆ. ಕೆಮ್ಮಣ್ಣು ಲೇಪನವುಳ್ಳ ಚರ್ಟ್ ಕಲ್ಲುಗಳೊಂದಿಗೆ ಉಪಕರಣಗಳ ತಯಾರಿಕೆಗೆ ಬಳಸಿದ ಚಕ್ಕೆಗಳನ್ನು ಎಬ್ಬಿಸಿದ ಕಲ್ಲುತುಂಡುಗಳೇ ವಿಶೇಷವಾಗಿವೆ. ಕುಚಬಾಳ, ಮಟಕದೇವನಹಳ್ಳಿ ದೇವೂರುಗಳಲ್ಲಿ ವಿವಿಧ ಪ್ರಕಾರದ ಉಪಕರಣಗಳೊಂದಿಗೆ ಚಕ್ಕೆ ಎಬ್ಬಿಸಿದ ಶಿಲಾಗಟ್ಟಿಗಳು ಹೇರಳವಾಗಿ ಸಿಗುತ್ತವೆ.
ವಿಜಾಪುರ ಜಿಲ್ಲೆಯಲ್ಲಿ ಸೂಕ್ಷ್ಮ ಶಿಲಾಯಗದ ನೆಲೆಗಳು ಇಂಡಿ ತಾಲೂಕಿನ ನಿಂಬಾಳ ಬಸವನ ಬಾಗೇವಾಡಿ ತಾಲೂಕಿನ ಗೊಳಸಂಗಿ, ಸಾತಿಹಾಳ, ಡೋಣೂರ ವಿಜಾಪುರ ತಾಲೂಕಿನ ಇಟ್ಟಂಗಿಹಾಳ, ಕಗ್ಗೋಡು, ತಿಗಣಿಬಿದರಿ, ಬೂತನಾಳ, ಯಕ್ಕುಂಡಿ, ಯತ್ನಾಳ, ಲೋಹಗಾಂವ ಸಾರವಾಡ, ಹಳಗಣಿ, ಹೊನಗನಹಳ್ಳಿ ಮುದ್ದೇಬಿಹಾಳ ತಾಲೂಕಿನ ಅಡವಿಹುಲಗಬಾಳ, ಅರಸನಾಳ, ಇಂಚಗಾಳ, ಕಣಿಕೇರಿ, ಕವಡಿಮಟ್ಟಿ, ಕುಚನೂರ, ಕುಚಪಾಳ, ಕುಂಟೋಜಿ, ಗೋನಾಳ, ಚವ್ವನಬಾವಿ, ಜಕ್ಕೇರಲ, ಜಲಪುರ, ಜಂಗಮುರಾಳ, ದೊಂಕಮೇಡು, ನಾಗೂರು, ಪತೇಪುರ, ಬನೋಶಿ, ಬೈಚಬಾಳ, ಬಂಗಾರಗುಂಡ, ಮಟಕದೇವನಹಲ್ಲೀ, ಮಸಕನಾಳ, ಮಾವಿನಬಾವಿ, ಮಾಸನಗೇರಿ, ಶಿವಪುರ, ಸಾಲವಾಡಿಗಿ, ಸಿದ್ಧಾಪುರ, ಹೊಕ್ರಾಣಿ ಸಿಂದಗಿ ತಾಲೂಕಿನ ಇಬ್ರಾಹಿಂಪುರ, ದೇವೂರು ಗ್ರಾಮಗಳಲ್ಲಿವೆ.
ನೂತನ ಶಿಲಾ ಮತ್ತು ಶಿಲಾ ತಾಮ್ರಯುಗ (ಸು. ೧೬,೦೦೦–೬೦೦): ಈ ಘಟ್ಟದಲ್ಲಿ ಮಾನವನ ಚಟುವಟಿಕೆಗಳಲ್ಲಿ ಸಂಪೂರ್ಣ ಬದಲಾವಣೆ ಕಂಡು ಬರುತ್ತದೆ. ಇದನ್ನು ಗುರುತಿಸುವಾಗ ವಿಶಿಷ್ಟವಾಗಿರುವ ಉಜ್ಜಿ ನಯಗೊಳಿಸಿದ ಕಲ್ಲಿನ ಕೊಡಲಿಗಳು, ಕೈ ಬಾಚಿಗಳು, ಉಳಿಗಳು, ಬೂದುವರ್ಣದ ಮಡಿಕೆ ಮುಂತಾದವುಗಳನ್ನು ಗಣನೆಗೆ ತೆಗೆದುಕೊಳ್ಳಬೇಕಾಗುತ್ತದೆ. ವಾಸದ ಮನೆಗಳೂ ಕೂಡಾ ನದಿ ದಂಡೆ, ಬೆಟ್ಟಗಳು ಆಶ್ರಯ ಮತ್ತು ಫಲವತ್ತಾದ ಬಯಲು ಪ್ರದೇಶದಲ್ಲಿವೆ. ಕಾರಣ ಫಲವತ್ತಾದ ಭೂಮಿಯನ್ನು ಕೃಷಿಗೆ ಬಳಸಿಕೊಂಡರೆ, ಕುರಿ, ಮೇಕೆ, ದನಗಳ ಸಾಕಾಣಿಕೆಗೆ ಹುಲ್ಲುಗಾವಲು ಪ್ರದೇಶ ಅವಶ್ಯವಾಗಿತ್ತು. ಈ ಹಂತದಲ್ಲಿ  ಮಾನವನು ಒಂದೆಡೆ ವಾಸಿಸುತ್ತಿದ್ದುದರಿಂದ ಒಂದು ರೀತಿಯ ಪರಸ್ಪರ ಅವಲಂಬನೆಯ ಆಧಾರದ ಮೇಲೆ ತಮ್ಮ ದೈನಂದಿನ ಕಾರ್ಯವಿಭಜನೆ ನಡೆಯುತ್ತಿತ್ತು. ಇದನ್ನು ಆರಂಭಿಕ ಸಂಘಟಿತ ಸಮಾಜವೆಂದು ಪರಿಗಣಿಸಲಾಗಿದೆ.
ಕರ್ನಾಟಕದ ಘಟಪ್ರಭಾ, ಮಲಪ್ರಭಾ ಮತ್ತು ಕೃಷ್ಣಾ ಬಯಲು ಪ್ರದೇಶಗಳಲ್ಲಿ ಕಂಡುಬಂದಿರುವ ಮೃತ್‌ಪಾತ್ರಾವಶೇಷಗಳಿಂದ ಈ ಹಂತದಲ್ಲಿ ಪ್ರಮುಖವಾದ ಎರಡು ಸಂಸ್ಕೃತಿಗಳ ಸಮ್ಮಿಲನವಾಗಿರುವ ಸೂಚನೆಗಳು ದೊರೆಯುತ್ತವೆ. ಇದರಲ್ಲಿ ಒಂದು ಮಸ್ಕಿ ಮಾದರಿ ಇನ್ನೊಂದು ಸಾವಳದಾ ಮಾದರಿ. ಮೊದಲನೆಯದು ಮಸ್ಕಿ ಮತ್ತು ಬ್ರಹ್ಮಗಿರಿ ಹಾಗೂ ಎರಡನೆಯದು ದೈಮಾಬಾದಿನ ಉತ್ಖನನಗಳಿಂದ ಸ್ಪಷ್ಟವಾಗುತ್ತದೆ. ಮಸ್ಕಿ ಮಾದರಿಯ ಸಂಸ್ಕೃತಿ ಮಲಪ್ರಭಾ, ಘಟಪ್ರಭಾ ಹಾಗೂ ತುಂಗಭದ್ರಾ ಕೆಳದಂಡೆ ಪ್ರದೇಶದಲ್ಲಿ ವಿಶೇಷವಾಗಿದೆ. ಕೃಷ್ಣಾ ಮೇಲ್ದಂಡೆ ಗೋದಾವರಿ ಮಧ್ಯಭಾಗ, ತಾಪಿ ಬಯಲಿನಲ್ಲಿ ವಿರಳವಾಗಿದೆ. ದೈಮಾಬಾದ್ ಮಾದರಿಯಲ್ಲಿ ೫ ಸಾಂಸ್ಕೃತಿಕ ಹಂತಗಳನ್ನು ಗುರುತಿಸಲಾಗಿದೆ. ಅದರಲ್ಲಿ ಸಾವಳ್ದ, ಹರಪ್ಪ ಉತ್ತರಾರ್ಧ, ದೈಮಾಬಾದ್, ಮಾಳವ ಮತ್ತು ಜೋರ್ವೆ. ದೈಮಾಬಾದ್ ಮತ್ತು ನೇವಾಸಗಳಲ್ಲಿ ದೊರೆತ ವಿಶಿಷ್ಟ ಪ್ರಕಾರದ ಮಣ್ಣಿನ ಪಾತ್ರೆಗಳು ಭೀಮಾನದಿ ಬಯಲಿನ ಧೂಳಖೇಡ ದಿಂದ ಘತ್ತರಗಿ ವರೆಗಿನ ನೆಲೆಗಳಲ್ಲಿ ಕಾಣಸಿಗುತ್ತವೆ.
ಮೇಲಿನ ಎರಡು ಸಂಸ್ಕೃತಿಗಳ ಸಮ್ಮಿಲನ ಕೃಷ್ಣಾಬಯಲಿನಲ್ಲಿ ಕಂಡುಬರುತ್ತದೆ. ಅವುಗಳಲ್ಲಿ ಸಾವಳ್ದಾ ಸಂಸ್ಕೃತಿಯೇ ಇನ್ನೊಂದಕ್ಕಿಂತಲು ಮೊದಲು ಕಾಣಿಸಿಕೊಂಡು ಎರಡನೆಯದರಲ್ಲಿ ಇದ್ದಿತೆಂಬ ಸೂಚನೆ ಮಂಗಸೂಳಿಯಲ್ಲಿ ನಡೆದ ಸಣ್ಣಪ್ರಮಾಣದ ಉತ್ಖನನದಿಂದ ಸ್ಪಷ್ಟವಾಗುತ್ತದೆ. ಈ ಎರಡು ವಿಭಿನ್ನ ಸಂಸ್ಕೃತಿಗಳ ಸಮ್ಮಿಲನವಲ್ಲದೇ ಇನ್ನೊಂದು ಮಾದರಿ ವರ್ಣಚಿತ್ರಿತ ಪಾತ್ರೆಗಳ ಕೃಷ್ಣಾ ಬಯಲಿನಲ್ಲಿ ಗುರುತಿಸಲಾಗಿದೆ. ಇಂಥ ಪಾತ್ರೆಗಳು ಆಂಧ್ರಪ್ರದೇಶದ ಕರ್ನೂಲ್ ಜಿಲ್ಲೆಯ ಸಿಂಗನಪಲ್ಲಿಯವರೆಗೆ ಹರಡಿವೆ. ಇದರಿಂದ ಕೃಷ್ಣಾ ಮತ್ತು ಭೀಮಾ ನದಿಗಳ ಬಯಲು ಪ್ರದೇಶದಲ್ಲಿ ವಾಸಿಸುತ್ತಿದ್ದ ಜನವರ್ಗ ಮೂರು ವಿಭಿನ್ನ ಮತ್ತು ವಿಶಿಷ್ಟ ಬಗೆಯ ಸಾಂಸ್ಕೃತಿಕ ಸಂಬಂಧಗಳನ್ನು ಪಡೆದಿದ್ದರು.
ವಿಜಾಪುರ ಜಿಲ್ಲೆಯಲ್ಲಿ ನೂತನ ಶಿಲಾಯುಗಕ್ಕೆ ಸಂಬಂಧಿಸಿದ ಅವಶೇಷಗಳು ವಿರಳವಾಗಿ ಕಂಡುಬಂದರೂ ಸೂಕ್ಷಶಿಲಾಯುಗದ ಮುಂದುವರೆದ ಸಾಂಸ್ಕೃತಿಕ ಹಂತವನ್ನು ಇಂಗಳೇಶ್ವರ ಮತ್ತು ಕೆಲವು ನೆಲೆಗಳಲ್ಲಿ ಗುರುತಿಸಬಹುದು. ಈ ಕಾಲಘಟ್ಟಕ್ಕೆ ಸೇರಿದ ಉಜ್ಜಿನಯಗೊಳಿದ ಕೊಡಲಿಗಳು ಇಲ್ಲವೆ ಬೂದು ವರ್ಣದ ಪಾತ್ರಾವಶೇಷಗಳು ಇಂಡಿ, ಕೆಂಗಿನಹಾಳ, ಗೋಗಿಹಾಳ, ಜೀರಂಕಲಗಿ, ತೆರದಾಳ ಧೂಳಖೇಡ ಹಾಗೂ ಬಿಸ್ನಾಳ (ಇಂಡಿ ತಾ.) ನೆಲೆಗಳಲ್ಲಿವೆ.
ನೂತನ ಶಿಲಾಯುಗದ ಎರಡನೆಯ ಹಂತದಲ್ಲಿ ಉಜ್ಜಿ ನಯಗೊಳಿಸಿದ ಕೈಗೊಡಲಿಗಳೊಂದಿಗೆ ತಾಮ್ರದ ಉಪಕರಣಗಳು ಬೆಳಕಿಗೆ ಬಂದವು. ಇಲ್ಲಿ ದಖನ್ ಮತ್ತು ಉತ್ತರ ಭಾರತದ ವಿಭಿನ್ನ ಸಂಸ್ಕೃತಿಗಳ ಸಮ್ಮಿಲನವಾಯಿತು. ಇದರಿಂದ ತಾಮ್ರದ ನಿಕ್ಷೇಪಗಳನ್ನು ಪತ್ತೆಹಚ್ಚಿ ಅದಿರನ್ನು ಸಂಗ್ರಹಿಸಿ ಕುಲುಮೆಗಳಲ್ಲಿ ಕರಗಿಸಿ ವಿಶಿಷ್ಟ ಬಗೆಯ ಉಪಕರಣಗಳನ್ನು ತಯಾರಿಸುವ ತಂತ್ರಜ್ಞಾನ ರೂಢಿಗೆ ಬಂತು. ಇದನ್ನು ಶಿಲಾ ತಾಮ್ರಯುಗವೆಂದು ಗುರುತಿಸಲಾಗಿದೆ. ಈ ಹಂತದಲ್ಲಿ ಕಂದು ವರ್ಷದ ಮಸ್ಕಿ ಮತ್ತು ಬ್ರಹ್ಮಗಿರಿ ಮಾದರಿ ಮತ್ತು ಜೋರ್ವೆ ಮಾದರಿಯ ಪಾತ್ರಾವಶೇಷಗಳು ಒಂದೇ ನೆಲೆಯಲ್ಲಿ ಕಂಡುಬಂದಿರುವುದು ವಿಶೇಷ. ಕೆಲವು ನೆಲೆಗಳಲ್ಲಿ ಕಾಣಸಿಗುವ ಕಪ್ಪು, ಕೆಂಪು ಮಡಿಕೆಗಳು ಹಾಗೂ ಕೆಂಪು ವರ್ಣದ ಮೇಲೆ ಕಪ್ಪು ಬಣ್ಣದಿಂದ ಚಿತ್ರಸಲಾದ ಮಡಿಕೆಗಳಿವೆ. ಇಂಥ ನೆಲೆಗಳು ಇಂಡಿ ತಾಲೂಕಿನ ಅಥರ್ಗಾ, ಅಣಚಿ, ಇಂಡಿ, ಇಂಚಗೇರಿ, ಕೆಂಗಿನಹಾಳ, ಉಮರ್ಜಿ, ಗೋಗಿಹಾಳ, ಚೆನ್ನೆಗಾಂವ, ಜೀರಂಕಲಗಿ, ತದ್ದೇವಾಡಿ, ತೆರದಾಳ, ಧೂಳಖೇಡ, ನಾಗರಹಳ್ಳಿ, ಬಳ್ಳೊಳ್ಳಿ, ಬೆನಕನಹಳ್ಳಿ, ಭುಂಯ್ಯಾರ, ಭೈರಣಗಿ, ಮಸಳಿ, ಮಣೂರ, ರೋಢಗಿ, ಲಿಂಗನಹಳ್ಳಿ, ಸಾತಲಗಾಂವ, ಹತ್ತಳ್ಳಿ, ಹಿರೇಬೇವನೂರು, ಹಂಚಿನಾಳ, ಹಿಂಗಣಿ ಬಾಗೇವಾಡಿ ತಾಲೂಕಿನ ಮನಗೂಳಿ, ಸಿಂಧುಗೇರಿ, ಇಂಗಳೇಶ್ವರ, ವಿಜಾಪುರ ತಾಲೂಕಿನ ಕುಂಬಾರ, ತಿಕೋಟ, ಧನ್ಯಾಳ, ಮದಬಾವಿ, ಸಿದ್ಧಾಪುರ, ಹೊನಗನಹಳ್ಳಿ ಮುದ್ದೇಬಿಹಾಳ ತಾಲೂಕಿನ ಇಂಗಳಗೇರಿ, ಕಾಲದೇವನಹಳ್ಳಿ, ಬಾನಾಪುರ, ಗಡಿಸೋಮನಾಳ, ಗುಂಡಕನಾಳ, ಚೊಕವಿ, ಜಲಪುರ, ತಾಳಿಕೋಟೆ, ತಂಗಡಗಿ, ದೇವೂರ, ನಾವದಗಿ, ಪಡೇಕನೂರ, ಬಾವೂರ, ಬೂದಿಹಾಳ, ಬಿಳೇಬಾವಿ, ಮಿಣಜಗಿ, ಸಾಲವಾಡಗಿ, ಹಿರೂರ, ಹಲಗಬಾಳ, ಹೂವಿನಹಳ್ಳಿ, ಸಿಂದಗಿ ತಾಲೂಕಿನ ಅಂತರಗಂಗಿ, ಓತಿಹಾಳ, ಕುಮಶಿ, ಗುಂದಗಿ, ನಿವಳಕೋಡಿ, ನಂದಗೇರಿ, ಬಗಲೂರು, ಬಳಗಾನೂರು, ಬೂದಿಹಾಳ, ಬೋರಗಿ, ಬ್ಯಾಕೋಡ, ಭಂಕಲಗಿ, ಮಾರಿಹಾಳ ಮೋರಟಗಿ, ಸುಂಗಠಾನ ಗ್ರಾಮಗಳಲ್ಲಿವೆ. ಉಮರ್ಜಿ, ಚೆನ್ನೆಗಾಂವ, ನಾಗರಹಳ್ಳಿ, ಭುಂಯ್ಯಾರ, ಹಿಂಗಣಿ, ಕಾಲದೇವನಹಳ್ಳಿ ಗುಂಡಕನಾಳ, ಬಾವೂರು, ಬಿಳೆಬಾವಿ ಮೊದಲಾದ ನೆಲೆಗಳ್ಲಲಿ ಉತ್ತರದ ಜೋರ್ವೆ ಮತ್ತು ದಕ್ಷಿಣದ ಮಸ್ಕಿ-ಬ್ರಹ್ಮಗಿರಿ ಮಾದರಿಯ ಪಾತ್ರಾವಶೇಷಗಳು ಒಟ್ಟಿಗೆ ಸೇರಿರುವುದರಿಂದ ಈ ಎರಡು ಸಂಸ್ಕೃತಿಗಳ ಸೇರ್ಪಡೆ ಭೀಮಾ ಮತ್ತು ಕೃಷ್ಣಾ ನದಿಗಳ ಬಯಲು ಪ್ರದೇಶದಲ್ಲಿ ನಡೆದಿರುವುದು ವಿಶೇಷವಾಗಿ ಕಂಡುಬರುತ್ತದೆ.
ನೂತನ ಶಿಲಾ ಶಿಲಾ-ತಾಮ್ರಯುಗದಲ್ಲಿ ಕಲ್ಲಿನ ಉಪಕರಣಗಳೊಂದಿಗೆ ತಾಮ್ರ ಇಲ್ಲವೆ ಕಂಚಿನ ಚಪ್ಪಟೆ ಕೊಡಲಿ, ತಂತಿ, ನೀರಿನ ಗಾಳ ಮತ್ತು ತೆಳ್ಳನೆ ಬಾಯಿಯುಳ್ಳ ಅಲಗಿನ ಉಪಕರಣಗಳು ಕೃಷ್ಣಾನದಿ ಪ್ರದೇಶದ ಕೆಲವು ನೆಲೆಗಳಲ್ಲಿ ಉಪಯೋಗದಲ್ಲಿದ್ದವು. ದಕ್ಷಿಣ ಭಾರತದ ಅತ್ಯಂತ ಗಮನಾರ್ಹವಾದ ತಾಮ್ರದ ಉಪಕರಣಗಳೆಂದರೆ ರಾಯಚೂರು ಹತ್ತಿರ ಕಲ್ಲೂರು ಗ್ರಾಮದ್ಲಲಿ ದೊರೆತ ಶಿಲಾ ತಾಮ್ರಯುಗದ ಉದ್ದನೆಯ ಖಡ್ಗಗಳು ವಿಶಿಷ್ಟವಾದವು. ಇದೇ ಮಾದರಿಯ ಕಠಾರಿಯಂಥ ಉಪಕರಣ ಭೀಮಾನದಿ ಉಗಮ ಪ್ರದೇಶದ ಚಂದೋಳಿ ಗ್ರಾಮದಲ್ಲಿರುವ ಈ ಹಂತದ ನೆಲೆಯ ಉತ್ಖನನದಲ್ಲಿ ದೊರೆತಿದೆ.
ನೂತನ ಶಿಲಾ ಶಿಲಾ ತಾಮ್ರ-ಯುಗಕ್ಕೆ ಸೇರಿದ ಗಂಗಾ-ಯಮುನಾ ಬಯಲು ಪ್ರದೇಶದ ಅಲ್ಲಲ್ಲಿ ತಾಮ್ರದ ಉಪಕರಣಗಳ ಸಂಗ್ರಹಗಳು ದೊರೆತಿವೆ. ಅವುಗಳಲ್ಲಿ ಕೊಕ್ಕೆಕತ್ತಿ, ದ್ವಿಭುಜ ಕವಲಿನ ಹಿಡಿಕೆ, ಇಬ್ಭಾಗ ಕೊಡಲಿ, ಬಾಗು ಮುಳ್ಳಿನ ಈಟಿ-ಗಾಳ, ಅಷ್ಟಾಕಾರದ ಮನುಷ್ಯಕೃತಿ ಮೊದಲಾದವು. ಇಂಥ ಉಪಕರಣಗಳು ಓರಿಸ್ಸಾ, ಷರೋಜದವರೆಗೂ, ವಾಯುವ್ಯದಲ್ಲಿ ಪಾಕಿಸ್ತಾನ, ದಕ್ಷಿಣದಲ್ಲಿ ಕಲ್ಲೂರಿನವರೆಗೂ ಸಿಕ್ಕಿದ್ದರಿಂದ ಇದು ಅಂದಿನ ಜನವರ್ಗಗಳ ಸಂಪರ್ಕ ಮಾರ್ಗವನ್ನು ಸೂಚಿಸುತ್ತದೆ. ಅಲ್ಲದೇ ಕೆಲವು ವಿದ್ವಾಂಸರ ಪ್ರಕಾರ ಪರಪ್ಪಾ ಸಂಸ್ಕೃತಿ ನಶಿಸಿದ ಮೇಲೆ ಅಲ್ಲಿ ವಾಸವಾಗಿದ್ದ ಜನರು ಅಲ್ಲಲ್ಲಿ ನೆಲೆಸಿದ ಗುರುತುಗಳೆಂದು ತರ್ಕಿಸಿದ್ದಾರೆ.
ನೂತನ ಶಿಲಾ ಮತ್ತು ಶಿಲಾ-ತಾಮ್ರಯುಗದಲ್ಲಿ ಅಲ್ಲಲ್ಲಿ ಬೂದಿಬ್ಬಗಳು ಕಾಣಸಿಗುವುದು ವಿಶೇಷ. ಇವುಗಳ ವೈಜ್ಞಾನಿಕ ವಿಶ್ಲೇಷಣೆಯಿಂದ ದನಗಳ ಸಗಣಿಯನ್ನು ಸುಟ್ಟದ್ದರಿಂದ ತಯಾರಾದವು ಈ ಹಂತದಲ್ಲಿ ಕೃಷಿ ಅಭಿವೃದ್ಧಿಯಾದಂತೆ ದನಗಳನ್ನು ಸಾಕುವ ಪ್ರಮಾಣದಲ್ಲಿ ಹೆಚ್ಚಾಯಿತು. ದನಗಾಹಿಗಳು ಅವುಗಳ ಸಗಣಿಯಲ್ಲಿ ಒಂದೆಡೆ (ಹಟ್ಟಿಯ ಪಕ್ಕದಲ್ಲಿ) ಕೂಡಾಕಿದ್ದರಿಂದ ಅವು ಗಟ್ಟಿಗೊಂಡು ಕ್ರಮೇಣ ಬೆಂಕಿ ತಗುಲಿ ಈ ರೀತಿಯ ಕಿಟ್ಟದಂಥ ಬೂದಿ ಗುಡ್ಡೆಗಳು ಉಂಟಾದವೆಂದು ತರ್ಕಿಸಲಾಗಿದೆ. ಇಂಥ ಬೂದಿದಿಬ್ಬಗಳು ಕೃಷ್ಣಾ ಮೇಲ್ದಂಡೆಯ ಚಿಕ್ಕೋಡಿ ತಾಲೂಕಿನ ಎಕ್ಸಾಂಬ – ಕಡೋಳಿಯಿಂದ ( ಬೆಳಗಾವಿ ಜಿಲ್ಲೆ) ಜಮಖಂಡಿ ತಾಲೂಕಿನ ತೆರದಾಳ, ಶಿರಗುಪ್ಪಿ, ಕುಲಾಳಿ (ಬಾಗಲಕೋಟೆ ಜಿಲ್ಲೆ) ಮತ್ತು ರಾಯಚೂರು ದೊ-ಆಬ್ ಪ್ರದೇಶದಲ್ಲಿ ಹೆಚ್ಚಾಗಿವೆ. ಈ ನದಿಯ ಕೆಳಭಾಗ ಶೋರಾಪುರ ತಾಲೂಕಿನ ಕಕ್ಕೆರಾ, ತನ್ಮಂಡಿ, ತೀರ್ಥ, ಬೂದಿಹಾಳ, ಬೆನಕನಹಳ್ಳಿ, ಹುಣಸಗಿ ಮೊದಲಾದ ನೆಲೆಗಳಲ್ಲಿ ಬೂದಿದಿಬ್ಬಗಳಿವೆ. ಆದರೆ ವಿಜಾಪುರ ಪರಿಸರದಲ್ಲಿ ಶಿಲಾ-ತಾಮ್ರಯುಗದ ನೆಲೆಗಳು ಹೇರಳವಾಗಿದ್ದರೂ, ಇಂಥ ಬೂದಿದಿಬ್ಬಗಳು ಇದುವರೆಗೆ ಶೋಧವಾಗಿಲ್ಲ. ಕೆಲವುಸಲ ಇವು ಕೃಷಿ ಬಳಕೆಯಿಂದ ಹಾಳಾಗಿರುವ ಸಾಧ್ಯತೆಗಳಿವೆ. ತುಂಗಭದ್ರ ಪರಿಸರದ ಬಳ್ಳಾರಿ ಮತ್ತು ಕೊಪ್ಪಳ ಜಿಲ್ಲೆಗಳಲ್ಲಿ ಕಂಡು ಬಂದಿರುವ ಬೂದಿದಿಬ್ಬಗಳು ರಾಮಾಯಣದ ವಾಲಿ, ಮಹಾಭಾರತದ ಹಿಡಿಂಭಾಸುರ ಮೊದಲಾದ ವ್ಯಕ್ತಿಗಳನ್ನು ದಹನಕ್ರಿಯೆ ಮಾಡಿದ್ದರಿಂದ ಉಂಟಾದವೆಂಬ ನಂಬಿಕೆಯಿದೆ. ಇವುಗಳ ಬಗ್ಗೆ ಹೆಚ್ಚಿನ ಅಧ್ಯಯನವಾಗಬೇಕಾಗಿದೆ.
ಕಬ್ಬಿಣಯುಗದ ಬೃಹತ್‌ಶಿಲಾ ಸಂಸ್ಕೃತಿ (ಸು. ೧,೨೦೦–೨೦೦): ದಕ್ಷಿಣ ಭಾರತದಲ್ಲಿ ಹೆಚ್ಚು ಸ್ಪಷ್ಟವಾಗಿ ಕಂಡುಬಂದಿರುವ ಇದು ಶಿಲಾ-ತಾಮ್ರಯುಗದ ಮುಂದಿನ ಬೆಳವಣಿಗೆಯೆಂದು ಗುರುತಿಸಲಾಗಿದೆ. ತೆರದಾಳದಲ್ಲಿ ನಡೆಸಿದ ಉತ್ಖನನದಲ್ಲಿ ಇವುಗಳ ಮಧ್ಯದ ಸಾಂಸ್ಕೃತಿಯ ಸಂಬಂಧಗಳು ಸ್ಪಷ್ಟವಾಗಿವೆ. ಬೃಹತ್ ಶಿಲಾ ಸಂಸ್ಕೃತಿಗೆ ಸೇರಿದ ನೆಲೆಗಳು ತೆರದಾಳ-ಹಳಿಂಗಳಿಯಿಂದ ಹಿಡಿದು ತಾಳಿಕೋಟೆಯವರೆಗೆ ಬಹುಸಂಖ್ಯೆಯಲ್ಲಿವೆ. ಈ ಸಂಸ್ಕೃತಿಯ ವಿಶಿಷ್ಟ ಲಕ್ಷಣಗಳಲ್ಲಿ ಶವಸಂಸ್ಕಾರಕ್ಕೊಸ್ಕರ ಬೃಹತ್ ಬಂಡೆಗಳಿಂದ ಗೋರಿಗಳನ್ನು ನಿರ್ಮಿಸಿರುವುದು. ಇವುಗಳನ್ನು ಅನೇಕ ಪ್ರಕಾರಗಳಿದ್ದು, ಕೊನೆಯಪಕ್ಷ ಶವಕುಣಿಯ ಪಕ್ಕದಲ್ಲಿ ಒಂದು ಕಲ್ಲು ಚಪ್ಪಡಿಯನ್ನಾದರೂ ನಿಲ್ಲಿಸಿರುವುದು ಕಂಡುಬರುತ್ತದೆ.
ಬೃಹತ್‌ಶಿಲಾ ಸಂಸ್ಕೃತಿಯ ಜನವರ್ಗದವರು ಬಳಸಿಕೊಂಡಂಥ ಪ್ರಮುಖ ವೃತ್ತಿ ಅದಿರನ್ನು ಕರಗಿಸಿ ಕಬ್ಬಿಣ ಉತ್ಪಾದನೆ ಮಾಡುವುದು. ಅದಿರಿನಿಂದ ಕಬ್ಬಿಣ ಉತ್ಪಾದನೆ ಮಾಡುವ ಇವರ ತಾಂತ್ರಿಕ ಜ್ಞಾನ ಸುಧಾರಿಸಿದ ಮಟ್ಟದಲ್ಲಿತ್ತೆಂದು ತಡಕನಹಳ್ಳಿ ಮತ್ತು ಕೋಮಾರನಹಳ್ಳಿ ಉತ್ಖನನಗಳಲ್ಲಿ ದೊರೆತ ಅವಶೇಷಗಳ ವೈಜ್ಞಾನಿಕ ವಿಶ್ಲೇಷಣೆಯಿಂದ ತಿಳಿಯುತ್ತದೆ. ಅಲ್ಲದೇ ಅತ್ಯಂತ ಸುಧಾರಿತ ಉಕ್ಕನ್ನು ತಯಾರಿಸುತ್ತಿದ್ದರು. ಕ್ಲಿಷ್ಟಕರವಾದ ಕಲ್ಲಿನ ಉಪಕರಣಗಳನ್ನು ನಿಲ್ಲಿಸಿ, ತಾಮ್ರ ಇಲ್ಲವೆ ಕಬ್ಬಿಣದ ಉಪಕರಣಗಳನ್ನು ತಮಗೆ ಬೇಕಾದ ರೀತಿಯಲ್ಲಿ ತಯಾರಿಸಿ ಪ್ರಾಣಿ ಬೇಟೆ ಹಾಗೂ ಕೃಷಿ ಸಲಕರಣೆಗೆ ಬಳಸಿದರು. ಇದರಿಂದ ದೊಡ್ಡ ಪ್ರಮಾಣದಲ್ಲಿ ಗಿಡ ಮರಗಳನ್ನು ಕಡಿದು ಭೂಮಿಯನ್ನು ವ್ಯವಸಾಯಕ್ಕೆ ಉಪಯೋಗಿಸಲು ಸಾಧ್ಯವಾಯಿತು. ಸಾಮಾಜಿಕ ಸಂಘಟನೆ ಹಾಗೂ ವ್ಯಾಪಾರೀಕರಣದಿಂದ ಆರ್ಥಿಕಾಭಿವೃದ್ಧಿಯಾಗಿ ಸಾಂಸ್ಕೃತಿಕ ಸುಧಾರಣೆ ಮತ್ತು ನಗರ ಪಟ್ಟಣಗಳ ಬೆಳವಣಿಗೆಯಾಯಿತು.
ಸಾಮಾನ್ಯವಾಗಿ ಬೃಹತ್‌ಶಿಲಾ ಸಂಸ್ಕೃತಿಯು ಎಲ್ಲೆಲ್ಲಿ ಅತ್ಯುತಮ ಅದಿರಿನ ನಿಕ್ಷೇಪವಿದೆಯೋ ಆ ಸ್ಥಳಗಳಲ್ಲಿ ವ್ಯಾಪಿಕವಾಗಿ ಬೆಳೆಯಿತು. ವಿಜಾಪುರ ಜಿಲ್ಲೆಗೆ ಹೊಂದಿಕೊಂಡಂತಿರುವ ಕಮತಗಿ, ಗುಳೇದಗುಡ್ಡ ಸುತ್ತಮುತ್ತಲಿನ ಪ್ರದೇಶದಲ್ಲಿ ಗಣನೀಯ ಪ್ರಮಾಣದಲ್ಲಿ ಕಬ್ಬಿಣ ಹಾಗೂ ಮ್ಯಾಂಗನೀಸ್ ಅದಿರು ನಿಕ್ಷೇಪಗಳಿವೆ. ಈ ಭಾಗದಲ್ಲಿ ಅಂದರೆ ತೆರದಾಳ ಹಳಿಂಗಳಿಯಿಂದ ಐಹೊಳೆ, ಪಟ್ಟದಕಲ್ಲು, ಅಕ್ಕರಗಲ್, ಗುಳೆದಗುಡ್ಡ ಪ್ರದೇಶವೂ ಉತ್ತರದಲ್ಲಿ ಸಿಂದಗಿ ತಾಲೂಕಿನ ಕುಮಶಿ, ಮಾದನಹಳ್ಳಿ, ಜಲಪುರ ಸೇರಿದಂತೆ ಮುದ್ದೇಬಿಹಾಳ ತಾಲೂಕಿನ ಬೂದಿಹಾಳ, ದೊಂಕಮೇಡು, ಮಸಕನಾಳ ಮತ್ತು ತಾಳಿಕೊಟೆ, ಮಟಕದೇವನಹಳ್ಳಿಯಿಂದ ಸುರಪುರ ತಾಲೂಕಿನ ಹಗರಟಗಿ ರಾಜನಕೋಳುರಿನವರೆಗೂ ವಿಸ್ತರಿಸಿರುವುದನ್ನು ಗಮನಿಸಬಹುದು.
ಬೃಹತ್‌ಶಿಲಾ ಸಂಸ್ಕೃತಿಯಲ್ಲಿ ನಿರ್ಮಿಸಿದ ೧೨ ಮಾದರಿಯ ಗೋರಿಗಳಿವೆ. ಇವುಗಳಲ್ಲಿ ಶಿಲಾವೃತ್ತಗಳನ್ನು ಹೊಂದಿದ ಗೋರಿಗಳ ವಿಜಾಪುರ ಜಿಲ್ಲೆಗಳಲ್ಲಿವೆ. ಕುಮಶಿಯಲ್ಲಿ ಶಿಲಾವೃತ್ತಗಳೊಂದಿಗೆ ಕಪ್ಪು, ಕೆಂಪು ವರ್ಣದ ಮೃತ್‌ಪಾತ್ರಾವಶೇಷಗಳು ದೊರೆತಿವೆ. ಗೋರಿಯ ಸುತ್ತಲೂ ಒಂದು ಅಥವಾ ಎರಡು ಸುತ್ತು ವೃತ್ತಗಳಿರುತ್ತವೆ. ಇನ್ನೂ ಕೆಲವು ಗೋರಿಗಳಿಗೆ ನಾಲ್ಕೂ  ಭಾಗಗಳಲ್ಲಿ ಬಂಡೆಗಳನ್ನು ನಿಲ್ಲಿಸಿ, ಮೇಲ್ಭಾಗ ಕಲ್ಲು ಚಪ್ಪಡಿಯನ್ನು ಹಾಕಲಾಗಿರುತ್ತದೆ. ಆಕಾರಕ್ಕನುಗುಣವಾಗಿ ಇವುಗಳನ್ನು ಹಾದಿಕೋಣೆ, ಕಿಂಡಿಕೋಣೆ ಗೋರಿಗಳೆಂದು ಕರೆಯುತ್ತಾರೆ. ಈ ಮಾದರಿಯ ಗೋರಿಗಳ ಕೊಣ್ಣೂರು, ತೆರದಾಳ, ಐಹೊಳೆ, ಪಟ್ಟದಕಲ್ಲು, ಬಾಚನಗುಡ್ಡ ಕೊಪ್ಪಳಜಿಲ್ಲೆಯ ಹಿರೆಬೇನಕಲ್ಲು ಮುಂತಾದ ಪ್ರದೇಶಗಳಲ್ಲಿ ಕಾಣಬಹುದು. ತೆರದಾಳ-ಹಳಿಂಗಳ ಪ್ರದೇಶದಲ್ಲಿ ಒಂದು ವಿಶೇಷವಾಗಿ ತಳವಿನ್ಯಾಸದಲ್ಲಿ ಲ್ಯಾಟಿನ್ ಅಥವಾ ಗ್ರೀಕ್ ಮಾದರಿಯ ಶಿಲುಬೆಯಾಕಾರದಲ್ಲಿದೆ. ಇಂಥ ಮಾದರಿಗಳು ಇತರ ನೆಲೆಗಳಲ್ಲಿ ಕಾಣಸಿಗುವುದಿಲ್ಲ. ಐಹೊಳೆಯ ಕಿಂಡಿಕೋಣೆ ಗೋರಿಯ ಪಕ್ಕದಲ್ಲಿ ನಿಲ್ಲಿಸಿರುವ ಒಂದು ಕಲ್ಲು ಚಪ್ಪಡಿ ಮನುಷ್ಯಾಕೃತಿಯಲ್ಲಿದೆ. ಇಂಥ ಮಾದರಿಗಳು ಅಪರೂಪವಾಗಿದ್ದರೂ, ಕೊಪ್ಪಳ ಜಿಲ್ಲೆಯ ಹಿರೇಬೆಣಕಲ್ಲು, ಬಳ್ಳಾರಿ ಜಿಲ್ಲೆಯ ಕುಮತಿ, ಹುಲಿಕುಂಟೆ, ತಮಿಳುನಾಡಿನ ಪರಿಯಾರ್ ಜಿಲ್ಲೆಯ ಮೋಟೂರು, ಆಂಧ್ರಪ್ರದೇಶದ ಮಿಡಿಮಲ್, ತೊಟಗುಟ್ಟ ಮೊದಲಾದ ಕಡೆಗಳಲ್ಲಿ ಕಂಡುಬರುತ್ತವೆ.
ಆದಿ ಮತ್ತು ಮಧ್ಯ ಇತಿಹಾಸ ಕಾಲ : ಬೃಹತ್‌ಶಿಲಾ ಸಂಸ್ಕೃತಿಯ ಕಾಲಘಟ್ಟದ ಮಧ್ಯ ಹಂತದಿಂದಲೇ ವ್ಯವಸ್ಥಿತ ಸಮಾಜ ಅಸ್ಥಿತ್ವಕ್ಕೆ ಬಂದು, ಕ್ರಮೆಣ ಧಾರ್ಮಿಕ ಸಿದ್ಧಾಂತಗಳು ರೂಪಗೊಂಡವು. ರಾಜಕೀಯ ಮತ್ತು ಆರ್ಥಿಕ ಕ್ಷೇತ್ರಗಳು ಘಟ್ಟಿಗೊಳ್ಳುವ ಮೂಲಕ ನಾಗರಿಕತೆಯ ಲಕ್ಷಣಗಳು ಕಾಣಿಸಿಕೊಂಡವು. ಮೌರ್ಯ ಸಾಮ್ರಾಟ ಅಶೋಕ ಉತ್ತರ ಮತ್ತು ದಕ್ಷಿಣ ಭಾರತವನ್ನೊಳಗೊಂಡಂತೆ ಏಕರೂಪದ ಆಡಳಿತವನ್ನು ಜಾರಿಗೆ ತಂದನು. ಮೌರ್ಯರ ಕಾಲದಲ್ಲಿ ದಕ್ಷಿಣ ಭಾಗದ ಸುವರ್ಣಗಿರಿ ಪ್ರಮುಖ ಆಡಳಿತ ಕೇಂದ್ರವಾಗಿತ್ತು. ಅಲ್ಲಿ ಮಹಾಮಾತ್ರರೆಂಬ ಅಧಿಕಾರಿಗಳು ನೇಮಕಗೊಂಡಿದ್ದರು. ಇವರ ಕಾರ್ಯಸ್ಥಳ ಇಸಿಲಾ ಇಂದಿನ ಬ್ರಹ್ಮಗಿರಿ ಪ್ರದೇಶವಾಗಿತ್ತು. ತಾನು ಗೆದ್ದುಕೊಂಡ ಪ್ರದೇಶಗಳಲ್ಲಿಯ ಜನರಿಗೆ ಸಮಾಧಾನ ಹೇಳುವ ಮತ್ತು ಧರ್ಮ ಮಾರ್ಗವನ್ನು ತಿಳಿಸುವ ಶಾಸನಗಳನ್ನು ಹಾಕಿಸಿದನು. ಪ್ರಾಕೃತ ಭಾಷೆ, ಬ್ರಾಹ್ಮಿ ಲಿಪಿಯಲ್ಲಿ ಬರೆದಿರುವ ಶಾಸನಗಳು ಚಿತ್ರದುರ್ಗ, ಕೊಪ್ಪಳ, ರಾಯಚೂರು ಮತ್ತು ಗುಲ್ಬರ್ಗ ಜಿಲ್ಲೆಗಳಲ್ಲಿವೆ. ಬ್ರಹ್ಮಗಿರಿ ಶಾಸನದ ಕೊನೆಯಲ್ಲಿ ಖರೋಷ್ಠಿ ಲಿಪಿಯನ್ನೂ ಬಳಸಲಾಗಿದೆ. ಮೌರ್ಯರ ನಂತರ ದಕ್ಷಿಣ ಭಾಗದ ಪ್ರದೇಶಗಳಲ್ಲಿ ಅಧಿಕಾರಿಕ್ಕೆ ಬಂದ ಶಾತವಾಹನರು ಇದೇ ಭಾಷೆ ಮತ್ತು ಲಿಪಿಯನ್ನು ಶಾಸನ, ನಾಣ್ಯಗಳಲ್ಲಿ ಬಳಸಿದರು.
ಮೌರ್ಯ ಮತ್ತು ಶಾತವಾಹನರ ಕಾಲದಲ್ಲಿ ಬ್ರಹ್ಮಗಿರಿ, ಮಸ್ಕಿ, ಸನ್ನತಿ ಮೊದಲಾದವು ನಗರಗಳಾಗಿದ್ದವು. ವ್ಯಾಪಾರ-ವಾಣಿಜ್ಯ ವಿಸ್ತೃತಗೊಂಡು ಬೇರೆ ಬೇರೆ ಪ್ರದೇಶಗಳಿಗೆ ತಲುಪುವ ಮಾರ್ಗಗಳನ್ನು ಕಲ್ಪಿಸಲಾಗಿತ್ತು. ಇಂಥ ನಗರಗಳನ್ನು ಸಂದರ್ಶಿಸಿದ ಟಾಲೇಮಿ ವಿಜಾಪುರ ಮತ್ತು ಬಾಗಲಕೋಟೆ ಜಿಲ್ಲೆಗಳಲ್ಲಿರುವ ಇಂಡಿ, ಕಲಕೇರಿ, ಪಟ್ಟದಕಲ್, ಬಾದಾಮಿಗಳನ್ನು ತನ್ನ ಬಯಾಗ್ರಫಿಯಲ್ಲಿ ಉಲ್ಲೇಖಿಸಿದ್ದಾನೆ. ಅಲ್ಲದೇ ಇಂಡಿ ತಾಲೂಕಿನ ಹತ್ತಳ್ಳಿ, ತದ್ದೇವಾಡಿ, ಸಾತಪುರ, ಇಂಚಗೇರಿ ಬಸವನ ಬಾಗೇವಾಡಿ ತಾಲೂಕಿನ ಅಮರಗೋಳ, ಇಂಗಳೇಶ್ವರ, ಕೊಲ್ಹಾರ, ಡೋಣೂರ, ನರಸಲಗಿ, ಬಸವನ ಬಾಗೇವಾಡಿ, ಮನಗೂಳಿ, ಮುತ್ತಗಿ, ವಡ್ಡವಡಿಗಿ, ಹೂವಿನ ಹಿಪ್ಪರಗಿ, ಹೆಬ್ಬಾಳ ಮುದ್ದೇಬಿಹಾಳ ತಾಲೂಕಿನ ಆಲೂರು, ಇಂಚಗಾಳ, ಕವಡಿಮಟ್ಟಿ, ಕುಂಟೋಜಿ, ತಂಗಡಗಿ, ನಾಲತವಾಡ, ಬಾವೂರು, ಬಿದರಕುಂದಿ, ರಕ್ಕಸಗಿ, ಶೆಳ್ಳಗಿ, ಸಾಲವಾಡಗಿ ಮತ್ತು ಸಿಂದಗಿ ತಾಲೂಕಿನ ಗೊರವನಗುಂಡಗಿ, ಯಲಗೋಡು, ಸುಂಗಠಾಣ ಗ್ರಾಮಗಳಲ್ಲಿ ಆದಿ ಮತ್ತು ಮಧ್ಯ ಇತಿಹಾಸ ಕಾಲಕ್ಕೆ ಸೇರಿದ ಅವಶೇಷಗಳಿವೆ. ಗ್ರಾಮದ ಸುತ್ತಮುತ್ತ ಇಲ್ಲವೆ ಸ್ಥಳಾಂತರ ಮಾಡಿದ ಹಾಳೂರಲ್ಲಿ ಕಪ್ಪು, ಕೆಂಪು, ಕಂದು ಹಾಗೂ ಕೆಂಪು ಲೆಪನದಡಿ ಬಿಳಿ ವರ್ಣದ ಮಡಿಕೆ ಚೂರುಗಳು, ಆಭರಣದ ಮಣಿಗಳು ಮುಂತಾದ ಅವಶೇಷಗಳು ಕಂಡುಬರುತ್ತವೆ. ಕೆಲವು ನೆಲೆಗಳು ಪ್ರಾಗಿತಿಹಾಸ ಕಾಲದಿಂದ ಮುಂದುವರೆದಿದ್ದು, ಆದಿ ಮತ್ತು ಮಧ್ಯ ಇತಿಹಾಸ ಕಾಲದಲ್ಲಿ ಆಡಳಿತದ ಕೇಂದ್ರಗಳಾಗಿ, ಅಗ್ರಹಾರಗಳಾಗಿ, ಘಟಿಕಾಸ್ಥಾನಗಳಾಗಿ ಸಾಂಸ್ಕೃತಿಕ ಪರಂಪರೆಯನ್ನು ಹೊಂದಿವೆ. ಈಗಿನ ತದ್ದೇವಾಡಿ ರಾಷ್ಟ್ರಕೂಟರ ಉತ್ತರಾರ್ಧ ಮತ್ತು ಚಾಳುಕ್ಯರ ಆರಂಭ ಕಾಲದಲ್ಲಿ ತರ್ದವಾಡಿ ಸಾಸಿರವೆಂಬ ಹೆಸರಿನಿಂದ ಸಾವಿರ ಹಳ್ಳಿಗಳ ಮೇಲೆ ಆಡಳಿತ ಕೇಂದ್ರವಾಗಿತ್ತು. ಸೇವುಣರ ಆಳ್ವಿಕೆಯ ನಂತರ ಈ ಪ್ರದೇಶ ದೇಹಲಿ ಸುಲ್ತಾನರ ಆಳ್ವಿಕೆಗೆ ಒಳಪಟ್ಟಿತು. ೧೩೪೭ರಲ್ಲಿ ಬಹಮನಿ ರಾಜ್ಯ ಸ್ಥಾಪನೆಯಾದಾಗ ವಿಜಾಪುರ ಪ್ರದೇಶ ಗುಲ್ಬರ್ಗ ಪ್ರಾಂತ್ಯಕ್ಕೆ ಸೇರಿತು. ೧೪೭೮ರಲ್ಲಿ ವಿಜಾಪುರ ಪ್ರಾಂತ್ಯ ಪ್ರತ್ಯೇಕವಾಗಿ ಬಹಮನಿ ಅರಸನ ಮಂತ್ರಿ ಖ್ವಾಜಾ ಮಹಮ್ಮದ್ ಗವಾನ ಆಡಳಿತವನ್ನು ನಿರ್ವಹಿಸಿದನು. ಅವನ ಮರನದ ನಂತರ ೧೪೮೯ರಲ್ಲಿ ಯುಸಫ್ ಅದಿಲ್‌ಖಾನನು ವಿಜಾಪುರ ಪ್ರಾಂತ್ಯವನ್ನು ಸ್ವತಂತ್ರ ರಾಜ್ಯವೆಂದು ಘೋಷಿಸಿದನು. ಆಗ ವಿಜಾಪುರದಲ್ಲಿ ಮುಸ್ಲಿಂ ಶೈಲಿಯ ವಾಸ್ತುಶಿಲ್ಪ ಬೆಳವಣಿಗೆಯಾಗಿ ಸಾಂಸ್ಕೃತಿಕ ಪರಂಪರೆಯುಳ್ಳ ರಾಜಧಾನಿಯಾಯಿತು. ೧೬೮೬ರಲ್ಲಿ ಔರಂಗಜೇಬನು ವಿಜಾಪುರವನ್ನು ಗೆದ್ದುಕೊಂಡನು.೧೭೨೩ರ ನಂತರ ಹೈದ್ರಾಬಾದ್‌ ನಿಜಾಮನ ವಶಕ್ಕೆ ಬಂತು. ೧೭೬೦ರಲ್ಲಿ ಮರಾಠರು ಮತ್ತು ೧೭೭೮ರ ನಂತರ ಕೆಲವು ಭಾಗಗಳು ಹೈದರ್ ಅಲಿ, ಟಿಪ್ಪುಸುಲ್ತಾನರ ವಶದಲ್ಲಿದ್ದವು. ೧೮೧೭ರಲ್ಲಿ ಪೇಶ್ವೆ ಮತ್ತು ಇಂಗ್ಲೀಷರ ಮಧ್ಯ ಯುದ್ಧ ನಡೆದ ಪರಿಣಾಮವಾಗಿ ವಿಜಾಪುರ ಬ್ರಿಟಿಷರ ವಶವಾಯಿತು. ಆಗ ವಿಜಾಪುರ ತಾಲೂಕನ್ನು ಸಾತಾರ ರಾಜ್ಯಕ್ಕೆ, ಇಂಡಿ ಹಾಗೂ ಮುದ್ದೇಬಿಹಾಳ ತಾಲೂಕುಗಳನ್ನು ಧಾರವಾಡ ಕಲೆಕ್ಟರಿಗೆ ಸೇರಿದ ಬಾಗಲಕೋಟೆ ಉಪಕಂದಾಯದ ಅಡಿಯಲ್ಲಿ ತರಲಾಯಿತು. ೧೮೩೮ರಲ್ಲಿ ಸೊಲ್ಲಾಪುರ ಕಲೆಕ್ಟರೇಟ್ ಸ್ಥಾಪಿತವಾಗಿ ಈ ಎರಡು ತಾಲೂಕುಗಳನ್ನು ಅದರ ಅಡಿಯಲ್ಲಿ ತಂದಿದ್ದಲ್ಲದೇ ಇವುಗಳನ್ನು ಪುನರ್ ವಿಂಗಡಿಸಿ ಹಿಪ್ಪರಗಿ (ದೇವರ ಹಿಪ್ಪರಗಿ) ತಾಲೂಕನ್ನು ರಚಿಸಲಾಯಿತು. ಮನಗೂಳಿ ತಾಲೂಕನ್ನು ರಚಿಸಿ, ಕಾಗವಾಡ ಮತ್ತು ಚಿಮ್ಮಲಗಿಯ ೧೪ ಪರಗಣಗಳನ್ನು ಅದಕ್ಕೆ ಸೇರಿಸಲಾಯಿತು. ಆಗ ಇಂಡಿ, ಹಿಪ್ಪರಗಿ, ವಿಜಾಪುರ, ಮನಗೂಳಿ ಹಾಗೂ ಮುದ್ದೇ ಬಿಹಾಳ ತಾಲೂಕುಗಳು ೧೮೬೪ರ ವರೆಗೆ ಸೊಲ್ಲಾಪುರ ಕಲೆಕ್ಟರೇಟ್‌ಗೆ ಸೇರಿದ್ದವು.
ಕೃಷ್ಣಾನದಿಯ ದಕ್ಷಿಣ ಭಾಗದ ಬಾಗಲಕೋಟೆ, ಬಾದಾಮಿ, ಹುನಗುಂದ ಮತ್ತು ಹೊಸದಾಗಿ ರಚಿಸಿದ್ದ ಬೀಳಗಿ, ಕೆರೂರ ತಾಲೂಕಿಗಳ ಧಾರವಾಡ ಕಲೆಕ್ಟರೇಟ್‌ಗೆ ಸೇರಿಸಲಾಯಿತು. ೧೮೩೭ರಲ್ಲಿ ಕಲಾದಗಿ ಕಲೆಕ್ಟರೇಟ್ ಆರಂಭವಾದಾಗ ಇಂಡಿ, ವಿಜಾಪುರ, ಹಿಪ್ಪರಗಿ, ಮನಗೂಳಿ, ಮುದ್ದೇಬಿಹಾಳ, ಬಾಗಲಕೋಟೆ, ಬದಾಮಿ ಹಾಗೂ ಹುನಗುಂದ ತಾಲೂಕುಗಳು ಅದಕ್ಕೆ ಸೆರಿದವು. ೧೮೬೮ರಲ್ಲಿ ಮನಗೂಳಿ ತಾಲೂಕನ್ನು ಬಾಗೇವಾಡಿಗೆ ಮತ್ತು ಹಿಪ್ಪರಗಿ ತಾಲೂಕನ್ನು ಸಿಂದಗಿಗೆ ವರ್ಗಾಯಿಸಲಾಯಿತು. ೧೮೮೫ರಲ್ಲಿ ಕಲಾದಗಿ ಜಿಲ್ಲಾ ಕೇಂದ್ರವನ್ನು ವಿಜಾಪುರಕ್ಕೆ ವರ್ಗಾಯಿಸಲಾಯಿತು. ಆಗ ಕೆಲವು ಗ್ರಾಮಗಳನ್ನು ಬೇರೆ ಬೇರೆ ತಾಲೂಕುಗಳಿಗೆ ಸೇರ್ಪಡಿಸುವ ಚಿಕ್ಕ ಪುಟ್ಟ ಬದಲಾವಣೆಗಳೂ ಕೂಡಾ ನಡೆದವು.
ಜಮಖಂಡಿ ಮತ್ತು ಮುಧೋಳ ಸಂಸ್ಥಾನಗಳನ್ನು ಸ್ವತಂತ್ಯ್ರ ತಾಲೂಕುಗಳನ್ನಾಗಿ ಮಾರ್ಪಡಿಸಲಾಯಿತು. ೧೯೫೯ರಲ್ಲಿ ಬೀಳಗಿ ಉಪ ತಾಲೂಕನ್ನು ತಾಲೂಕು ಕೇಂದ್ರವನ್ನಾಗಿ ಪರಿವರ್ತಿಸಲಾಯಿತು. ಒಟ್ಟು ೧೧ ತಾಲೂಕುಗಳನ್ನು ಹೋಂದಿದ್ದ ವಿಜಾಪುರ ಜಿಲ್ಲೆಯನ್ನು ಅಗಸ್ಟ ೧೯೯೭ರಲ್ಲಿ ಬಾಗಲಕೋಟ ಜಿಲ್ಲೆಯನ್ನಾಗಿ ಮಾಡಿ, ಕೃಷ್ಣಾ ನದಿಯ ದಕ್ಷಿಣ ಭಾಗದ ಆರು ತಾಲೂಕುಗಳನ್ನು ಅದಕ್ಕೆ ಸೇರಿಸಲಾಯಿತು.
ವಿಜಾಪುರ ಜಿಲ್ಲೆಯ ವಿಸ್ತೀರ್ಣ ಭಾರತೀಯ ಸರ್ವೇ ಇಲಾಖೆ ನೀಡಿರುವ ವರದಿಯಂತೆ ೧೦.೫೩೬.೨೩ ಚ.ಕಿ.ಮೀ. ಇದೆ. ಅದರಲ್ಲಿ ಬಸವನ ಬಾಗೇವಾಡಿ ತಾಲೂಕು ೧,೯೭೩,೯೬ ಚ.ಕಿ.ಮೀ. ವಿಸ್ತರಣೆಯಲ್ಲಿದ್ದು, ೧೧೯ ಗ್ರಾಮಗಳು, ೩ ಹೋಬಳಿಗಳು, ೧ ಪುರಸಭೆ ಮತ್ತು ಅಲಮಟ್ಟಿ-ಸೀತಿಮನಿ ಅದಿಸೂಚಿತ ಪ್ರದೇಶದಲ್ಲಿ ಸೇರುತ್ತವೆ. ವಿಜಾಪುರ ಜಿಲ್ಲೆಯ ೧೮,೦೬,೯೧೮ ಜನಸಂಖ್ಯೆಯಲ್ಲಿ ಬಸವನ ಬಾಗೆವಾಡಿ ತಾಲೂಕು ೩,೦೩,೨೯೦ ಜನಸಂಖ್ಯೆಯನ್ನು ಹೊಂದಿದೆ. (ಕವಿವಿ, ಸಂ.೨, ೨೦೦೭, ಪು.೩೮೨) ಇದು ೧೨ನೆಯ ಶತಮಾನದ ಬಸವಣ್ಣನವರ ಜನ್ಮ ಸ್ಥಳವೆಂದು ಹೆಸರು ಪಡೆದ ಹಿನ್ನೆಲೆಯಲ್ಲಿ ೧೯೬೮ರಿಂದ ಬಸವಣ್ಣನವರ ಹೆಸರನ್ನು ಸೇರಿಸಿ ಬಸವನ ಬಾಗೇವಾಡಿ ಎಂದು ಕರೆಯಲಾಗುತ್ತಿದೆ. ಡಾ. ಎಸ್. ಎಂ. ಜಾಮದಾರ ಅವರು ಕರ್ನಾಟಕ ಸರ್ಕಾರ ಸ್ಥಾಪಿಸಿದ ಅಭಿವೃದ್ಧಿ ಪ್ರಾಧಿಕಾರದ ನೇತೃತ್ವವನ್ನು ವಹಿಸಿಕೊಂಡು ಅನೇಕ ಯೋಜನೆಗಳನ್ನು ರೂಪಿಸಿದ್ದಾರೆ. ಈಗ ಬಸವನ ಬಾಗೇವಾಡಿ ಸರ್ವತೋಮುಖ ಬೆಳವಣಿಗೆಯಾಗುತ್ತಿದೆ.
ವಿಜಾಪುರ ಜಿಲ್ಲೆ ವಿಭಾಗವಾಗುವ ಪೂರ್ವದಲ್ಲಿ ಬಹು ವಿಸ್ತಾರವಾದ ಪ್ರದೇಶವನ್ನು ಹೊಂದಿತ್ತು. ಈ ಜಿಲ್ಲೆಯನ್ನು ವಿಭಾಗಮಾಡಿಕೊಂಡು ಐತಿಹಾಸಿಕ ಪರಂಪರೆಯನ್ನು ಪುನರ್ ಚಿಸುವುದು ಕಷ್ಟದ ಕೆಲಸ. ಪ್ರಾಕೃತಿಕ ಸಂಪತ್ತಿನಿಂದ ಕೂಡಿದ ಒಟ್ಟು ಪ್ರದೇಶದಲ್ಲಿ ಮಲಪ್ರಭಾ, ಘಟಪ್ರಭಾ, ಕೃಷ್ಣ, ಡೋಣಿ ಮತ್ತು ಭೀಮಾ ನದಿಗಳುದ್ದಕ್ಕೂ ಪ್ರಾಚೀನ ಮಾನವನ ಸಾಂಸ್ಕೃತಿಕ ಕುರುಹುಗಳಿವೆ. ಅನಗವಾಡಿ, ಕೊಣ್ಣೂರು. ತೆರದಾಳ, ಹಳಿಂಗಳಿ ಗುಳೆದಗುಡ್ಡ, ಐಹೊಳೆ, ಪಟ್ಟದಕಲ್ಲು ಮತ್ತು ಬಾದಾಮಿ ಆದಿ ಹಳೆಶಿಲಾಯುಗದಿಂದ ಬೃಹತ್‌ಶಿಲಾ ಸಂಸ್ಕೃತಿಯವರೆಗಿನ ಪಾರಂಪರಿಕ ನೆಲೆಗಳಾಗಿವೆ. ಇಲ್ಲಿಯ ಇಂಗಳೇಶ್ವರ, ಬಸವನ ಬಾಗೇವಾಡಿ, ಸಾಲವಾಡಿಗಿ ಮಧ್ಯ-ಅಂತ್ಯ ಹಳೆಶಿಲಾಯುಗದ ವಿಶಿಷ್ಟ ಬಗೆಯ ಉಪಕರಣಗಳನ್ನು ಹೊಂದಿದ ನೆಲೆಗಳಾಗಿವೆ. ಆದಿ ಮತ್ತು ಮಧ್ಯ ಇತಿಹಾಸ ಕಾಲದ ನೆಲೆಗಳ ಜಿಲ್ಲೆಯಾದ್ಯಂತ ಹರಡಿವೆ. ಚಾಳುಕ್ಯರ ರಾಜಧಾನಿಯಾದ ಬಾದಾಮಿ ಮತ್ತು ಆದಿಲ್‌ಶಾಹಿಗಳ ರಾಜಧಾನಿಯಾದ ವಿಜಾಪುರ ಇಂದಿಗೂ ಸಾಸಂಸ್ಕೃತಿಕ ನಗರಗಳೆಂದು ಹೆಸರು ಪಡೆದು ಅಂತರ್ ರಾಷ್ಟ್ರೀಯ ಪ್ರವಾಸಿ ತಾಣಗಳಾಗಿವೆ.

ಬಸವನ ಬಾಗೇವಾಡಿ: ೨. ಸ್ಥಳನಾಮ
ನನ್ನ ಮಾತುಗಳು ಇಲ್ಲಿ ಪ್ರಮೇಯ ರೂಪದಲ್ಲಿ ಇರುತ್ತವೆಯೇ ಹೊರತು ನಿರ್ಣಯ ರೂಪದಲ್ಲಿ ಇರುವುದಿಲ್ಲ. ಇಲ್ಲಿ ಮಂಡಿತವಾಗಿರುವ ವಿಚಾರಗಳನ್ನು ಚರ್ಚಿಸಬಹುದು, ತರ್ಕಿಸಬಹುದು ಏಕೆಂದರೆ ಚರ್ಚೆಗೆ ಅರ್ಹವಾದವು. ಆರಂಭದಲ್ಲಿ ಭಾಷಾ ಶಾಸ್ತ್ರದಲ್ಲಿ ಸ್ಥಳನಾಮಗಳ ಅಧ್ಯಯನ ವರ್ಣನಾತ್ಮಕ ನೆಲೆಯಲ್ಲಿ ಆರಂಭವಾಯಿತು. ನಂತರ ಅದು ಸಾಮಾಜಿಕ ನೆಲೆಗೆದಾಟಿತು. ೧೯೪೦ರಲ್ಲಿ ಶಂಬಾ ಜೋಶಿಯವರು ಸ್ಥಳನಾಮಗಳನ್ನು ಸಂಸ್ಕೃತಿ ಅಧ್ಯಯನಕ್ಕೆ ಆಕರವಾಗಿ ಬಳಸಿಕೊಂಡು ಅದರ ಮಹತ್ವವನ್ನು ಹೆಚ್ಚಿಸಿದ್ದಾರೆ. ಈ ಹಿನ್ನೆಲೆಯಿಂದ ಸ್ಥಳನಾಮಗಳು ಸಂಸ್ಕೃತಿಯ ಪಳೆಯುಳಿಕೆಗಳು. ಇತ್ತೀಚಿನ ದಿನಗಳಲ್ಲಿ ಸ್ಥಳನಾಮ ಅಧ್ಯಯನ ಒಂದಕ್ಕಿಂತ ಹೆಚ್ಚು ಜ್ಞಾನ ಶಾಖೆಗಳಿಗೆ ಒಳಗಾಗುತ್ತಿದೆ. ಇದರಿಂದ ಸ್ಥಳನಾಮ ಅಧ್ಯಯನ ಜನಪ್ರಿಯವಾಗುತ್ತಿದೆ.
ಒಂದು ಪ್ರದೇಶದ ಸಾಂಸ್ಕೃತಿಕ ಚರಿತ್ರೆ ಅಧ್ಯಯನದಲ್ಲಿ ಅವಶ್ಯವಾಗಿ ಗಮನಿಸಬೇಕಾದ ಅಂಶಗಳಲ್ಲಿ ಸ್ಥಳನಾಮವು ಒಂದು. ಬದಲಾದ ಭೌಗೋಳಿಕ ಸ್ವರೂಪದ ಚರಿತ್ರೆಗೆ ಇದು ಸುಳುಹು ನೀಡುತ್ತದೆ. ಐತಿಹಾಸಿಕ ಘಟನೆಗೆ ಪುಷ್ಟಿ ನೀಡುತ್ತದೆ. ಸ್ಥಳನಾಮಗಳ ಅಧ್ಯಯನದ ಸ್ವರೂಪ ಕಾಲದಿಂದ ಕಾಲಕ್ಕೆ ಬದಲಾವಣೆ ಆಗಿದೆ. ಸ್ಥಳನಾಮಗಳನ್ನು ಕೆಲವರು ಪಂಡಿತ, ಪಾಮರ ಮತ್ತು ನಿಜ ನಿಷ್ಪತ್ತಿ ಹಿನ್ನೆಲೆಯಲ್ಲಿ ಅಧ್ಯಯನ ಮಾಡಿದ್ದಾರೆ. ನಿಜ ನಿಷ್ಪತ್ತಿ ನೆಲೆಯಲ್ಲಿ ಬರಹದ ನೆಲೆ ಮತ್ತು ಬಳಕೆಯ ನೆಲೆಯಲ್ಲೂ ಅಧ್ಯಯನ ಮಾಡಬಹುದಾಗಿದೆ. ಪ್ರಸ್ತುತ ಸ್ಥಳನಾಮವಾದ ‘ಬಾಗೇವಾಡಿ’ ಎಂಬುದು ನಿಸರ್ಗವಾಚಿಯೋ ಅಥವಾ ವ್ಯಕ್ತಿವಾಚಿಯೋ ಎಂಬುದು ಗಮನಿಸುವಂತಹ ಅಂಶವಾಗಿದೆ. ‘ಬಸವನ’ ಪದದ ಬಗ್ಗೆ ತಕರಾರು ಇಲ್ಲ.
ಚಾರಿತ್ರಿಕವಾಗಿ ಸ್ಥಳನಾಮಗಳನ್ನು ಮೂರು ರೀತಿ ಅಧ್ಯಯನ ಮಾಡಲಾಗಿದೆ. ಒಂದು: ಸಹಜ ಸೃಷ್ಟಿ ಮಾದರಿಯ ಸ್ಥಳನಾಮಗಳು. ಇಲ್ಲಿ ಎರಡು ಭಾಗವು (ನಿರ್ದಿಷ್ಟ ಮತ್ತು ವಾರ್ಗಿಕ) ನಿಸರ್ಗವಾಚಿಯಾಗಿ ಬಳಕೆಯಲ್ಲಿರುತ್ತದೆ. ಉದಾ : ಹುಣಸಿಬಾವಿ. ಎರಡು : ಸಂಸ್ಕೃತೀಕರಣದ ಮಾದರಿಯ ಸ್ಥಳನಾಮಗಳು ಎಲ್ಲಿ ಕನ್ನಡದ ಅನೇಕ ಊರುಗಳನ್ನು ಸಂಸ್ಕೃತ ಭಾಷೆಗೆ ಪರಿವರ್ತಿಸಿ ಬಳಸುವ ಪ್ರಯತ್ನ ಮಾಡಲಾಗಿದೆ. ಉದಾ : ಮೈಸೂರು ಹಾಗೆಯೇ ವಸಾಹತುಶಾಹಿ ಆಡಳಿತ ಸಂದರ್ಭದಲ್ಲಿ ಭಾರತದ ಅನೇಕ ಊರುಗಳ ಹೆಸರುಗಳು ಆಂಗ್ಲ ಉಚ್ಚಾರಣೆಯನ್ನು ಪಡೆದುಕೊಂಡು ಬಳಕೆಯಲ್ಲಿವೆ. ಮತ್ತೆ ಈಗ ಕನ್ನಡೀಕರಣಗೊಂಡಿವೆ.
ಉದಾ : ಮಂಗಳೂರು – ಮ್ಯಾಂಗ್ಲೂರ್ – ಮಂಗಳೂರು
ಬೆಂಗಳೂರು – ಬ್ಯಾಂಗ್‌ಳ್ಲೂರ್ – ಬೆಂಗಳೂರು
ಹೊಸಪೇಟೆ – ಹೋಸ್‌ಪೇಟ್‌ – ಹೊಸಪೇಟೆ
ಕಲ್ಕತ್ತಾ – ಕೋಲ್ಕತ್‌ – ಕಲ್ಕತ್ತಾ
ಕನ್ನಡದಲ್ಲಿ ಆಡಳಿತ ನಡೆಯಬೇಕು ಎಂಬ ಕಾರಣಕ್ಕಗಿ ಇಂಗ್ಲೀಷ್‌ನ ಉಚ್ಚಾರಣೆಯಲ್ಲಿದ್ದ ಈ ಊರುಗಳನ್ನು ಕನ್ನಡದಲ್ಲಿ ಸ್ವರಾಂತಗೊಳಿಸಿ ಬಳಕೆ ಮಾಡಲಾಗಿದೆ. ಸಾಮಾನ್ಯವಾಗಿ ಸ್ಥಳನಾಮಗಳಲ್ಲಿ ಎರಡು ಪದಗಳಿರುತ್ತವೆ. ಭಾಷಾಶಾಸ್ತ್ರಜ್ಞರು ಈ ಎರಡು ಪದಗಳ ರಚನೆ ಮತ್ತು ಬಳಕೆಯ ಸಂದರ್ಭಗಳನ್ನಾಧರಿಸಿ ಪೂರ್ವ ಪದವನ್ನು ಆಂಗ್ಲಭಾಷೆಯಲ್ಲಿ ‘ಪ್ರಿಫಿಕ್ಸ್’ ಎಂದು ಉತ್ತರ ಪದವನ್ನು ‘ಸಫಿಕ್ಸ್‌’ ಎಂದು ಕರೆಯುತ್ತಾರೆ. ಅದರಲ್ಲಿ ಪೂರ್ವಪದ ವಿಶಿಷ್ಟವಾದ ಅರ್ಥದಿಂದ ಬಳಕೆಯಲ್ಲಿರುತ್ತದೆ. ಉತ್ತರಪದ ಸಾಮಾನ್ಯವಾದ ಅರ್ಥದಿಂದ ಕೂಡಿರುತ್ತದೆ. ಪೂರ್ವ ಪದವನ್ನು ನಿರ್ದಿಷ್ಟ ಎಂತಲೂ ಕರೆಯಲಾಗುವುದು. ಸ್ಥಳನಾಮಗಳ ಮೂಲ ಅಡಗಿರುವುದು ನಿರ್ದಿಷ್ಟ ಭಾಗದಲ್ಲಿ ಎಂದರೆ ತಪ್ಪಾಗಲಾರದು. ಉತ್ತರ ಪದ ಅಂದರೆ ವಾರ್ಗಿಕ ಭಾಗದಲ್ಲಿ ‘ಪಾಡಿ’, ‘ವಾಡ’, ‘ಪುರ’, ‘ಹಳ್ಳಿ’ ಮತ್ತು ‘ಊರು’ ಮುಂತಾದ  ರಚನೆಗಳು ಸಾಮಾನ್ಯವಾದ ಅರ್ಥದಲ್ಲಿ ಬಳಕೆಯಲ್ಲಿದೆ. ವಾಸ್ತವವಾಗಿ ಒಂದು ಸ್ಥಳಕ್ಕೂ ಅದಕ್ಕಿರುವ ಅರ್ಥಕ್ಕೊ ನಡುವಿನ ಅರ್ಥಸಂಬಂಧ ಪರಸ್ಪರ ಯಾದೃಚ್ಚಿಕವಾದುದು. ಸ್ಥಳಕ್ಕೆ ತಕ್ಕಂತೆ ಹೆಸರು ಇರುವುದಿಲ್ಲ. ಅದೇ ರೀತಿ ಹೆಸರಿಗೆ ತಕ್ಕಂತೆ ಊರು ಇರುವುದಿಲ್ಲ. ಹೆಚ್ಚಿನ ಸಂದರ್ಭದಲ್ಲಿ ಇವೆರಡರ ಸಂಬಂಧ ಕೇವಲ ಸಂಬೋಧನೆಗಾಗಿ ಇದೆಯೇ ಹೊರತು, ಅದರಿಂದಾಚೆಗೆ ಏನು ಇರುವುದಿಲ್ಲ. ಈ ಹಿನ್ನೆಲೆಯಿಂದ ಸ್ಥಳನಾಮಗಳು ಹೆಸರಿಸುತ್ತವೋ  ಅಥವಾ ವರ್ಣಿಸುತ್ತವೋ ಎಂಬುದು ಗಮನಿಸುವಂತಹ ಅಂಶ. ಹೆಚ್ಚಿನ ಪ್ರಮಣದಲ್ಲಿ ಸ್ಥಳನಾಮಗಳು ಹೆಸರಿಸುತ್ತವೆ. ಕೆಲವು ಸಂದರ್ಭದಲ್ಲಿ ವರ್ಣಿಸುತ್ತವೆ. ಕಲ್ಲೂರು ಎಂಬಲ್ಲಿ ಬರಿ ಕಲ್ಲುಗಳೆ ಇರಬೇಕಾಗಿಲ್ಲ. ಇಂತಹ ಸಂದರ್ಭದಲ್ಲಿ ಸ್ಥಳನಾಮಗಳು ವರ್ಣಿಸುತ್ತಿಲ್ಲ. ಸ್ಥಳನಾಮಗಳಲ್ಲಿ ವ್ಯಕ್ತಿಯಾಧಾರಿತ ಸ್ಥಳನಾಮಗಳು ಸಂಪ್ರದಾಯಬದ್ಧವಾಗಿಯೂ ಮತ್ತು ನಂಬಿಕೆಯ ಭಾಗವಾಗಿಯೂ ಬಳಕೆಯಲ್ಲಿವೆ.
ಬಾಗೆ ಅಥವಾ ಬಾಗ ಪದದ ಅರ್ಥ:
ಕನ್ನಡ ಮತ್ತು ಕನ್ನಡ ನಿಘಂಟು (ಪು:೬೭೫೯) ವಿನಲ್ಲಿ ‘ಬಾಗೆವಾಡಿ’ (ನಾ) ಬಾಣೆ (ನಾ) ಬಾಗೆಯ (ನಾ) ಬಾಗೆಯಾರ‍್ (ನಾ) ಮುಂತಾದ ಪದಗಳು ಉಲ್ಲೇಖಗೊಂಡಿವೆ. ಬಾಗೆವಾಡಿ ಎಂದರೆ ಒಂದು ಊರಿನ ಹೆಸರು. ಬಸವಣ್ಣನವರು ಹುಟ್ಟಿದ ಜಾಗ. ಈಗಿನ ವಿಜಾಪುರ ಜಿಲ್ಲೆಯ ಬಸವನ ಬಾಗೆವಾಡಿ ಎಂಬ ಅರ್ಥಗಳಲ್ಲಿ ಬಳಕೆಯಲ್ಲಿದೆ. ಬಾಗೆ ಎಂದರೆ ಒಂದು ಬಗೆಯ ಮರ ಎಂಬರ್ಥದಲ್ಲಿ ಬಳಕೆಯಲ್ಲಿದೆ. ಬಾಗೆಯ ಎಂದರೆ ಒಬ್ಬವ್ಯಕ್ತಿಯ ಹೆಸರು. ಬಾಗೆಯ ಪದವನ್ನು ಬಾಗೆ + ಅಯ >ಅಯ್ಯ ಎಂದು ವಿಭಜಿಸಲು ಸಾಧ್ಯ. ಬಾಗೆಯಾರ್ ಎಂಬ ಮತ್ತೊಂದು ರೂಪ ಬಳಕೆಯಲ್ಲಿದೆ. ಇದು ಬಾಗೆ + ಊರು ಬಾಗೆಯಾರ‍್ ಎಂದು ವಿಭಜಿಸಲಾಗಿದೆ. ಒಟ್ಟಾರೆ ಬಾಗೆಯ ಎಂಬ ಪ್ರಸಿದ್ಧ ವ್ಯಕ್ತಿಯೊಬ್ಬ ಇದ್ದು ಆತ ನೆಲೆಸಿರುವ ಸ್ಥಳಕ್ಕೆ ವಾಡೆ ಎಂದಿದ್ದು ‘ಎ’ ಕಾರಾಂತ ಪದ ಕನ್ನಡದಲ್ಲಿ ‘ಇ’ ಕಾರಾಂತವಾಗಿ ‘ಬಾಗೆವಾಡಿ’ ಆಗಿರಬಹುದೆಂದು ಊಹಿಸಬಹುದಾಗಿದೆ.
ಬಾಡ-ವಾಡ ಆಗಿ ‘ಬಾಡ’ ಎಂಬುದು ಪಟ್ಟಿಯ ಬಳಗಕ್ಕೆ ಸೇರಿದ ಪದವಾಗಿದೆ. ಪಂಪಭಾರತದಲ್ಲಿ ‘ಆಯ್ದು ಬಾಡಮಂ ಅವರ್ಗೀವುದು’ ಎಂಬ ಮಾತನ್ನು ಶಂಬಾ ಅವರು ಈ ನಾಡಿನ ಪಟ್ಟಿಗಳೇ ‘ಬಾಡ’ ಎನ್ನುತ್ತಾರೆ. ಮೂಲತಹ ಗೋವಳರೇ ಇಲ್ಲಿ ವಾಸಿಸುತ್ತಿದ್ದರು. ಗೋವಳ ಪದ ಗವುಡ > ಗಾವುಂಡ > ಗೌಳ > ಗೌಳಿಗೆ > ಗೋವಳಿ ಆಗಿದೆ ಎಂದು ಇವರುವಾದಿಸುತ್ತಾರೆ. ‘ಬಾಡ’ ಎಂದರೆ ಊರು, ಗ್ರಾಮ ಎಂಬ ಅರ್ಥಗಳಿವೆ. ಬಾಡವ್ಯ ಎಂದರೆ ಬ್ರಾಹ್ಮಣರ ಗುಂಪು ಎಂಬರ್ಥವಿದೆ. ಪಂಪ ಕವಿ ಹೇಳುವ ‘ಆಯ್ದು ಬಾಡಮಂ ಅವರ್ಗೀವುದು’ ಎಂದರೆ ಬ್ರಾಹ್ಮಣರಿಗೆ ದಾನ ನೀಡುವ ಎಂಬರ್ಥ ವಿರಬಹುದೇ? ಹಾಗಾದಲ್ಲಿ ಇದು ಜನಾಂಗಿಕ ವಾಸವನ್ನು ಸೂಚಿಸುವ ಪದವೇ ಆಗುತ್ತದೆ.
ಹಟ್ಟಿ : ಪಟ್ಟಿ > ಪಾಡಿ – ಪಾಡ – ವಾಡ – ಬಾಡ  ಇವೆಲ್ಲ ಪುಡುಧಾತುವಿನಿಂದ ಉತ್ಪನ್ನಗೊಂಡಂತಹ ಪದಗಳೇ. ಪಟ್ಟಿಯಲ್ಲಿದ್ದವ ಪಟ್ಟಲ > ಪಾಟೀಲ > ಗೌಡ > ಗೌಳ – ಗೋವಳ : ವಟ (ಮರ) ವಡ ವಾಡಿಗಳು ಎಂದು ಶಂಬಾ ಅವರು ಅಭಿಪ್ರಾಯ ಪಡುತ್ತಾರೆ. ಈ ಮೂಲಕ ಪಟ್ಟಿ : ಪಾಡಿ, ವಾಡಿ-ಹಟ್ಟಿ ಮೊದಲಾದ ಗ್ರಾಮನಾಮದ ರೂಪಗಳು ಜನಾಂಗಗಳು ವಾಸಸ್ಥಾನ ಸೂಚಕಗಳಾಗಿವೆ. ಪಟ್ಟಿ ಮತ್ತು ಹಟ್ಟಿ ಎಂಬುದು ಹಟ್ಟಿಕಾರ ಇಲ್ಲವೇ ದನಗಾಡಿ ಸಂಸ್ಕತಿಯನ್ನು ಪ್ರತಿನಿಧಿಸುತ್ತದೆ ಎನ್ನುತ್ತಾರೆ ಶಂಬಾ ಅವರು. ಅಂದರೆ ಇವರು ಒಂದು ನಿರ್ದಿಷ್ಟ ಜನಾಂಗ ಹಟ್ಟಿ ಅಥವಾ ಪಾಡಿಯಲ್ಲಿ ವಾಸಿಸುತ್ತಿತ್ತು ಎಂದು ಖಚಿಪಡಿಸುವುದಿಲ್ಲ. ಆದರೂ ದನಗಾಹಿಗಳು ಎನ್ನುವ ಗೋವಳಿಗರು ಅಥವಾ ಗೊಲ್ಲರು ಎಂಬುದು ಇದರಿಂದ ವ್ಯಕ್ತವಾದರೆ ಹಟ್ಟಿಕಾರನೆಂದರೆ ಕುರುಬನೂ ಇರಬಹುದೆಂಬ ಅನುಮಾನ ಬರುತ್ತದೆ. ತನ್ನ ಮೂಲ ವೃತ್ತಿಯಾದ ಕುರಿಸಾಕಾಣಿಕೆಯಿಂದ ಬೆಟ್ಟ ಗುಡ್ಡಗಳ ಅಂಚಿನಲ್ಲಿ ಹಟ್ಟಿಯನ್ನು ನಿರ್ಮಿಸಿಕೊಂಡು ನೆಲೆಸಿರಬೇಕು. ಗೊಲ್ಲರೂ ಈ ಬಗೆಯ ಹಟ್ಟಿಗಳನ್ನು ನಿರ್ಮಿಸಿಕೊಂಡಿದ್ದಾರೆ. ದನಗಳ ದೊಡ್ಡಿಯ ಪಕ್ಕದಲ್ಲಿ ಕಟ್ಟಿಕೊಂಡ ಹಟ್ಟಿಕಾರರ ನೆಲಗಳಿಗೆ ಹಟ್ಟಿ ಎಂದು ಕರೆಯುತ್ತಾರೆ ಎಂಬ ಅಭಿಪ್ರಾಯವಿದೆ. ಈ ಹಟ್ಟಿಯ ಕುಲದೇವತೆ ವೀರದೇವರು ಬೀರದೇವರು. ಅವನೇ ಹಟ್ಟಿನಾಡಿನ ಹಾಟಕೇಶ್ವರ. ಹಟ್ಟಿನಾಡಿನ ಹಟ್ಟಿಕಾರರೇ ಕಂನಾಡ ವೀರಕ್ಷತ್ರಿಯರು. ಶೈವ ವೀರರು ಎನ್ನುವ ಶಂಬಾ ಅವರು ರುದ್ರ-ಶಿವನ ಅನುಯಾಯಿಗಳಾದ ಒಂದು ಪಂಗಡದ ಹೆಸರು ವೀರಶೈವ ಎಂಬುದಕ್ಕೆ ಕಾರಣಗಳನ್ನು ತಿಳಿಸುತ್ತಾರೆ. ಕರ್ನಾಟಕದ ಮೂಲ ನಿವಾಸಿಗಳೆಂದು ಭಾವಿಸಿರುವ ಕುರುಂಬರು ಕಾವೇರಿಯಿಂದ ಹಿಡಿದು ಗಂಗೆಯವರೆಗೂ, ನಿಲಗಿರಿಯಿಂದ ರಾಜಸ್ಥಾನದವರೆಗೂ ವ್ಯಾಪಿಸಿದರು. ಈ ಮರವರು (ಜಾಡರು) ಮತ್ತು ಕುರುಂಬರೆಂಬ ಪಂಗಡಗಳಲ್ಲಿ ಒಡೆದಿದ್ದ ಹಟ್ಟಿಕಾರ-ದನಗಾರರು ಕಂದಮಿಳ ಜನಾಂಗದವರು. ಇವರು ಕಂನುಡಿ ಶಾಖೆಗೆ ಸೇರಿದವರೆಂದೂ, ಹಟ್ಟಿಕಾರರು, ಹಟಗಾರರೆಂದು ನೇಕಾರರಿಗೆ ಹೆಸರಿದೆಯೆಂದು ಶಂಬಾ ನೇಕಾರ ಜನಾಂಗದ ಬಗ್ಗೆಯೂ ಹೇಳುತ್ತಾರೆ.
ಗ್ರಾಮ, ಊರು, ಪುರು ಎಂಬುದು ಪುರಾತನವಲ್ಲವೆನ್ನುವ ಶಂಬಾ ಅವರು ಮಾನವನು ಪ್ರಾಥಮಿಕ ಸ್ಥಿತಿಯಲ್ಲಿ ಆಹಾರ ಸಂಚಯ್ಯನಕ್ಕಾಗಿ ಅಲೆಮಾರಿಯಾಗಿದ್ದು ಅವನ ವಸತಿ ಸೂಚಕವಾಗಿದ್ದ ಹೆಸರೇ -ಹಟ್ಟಿ ಎಂದು ವಾದಿಸುವರು. ಈ ಶಬ್ದವು ದನಗಾರಿಕೆ ಬಾಳಿನದ್ಯೂಪಕವಾಗಿದೆಯೆಂಬುದರದಲ್ಲಿ ಸಂದೇಹವಿಲ್ಲ. ಹಟ್ಟಿಗಳೇ ನಮ್ಮ ನಾಡಿನ ಆರಂಭಕಾಲದ ವಸತಿಗಳೆಂದು ಶಂಬಾ ಊಹಿಸುತ್ತಾರೆ.
ಅದೇನೇ ಇದ್ದರೂ ಹಟ್ಟಿಯೆಂಬ ವಾರ್ಗಿಕವನ್ನೊಂದಿದ ಸ್ಥಳನಾಮಗಳು ಬಹುತೇಕ ಪ್ರಾಚೀನವಾಗಿದ್ದು; ಅಲ್ಲಿ ಕುಹುಬರು, ಗೊಲ್ಲರು, ನೇಕಾರರು, ಆರಂಭದಲ್ಲಿ ವಾಸಿಸಿದ್ದಿರಬೇಕು. ಕಾಲಕ್ರಮೇಣ ಅನೇಕ ಹಿಂದುಳಿದ ಸಮುದಾಯಗಳು ಈ ಹಟ್ಟಿಗಳನ್ನು ನಿರ್ಮಿಸಿಕೊಂಡಿರಬೇಕೆನ್ನ ಬಹುದು. ಮೇಲಿನ ವಾರ್ಗಿಕಗಳಲ್ಲಿ ಹುಂಡಿ, ಮೋಳೆ, ಪೋಡು ಹೊರತುಪಡಿಸಿ ಉಳಿದೆಲ್ಲಾ ವಾರ್ಗಿಕಗಳು ಆಂಧ್ರ-ಕರ್ನಾಟಕ ಗಡಿ ಪ್ರದೇಶದಲ್ಲಿವೆ. ಹೀಗೆ ಸ್ಥಳನಾಮಗಳು ಅಧ್ಯಯನದ ಮೂಲಕ ಅದರಲ್ಲಿಯೂ ವಾರ್ಗಿಕಗಳಿಂದ ಒಂದು ಭೌಗೋಳಿಕ ಪರಿಸರದ ಜನಾಂಗಿಕ ಸಾಂಸ್ಕೃತಿಕ ಅಧ್ಯಯನ ಮಾಡಲು ಸಾಧ್ಯವಿದೆ. ಡಾ. ಶಂಬಾ ಅವರು ಈ ಪ್ರಯತ್ನಕ್ಕೆ ಮೊದಲ ಅಧ್ಯಯನಕಾರರಾಗಿ ನಿಂತರು. ಶಂಬಾ ಅವರು ಕೇವಲ ವಾರ್ಗೀಕಗಳಿಂದಲೇ ಕಂನಾಡ ಸಂಸ್ಕೃತಿಯನ್ನು ಪುನರಚಿಸಲು ಹೊರಟಿದ್ದು ಸಾಮಾನ್ಯವಾದ ಸಂಗತಿಯಲ್ಲ. ವಿಂಧ್ಯಾ – ಗೋದಾವರಿ ನಾಡುಗಳಲ್ಲಿಯೂ ಉತ್ತರ ಭಾರತದಲ್ಲಿಯ ಕರಿನಾಡಿನ ಸುಳಿವನ್ನು ಸ್ಥಳನಾಮಗಳ ಮೂಲಕ ಗುರುತಿಸುವ ಶಂಬಾ ಪ್ರತಿಯೊಂದಕ್ಕೂ ಭಾಷಿಕ, ಭೌಗೋಳಿಕ, ಜನಾಂಗಿಕ ಅಂತಹ ಪ್ರಮಾಣಗಳನ್ನು ಒದಗಿಸುತ್ತಾರೆ. ಕೆಲವು ವಾರ್ಗಿಕಗಳ ಮೂಲಕ ಜನಾಂಗಿಕ ಅಂಶವನ್ನು ಕಂನಾಡಿನ ಮೂಲ ನಿವಾಸಿಗಳನ್ನು ಗುರುತಿಸುವಾಗ ಶಂಬಾ ಅವರು ಅನೇಕ ಗೊಂದಲಗಳನ್ನು ಸೃಷ್ಟಿಸುತ್ತಾರೆ. ಹಟ್ಟಿಯಲ್ಲಿ ವಾಸಿಸುವವರನ್ನು ದನಗಾರರೆಂದೂ, ಗೌಳಿಗರು ಗೌಡರೆಂದೂ-ನೇಕಾರರೆಂದು, ಕುರುಂಬರು, ಕಂದಮಿಳರೆಂದೂ ಹೇಳಿ ಬಿಡುತ್ತಾರೆ. ಇದರಲ್ಲಿ ಯಾರ ನೆಲೆ ಎಂಬ ಬಗೆಗೆ ಖಚಿತವಾಗಿ ಹೇಳುವುದಿಲ್ಲ. ಒಟ್ಟಾರೆ ದನಗಾರರು, ಗೌಳಿಗರು, ನೇಕಾರರು ಎಂಬ ವ್ಯಕ್ತಿಯನ್ನು ಸೂಚಿಸುವ ಜನಾಂಗದ ಬಗೆಗೆ ಹೆಚ್ಚು ಮಹತ್ವ ಕೊಡುತ್ತಾರೆ. ಆ ಮೂಲಕ ಸಮುದಾಯಗಳ ಅಧ್ಯಯನೆಕ್ಕೆ ಎಳೆಗಳನ್ನು ಸೂಚಿಸುತ್ತಾರೆ. ಹೀಗೆ ಸ್ಥಳನಾಮಗಳ ವಾರ್ಗಿಕಗಳು ಒಂದು ನಾಡಿನ, ಒಂದು ದೇಶದ ಭೌಗೋಳಿಕ ಪರಿಸರದ ಸಾಂಸ್ಕೃತಿಕ, ಜನಾಂಗಿಕ, ನೈಸರ್ಗಿಕ ಅಂಶಗಳನ್ನು ತಿಳಿಯಲು ಆಕರಗಳಾಗಿವೆ. ಸಮುದಾಯದ ಅಧ್ಯಯನದ ಸಂದರ್ಭದಲ್ಲಿ ಇವುಗಳ ಮಹತ್ವ ಗಣನೀಯವಾದದೆನ್ನಬಹುದು.
ಕನ್ನಡ ನೆಲ ಕೆಲವು ಭಾಗಗಳು ವಿಜಯನಗರ ಪತನವಾದ ನಂತರ ಮುಸ್ಲಿಂರು ಮತ್ತು ಮರಾಠರ ಪ್ರಭಾವಕ್ಕೆ ಒಳಗಾಯಿತು. ಮರಾಠರ ಆಕ್ರಮಣಕ್ಕೆ ಒಳಪಟ್ಟ ಮೇಲೆ ಅನೇಕ ಮರಾಠಿ ಪದಗಳು ಕನ್ನಡಕ್ಕೆ ಬಂದು ಸೇರಿವೆ. ಈ ಅಂಶವನ್ನು ಗಮನದಲ್ಲಿಟ್ಟುಕೊಂಡು ಕನ್ನಡದಲ್ಲಿ ಈಗಾಗಲೇ ನಡೆದಿರುವ ಅಧ್ಯಯನಗಳಲ್ಲಿ ‘ವಾಡೆ’ದಿಂದ ಕೊನೆಗೊಳ್ಳುವ ಊರುಗಳನ್ನು ಮರಾಠಿ ಮೂಲದಿಂದ ಹುಟ್ಟಿದುದು ಎಂದು ಹೇಳಲಾಗಿದೆ. ಇಲ್ಲಿ ಗಮನಿಸಬೇಕಾದ ಮುಖ್ಯ ವಿಚಾರವೆಂದರೆ ವಿಜಯನಗರ ಸಾಮ್ರಾಜ್ಯ ಕಾಲದಲ್ಲಿರಬಹುದು. ಅಥವಾ ಮರಾಠರ ಆಡಳಿತಕ್ಕಿಂತ ಮೊದಲು ಇದ್ದ-‘ವಾಡೆ’ದಿಂದ ಕೊನೆಗೊಳ್ಳುವ ಊರುಗಳನ್ನು ಮರಾಠಿ ಪ್ರಭಾವಿತ ಊರುಗಳೆಂದು ವಿಶ್ಲೇಷಿಸಲು ಸಾಧ್ಯವಿಲ್ಲ. ಹಾಗಾಗಿ ಮೂಲತಹ ‘ವಾಡೆ’ ಇದು ಅಚ್ಚಗನ್ನಡ ಪದ, ವಾಡಿ-ವಾಡ-ವಾಡಿ-ವಾಡ್-ವಾಡೆ. ಆದರೆ ಚಿಕ್ಕಕಾಡು ಹಾಡಿ ಎಂದರೆ ಊರಿನ ಭಾಗ ಎಂದು ಸಿರಿಗನ್ನಡ ಅರ್ಥಕೋಶದಲ್ಲಿ (ಪು.೪೭೫) ಉಲ್ಲೇಖವಿದೆ. ತೆಲುಗಿನಲ್ಲಿ ವಾಡ ಎಂಬುದಾಗಿಯೂ ಬಳಕೆಯಲ್ಲಿದೆ. ತೆಲುಗಿನಲ್ಲಿ ‘ವಾಡ’ ಎಂದರೆ ಬೀದಿ, ಓಣಿ ಎಂಬರ್ಥವಿದೆ. ಸಾಮಾನ್ಯವಾಗಿ ತೆಲುಗಿನಲ್ಲಿ ‘ಅ’ ಕಾರಾಂತವಾಗಿದ್ದರೆ ಕನ್ನಡದಲ್ಲಿ ‘ಎ’ ಕಾರಾಂತವಾಗಿರುತ್ತದೆ. ‘ವ’ ಸ್ವರ ಮೂಲ ದ್ರಾವಿಡ ಸ್ವರ. ಇದು ಕೆಲವು ಸಾಮಾಜಿಕ ಮತ್ತು ಪ್ರಾದೇಶಿಕ ಉಪಭಾಷೆಗಳಲ್ಲಿ ಇಂದಿಗೂ ಬಳಕೆಯಲ್ಲಿದೆ. ಈ ಹಿನ್ನೆಲೆಯಿಂದ ‘ಎ’ ಕಾರಾಂತ ‘ವಾಡೆ’ ಅಚ್ಚಗನ್ನಡ ಪದ. ‘ಬಾಗವಾಡಿ’ ಎಂಬಲ್ಲಿ – ಹಾಡಿ ಮತ್ತು – ವಾಡಿಗಳು ಪ್ರಾಚೀನ ಜನಾಂಗಗಳ ನೆಲೆಗಳೆಂದು ಶಂಬಾ ಅವರು ಅಭಿಪ್ರಾಯಪಡುತ್ತಾರೆ. ಕಾರಣ ಗಡಿಭಾಗದ ವಾಡಿಗಳು ಪ್ರಾಚೀನ ವಾಸ್ತವ್ಯವನ್ನು ನಿರ್ದೇಶಿಸುತ್ತವೆ.
‘ವಾಡಿ’ ಎಂಬ ವರ್ಗಿಕವನ್ನು ಬೇರೆ ಬೇರೆ ಭಾಷಾ ಪರಿವಾರದ ಭಾಷೆಗಳೊಂದಿಗೆ ತುಲನೆ ಮಾಡಿ ನೋಡಬಹುದು. ಉದಾಹರಣೆಗೆ :

ಬಾಗೆವಾಡಿ ಸುತ್ತಮುತ್ತಲ ಪರಿಸರದ ಜನಸಾಮಾನ್ಯರ ಉಚ್ಚಾರಣೆಯಲ್ಲಿ ಬಸವನ ಬಾಗೆವಾಡಿ : ಈ ರೀತಿ ಬಳಕೆಯಲ್ಲಿದೆ.
ಬರಹದ ರೂಪ    ಅಕ್ಷರಸ್ಥರ ಬಳಕೆ  ಅನಕ್ಷರಸ್ಥರ ಬಳಕೆ
|                       |                             |
ಬಾಗೇವಾಡಿ        ಬಾಗ್ವಾಡಿ            ಬಾಗೆಡಿ
ಏಕೆ ನಾಲ್ಕು ಅಕ್ಷರಗಳ ರಚನೆಯಿರುವ ‘ಬಾಗವಾಡಿ’ ಜನ ಸಾಮಾನ್ಯರ ಮಾತಿನಲ್ಲಿ ಮೂರು ಅಕ್ಷರ ರಚನೆಯಲ್ಲಿ ಬಳಕೆಯಲ್ಲಿದೆ. ಇದಕ್ಕೆ ಕಾರಣ ಕನ್ನಡ ಅಕ್ಷರ ರಚನೆ ನಿಯಮ ಅತ್ಯಂತ ಕನಿಷ್ಠ ಒಂದು ಗರಿಷ್ಠ ಎರಡು ಅಥವಾ ಮೂರು. ನಾಲ್ಕು ಮತ್ತು ಐದು ಅಕ್ಷರ ರಚನೆಗಳು ಅಪರೂಪ. ಎಂಟು ಅಕ್ಷರ ರಚನೆಯ ಉದಾಹರಣೆಗಳನ್ನು ಕೆಲವರು ನೀಡುತ್ತಾರೆ. ಅದು ಉಚ್ಚಾರಣೆಯಲ್ಲಿ ಮೂರು ಅಕ್ಷರ ರಚನೆಗೆ ನಿಲ್ಲುವುದನ್ನು ನೋಡಬಹುದು. ಈ ಹಿನ್ನೆಲೆಯಲ್ಲಿ ‘ಬಾಗೇವಾಡಿ’ ಅನಕ್ಷರಸ್ಥರ ಮಾತಿನಲ್ಲಿ ‘ಬಾಗೇಡಿ’ ಎಂದು ಉಚ್ಚಾರಣೆಯಲ್ಲಿರುವುದು ಕನ್ನಡ ಅಕ್ಷರ ರಚನೆಯ ನಿಯಮವನ್ನು ಹೇಳುತ್ತಿದೆ ಅಷ್ಟೆ.
ಬಸವನ ಬಾಗೇವಡಿಯ ಬಗೆಗೆ ನಡೆದಿರುವ ಅಧ್ಯಯನಗಳ ಸಮೀಕ್ಷೆ
ಶಾಸನಗಳಲ್ಲಿ ಬಾಗೇವಾಡಿಯ ಉಲ್ಲೇಖ : ವಿಜಾಪುರ ಜಿಲ್ಲೆಯ ಗ್ಯಾಜಿಟಿಯರ್ ನಲ್ಲಿ ಬಾಗೇವಾಡಿಯು ಕ್ರಿ.ಶ. ೧೧ ಮತ್ತು ೧೨ನೇ ಶತಮಾನಗಲ್ಲಿ ಪಾಶುಪತ ಬ್ರಾಹ್ಮಣರ ಅಗ್ರಹಾರವಾಗಿತ್ತೆಂದು ತಿಳಿದುಬರುತ್ತದೆ. ಈ ಭಾಗದ ಕವಿಗಳು ತಮ್ಮ ಕೃತಿಗಳಲ್ಲಿ ಈ ಸ್ಥಳವನ್ನು ಸಣ್ಣೆಂಗಳೇಶ್ವರ ಬಾಗೇವಾಡಿ, ಇಂಗಳೇಶ್ವರ ಬಾಗೇವಾಡಿ ಮತ್ತು ತಿಂಗಳೇಶ್ವರ ಬಾಗೇವಾಡಿ ಎಂದು ವರ್ಣಿಸಿರುವುದು ಕಂಡುಬರುತ್ತದೆ. ಮಾದರಸ ಮಾದಲಾಂಬಿಕೆಯರ ಮಗನಾಗಿ ಜನಿಸಿದ ಬಸವಣ್ಣನವರು ಬಿಜ್ಜಳನ ಮಂತ್ರಿಯಾಗಿದ್ದು, ಕಲ್ಯಾಣದಲ್ಲಿ ಜರುಗಿದ ಸಮಾಜೋ ಧಾರ್ಮಿಕ ಚಳವಳಿಯ ನೇತಾರರಾಗಿದ್ದು ಅಂತಹ ಮಹಾ ಪುರುಷ ಹುಟ್ಟಿದ ಸ್ಥಳಕ್ಕೆ ಬಸವನ ಬಾಗೇವಾಡಿ ಎಂದು ಹೆಸರು ಬಂದಿದೆ. ಬಾಗೇವಾಡಿಯ ಸುತ್ತ ಮುತ್ತ ಪರಿಸರಗಳಲ್ಲಿ ಬಸವೇಶ್ವರ ದೇವಾಲಯಗಳಿವೆ. ಸ್ಥಳೀಯವಾಗಿ ಪ್ರಧಾನ ಲಿಂಗವನ್ನು ಸಂಗಮ ನಾಥನೆಂದು ಕರೆಯಲಾಗುತ್ತದೆ. ಈ ದೇವಾಲಯದಲ್ಲಿ ಎತ್ತರವಾದ ನಂದಿಯ ಮಂಟಪವಿದೆ ಬಸವ ಎಂದರೆ ಇನ್ನೊಂದು ಅರ್ಥ ನಂದಿತಾನೆ.
ಬಾಗೇವಾಡಿಯ ಸಾರಂಗ ಮಠದ ಬಳಿಯಿರುವ ಕ್ರಿ.ಶ. ೧೧೬೯ರ ಶಾಸನವು ಕಳಚುರಿ ದೊರೆ ರಾಯಮುರಾರಿ ಸೋವಿದೇವನು ಅಗ್ರಹಾರ ಬಾಗೇವಾಡಿ ಮಲ್ಲಿಕಾರ್ಜುನ ದೇವಾಲಯಕ್ಕೆ ನೀಡಿದ ದಾನಗಳ ಬಗ್ಗೆ ಉಲ್ಲೇಖಿಸುತ್ತದೆ. ತಾಲೂಕು ಕಚೇರಿ ಆವರಣದಲ್ಲಿರುವ ಕ್ರಿ.ಶ. ೧೧೭೦ರ ಶಿಲಾಶಾಸನದಲ್ಲಿ ಅಗ್ರಹಾರ ಬಾಗೇವಾಡಿಯನ್ನು ಅಗ್ರಹಾರ ಚೂಡಾಮಣಿಯೆಂದು ಕರೆಯಲಾಗಿದೆ. ರಾಯಮೂರಾರಿ ಅರಸನ ಆಳ್ವಿಕೆಯಲ್ಲಿ ಬಾಗೇವಾಡಿಯ ಸೆನಬೋವ ಹಾಗೂ ರಾಜ್ಯಾಧ್ಯಕ್ಷನಾಗಿದ್ದ ರೇವಣಯ್ಯ ನಾಯಕನಿಂದ ನಿರ್ಮಿತವಾದ ಸ್ಥಳೀಯ ಸೋಮನಾಥ ಮತ್ತು ಚನ್ನಕೇಶವ ದೇವಾಲಯಗಳಿಗೆ ಬಾಗೇವಾಡಿ ೫೦೦ ಮಹಾಜನರ ಸಮ್ಮುಖದಲ್ಲಿ ೧೦೦ ಮತ್ತರು ಭೂಮಿ ದಾನಬಿಟ್ಟು ವಿಷಯ ದಾಖಲಾಗಿದೆ. ಆದರೆ ಈ ದೇವಾಲಯಗಳು ಎಲ್ಲಿದೆ ಎಂಬುದನ್ನು ಗುರುತಿಸಲು ಸಾಧ್ಯವಾಗಿಲ್ಲ.
ಸಾರಾಂಗ ಮಠದಲ್ಲಿರುವ ೧೧ನೇ ಶತಮಾನದ ಕಲ್ಯಾಣ ಚಾಲುಕ್ಯರ ಶಾಸನದ ಪ್ರಕಾರ ‘ಬಾಗವಾಡಿ’ ಎಂಬ ಉಲ್ಲೇಖವಿದೆ. ಇದರ ಕಾಲ ಕ್ರಿ.ಶ. ೧೦೪೯ ಆಗಸ್ಟ್‌ ೧೫ ಮಂಗಳವಾರ ಅವತ್ತು ಚಂದ್ರಗ್ರಹಣ ಇತ್ತು ಎಂಬ ವಿಷಯ ಉಲ್ಲೇಖವಿದೆ. ಅಂದರೆ ಈ ಶಾಸನಗಳಲ್ಲಿ ತಿಳಿದುಬರುವ ಸಂಗತಿಯೆಂದರೆ ‘ಬಾಗವಾಡಿ’ ಎಂದು ೧೦೪೯ರಲ್ಲಿ ದಾಖಲಾಗಿದ್ದರೆ, ನಂತರ ೧೧೬೯ ಮತ್ತು ೧೧೭೦ರ ಶಾಸನಗಳಲ್ಲಿ ಬಾಗೆವಾಡಿ/ಬಾಗೇವಾಡಿ ಎಂಬ ಉಲ್ಲೇಖಗಳಿವೆ. ಅಂದ ಹಾಗೆ ಪದ ಮಧ್ಯ ಪರಿಸರದಲ್ಲಿ ‘ಅ’ ಕಾರಾಂತ ಮತ್ತು ‘ಎ’ ಕಾರಾಂತ ಎರಡು ರೂಪಗಳು ಲಭ್ಯವಿದೆ. ಹಿ.ಚಿ. ಶಾಂತವೀರಯ್ಯನವರು ಕರ್ನಾಟಕದ ವಿವಿಧ ಜಿಲ್ಲೆಯಲ್ಲಿ ಸುಮಾರು ಒಂದು ನೂರ ಮೂವತ್ತಾರು ಬಸವಣ್ಣನವರ ಹೆಸರಿರುವ ಸ್ಥಳನಾಮಗಳು ಕಂಡುಬರುತ್ತದೆ. ಎಂದು ಪಟ್ಟಿಮಾಡಿದ್ದಾರೆ. ಈ ವ್ಯಕ್ತಿ ಮತ್ತು ಸ್ಥಳ ನಾಮಗಳೆಲ್ಲವೂ ೧೨ನೇ ಶತಮಾನದ ವಚನ ಸಾಹಿತ್ಯದ ನೇತಾರ ಬಸವಣ್ಣನಿಂದ ನಿರ್ದೇಶನಗೊಂಡ ಸ್ಥಳನಾಮಗಳು ಎಂದು ಅಭಿಪ್ರಾಯಪಡುತ್ತಾರೆ. ಉದಾಹರಣೆಗೆ: ಬಸವಪುರ, ಬಸವಪಟ್ಟಣ, ಬಸಾಪುರ, ಬಸೆಟ್ಟಿಹಳ್ಳಿ, ಬಸವನಾಯಕನಹಳ್ಳಿ, ಬಸವನದುರ್ಗ, ಬಸವವೇಗೌಡ, ಬಸಪ್ಪನ ಪಟ್ಟಣ ಬಸವಾಪಟ್ಟಣ (೫ ಊರು) ಬಸವನಬ್ಯಾಣ, ಬಸವ ಕಲ್ಯಾಣ, ಬಸವನಕೊಪ್ಪ (೩ ಊರು) ಬಸವರ್ಸಿಕೊಪ್ಪ, ಬಸವನಪೊಪ್ಪ, ಬಸವನ ಅರಣ್ಯ, ಬಸವನಪುರ (೯ ಊರು) ಬಸವಾಪುರ ೧೨ ಊರು) ಬಸಾಪುರ (೨೬ ಊರು) ಬಸವನಾಳ (೪ ಊರು) ಬಸವನಹಟ್ಟಿ, ಬಸವನವಣೆ, ಬಸವಾನಿ, ಬೇಳೂರು, ಬಸವನಳ್ಳಿ ಬಸವನಳ್ಳಿ, ಬಸರವಳ್ಳಿ, ಬಸವಳ್ಳಿ, ಬಸವನಹಳ್ಳಿ ಹೀಗೆ ಸುಮಾರು ೧೫ ಊರುಗಳನ್ನು ಪಟ್ಟಿಮಾಡಿದ್ದಾರೆ. ಮೇಲಿನ ಎಲ್ಲಾ ಸ್ಥಳಗಳು ವ್ಯಕ್ತಿನಾಮಧಾರಿತವಾಗಿ ಬಳಕೆಯಲ್ಲಿವೆ. ಈ ಎಲ್ಲಾ ಸ್ಥಳಗಳನ್ನು ಬಸವಣ್ಣನವರಿಂದ ಹುಟ್ಟಿದ್ದು ಎಂದು ಹೇಳಲು ಸಾಧ್ಯವೆ. ನಾಲ್ಕು ಕಾಲಿನ ‘ಬಸವ’ನಿಂದ ಈ ಊರು ಮತ್ತು ವ್ಯಕ್ತಿನಾಮಗಳು ಏಕೆ ಬಳಕೆಗೆ ಬಂದಿರಬಾರದು. ಇದಕ್ಕೆ ವ್ಯಾಪಕವಾದ ಕ್ಷೇತ್ರಕಾರ್ಯ ಅಗತ್ಯವಿದೆ.
ಕರ್ನಾಟಕದಾದ್ಯಂತ – ವಾಡಿ ಎಂಬ ವಾರ್ಗಿಕರದಿಂದ ಕೊನೆಗೊಳ್ಳುವ ಊರುಗಳು ಸುಮಾರು ೧೮೦ ಇವೆ. ಇವುಗಳಲ್ಲಿ ಒಂದಕ್ಕಿಂತ ಹೆಚ್ಚು ನಿರ್ದಿಷ್ಟ ಭಾಗಗಳು ಸೇರಿಕೊಂಡು ಬಳಕೆಯಲ್ಲಿವೆ. ಉದಾಹರಣೆಗೆ : ದಾಸನ ಕಲ್ಲವಾಡಿ. ಇದು ಕಲ್ಲವಾಡಿ ಇದ್ದುದ್ದು ಕಾಲನಂತರದಲ್ಲಿ ದಾಸ ಸೇರಿಕೊಂಡು ದಾಸನಕಲ್ಲವಾಡಿ ಆಗಿರಬಹುದು. ಇಲ್ಲಿ ದಾಸ ಎಂದರೆ ಕನಕದಾಸ ಪುರಂದರದಾಸ ಇವರಲ್ಲಿ ಯಾರು ಎಂಬುದು ಅಸ್ಪಷ್ಟ. ಕನಕವಾಡಿ ಒಂದು ಊರು ಈಗಾಗಲೇ ಇದೆ. ಅದೇ ರೀತಿ ಬಸವನವಾಡಿ ಮೊದಲೆ ಇದ್ದು ಕಾಲಾನಂತರದಲ್ಲಿ ಚಿಕ್ಕ ಮತ್ತು ದೊಡ್ಡ ಬಸವನವಾಡಿ ಬಂದಿರಬಹುದು. ಇಲ್ಲಿ ಚಿಕ್ಕ ಬಸವ ಮತ್ತು ದೊಡ್ಡ ಬಸವ ಎಂಬುದು ನಂದಿ ಎಂಬರ್ಥದಲ್ಲಿಯೂ ಬಳಕೆಯಲ್ಲಿರಬಹುದು. ಕರ್ನಾಟಕದಲ್ಲಿ ಬಸವನ ಬಾಗೇವಾಡಿ ಮಾದರಿಯಲ್ಲೆ ಗಂಗವಾಡಿ, ಮಂಜವಾಡಿ, ಮಹಾರಾಜವಾಡಿ, ಗೋವಿಂದವಾಡಿ, ಮಾದವಾಡಿ, ಕನಕವಾಡಿ ಗಿರಿನಾಯಕನವಾಡಿ, ಚಾಮನವಾಡಿ, ಪೀರನವಾಡಿ, ಶಂಕರವಾಡಿ, ಕುಮರವಾಡಿ, ದಾಸನಕಲ್ಲವಾಡಿ, ಚಿಕ್ಕ ಬಸವವಾಡಿ, ದೊಡ್ಡ ಬಸವವಾಡಿ, ಗಣೇಶವಾಡಿ, ಚೆನ್ನೇವಾಡಿ, ಅಂಬೆವಾಡಿ, ಕಮಲೆವಾಡಿ ಮುಂತಾದ ಊರುಗಳು ವ್ಯಕ್ತಿ ನಾಮಾಧಾರಿತ ಸ್ಥಳನಾಮಗಳಾಗಿವೆ.
ಕೆಲವು ಊರುಗಳನ್ನು ಗುರುತಿಸಲು ಸುಲಭವಾಗುವಂತೆ ‘ಚಿಕ್ಕ’ ಮತ್ತು ‘ದೊಡ್ಡ’ ಎಂಬ ಗುಣ ವಿಶೇಷಣವನ್ನು ನಿರ್ದಿಷ್ಟ ಭಾಗದ ಮೊದಲು ಹೆಚ್ಚು ಬಳಕೆ ಮಾಡಲಾಗಿದೆ. ಉದಾಹರಣೆಗೆ : ಚಿಕ್ಕಗಂಗವಾಡಿ, ಹಿರೇ ದೊಡ್ಡವಾಡಿ, ಹಿರೆಕಂದವಾಡಿ, ಚಿಕ್ಕಂದವಾಡಿ, ಚಿಕ್ಕಮುದವಾಡಿ, ಚಿಕ್ಕಮಲವಾಡಿ, ಚಿಕ್ಕ ದೊಡ್ಡಮರಳವಾಡಿ ದೊಡ್ಡಮರಳವಾಡಿ, ಚಿಕ್ಕ ಮರಳವಾಡಿ, ದೊಡ್ಡ ಮುದುವಾಡಿ, ಕಡತನ ಬಾಗೇವಾಡಿ ಇತ್ಯಾದಿ, ಕರ್ನಾಟಕದಾದ್ಯಂತ-ವಾಡಿ ಎಂಬ ವಾರ್ಗಿಕ ಒಂದೇ ಅರ್ಥದಲ್ಲಿ ಬಳಕೆಯಲ್ಲಿದೆಯೆ ಎಂಬುದನ್ನು ಶೋಧಿಸಬೇಕಾಗಿದೆ.
ಜನಪದರ ದೃಷ್ಟಿಯಲ್ಲಿ ಬಸವನ ಬಾಗೇವಾಡಿ : ಬಾಗೇವಾಡಿ ಒಂದು ಸಮ ಸಂಸ್ಕೃತಿ ಸಂಕೇತವಾಗಿ ಬಳಕೆಯಲ್ಲಿದೆ. ಈ ಬಾಗೇವಾಡಿ ಶಬ್ದದಲ್ಲಿ ಭೂಮಿ, ಈ ಪ್ರದೇಶದ ಪ್ರಧಾನ ಬೆಳೆಯಾದ ಜೋಳ ಮತ್ತು ಕೃಷಿ ಪ್ರಧಾನವಾದ ದೇವತೆಯಾದ ಬಸವಣ್ಣ ಈ ಮೂರು ಪರಿಕಲ್ಪನೆಗಳಿಂದ ಬಸವನ ಬಾಗೇವಾಡಿ ಬಳಕೆಯಲ್ಲಿರಬಹುದು ಎಂಬ ಐತಿಹ್ಯ ಇದೆ.
ಬಾಗೇವಾಡಿ ಊರು ಬಂದಿರುವುದಕ್ಕೆ ಮತ್ತೊಂದು ಕಥೆ ಬಳಕೆಯಲ್ಲಿದೆ. ಕತ್ತಲರಾಜ ಎಂಬ ರಾಜ ಇದ್ದ. ಆತನಿಗೆ ಒಬ್ಬ ೧೬ ವರ್ಷದ ಮಗನಿದ್ದ. ಆತ ೧೬  ವರ್ಷಕ್ಕೆ ಸಾಯುತ್ತಾನೆ ಎಂಬ ಭವಿಷ್ಯ ನುಡಿದಿದ್ದರಿಂದ ಸರಿಯಾಗಿ ೧೬ ವರ್ಷಕ್ಕೆ ಸರಿಯಾಗಿ ಸಾಯುತ್ತಾನೆ. ಆತನಿಗೆ ಮುಕ್ತಿ ಸಿಗಬೇಕಾದರೆ ಮದುವೆ ಮಾಡಬೇಕು ಎಂಬ ನಂಬಿಕೆಯಿತ್ತು. ಆದರೆ ಹೆಣವನ್ನು ಯಾರು ಮದುವೆ ಆಗುತ್ತಾರೆ. ಅದಕ್ಕೆ ರಾಜ ಒಂದು ಘೋಷಣೆ ಮಾಡುತ್ತಾನೆ. ಆದೇನೆಂದರೆ ಯಾರು ನನ್ನ ಸತ್ತ ಮಗನ ಮದುವೆ ಆಗುತ್ತಾರೋ ಅವರಿಗೆ ನನ್ನ ರಾಜ್ಯದಲ್ಲಿ ಅರ್ಧಭಾಗವನ್ನು ಕೊಡುತ್ತೇನೆ ಎಂಬ ಘೋಷಣೆ ಮಾಡುತ್ತಾನೆ. ಅದೇ ಊರಿನಲ್ಲಿ ತುಂಬ ಬಡತನದಿಂದ ಚನ್ನವ್ವ ಎಂಬ ಹೆಣ್ಣು ಮಗಳ ಕುಟುಂಬವೊಂದು ಇತ್ತು. ಆ ಹೆಣ್ಣುಮಗಳು ತನ್ನ ಬಡತನ ಕುಟುಂಬ ಉದ್ಧಾರ ಮಾಡಲು ಮದುವೆಯಾಗಲು ಒಪ್ಪುತ್ತಾಳೆ. ಶವದ ಜೊತೆಯಲ್ಲಿ ಮದುವೆ ಆಗುತ್ತಾಳೆ. ಶವ ಸಂಸ್ಕಾರಕ್ಕೆ ಹೋಗುವ ಸಂದರ್ಭದಲ್ಲಿ ಮಳೆ, ಗಾಳಿ, ಮಿಂಚು ಬರುತ್ತದೆ. ಆಗ ಜನರೆಲ್ಲಾ ಓಡಿ ಹೋಗುತ್ತಾರೆ. ಆಗ ಚನ್ನವ್ವ ಶವವನ್ನು ತನ್ನ ತೊಡೆಯಲ್ಲಿಟ್ಟುಕೊಂಡು ನಂದಿಯನ್ನು ಪ್ರಾರ್ಥನೆ ಮಾಡುತ್ತಾಳೆ. ಅದೇ ಸಂದರ್ಭದಲ್ಲಿ ಶಿವ ಪಾರ್ವತಿಯರು ಪ್ರತ್ಯಕ್ಷವಾಗಿ ಮರುಜನ್ಮ ನೀಡುತ್ತಾರೆ. ಆಗ ಮಾತಿನಂತೆ ಕತ್ತಲರಾಜ ಹೇಳಿದ ಹಾಗೆ ರಾಜ್ಯದ ಅರ್ಧಭಾಗವನ್ನು ಚನ್ನವ್ವನಿಗೆ ಕೊಡುತ್ತಾನೆ. ಎಂಬ ಕಥೆಯನ್ನು ಗ್ರಹಿಸಿದಾಗ ಪೂರ್ಣ ಪ್ರಮಾಣದಲ್ಲಿರುವ ರಾಜ್ಯ ಅರ್ಧಭಾಗವಾಗಿ ಅದು ಪ್ರತೇಕವಾದ ‘ವಾಡೆ’ ಯಾಗಿ ಕೊನೆಗೆ ಅದು ಬಾಗೇವಾಡಿಯಾಗಿರಬಹುದು.
ಜನಪದ ಹಾಡುಗಳಲ್ಲಿ ಬಸವನ ಬಾಗೇವಾಡಿ ಸ್ಥಳನಾಮ ಬಳಕೆಯಲ್ಲಿರುವುದನ್ನು ನೋಡುಬಹುದು. ಬಾಗಿದ ಒಡೆಯಿಂದ ಬಸವಣ್ಣನವರು ಹುಟ್ಟಿದ್ದಾರೆ ಎಂಬ ಮಾತನ್ನು ಕೆಳಗಿನ ಪಠ್ಯಗಳಿಂದ ತಿಳಿಯಬಹುದು.
ಬಾಗೇವಾಡಿ ಎಂಬುದು ಬಾಲೆಯರ ಪಟ್ಟಣ
ಮ್ಯಾಲೆ ಚನ್ನಮ್ಮನ ಅರಮನೆಯ
ಚಂದಶಕ್ತಿಯ ಮಾತಾಳ
ಮ್ಯಾಲೆ ನೀ ಚನ್ನಮ್ಮನ ಅರಮನೆಯ
ಬಾಗಿಲಾದ್ದಾಗ ಬಾಗಿನಿಂತಾನ
ಬಸವಣ್ಣ….
‘ಬಾಗೇವಾಡಿ’ ಎಂಬುದು ವ್ಯಕ್ತಿ ವಾಚಿಯಾಗೋ ಬಳಕೆಯಲ್ಲಿದೆ ಎಂಬುದು ಕೆಲವು ಜನಪದರ ನಂಬಿಕೆಯಾಗಿದೆ ‘ಬಾಗಯ್ಯ’ ಎಂಬ ದೇವತೆಯ ಈ ಊರಿನ ಹೊರಭಾಗದಲ್ಲಿದ್ದು; ಆ ದೇವತೆಯ ಪ್ರಭಾವದಿಂದ ಈ ಊರಿಗೆ ಬಾಗೇವಾಡಿ ಎಂಬ ಹೆಸರು ಬಂದಿರಬಹುದೆಂದು ಅಭಿಪ್ರಾಯಪಡುತ್ತಾರೆ.
ಮತ್ತೊಂದು ಅಭಿಪ್ರಾಯದಂತೆ, ಒಂದು ಅವಿಭಕ್ತ ಕುಟುಂಬದಲ್ಲಿ ‘ಬಾಣೆಯ’ ಎಂಬ ವ್ಯಕ್ತಿ ಮುಖ್ಯಸ್ಥನಾಗಿದ್ದು, ಕಾಲಾನಂತರದಲ್ಲಿ ಅವಿಭಕ್ತಿ ಕುಟುಂಬವೊಂದು ಭಾಗವಾಗಿ ಮತ್ತೊಂದು ಕಡೆ ವಲಸೆಹೋಗಿ ನೆಲಸಿ ಅಲ್ಲಿ ಮತ್ತೊಂದು ವಾಡೆಯನ್ನು ಸ್ಥಾಪಿಸಿರಬಹುದು. ಅದು ಜನ ಸಾಮಾನ್ಯರ ಉಚ್ಚಾರಣೆಯಲ್ಲಿ ಅದು ಭಾಗ ಆಗಿರುವ ‘ವಾಡಿ’ ಯಾಗಿ ಕೊನಗೆ ಅದು ಭಾಗವಾಡಿಯಾಗಿ ನಂತರ ಬಾಗೇವಾಡಿ ಆಗಿರಬಹುದೆಂದು ಸ್ಥಳೀಯರು ಅಭಿಪ್ರಾಯಪಡುತ್ತಾರೆ. ಈ ಪ್ರಕ್ರಿಯೆಯನ್ನು ಮತ್ತಷ್ಟು ಉದಾಹರಣೆಗಳೊಂದಿಗೆ ಚರ್ಚಿಸಬಹುದು. ಬಿಜಾಪುರ ಜಿಲ್ಲೆಯಲ್ಲೆ ‘ಹಂದಿಕೇರ’ ಒಂದು ಊರು. ಆ ಊರಿನ ಜನರು ಪಕ್ಕಕ್ಕೆ ವಲಸೆಹೋಗಿ ನೆಲಸಿ ಅದು ಹಂದಿಕೇರವಾಡಿ ಯಾಗಿರುವುದು ಕಂಡುಬರುತ್ತದೆ. ಅದೇ ರೀತಿ ಏಳು ಮನೆಗಳ ಮಾತ್ರ ಬೇರೆ ಕಡೆ ವಲಸೆ ಹೋಗಿ ನೆಲಸಿ ಇಂದು ‘ಏಳುಮನೆ’ ವಾಡಿಯಾಗಿದೆ. ಕಬೀರ್ ಬಾದ್ ಮತ್ತು ಸುಲ್ತಾನಬಾದ್ ಊರಿನ ಜನರು ಬೇರೆ ಕಡೆ ವಲಸೆಹೋಗಿ ಅವು ಇಂದು ಕಬೀರ್ ಬಾದ್  ವಾಡಿ ಮತ್ತು ಸುಲ್ಲಾನಬಾದ್ ವಾಡಿಗಳಾಗಿವೆ. ಈ ಹಿನ್ನೆಲೆಯಿಂದ ‘ಬಾಗೇವಾಡಿ’ ಆಗಿರಬಹುದು ಎನಿಸಬಹುದು. ‘ಬಾಗಣ್ಣ’ ಅಥವಾ ‘ಬಾಗೆಯ’ ಬಾಗಯ್ಯ ಎಂಬ ವ್ಯಕ್ತಿಗಳಿಗೆ ‘ವಾಡಿ’ ಸೇರಿಕೊಂಡು ಬಾಗೇವಾಡಿ ಆಗಿರಬಹುದು ಎಂದು ಸ್ಥಳೀಯರು ಅಭಿಪ್ರಾಯಪಡುತ್ತಾರೆ.
ಸಾಮಾಜಿಕ ಸೂಚಕ ವ್ಯಕ್ತಿನಾಮಾಧಾರಿತ ಸ್ಥಳನಾಮಗಳು : ಕನ್ನಡದಲ್ಲಿ ವ್ಯಕ್ತಿನಾಮಾಧಾರಿತ ಸ್ಥಳನಾಮಗಳು ಸಾಮಾಜಿಕ ಚಹರೆಯಾಗಿ ಬಳಕೆಯಲ್ಲಿವೆ. ಇಂತಹ ಸ್ಥಳನಾಮಗಳಿಂದ ಸಂಸ್ಕೃತಿ ಸ್ವರೂಪ ತಿಳಿಯಬಹುದಾಗಿದೆ. ಭಾಷೆಯಲ್ಲಿ ಧ್ವನಿ. ಪದ, ವಾಕ್ಯ ಮತ್ತು ಅರ್ಥಗಳಿರುವಾಗೆ, ಸಾಮಾಜಿಕ ಭಿನ್ನಾಂಶಗಳಿಂದ ಕೂಡಿವೆ. ವರ್ಗ, ಲಿಂಗ ಮುಂತಾದ ಅಂಶಗಳಿಂದ ಸ್ಥಳನಾಮಗಳನ್ನು ಅಧ್ಯಯನ ಮಾಡಬಹುದಾಗಿದೆ. ಸಿದ್ಧನಗೌಡ ಪಾಟೀಲರ ನಾ ಬಸ್ಯಾ ಕವನದ ಸಾಲುಗಳು ಹೇಗೆ ಸಾಮಾಜಿಕ ಸೂಚಕ ವ್ಯಕ್ತಿನಾಮಗಳಾಗಿ ಬಳಕೆಯಲ್ಲಿವೆ ಎಂಬುದು ಗಮನಿಸುವಂತಹ ಅಂಶವಾಗಿದೆ ಉದಾಹರಣೆಗೆ:
ಆ ಐನಾರ ಹುಡುಗ ಬಸಯ್ಯ ಅಂತ
ಗೌಡರ ಹುಡುಗ ಬಸವನಗೌಡ ಅಂತ
ಬಣಜಿ ಉಳಿದ ಲಿಂಗಾಯತ್ರ
ಹುಡುಗ ಬಸವರಾಜ ಅಂತ
ನಾ ಬಸ್ಯಾ ಅಂತ ಯಾಕಂದ್ರ ನಾ ಹೊಲ್ಯಾ
ಅಂತ.
ಇಂತಹ ಸಾಹಿತ್ಯಗಳಲ್ಲಿ ಬಳಕೆಯಾಗಿರುವ ವ್ಯಕ್ತಿನಾಮಗಳು ಕೇವಲ ಒಂದು ನಿರ್ದಿಷ್ಟ ಪ್ರದೇಶಕ್ಕೆ ಮಾತ್ರ ಸೀಮಿತಗೊಂಡಿದೆ. ‘ಅಯ್ಯ’ ವಾರ್ಗಿಕ ಉತ್ತರ ಕರ್ನಾಟಕದಲ್ಲಿ ‘ಐನಾರು’ ಎಂಬ ನಿರ್ದಿಷ್ಟ ಸಾಮಾಜಿಕವನ್ನು ಸೂಚಿಸಿದರೆ, ದಕ್ಷಿಣ ಕರ್ನಾಟಕ ಅಂದರೆ ಹಳೆ ಮೈಸೂರು ಪ್ರಾಂತ್ಯದಲ್ಲಿ ದಲಿತ ಸಮುದಾಯದ ಸಾಮಾಜಿಕ ಸೂಚಕವಾಗಿ ಬಳಕೆಯಲ್ಲಿದೆ. ಈ ಅಂಶದಿಂದ ತಿಳಿದುಬರುವ ಸಂಗತಿಯೆಂದರೆ ವ್ಯಕ್ತಿ ಮತ್ತು ಸ್ಥಳಕ್ಕಿರುವ ಹೆಸರುಗಳ ನಡುವೆ ಪರಸ್ಪರ ಸಂಬಂಧವಿಲ್ಲ ಎಂದು.
ಉತ್ತರ ಕರ್ನಾಟಕದಲ್ಲಿ ಲಿಂಗಾಯಿತರ ಸಂಖ್ಯೆ ಹೆಚ್ಚಿರುವುದರಿಂದ ಲಿಂಗಾಯತ ಸೂಚಕ ವ್ಯಕ್ತಿ ಮತ್ತು ಸ್ಥಳನಾಮಗಳು ಹೆಚ್ಚಾಗಿವೆ. ಲಿಂಗಾಯತ ಸೂಚಕ ಊರುಗಳನ್ನು ಮುಖ್ಯವಾಗಿ ಎರಡು ರೀತಿಯಲ್ಲಿ ವರ್ಗೀಕರಿಸಬಹುದು. ಒಂದು: ೧೨ನೇ ಶತಮಾನದ ಚಳವಳಿ  ಪ್ರಭಾದಿಂದ ಆರಂಭವಾದ ವೀರಶೈವ ಧರ್ಮಸೂಚಕ ಸ್ಥಳನಾಮ ಮತ್ತು ವ್ಯಕ್ತಿನಾಮಗಳು. ಎರಡು: ಈ ಧರ್ಮಕ್ಕಿಂತ ಪೂರ್ವದಲ್ಲಿ ಶೈವ ಪಂಥ ಸೂಚಕ ಸ್ಥಳನಾಮಗಳು ಶೈವ ಪಂಥ ಸೂಚಕ ಪದಗಳಾದ ಭೈರವ, ಶಿವ, ಪರಮೇಶ್ವರ, ಲಿಂಗ, ನಂದಿ ಮುಂತಾದ ಹೆಸರುಗಳಿಂದ ಕರೆಯಲಾಗುತ್ತದೆ. ವೀರಶೈವ ಪಂಥದ ಪ್ರಭಾವದಿಂದ ಅಯ್ಯ, ಜಂಗಮ, ಒಡೆಯ, ಮಠ, ಬಸವ, ಸಿದ್ಧರಾಮ ಮುಂತಾದ ಹೆಸರುಗಳು ಬಳಕೆಯಲ್ಲಿವೆ. ಅಂತಹ ಊರುಗಳ ಹೆಸರುಗಳನ್ನು ಆಂಧ್ರ-ಕರ್ನಾಟಕ ಗಡಿ ಪ್ರದೇಶದಲ್ಲಿ ಸ್ಥಳನಾಮಗಳ (ಡಾ.ಜಾ.ಜಿ. ದೇವೇಂದ್ರಪ್ಪ, ಪು.೨೨೯, ೨೦೦೪) ಕೃತಿಯಲ್ಲಿ ವರ್ಗೀಕರಿಸಲಾಗಿದೆ.

ಲಿಂಗಾಯತರಿಗೆ ಸಂಬಂಧಿಸಿದ ಸ್ಥಳನಾಮಗಳನ್ನು ಕುರಿತು ಹೇಳುವಾಗ ಶ್ರೀ ಎಚ್.ಎಸ್. ಬ್ರಹ್ಮಾನಂದ ಅವರು ಈ ರೀತಿ ಅಭಿಪ್ರಾಯ ಪಡುತ್ತಾರೆ. ಅವರು ಕೇವಲ ಲಿಂಗಾರಾಧಕರು. ಲಿಂಗವನ್ನು ಪೂಜಿಸುತ್ತಾರೆ. ಈ ಕಾರಣದಿಂದ ಲಿಂಗದ ಆರಾಧನಾ ಸಂಬಂಧಿಯಾಗಿ ಬರುವ ಸ್ಥಳನಾಮಗಳು ಇವರಿಗೆ ಸಂಬಂಧಿಸಿವೆ. ಉದಾ : ಲಿಂಗದಹಳ್ಳಿ (ರಾಯದುರ್ಗ-ತಾ.)
ಮುಂತಾದ ಊರುಗನ್ನು ಹೆಸರಿಸಿದ್ದಾರೆ. ಜೊತೆಗೆ ಲಿಂಗ ಮತ್ತು ಶಿವ ಅವನ ಪರಿವಾರ ದೇವತೆಗಳಿಗೆ ಸಂಬಂಧಿಸಿ ಬರುವ ಹೆಸರುಗಳು ಬಹುತೇಕ ಶೈವ ಸ್ಥಳನಾಮಗಳಿಗೆ ಸಂಬಂಧಿಸಿರಬಹುದೆಂದು ಹೇಳಬಹುದು.
ಚಾರಿತ್ರಿಕವಾಗಿ ಸ್ವಳನಾಮಗಳನ್ನು ಗಮನಿಸಿದಾಗ “ಬ್ರಾಹ್ಮಣರಿಗೆ ನೀಡಿದ ಊರುಗಳನ್ನು ‘ಅಗ್ರಹಾರ’ವೆಂದು ಕರೆದರೆ, ಶೈವರಿಗೆ ನೀಡಿದ ಊರುಗಳನ್ನು ‘ಶಿವಪುರ’ ಎಂದು ಕರೆಯುತ್ತಿದ್ದಿರಬೇಕೆಂದು ವಿದ್ವಾಂಸರು ಅಭಿಪ್ರಾಯ ಪಡುತ್ತಾರೆ. ಶಿವಪುರಗಳನ್ನು ಶೈವರಿಗೆ ದಾನ ಕೊಟ್ಟಂತಹ ಉಲ್ಲೇಖಗಳನ್ನು ಶಾಸನಗಳಲ್ಲಾಗಲಿ, ಇತರೆ ದಾಖಲೆಗಳಲ್ಲಾಗಲಿ ಮಾಹಿತಿ ದೊರೆಯುವುದಿಲ್ಲ. ಬದಲಾಗಿ ಈಶ್ವರಪುರ, ಸೋಮನಸಮುದ್ರ ಎಂಬಂತಹ ಸ್ಥಳನಾಮಗಳು ಉಲ್ಲೇಖವಾಗಿದೆ. ಆದರೂ ಇವು ಶೈವರಿಗೆ ನೀಡಿದಂಥ ಕೊಡುಗೆಗಳಲ್ಲವೆಂಬುದು ಸ್ಪಷ್ಟವಾಗುತ್ತದೆ.
ಮೊದಲೆ ಹೇಳಿದಾಗೆ ಉತ್ತರ ಕರ್ನಾಟಕದಲ್ಲಿ ವ್ಯಕ್ತಿನಾಮಾಧರಿತ ಸ್ಥಳನಾಮಗಳು ಸಾಮಾಜಿಕ ಸೂಚಕವಾಗಿ ಬಳಕೆಯಲ್ಲಿವೆ. ಆರಂಭದಿಂದಲೂ ಯಾವುದೊ ಕಾರಣಕ್ಕಾಗಿ ವಿಶೇಷವಾದ ಘಟನೆಯಿಂದ ಹೆಸರಾದ ವ್ಯಕ್ತಿಯನ್ನು ಒಂದೊಂದು ಗ್ರಾಮಕ್ಕೆ ಕರೆದಿರುವುದು ವಾಡಿಕೆ. ಮಹಿಳಾ ಸೂಚಕ ವ್ಯಕ್ತಿನಾಮಾಧಾರಿತ ಸ್ಥಳನಾಮ ತುಂಬ ಕಡಿಮೆ. ಇವು ಇತ್ತೀಚಿಗೆ ಹೆಚ್ಚು ಬಳಕೆಗೆ ಬರುತ್ತಿವೆ. ಅಂದರೆ ಒಂದು ಪರಂಪರೆಯನ್ನು ನೆನಪಿಸಲು ವ್ಯಕ್ತಿನಾಮಗಳು ಅಥವಾ ಸ್ಥಳನಾಮಗಳು ಹುಟ್ಟಿಕೊಂಡಿವೆ. ಇತ್ತೀಚಿನ ದಿನಗಳಲ್ಲಿ ಊರಿಗೆ  ವ್ಯಕ್ತಿ ಹೆಸರನ್ನು ಇಡದೆ ಆ ಊರಿನ ಒಂದು ಬೀದಿಗೆ ಅಥವಾ ರಸ್ತೆಗೆ ಮಾತ್ರ ವ್ಯಕ್ತಿ ಹೆಸರನ್ನು ಇಡುತ್ತಿರುವುದು ಹೆಚ್ಚಿದೆ. ಈ ಪ್ರಕ್ರಿಯೆ ಸ್ತಳನಾಮ ಮತ್ತು ವ್ಯಕ್ತಿನಾಮಗಳಲ್ಲಿ ಅಗುತ್ತಿರುವ ಬದಲಾವಣೆ ಎಂದು ತಿಳಿಯಬಹುದಾಗಿದೆ.
೧೯೬೮ರಲ್ಲಿ ‘ಬಸವಪಥ’ ಎಂಬ ಲೇಖನದಲ್ಲಿ ಬಾಗೇವಾಡಿ ಅಥವಾ ಬಾಗವಾಡಿ ಪದದ ಆದಿ ಪರಿಸರಕ್ಕೆ ‘ಬಸವನ’ ಪದ ಬಳಕೆ ಮಾಡಲಾಯಿತು. ಅಲ್ಲಿಂದ ‘ಬಸವನ ಬಾಗೇವಾಡಿ’ ಎಂಬ ಹೆಸರು ಅಸ್ತಿತ್ವಕ್ಕೆ ಬಂದಿತ್ತು.
ಗ್ರಂಥಋಣ
೧. ದೇವೆಂದ್ರಪ್ಪ ಜೆ., ೨೦೦೫, ಆಂಧ್ರ-ಕರ್ನಾಟಕಗಡಿ ಪ್ರದೇಶದ ಸ್ಥಳನಾಮಗಳು
೨. ನಾರಾಯಣ ಕೆ.ವಿ.(ಸಂ), ೨೦೦೭, ಭಾಷೆ ವಿಶ್ವಕೋಶ, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೩. ಪಾಂಡುರಂಗಬಾಬು ಡಿ., ಕರ್ನಾಟಕ ಗ್ರಾಮಗಳನ್ನು ಅಕಾರಾದಿಯಾಗಿ ಜೋಡಿಸಿದ್ದಾರೆ. ಅದರಿಂದ ವಾಡಿಯಿಂದ ಕೊನೆಗೊಳ್ಳುವ ಹೆಸರುಗಳನ್ನು ಆಯ್ದುಕೊಳ್ಳಲಾಗಿದೆ.
೪. ಮಲ್ಲೇಪುರಂ ಜಿ. ವೆಂಕಟೇಶ (ಸಂ), ೧೯೯೯, ಶಂಬಾ ಕೃತಿ ಸಂಪುಟ ಕರ್ಣಾಟಕ ಸಂಸ್ಕೃತಿ, ಸಂಪುಟ: ೩ ಕನ್ನಡ ಪುಸ್ತಕ ಪ್ರಾಧಿಕಾರ ಬೆಂಗಳೂರು- ೦೮
೫. ಶಾಲಿನ ರಘನಾಥ್, ೨೦೦೭, ಹಾನಗಲ್ಲು : ಸ್ಥಳನಾಮ ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೬. ವಾಸುದೇವ ಬಡಿಗೇರ (ಸಂ), ೨೦೦೭, ಹಾನಗಲ್ಲು, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೭. ಕರ್ನಾಟಕ ಗ್ರಾಮಸೂಚಿ, ೧೯೮೫, ಕನ್ನಡ ಮತ್ತು ಸಂಸ್ಕೃತಿ ನಿರ್ದೇಶನಾಲಯ, ಬೆಂಗಳೂರು
೮. ಬಸವಪಥ, ೧೯೬೮, ಬಸವೇಶ್ವರ, ಅಷ್ಟ ಶತಮಾನೋತ್ಸವ ಪತ್ರಿಕೆ, ಬೆಂಗಳೂರು.
ಬಸವನ ಬಾಗೇವಾಡಿ: ೩. ಆಡಳಿತ ವಿಭಾಗಗಳು
[bookmark: _ftnref1][bookmark: _ftnref2]ಪ್ರಾಚೀನ ಕಾಲದಲ್ಲಿ ವಿಶಾಲವಾದ ಸಾಮ್ರಾಜ್ಯವನ್ನು ಆಡಳಿತದ ಅನುಕೂಲತೆಗಾಗಿ ಈಗಿನ ಜಿಲ್ಲೆ ಮತ್ತು ತಾಲೂಕುಗಳಂತೆ ಅನೇಕ ಗ್ರಾಮಗಳನ್ನೊಳಗೊಂಡ ವಿಭಾಗಗಳನ್ನು ಮಾಡಲಾಗಿತ್ತು. ಅಲ್ಲದೇ ಇದನ್ನು ಹಳ್ಳಿ ಮತ್ತು ಗ್ರಾಮಾಡಳಿತದವರೆಗೂ ವಿಸ್ತರಿಸಲಾಗಿತ್ತು. ಆಯಾ ಘಟಕಗಳಿಗೆ ಮಹಾಮಂಡಳೇಶ್ವರರು, ಮನ್ನೆಯರು, ಹೆಗ್ಗಡೆಗಳು, ಗಾವುಂಡರು, ಮೊದಲಾದವರು ಅಧಿಕಾರಿಗಳಾಗಿ ಆಡಳಿತವನ್ನು ನಿರ್ವಹಿಸುತ್ತಿದ್ದರು. ಇಂಥ ವ್ಯವಸ್ಥೆಯನ್ನು ಇತಿಹಾಸ ಕಾಲದ ಆರಂಭದ ಹಂತದಿಂದಲೇ ಕಾಣಬಹುದು. ಅನೇಕ ಹಳ್ಳಿಗಳನ್ನೊಳಗೊಂಡ ದೊಡ್ಡ ವಿಭಾಗಗಳಿಗೆ ಶಾಸನಗಳಲ್ಲಿ ನಾಡು, ವಾಡಿ, ವಿಷಯವೆಂದು ಕರೆಯಲಾಗಿದೆ. ಉದಾ: ರಟ್ಟಪಾಡಿ ಸಪ್ತಾರ್ಧಲಕ್ಷ, ಗಂಗವಾಡಿ – ೯೬೦೦೦, ನೊಳಂಬವಾಡಿ – ೩೨೦೦೦. ಬಿ. ಎಲ್.ರೈಸ್ ಅವರು ಇಂಥ ವಿಭಾಗಗಳು ಹೊಂದಿದ ಸಂಖ್ಯೆಗಳು ಹಳ್ಳಿಗಳ ಸಂಖ್ಯೆಗಳನ್ನು ಸೂಚಿಸಲು ಸಾಧ್ಯವಿಲ್ಲವೆಂದು ಹೇಳಿದ್ದಾರೆ. ರೈಸ್ ಅವರ ಅಭಿಪ್ರಾಯದಂತೆ ಲಕ್ಷ ಸಂಖ್ಯೆ ತೆರಿಗೆಯನ್ನು, ಸಾವಿರ ಸಂಖ್ಯೆ ನಾಡುಗಳನ್ನು, ಚಿಕ್ಕ ಚಿಕ್ಕ ಸಂಖ್ಯೆಗಳು ಗ್ರಾಮಗಳನ್ನು ಸೂಚಿಸುತ್ತವೆಂಬ ವಿವರಣೆಯನ್ನು ನೀಡಿದ್ದಾರೆ.[1] ಪ್ಲೀಟ್ ಅವರು ಈ ಸಂಖ್ಯಾ ಘಟಕಗಳು ಪಟ್ಟಣ ಹಳ್ಳಿಗಳ ಸಮೂಹವನ್ನು ಸೂಚಿಸುತ್ತವೆಂದು ಹೇಳಿದ್ದಾರೆ.[2] ಆದರೆ ಇಂಥ ವಿಭಿನ್ನ ಹೇಳಿಕೆಗಳಿಗೆ ಶಾಸನಗಳಲ್ಲಿ ಸ್ಪಷ್ಟತೆ ಕಾಣುವುದಿಲ್ಲ.
[bookmark: _ftnref3][bookmark: _ftnref4]ಮೌರ್ಯ ಚಕ್ರವರ್ತಿ ಅಶೋಕ ವಿಶಾಲವಾದ ಸಾಮ್ರಾಜ್ಯವನ್ನು ಆಡಳಿತದ ಅನುಕೂಲಕ್ಕಾಗಿ ಅನೇಕ ಪ್ರಾಂತ್ಯಗಳನ್ನು ನಿರ್ಮಿಸಿದಂತೆ ಕಾಣುತ್ತದೆ. ಕರ್ನಾಟಕದಲ್ಲಿ ಸುವರ್ಣಗಿರಿ ಎಂಬ ಪ್ರಾಂತ್ಯವನ್ನು ರಚಿಸಿ, ಅಲ್ಲಿ ಮಹಾಮಾತ್ರರೆಂಬ ಅಧಿಕಾರಿಗಳನ್ನು ನೇಮಕಮಾಡಿರುವ ವಿಷಯ ಆತನು ಹಾಕಿಸಿರುವ ಶಾಸನಗಳಿಂದ ವ್ಯಕ್ತವಾಗುತ್ತದೆ. ಮೌರ್ಯರ ನಂತರ ಅಧಿಕಾರಕ್ಕೆ ಬಂದ ಶಾತವಾಹನರು ಈ ವ್ಯವಸ್ಥೆಯನ್ನು ಮುಂದುವರೆಸಿಕೊಂಡು ಬಂದರು. ಕ್ರಿ.ಶ. ೧-೨ನೆಯ ಶತಮಾನದಲ್ಲಿ ಆಳ್ವಿಕೆ ಮಾಡುತ್ತಿದ್ದ ಶಾತವಾಹನರು ವಿಭಾಗಗಳನ್ನು ಮಾಡಿ, ಅಧಿಕಾರಿಗಳನ್ನು ನೇಮಕ ಮಾಡಿದ್ದರು. ಶಾತವಾಹನರ ಆಳ್ವಿಕೆಗೆ ಸಂಬಂಧಿಸಿದಂತೆ ಬಳ್ಳಾರಿ ಜಿಲ್ಲೆಯ ಹಿರೆಹಡಗಲಿ ಮತ್ತು ಆಂಧ್ರಪ್ರದೇಶದ ಮೆಕದೋನಿಯ ಪ್ರಾಕೃತ ಶಾಸನಗಳು ಶಾತವಾನೀಹಾರ,[3] ಶಾತವಾನೀರಠ್ಠ[4] ಎಂದು ಉಲ್ಲೇಖಿಸಿರುವುದನ್ನು ಗಮನಿಸಬಹುದು. ಈ ವ್ಯವಸ್ಥೆ ರಾಷ್ಟ್ರಕೂಟರ ಕಾಲಕ್ಕೆ ಅಂಕಿ ಸಂಖ್ಯೆಗಳೊಂದಿಗೆ ಸ್ಪಷ್ಟವಾದ ಚಿತ್ರಣವನ್ನು ಕಾಣುತ್ತೇವೆ.
[bookmark: _ftnref5][bookmark: _ftnref6][bookmark: _ftnref7][bookmark: _ftnref8][bookmark: _ftnref9][bookmark: _ftnref10][bookmark: _ftnref11][bookmark: _ftnref12][bookmark: _ftnref13][bookmark: _ftnref14]ಶಾಸನಗಳು ಪ್ರಾಚೀನ ಕರ್ನಾಟಕವನ್ನು ಕುಂತಳ ದೇಶವೆಂದು ಕರೆದಿವೆ. ಈ ಕುಂತಳದಲ್ಲಿ ಒಂದು ಪ್ರಮುಖ ಆಡಳಿತ ಕೇಂದ್ರವಾಗಿದ್ದ ಇಂದಿನ ವಿಜಾಪುರ ಜಿಲ್ಲೆಯ ಭೀಮಾನದಿ ದಂಡೆಯ ಮೇಲಿರುವ ತದ್ದೇವಾಡಿ ಅಂದು ತರ್ದವಾಡಿಸಾಸಿರವೆಂದು ಸಾವಿರ ಹಳ್ಳಿಗಳನ್ನೊಳಗೊಂಡಿತ್ತು. ಇದನ್ನು ಮುತ್ತಗಿ ಮತ್ತು ಸಾಲೋಟಗಿ ಶಾಸನಗಳು ತರ್ದ್ದವಾಡಿ ನಾಡೊಳಗಣ ನಿಶ್ಚಲಿತ ಸಹಸ್ರ ಗ್ರಾಮಂಗಳೊಳೆಲ್ಲ ಸಂಸ್ಥವಾಗಿ ಮುತ್ತಗೆಯೆಸಗುಂ, ತರ್ದ್ದವಾಡಿ ಗ್ರಾಮೆ ಎಂದು ಸ್ಪಷ್ಟವಾಗಿ ಉಲ್ಲೇಖಿಸುತ್ತವೆ.[5] ಶಾಸನಗಳ ಉಲ್ಲೇಖದಂತೆ ತದ್ದೇವಾಡಿಯನ್ನು ತರ್ದವಾಡಿ ಸಾಸಿರ,[6] ತದ್ದವಾಡಿ ಸಾಯಿರ,[7] ತದ್ದವಾಡಿ ಸಾವಿರ,[8] ತರ್ದ್ದವಾಡಿ ಸಾಯಿರ,[9] ತರ್ದ್ದವಾಡಿ ಸಹಸ್ರ,[10] ತರ್ದ್ದವಾಡಿ ನಾಡು,[11] ತರ್ದ್ದವಾಡಿ ವಿಷಯ[12] ಮತ್ತು ತರ್ದ್ದವಾಡಿ ದೇಶ[13] ಎಂದು ಕರೆಯಲಾಗಿದೆ. ಈ ತರ್ದವಾಡಿ ಸಾಸಿರದಲ್ಲಿ ಕೃಷ್ಣಾ ನದಿಯಿಂದ ಭೀಮಾ ನದಿಯವರೆಗಿನ ಗ್ರಾಮಗಳ ಸೇರ್ಪಡೆಗೊಂಡಿದ್ದವು. ಅಂದರೆ ವಿಜಾಪುರ ಜಿಲ್ಲೆಯ ಇಂಡಿ, ಸಿಂದಗಿ, ವಿಜಾಪುರ, ಬಸವನ ಬಾಗೇವಾಡಿ ಮತ್ತು ಮುದ್ದೇಬಿಹಾಳ ತಾಲೂಕಿನ ಹಳ್ಳಿಗಳಲ್ಲದೇ ನೆರೆಯ ಮಹಾರಾಷ್ಟ್ರದ ಜತ್, ಮಂಗಳವೇಡ ಗುಲ್ಬರ್ಗಾ ಜಿಲ್ಲೆಯ ಜೇವರಗಿ ತಾಲೂಕಿನ ಕೆಲವು ಹಳ್ಳಿಗಳ ಮತ್ತು ಬಾಗಲಕೋಟೆ ಜಿಲ್ಲೆಯ ಬಾಗಲಕೋಟೆ ಮತ್ತು ಜಮಖಂಡಿ ತಾಲೂಕಿನ ಕೆಲವು ಹಳ್ಳಿಗಳು ಸಮಾವೇಶಗೊಂಡಿದ್ದವು. ಮುದ್ದೇಬಿಹಾಳ ತಾಲೂಕಿನ ವಾಯುವ್ಯ ಭಾಗದ ಕೆಲವು ಹಳ್ಳಿಗಳು ಹಗರಟಗೆ-೩೦೦ರಲ್ಲಿ ಹಾಗೂ ವಿಜಾಪುರ ತಾಲೂಕಿನ ವಾಯುವ್ಯ ಭಾಗದ ಕೆಲವು ಹಳ್ಳಿಗಳು ಕಣಂಬಡೆ -೩೦೦ರಲ್ಲಿದ್ದವು. ರಾಷ್ಟ್ರಕೂಟರ ಆಳ್ವಿಕೆಯ ಕಾಲದಲ್ಲಿಯೇ ಈ ನಾಡು ಅಸ್ಥಿತ್ವದಲ್ಲಿತ್ತು. ಇದನ್ನು ಬಸವನ ಬಾಗೇವಾಡಿ ತಾಲೂಕಿನ ನರಸಲಗಿಯಲ್ಲಿರುವ ಕ್ರಿ.ಶ. ೯೬೫ರ ಮೂರನೆಯ ಕೃಷ್ಣನ ಶಾಸನದಲ್ಲಿ ತೈಲಪರಸ ತರ್ದವಾಡಿ ಸಾಸಿರಮಣುಗಜೀವಿತಮಾಳುತಿರ್ದ್ದು ಎಂದು ಹೇಳಿದೆ.[14] ಆದ್ದರಿಂದ ಬಾಗೇವಾಡಿ ತರ್ದವಾಡಿ ಸಾಸಿರದಲ್ಲಿ ಪ್ರಮುಖ ಅಗ್ರಹಾರವಾಗಿತ್ತೆಂದು ಹೇಳಬೇಕಾಗುತ್ತದೆ.
[bookmark: _ftnref15][bookmark: _ftnref16][bookmark: _ftnref17][bookmark: _ftnref18][bookmark: _ftnref19][bookmark: _ftnref20][bookmark: _ftnref21][bookmark: _ftnref22][bookmark: _ftnref23][bookmark: _ftnref24][bookmark: _ftnref25]ಬಸವನ ಬಾಗೇವಾಡಿಯನ್ನು ಶಾಸನಗಳು ಯಾವುದೇ ಅಂಕಿ ಸಂಖ್ಯೆಗಳಿಂದ ಗುರುತಿಸಿಲ್ಲ. ಬದಲಾಗಿ ಅಗ್ರಹಾರ ಬಾಗವಾಡಿ,[15] ತರ್ದವಾಡಿ ಮಧ್ಯದ ಗ್ರಾಮ ಬಾಗವಾಡಿ[16] ಎಂದು ಕರೆದಿವೆ. ಅನೇಕ ಕವಿಗಳು ತಮ್ಮ ಕಾವ್ಯಗಳಲ್ಲಿ ಈ ಊರನ್ನು ಪ್ರಸ್ತಾಪಿಸಿದ್ದಾರೆ. ಹರಿಹರ ಕವಿಯ ಬಸವರಾಜ ದೇವರ ರಗಳೆಯಲ್ಲಿ ಅಗ್ರಹಾರಂ ಬಾಗವಾಡಿ,[17] ಸೋಮನಾಥನ ಬಸವ ಪುರಾಣದಲ್ಲಿ ಹಿಂಗಳೇಶ್ವರ ಭಾಗವಾಟಿ,[18] ಭೀಮಕವಿಯ ಬಸವ ಪುರಾಣದಲ್ಲಿ ಇಂಗಳೇಶ್ವರ ಬಾಗೇವಾಡಿ[19] ಚಾಮರಸನ ಪ್ರಭುಲಿಂಗ ಲೀಲೆಯಲ್ಲಿ ಲಿಂಗಳೇಶ್ವರ ಬಾಗೇವಾಡಿ,[20] ಲಕ್ಕಣ್ಣ ದಂಡೇಶನ ಶಿವತತ್ವ ಚಿಂತಾಮಣಿಯಲ್ಲಿ ಬಾಗೇವಾಡಿ,[21] ಸಿಂಗಿರಾಜನ ಬಸವ ಚರಿತ್ರೆಯಲ್ಲಿ ಇಂಗಳೇಶ್ವರ ಬಾಗೇವಾಡಿ,[22] ಷಡಕ್ಷರದೇವನ ಬಸವರಾಜ ವಿಜಯದಲ್ಲಿ ಕರ್ನಾಟ ಶ್ರೀಯನ ಸೌಭಾಗ್ಯ ಕೇಶಾಗಾರ ಮೆನಿಸಿದ ಬಾಗೇವಾಡಿ,[23] ಗರಣಿಯ ಬಸವಲಿಂಗನ ಬಸವೇಶ್ವರ ಕಾವ್ಯದಲ್ಲಿ ಬಾಗೇವಾಡಿ[24] ಎಂಬ ಉಲ್ಲೇಖಗಳು ಬಂದಿವೆ. ೧೯೬೮ರಲ್ಲಿ ಜರುಗಿದ  ಶ್ರೀ ಬಸವೇಶ್ವರರ ಅಷ್ಟಶತಮಾನೋತ್ಸವದ ಸ್ಮಾರಕವಾಗಿ ಬಸವನ ಬಾಗೇವಾಡಿ[25] ಎಂದು ಕರೆಯಲಾಯಿತು.
ಇಂಗಳೇಶ್ವರ ಗ್ರಾಮ ಬಾಗೇವಾಡಿಯಿಂದ ೧೦ ಕಿ.ಮೀ. ದೂರದಲ್ಲಿ ಉತ್ತರ ಭಾರಕ್ಕಿದೆ. ಆದರೆ ಇಂಗಳೇಶ್ವರ-ಬಾಗೇವಾಡಿಯ ಶಾಸನಗಳಲ್ಲಿ ಈ ಎರಡೂ ಊರುಗಳು ಪ್ರತ್ಯೇಕವಾಗಿಯೇ ಉಲ್ಲೇಖಗೊಂಡಿವೆ. ಇಂಗಳೇಶ್ವರ ಆಗ ಪ್ರಮುಖ ಬಣಂಜು ಪಟ್ಟಣವಾಗಿತ್ತು. ಕವಿಗಳು ಬಾಗೇವಾಡಿಯನ್ನು ಗುರುತಿಸಲು ಇಂಗಳೇಶ್ವರದ ಹೆಸರನ್ನು ಬಳಸಿಕೊಂಡತೆ ಕಾಣುತ್ತದೆ. ಉದಾ : ಬಾಗೇವಾಡಿ ಟಕ್ಕಳಕಿ, ಬಾಗೇವಾಡಿ ನಾಗೂರ.
ಬಸವನ ಬಾಗೇವಾಡಿ ಪರಸರದಲ್ಲಿ ಅನೇಕ ಆಡಳಿತ ವಿಭಾಗಗಳಿದ್ದವು. ಅವುಗಳಲ್ಲಿ ಬಾಗೇವಾಡಿ ಯಾವ ವಿಭಾಗಕ್ಕೆ ಸೇರಿತ್ತೆಂದು ಸ್ಪಷ್ಟವಾಗುವುದಿಲ್ಲ. ಅಲ್ಲದೇ ಇದು ಒಂದು ಸ್ವತಂತ್ರ ಅಗ್ರಹಾರವಾಗಿತ್ತೆ ಅಥವಾ ಅಗ್ರಹಾರಗಳು ಆಡಳಿತ ವಿಭಾಗಗಳಿಗೆ ಸೇರುತ್ತಿರಲಿಲ್ಲವೇ ಎಂಬ ಪ್ರಶ್ನೆಗಳು ಉಂಟಾಗುತ್ತವೆ. ಆದರೆ ಮುತ್ತಗಿ ಅಗ್ರಹಾರ ಮೂವತ್ತು ಹಳ್ಳಿಗಳ ಆಡಳಿತ ಕೇಂದ್ರವಾಗಿತ್ತು.
ಶಾಸನಗಳು ಉಲ್ಲೇಖಿಸುವಂತೆ ಬಸವನ ಬಾಗೇವಾಡಿ ಪರಿಸರದಲ್ಲಿ ಪ್ರಮುಖ ಐದು ವಿಭಾಗಗಳಿದ್ದವು ಅವು ಮುತ್ತಗೆ ಮೂವತ್ತು, ಹೆಬ್ಬಾಳ ಪನ್ನೆರಡು, ಸೋಗಿಲು ಪನ್ನೆರಡು, ಮುಂಬಾಡ, ಕೆಂಪನಕುಳಿ ಆರುಬಾಂಡ.
[bookmark: _ftnref26][bookmark: _ftnref27][bookmark: _ftnref28][bookmark: _ftnref29]ಮುತ್ತಗೆ ಮೂವತ್ತು : ಬಾಗೇವಾಡಿಯಿಂದ ಪಶ್ಚಿಮಕ್ಕೆ ೧೨ ಕಿ.ಮೀ. ದೂರದಲ್ಲಿ ಮುತ್ತಗಿ ಗ್ರಾಮವಿದೆ. ಮಧ್ಯ ಇತಿಹಾಸ ಕಾಲದಲ್ಲಿ ಪ್ರಮುಖ ಅಗ್ರಹಾರವಾಗಿ, ಮೂವತ್ತು ಹಳ್ಳಿಗಳ ಮೇಲಿನ ಆಡಳಿತ ಕೇಂದ್ರವಾಗಿತ್ತು. ಮತ್ತಗಿ ಗ್ರಾಮದ ಕ್ರಿ.ಶ. ೧೧೪೭ರ ಶಾಸನ ತರ್ದವಾಡಿ ಸಾಸಿರದೊಳಗಣ ಕಂಪಣ ಮುತ್ತಗೆ ಮೂವತ್ತರೊಳಗಣ ಮೊದಲ ಬಾಡಂ[26] ಎಂದಿದೆ. ಕ್ರಿ.ಶ. ೯೬೫ರ ನರಸಲಗಿ ಶಾಸನ ಮುತ್ತಗೆ ಮೂವತ್ತರ ರೊಳಗಣ ನರಸಲಗಿ[27] ಎಂದೂ, ಕ್ರಿ.ಶ. ೧೧೫೭ರ ಮಸೂತಿ ಶಾಸನ ಮುತ್ತಗೆ ಮೂವತ್ತರ ಬಳಿಯ ಬಾಡಂ ಮಸೂತಿ[28] ಎಂದೂ ಮತ್ತು ಕ್ರಿ.ಶ. ೧೧೮೯ರ ಮುತ್ತಗೆ ಶಾಸನ ಮುತ್ತಗೆ ಮೂವತ್ತರೊಳಗಣ ಬೀವವೂರು[29] ಎಂದು ಉಲ್ಲೇಖಿಸುತ್ತವೆ. ಇವುಗಳಲ್ಲಿ ಮಸೂತಿ ಹಾಗೂ ನರಸಲಗಿ ಗ್ರಾಮಗಳು ಬಾಗೇವಾಡಿ ತಾಲೂಕಿನಲ್ಲಿವೆ. ಬಿವವೂರು ಗ್ರಾಮ ಅಸ್ಥಿತ್ವದಲ್ಲಿ ಇದ್ದಂತೆ ಕಾಣುವುದಿಲ್ಲ. ಹೀಗೆ ಬಾಗೇವಾಡಿ ಪರಿಸರದ ಮುತ್ತಗಿಯನ್ನೊಳಗೊಂಡು ನರಸಲಗಿ, ಮಸೂತಿ, ಬಿವವೂರು ಮೊದಲಾದ ೩೦ ಗ್ರಾಮಗಳು ಮುತ್ತಗಿ ಆದಿನಕ್ಕೆ ಒಳಪಟ್ಟಿದ್ದವು.
[bookmark: _ftnref30][bookmark: _ftnref31][bookmark: _ftnref32]ಹೆಬ್ಬಾಳ ಪನ್ನೆರಡು : ಬಸವನ ಬಾಗೇವಾಡಿಯ ದಕ್ಷಿಣಕ್ಕೆ ಹೆಬ್ಬಾಳ ಗ್ರಾಮ ಅಂದು ಹನ್ನೆರಡು ಹಳ್ಳಿಗಳ ಆಡಳಿತ ಕೇಂದ್ರವಾಗಿತ್ತು. ಕ್ರಿ.ಶ. ೧೦೯೫ರ ಹೆಬ್ಬಾಳ ಗ್ರಾಮದ ಶಾಸನ ಪನ್ನೆರಡರ ಮೊದಲ ಬಾಡ ಪೆರ್ಬ್ಬಾಳ[30] ಎಂದಿದೆ. ಇದರಿಂದ ಅದು ಹನ್ನೆರಡು ಹಳ್ಳಿಗಳ ಆಡಳಿತ ಕೇಂದ್ರವಾಗಿರುವುದು ಸುಸ್ಪಷ್ಟ. ಕ್ರಿ.ಶ. ೧೧೭೬ರ ಇಂಗಳೇಶ್ವರ ಗ್ರಾಮದ ಶಾಸನ ಹೆಬ್ಬಾಳ ಬಳಿಯ ಬಾಡಂ ಕೊಡಗಾನೂರ[31] ಮತ್ತು ಮುತ್ತಗಿಯ ನಾಲ್ಕು ಶಾಸನಗಳು ಹೆಬ್ಬಾಲ ಹನ್ನೆರಡರೊಳಗಣ ನಾಗವಾಡಮಂ, ಹೆಬ್ಬಾಳ ಹನ್ನೆರಡರೊಳಗಣ ಮಣಿಯೂರಂ ಮತ್ತು ಹೆಬ್ಬಳ ಹನ್ನೆರಡರೊಳಗಣ ನಾಗಹುರಂ[32] ಎಂದಿವೆ. ಇದು ಬಾಗೇವಾಡಿಯ ದಕ್ಷಿಣಕ್ಕೆ ಕೊಡಗಾನೂರು, ನಾಗವಾಡ, ಮಣಿಯೂರು (ಈಗಿನ ಮಣೂರು) ನಾಗಹುರು (ನಾಗೂರು) ಮೊದಲಾದ ಗ್ರಾಮಗಳು ಈ ಆಡಳಿತ ವಿಭಾಗದಲ್ಲಿ ಸೇರ್ಪಡೆಗೊಂಡಿದ್ದವು.
[bookmark: _ftnref33][bookmark: _ftnref34]ಸೋಗಿಲು ಪನ್ನೆರಡು : ಇಂಗಳೆಶ್ವರ ಗ್ರಾಮದ ಕ್ರಿ.ಶ. ೧೧೭೬ ಶಾಸನ ತರ್ದವಾಡಿ ಸಾಸಿರದೋಳಗಣ ಸೋಗಿಲು ಪನ್ನೆರಡರ ಬಳಿಯ ಬಾಡಂ ಯಗಸಬಾಳು[33]  ಎಂದೂ, ಪಡಿಯಕನೂರು ಗ್ರಾಮದ ಕ್ರಿ.ಶ. ೧೨೬೬ ಶಾಸನ (ತೃಟಿತವಾಗಿದೆ) (ಹಗಿ)ಲು ಹನ್ನೆರಡರೊಳಗಣ ಪಡೆಯಕನೂರು[34] ಎಂದಿವೆ. ಈಗ ಅಗಸಬಾಳು ಪಡೆಕನೂರು ಗ್ರಾಮಗಳು ಅಸ್ತಿತ್ವದಲ್ಲಿವೆ. ಅಗಸಬಾಳ ದಕ್ಷಿಣ ಭಾಗದಲ್ಲಿ ಸಾಲವಾಡಿಗಿ ಗ್ರಾಮವಿದೆ. ಈಗಿನ ಸಾಲವಾಡಿಗಿ ಅಂದಿನ ಸೋಗಿಲು ಆಗಿರಬಹುದು. ಇಲ್ಲವೆ ಶಾಸನುಲ್ಲೇಖಿತ ವಿಭಾಗ ಸೋಗಿಲು ಹಳ್ಳದ ದಂಡೆಯ ಮೇಲಿರುವುದರಿಂದ ಆ ಹೆಸರಿನ ಒಂದು ಆಡಳಿತ ಕೇಂದ್ರವಿದ್ದು, ಬಾಗೇವಾಡಿ-ಮುದ್ದೇಬಿಹಾಳ ತಾಲೂಕುಗಳ ಕೆಲವು ಗ್ರಾಮಗಳು ಅದರಲ್ಲಿ ಸಮಾವೇಶಗೊಂಡಿದ್ದವು.
[bookmark: _ftnref35]ಮುಂಬಾಡ : ಕ್ರಿ.ಶ. ೧೦೪೯ರ ಬಾಗೇವಾಡಿ ಶಾಸನದಲ್ಲಿ ತರ್ದವಾಡಿ ಸಾಸಿರದೊಳಗಣ ಮುಂಬಾಡ ಬಳಿಯ ಭತ್ತಗ್ರಾಮ ಹೊಂನವಾಡ[35] ಎಂದಿದೆ. ಇದು ಬಾಗೇವಾಡಿಯಿಂದ ವಾಯುವ್ಯ ಭಾಗದಲ್ಲಿ ವಿಜಾಪುರ ತಾಲೂಕಿನ ಹೊನವಾಡವಾಗಿರಬೇಕು. ಬಾಗೇವಾಡಿ ಶಾಸನದ್ಲಲಿ ವಿಕ್ರಮಾದಿತ್ಯನ ರಾಣಿ ಮೈಲಳದೇವಿ ಸೋಮೇಶ್ವರ ದೇವಾಲಯಕ್ಕೆ ಹೊಂನವಾಡ ಗ್ರಾಮದ ಭೂಮಿಯನ್ನು ದಾನ  ನೀಡಿದ ಉಲ್ಲೆಖವಿದೆ. ಶಾಸನ ಅದನ್ನು ದೋಣಿಯ ನೆಲವೆಂದು ವರ್ಣಿಸುತ್ತದೆ.
[bookmark: _ftnref36]ಕೆಂಪನಕುಳಿ ಆರುಂಬಾಡ : ಕ್ರಿ.ಶ. ೧೧೧೨ರ ದಿಂಡವಾರ ಗ್ರಾಮದ ಶಾಸನ ಕೆಂಪನಕುಳಿಯಾರುಂಬಾಡದ ಬಳಿಯ ದಿಂಡವೂರಮಂ[36] ಎಂದಿದೆ. ಈಗ ಕೆಂಪನಕುಳಿ ಅಸ್ತಿತ್ವದಲ್ಲಿಲ್ಲ. ಬಾಗೇವಾಡಿಯ ಈಶಾನ್ಯ ಭಾಗದ ಆರು ಹಳ್ಳಿಗಳು ಇದರಲ್ಲಿ ಸಮಾವೇಶಗೊಂಡಂತೆ ಕಾಣುತ್ತದೆ.
ಈ ರೀತಿಯ ಸಂಖ್ಯೆಗಳನ್ನು ಗಮನಿಸಿದಾಗ, ಬಾಗೇವಾಡಿ ಪರಸರ ಮುಂಬಾಡ ಒಂದನ್ನು ಬಿಟ್ಟರೆ, ಹೆಬ್ಬಾಳು ಪನ್ನೆರಡು, ಸೋಗಿಲು ಪನ್ನೆರಡು ಕೆಂಪನಕುಳಿ ಆರುಂಬಾಡ ೧೨+೧೨=೨೪+೬=೩೦. ಈ ಮೂವತ್ತೂ ಹಳ್ಳಿಗಳ ಮೇಲೆ ಮುತ್ತಗಿ ಆಡಳಿತ ಕೇಂದ್ರವಾಗಿತ್ತೆನ್ನಬಹುದು. ಇದರಿಂದ ಪ್ರಾಚೀನ ಕಾಲದಲ್ಲಿ ಹಳ್ಳಿಯ ಆಡಳಿತ, ಆರು ಅಥವಾ ಹನ್ನೆರಡು ಹಳ್ಳಿಗಳು ಸೇರಿ ಒಂದು ಚಿಕ್ಕ ಕೇಂದ್ರ, ಅನೇಕ ಚಿಕ್ಕ ಕೇಂದ್ರಗಳು ಸೇರಿ ಮತ್ತೊಂದು ದೊಡ್ಡ ಕೇಂದ್ರ, ಇಂಥ ಹಲವು ಕೇಂದ್ರಗಳು ಸೇರಿದಂತೆ ಮೂನ್ನೂರರಿಂದ ಸಾವಿರ ಸಂಖ್ಯೆಯನ್ನು ಹೊಂದಿದ ಮುಖ್ಯ ಕೇಂದ್ರವಿರುತ್ತಿತ್ತು. ಅನೇಕ ಮುಖ್ಯ ಕೇಂದ್ರಗಳು ಸೇರಿದಂತೆ ಒಂದು ಪ್ರಾಂತ್ಯ ರಚನೆಯಾಗುತ್ತಿತ್ತು. ಒಂದು ವಿಶಾಲವಾದ ರಾಜ್ಯದಲ್ಲಿ ಹಲವು ಪ್ರಾಂತ್ಯಗಳಿರುತ್ತಿದ್ದವು. ಶಾಸನಗಳು ನೊಳಂಬವಾಡಿ, ಗಂಗವಾಡಿಗಳಂಥ ದೊಡ್ಡ ಪ್ರಾಂತ್ಯಗಳನ್ನು ಉಲ್ಲೇಖಿಸುತ್ತವೆ. ಈ ರೀತಿಯ ವಿಭಜಿತ ಆಡಳಿತ ರಾಜ್ಯದ ಸುವ್ಯವಸ್ಥೆಯನ್ನು ಕಾಪಾಡಿಕೊಂಡು ಬರುತ್ತಿತ್ತು.

ಬಸವನ ಬಾಗೇವಾಡಿ: ೪. ರಾಜಕೀಯ ಚರಿತ್ರೆ (೧)
ಕರ್ನಾಟಕದಲ್ಲಿ ರಾಜಕೀಯ ಚರಿತ್ರೆ ಮೌರ್ಯರಿಂದಲೇ ಆರಂಭವಾಗಿದ್ದರೂ ಕೆಲವು ಪ್ರದೇಶಗಳಲ್ಲಿ ನಿಖರವಾದ ಆಕರಗಳು ಲಭ್ಯವಿಲ್ಲದಿದ್ದುದರಿಂದ ಮಸುಕಾಗಿ ಕಾಣುತ್ತದೆ. ಬಸವನ ಬಾಗೇವಾಡಿ ಪ್ರದೇಶದಲ್ಲಿ ಶಾತವಾಹನರ ಕಾಲದ ಅನೇಕ ನೆಲೆಗಳು ಶೋಧವಾಗಿವೆ. ಅವರ ರಾಜಕೀಯ ಚರಿತ್ರೆಯನ್ನು ವಿವರನಾತ್ಮಕವಾಗಿ, ಸೂಕ್ಷ್ಮವಾಗಿ ಗ್ರಹಿಸಲು ಯಾವುದೇ ಶಾಸನಗಳು ಮತ್ತು ನಾಣ್ಯಗಳು ಲಭ್ಯವಾಗಿಲ್ಲ. ಅದರಂತೆ ಕಂದಬ ಮತ್ತು ಹತ್ತಿರಲ್ಲಿಯೇ ಇದ್ದ ಬಾದಾಮಿಯ ಚಾಳುಕ್ಯರಿಗೆ ಸಂಬಂಧಿಸಿದಂತೆ ಯಾವುದೇ ಆಕರಗಳು ಸಿಕ್ಕಿಲ್ಲ. ಈ ಹಿನ್ನೆಲೆಯಲ್ಲಿ  ರಾಷ್ಟ್ರಕೂಟರ ಕಾಲದಿಂದ ರಾಜಕೀಯ ಚರಿತ್ರೆಯನ್ನು ಕಟ್ಟಿಕೊಡಲು ಪ್ರಯತ್ನಿಸಲಾಗಿದೆ.
ರಾಷ್ಟ್ರಕೂಟರ ಕಾಲದಿಂದ ಸೇವುಣರ ಅಂತ್ಯದವರೆಗೆ ಬಸವನ ಬಾಗೇವಾಡಿ ಪರಿಸರ ಸೋಗಿಲು ಪನ್ನೆರಡು, ಹೆಬ್ಬಾಳ ಪನ್ನೆರಡು, ಮುತ್ತಗೆ ಮೂವತ್ತು, ಮುಂಬಾಡ ಮತ್ತು ಕೆಂಪೆನಕುಳಿ ಆರುಂಬಾಡ ವಿಭಾಗಗಳನ್ನೊಳಗೊಂಡ ಇದು ತರ್ದವಾಡಿ ಸಾಸಿರ ಆಡಳಿತ ಕೇಂದ್ರದಲ್ಲಿ ಒಂದು ಪ್ರಮುಖ ಭಾಗವಾಗಿತ್ತು. ರಾಷ್ಟ್ರಕೂಟ, ಕಲ್ಯಾಣ ಚಾಳುಕ್ಯ, ಕಳಚುರಿ ಮತ್ತು ಸೇವುಣರು ಆಳುತ್ತಿರುವಾಗ, ಮಹಾಮಂಡಳೇಶ್ವರರು, ಮಹಾಸಾಂತರು, ಮನ್ನೆಯರು ಮತ್ತು ಗಾವುಂಡರು ಮುಂತಾದವರು ಸುಮಾರು ನಾನೂರು ಐವತ್ತು ವರ್ಷಗಳ ಕಾಲ ಈ ಪ್ರದೇಶದ ಜವಾಬ್ದಾರಿಯನ್ನು ನಿರ್ವಹಿಸಿದ್ದಾರೆ. ಅರಸರಿಂದ ಹಿಡಿದು ಪ್ರಮುಖ ವ್ಯಕ್ತಿಗಳು ಸಾಮಾಜಿಕ, ಧಾರ್ಮಿಕ, ಆರ್ಥಿಕ, ಸಾಂಸ್ಕೃತಿಕ ಅಭಿವೃದ್ಧಿಯ ಕಾರ್ಯಗಳಲ್ಲಿ ತೊಡಗಿಕೊಂಡು ಶಾಸನಗಳನ್ನು ನಿಲ್ಲಿಸಿದರು. ಈವರೆಗೆ ಸುಮಾರು ೮೩ ಶಾಸನಗಳು ದೊರೆತಿದ್ದು, ಅವುಗಳಿಂದ ಈ ಪ್ರದೇಶದ ರಾಜಕೀಯ ಚರಿತ್ರೆಯನ್ನು ಸ್ಥೂಲವಾಗಿ ಪುನರ್ ಚಿಸಬಹುದಾಗಿದೆ.
ಬಾದಾಮಿ ಚಾಳುಕ್ಯರು :
ಬಾದಾಮಿಯ ಚಾಳುಕ್ಯರು ಕ್ರಿ.ಶ. ೫೦೦ ರಿಂದ ಕ್ರಿ.ಶ. ೨೫೭ರ ವರೆಗೆ ಕರ್ನಾಟಕದಕ್ಕೆ ಆಳರಸರಾಗಿದ್ದರು. ಚಾಳುಕ್ಯರ ಪರಮಾಧಿಕಾರ ಉತ್ತರದಲ್ಲಿ ನರ್ಮದಾ ತೀರದಿಂದ ದಕ್ಷಿಣದಲ್ಲಿ ಕಾವೇರಿ ಬಯಲಿನವರೆಗೂ ವ್ಯಾಪಿಸಿತ್ತು. ಜೈನ ಕವಿ ರವಿಕೀರ್ತಿ ರಚಿಸಿದ, ಐಹೊಳೆ ಪ್ರಶಸ್ತಿ ಈ ಮನೆತನದ ಅಗ್ರಗಣ್ಯ ಸಾಮ್ರಾಟ ಇಮ್ಮಡಿ ಪುಲಕೇಶಿಯು ಕನೋಜ ಚಕ್ರವರ್ತಿ ಹರ್ಷವರ್ಧನನನ್ನು ಸೋಲಿಸಿ ೯೯,೦೦೦ ಗ್ರಾಮಗಳನ್ನೊಳಗೊಂಡ ಮೂರು ಮಹಾರಾಷ್ಟ್ರಕಗಳ ಅಧಿಪತಿಯಾದನೆಂದು ಹೇಳಿದೆ.[1] ಪ್ರಸ್ತುತ ಮಹಾರಾಷ್ಟ್ರ, ಕರ್ನಾಟಕ ಮತ್ತು ಪಶ್ಚಿಮ ಕರವಳಿಯ ಕೊಂಕಣ ಪ್ರದೇಶಗಳೇ ಈ ತ್ರೈರಾಷ್ಟ್ರಗಳೆಂದು ಗುರುತಿಸಲಾಗಿದೆ. ಆದರೆ ತರ್ದವಾಡಿ ನಾಡಿನಲ್ಲಿ ಈವರೆಗೆ ಅವರ ಒಂದೂ ಶಾಸನ ದೊರೆತಿಲ್ಲ.
ರಾಷ್ಟ್ರಕೂಟರು :
ಕ್ರಿ.ಶ. ೭೫೭ರಲ್ಲಿ ಬಾದಾಮಿಯ ಚಾಳುಕ್ಯ ಮನೆತನದ ಸಾರ್ವಭೌಮತ್ವವನ್ನು ಕೊನೆಗಾಣಿಸಿ ದಂತಿದುರ್ಗನು ರಾಷ್ಟ್ರಕೂಟ ಮನೆತನವನ್ನು ಸ್ಥಾಪಿಸಿದರನು. ಅವರು ಕ್ರಿ.ಶ. ೯೭೩ರ ವರೆಗೆ ಎರಡು ಶತಮಾನಗಳ ಕಾಲ ಹಿರಿದಾದ ಸಾಮ್ರಾಜ್ಯವನ್ನು ಕಟ್ಟಿ ಆಳ್ವಿಕೆ ಮಾಡಿದರು. ಇವರ ಆಡಳಿತಕ್ಕೆ ಸಂಬಂಧಿಸಿದಂತೆ ಬಸವನ ಬಾಗೇವಾಡಿಯ ಪ್ರದೇಶದಲ್ಲಿ ಇದುವರೆಗೆ ಹೂವಿನ ಹಿಪ್ಪರಗಿಯಲ್ಲಿ ಎರಡು ನರಸಲಗಿಯಲ್ಲಿ ಒಂದು ಹೀಗೆ ಮೂರು ಶಾಸನಗಳು ದೊರೆತಿವೆ.
ಅಮೋಘವರ್ಷ : ಮುಮ್ಮಡಿ ಗೋವಿಂದನ ನಂತರ ೧೪ ವರ್ಷದ ಬಾಲಕನಾದ ಅವನ ಮಗ ಸರ್ವನು ಕ್ರಿ.ಶ. ೮೧೪ರಲ್ಲಿ ಅಮೋಘವರ್ಷ ನೃಪತುಂಗ ಎಂಬ ಬಿರುದಿನಿಂದ ಪಟ್ಟಾಭಿಷಕ್ತನಾದನು. ಬಸವನ ಬಾಗೇವಾಡಿ ಪ್ರದೇಶದಲ್ಲಿ ಈತನ ಎರಡು ಶಾಸನಗಳು ದೊರೆತಿವೆ. ಈ ಪ್ರದೇಶದಲ್ಲಿ ಅತೀ ಪ್ರಾಚೀನವಾದ ಕ್ರಿ.ಶ. ೮೬೨ರ ಶಾಸನ ಹೂವಿನ ಹಿಪ್ಪರಿಗಿಯಲ್ಲಿದೆ. ಅದರಲ್ಲಿ ರಟ್ಟಮಾರ್ತಾಂಡನಾದ ಅಮೋಘವರ್ಷನು ಜೋತಿಷ್ಯ ಶಕುನ ನಿಮಿತ್ತಂಗಳಂ ಪತ್ಯಗೆಯ್ದು ಗೋಲೆಯ ಭಟ್ಟನಿಗೆ ಪೂವಿನ ಪಿಪ್ಪರಗೆ ಗ್ರಾಮವನ್ನು ದಾನಕೊಟ್ಟನೆಂದು ಹೇಳಲಾಗಿದೆ.[2] ಅದೇ ಗ್ರಾಮದ ಮತ್ತೊಂದು ಶಾಸನ ಯಾದವ ವಂಶೋದ್ಭವ  ಕನ್ನರಸ (ಮೊದಲನೆಯ ಕೃಷ್ಣ) ನಿರುಪಮದೇವ (ದೃವ) ಜಗತ್ತುಂಗದೇವ (ಮೂರನೆಯ ಗೋವಿಂದ) ಮತ್ತು ಅಮೋಘವರ್ಷರನ್ನು[3] ಹೆಸರಿಸುತ್ತದೆ.
ಎರಡನೆಯ ಕೃಷ್ಣ : ಅಮೋಘವರ್ಷನ ನಂತರ ಅಧಿಕಾರಕ್ಕೆ ಬಂದ ಎರಡನೆಯ ಕೃಷ್ಣನ ಉಲ್ಲೇಖ ಕಲ್ಯಾಣ ಚಾಳುಕ್ಯ ಅರಸ ಜಗದೇಕಮಲ್ಲನ ಸಾಲವಾಡಿಗಿ ಶಾಸನದಲ್ಲಿದೆ. ಅಕಾಲ ವರ್ಷೋರ್ಬ್ಬಿನಾಥ ಚಕ್ರವರ್ತ್ತಿ ಮಣಿನಾಯಕ ಎಂದು ನಳ, ನಹುಷ ಮೊದಲಾದ ಪೌರಾಣಿಕ ವ್ಯಕ್ತಿಗಳೊಡನೆ ಹೋಲಿಸಿ ”ರಾಜಗುಣವಂ ಮೆರೆದಂ”[4]  ಎಂದಿದೆ.
ಅಕಾಲವರ್ಷಮುಮ್ಮಡಿ ಕೃಷ್ಣ : ರಾಷ್ಟ್ರ ಕೂಟರ ಪ್ರಬಲ ಅರಸರಲ್ಲೊಬ್ಬನಾದ ಮುಮ್ಮಡಿ ಕೃಷ್ಣನ ಒಂದು ಶಾಸನ ನರಸಲಗಿಯಲ್ಲಿದೆ. ಮೂರನೆಯ ಕೃಷ್ಣನು ರಾಜ್ಯವಾಳುತ್ತಿರುವಾಗ ಆತನ ಪಾದಪದ್ಮೋಪಜೀವಿಯಾದ ಮಹಾಸಾಮಂತಾಧಿಪತಿ ಅಹಮಲ್ಲದೇವನ ತರ್ದವಾಡಿ ಸಾಸಿರವನ್ನಾಳುತ್ತಿದ್ದ ಉಲ್ಲೇಖವಿದೆ.[5]
ಮೂರನೆಯ ಕೃಷ್ಣನ ಮರಣಾನಂತರ ಉತ್ತರಾಧಿಕಾರಿಗಳ ಒಳಜಗಳ, ಅಸಮರ್ಥತೆಯಿಂದಾಗಿ ರಾಷ್ಟ್ರಕೂಟರ ಸಾಮ್ರಾಜ್ಯ ಹಾಗೂ ರಾಜಧಾನಿಗಳು ಅಶಾಂತಿ ಮತ್ತು ಗೊಂದಲದ ಬೀಡಾದವು ಈ ಸಮಯವನ್ನು ಉಪಯೋಗಿಸಿಕೊಂಡ ಇವರ ಸಾಮಂತನಾದ ಎರಡನೆಯ ತೈಲಪನು ಕ್ರಿ.ಶ. ೯೭೩ರಲ್ಲಿ ರಾಷ್ಟ್ರಕೂಟರ ಆಡಳಿತವನ್ನು ಕೊನೆಗಾಣಿಸಿ, ಚಾಳುಕ್ಯರ ಅಧಿಕಾರವನ್ನು ಸ್ಥಾಪಿಸಿದನು.
ಕಲ್ಯಾಣ ಚಾಳುಕ್ಯರು :
ರಾಷ್ಟ್ರಕೂಟರ ಉತ್ತರಾಧಿಕಾರಿಗಳಾಗಿ ಬಂದ ಕಲ್ಯಾಣ ಚಾಳುಕ್ಯರು ಕ್ರಿ.ಶ. ೯೭೩ರಲ್ಲಿ ಆಡಳಿತ ಪ್ರಾರಂಭಿಸಿದರು. ಅದುವರೆಗೆ ಅವರ ೧೫ ಶಾಸನಗಳು ಈ ಪ್ರದೇಶದಲ್ಲಿ ಲಭ್ಯವಾಗಿವೆ. ತೈಲಪನ ವಂಶಸ್ಥರು ರಾಷ್ಟ್ರಕೂಟರ ಅಧೀನದಲ್ಲಿದ್ದುಕೊಂಡು ವಿಜಾಪುರ ಪ್ರದೇಶಕ್ಕೆ ಸಂಬಂಧಿಸಿದಂತೆ ಒಂದು ಸಣ್ಣ ಸಂಸ್ಥಾನದಲ್ಲಿ ಆಳ್ವಿಕೆ ನಡೆಸುತ್ತಿದ್ದರು. ರಾಷ್ಟ್ರಕೂಟರಲ್ಲಿ ಪ್ರಮುಖನಾದ ಮುಮ್ಮಡಿ ಕೃಷ್ಣನ ಅನೇಕ ದಂಡಯಾತ್ರೆಗಳಲ್ಲಿ ತೈಲಪನು ಭಾಗವಹಿಸುವುದರ ಮೂಲಕ ಪ್ರಖ್ಯಾತಿಗೆ ಬಂದನು.
ತೈಲಪ : ರಾಷ್ಟ್ರಕೂಟರನ್ನು ಸದೆ ಬಡಿಯುವ ಪೂರ್ವದಲ್ಲಿ ತೈಲಪನು ಅವರ ಸಾಮಂತನಾಗಿ ತರ್ದವಾಡಿ ನಾಡನ್ನಾಳುತ್ತಿರುವುದು ಕಾರ್ಜೋಳ[6] ಮತ್ತು ನರಸಲಗಿ[7] ಶಾಸನಗಳಿಂದ ತಿಳಿದುಬರುತ್ತದೆ. ಆತನು ಧರಿಸಿದ ಸತ್ಯಾಶ್ರಯ ಕುಲತಿಲಕ, ಚಾಳುಕ್ಯರಾಯ ಅಹಮಲ್ಲದೇವ ಮೊದಲಾದ ಬಿರುದುಗಳು ಅವನ ಮಹತ್ವಾಕಾಂಕ್ಷೆ ಮತ್ತು ಪ್ರಭುತ್ವವನ್ನು ಎತ್ತಿ ತೋರಿಸುತ್ತವೆ. ಮೂರನೆಯ ಕೃಷ್ಣನ ನಂತರ ದಾಯಾದಿ ಕಲಹಗಳ ಸದುಪಯೋಗವನ್ನು ಬಳಸಿಕೊಂಡ ಎರಡನೆಯ ತೈಲಪನು ಪ್ರಭಲನಾಗಿ, ರಾಷ್ಟ್ರಕೂಟರ ಸಂತತಿಯನ್ನು ಕೊನೆಗಾಣಿಸಿ ಕಲ್ಯಾಣ ಚಾಳುಕ್ಯರ ಸಾಮ್ರಾಜ್ಯವನ್ನು ಸ್ಥಾಪಿಸಿದನು.
ತೈಲಪನು ಚಕ್ರವರ್ತಿಯಾದ ತರುವಾಯ ಅವನ ಎರಡು ಶಾಸನಗಳು ತರ್ದವಾಡಿ ನಾಡಿದ ಕಾಖಂಡಕಿ[8] ಮತ್ತು ಕಾರ್ಜೋಳ[9]ಗಳಲ್ಲಿ ದೊರೆತಿವೆ. ಕಾಖಂಡಕಿಯ ಶಾಸನ ತೈಲಪದೇವ ಮಾನ್ಯಖೇಟದಿಂದ ರಾಜ್ಯವಾಳುತ್ತಿದ್ದುದನ್ನು ಹೇಳಿದೆ. ಆರನೆಯ ವಿಕ್ರಮಾದಿತ್ಯನ ಮುತ್ತಗಿಯ ಶಾಸನವು ತೈಲಪನನ್ನು ”ಚಾಳುಕ್ಯ ಶಿಕ್ಷಾಮಣಿ ತ್ರೈಳೋಕ್ಯಮಲ್ಲನಾಹವಮಲ್ಲ ಭೀಮಬಳ ರಾಜನ್ವತಿ”[10] ಎಂದಿದೆ. ಮನಗೂಳಿಯ ಶಾಸನವು ಮಸಗಿದ ಜವನಂಪೋಲ್ದು ರಾಷ್ಟ್ರಕೂಟಾಂಬರ ಭಾಸ್ವಚಂದ್ರದರಂ ಕಕ್ಕರ ನೃಪರಂ ಕಂಬ ಅವನೀಪಾಲರಂ ಸಂಹರಿಸುತ್ತಂ ಜೀಯ ಒಪ್ಪೆಂಬಿನ ವನೀತಳ ಅತ್ಯಾಯತಿಯೊಳೇ ತಳೆದನೆಂದು ಹೇಳಿ ”ಚಾಳುಕ್ಯ ರಾಜ್ಯಮನುದ್ಧರಿಸಿದ ಮರ್ತ ಮುಕುಂದ”[11] ನೆಂದಿದೆ. ಎರಡನೆಯ ಜಗದೇಕಮಲ್ಲನ ಮುತ್ತಗಿಯ ಶಾಸನ ”ಸುವರ್ಣ್ನದಾನಿ ಅವಧೀರಿತ ವೈರಿಬಲಾವಶೇಷ ಅಜಿಲೋಲುಪ ಕಲಿತೈಲ ಕುಂತಳ ದೇಶವನ್ನು ನಿಜಭುಜಾಬಳದಿಂದ ಸಮರದಾರಿಣಿಯಲ್ಲಿ ರಾಷ್ಟ್ರಕೂಟ ಭೂಕಾಂತರನ್ನು ಕಾದಿಕೊಂದು ಗೆಲ್ದುದಾಗಿ”[12] ಹೇಳಿದೆ. ಆದರೆ ತೈಲಪನ ಆಳ್ವಿಕೆಯನ್ನು ನೇರವಾಗಿ ಉಲ್ಲೇಖಿಸುವ ಶಾಸನಗಳು ಈ ಪ್ರದೇಶದಲ್ಲಿ ದೊರೆತಿಲ್ಲ.
ಅಯ್ಯುಣದೆವ : ತೈಲಪನ ನಂತರ ಆಳ್ವಿಕೆ ಮಾಡಿದ ಅವನ ಮೊಮ್ಮಗ ಅಯ್ಯಣದೇವನನ್ನು ಕುರಿತು ಎರಡನೆಯ ಜಗದೇಕಮಲ್ಲನ ಮನಗೂಳಿ ಶಾಸನ ”ವಾಸವಿಳಾಸದಿಂ ಸಿಂಹಾಸನವಷ್ಟಾದಶಂ ಪ್ರವರ್ತಿಸೆ ರಾಜ್ಯಶ್ರೀ ಸತಿಯೋಳ್ ನೆರೆದ ಯಶೋಭಾಸುರ ಚಾಳುಕ್ಯರೊಳಗೆ ಹದನೆಂಟನೆಯಂ ಚಾಳುಕ್ಯ ಕುಲಭೂಷಣನ್ ಅಯ್ಯನದೇವನ ಭೂಭುಜಂ”[13] ಎಂದಿದೆ. ಇವನ ಶಾಸನಗಳು ಈ ಪ್ರದೇಶದಲ್ಲಿ ಈವರೆಗೆ ಲಭ್ಯವಾಗಿಲ್ಲ.
ಜಗದೇಕಮಲ್ಲ ಜಯಸಿಂಹ : ಇವನ ನಂತರ ಆಳ್ವಿಕೆಯ ಸೂತ್ರ ವಹಿಸಿಕೊಂಡ ಅಯ್ಯಣದೇವನ ಇನ್ನೊಬ್ಬ ಸಹೋದರನಾದ ಜಗದೇಕಮಲ್ಲ ಜಯಸಿಂಹನನ್ನು ಮೂರನೆ ಸೋಮೇಶ್ವರನ ಇಂಗಳೇಶ್ವರ ಶಾಸನವು ”ವೀರಸಿಂಹಾಸನಾಧಿಪತಿ ನರಸಿಂಹಾವತಾರ”[14] ಎಂದರೆ, ಎರಡನೆಯ ಜಗದೇಕಮಲ್ಲನ ಮುತ್ತಗಿ ಶಾಸನ ”ಜಯಸಿಂಹ ಭೂಪನವೃಥಾರೋಪಂ”[15] ಎಂದು ಹೇಳಿದೆ.
ಮೊದಲನೆಯ ಸೋಮೇಶ್ವರ : ಜಗದೇಕಮಲ್ಲ ಜಯಸಿಂಹನ ನಂತರ ಆತನ ಹಿರಿಯ ಮಗ ಸೊಮೇಶ್ವರನು ಆಳ್ವಿಕೆಗೆ ಬಂದನು. ಇವನು ತ್ರಳೋಕ್ಯಮಲ್ಲ, ಅಹವಮಲ್ಲ ಮತ್ತು ರಾಜನಾರಾಯಣ ಬಿರುದುಗಳಿಂದ ಪ್ರಖ್ಯಾತನಾದ್ದನು. ಈತನ ಎರಡು ಶಾಸನಗಳು ಬಾಗೇವಾಡಿ ಪ್ರದೇಶದಲ್ಲಿ ದೊರೆತಿವೆ.
ಮೊದಲನೆಯ ಶಾಸನ ಬಾಗೇವಾಡಿಯಲ್ಲಿದ್ದು, ಇದು ”ತ್ರೆಳೋಕ್ಯಮಲ್ಲ ದೇವನು ಪಲ್ಲವದಿಗ್ವಿಜಯಂಗೆಯ್ದು ಕರಹಡ ನಾಡೊಳಗಣ ವಗ್ಘಾಪೂರದ ನೆಲೆವಿಡಿನಿಂದ ರಾದ್ಯವಾಳುತ್ತಿದ್ದನೆಂದು” ಹೇಳಿದೆ ಮತ್ತು ಆತನ ಹಿರಿಯರಾಣಿ ಮೈಲಳದೇವಿ ಬಾಗೇವಾಡಿಯ ಸೋಮೇಶ್ವರ ದೇವಾಲಯಕ್ಕೆ ಭೂದಾನ ನೀಡಿದ ಉಲ್ಲೇಖವಿದೆ.[16]
ಎರಡನೆಯ ಶಾಸನ ಬ್ಯಾಕೋಡ ಗ್ರಾಮದಲ್ಲಿದೆ. ತ್ರೈಳೋಕ್ಯಮಲ್ಲದೇವನು ರಾಜ್ಯವಾಳುತ್ತಿರುವಾಗ, ಆತನ ಪಾದಪದ್ಮೋಪಜೀವಿ ಮಹಾಸಾಮಂತನಾದ ತ್ರೈಳೋಪದೇವರಸನು ಬೆಳ್ಕೊಡದ ಸೋಮೇಶ್ವರ ದೇವರಿಗೆ ಭೂದಾನ ಕೊಟ್ಟ ಉಲ್ಲೆಖವಿದೆ.[17]
ಮೊದಲನೆಯ ಸೋಮೇಶ್ವರನ ನಂತರ ಎರಡನೆಯ ಸೋಮೇಶ್ವರನು ಆಳ್ವಿಕೆಗೆ ಬಂದನಾದರೂ ಅವನ ಶಾಸನಗಳಾವವು. ಈ ಪ್ರದೇಶದಲ್ಲಿ ದೊರೆತಿಲ್ಲ.
ಆರನೆಯ ವಿಕ್ರಮಾದಿತ್ಯ : ಇವನು ಕಲ್ಯಾಣ ಚಾಳುಕ್ಯರ ಪ್ರಸಿದ್ಧ ಸಾಮ್ರಾಟನಾಗಿದ್ದನು. ದುರ್ಬಲನಾದ ಅಣ್ಣ ಎರಡನೆಯ ಸೋಮೇಶ್ವರನನ್ನು ಬದಿಗೊತ್ತಿ ಕ್ರಿ.ಶ. ೧೦೭೬ರಲ್ಲಿ ಅಧಿಕಾರಕ್ಕೆ ಬಂದನು.[18] ಇವನ ಒಟ್ಟು ಏಳು ಶಾಸನಗಳು ಬಾಗೇವಾಡಿ ಪ್ರದೇಶದಲ್ಲಿವೆ.
ಹೆಬ್ಬಾಳ ಗ್ರಾಮದ ಶಾಸನ ವಿಕ್ರಮಾದಿತ್ಯ ಕಲ್ಯಾಣಪುರದಿಂದ ರಾಜ್ಯವಾಳುತ್ತಿರುವಾಗ, ಆತನ ಹಿರಿಯ ಮಗನಾದ ಮಲ್ಲಿಕಾರ್ಜುನದೇವನು ಯುವರಾಜ ಪದವಿಯನ್ನು ಹೊಂದಿ ತರ್ದವಾಡಿ ಸಾಸಿರವನ್ನು ಆಳುತ್ತಿದ್ದನು. ಅವನು ಹೆಬ್ಬಾಳ ಗ್ರಾಮದ ಸರಸ್ವತಿ ದೇವಾಲಯಕ್ಕೆ ಭೂದಾನ ನೀಡಿದ ವಿಷಯವನ್ನು[19] ಹೇಳಿದೆ.
ಎರಡನೆಯ ಶಾಸನ ಮುತ್ತಗಿ ಗ್ರಾಮದಲ್ಲಿದ್ದು, ಅಲ್ಲಿಯ ತೀಕೇಶ್ವರ ದೇವಾಲಯಕ್ಕೆ ತೀಕೆಯ ಷಣಂಗಿಯಿಂದ ಭೂಮಿ ಮತ್ತು ತೋಟಗಳ ದಾನ ನೀಡಿದ ವಿಷಯ ಹಾಗೂ ಮುತ್ತಗಿಯು ಅಗ್ರಹಾರವಾಗಿತ್ತೆಂದು ಇದರಿಂದ ಗೊತ್ತಾಗುತ್ತದೆ.[20] ಅದೇ ಗ್ರಾಮದಲ್ಲಿರುವ ಇನ್ನೊಂದು ಶಾಸನದಲ್ಲಿ ವಿಕ್ರಮಾದಿತ್ಯನ ಮಹಾಮಂಡಳೇಶ್ವರ ಗೋವಿಂದ ರಾಜನಿಂದ ಅಲ್ಲಿಯ ರಾಮೇಶ್ವರ ದೇವಾಲಯ ನಿರ್ಮಾಣ ಮಾಡಿ, ಅದಕ್ಕೆ ಭೂದಾನ ಮಾಡಿದ ವಿಷಯವನ್ನಲ್ಲದೇ ತಂಗಿ ಹೊನ್ನಕಚ್ಚಿ ಮಗ ವಿಟ್ಟ (ವಿಷ್ಣುದೇವ)ರಿಂದ ದೇವಾಲಯಕ್ಕೆ ಭೂದನ ನೀಡಿದ ಉಲ್ಲೇಖವಿದೆ.[21]
ದಿಂಡವಾರ ಗ್ರಾಮದಲ್ಲಿರುವ ನಾಲ್ಕನೆಯ ಶಾಸನದಲ್ಲಿ ಯುವರಾಜ ಮಲ್ಲಿಕಾರ್ಜುನದೇವ ತರ್ದವಾಡಿ ಸಾಸಿರವನ್ನಾಳುತ್ತಿರುವಾಗ ಸಾಮಂತ ಮಹಾಮಂಡಳೇಶ್ವರ ಬೀಷಣ ದೇವರಸನ್ನು ದಿಂಡವಾರ ಗ್ರಾಮವನ್ನೊಳಗೊಂಡು ಆರು ಹಳ್ಳಗಳ ಆಡಳಿತವನ್ನು ನೋಡಿಕೊಳ್ಳುತ್ತಿದ್ದ. ಆ ಗ್ರಾಮದಲ್ಲಿಯ ಮೌಳೇಶ್ವರ ದೇವಾಲಯಕ್ಕೆ ದಾನ ನೀಡಿದ ವಿಷಯವನ್ನು ಹೇಳಲಾಗಿದೆ.[22] ಮುಳವಾಡ ಗ್ರಾಮದ ಶಾಸನ ತೃಟಿತವಾಗಿರುವುದರಿಂದ ಯಾವುದೇ ವಿಷಯ ಲಭ್ಯವಿಲ್ಲ.
ಮೂರನೆಯ ಸೋಮೇಶ್ವರ : ಆರನೆಯ ವಿಕ್ರಮಾದಿತ್ಯನ ನಂತರ ಅಧಿಕಾರಕ್ಕೆ ಬಂದ ಭೂಲೋಕಮಲ್ಲ ಮೂರನೆಯ ಸೋಮೇಶ್ವರನ ಎರಡು ಶಾಸನಗಳು ಈ ಪ್ರದೇಶದಲ್ಲಿ ಲಭ್ಯವಾಗಿವೆ. ಇಂಗಳೇಶ್ವರ ಶಾಸನದಲ್ಲಿ ಪೇರ್ಮಾಡಿ ಅರಸನು (ಕಳಚುರಿ) ಮಹಾಮಂಡಳೇಶ್ವರನಾಗಿ ತರ್ದವಾಡಿ ಸಾಸಿರವನ್ನಾಳುತ್ತಿರುವಾಗ, ದಂಡನಾಯಕ ಸಾಯಿಪಯ್ಯನ ಶ್ರೀಕರಣ ನೀಲಕಂಠ ನಾಯಕನು ನಿರ್ಮಿಸಿದ ನೀಲಕಂಠ ದೇವಾಲಯಕ್ಕೆ ಭೂಮಿ ಹಾಗೂ ಎರಡು ಎಣ್ಣೆ ಗಾಣಗಳನ್ನು ದಾನ ನೀಡಿದ ಬಗ್ಗೆ ಹೇಳಿದೆ.[23]
ಮುಮ್ಮಡಿ ಸೋಮೇಶ್ವರ ಸ್ವತಃ ಕವಿಯಾಗಿದ್ದು, ‘ಮಾನಸೋಲ್ಲಾಸ’ ‘ಅಭಿಲಾಷಿತಾರ್ಥ ಚಿಂತಾಮನಿ’ ಎಂಬ ಗ್ರಂಥಗಳನ್ನು, ‘ವಿಕ್ರಮಾಂಕಾಭ್ಯುದಯ’ ಎಂಬ ಚಂಪು ಕಾವ್ಯವನ್ನು ರಚಿಸಿದನು. ಮಾನಸೊಲ್ಲಾಸವು ನ್ಯಾಯಶಾಸ್ತ್ರ, ವೈದ್ಯಶಾಸ್ತ್ರ, ಸಂಗೀತ, ಚಿತ್ರಕಲೆ, ಗಜಶಾಸ್ತ್ರ, ಅಶ್ವಶಾಸ್ತ್ರ ಅಲಂಕಾರ ಮೊದಲಾದ ಅನೇಕ ವಿಷಯಗಳನ್ನು ಕುರಿತ ಉದ್ಗ್ರಂಥವಾಗಿದೆ. ಇದರಿಂದ ಅವನಿಗಿದ್ದ ”ಸರ್ವಜ್ಞ ಚಕ್ರವರ್ತಿ” ಎಂಬ ಬಿರುದನ್ನು ಇಂಗಳೇಶ್ವರದ ಇನ್ನೊಂದು ಶಾಸನ ಉಲ್ಲೇಖಿಸಿದೆ. ಅಲ್ಲದೇ ಅಲ್ಲಿಯ ದೊಂಕಣಕೇರಿಯ ಒಂದುನೂರು ಮಹಾಜನರನ್ನು ಹೆಳುತ್ತ, ಬ್ರಾಹ್ಮಣರ ಸತ್ರಕ್ಕಾಗಿ ಭೂಮಿಯನ್ನು ದಾನ ಬಿಟ್ಟ ವಿಷಯವನ್ನು ಪ್ರಸ್ತಾಪಿಸುತ್ತದೆ.[24]
ಎರಡನೆಯ ಜಗದೇಕಮಲ್ಲ : ಮೂರನೆಯ ಸೋಮೇಶ್ವರನ ತರುವಾಯ ಆತನ ಹಿರಿಯ ಮಗ ಎರಡನೆಯ ಜಗದೇಕಮಲ್ಲ ಆಡಳಿತಕ್ಕೆ ಬಂದನು. ಈವರೆಗೆ ಇವನ ಐದು ಶಾಸನಗಳು ದೊರೆತಿವೆ. ಆತನಿಗೆ ‘ಪ್ರತಾಪ ಚಕ್ರವರ್ತಿ’ ಎಂಬ ವಿಶೇಷವಾದ ಬಿರುದಿತ್ತು. ಅಲ್ಲದೇ ‘ವೇರ್ಮ ಜಗದೇಕಮಲ್ಲ’ ಎಂದೂ ಸಹ ಕರೆಯಲಾಗುತ್ತಿತ್ತು. ಮೊದಲನೆಯ ಶಾಸನ ಮುತ್ತಗಿ ಗ್ರಾಮದಲ್ಲಿದ್ದು, ಸೋವಿಸೆಟ್ಟಿಯ ತಂದೆ ಚಟ್ಟಿಸೆಟ್ಟಿ ನಿರ್ಮಿಸಿದ ಪ್ರಸನ್ನ ಕೇಶವ ದೇವಾಲಯಕ್ಕೆ ಭೂದಾನ ನೀಡಿದ್ದನ್ನು ತಿಳಿಸಿದೆ.[25] ಎರಡನೆಯ ಶಾಸನದಲ್ಲಿ ಆತನ ಮಹಾಸಾಮಂತಾಧಿಪತಿ  ಮಹಾಪ್ರದಾನ ಹಡಪದ ದಿಷ್ಟಾಯಕ ಮನೆವೆರ್ಗಡೆ ಸೇನಾಧಿಪತಿ ದಂಡನಾಯಕ ಬಂಮಣಯ್ಯನ ಬಿನ್ನಹದ ಮೆರೆಗೆ ಉತ್ತಮದಗ್ರಹಾರ ಮುತ್ತಗಿಯ ಶ್ರೀ ಶಿವಲಿಂಗದೇವರಿಗೆ ಹೆಬ್ಬಾಳ ಪನ್ನೆರಡರೊಳಗಣ ನಾಗವಾಡ ಗ್ರಾಮವನ್ನು ದಾನಕೊಟ್ಟ ವಿಷಯ ಹೇಳಲಾಗಿದೆ[26] ಈ ಅವಧಿಯಲ್ಲಿ ಮಹಾಮಂಡಳೇಶ್ವರ ಬಿಜ್ಜಳದೇವನು ತರ್ದವಾಡಿನಾಡನ್ನು ಆಳುತ್ತಿದ್ದನು. ಅದೇ ಗ್ರಾಮದಲ್ಲಿರುವ ಮೂರನೆ ಶಾಸನಲ್ಲಿ ರಾಜನ ಪರಾಕ್ರಮವನ್ನು ಇಂತು ಹೋಗಳಿದೆ,
”ಚೋಳಂ ಚಾಳಾದನಂಧ್ರಂ ಶರನಿಕರ ಶ್ರೀತೋರಃ
ಶಿರೋರಂದ್ರನಾದಂ ಗೌಳಂ ಗೋಳಿಟ್ಟನಂಗಂ ಹ್ರಿತಬಲಸರ್ವ್ವಾಂಗ
ನಾದಂ ಕರಂ ನೇಪಾಳಂ ಪಾಳಾಗಿಪೋದಂ ನಿಜಜನ ಪದ್ರದಿಂ
ಗುರ್ಜ್ಜರಂ ಲಜ್ಜೆಗಟ್ಟಂ ಕಾಲಾಳೊಳ್ಕಾದಿ ಸೋಲ್ತೆಂದಡೆ ನರರಳವೆ
ಶ್ರೀ ಪ್ರತಾಪಕ್ಷಮಾಪಕಂ.”
ಮುಂದುವರೆದು ಅಲ್ಲಿರುವ ಸೋವಿಸೆಟ್ಟಿಯ ವಿನಂತಿಯ ಮೇರೆಗೆ ಪಟ್ಟ ಸಾಹಾನಿ ಹಿರಿಯ ದಂಡನಾಯಕ ಬ್ರಹ್ಮದೇವಯ್ಯನು ಮುತ್ತಗೆ ನಡುವೆ ಕೈಹಿಸೆಟ್ಟಿ ಪ್ರತಿಷ್ಠೆ ಮಾಡಿದ ದಕ್ಷಿಣಮುಖ ಚನ್ನಕೇಶವ ದೇವರಿಗೆ ಹೆಬ್ಬಾಳ ಪನ್ನೆರಡರೊಳಗಣ ಮಣಿಯೂರ ಗ್ರಾಮವನ್ನು ಧಾರಾಪೂರ್ವಗಿ ದಾನ ಕೊಟ್ಟನೆಂದಿದೆ.[27]
ಸಾಲವಾಡಿಗಿ ಗ್ರಾಮದ ಶಾಸನಲ್ಲಿ ಕಾಶ್ಮೀರಬ್ರತಿ ಮೂರುಜಾವಿ ಮುನಿಯಿಂದ ಹೊರೆಯಮೇಶ್ವರ ದೇವಾಲಯದ ಪುನಃ ರ್ನಿರ್ಮಾಣ ಮತ್ತು ಆ ದೇವಾಲಯಕ್ಕೆ ಮೂಲಿಗ ಮಾಕ್ಯಯನ ಮಗಳಾದ ಅಚ್ಚಿಕಬ್ಬೆ, ಜಗದೇಕಮಲ್ಲನ ಮನವರ್ಗಡೆ ದಂಡನಾಯಕ ಬರ್ಮಯ್ಯನಿಗೆ ಪಾರಮೇಶ್ವರ ದತ್ತಿಯಾಗಿ ಭೂಮಿ ನೀಡಿದುದನ್ನು ಹೇಳಿದೆ.[28]
ಮೂರನೆಯ ತೈಲಪ : ಎರಡನೆಯ ಜಗದೇಕಮಲ್ಲನ ತರುವಾಯ ಆತನ ಮಗ ತೈಲಪ ಅಧಿಕಾರಕ್ಕೆ ಬಂದನು. ಈತನಿಗೆ ‘ತ್ರೀಭೂವನಮಲ್ಲ’ ಮತ್ತು ‘ತ್ರೈಲೋಕ್ಯಮಲ್ಲ’ ಎಂಬ ಬಿರುದುಗಳಿದ್ದವು. ಇವನ ಒಂದು ಶಾಸನ ಮಸೂತಿ ಗ್ರಾಮದಲ್ಲಿದೆ.[29]
ಪ್ರಮುಖ ದಂಡನಾಯಕನಾಗಿದ್ದ ಕಳಚುರಿ ಬಿಜ್ಜಳ ಮತ್ತು ಕಾಕತಿಯ ಪೋಲ ಮೊದಲಾದವರು ಕ್ರಿ.ಶ. ೧೧೫೩ರ ವರೆಗೆ ತೈಲಪನನ್ನು ಸಾರ್ವಭೌಮನೆಂದು ಪರಿಗಣಿಸಿದ್ದರು. ಆದರೆ ಅನಂತರದಲ್ಲಿ ಬಿಜ್ಜಳ, ಶಿಲಾಹಾರರು ಮತ್ತು ಕಾಕತಿಯರು ಅವನ ದುರ್ಬಲತಯನ್ನು ಕಂಡು ಸ್ವತಂತ್ರರಾದರು. ಆದರೂ ತೈಲಪನು ಕ್ರಿ.ಶ.೧೧೬೨ರ ವರೆಗೆ ರಾಜ್ಯಭಾರ ಮಾಡಿದಂತೆ ತಿಳಿದುಬರುವುದು. ಇವನ ನಂತರ ರಾಜ್ಯಾಧಿಕಾರ ಸಂಪೂರ್ಣವಾಗಿ ಕಳಚುರಿ ಬಿಜ್ಜಳನ ಕೈ ಸೇರಿತು.[30]
ನಾಲ್ಕನೆಯ ಸೊಮೇಶ್ವರ : ಕಲ್ಯಾಣ ಚಾಲುಕ್ಯರ ಕೊನೆಯ ಅರಸನಾದ ವೀರ ಸೋಮೇಶ್ವರ ತನ್ನ ತಂದೆ ತೈಲಪನ ಕಾಲದಲ್ಲಿ ಚಿನ್ನತುಂಬಲ ರಾಜಧಾನಿಯಲ್ಲಿ ಮಹಾಮಂಡಳೇಶ್ವವರನಾಗಿದ್ದ. ಕ್ರಿ.ಶ. ೧೧೮೨ರ ಹೊತ್ತಿಗೆ ಕಳಚುರಿಗಳ ಬಲ ಕುಂದುತ್ತಿದ್ದಂತೆ, ದಂಡನಾಯಕ ಬಮ್ಮ, ತೇಜಿಮಯ್ಯ, ಶ್ರೀಧರ ಮುಂತಾದವರು ಚಾಳುಕ್ಯರ ಆಳ್ವಿಕೆಯನ್ನು ಪುನಃ ಸ್ಥಾಪಿಸಲು ಯತ್ನಿಸಿ ಸಫಲರಾದರು. ಇತನ ಒಂದು ಶಾಸನ ಹುಲ್ಬೆಂಚಿ ಗ್ರಾಮದಲ್ಲಿ ದೊರೆತಿದ್ದು, ”ವೈರಿಭೂಭೃದ್ಬಳಮಂ ಮಾರ್ಕ್ಕೊಂಡು ಸಂಗ್ರಾಮ ದೊಳಿಭ ಘ……ಥಂಗಳನು ದ್ಯತ್ಖೞ್ಗದಿಂದಂ ತಱಿದು ಕಳಚುರಿ ದ್ರೋಹರಂ ಕೊಂದು ಧಾತ್ರೀತಳಮಂ ಕೈಕೊಂಡು” ಎಂದು ಹೇಳಿದೆ.[31] ಅಲ್ಲದೇ ರಾಜನ ಅಧಿಕಾರಿ ಕುಮಾರದಂಡನಾಥನ ಬಿರುದುಗಳ ಉಲ್ಲೇಖವಿದೆ.
ನಾಲ್ಕನೆಯ ಸೋಮೇಶ್ವರನು ಹಲವು ಸಾಮಂತರ ಸಹಕಾರದಿಂದ ಅಧಿಕಾರವನ್ನು ಪುನಃ ಸ್ಥಾಪಿಸಿದರೂ ಕೂಡಾ ಬಹಳ ದಿವಸಗಳ ಕಾಲ ಮುಂದುವರೆಯಲಿಲ್ಲ. ರಾಜ್ಯ ವಿಸ್ತರಣೆಯ ಪೈಪೋಟಿಯಲ್ಲಿ ಯಾದವ, ಕಾಕತಿಯ, ಹೊಯ್ಸಳರ ದಾಳಿಗಳು ಪ್ರಾರಂಭವಾದವು. ಕ್ರಿ.ಶ. ೧೧೯೮ರಲ್ಲಿ ಚಾಳುಕ್ಯರ ಪರಮಾಧಿಕಾರವನ್ನು ಕೊನೆಗಾಣಿಸಿ ಯಾದವರು ಈ ಪ್ರದೇಶವನ್ನು ಹಿಡಿದಕೊಂಡರು.
ಕಳಚುರಿಯರು :
ಚಾಳುಕ್ಯರ ಮಾಂಡಲಿಕರಾಗಿದ್ದ ಕಳಚುರಿಯ ಆರು ಜನ ಅರಸರು ಸುಮಾರು ೨೦ ವರ್ಷಗಳ ಕಾಲ ಕರ್ನಾಟಕವನ್ನು ಆಳಿದರು. ಆರನೆಯ ವಿಕ್ರಮಾದಿತ್ಯನ ಕೊನೆಯ ದಿನಗಳಲ್ಲಿ ಇವರು ಬಲಿಷ್ಟರಾಗಿ ಎರಡನೆಯ ಜಗದೇಕಮಲ್ಲನ ಕಾಲದಲ್ಲಿ ಮೈಲುಗೈಯನ್ನು ಹೊಂದಿ, ಅವರ ಸಾಮ್ರಾಜ್ಯವನ್ನು ತಮ್ಮ ಕೈವಶ ಮಾಡಿಕೊಂಡರು. ಈ ಪ್ರದೇಶದಲ್ಲಿ ಇವರಿಗೆ ಸಂಬಂಧಿಸಿದ ೧೦ ಶಾಸನಗಳು ಈವರೆಗೆ ಲಭ್ಯವಾಗಿವೆ.
ಕಳಚುರಿ ಸಂತತಿಯ ಶಾಖೆಗಳು ಮಧ್ಯ ಹಾಗೂ ಉತ್ತರ ಭಾರತದ ಅನೇಕ ಪ್ರದೇಶಗಳಲ್ಲಿ ಆಳ್ವಿಕೆ ನಡೆಸಿದವು. ಮದ್ಯ ಭಾರತದ ಕಳಚುರಿ ವಂಶದ ಹೈಹೆಯ ಕುಲಕ್ಕೆ ಸೇರಿತ್ತು. ಅವರ ರಾಜಧಾನಿ ನರ್ಮದಾ ತೀರದ ಮಾಹಿಷ್ಮತಿ. ಇದೇ ವಂಶಕ್ಕೆ ಸೇರಿದ ಕರ್ನಾಟಕದ ಕಳಚುರಿಗಳು ‘ಮಾಹಿಷ್ಮತಿ ಪುರವರಾಧೀಶ್ವರ’ರೆಂದು ಕರೆದುಕೊಂಡಿದ್ದಾರೆ. ಅಲ್ಲದೇ ‘ಕಲಂಜರ ಪುರವರಾಧೀಶ್ವರ’ ರೆಂದು ಕರೆದುಕೊಂಡಿರುವುದರಿಂದ ಕಾಲಂಜರದಿಂದ (ಇಂದಿನ ಬುಂದೇಲಕಂಡ ಪ್ರದೇಶ) ಬಂದು ಈ ಪ್ರದೇಶದಲ್ಲಿ ನೆಲೆಸಿರಬಹುದೆಂದು ಊಹಿಸಲಾಗಿದೆ.
ಶಾಸನಗಳಿಂದ ತಿಳಿದು ಬರುವಂತೆ ಕರ್ನಾಟಕಕ್ಕೆ ಬಂದ ಕಳಚುರಿಯರು ತರಿಕಾಡು ನಾಡನ್ನು ತಮ್ಮ ನೆಲೆವಿಡನ್ನಾಗಿಸಿಕೊಂಡು ಅದರ ಮುಖ್ಯ ಪಟ್ಟಣ ಮಂಗಳವಾಡ ಅವರ ರಾಜಧಾನಿಯಾಯಿತು.
ಕಳಚುರಿ ವಂಶದ ಜಿಜ್ಜರಸ, ಕನ್ನಮರಸ, ಕಲ್ಯಾಣ ಚಾಳುಕ್ಯ ಮೊದಲನೆಯ ಸೋಮೇಶ್ವರನ ಕಾಲದಲ್ಲಿ ಆತನ ಮಾಂಡಳಿಕರಾಗಿದ್ದು, ಅನೇಕ ಯುದ್ಧಗಳಲ್ಲಿ ಪಾಲ್ಗೊಂಡ ಉಲ್ಲೇಖ ಶಾಸನಗಳಿಂದ ತಿಳಿದುಬರುತ್ತದೆ. ಚಾಳುಕ್ಯರ ಸಾಮಂತ ಮತ್ತು ಮಹಾಮಂಡಳೇಶ್ವರನಾಗಿ ನಿಷ್ಠೆಯಿಂದ ಆಳಿದ ಜೋಗಮನು ಮಂಗಳವಾಡವನ್ನು ಕೆಂದ್ರವನ್ನಾಗಿ ಮಾಡಕೊಂಡಿದ್ದ. ಆವನ ಆಳ್ವಿಕೆಯ ಬಗ್ಗೆ ತರ್ದವಾಡಿ ನಾಡಿನ ಮಾಸವಾಡ, ಸಿದ್ಧನಾಥ ಹಾಗೂ ಸಂಕ ಶಾಸನಗಳು ಉಲ್ಲೇಖಿಸುತ್ತವೆ.[32]
ಪೆರ್ಮಾಡಿ : ಜೋಗಮನ ತರುವಾಯ ಕ್ರಿ.ಶ. ೧೧೧೮ರಲ್ಲಿ ಅವನ ಮಗ ಪೆರ್ಮಾಡಿಯು ಅಧಿಕಾರ ವಹಿಸಿಕೊಂಡನು. ಇವನು ಮೂರನೆಯ ಸೋಮೇಶ್ವರನ ಕಾಲದಲ್ಲಿ ತರ್ದವಾಡಿ ನಾಡಿನ ಮಹಾಮಂಡಳೇಶ್ವರನಾಗಿದ್ದ ಸಂಗತಿ ಇಂಗಳೇಶ್ವರ ಮತ್ತು ವಿಜಾಪುರ (ಪ್ರಾಚ್ಯವಸ್ತು ಸಂಗ್ರಹಾಲಯ) ಶಾಸನಗಳು ಸ್ಪಷ್ಟಪಡಿಸುತ್ತವೆ.[33] ಮುತ್ತಗಿಯ ಸಂಗಮೇಶ್ವರ ದೇವಾಲಯದ ಶಾಸನವೊಂದು ಪೇರ್ಮಾಡಿಯನ್ನು,
”ನೆಗಳ್ದ ರಾಜ ಸಮಜಪೂಜಿತಪದಂ ಪೆರ್ಮಾಡಿದೇವಂ ಧರಿತ್ರಿಗೆ
ರಕ್ಷಾರ್ತ್ಥದೆ ಸೌಕ್ಷರದ್ವಜನೆ ಬಂದಿರ್ಪಂತಿರಿರ್ದಂ ಸುವರ್ಣ್ನ
ಗವೇಂದ್ರದ್ವಜನೀ ಧರಾವಳಯಮಂ ಕಾರುಣ್ಯದಿಂ ಪಾಳಿಸುತ್ತೆ
ಗಜೇಂದ್ರಾದಿಪರಾಕ್ರಮಂ ಜನನುತಂ ಶ್ರೀ ಮಾನಹೇಮಾಚಳಂ”
ಎಂದು ಹೊಗಳಿದೆ.[34]
ಆರನೆಯ ವಿಕ್ರಮಾದಿತ್ಯನ ಬಿಳ್ಗೆರೆ ಶಾಸನದ ಪ್ರಕರ ಆತನು ತನ್ನ ಮಗಳು ನಾಗಲದೇವಿಯನ್ನು ಪೆರ್ಮಾಡಿಗೆ ವಿವಾಹ ಮಾಡಿಕೊಟ್ಟನೆಂದು ತಿಳಿಯುತ್ತದೆ.[35]
ಬಿಜ್ಜಳದೇವ : ಕಳಚುರಿ ಮನೆತನಕ್ಕೆ ಸಾರ್ವಭೌಮತ್ವ ಕನಸನ್ನು ನನಸಾಗಿ ಮಾಡಿಕೊಟ್ಟ ಮಹಾಪರಾಕ್ರಮಿ ಹಾಗೂ ಮಹತ್ವಾಕಾಂಕ್ಷಿಯಾದ ಬಿಜ್ಜಳದೇವನ ನಾಲ್ಕು ಶಾಸನಗಳು ಈ ಪ್ರದೇಶದಲ್ಲಿ ದೊರೆಯುತ್ತವೆ.
ಆರನೆಯ ವಿಕ್ರಮಾದಿತ್ಯನ ನಂತರ ಭೂಲೋಕಮಲ್ಲ ಇಮ್ಮಡಿ ಜನದೇಕಮಲ್ಲನ ಕಾಲದಲ್ಲಿ ಮಹಾಮಂಡಳೇಶ್ವರ ಕುಮಾರ ಬಿಜ್ಜಳನೆನಸಿಕೊಂಡು, ಮೂರನೆಯ ತೈಲಪನ ಅಸಮರ್ತತೆಯ ಆಳ್ವಿಕೆಯ ಕಾಲದಲ್ಲಿ ಮಹಾಮಂಡಳೇಶ್ವರ ಎನ್ನುವದನ್ನು ತನ್ನ ಪ್ರಶಸ್ತಿಯಿಂದ ಕೈಬಿಟ್ಟು ಸಾಮ್ರಾಜ್ಯತ್ವವನ್ನು ಮೆರೆಯುವ ‘ಭುಜಬಲವಲ್ಲಭ’ ತ್ರಿಭುವನಮಲ್ಲ, ‘ಭುವನೈಕವೀರ’ ‘ಭುಜಬಲ ಚಕ್ರವರ್ತಿ’ ಎಂಬ ಬಿರುದುಗಳಿಂದ ಕರೆದುಕೊಂಡ. ಇವನ ಮಹತ್ವಾಕಾಂಕ್ಷೆಯನ್ನು ಸೋವಿದೇವನ ಮುತ್ತಗಿ ಶಾಸನವೊಂದು ಹೀಗೆ ಚಿತ್ರಿಸಿದೆ,
”ಕಳಚುರಿವಂಶದಾದಿ ನೃಪರೆಲ್ಲರುಮುತ್ತಮ ಚಕ್ರವರ್ತ್ತಿಗ
ಳ್ಬಳಿಕಂ ಕೆಲರ್ಸ್ವಬಾಹುಬಲವಿಲ್ಲದೆ ಮಂಡಳಿಕರ್ಕ್ಕಗಳಾದರಾಂ
ಬಳಿಯುತನಾದೆನಿನೆಂನಗೆಮಂಡಳಿಕತ್ವಮಯುಕ್ತವೆಂದು ದೋ
ರ್ಬ್ಬಳದೊಳೀ ಚಕ್ರವರ್ತಿ ಸಕಳೋರ್ಬ್ಬಿಗವಾರ್ದಜೇಯುಂ ಬಿಜ್ಜಲಂ”[36]
[bookmark: _ftnref37][bookmark: _ftnref38]ಕ್ರಿ.ಶ. ೧೧೫೮ರ ಮೊದಲನೆಯ ಮುತ್ತಗಿಯ ಶಾಸನದಲ್ಲಿ ಸ್ವತಂತ್ರನಾದ ಬಗ್ಗೆ ”ಶ್ರಿಮತ್ಕಳಚುರ್ಯ ಭುಜಬಲ ಚಕ್ರವರ್ತಿ ತ್ರಿಭುವನಮಲ್ಲ ಬಿಜ್ಜಳಕ್ಷಿತಿಪಾಳ ತರ್ದವಾಡಿಯನ್ನು ಶ್ರೀಧರ ದಂಢನಾಥನಿಗೆ ಪಾಳಿಸಲು ಕೊಟ್ಟಿರುವುದಾಗಿ” ಹೇಳಿದೆ.[37] ಎರಡನೆಯ ಶಾಸನ ಯಾಳವಾರದಲ್ಲಿ, ಮೂರನೆಯ ಶಾಸನ ಮನಗೂಳಿಯಲ್ಲಿವೆ. ನಾಲ್ಕನೆಯ ಶಾಸನ ಮುತ್ತಗಿ ಗ್ರಾಮದಲ್ಲಿದ್ದು, ”ಶ್ರೀ ಪೃಥ್ವೀವಲ್ಲಭನ ಖಿಳಪ್ರಭು ರಾಜಾಧಿರಾಜನುದ್ಧರಿತ ಭೂಪ ಪ್ರಳಯ ಕಾಲಭೈರವನಪ್ರತಿಮ ಭುಜಪ್ರತಾಪಿ ಬಿಜ್ಜಲದೇವಂ” ಎಂದು ವರ್ಣಿಸುತ್ತದೆ.[38]
ಚಕ್ರವರ್ತಿ ಎನಿಸಿಕೊಂಡ ಬಿಜ್ಜಳನಿಗೆ ಅನೇಕ ವಿರೋಧಗಳು ಉಂಟಾದುದರಿಂದ ತಾನು ಹಿಮದೆ ಸರಿದು ತನ್ನ ಎರಡನೆಯ ಮಗನಾದ ರಾಮಮುರಾರಿ ಸೋವಿದೇವನಿಗೆ ಪಟ್ಟಗಟ್ಟಿದನು, ಆದರೆ ಅವನ ತಮ್ಮ ಮೈಳುಗಿದೇವ ರಜ್ಯವಾಳಿರಬಹುದೆಂದು ಮುತ್ತಗಿ ಶಾಸನವು ಆಸ್ಪದ ನೀಡಿದೆ.
[bookmark: _ftnref39]”ಮೈಳುಗಿ ದೇವನಿಗಳ ಪರಾಧದೆ ಗೊಂಡನಶೇಷರಾಜ್ಯಮಂ
ಲೋಲತೆಯಿಂದ ವೀತನ ಸಮೀಪದೊಳಿಂ ನಿರಲಾಗದೆಂದು
ತಾಂ ಹೇಳದೆ ಸೋಮ ಭೂಪತಿಯಲ್ಲಿಗೆ ಬಂದೆಡೆ ರಾಜ್ಯವಾಯ್ತು
ಸಲ್ಲೀಲೆಯೊಳೆಂದಡಚ್ಚರಿ ಸಮುನ್ನತಿ ಕೇಶವದಂಡನಾಥ”[39]
[bookmark: _ftnref40][bookmark: _ftnref41][bookmark: _ftnref42]ರಾಯಮುರಾರಿ ಸೋವಿದೇವ : ಕ್ರಿ.ಶ. ೧೧೬೮ರಲ್ಲಿ ಬಿಜ್ಜಳ ಮೃತನಾಗಲು ಅವನ ಮಗ ರಯಮುರಾರಿ ಸೋವಿದೇವ ಪಟ್ಟಕ್ಕೆ ಬಂದು ತನ್ನ ತೊಳ್ಬಲದಿಂದ ೧೦ ವರ್ಷಗಳ ಕಾಲ ಕಳಚುರಿ ರಾಜವಾಳಿದ. ಇತರ ಆರು ಶಾಸನಗಳು ಈ ಪ್ರದೇಶದಲ್ಲಿ ಲಭ್ಯವಾಗಿವೆ. ಅವನ ರಕ್ತಬಾಂಧವರಲ್ಲಿ ಅಸಹಕಾರ ಉಂಟಾಗಿ ಪಟ್ಟವು ಸಹಜವಾಗಿ ಬರಲಿಲ್ಲವೆಂಬುದು ಮುತ್ತಗಿಯಲ್ಲಿರುವ ಮೊದಲನೆಯ ಶಾಸನದಿಂದ ತಿಳಿದು ಬರುತ್ತದೆ. ಅದು ”ಕುಂತಳ ದೇಶಕ್ಕರಸಾದಂ ತೋಳ್ಬಲದಿಂದ ಬಿಜ್ಜಲಕ್ಷಿತಿಪಸುತಂ ಕಾಂತಾರಂ ಕಳಚುರಿಸಂತಾನಂ ಸೋವಿದೇವನ ಸವಗ್ರೀವಂ” ಎಂದು ಹೇಳಿದೆ.[40] ಎರಡನೆಯ ಬಾಗೇವಾಡಿ ಶಾಸನ ಆತನ ಪಿರಿಯರಸಿ ಪಟ್ಟಮಹಾದೇವಿ ಸೋವಲದೇವಿಯನ್ನು ಹೆಸರಿಸಿದೆ.[41] ಮೂರನೆಯ ಶಾಸನ ಮುತ್ತಗಿ ಗ್ರಾಮದಲ್ಲಿದೆ. ಅದು ಸೋವಿದೇವಿಯನ್ನು ತನ್ನ ರಾಜಧಾನಿಯನ್ನು ಮಂಗಳವಾಡದಿಂದ ಮೋದೆಗನೂರಕ್ಕೆ ಬದಲಿಸಿದಂತೆ ತಿಳಿಸುತ್ತದೆ.[42] ನಾಲ್ಕನೆಯ ಶಾಸನ ಬಾಗೇವಾಡಿಯಲ್ಲಿ, ಐದನೆಯ ಶಾಸನ ಮುತ್ತಗಿ (ತೃಟಿತವಾಗಿವೆ)ಯಲ್ಲಿವೆ. ಆರನೆಯ ಶಾಸನ ಇಂಗಳೇಶ್ವರ ಗ್ರಾಮದಲ್ಲಿದ್ದು, ಸೋವಿದೇವನನ್ನು ಈ ರೀತಿಯಾಗಿ ವರ್ಣಿಸಲಾಗಿದೆ.
[bookmark: _ftnref43]”ಕಳಚುರಿ ರಾಜ್ಯದಭ್ಯುದಯಲಕ್ಷ್ಮಿಯ ಬಿಜ್ಜಲ ಚಕ್ರವರ್ತ್ತಿಗ
ಗ್ಗೆಳವೆನೆ ತಂದೆಗಿಂದಗಿ ಮಿಗಿಲು ದಿಟವೆಂಬ ಜನೋಕ್ತಿ ಎಸ್ತರಂ
ಬಳದಿರೆ ವೈರಿರಾಯ ಗಜಕೇಸರಿ ರಾಯಮುರಾರಿ ವೀರಕುಂ
ತಳಪತಿ ಸೋವಿದೇವನಸದಂ ರಿಪುರಾಯಕುಳಾಬ್ಜಕುಂಜರಂ.”[43]
[bookmark: _ftnref44][bookmark: _ftnref45]ಸಂಕಮದೇವ : ಬಿಜ್ಜಳನ ನಾಲ್ಕನೆಯ ಮಗನಾದ ಸಂಕಮದೇವನ ಒಂದು ಶಾಸನ ಮನಗೂಳಿ ಗ್ರಾಮದಲ್ಲಿದೆ. ಶಾಸನವು ಅವನನ್ನು ‘ಶನಿವಾರಸಿದ್ಧಿ’ ”ಗಿರಿದುರ್ಗಮಲ್ಲ” ‘ನಿಶ್ಯಂಕಮಲ್ಲ’ ಎಂಬ ಬಿರುದುಗಳಿಂದ ಕರೆದಿದೆ. ಅಲ್ಲದೇ ಅವನು ನವಿಲೆಯ ನೆಲೆವೀಡಿನಿಂದ ರಾಜ್ಯವಾಳುತ್ತಿದ್ದನೆಂದು ಹೇಳಾಗಿದೆ.[44] ಇವನ ಇನ್ನೊಂದು ಶಾಸನ ಬಾಗೇವಾಡಿಯ ಬಸವೇಶ್ವರ ದೇವಾಲಯದ ಕಂಬದ ಮೇಲಿದೆ. ಇದು ಸಾಸಿರ್ವರು ಬೊಂತೇಶ್ವರ ದೆವರಿಗೆ ಹೇರು ತೆರಿಗೆ ಬಿಟ್ಟಂತೆ ಉಲ್ಲೇಖಿಸಿದೆ.[45]
ಬಿಜ್ಜಳನ ನಂತರ ಕಳಚುರಿ ಸಾಮ್ರಾಜ್ಯ ಆಂತರಿಕ ಕಲಹಕ್ಕೊಳಗಾಯಿತು. ರಾಯಮುರಾರಿ ಸೋವಿದೇವ ಆಳುತ್ತಿದ್ದಂತೆಯೇ ಆತನ ಸಹೋದರ ಮಲ್ಲುಗಿ ಸ್ವತಂತ್ರನಾದ. ಅದೇ ವೇಳೆಯಲ್ಲಿ ಸೋವಿದೆವ, ಮಲ್ಲುಗಿಯರು ತಮ್ಮ ಸ್ವತಂತ್ರನಾಗಿ ಆಳಲು ಪ್ರಾರಂಭಿಸಿದ. ಈ ಮೂವರಲ್ಲೂ ಅಧಿಕಾರದ ದಾಹ ಹೆಚ್ಚುತ್ತಾ ಹೋಯಿತು. ಕಳಚುರಿ ಸಾಮ್ರಾಜ್ಯ ದುರ್ಬಲವಾಗುತ್ತಿರುವ ಈ ಸಮಯದಲ್ಲಿ ಕಲ್ಯಾಣ ಚಾಳುಕ್ಯ ವೀರಸೋಮೇಶ್ವರ ತನ್ನ ದಂಡನಾಯಕರುಗಳೊಂದಿಗೆ ಚಾಳುಕ್ಯ ಸಾಮ್ರಾಜ್ಯವನ್ನು ಕ್ರಿ.ಶ. ೧೧೮೨-೮೩ರಲ್ಲಿ ಪುನಃ ಪಡೆದನು.

ಬಸವನ ಬಾಗೇವಾಡಿ: ೪. ರಾಜಕೀಯ ಚರಿತ್ರೆ (೨)
ಸೇವುಣರು (ಯಾದವರು):
ಸೇವುಣರು ೧೨ನೆಯ ಶತಮಾನದ ಕೊನೆಯ ಭಾಗದಲ್ಲಿ ಸ್ವತಂತ್ರ ರಾಜ್ಯವನ್ನು ಸ್ಥಾಪಿಸಿದರು. ಇವರು ದ್ವಾರಾವತೀಪುರದ ಅಧಿಪತಿಗಳೆಂದೂ ಹಾಗೂ ಯಾದವ ನಾರಾಯಣ ಎಂಬ ಬಿರುದಿತ್ತೆಂದೂ ಶಾಸನಗಳಿಂದ ವ್ಯಕ್ತವಾಗುತ್ತದೆ. ಈವರೆಗೆ ಅವರ ೧೦ ಶಾಸನಗಳು ಈ ಪ್ರದೇಶದಲ್ಲಿ ದೊರೆತಿವೆ.
ಕಲ್ಯಾಣ ಚಾಳುಕ್ಯರು ಕಳಚುರಿಯರಿಂದ ಸಾಮ್ರಾಜ್ಯವನ್ನು ಪುನಃ ಪಡೆದರೂ ಅದು ಭದ್ರಗೊಳ್ಳುವ ಸ್ಥಿತಿಯಲ್ಲಿರಲಿಲ್ಲ. ರಾಜ್ಯವಿಸ್ತರಣೆಯ ಪೈಪೋಟಿಯಲ್ಲಿ ಯಾದವರ, ಹೊಯ್ಸಳರ ಮತ್ತು ಕಾಕತಿಯರ ದಾಳಿಗಳು ಪ್ರಾರಂಭವಾದವು. ಇಂಥ ಸಂದಿಗ್ಧ ಪರಿಸ್ಥಿತಿಯಲ್ಲಿ ನಾಲ್ಕನೆಯ ಸೋಮೇರ್ಶವರನು ಬನವಾಸಿಗೆ ಹೋದನು. ಚಾಳುಕ್ಯರ ಸಾಮ್ರಾಜ್ಯ ಯಾದವ ಭಿಲ್ಲಮ ಮತ್ತು ಹೊಯ್ಸಳ ಬಲ್ಲಾಳರ ಮಧ್ಯ ವಿಭಾಗವಾಯಿತು. ಯಾದವರು ಕಲ್ಯಾಣಪುರದಿಂದ ರಾಜ್ಯವಾಳಲು ಪ್ರಾರಂಭಿಸಿದರು.
ಭಿಲ್ಲಮದೇವ : ಇವನ ಮೂರು ಶಾಸನಗಳು ಈ ಪ್ರದೇಶದಲ್ಲಿವೆ. ಮೊದಲನೆಯ ಶಾಸನ ಮುತ್ತಗಿ ಗ್ರಾಮದಲ್ಲಿದ್ದು, ತನ್ನ ಭುಜಬಲ ಪರಾಕ್ರಮದಿಂದ ರಾಜ್ಯವಾಳುತ್ತಿರುವುದಾಗಿ ಹೇಳಿಕೊಂಡಿದ್ದಾನೆ.
”ಆ ಕುಂತಳದೇಶವನುರ್ವ್ವಿಕಾಂತಂ ವಿಪುಳ ಬಾಹುವಿಕ್ರಮದಿಂದಂ
ಸ್ವೀಕರಿಸಿ ರಕ್ಷಿಸುತ್ತೆ ಗುಣಾಕರನೆಸೆವಂ ಪ್ರತಾಪಿ ಭಿಲ್ಲಮದೇವಂ”
ಆತನು ತೆನವಲಗೆಯ ನೆಲೆವೀಡಿನಿಂದ ರಾಜ್ಯವಾಳುತ್ತಿದ್ದನೆಂದು ಹೇಳಲಾಗಿದೆ.[1] ಎರಡನೆಯ ಶಾಸನ ಭೈರವಾಡಿಗೆಯಲ್ಲಿದೆ. ”ಬೌದ್ಧವಾಡಿಗೆಯ ಪಶ್ಚಿಮ ಪ್ರದೇಶದ ಪ್ರಭು ಕಲ್ಲರಸನ ಅಳಿಯ ಅಚರಸನ (ಮೊಚರಸ) ಹೆಂಡತಿ ಮಾಳಿಯಕ್ಕ ಏಳಾಪುರದ ಮಹಾಜನರ ಸಮ್ಮುಖದಲ್ಲಿ ಬ್ರಾಹ್ಮಣರಿಗೆ ದಾನ ನೀಡಿದ ವಿಷಯವನ್ನು ತಿಳಿಸುತ್ತದೆ.[2]
ಜೈತುಗಿ : ಭಿಲ್ಲಮನ ನಂತರ ಅವನ ಮಗ ಜೈತುಗಿ ಪಟ್ವಕ್ಕೆ ಬಂದನು. ಅವನ ಒಂದು ಶಾಸನ ಮನಗೂಳಿ ಗ್ರಾಮದಲ್ಲಿದೆ. ಅದು ಈತನ ಸಾಹಸವನ್ನು, ”ಗುಜ್ಜರ ಪಾಂಡ್ಯ ಜೇತಚೋಳಂ ಲಲಾಳಂ ಜಿತಗೌಳಂ ಜೈತಪಾಲ ದಾತ್ರಿಪಾಲಂ” ಎಂದು ವಿವರಿಸಿದೆ.[3] ಇನ್ನೊಂದು ಶಾಸನ ಬಾಗೇವಾಡಿ ಬೊಂತೇಶ್ವರ ದೇವಾಲಯದಲ್ಲಿ ನಂದಿಮಂಟಪದ ಎಡಭಾಗದ ಕಂಬದಲ್ಲಿದೆ. ಇದರಲ್ಲಿ ಬೋಂತೇಶ್ವರ ದೇವರ ಕೇರಿಯಿಂದ ದಕ್ಷಿಣಕ್ಕಿರುವ ಕೇರಿಯನ್ನು ಕೊಂಡು ದೇವರಿಗೆ ಬಿಟ್ಟ ಬಗ್ಗೆ ವಿವರಿಸಲಾಗಿದೆ.[4]
ಸಿಂಘಣದೇವ : ಇವನು ಜೈತುಗಿ ಹಾಗೂ ಚಿಲಾದೇವಿಯವರ ಮಗ. ತಂದೆಯ ನಂತರ ಪಟ್ಟಕ್ಕೆ ಬಂದ ಈತ ದೀಘ ಕಾಲದವರೆಗೆ ರಾಜ್ಯವಾಳಿದ್ದಾನೆ. ಇವನ ನಾಲ್ಕು ಶಾಸನಗಳು ಈ ಪ್ರದೇಶದಲ್ಲಿ ದೊರೆತಿವೆ. ಮೊದಲನೆಯ ಶಾಸನ ಯಾಳವಾರ ಗ್ರಾಮದಲ್ಲಿದ್ದು, ಮಹಾಪ್ರಧಾನ ಮಲ್ಲಿದೇವದಂಡನಾಯಕನಿಂದ ಗಂಗೇಶ್ವರ ದೇವಾಲಯಕ್ಕೆ ಭೂದಾನ ನೀಡಿದ ಬಗ್ಗೆ ವಿವರವಿದೆ.[5] ಕೋಲ್ಹಾರ ಗ್ರಾಮದ ಶಾಸನ ಸಿಂಘಣದೇವನು ”ದೇವೆಂದ್ರಗಿರಿಯ ನೆಲೆವಿಡಿನೋಳು ಸುಖಸಂಕಥಾವಿನೋದದಿಂ ರಾಜ್ಯಂ ಗೆಯುತ್ತಮಿರೆ” ಎಂದು ಹೇಳಿದೆ. ಈ ಗ್ರಾಮ ಸರ್ವನಮಸ್ಯದ ಅಗ್ರಹಾರವಾಗಿತ್ತೆಂದು ತಿಳಿದುಬರುತ್ತದೆ.[6] ಹೆಬ್ಬಾಳ ಗ್ರಾಮದ ಶಾಸನದಲ್ಲಿ ಮಹಾಪ್ರಭು ದೇವರಸರ ಉಲ್ಲೇಖವಿದೆ.[7]
ಕನ್ನರ ದೇವ : ಸಿಂಘಣನ ಮಗ ಎರಡನೆಯ ಜೈತುಗಿ ಮೃತನಾಗಿದ್ದರಿಂದ ಜೈತುಗಿಯ ಮಗ ಕನ್ನರದೇವ ಪಟ್ಟಕ್ಕೆ ಬಂದನು. ಇತನ ಒಂದು ಶಾಸನ ಸಾಲವಾಡಿಗೆ ಗ್ರಾಮದಲ್ಲಿದೆ. ಕನ್ನರದೇವನನ್ನು ”ಗುರ್ಜ ರಾಯಭಯಂಕರಂ ತೆಲುಂಗರಾಯಸ್ಥಾಪನಾಚಾರ್ಯ” ಎಂದು ಹೊಗಳಿದೆ. ಕನ್ನರನ ಪ್ರಧಾನ ದಂಡನಾಯಕನಾಗಿದ್ದ ಚವುಡಿಸೆಟ್ಟಿ ಬೆಳುವಲ, ಬನವಾಸಿ, ಪಾಂಡ್ಯನಾಡು, ಹಾನುಂಗಲ್, ಕೊಂಡನಾಡು, ತರ್ದವಾಡಿ ಹೀಗೆ ಮುಖ್ಯ ಹಲವು ದೇಶಗಳನ್ನಾಳುತ್ತಿದ್ದ. ಅವರ ಮಾವ ಅಂಗರಸನು ಸಾಲವಾಡಿಗೆ, ಬಾಗೇವಾಡಿ ಮುಖ್ಯವಾಗಿ ಹಲವು ಗ್ರಾಮಗಳನ್ನು ಆಲುತ್ತಿದ್ದ ವಿಷಯ ಹೇಳಿದೆ.[8]
ಮಹದೇವ : ಕನ್ನರದೇವನ ಆಳ್ವಿಕೆಯ ಕಾಲದಲ್ಲಿ ಯುವರಾಜನಾಗಿ ಸೇವೆಸಲ್ಲಿಸುತ್ತಿದ್ದ ಮಹದೇವ ಮುಂದೆ ಅಣ್ಣನೊಂದಿಗೆ ಸಂಯುಕ್ತ ಆಳ್ವಿಕೆ ಪ್ರಾರಂಭಿಸಿದನು. ಈತನ ಒಂದು ಶಾಸನ ಇಂಗಳೆಶ್ವರ ಗ್ರಾಮದಲ್ಲಿದೆ. ಅದು ಆತ ದೇವಗಿರಿಯ ನೆಲೆವೀಡಿನಲ್ಲಿದ್ದುದನ್ನು ಮತ್ತು ಮಿಂಚುವ ಬಸವರಸ ತರ್ದವಾಡಿ ನಾಡಿನ ಸುಂಕಾಧಿಕಾರಿಯಾಗಿದ್ದುದನ್ನು ಹೇಳಿದೆ.[9]
ಮಹದೇವನ ನಂತರ ಅವನ ಮಗ ಅಮಣ ಅಧಿಕಾರಕ್ಕೆ ಬಂದನು. ಆದರೆ ಕನ್ನಮ್ಮರಸನ ಮಗ ರಾಮಚಂದ್ರದೇವನು ತನ್ನ ಹಕ್ಕಿಗಾಗಿ ಹೋರಾಟ ನಡೆಸಿ ಅಮಣನನ್ನು ಕೊಂದು ತಾನೇ ಅರಸನಾದನು. ಈತನು ಹೊಯ್ಸಳ ಮತ್ತು ಕಾಕತಿಯರ ಮೇಲೆ ಏರಿ ಹೋಗಿ ಸೋಲನ್ನು ಅನುಭವಿಸಿದನು. ಈ ವೇಳೆಯಲ್ಲಿ ಉತ್ತರ ಭಾರತದಿಂದ ಮುಸ್ಲಿಂರ ದಾಳಿಗಳು ಪ್ರಾರಂಭವಾದವು. ಅಲ್ಲಾ ಉದ್ದಿನ್ ಖಿಲ್ಜಿಯ ಸೆರೆಯಾಳಾಗಿ ದೆಹಲಿಗೆ ಒಯ್ಯಲ್ಪಟ್ಟ ರಾಮಚಂದ್ರನು ಸ್ವತಂತ್ರವನ್ನು ಕಳೆದುಕೊಂಡು ಹಿಂದಿರುಗಿದನು. ನಂತರ ಈತನ ಮಗ ಮೂರನೆಯ ಸಿಂಘಣನು ಆಡಳಿತಕ್ಕೆ ಬಂದರೂ ದಕ್ಷಿಣ ಭಾರತದ ಸಾಮ್ರಾಜ್ಯಗಳ ಒಳಜಗಳ ಹಾಗೂ ಮಲ್ಲಿಕಾಫರನ ದಾಳಿಗಳಿಂದ ದಕ್ಷಿಣ ಭಾರತವು ಮುಸ್ಲಿಂರ ವಶವಾಯಿತು.
ರಾಣಿಯರು :
ಪ್ರಾಚೀನ ಕರ್ನಾಟಕದಲ್ಲಿ ರಾಣಿಯರು ಆಡಳಿತದಲ್ಲಿ ಭಾಗವಹಿಸಿ ಅರಸನಿಗೆ ಸಹಾಯಮಾಡುತ್ತಿದ್ದರು. ಕೆಲವು ಅರಸಿಯರು ಊರು, ಆಗ್ರಹಾರ, ಭತ್ತ ಗ್ರಾಮಗಳಂಥ ಪ್ರಮುಖ ಸ್ಥಳಗಳ ಅಧಿಕಾರ ವಹಿಸಿದ್ದುಂಟು. ಇನ್ನೂ ಕೆಲವರು ಯುದ್ಧ, ದಂಡಯಾತ್ರೆಗಳನ್ನು ಕೈಗೊಂಡಿರುವರು. ದೇವಾಲಯಗಳ ನಿರ್ಮಾಣ ಹಾಗೂ ಅವುಗಳಿಗೆ ದಾನ-ದತ್ತಿಗಳನ್ನು ಬಿಡುವುದು, ಧಾರ್ಮಿಕ ಕಾರ್ಯಗಳನ್ನು ಕೈಕೊಳ್ಳುವುದು ಆಯಾ ಧರ್ಮಗಳಿಗೆ ದಾನ-ದತ್ತಿಯನ್ನಿತ್ತು ಧರ್ಮರಕ್ಷಣೆ ಮಡಿರುವರು. ತರ್ದವಾಡಿ ಸಾಸಿರದಲ್ಲಿ ಬರುವ ಕೆಲವು ಆಡಳಿತ ವಿಭಾಗಗಳನ್ನೊಳಗೊಂಡಿದ್ದ ಬಸವನ ಬಾಗೇವಾಡಿ ಪ್ರದೇಶದ ಶಾಸನಗಳಲ್ಲಿ ಐದು ಜನ ರಾಣಿಯರ ಉಲ್ಲೆಖ ಬರುತ್ತದೆ.
ಬೊಂಥಾದೇವಿ : ಚಾಲುಕ್ಯ ನಾಲ್ಕನೆಯ ವಿಕ್ರಮಾದಿತ್ಯನ ಹೆಂಡತಿಯಾದ ಬೊಂಥಾದೇವಿ ದಹಳ ದೇಶದ ಚೇಡಿ ಅರಸನಾದ ಲಕ್ಷ್ಮಣರಾಜನ ಮಗಳು. ಕಲ್ಯಾಣ ಚಾಳುಕ್ಯ ಸಾಮ್ರಾಜ್ಯ ಸ್ಥಾಪಕನಾದ ಅಹವಮಲ್ಲ ತೈಲಪನ ತಾಯಿ. ಈ ಪ್ರದೇಶದ ಮನಗೂಳಿ ಗ್ರಾಮದ ಶಾಸನದಲ್ಲಿ ಇವಳ ಕುರಿತು ಹೀಗೆ ಹೇಳಿದೆ.
”ಯಾದವ ಕುಲದೊಳ್ ಕ್ಷಿತಿಮಹಿತ ಕೀರ್ತಿದಾಹಲ
ಪತಿ ಲಕ್ಷ್ಮಣರಾಜಪುತ್ರಿ ಸೌಭಾಗ್ಯ ಸಮನ್ವೆತೆ
ಬೊಂಥಾದೇವಿ ಜಗನುತೆ ದೇವಕಿಯೆನಿಸಿ
ವಿಕ್ರಮಾಂಗನೆಯಾದಳ್
ಆದಿಯ ಚಾಳುಕ್ಯವಂಶಮಹೋಧಿ
ಸಶಿಯೆನಿಪ ವಿಕ್ರಮಾಂಕಗಂ ಬೊಂಥಾದೇವಿಗಂ
ಮಗನು ತಾನಾಧೀ ಕೃಷ್ಣಾ ವತಾರಲೀಲಂ ತೈಲಂ”[10]
ಮೈಲಳದೇವಿ : ಕಲ್ಯಾಣ ಚಾಳುಕ್ಯ ಅರಸ ಮೊದಲನೆಯ ಸೋಮೇಶ್ವರನ ಹಿರಿಯ ರಾಣಿ ಮೈಲಳದೇವಿಯ ಉಲ್ಲೇಖ ಬಾಗೇವಾಡಿ ಶಾಸನದಲ್ಲಿ ಬರುತ್ತದೆ. ಈತನ ಉಳಿದ ರಾಣಿಯರು ಸ್ವತಂತ್ರ ಆಡಳಿತ ಮಾಡುತ್ತಿದ್ದರೆ, ಮೈಲಳದೇವಿ ಮತ್ತು ಹೊಯ್ಸಳದೇವಿಯರು ಸೋಮೇಶ್ವರನೊಂದಿಗೆ ಆಡಳಿತದಲ್ಲಿ ಸಹಭಾಗಿಗಳಾಗಿ ಸುಖ ಸಂಕಥಾ ವಿನೋದದ ಪತ್ನಿಯರಾಗಿದ್ದಂತೆ ಕಂಡುಬರುವುದು. ಮೈಲಳದೇವಿಯನ್ನು ಕುರಿತು ಬಾಗೇವಾಡಿ ಶಾಸನ ಈ ರೀತಿ ಹೇಳಿದೆ.
”ನವರತ ಪರಮಕಲ್ಯಾಣಾಭ್ಯುದಯ ಸಹಸ್ರ ಫಳಭೋಗಬಾಗಿನಿ
ದ್ವಿತೀಯಲಕ್ಷ್ಮಿ ವಿಳಾಸವಿದ್ಯಾಧರಿ ದಾನಚಿಂನ್ತಾಮಣಿ
ಸವತಿಮದಭಂಜನೆ ಸಮಸ್ತಾನ್ತಱ್ಪು ರಮುಖಮುಣ್ಡನಿ
ಶ್ರೀ ತ್ರೈಳೋಕ್ಯಮಲ್ಲದೇವಿ ಶಾಳವಕ್ಷಸ್ಥಳ ನಿವಾಸಿನಿಯರಪ್ಪ
ಶ್ರೀ ಮತ್ಪಿರಿಯರಸಿಯ ರ್ಮೈಲಳದೇವಿ
ಸೋಮಗ್ರಹಣಪರ್ವ್ವ ನಿಮಿತ್ತವಾಗಿ ಲಕ್ಷಹೋಮದೋಳ್ ಕಾಲದಲ್ಲಿ
ಹೊನ್ನವಾಡಿಯಲ್ಲಿ ಬಿಟ್ಟ ದೋಣಿಯ ನೆಲಮತ್ತರ ನೂರು”
ಎಂದಿದೆ. ಮೈಲಳದೇವಿಯು ಸರ್ವರ ಸಮಕ್ಷಮದಲ್ಲಿ ಸೋಮೇಶ್ವರ ದೇಗುಲದ ಜೀಣೋದ್ಧಾರ ದೇವಭೋಗಕ್ಕೆ ಚಂದಯ್ಯ ಭಟ್ಟರಿಗೆ ದತ್ತಿ ಬಿಡಿಸಿಕೊಟ್ಟಿರುವಳು. ಈ ದೇವಸ್ಥಾನದ ಜವಾಬ್ದಾರಿ ಅಂದು ಪಾಶುಪತಯೋಗಾಚಾರ್ಯ ಜ್ಞಾನರಾಶಿ ವ್ಯಾಖ್ಯಾನ ದೇವರಿಗೆ ಸಂಬಂಧಿಸಿತ್ತು.[11]
”ಹಾವನೂರ ಶಾಸನದಲ್ಲಿ ಇವಳು ಬನವಾಸಿಯನ್ನಾಳುತ್ತಿರುವ ಬಗ್ಗೆ ತ್ರೈಳೋಕಮಲ್ಲ ದೇವರರ್ದಾಂಗನೆ ಶ್ರೀಮತ್ ಪಿರಿಯರಸಿ ಮೈಲಳದೇವಿಯರ್ ಬನವಾಸಿ ಪನ್ನಿರ್ಚ್ಚಾಸಿರಮಂ ಆಳುತ್ತಿರೆ” ಎಂದು ಹೇಳಿದೆ.[12] ಆದ್ದರಿಂದ ಮೈಲಳದೇವಿ ರಾಜ್ಯ ಆಡಳಿತದಲ್ಲಿ ಸಕ್ರಿಯವಾಗಿ ಪಾಲ್ಗೊಂಡಿದ್ದಳೆಂದು ತಿಳಿಯುತ್ತದೆ.
ಮಲ್ಲಣಿದೇವಿ : ಆರನೆಯ ವಿಕ್ರಮಾದಿತ್ಯನ ರಾಣಿ ಮಲ್ಲಣಿದೇವಿಯ ಉಲ್ಲೇಖ ಇಂಗಳೇಶ್ವರ ಗ್ರಾಮದ ಶಾಸನದಲ್ಲಿದೆ. ಸೋಮನಾಥ ದೇವಾಲಯವನ್ನು ಕಟ್ಟಿಸಿದ ಹೀಳಸೋವರಸನ ಅನ್ವಯವನ್ನು ಹೇಳುವಾಗ ಆತನ ತಂದೆಯಾದ ಹೀಳಚಂದ್ರನು ಪೆರ್ಮಾಡಿ ರಾಯನ (ಆರನೆಯ ವಿಕ್ರಮಾದಿತ್ಯ) ಪ್ರಿಯಾಂಗನೆ ಮಲ್ಲಣಿದೇವಿಯ ಮಂತ್ರಿಯಾಗಿದ್ದನೆಂದು ಹೇಳಲಾಗಿದೆ.[13] ದೆಗಳೂರು ತಾಲೂಕಿನ ಭೀಮರಾ ಶಾಸನದಲ್ಲೂ ಇವಳ ಉಲ್ಲೇಖ ಬಂದಿದೆ.[14]
ಲಕ್ಷ್ಮೀದೆವಿ : ಆರನೆಯ ವಿಕ್ರಮಾದಿತ್ಯನ ಇನ್ನೊಬ್ಬ ರಾಣಿ ಲಕ್ಷ್ಮೀದೇವಿಯ ಉಲ್ಲೇಖ ದಿಂಡವಾರ ಗ್ರಾಮದ ಶಾಸನದಲ್ಲಿದೆ.[15] ಇವಳು ಸುಮಾರು ಮೂವತ್ತು ವರ್ಷಗಳ ಕಾಲ ಆಡಳಿತದಲ್ಲಿ ಪಾಲ್ಗೊಂಡ ಬಗ್ಗೆ  ವಿವಿಧ ಪ್ರದೇಶದ ಶಾಸನಗಳಿಂದ ತಿಳಿದುಬರುತ್ತದೆ.
ಸೋವಲದೇವಿ : ಕಳಚುರಿ ರಾಯಮುರಾರಿ ಸೋವಿದೇವನ ಪಟ್ಟಮಹಿಷಿ ಸೋವಲದೇವಿಯ ಉಲ್ಲೇಖ ಬಾಗೇವಾಡಿ ಶಾಸನದಲ್ಲಿ ಬರುತ್ತದೆ.[16] ಸಾವಲದೇವಿ ಎಂದು ಕೆಲವು ಕಡೆ ಉಲ್ಲೇಖಗೊಂಡಿದ್ದುಂಟು. ಇವಳಿಗೆ ಚಾವಲದೇವಿ ಎಂಬ ಸಹೋದರಿ ಇದ್ದಂತೆ ಕಾಣುತ್ತದೆ.
ಬಾಗೇವಾಡಿಯ ಶಾಸನದಲ್ಲಿ ಸೋವಿದೇವನ ಆಳ್ವಿಕೆಯನ್ನು ಪ್ರಸ್ತಾಪಿಸಿ ಶ್ರೀಮತು ಪಿರಿಯರಸಿ ಪಟ್ಟಮಹಾದೇವಿ ಸೋವಲದೇವಿಯರ ಸೇನಭೋವ ರಾಜಾಧ್ಯಕ್ಷ ರೇವಣಯ್ಯ ನಾಯಕನು ಅಗ್ರಹಾರ ಬಾಗೇವಾಡಿಯಲ್ಲಿ ಸೋಮನಾಥ ಹಾಗೂ ಚನ್ನಕೇಶವದೇವರಿಗೆ ಅಲ್ಲಿಯ ಮಹಾಜನ ಐಯ್ನುರ್ವರು ಭೂಮಿಯನ್ನು ಶ್ರೀ ಲಕುಳೇಶ್ವರ ದೇವರಿಗೆ ದಾನಮಾಡಿ ಕೊಟ್ಟರೆಂದು ಹೇಳಲಾಗಿದೆ.[17]
ಯುವರಾಜರು :
ಅರಸರು ತಮ್ಮ ಜೀವಿತಾವಧಿಯಲ್ಲಿ ತಮ್ಮ ಮಕ್ಕಳನ್ನು ಆಡಳಿತಗಾರರನ್ನಾಗಿ ನೇಮಿಸಿ ಅವರಿಗೆ ಆಡಳಿತದ ಅನುಬವವನ್ನು ನೀಡುತ್ತಿದ್ದರು. ಸಾಮಾನ್ಯವಾಗಿ ಹಿರಿಯ ಮಗನನ್ನು ಯುವರಾಜನನ್ನಾಗಿ ನೇಮಕ ಮಾಡುತ್ತಿದ್ದುದುಂಟು. ಇವರು ತಂದೆಯ ಆಡಳಿತದಲ್ಲಿ ಭಾಗಿಗಳಾಗುತ್ತಿದ್ದರು. ಕೆಲವು ಸಲ ಸ್ವತಃ ಸೈನ್ಯದ ಮುಖಂಡತ್ವವನ್ನು ವಹಿಸಿ ದಂಡಯಾತ್ರೆಗಳನ್ನು ಕೈಕೊಳ್ಳುತ್ತಿದ್ದರು. ಧಾರ್ಮಿಕ ಕಾರ್ಯಗಳಲ್ಲಿ ಪಾಲ್ಗೊಂಡು ಅನೇಕ ದನ-ದತ್ತಿಗಳನ್ನು ಬಿಡುತ್ತಿದ್ದರು. ಅಲ್ಲದೇ ರಾಜ್ಯದ ವಿವಿಧ ವಿಭಾಗಗಳ ಅಧಿಕಾರಿಗಳಾಗಿ ನೇಮಕಗೊಳ್ಳುತ್ತಿದ್ದರು.
ಮಲ್ಲಿಕಾರ್ಜುನ : ಈ ಪ್ರದೇಶದ ಹೆಬ್ಬಾಳ ಗ್ರಾಮದ ಶಾಸನದಲ್ಲಿ ಕಲ್ಯಾಣ ಚಾಳುಕ್ಯ ಅರಸ ಆರನೆಯ ವಿಕ್ರಮಾದಿತ್ಯನ ಹಿರಿಯ ಮಗ ಮಲ್ಲಿಕಾರ್ಜುನದೇವನು ಯುವರಾಜನಾಗಿ ತರ್ದವಾಡಿ ನಾಡನ್ನಾಳುತ್ತಿದ್ದ ವಿವರವಿದೆ. ಯುವರಾಜ ಮಲ್ಲಿಕಾಜುನದೇವನು ದಂಡನಾಯಕ ಬೀವಣಯ್ಯನ ವಿನಂತಿಯ ಮೇರೆಗೆ ಹೆಬ್ಬಾಳದ ಸರಸ್ವತಿ ದೇವಿಗೆ ಭೂದಾನವನ್ನಿತ್ತನೆಂದು ಹೇಳಲಾಗಿದೆ. ಅವನಿಗಿದ್ದ ಅನೇಕ ಪ್ರಶಸ್ತಿಗಳನ್ನು ವರ್ಣನೆ ಮಾಡಿರುವ ದಿಂಡವಾರ ಶಾಸನ ಶ್ರಿಮದ್ಯುವರಾಜಂ ಮಲ್ಲಿಕಾರ್ಜುನ ದೇವರು ತರ್ದವಾಡಿ ಸಾಸಿರಮಂ ತ್ತಿಭೋಗಾಭ್ಯಂತರ ಸಿದ್ಧಿಯಿಂದಾಳುತ್ತಮಿರೆ ಎಂದಿದೆ.[18]
ಪ್ರಾಚೀನ ಕರ್ನಾಟಕದ ರಾಜಕೀಯ ಚರಿತ್ರೆಯಲ್ಲಿ ಅರಸರು ರಾಜಧಾನಿ ಅಥವಾ ರಾಜ್ಯದ ಕೇಂದ್ರದಲ್ಲಿ ಆಳ್ವಿಕೆ ಮಾಡುತ್ತಿದ್ದರೆ, ಆಡಳಿತದ ಅನುಕೂಲಕ್ಕಾಗಿ ವಿಶಾಲವಾದ ಸಮ್ರಾಜ್ಯವನ್ನು ಅನೇಕ ವಿಭಾಗಗಳನ್ನಾಗಿ ಮಾಡಿ, ಅಲ್ಲಿಯ ಆಡಳಿತವನ್ನು ಯಶಸ್ವಿಯಾಗಿ ನೋಡಿಕೊಂಡು ಹೋಗಲು ಮಹಾಮಂಡಳೇಶ್ವರರು. ದಂಡನಾಯಕರು, ಮಹಾಸೇನಾಪತಿಗಳನ್ನು ನೇಮಕ ಮಾಡುತ್ತಿದ್ದರು. ಅವರು ಆಯಾ ಪ್ರದೇಶದ ತೆರಿಗೆ ವಸೂಲಿ, ನ್ಯಾಯ ನಿರ್ಣಯ, ದೇವಾಲಯಗಳ, ಕೆರೆ-ಕಾಲುವೆಗಳ, ರಸ್ತೆಗಳ ನಿರ್ಮಾಣವಲ್ಲದೇ ಮೊದಲಾದ ಲೋಕೋಪಯೋಗಿ ಕಾರ್ಯಗಳನ್ನು ಮಾಡುವುದು ಹಾಗೂ ಧಾರ್ಮಿಕ ಕಾರ್ಯಗಳನ್ನು ಕೊಗೊಳ್ಳುವುದು ದಾನ-ದತ್ತಿಗಳನ್ನು ಬಿಡುವುದು. ಸೈನ್ಯದ ವ್ಯವಸ್ಥೆ, ದಂಡಯಾತ್ರೆಯ ಕಾಲಕ್ಕೆ ಅರಸನಿಗೆ ಸಹಾಯ ಮಾಡುವುದು ಹೀಗೆ ಮುಂತಾದವಗಳನ್ನು ನೋಡಿಕೊಳ್ಳುತ್ತಿದ್ದರು.
ಮಹಾಸಾಮಂತಾಧಿಕಾರಿಗಳು ಸ್ವತಂತ್ರರಾಗಿದ್ದರೂ ಅರಸನ ಆಜ್ಞೆಯನ್ನು ಪಾಲಿಸುತ್ತಿದ್ದರು. ಅವರು ಅರಸನಿಗೆ ವರ್ಷಕ್ಕೆ ನಿರ್ದಿಷ್ಟಪಡಿಸಿದ ಕಪ್ಪನ್ನು ಕೊಡುತ್ತಿದ್ದುದಲ್ಲದೇ ಆತನು ಕೇಳಿದಾಗ ಸೈನ್ಯದ ಸಹಾಯವನ್ನು ಒದಗಿಸುತ್ತಿದ್ದರು. ಅಸಮರ್ಥ ಅರಸರು ಆಡಳಿತಕ್ಕೆ ಬಂದಾಗ ಆಗಾಗ ಸ್ವತಂತ್ರರಾಗಿದ್ದುಂಟು.
ಈ ಮೇಲೆ ಹೇಳಿದ ಅಧಿಕಾರಿಗಳು ತರ್ದವಾಡಿ ನಡಿಗೆ ಹೊರತಾಗಿರಲಿಲ್ಲ. ತರ್ದವಾಡಿ ಸಾಸಿರವನ್ನು ಅನೇಕ ಅಡಳಿತ ಕೆಂದ್ರಗಳನ್ನಾಗಿ ವಿಭಾಗವಾಡಿ, ವಿವಧ ಅಧಿಕಾರಿಗಳನ್ನು ನೇಮಕಮಾಡಲಾಗಿತ್ತು, ಬಸವನ ಬಾಗೇವಾಡಿ ಪ್ರದೇಶದ ಆಡಳಿತವನ್ನು ನೋಡಿಕೊಂಡ ಆಧಿಕಾರಿಗಳನ್ನು ಪ್ರಮುಖರಾದವರು ಈ ರೀತಿಯಾಗಿದ್ದಾರೆ.
ಮಹಾಮಂಡಳೇಶ್ವರರು :
ವಿಕ್ರಮಾದಿತ್ಯದೇವ : ಈ ಪ್ರದೇಶದ ಮುತ್ತಗಿ ಮತ್ತು ದಿಂಡವಾರ ಗ್ರಾಮಗಳ ಶಾಸನಗಳಲ್ಲಿ ಮಹಾಮಂಡಳೇಶ್ವರರ ಉಲ್ಲೇಖ ಬರುತ್ತದೆ. ಕ್ರಿ.ಶ. ೧೧೧೦ರ ಮುತ್ತಗಿಯ ಶಾಸನದಲ್ಲಿ ಮಹಾಮಂಡಳೇಶ್ವರ ವಿಕ್ರಮಾದಿತ್ಯದೇವರ ಬಗ್ಗೆ ”ಮುತ್ತಗೆ ಮುವತ್ತು ಮನಾಳ್ದರಸುಗೆಯ್ಯುತ್ತಿದ್ದ ಮಂಡಳಿಕ ಯವದಂಡಂ ಮಹಾಮಂಡಳೇಶ್ವರಂ ಶ್ರೀ ವರ್ಧಮಾನ ಪುರವರಾಧೀಶ್ವರ ನೆನಸಿದ ವಿಕ್ರಮಾದಿತ್ಯದೇವಂ ಗಮಾನನರಸಿ ಚಾಳುಕ್ಯ ಚಕ್ರವರ್ತ್ತಿ ಮಗಂ ಯುವರಾಜಂ ಮಲ್ಲಿಕಾರ್ಜುನದೇವಂ ಮಗಳು ಶ್ರೀಮಹಾದೇವಿಗಂ ಭಿನ್ನಪಂ ಗೈಯಲಿ ರಿಬ್ಬರಂ ಶ್ರೀಮತ್ತ ತ್ರಿಭುವನಮಲ್ಲದೇವರಿಗೆ ಭಿನ್ನಪಂ ಗೈದು ಸರ್ವನಮಶ್ಯಂ ಮಾಡಿಕೊಡೆ ಪಡೆದು” ಎಂದು ಹೇಳಿದೆ.[19] ಈತನು ಯುವರಾಜ ಮಲ್ಲಿಕಾರ್ಜುನನ ಮಗಳು ಮಹಾದೇವಿಯ ಗಂಡನೆಂಬುವುದು ಶಾಸನದಿಂದ ಗೊತ್ತಾಗುತ್ತದೆ.
ಭೀಷಣದೇವರಸ : ಕ್ರಿ.ಶ. ೧೧೧೨ರ ದಿಂಡವಾರ ಗ್ರಾಮದ ಶಾಸನದಲ್ಲಿ ಆರನೆಯ ವಿಕ್ರಮಾದಿತ್ಯನು ಜಯಂತಿಪುರ ನೆಲೆವೀಡಿನಿಂದ ಆಳುತ್ತಿರುವಾಗ ಮತ್ತು ಯುವರಾಜ ಮಲ್ಲಿಕಾರ್ಜುನದೇವನು ತರ್ದವಾಡಿ ನಾಡನ್ನಾಳುತ್ತಿರುವಾಗ, ಆತನ ಶ್ರೀಮನ್ಮಾಹಾಮಂಡಳೇಶ್ವರ ಭೀಷಣದೇವರಸರು ಕೆಂಪಣ ಕುಳಿಯಾರುಂಬಾಡದ ಬಳಿಯ ದಿಂಡವುರಮಂ ತ್ರೀಭೋಗಾಭ್ಯಂತರಸಿದ್ಧಿಯಿಂದಾಳುತ್ತಿರುವಾಗ ಅಲ್ಲಿಯ ಮುಳೇಶ್ವರ ದೇವಾಲಯಕ್ಕೆ ದಾನಕೊಟ್ಟ ವಿಷಯ ಹೇಳಲಾಗಿದೆ.[20]
ದಂಡನಾಯಕರು ಮತ್ತು ಸೇನಾಪತಿಗಳು :
ಇವರು ಅರಸನು ನೆರೆರಾಜ್ಯಗಳ ಮೆಲೆ ಯುದ್ಧ ಕೈಗೊಂಡಾಗ ಅವನಿಗೆ ಸಹಾಯಕರಾಗಿ ಯುದ್ಧದಲ್ಲಿ ಭಾಗವಹಿಸುತ್ತಿದ್ದರು. ಕೆಲವು ಸಲ ಸೈನ್ಯದ ಮುಖಂಡತ್ವವನ್ನು ವಹಿಸಿಕೊಂಡು, ಯುದ್ಧದಲ್ಲಿ ವಿಜಯಿಗಳಾಗಿದ್ದುಂಟು. ಈ ದಂಡನಾಯಕರು ಮತ್ತು ಸೇನಾಪತಿಗಳು ಯುದ್ಧದಲ್ಲಿ ಭಾಗವಹಿಸುವುದರೊಂದಿಗೆ ಅಯಾ ಪ್ರದೇಶದ ಆಡಳಿತದಲ್ಲಿ ಭಾಗಿಗಳಾಗುತ್ತಿದ್ದರು. ಅವರು ಅನೇಕ ದಾನ-ದತ್ತಿಗಳನ್ನು ಬಿಟ್ಟಿದ್ದಾರೆ. ಈ ಪ್ರದೇಶದ ೧೩ ಶಾಸನಗಳಲ್ಲಿ ಇವರ ಉಲ್ಲೇಖವಿದೆ.
ಗೋವಿಂದರಾಜ (೧೦೭೯) : ಆರನೆಯ ವಿಕ್ರಮಾದಿತ್ಯನ ದಂಡನಾಯಕನಾದ ಗೋವಿಂದರಾಜನ ಉಲ್ಲೇಖ ಮುತ್ತಗಿ ಶಾಸನದಲ್ಲಿ ಬರುತ್ತದೆ. ಮುತ್ತಗೆಯ ರಾಮೇಶ್ವರ ದೇವಾಲಯದ ನಿರ್ಮಾಣ, ಭೂದಾನ ಮತ್ತು ತಂಗಿ ಹೊನ್ನಕಚ್ಚಿಯ ಮಗ ವಿಟ್ಟ (ವಿಷ್ಣುದೇವ) ರಿಂದ ಅದೇ ದೇವಾಲಯಕ್ಕೆ ಭೂದನ ನೀಡಿದ ಕುರಿತು ಹೇಳಲಾಗಿದೆ.[21]
ಭೀವಣಯ್ಯ (೧೦೯೫) : ಹೆಬ್ಬಾಳ ಗ್ರಾಮದ ಶಾಸನದಲ್ಲಿ ದಂಡನಾಯಕ ಭೀವಣಯ್ಯನ ಉಲ್ಲೇಖವಿದೆ. ಅವನ ಸಹಾಸವನ್ನು ಕುರಿತು, ಮಹಾಸಾಮನ್ತಾಧಿಪತಿ ಮಹಾಪ್ರಚಂಡ ದಂಡನಾಯಕ ನೀತಿನಿತುಬಿನೀಕು ಸುಮಸಾಯಕಂ ವಿಪ್ರಕು೪ ಕುಮುದ ಕೌಮುದೀವಿಳಾಸಂ ಕೀರ್ತಿಲಕ್ಷ್ಮೀ ನಿವಾಸಂ ಸೌಜನ್ಯವಜ ಜವನಮಾರ್ತಣ್ಡ ನುಡಿದನ್ತೆಗಣ್ಡಂ ನಿಯೋಗ ಯೋಗಂಧರಂ ಸಮರಧರಂ ಕಾಶ್ಮೀರ ವಿಷಯ ಮುಖಮಂಣ್ಡನಂ ಸ್ವಾಮಿದ್ರೋಹ ಶಿರಸ್ಖಂಣ್ಡನಂ ಶ್ರೀಮುತ್ತೃಭುವನಮಲ್ಲ ದೇವಪಾದಾಬ್ಜಭೃಗಂ ಗುಣಗಣೋತ್ತುಂಗ ನಾಮಾದಿ ಸಮಸ್ತ ಪ್ರಶಸ್ತಿ ಸಹಿತಂ ಶ್ರೀಮನ್ಮಾಹಾಪ್ರಧಾನಂ ಸಹಾವಾಸಿಗಳಧಿಷ್ಠಾಯಕಂ ಪತ್ತಳೆಕರಣಂ ದಂಡನಾಯಕಂ ಭೀವಣಯ್ಯಂಗಳ ಭಿನ್ನಪದಿ ಎಂದು ಹೇಳಿದೆ.[22]
ಸಾಯಿಮಯ್ಯ (೧೧೨೮) : ಈ ಪ್ರದೇಶದ ಇಂಗಳೇಶ್ವರ ಗ್ರಾಮದ ಶಾಸನದಲ್ಲಿ ಚಾಳುಕ್ಯ ಮೂರನೆಯ ಸೋಮೇಶ್ವರನ ಕಾಲದಲ್ಲಿ ಮಹಾಮಂಡಳೇಶ್ವರ ಪೆರ್ಮಾಡಿ ಅರಸರು ತರ್ದವಾಡಿ ಸಾಸಿರವನ್ನಾಳುತ್ತಿರುವಾಗ, ದಂಡನಾಯಕ ಸಾಯಿಪಯ್ಯನು ಶ್ರೀಕರಣ ನೀಲಕಂಠ ನಾಯಕರು ನಿರ್ಮಿಸಿದ ನೀಲಕಂಠ ದೇವಾಲಯಕ್ಕೆ ನೀಡಿದ ಭೂದಾನದ ಉಲ್ಲೇಖವಿದೆ.[23]
ಬಮ್ಮಯ್ಯ (೧೧೪೨–೪೭) : ಈ ದಂಡನಾಯಕನ ಉಲ್ಲೇಖ ಈ ಪ್ರದೆಶದ ಮೂರು ಶಾಸನಗಳಲ್ಲಿ ಬರುತ್ತದೆ. ಈತನು ಚಾಳುಕ್ಯ ಅರಸ ಎರಡನೆಯ ಜಗದೇಕಮಲ್ಲನ ಕಾಲದಲ್ಲಿ ಬಮ್ಮಯ್ಯ ಅಥವಾ ಬಂರ್ಮ್ಮಣ ಎಂಬ ಹೆಸರಿನಿಂದ ಪ್ರಸಿದ್ಧ ದಂಡನಾಯಕನಾಗಿದ್ದ. ಮುತ್ತಗಿ ಗ್ರಾಮದ ಶಾಸನದಲ್ಲಿ ಆತನ ಪರಾಕ್ರಮವನ್ನು,
”ಅಳುತಬಳಂ ಪ್ರತಾಪನಿಧಿ ತಾಂ ಪಡೆದೆಪಿಂ ಜಗದೇಕಮಲ್ಲ ಭೂಪತಿ
ಬೆಸಸಲ್ಕೆ ಹೊಯ್ಸಳನ ನಾರ್ದ್ದೆಱೆಯಟ್ಟಿ ತಗುಳ್ದು ತೂಳ್ದು ಮಾರುತಿಯ
ವೊಲೊಂದು ದೀಂಕಿನೊಳವಂ ಬಿರುತಂಬುಧಿ ವಾಯ್ದನೆಂದೊಡುದ್ಧ
ತೆಕೆಯಿನಾಂ ಪರಾರ್ದ್ಧುರ ದೊಳ್ಳಿ ಕಲಿ ಬಂರ್ಮ್ಮಣದಂಡನಾಥನಂ”
ಎಂದು ಹೇಳಿದೆ.[24]
ಬಂರ್ಮ್ಮಣ ದಂಡನಾಯಕನ ವಿನಂತಿಯ ಮೇರೆಗೆ ಶಿವಲಿಂಗ ದೇವಾಲಯಕ್ಕೆ ಅರಸನು ನಾಗವಾಡ ಗ್ರಾಮವನ್ನು ದಾನ ಕೊಟ್ಟಿದ್ದಾನೆ.
ಅದೇ ಗ್ರಾಮದ ಮತ್ತೊಂದು ಶಾಸನದಲ್ಲಿ ಸೋವಿಸೆಟ್ಟಿಯ ಅಜ್ಜ ಕಹಿಸೆಟ್ಟಿಯಿಂದ ನಿರ್ಮಾಣವಾದ ದಕ್ಷಿಣಾಮುಖ ಚನ್ನಕೇಶವ ದೇವಾಲಯಕ್ಕೆ ಅರಸನು ಸೋವಿಸೆಟ್ಟಿ ಮತ್ತು ಪಟ್ಟ ಸಾಹಾನಿ ಹಿರಿಯ ದಂಡನಾಯಕ ಬ್ರಹ್ಮ ದೇವಯ್ಯನ ವಿನಂತಿಯ ಮೇರೆಗೆ ಮಣಿಯೂರ ಗ್ರಾಮ ದಾನ ನೀಡಿದ ಬಗ್ಗೆ ಹೆಳಲಾಗಿದೆ.[25] ಸಾಲವಾಡಿಗೆ ಗ್ರಾಮದ ಶಾಸನದಲ್ಲೂ ಈತನ ಹೆಸರು ಬರುತ್ತದೆ.[26]
ಹಮ್ಮರಸ (೧೧೬೫) : ಮುತ್ತಗಿಯ ಶಾಸನದಲ್ಲಿ ತರ್ದವಾಡಿ ಸಾಸಿರದ ಹಮ್ಮರಸ ದಂಡನಾಯಕನ ಉಲ್ಲೇಖವಿದೆ. ಆತನು ಮುತ್ತಗಿ ಪ್ರಸನ್ನಕೇಶವ ದೇವಾಲಯಕ್ಕೆ ತೋಟದ ಬಣ್ನಿಗೆ ದರೆಯನ್ನು ಪಾರಮೇಶ್ವರ ದತ್ತಿಯಾಗಿ ಬಿಟ್ಟಿದ್ದಾನೆ.[27]
ಕೇಶವ (೧೧೭೦) : ಈತನ ಬಗ್ಗೆ ಮುತ್ತಗಿ ಶಾಸನದಲ್ಲಿ ರಾಯಮುರಾರಿ ಸೋವಿದೇವನ ಸರ್ಬ್ಬಾಮಾತ್ಯ ಮಹಾಮಂತ್ರಿ ಶಿಖಾಮಣಿ ಹಿರಿಯದಂಡನಾಯಕ ಕೇಶಿಮಯ್ಯಂಗಳ ಎಂದು ಹೇಳಿದೆ. ಮುಂದುವರೆದು ದ್ವಾಪಾರದಂದು ಗೋವಳತಿ ಗೋಪಿಯನಂದನ ಕಂದನಾದನೆಂ ಬಾಪಳಿಯಲ್ಲಿಮಂ ಕಳೆಯಲೆಂದು ವಿಷಿಷ್ಟ ವಶಿಷ್ಠಿಗೋತ್ರದಾ ಗೋಪತಿ ನಾಯಕಂಗೆ ಸುಪತಿಬ್ರತೆ ಬಲ್ಲವಬಾಯಿಗಂ ಮಗಂ ಶ್ರೀಪತಿಯಾದನೆಂದು ಜಗವೆಂಬುದು ಕೇಶವ ದಂಡನಾಥನಂ” ಎಂದಿದೆ.[28]
ಸೋವಿದೇವ (೧೧೭೬) : ಇಂಗಳೇಶ್ವರ ಗ್ರಾಮದ ಶಾಸನದಲ್ಲಿ ದಂಡನಾಯಕ ಸೋವಿದೇವನ ಬಗ್ಗೆ ”ತೇಜದೊಳರ್ಕ್ಕನಂನ್ನನೆ ಲಸತ್ಯಂ ಮದರ್ಯ್ಯದೊಳ್ಕಾಮನಂನ್ನನೆ ದಂಡಾಧಿಪತಿ ಸೊವಿದೇವನೆನೆಲಿನ್ನೇಂ ವೆಣ್ನಿಪೆಂ ಬಣ್ಣಿಪೆಂ” ಎಂದು ಹೇಳಿದೆ.[29]
ಮಲ್ಲಿದೇವ : ಇವನ ಬಗ್ಗೆ ಯಾಳವಾರ ಗ್ರಾಮದ ಶಾಸನದಲ್ಲಿ ಶ್ರೀಮನುಮಾಹಾಪ್ರಧಾನಂ ಲಾಳಖಂಡೆಯಕಾರರ ಅಧಿಷ್ಠಾಯಕಂ ಮಾಳವಿ ಕಾಟಕ ಸೊರೆಕಾರಂ ಭೋಜರಾಯದಿಸೆ ಪಟ್ಟರಾಯದಂಡನಾಥ ಭುಜಬಳಭೀಮ ಗಂಡ ಗೋಪಾಳದಾನಮುರಾರಿ ಮಹಾಪ್ರಚಂಡ ಮಲ್ಲದೇವ ದಂಡನಾಯಕನು ನಿತಾಂತೋದಾರ್ಯ್ಯದೊಳು ಕರ್ಣ್ನನಂನ್ನನೆ ಯಾಗಿದ್ದು ಅಗ್ರಹಾರ ಏಳಾಪುರದ ಗಂಗೇಶ್ವರ ದೇವರಿಗೆ ಭೂದಾನ ನೀಡಿದನೆಂದು ಹೇಳಿದೆ.[30]
ಮಹಾಸೇನಾಪತಿ ಮತ್ತು ಅಧಿಕಾರಿಗಳು :
ದಂಡನಾಥ ಕುಮಾರ ಬೊಮ್ಮರಸ ಕಲ್ಯಾಣ ಚಾಳುಕ್ಯ ಸೋಮೇಶ್ವರನ ಪ್ರಧಾನ ಸೇನಾಪತಿಯಾದ ಕುಮಾರ ಬೊಮ್ಮರಸ ದಂಡನಾಥನ ಬಗ್ಗೆ ಹುಲ್ಬೆಂಚಿ ಶಾಸನದಲ್ಲಿ ಈತನು ಕಲಚುರಿ, ಹೊಯ್ಸಳ, ಚೋಳರನ್ನು ಪರಾಜಯಗೊಳಿಸಿ ಬಿರುದು ಪಡೆದುಕೊಂಡು ಉಲ್ಲೆಖವಿದೆ.[31] (ಶಾಸನ ತೃಟಿತವಾಗಿದೆ)
ಪೇಯಿಯ ಸಾಹಣಿ ಮತ್ತು ಮಲ್ಲೆಯ ಸಾಹಾಣಿ (೧೧೮೯–೯೨) : ಯಾದವ ಬಿಲ್ಲಮದೇವನು ತೆನಲಗೆಯ ನೆಲಿವೀಡಿನಿಂದ ಆಳುತ್ತಿರುವಾಗ ಆತನ ಪಾದಪದ್ಮೋಪಜೀವಿ ಶ್ರೀಮನ್ಮಹಾಪ್ರಧಾನಂ ಬಾಹತ್ತರ ನಿಯೋಗಾಧಿಪತಿ ಪಟ್ಟಸಾಹಾಣಾಧಿಪತಿ ವೊಡೆಯರಾಯಂ ಪೇಯಿಯ ಸಾಹಾಣಿ ಶ್ರೀಮನ್ಮಹಾಪ್ರಧಾನಂ ಸೇನಾಪತಿ ಮಾಂಡಳಿಕ ಮಲ್ಲೆಯ ಸಾಹಾಣಿಯರ ವಿನಂತಿಯ ಮೇರೆಗೆ ಅರಸನು ಮುತ್ತಗೆಯ ಶಂಕರ ಸ್ವಮಿಯ ಅಜ್ಜ ಚೌಡಿಸೆಟ್ಟಿ ನಿರ್ಮಿಸಿದ ಲಕ್ಷ್ಮೀ-ನರಸಿಂಹ ದೇವಾಲಯಕ್ಕೆ ಬಿವವೂರ ಗ್ರಾಮ ದಾನ ನೀಡಿದ ಉಲ್ಲೇಖ ಮುತ್ತಗಿ ಗ್ರಾಮದ ಶಾಸನದಲ್ಲಿದೆ.[32]
ದಾಸಿಮಯ್ಯ (೧೧೬೫) : ಕಳಚುರಿ ಬಿಜ್ಜಳನ ಆಳ್ವಿಕೆಯಲ್ಲಿ ರಾಜಾಧ್ಯಕ್ಷ ಸುಂಕವೆರ್ಗಡೆ ದಾಸಿಮಯ್ಯನಿಂದ ಮುತ್ತಗೆಯ ರಾಮೇಶ್ವರ ದೇವಾಲಯಕ್ಕೆ ಹೆಂರ್ಜುಂಕ ವಡ್ಡರಾವುಳ ತೆರಿಗೆಗಳ ದಾನ ನೀಡಿದ ಬಗ್ಗೆ ಅಲ್ಲಿಯ ಶಾಸನದಲ್ಲಿ ಹೇಳಲಾಗಿದೆ.[33]
ರೇವಣಯ್ಯನಾಯಕ (೧೧೭೦) : ರಾಯಮುರಾರಿ ಸೋವಿದೇವನ ಆಳ್ವಿಕೆಯ ಕಾಲದಲ್ಲಿ ರಾಜಧ್ಯಕ್ಷ ರೇವಣಯ್ಯ ನಾಯಕನು ಬಾಗೇವಾಡಿಯಲ್ಲಿ ಸೋಮನಾಥ ಮತ್ತು ಚನ್ನಕೇಶವ ದೇವಾಲಯಗಳನ್ನು ನಿರ್ಮಿಸುತ್ತಾನೆ. ಆವುಗಳಿಗೆ ಮಹಾರಾಣಿ ಸೋವಲದೇವರಸಿಯ ಸೇನಬೋವ ಮತ್ತು ೫೦೦ ಮಹಾಜನರಿಂದ ಭೂದಾನ ನೀಡಿದ ಉಲ್ಲೇಖ ಬರುತ್ತದೆ.[34]
ಮನ್ನೆಯರು :
ಮನ್ನೆಯರು ಚಕ್ರವರ್ತಿ ಇಲ್ಲವೆ ಮಹಾಮಂಡಳೇಶ್ವರರಿಂದ ಮನ್ನಣೆಯನ್ನು ಪಡೆದು ನಾಡಿನ ಉಪವಿಭಾಗಗಳಲ್ಲಿ ಆಳ್ವಿಕೆ ಮಾಡುತ್ತಿದ್ದರು. ಪ್ರಾಚೀನ ಕರ್ನಾಟಕದಲ್ಲಿ ವಿವಿದೆಡೆಗಳಲ್ಲಿ ಆಳ್ವಿಕೆ ಮಾಡಿದ ಶಿಲಾಹಾರರ ಶಾಖೆಯೊಂದು ಕಲ್ಯಾಣ ಚಾಳುಕ್ಯರ ಕಾಲದಲ್ಲಿ ಮುತ್ತಗಿಯಲ್ಲಿ ಬೆಳೆದು ಬಂದಿತ್ತು. ಅವರನ್ನು ಶಿಲಾಹಾರರೆಂದು ಕರೆಯಲಾಗಿದೆ.
ಮುತ್ತಗೆ ಶಿಲಾಹಾರರು : ಕೂಪಣ ಪುರವರಾಧೀಶ್ವರರಾದ ಮುತ್ತಗೆ ಶಿಲಾಹರರು ಸುವರ್ಣ ಗರುಡ ಧ್ವಜ ಪತಾಕೆಯನ್ನು ಹೊಂದಿದ್ದು, ವಿಜಯಲಕ್ಷ್ಮೀ ಸಂಶ್ರೀತದಕ್ಷಿಣಭುಜಂ ಜೀಮೂತವಾಹನನ್ನು ತಮ್ಮ ವಂಶದ ಮೂಲ ಪುರುಷನೆಂದು ಹೇಳಿಕೊಂಡಿದ್ದಾರೆ.[35] ಕಲ್ಯಾಣ ಚಾಳುಕ್ಯ ಅರಸ ಎರಡನೆಯ ಜಗದೇಕಮಲ್ಲನ ಶಾಸನದಲ್ಲಿ ಸೆಳಿರುನೈಪಾನ್ವಯದರಸರ್ಪ್ಪ ಕಾಲಂ ಸಕಲಚಕ್ರವರ್ತ್ತಿಗಳಾದರ್ಬ್ಬಳಿಕವೆ ಮನ್ನೆಯರಾದರ್ಸ್ಸಲೆ ಕೆಲರೀ ತರ್ದವಾಡಿಸಾಯಿರಕೆಲ್ಲಂ ಎಂದು ಉಲ್ಲೆಖವಾಗಿದೆ. ಇದರಿಂದ ಮೊದಲು ಚಕ್ರವರ್ತಿಗಳಾದ ಇವರು ಕಾಲಾಂತರದಲ್ಲಿ ತರ್ದವಾಡಿಯ ಮನ್ನೆಯರಾದುದು ತಿಳಿದುಬರುತ್ತದೆ.[36] ಈ ಶಾಸನದ ಕೆಳಭಾಗ ಕಳಚುರಿ ರಾಯಮುರಾರಿ ಸೋವಿದೇವನ ಶಾಸನವಿದ್ದು, ಅದರಲ್ಲಿ ಶಿಲಾಹಾರನ್ವಯದ ಶ್ರೀಮನ್ಮ ಹಾಮಂಡಳೇಶ್ವರ ಇನ್ದರಸ, ಅಹುಮಲ್ಲರಸ, ವೀರಗೋಕರಸ, ಕಾಚರಸ, ಬೊಂತೆಯ ಗೋಣರಸ, ನಾಗಲದೇವಿಯ ಡಾಕರಸ, ಆಲದವೆಡಂಗನ ಗೋಣರಸ, ಅಮ್ಮರಸ, ಹೂಲಿಕೊಂಡ ಕೊಂತರಸ, ಹೌಟಗೆ ಚೌಡರಸ, ಅತಿನೂರಾಹುಮಲ್ಲಾರಸ, ಬುಟ್ಟಗೋಣರಸ, ಬಂದರಸ, ಬುಟ್ಟಮರಸ, ಧನಸಂಗ್ರಹರಸ, ನಾಗಾರ್ಜ್ಜುನರಸ, ಗಂಡಮ ಹೆಂಮ್ಮಾಡಿಯರಸ ಇಂನ್ತಿ ಹದಿನೆಂಟು ಸಂತತಿಗಳೆಂದೂ ಹೆಸರಿಸಲಾಗಿದೆ.[37]
ಸಾಮಂತ ಅರಸರು :
ಇವರು ಅರಸನಿಗೆ ಸಾಮಂತರಾಗಿರಲು ಒಪ್ಪಿಗೆ ನೀಡಿ ತಮ್ಮ ಪ್ರದೆಶದಲ್ಲಿ ಆಳ್ವಿಕೆ ಮಾಡುತ್ತಿದ್ದರು, ಅಲ್ಲದೇ ವರ್ಷಕ್ಕೆ ನಿರ್ದಿಷ್ಟಪಡಿಸಿದ ಕಪ್ಪ-ಕಾಣಿಕೆಗಳನ್ನು ಅರಸನಿಗೆ ಸಲ್ಲಿಸುತ್ತಿದ್ದರು. ಈ ಪ್ರದೇಶದ ಒಂದು ಶಾಸನದಲ್ಲಿ ಇವರ ಉಲ್ಲೇಖ ಬರುತ್ತದೆ.
ಸಾಮಂತ ಬ್ರಹ್ಮದೇವ ದಂಡಾದೀಶ ಮತ್ತು ಸಂಕಮರಸ : ಮನಗೂಳಿ ಗ್ರಾಮದ ಶಾಸನದಲ್ಲಿ ಸಾಮಂತ ಬ್ರಹ್ಮದೇವ ದಂಡಾದೀಶ ಮತ್ತು ಸಂಕಮರಸರು ನವಿಲೆ ನೆಲೆವೀಡಿನಿಂದ ಆಳುತ್ತಿದ್ದ ಉಲ್ಲೆಖವಿದೆ.[38] (ಶಾಸನ ತೈಟಿತವಾಗಿದೆ)
ಹೀಗೆ ಈ ಪ್ರದೇಶದ ಶಾಸನಗಳ ಉಲ್ಲೆಖದಂತೆ ಅರಸರು, ರಾಣಿಯರು, ಯುವರಾಜರು, ಮಹಾಮಂಡಳೇಶ್ವರರು, ಮನ್ನೆಯರು, ಮಹಾಸಾಮಂತರು, ಅಧಿಕಾರಿಗಳು ಮತ್ತು ಸೇನಾಪತಿಗಳು ಮೊದಲಾದವರಿಂದ ಹಿಡಿದು ಸ್ಥಳೀಯ ಮುಖಂಡರಿಂದಾಗಿ ಆಡಳಿತ ಸುಸಂಬದ್ಧವಾಗಿದ್ದುದು ಸ್ವಾರಸ್ಯಕರವಾಗಿದೆ.
ರಾಷ್ಟ್ರಕೂಟ, ಕಲ್ಯಾಣ ಚಾಲುಕ್ಯ, ಕಳಚುರಿ, ಯಾದವ ಅರಸುಮನೆತನದ ಪ್ರತಿಯೊಬ್ಬ ರಜಮಹಾರಾಜರ ಚರಿತ್ರೆ ಇಲ್ಲಿ ದೊರೆತಿರುವ ಶಾಸನಗಳಿಂದ ಸಂಪೂರ್ಣವಾಗಿ ತಿಳಿದು ಬರದಿದ್ದರೂ ಕೂಡಾ ಆಯಾ ಮನೆತನದ ಅರಸರ ಆಳ್ವಿಕೆಯ ಕಾಲದಲ್ಲಿ ಮಹಾಮಂಡಳೇಶ್ವರರಿಂದ ಹಿಡಿದು ಸ್ಥಳೀಯ ಮುಖಂಡರವರೆಗಿನ ಪ್ರತಿಯೊಬ್ಬ ವ್ಯಕ್ತಿ ಅರಸರ ವಿಶ್ವಾಸಕ್ಕೆ ಪಾತ್ರರಾಗಿ ಆಡಳಿತವನ್ನು ಸುಮಾರು ನಾನೂರೈವತ್ತು ವರ್ಷಗಳ ಕಾಲ ಮುಂದುವರೆಸಿಕೊಂಡು ಬರುವಲ್ಲಿ ಯಶಸ್ವಿಯಾಗಿದ್ದಾರೆ.

ಬಸವನ ಬಾಗೇವಾಡಿ: ೫. ದೇಸಗತಿಗಳು – ಮಧ್ಯಕಾಲೀನ ಮತ್ತು ಆಧುನಿಕ
ಸ್ಥಳೀಯ ಸಂಸ್ಕೃತಿಯನ್ನು ಸೂಕ್ಷ್ಮವಾಗಿ ಅವಲೋಕಿಸದೇ ವಿಸ್ತೃತವಾದ ಚರಿತ್ರೆಯನ್ನು ನಿರ್ಮಿಸಲು ಸಾಧ್ಯವಿಲ್ಲ ಎಂಬುದು ಇತ್ತೀಚಿನ ಇತಿಹಾಸಕಾರರ ನಿಲುವಾಗಿದೆ. ಇದರಿಂದ ಸ್ಥಳೀಯ ಚರಿತ್ರೆಯ ಮಹತ್ವ ತಿಳಿಸುತ್ತದೆ. ಸ್ಥಳೀಯ ಚರಿತ್ರೆ ಸ್ವಲ್ಪ ಮಟ್ಟಿಗೆ ಕಡೆಗಣಿಸಲ್ಪಟ್ಟಂತೆ ಕಂಡರೂ ಸಹ ಇಂದಿನ ಹೊಸತನದ ತುಡಿತ ಮತ್ತೆ ಸ್ಥಳೀಯ ಇತಿಹಾಸದ ಕಡೆಗೆ ಮುಖಮಾಡಿ ಸ್ಥಳೀಯ ಚರಿತ್ರೆ ಹಾಗೂ ಸಂಸ್ಕೃತಿಗಳ ಅಧ್ಯಯನಕ್ಕೆ ಪ್ರಾಮುಖ್ಯತೆ ನೀಡಿದೆ. ಈ ಪ್ರಾಮುಖ್ಯತೆಗೆ ಹಾಗೂ ಹೊಸತನವನ್ನು ಹುಡುಕುವ ಸೃಜನಶೀಲತೆಗೆ ಸ್ಥಳೀಯ ಆಡಳಿತಗಾರರೆಂದು ಕರೆಯಲ್ಪಡುವ ಮತ್ತು ರಾಜ್ಯ ಸಾಮ್ರಾಜ್ಯಗಳ ಬೆನ್ನೆಲುಬಾಗಿ ನಿಂತ ಮಾಂಡಲಿಕರು, ಪಾಳೆಗಾರರು, ನಾಯಕರು, ದೇಶಮುಖರು, ನಾಡಗೌಡರು, ದೇಸಾಯಿಗಳ ಅಧ್ಯಯನಕ್ಕೆ ನಾಂದಿಹಾಡಿತು. ಈ ಹಿನ್ನೆಲೆಯಲ್ಲಿ ಬಾಗೇವಾಡಿ ತಾಲೂಕಿನ ದೇಸಗತಿಗಳ ಕುರಿತು ವಿವರಿಸುವುದೇ ಪ್ರಸ್ತುತ ಲೇಖನದ ಮುಖ್ಯ ಆಶಯವಾಗಿದೆ.
ಉತ್ತರದಲ್ಲಿ ಭೀಮ, ದಕ್ಷಿಣದಲ್ಲಿ ಕೃಷ್ಣಾ ನದಿಗಳ ಮಧ್ಯದ ಬಯಲು ಪ್ರದೇಶದಲ್ಲಿರುವ ವಿಜಾಪುರ ಜಿಲ್ಲೆ, ವಿಜಾಪುರ, ಬಸವನ ಬಾಗೇವಾಡಿ, ಮುದ್ದೇಬಿಹಾಳ, ಸಿಂದಗಿ, ಹಾಗೂ ಇಂಡಿ ತಾಲೂಕುಗಳನ್ನೊಳಗೊಂಡಿದೆ. ಇದು ಬಸವಣ್ಣನಂತಹ ದಾರ್ಶನಿಕ ಮತ್ತು ಸಮಾಜ ಸುಧಾರಕನನ್ನು ವಿಶ್ವಕ್ಕೆ ನೀಡಿದ ಜಿಲ್ಲೆಯಾಗಿದೆ. ಇದೆ ಜಿಲ್ಲೆಯಲ್ಲಿ ಬರುವ ಬಾಗೇವಾಡಿ ಹಿಂದೆ ಬಾಗವಾಡಿ ಎಂಬ ಅಗ್ರಹಾರವಾಗಿತ್ತು. ಎಂಬ ಅಂಶವು ನಮಗೆ ಶಾಸನಗಳಿಂದ ತಿಳಿದುಬರುತ್ತದೆ.
ಬಾಗೇವಾಡಿ ತಲೂಕಿನಲ್ಲಿ ಕಂಡು ಬರುವ ಪ್ರಮುಖ ದೇಸಗತಿಗಳೆಂದರೆ ಕೊಲ್ಹಾರ, ಗಣಿ, ಯಾಳವಾರ, ಸಾಸನೂರು, ವಡವಡಗಿ ಹಾಗೂ ಟಕ್ಕಳಕಿ.
ಕೋಲ್ಹಾರ ದೇಸಗತಿ :
ರಾಷ್ಟ್ರೀಯ ಹೆದ್ದಾರಿ ೨೧೮ರ ಮೇಲೆ, ಕೃಷ್ಣೆಯ ಬಲದಂಡೆಯಲ್ಲಿ ಕಾಣಸಿಗುವ ಕೊಲ್ಹಾರ ಬಸವನ ಬಾಗೇವಾಡಿಯಿಂದ ೩೦ ಕಿ.ಮೀ. ದೂರವಿರುವ ಪ್ರಮುಖ ಹೋಬಳಿ ಕೇಂದ್ರವಾಗಿದ್ದು, ಇದನ್ನು ಕೊರ್ತಿ-ಕೊಲ್ಹಾರ, ಹೊಳಿ-ಕೊಲ್ಹಾರ, ದೇಸಾಯರ-ಕೊಲ್ಹಾರ, ಮಸರಿನ-ಕೊಲ್ಹಾರ ಎಂದೆಲ್ಲಾ ಕರೆಯುತ್ತಾರೆ. ಈಗ ಕೊಲ್ಹಾರ ಗ್ರಾಮವು ಕೃಷ್ಣಾ ಮೇಲ್ದಂಡೆ ಯೋಜನೆಯ ಹಿನ್ನಿರಿನಲ್ಲಿ ಮುಳುಗಡೆಯಾಗಿದ್ದು, ಹತ್ತಿರದಲ್ಲಿಯೇ ಪುನರ್ ವಸತಿಗಳು ನಿರ್ಮಾಣವಾಗುತ್ತಿವೆ.
ಕೊಲ್ಹಾರದ ಪ್ರಾಚೀನತೆ : ಕೊಲ್ಹಾರ ಗ್ರಾಮದ ಇತಿಹಾಸವು ಬಹು ಪ್ರಾಚೀನಕಾಲದಿಂದಲೂ ಇರುವುದನ್ನು ಕಾಣುತ್ತೇವೆ. ಕೊಲ್ಹಾರದ ದೇಸಾಯಿಯಾಗಿದ್ದ, ಭೋಜನಾಯಕನ ಮನೆಯಮುಂದೆ ದೊರೆತ ಶಿಲಾಶಾಸನವು ಕ್ರಿ.ಶ. ೧೨೨೩ರ ಕಾಲಕ್ಕೆ ಅಂದರೆ ಯಾದವ ದೊರೆ ಸಿಂಗನನ ಕಾಲದ್ದಾಗಿದೆ. ಈ ಶಾಸನವು ಕೊಲ್ಹಾರ ಗ್ರಾಮವನ್ನು ”ಸರ್ವನಮಸ್ಯದ ಅಗ್ರಹಾರ ಹಾಗೂ ದಕ್ಷಿಣವಾರಣಾಸಿ” ಎಂದು ಉಲ್ಲೇಖಿಸುತ್ತದೆ. ಮುಂದೆ ೧೫೨೫ರಲ್ಲಿ ಅದೃಶ್ಯಕವಿಯಿಂದ ರಚಿಸಲ್ಪಟ್ಟ ಪ್ರೌಢರಾಯನ ಕಾವ್ಯದಲ್ಲಿ ಈ ಗ್ರಾಮವನ್ನು ‘ತೊರೆಸಾಲ ಪರಗಣೆಯ ಕೊಲ್ಹಾಪುರ್’ ಎಂದು ಉಲ್ಲೇಖಿಸಲಾಗಿದೆ. ಕೊಲ್ಹಾರ ಪರಗಣೆಯು ಚಿಕ್ಕಗರಸಂಗಿ, ಹಿರೆಗರಸಂಗಿ, ರೋಣಿಹಾಳ, ಹಳ್ಳದ ಗೆಣ್ಣೂರ, ಮುತ್ತಲದಿನ್ನಿ, ಹಂಗರಗಿ, ಹಾಗೂ ಕೊಲ್ಹಾರ ಎಂಬ ಏಳು ಗ್ರಮವನ್ನು ಒಳಗೊಂಡಿದ್ದು ಈ ಪರಗಣೆಯ ಆಡಳಿತವು ಕೊಲ್ಹಾರ ದೇಸಾಯಿಯವರಿಗೆ ಸೇರಿದ್ದಾಗಿತ್ತು.
ದೇಸಗತಿಯ ಮೂಲ : ವಿಜಯನಗರದ ಕಾಲಕ್ಕೆ ಪ್ರಮುಖ ಪರಗಣಾ ಕೇಂದ್ರವಾಗಿದ್ದ ಕೊಲ್ಹಾರ ದೇಸಗತಿಯು ಮೊದಲು ಕ್ಷತ್ರೀಯ ವಂಶದ ಭೋಜನಾಯಕ ಎಂಬ ದೇಸಾಯಿಯ ವಶದಲ್ಲಿತ್ತು. ಮುಳಗಡೆಗೊಂಡ ಕೊಲ್ಹಾರ ಗ್ರಾಮದಲ್ಲಿ ಭೋಜನಾಯಕನ ಮನೆ ಇದ್ದದ್ದು, ಕ್ಷತ್ರೀಯ ವಂಶದ ಆಳ್ವಿಕೆಯನ್ನು ದೃಢಪಡಿಸುತ್ತದೆ. ಈ ಭೋಜನಾಯಕ ವಿಜಯನಗರದ ಅರಸ ಪ್ರೌಢದೇವರಾಯನ (ಕ್ರಿ.ಶ. ೧೪೨೪ ರಿಂದ ೧೪೪೬) ಮಾಂಡಲಿಕನಾಗಿದ್ದನು. ಈ ಗ್ರಾಮದ ಕ್ಷತ್ರೀಯ ವಂಶದ ದೇಸಗತಿಯು ಗಾಣಿಗ ವಂಶದ ದೇಸಗತಿಗೆ ವರ್ಗಾವಣೆಗೊಂಡ ಕುತೂಹಲಕರವಾದ ಘಟನೆಯೊಂದು ಸ್ಥಳೀಯ ಐತಿಹ್ಯಗಳ ರೂಪದಲ್ಲಿ ಪ್ರಸಿದ್ಧಿಪಡೆದಿದೆ.
ಕೊಲ್ಹಾರದಿಂದ ೨೫ ಮೈಲು ಅಂತರದಲ್ಲಿ ನಾಲತವಾಡ ಎಂಬ ಗ್ರಾಮವಿದ್ದು, ಆ ಊರಿನ ಗೌಡ ಅಲ್ಲಿರುವ ಗಾಣಿಗ ಅಣ್ಣೇಂದ್ರನಿಗೆ ಒಂದೇ ದಿನದಲ್ಲಿ ಏಳು ಚೀಲ ಕುಸುಬೆಯನ್ನು ಗಾಣ ಮಾಡಿಕೊಡಲು ಆದೇಶಿಸಿದನು. ಅಷ್ಟು ಬೃಹತ್‌ ಪ್ರಮಾಣದ ಕುಸುಬೆಯನ್ನು ಒಂದೇ ದಿನದಲ್ಲಿ ಗಾಣ ಹಾಕಲು ಅಸಾಧ್ಯವಾದ ಕಾರಣ ತನ್ನ ಆಜ್ಞೆಯ ಉಲ್ಲಂಘನೆಗಾಗಿ ಕೋಪಿಷ್ಟ ಗೌಡನು ಗಾಣಿಗನ ಎತ್ತು ಹಾಗೂ ಗಾಣವನ್ನು ಕಸಿದುಕೊಂಡನು. ಹೀಗೆ ಉದ್ಯೋಗ ಕಳೆದುಕೊಂಡ ಗಾಣಿಗ ತನ್ನ ಗರ್ಭಿಣಿ ಪತ್ನಿಯೊಂದಿಗೆ ನಾಲತವಾಡ ಬಿಟ್ಟು ಕೊಲ್ಹಾರ ಗ್ರಾಮಕ್ಕೆ ಬಂದು, ಊರ ಮುಂದಿರುವ ಬಯಲು ಜಾಗದಲ್ಲಿ ಬಿಡಾರಹೂಡಿದನು.
ಇದೇ ಸಂದರ್ಭಕ್ಕೆ ಪ್ರೌಢರಾಯನು ಮಂತ್ರಿ ಜಕ್ಕಣ್ಣಾರ್ಯರೊಡನೆ ಕೃಷ್ಣಾನದಿಯ ನಡುಗಡ್ಡೆಯಲ್ಲಿ ಬೀಡುಬಿಟ್ಟಿದ್ದನು. ತಮ್ಮ ದೇಸಗತಿಯ ವ್ಯಾಪ್ತಿಯಲ್ಲಿ ರಾಜನ ಆಗಮನವಾದಾಗ ಅವರ ಆಧರಾತಿಥ್ಯ ಅಲ್ಲಿರುವ ದೇಸಾಯಿ ನೋಡಿಕೊಳ್ಳಬೇಕಿತ್ತು. ಇದು ಒಂದು ರೀತಿಯಲ್ಲಿ ಶಾಸನವು ಹಾಗೂ ಸಂಪ್ರದಾಯವು ಆಗಿತ್ತು. ಆದರೆ ದೊರೆ ಪ್ರೌಢರಾಯನಿಗೆ ಕೊಲ್ಹಾರದ ದೇಸಾಯಿ ಬೋಜನಾಯಕನಿಂದ ಕನಿಷ್ಠ ಶಿಷ್ಟಾಚಾರಗಳು ಸಲ್ಲಲಿಲ್ಲ. ಏಕೆಂದರೆ ಭೋಜನಾಯಕನು ತನ್ನ ನಿಷ್ಠೆಯನ್ನು ವಿಜಯನಗರಕ್ಕೆ ಬದಲಾಗಿ ಬಹಮನಿ ಸುಲ್ತಾನರತ್ತ ವರ್ಗಾಯಿಸಿಕೊಂಡಿರುವ ಸಾಧ್ಯತೆಗಳನ್ನು ಅಲ್ಲಗಳೆಯುವಂತಿಲ್ಲ. ಡಾ. ಎಸ್. ಶೆಟ್ಟರವರು ಅಭಿಪ್ರಾಯಪಟ್ಟಂತೆ ‘ಚಿಕ್ಕಪುಟ್ಟ ಸಂಸ್ಥಾನಿಕರಾದ ಈ ದೇಸಾಯಿಗಳು ತಮ್ಮ ಅನುಕೂಲತೆಗಾಗಿ ನಿಷ್ಠೆ ಬದಲಿಸಿಕೊಳ್ಳುತ್ತಿದ್ದರು. ಇಲ್ಲಿ ಹಿಂದೂ, ಮುಸ್ಲಿಂ, ಎಂಬ ಮತ ಸಂಬಂಧ ಮುಖ್ಯವಾಗಿರದೆ, ತಮ್ಮ ರಾಜಕೀಯ ಅಸ್ಥಿತ್ವ ಮಾತ್ರ ಪ್ರಮುಖವಾಗಿತ್ತು’ ಎಂದಿದ್ದಾರೆ. (ಕಿತ್ತೂರಿನ ದೇಸಾಯಿ ಮಲ್ಲಸರ್ಜ ೧೮೧೭ರಲ್ಲಿ ಮರಾಠಾ ಬ್ರಿಟೀಷರ ಸಂಘರ್ಷದಲ್ಲಿ ತನ್ನ ಲಾಭಕ್ಕಾಗಿ ಬ್ರಿಟೀಷರತ್ತವಾಲಿದ್ದು).
ಈ ಕ್ಷಿಪ್ರ ಬೆಳವಣಿಗೆಯಿಂದ ಕ್ರೋಧಗೊಂಡ ದೊರೆ ಪ್ರೌಢದೇವರಾಯನು ಭೋಜನಾಯಕನ ಶಿರಚ್ಛೇಧನಕ್ಕೆ ಆದೇಶವಿತ್ತನು. ರಾಜಾಜ್ಞೆಯನ್ನು ಹೊತ್ತ ವಿಜಯನಗರ ಸೈನಿಕರು ಕೊಲ್ಹಾರ ಗ್ರಾಮವನ್ನು ಸುತ್ತಿ ಗಲಭೆಯನ್ನುಂಟುಮಾಡಿದರು. ಭೋಜನಾಯಕನನ್ನು ಶೋಧಿಸುತ್ತ, ಆವೇಶದಲ್ಲಿ ಬಂದ ರಾಯನ ಸೈನಿಕರು, ಊರಮುಂದಿರುವ ಗಾಣಿಗ ಅಣ್ಣೇಂದ್ರನನ್ನೆ ವೇಶ ಮರಿಸಿಕೊಂಡ ದೇಸಾಯಿ ಎಂಬ ತಪ್ಪು ಗ್ರಹಿಕೆಯಿಂದ ಕೊಲೆಗೈದರು. ಈ ವಾರ್ತೆಯನ್ನರಿತ ದೊರೆ ಪ್ರೌಢದೇವರಾಯನು ಸ್ಥಳಕ್ಕೆ ಆಗಮಿಸಿದಾಗ ತುಂಬು ಗರ್ಭಿಣಿ ಅಣ್ಣೇಂದ್ರನ ಪತ್ನಿಯಿಂದ ಅವರ ಪೂರ್ವ ವೃತ್ತಾಂತವನ್ನ ಆಲಿಸಿ, ತನ್ನ ಸೈನಿಕರ ತಪ್ಪಿನಿಂದಾಗಿ ನಡೆದ ಘಟನೆಗೆ ವ್ಯಥೆಪಟ್ಟನಲ್ಲದೇ ಪರಿಹಾರವೆಂಬಂತೆ ಅವಳಿಗೆ ಹೀಗೆ ಆಶ್ವಾಸನೆ ಇತ್ತನು. ‘ನಿನಗೆ ಹೆಣ್ಣು ಹುಟ್ಟಿದರೆ ರಾಜನೊಬ್ಬನಿಗೆ ಮದುವೆ ಮಾಡಿಕೊಡುತ್ತೇನೆ. ಗಂಡು ಹುಟ್ಟಿದರೆ ಕೊಲ್ಹಾರದ ದೇಸಗತಿಯನ್ನು ಉಂಬಳಿಯಾಗಿ ನೀಡುತ್ತೇನೆ.’ ಎಂದು ಭರವಸೆ ಇತ್ತನು. ಕಾಕತಾಳೀಯವೆಂಬಂತೆ ಗಾಣಿಗ ಅಣ್ಣೆಂದ್ರನ ಮಡದಿ ಗಂಡು ಮಗುವಿಗೆ ಜನ್ಮವಿತ್ತಳು. ತಾಯಿಯ ಉದರದಲ್ಲಿ ಅದೃಶ್ಯವಾಗಿದ್ದುಕೊಂಡು ದೇಸಗತಿಯನ್ನು ಸಂಪಾದಿಸಿಕೊಂಡಿದ್ದರಿಂದ ಅದೃಶ್ಯಪ್ಪನೆಂದು ಹೆಸರಿಡಲಾಯಿತು. ಕ್ರಿ.ಶ. ೧೪೪೫ರ ಸುಮಾರಿಗೆ ಈ ದೇಸಗತಿಯು ಆರಂಭಗೊಂಡಿತೆಂಬ ಅಂಶವು ಲಭ್ಯವಿರುವ ದಾಖಲೆಗಳಿಂದ ತಿಳಿದುಬರುತ್ತದೆ.
ಗಣಿ ದೇಸಗತಿ :
ಬಸವನ ಬಾಗೇವಾಡಿ ತಾಲೂಕಿನಲ್ಲಿ ಬರುವ ದೇಸಗತಿಗಳಲ್ಲಿ ಗಣಿ ದೇಸಗತಿ ಪ್ರಮುಖವಾದುದು. ತಾಲೂಕೂ ಕೇಂದ್ರದಿಂದ ೨೦ ಕಿ.ಮೀ. ಅಂತರದಲ್ಲಿರುವ ಗಣಿ ಗ್ರಾಮವು ದೇಸಾಯರ ಕೇಂದ್ರ ನೆಲೆಯಾಗಿತ್ತು. ಐದು ಗ್ರಾಮಗಳ ವತನದಾರಿಕೆಯನ್ನು ಹೊಂದಿ ಆಡಳಿತ ನಡೆಸಿದ ಈ ದೇಸಾಯಿಯರು, ವಿಜಾಪುರ ಜಿಲ್ಲೆಯ ಚಿಮ್ಮಲಗಿ ಪರಗಣದ ವ್ಯಾಪ್ತಿಯಲ್ಲಿ ಬರುವ ಗಣಿ, ಚಿಮ್ಮಲಗಿ, ಆಕಳವಾಡಿ, ಶೀಕಳವಾಡಿ, ಹಾಗೂ ಆಲಮಟ್ಟಿ ಗ್ರಾಮಗಳ ಇನಾಮದಾರಿಕೆಯನ್ನು ಹೊಂದಿದ್ದರು.
ದೇಸಾಯರ ಕುಲ (ಜಾತಿ) : ಗಣಿ ದೇಸಾಯರ ಕುಲಗೋತ್ರಗಳ ಕುರಿತು ಚರ್ಚಿಸುತ್ತ ಈ ಮನೆತನದ ದಿವಂಗತ ಎ.ಆರ್. ದೇಸಾಯಿರವರನ್ನು ಸಂದರ್ಶಿಸಿದಾಗ ತಾವು ಕ್ಷತ್ರೀಯ ವಂಶದವರೆಂದು ವಿಜಯನಗರದ ದೊರೆ ಆಳಿಯ ರಾಮರಾಯನ ದೂರದ ಸಂಬಂಧಿ ಎಂದು ಹೆಮ್ಮೆಯಿಂದ ಹೇಳಿಕೊಂಡಿದ್ದಾರೆ. ಆದರೆ ಇವರ ಸಂಪ್ರದಾಯ ಪೂರ್ವಜರ ಉದ್ಯೋಗ ಮತ್ತು ಆಚರಣೆಗಳನ್ನು ಗಮನಿಸಿದರೆ, ನಾಯಕ ಜನಾಂಗದ ಲಕ್ಷಣಗಳನ್ನು ಗುರುತಿಸಬಹುದಾಗಿದೆ. ೧೯೮೬ರಲ್ಲಿ ವಿಜಾಪುರದ ಡಾ. ಪ.ಗು. ಹಳಕಟ್ಟಿ ಪ್ರತಿಷ್ಠಾನದ ಅಡಿಯಲ್ಲಿ ಎಂ.ಎಂ. ಕಲಬುರ್ಗಿಯವರ ಅಧ್ಯಕ್ಷತೆಯಲ್ಲಿ ಏರ್ಪಡಿಸಲಾದ ದೇಸಗತಿಗಳ ಕುರಿತು ವಿಚಾರ ಸಂಕಿಣರದಲ್ಲಿ ಗಣಿ ದೇಸಗತಿಯ ಬಗ್ಗೆ ಲೇಖನ ಮಂಡಿಸಿದ ಎಸ್. ಕೆ. ಕೊಪ್ಪಾ ಅವರು, ಇವರು ಬೇಡ ಜನಾಂಗದವರೆಂದು ಅಭಿಪ್ರಾಯಪಟ್ಟಿದ್ದಾರೆ.
ವಾಡೆ : ಕೃಷ್ಣಾನದಿ ದಂಡೆಯ ಮೇಲೆ ಎತ್ತರದ ಸ್ಥಳದಲ್ಲಿ ನಿರ್ಮಿಸಲ್ಪಟ್ಟ ಗಣಿ ದೇಸಾಯರ ವಾಡೆಯು ಸುಮಾರು ೬ ಎಕರೆಗಳಷ್ಟು ವಿಸ್ತೀರ್ಣತೆಯನ್ನು ಹೊಂದಿತ್ತು. ಈ ಕೋಟೆ ಮತ್ತು ವಾಡೆಯ ಕಟ್ಟಡಗಳನ್ನು ಗಮನಿಸಿದರೆ ಅದೊಂದು ಸಂಸ್ಥಾನಿಕರ ಕೋಟೆಯಂತೆ ಕಂಗೊಳಿಸುತ್ತದೆ. ಅದರ ಜೊತೆಗೆ ತಿಳಿದುಬರುವ ಮತ್ತೊಂದು ಅಂಶವೆಂದರೆ ಜನಸಾಮಾನ್ಯರಿಗೆ ಹಾಗೂ ದೇಸಾಯರ ಮಧ್ಯ ಸಂಪರ್ಕದ ಅಭಾವವನ್ನು ಗಮನಿಸಬಹುದಾಗಿದೆ. ಅಧಿಕಾರದ ದರ್ಪದಿಂದ ದೇಸಗತಿಯನ್ನಾಳಿದ ಇವರ ಪೂರ್ವಜರು ಅಪರಾಧಿಗಳನ್ನು ಶಿಕ್ಷಿಸಿ, ನದಿಗೆ ಎಸೆದುಬಿಡುವ ಹಾಗೆ ಆಯಕಟ್ಟಿನ ಸ್ಥಳದಲ್ಲಿ ಈ ಕೋಟೆ ನಿರ್ಮಿಸಲಾಗಿತ್ತು. ಈ ಭವ್ಯವಾದ ವಾಡೆ ಹಾಗೂ ಕೋಟೆಗಳು ಕಾಲಚಕ್ರದಲ್ಲಿ ಸಿಲುಕಿ ಅಳಿದು ಹೋದವು.
ಸಿಕ್ಕೆದುಂಗುರ/ಮುದ್ರೆ : ದೇಸಗತಿ ಮನೆತನಗಳಲ್ಲಿ ಸಿಕ್ಕೆದುಂಗುರಗಳಿಗೆ ವಿಶೇಷ ಪ್ರಾಮುಖ್ಯತೆ ದೊರೆಯುತ್ತದೆ. ಈ ಸಿಕ್ಕೆದುಂಗುರಗಳು ಈ ದೇಸಗತಿಯ ನೈಜ ವಾರಸುದಾರಿಕೆಯ ಸಂಕೇತ ಹಾಗೂ ಪ್ರತಿಷ್ಠೆಯ ಪ್ರತೀಕವಾಗಿವೆ. ಇಂಥ ಮುಖ್ಯವಾದ ಎರಡು ಸಿಕ್ಕೆದುಂಗುರಗಳು ಗಣಿ ದೇಸಾಯರ ವಾಡೆಯಲ್ಲಿ ದೊರೆತಿವೆ. ಅವುಗಳ ಜೊತೆಗೆ ಒಂದು ಮೊಹರು ಕೂಡ ದೊರೆತಿದ್ದು, ಅದರ ಮೇಲೆ ಪರ್ಶಿಯನ್ ಲಿಪಿ ಇದೆ.
ದೇಸಗತಿಗಳ ನಾಶ : ಕನ್ನಡನಾಡಿನ ಬೃಹತ ನೀರಾವರಿ ಯೋಜನೆಯಾದ ಕೃಷ್ಣಾ ಮೇಲ್ದಂಡೆ ಯೋಜನೆಯು ನಮ್ಮೆಲ್ಲರಿಗೆ ವರವಾಗಿ ಪರಿಣಮಿಸಿದರೆ, ದೇಸಗತಿಗಳ ಪಾಲಿಗೆ ಶಾಪವಾಗಿ ಪರಿಣಮಿಸಿದೆ. ಬಾಗೇವಾಡಿ ತಾಲೂಕಿನ ಬೃಹತ ದೇಸಗತಿಗಳೆಂದೆ ಗುರುತಿಸಲ್ಪಟ್ಟ ಕೊಲ್ಹಾರ, ಹಾಗೂ ಗಣಿ ದೇಸಗತಿಗಳು ಇಂದು ಆಲಮಟ್ಟಿ ಆನೆಕಟ್ಟಿನಲ್ಲಿ ನೀರುಪಾಲಾಗಿವೆ. ಅವುಗಳ ಜೊತೆಗೆ ದೇಸಾಯರು ಕಟ್ಟಿ ಆಳಿದ ಬೃಹತ್ ಕೋಟೆ, ಕೊತ್ತಲು, ವಾಡೆ, ಹುಡೆಗಳೆಲ್ಲವೂ ಕೃಷ್ಣಾರ್ಪಣಗೊಂಡಿವೆ. ಅವುಗಳನ್ನು ಪುನರ್ ನಿರ್ಮಿಸುವ ಕಾರ್ಯ ನಮ್ಮಿಂದಾಸಾಧ್ಯವಾದರೂ ಕೋಶಗಳ ಮೂಲಕ ಅವುಗಳ ಭವ್ಯ ಸಂಸ್ಕೃತಿ, ಪರಂಪರೆ ಹಾಗೂ ಮಹತ್ವವನ್ನು ದಾಖಲಿಸುವ ಪ್ರಾಮಾಣಿಕ ಪ್ರಯತ್ನವನ್ನು ಇಲ್ಲಿ ಮಾಡಲಾಗಿದೆ.
ಯಾಳವಾರ ನಾಡಗೌಡರು :
ವಿಜಾಪುರ ಜಿಲ್ಲೆಯ ಬಸವನ ಬಾಗೇವಾಡಿ ತಾಲೂಕಿನಲ್ಲಿರುವ ಯಾಳವಾರ ಗ್ರಾಮವು ಚಾರಿತ್ರಿಕ ದಾಖಲೆಗಳೊಂದಿಗೆ ಪ್ರಾಚೀನ ಗ್ರಾಮವಾಗಿದೆ. ಈ ಗ್ರಾಮವು ತಾಲೂಕು. ಕೇಂದ್ರದಿಂದ ೩೦ ಕಿ.ಮೀ. ದೂರದಲ್ಲಿ ದೋಣಿ ನದಿ ದಂಡೆಯ ಮೇಲಿದೆ. ದೋಣಿಸಾಲ ಎಂಬ ಗ್ರಾಮ್ಯ ಭಾಷೆಯೊಂದಿಗೆ ಗುರುತಿಸಿಕೊಂಡ ಯಾಳವಾರ ಗ್ರಾಮವು ಈ ಪ್ರದೇಶದಲ್ಲಿ ಫಲವತ್ತಾದ ಭೂ ಪ್ರದೇಶವನ್ನು ಹೊಂದಿ ವ್ಯವಸಾಯ ಯೋಗ್ಯವಾಗಿದೆ. ಈ ಗ್ರಾಮವನ್ನು ನಾಡಗೌಡರೆಂಬ ವತನದಾರರ ಮನೆತನವೊಂದು ಆಳುತ್ತ ಬಂದಿದೆ. ಈ ನಾಡಗೌಡರು ವಿಜಾಪುರ ಜಿಲ್ಲೆಯ ದೇಸಗತಿಗಳ ಪಂಕ್ತಿಯಲ್ಲಿ ಬರುವ ಮತ್ತೊಬ್ಬ ವತನದಾರರಾಗಿರುತ್ತಾರೆ.
ಯಾಳವಾರ ಗ್ರಾಮದ ಪ್ರಾಚೀನತೆ : ಯಾಳವಾರ ಗ್ರಾಮದ ಪ್ರಾಚೀನತೆಯನ್ನು ಇತಿಹಾಸ ಪೂರ್ವಕಾಲದಿಂದಲೇ ಕಾಣಬಹುದಾಗಿದೆ. ದೋಣಿ ನದಿಯ ದಂಡೆಯ ಮೇಲೆ ಹಳೆಯ ಶಿಲಾಯುಗದ ಪಳಿಯುಳಿಕೆಗಳನ್ನು ವಿದ್ವಾಂಸರು ಶೋಧಿಸಿದ್ದಾರೆ. ಆ ಪ್ರಾಚೀನ ಮಾನವ ಸಂಸ್ಕೃತಿಯ ಅವಶೇಷಗಳನ್ನು ಯಾಳವಾರ ಗ್ರಾಮದಲ್ಲೂ ಕಾಣಬಹುದಾಗಿದೆ. ಮುಂದೆ ಇತಿಹಾಸದ ಕಾಲಕ್ಕೆ ಬಂದಾಗ ಈ ಗ್ರಾಮದಲ್ಲಿ ಒಟ್ಟು ನಾಲ್ಕು ಶಿಲಾಶಾಸನಗಳು South Indian Inscriptions, Vol-XV ರಲ್ಲಿ ಪ್ರಕಟಗೊಂಡಿರುತ್ತವೆ. ಅವುಗಳೆಂದರೆ,

ಈ ಮೇಲಿನ ನಾಲ್ಕು ಶಿಲಾ ಶಾಸನಗಳಲ್ಲಿ ನಾಲ್ಕನೆಯ ಶಿಲಾ ಶಾಸನವು ಚಾರಿತ್ರಿಕ ಮಹತ್ವವನ್ನು ಪಡೆದುಕೊಂಡಿದೆ. ಯಾಳವಾರ ಗ್ರಾಮದ ಸೋಮೇಶ್ವರ ದೇವಾಲಯದ ಆವರಣದ ಗೋಡೆಯ ಮೇಲ್ಭಾಗದಲ್ಲಿರುವ ೨೬ ಸಾಲುಗಳ ಬರವಣಿಗೆಯುಳ್ಳ ಶಿಲಾ ಶಾಸನದ ಪಾಠ ಇಂತಿದೆ,
೧. ಶ್ರೀ ಸೋಮೇಸ್ವರ ಲಿಂಗಾಯ ನಮಃ ಗುರುವೇ ಗತಿ
೨. ಅವಿಘ್ನಮಸ್ತು ಸ್ವಸ್ತಿ ಶ್ರೀಮತು | ಶಾಲಿವಾಹ –
೩. ನ ಶಕ ೧೪೩೯ ನೆಯ ಪಿಂಗಳನಾಮ ಸಂವತ್ಸರದ
೪. ವಯಿಶಾಕ ವದಿ ಪಂಚಮಿ ಭಾನುವಾರ ಮೂಲನಕ್ಷ –
೫.
[ತ್ರ] ಸಿದನಾಮಯೋಗದಲು ಶ್ರೀಮತು || ಹರನ ಗಿರಿಜಾ –
೬. ವರನ ಕರುಣಾಕರನ ದುರಿತಾಂತರನ ಗಂಗಾಧರನ
೭. ಫಣಿಯ ಕುಂಡಲನ ಹರನು ಸಿಖರನನಿಲಗಣ
೮. ನಿಗಮಸ್ವರೂಪದೆ ನೀಲಕಂಠಾಭರಣ ಭಸ್ಮಾ [ದಿ] ಧೊಳಿ –
೯. ತಾಂಗನ ಚಿತ್ರಕಾಯನ ಚಿಂನ್ಮ ಯಾಂಬರನ ಸೊಲವಿ
೧೦. .. ರ [ಪಾಲಿಸಿರಭೂಹಿದಸೆ] ಭುಜದೆ ಗೌರಿಯ ಬಾಲನಂ –
೧೧. ಘ್ರಿಯ ಅರ್ಚಪುವೀಜೆಯ [ಹುರಸಿಮಿ] ಯೊಳು ಯಾಲವರದೆ
೧೨. ಅರಸು ಪಾಕನಾಟಿಯ ಕುಲಾಬ್ಧಿಚಂದ್ರಮ ನಾಗನಾಯ್ಕನ ಸು –
೧೩. ಪುತ್ರ ಕುಲದೀಪಕ ಬಸವಂತರಾಯರು ಪರಮಂಮ್ಮ ನವ –
೧೪. ರ ಸುಕುಮಾರ ಚೆನ್ನ ಬಸವಂತರಾಯರು ತಂ-
ಶಾಸನದ ಸಾರಾಂಶ : ಈ ಶಾಸನವು ಆರಂಭದಲ್ಲಿ ಶಕವರ್ಷ ೧೪೭೯ ಪಿಂಗಳಾ ವೈಶಾಖ ಬ. ೫ ಮೂಲಾನಕ್ಷತ್ರ ಎಂದು ತೇದಿಯ ಉಲ್ಲೇಖಿಸಿದೆ. ಇದು ಕ್ರಿ.ಶ.೧೫೫೭ರ ಏಪ್ರೀಲ ತಿಂಗಳ ೧೮ನೇ ತಾರಿಖಿಗೆ ಸರಿಹೊಂದುವುದು. ಈ ದಾಖಲೆಯು ಸೋಮೇಶ್ವರ ದೇವಾಲಯದ ಆಗ್ನೇಯ ದಿಕ್ಕಿನಲ್ಲಿ ಸೋಮ ತೀರ್ಥ ಎಂಬ ಹೆಸರಿನ ಪಾವಟಿಗೆಗಳುಳ್ಳ (Stepped well) ಭಾವಿಯೊಂದನ್ನು ನಿರ್ಮಿಸಿರುವ ಸಂಗತಿಯನ್ನು ತಿಳಿಸುತ್ತದೆ. ಈ ಭಾವಿಯನ್ನು ಚೆನ್ನಬಸವಂತರಾಯ ಎಂಬುವವನು ಕಟ್ಟಿಸಿದನೆಂದು, ಈತನು ಯಾಳವಾರ ಗ್ರಾಮದ ಮುಖಂಡನಾಗಿದ್ದ ಪಾಕನಾಟಿಕುಲದ ನಾಗನಾಯಕ ಎಂಬುವವನ ಮೊಮ್ಮಗನೆಂದು ಉಲ್ಲೇಖಿಸುತ್ತದೆ. ಈ ಯಾಳವಾರ ಗ್ರಾಮವು ವಿಜಾಪುರ ಪ್ರಾಂತದಲ್ಲಿತ್ತೆಂಬ ಸಂಗತಿಯನ್ನು ತಿಳಿಸುತ್ತದೆ. ಈ ಭಾವಿಯ ನಿರ್ಮಾನಕ್ಕೆ ಈ ಪ್ರಾಂತದ ಮುಖ್ಯಸ್ಥನಾಗಿದ್ದ ರಾಮಣ್ಣನಾಯಕನೆಂಬುವವನ ಅನುಮತಿಯನ್ನು ಪಡೆದುಕೊಂಡಿದ್ದನೆಂದು ಹೇಳುತ್ತದೆ. ಹಾಗೂ ಈ ರಾಮಣ್ಣನಾಯಕನು ಚೆನ್ನಬಸವಂತನಾಯಕನ ಚಿಕ್ಕಪ್ಪನಾಗಿದ್ದನೆಂದು ತಿಳಿಸುತ್ತದೆ.
ಯಾಳವಾರ ಗ್ರಾಮದಲ್ಲಿ ದೊರೆತ ಈ ಶಾಸನವು ನಮ್ಮ ಅಧ್ಯಯನದ ದೃಷ್ಟಿಯಿಂದ ಅತ್ಯಂತ ಮಹತ್ವದಾಗಿರುತ್ತದೆ. ಈ ಶಾಸನದ ಜೊತೆಗೆ ದೊರೆತ ಇನ್ನೊಂದು ಶಾಸನವು ಕ್ರಿ.ಶ. ೧೧೫೮ರ ಕಾಲದ ಕಲಚುರಿ ಅರಸನಾದ ಬಿಜ್ಜಳನ ಅವಧಿಗೆ ಸಂಬಂಧಿಸಿದುದಾಗಿದೆ. ಈ ಶಾಸನದಲ್ಲಿ ಯಾಳವಾರ ಗ್ರಾಮದ ಹೆಸರನ್ನು ‘ಏಳಾಪುರ’ ಎಂದು ಉಲ್ಲೇಖಿಸಲಾಗಿದೆ. ಹೀಗೆ ಕ್ರಿ.ಶ. ೧೧೫೮ ರ ಕಾಲಕ್ಕೆ ಏಳಾಪುರ ಎಂದು ಕರೆಯಿಸಿಕೊಂಡಿದ್ದ ಈ ಗ್ರಾಮವು ಕ್ರಿ.ಶ. ೧೫೫೭ರ ಹೊತ್ತಿಗೆ ಯಾಳವಾರ ಎಂಬ ಹೆಸರನ್ನು ಪಡೆದುಕೊಂಡಿತು ಎಂಬುದು ಶಾಸನಗಳಿಂದ ವೇದ್ಯವಾಗುತ್ತದೆ. ವಿಜಾಪುರ ಜಿಲ್ಲೆಯ ಚರಿತ್ರೆಯಲ್ಲಿ ನಡೆದುಹೋದ ಮಹತ್ವದ ಐತಿಹಾಸಿಕ ಘಟನೆಯಾದ ೧೫೬೫ರ ತಾಳಿಕೋಟೆ ಕಾಳಗಕ್ಕಿಂತ ಮುಂಚಿತವಾಗಿ ಈ ಗ್ರಾಮಕ್ಕೆ ಯಾಳವಾರ ಎಂಬ ಹೆಸರು ರೂಡಿಯಲ್ಲಿ ಬಂದಿದ್ದನ್ನು ಕಾಣಬಹುದು. ಈ ಶಿಲಾಶಾಸನವು ನೀಡುವ ಇನ್ನೊಂದು ಪ್ರಮುಖ ಅಂಶವೆಂದರೆ ನಾಗನಾಯಕ ಹಾಗೂ ರಾಮಣ್ಣ ನಾಯಕರೆಂಬುವವರು ಈ ಭಾಗದ ಆಡಳಿತದ ಮುಖ್ಯಸ್ಥರಾಗಿದ್ದರು. ಈ ಅಧಿಕಾರವರ್ಗವೆಲ್ಲವು ಪಾಕನಾಟಿಕುಲದವರಗಿದ್ದರೆಂದು ಉಲ್ಲೇಖಿಸುತ್ತದೆ. ಈ ಪಾಕನಾಟಿ ಎಂಬ ಪದವು ಪಾಕನಾಡು ಎಂಬ ಶಬ್ಧವ ರೂಪವಾಗಿದೆ. ಆಂಧ್ರಪ್ರದೇಶದ ಪಾಕನಾಡು ಎಂಬ ಪ್ರದೇಶದಿಂದ ವಲಸೆಬಂದ ರೆಡ್ಡಿ ಸಮೂಹದವರಿಗೆ, ಅವರ ಪ್ರಾದೇಶಿಕತೆಯನ್ನು ಸೂಚಿಸುವ ಅರ್ಥದಲ್ಲಿ ಪಾಕನಾಡು ರೆಡ್ಡಿಗಳೆಂದು ಕರೆಯಲಾಗುತ್ತಿತ್ತು. ಮುಂದೆ ಈ ಪಾಕನಾಡು ಎಂಬ ಪದವು ಪಾಕನಾಟಿ, ಪಾಕನಾಕ ಎಂದು ರೂಪಾಂತರಗೊಂಡಿರುತ್ತದೆ. ಶಾಸನದಲ್ಲಿ ಉಲ್ಲೇಖಗೊಂಡ ಪಾಕನಾಟಿಕುಲವೆಂಬ ಶಬ್ದದ ಅರ್ಥವನ್ನು ಶೋಧಿಸಲಾಗಿ ಸದ್ಯದ ಯಾಳವಾರದ ನಾಡಗೌಡರು ಸಹ ರೆಡ್ಡಿಗಳಾಗಿದ್ದರೆ. ಅವರ ಒಳಪಂಗಡವು ಸಹ ಪಾಕನಾಕರೆಡ್ಡಿಗಳೆಂಬುದು ಖಚಿತಗೊಳ್ಳುತ್ತದೆ. ಮೇಲ್ಕಾಣಿಸಿದ ಶಾಸನಾಧಾರದಿಂದ ನಮಗೆ ತಿಳಿದುಬರುವ ಸಂಗತಿಯೆಂದರೆ ವಿಜಯನಗರ ಮತ್ತು ಆದಿಲಶಾಹಿಗಳ ನಡುವೆ ನಡೆದ ತಾಳಿಕೋಟಿ ಕಾಳಗಕ್ಕಿಂತಲೂ ಮುಂಚಿತವಾಗಿ ಕ್ರಿ.ಶ. ೧೫೫೭ ಕ್ಕಿಂತಲೂ ಮೊದಲು ಯಾಳವಾರ ಗ್ರಾಮದ ವತನದಾರಿಕೆಯನ್ನು ನಾಡಗೌಡರ ವಂಶಜರು ಹೊಂದಿದ್ದರೆಂಬುದು ಖಚಿತವಾಗುತ್ತದೆ.
ಸಾಸನೂರ ದೇಸಗತಿ :
ವಿಜಾಪುರ ಜಿಲ್ಲೆಯ ದೇಸಗತಿಗಳ ಚರಿತ್ರೆಯಲ್ಲಿ ಸಾಸನೂರ ಗ್ರಾಮಕ್ಕೆ ವಿಶೇಷ ಪ್ರಾಮುಖ್ಯತೆ ದೊರಕಿದೆ. ಬಸವನ ಬಾಗೇವಾಡಿಯಿಂದ ೩೦ ಕಿ.ಮೀ. ದೂರದಲ್ಲಿರುವ ಸಾಸನೂರ ಗ್ರಾಮವು ವಿಜಾಪುರ ಜಿಲ್ಲೆಯ ವತನದಾರರು ದೇಸಾಯಿಗಳು ಹಾಗೂ ಪಾಟೀಲರ ಕೇಂದ್ರ ಸ್ಥಳವಾಗಿದೆ. ಸಾಸನೂರ ದೇಸಗತಿಯ ಮೂಲಕ್ಕಾಗಿ ಸ್ಥಳೀಯ ಅಧ್ಯಯನ ಕೈಗೊಂಡಾಗ ಸಿಕ್ಕಂತಹ ವಿವರಗಳೆಂದರೆ ಈ ದೇಸಗತಿಯ ಮೂಲಕ್ಕಾಗಿ ಸ್ಥಳೀಯ ಅಧ್ಯಯನ ಕೈಗೊಂಡಾಗ ಸಿಕ್ಕಂತಹ ವಿವರಗಳೆಂದರೆ ಈ ದೇಸಗತಿಯ ಮೂಲ ಪುರುಷ ರಾಜಕೋಟದಿಂದ ವಸಲೆ ಬಂದವರೆಂದು ತಿಳಿದುಬರುತ್ತದೆ. ರಾಜಕೋಟದಿಂದ ವಿಜಾಪುರ ಜಿಲ್ಲೆಯ ಸಿಂದಗಿ ತಾಲೂಕಿನ ಕಲಕೇರಿ ಗ್ರಾಮದ ದೇಸಗತಿಯನ್ನು ಸಂಪಾದಿಸಿಕೊಂಡು, ಅನಂತರ ಈ ಮನೆತನದ ಸಹೋದರರೊಬ್ಬರು ಸಾಸನೂರ ಗ್ರಾಮಕ್ಕೆ ಆಗಮಿಸಿ, ಇಲ್ಲಿನ ದೇಸಗತಿಯನ್ನು ಸಂಪಾದಿಸಿಕೊಂಡರು.
ಸಾಸನೂರ ಗ್ರಾಮದಲ್ಲಿ ನಾಲ್ಕು ತಲೆಮಾರುಗಳಿಂದ ಈ ದೇಸಗತಿ ವಂಶಜರು ಅಧಿಕಾರವನ್ನು ಮುನ್ನಡೆಸಿಕೊಂಡು ಬಂದಿದ್ದಾರೆ. ಅವರ ವಂಶಾವಳಿ ಈ ಕೆಳಗಿನಂತಿರುತ್ತದೆ.
[image: 04_366_BB-KUH]ಮಡಿವಾಳಪ್ಪ ದೇಸಾಯಿ : ಸಾಸನೂರ ದೇಸಗತಿಯನ್ನು ಆರಂಭಿಸಿದವರೆಂದರೆ ಶ್ರೀಯುತ ಮಡಿವಾಳಪ್ಪ ದೇಸಾಯಿ. ಹೆಚ್ಚಿನ ಶಿಕ್ಷಣ ಪಡೆಯದ ಈ ದೇಸಾಯಿಯವರು ಕೃಷಿ ಚಟುವಟಿಕೆಯನ್ನು ಅಭಿವೃದ್ಧಿ ಪಡಿಸುತ್ತ ಜೀವನ ಸಾಗಿಸಿಕೊಂಡು ಬಂದಿದ್ದಾರೆ. ಇವರ ಕಾಲಕ್ಕೆ ಸಾಸನೂರ ದೇಸಗತಿ ನಾಲ್ಕನೂರು ಕೂರಿಗೆ ಅಂದರೆ ೧೬೦೦ ಎಕರೆ ಜಮೀನುಗಳ ಮಾಲೀಕತ್ವವನ್ನು ಹೊಂದಿದವರಾಗಿದ್ದರು. ಶ್ರೀಯುತರಿಗೆ ಚೆಂದಪ್ಪ, ಚನ್ನಬಸಪ್ಪ, ಗುರಪ್ಪಾ ಎಂಬ ಮೂವರು ಗಂಡು ಮಕ್ಕಳಿದ್ದರು. ಈ ಮೂವರಲ್ಲಿ ಮೊದಲಿನ ಇಬ್ಬರು ದೇಸಗತಿಯ ಕಾರ್ಯಚಟುವಟಿಕೆಗಳಲ್ಲಿ ಆಸಕ್ತಿ ತೋರದೆ ಹೋದುದರಿಂದ ಮೂರನೆಯವರಾದ ಗುರಪ್ಪಾ ದೇಸಾಯಿಯವರು ಗಾದಿ ಮಾಲಿಕರಾಗಿ ಮುಂದುವರೆದರು.
ಗುರಪ್ಪ ಮಡಿವಾಳಪ್ಪ ದೇಸಾಯಿ : ಶ್ರೀಯುತರು ತಮ್ಮ ತಂದೆಯಿಂದ ಬಳುವಳಿಯಾಗಿ ಬಂದ ಬೃಹತ್ ಒಕ್ಕಲುತನವನ್ನು ನಿಭಾಯಿಸಿಕೊಂಡು ಬಂದರಲ್ಲದೆ, ತಮ್ಮ ಜಮೀನುಗಳಿಗೆ ವಿಶೇಷ ಆಸಕ್ತಿವಹಿಸಿ ಬಾಂಧಾರುಗಳನ್ನು ನಿರ್ಮಿಸಿಕೊಂಡರು. ದೇಸಗತಿಯ ಜಮೀನುಗಳನ್ನು ಮಾಡಿಕೊಳ್ಳುತ್ತಿದ್ದ ಎಲ್ಲಾ ಗೇಣಿದಾರರುಗಳನ್ನು (ರೈತರನ್ನು) ಅತ್ಯಂತ ಪ್ರೀತಿಯಿಂದ ಕಂಡು ಅವರ ಸುಖ ದುಃಖಗಳಲ್ಲಿ ಭಾಗವಹಿಸುತ್ತಿದ್ದರೆಂದು ಹೇಳಲಾಗುತ್ತದೆ. ಶ್ರೀ ಗುರಪ್ಪ ಮಡಿವಾಳಪ್ಪ ದೇಸಾಯಿಯವರಿಗೆ ಒಬ್ಬನೇ ಮಗನು ಜನಿಸಿದ್ದರಿಂದ ತಮ್ಮ ತಂದೆಯ ಸ್ಮರಣೆಗಾಗಿ ಮಡಿವಾಳಪ್ಪ ಎಂದು ನಾಮಕರಣ ಮಾಡಿದರು.
ಎರಡನೆಯ ಮಡಿವಾಳಪ್ಪ : ಗುರಪ್ಪ ದೇಸಾಯಿಯವರ ನಂತರ ಅವರ ಏಕಮೇವ ಪುತ್ರನಾದ ಇಮ್ಮಡಿ ಮಡಿವಾಳಪ್ಪ ದೇಸಾಯಿಯವರು ಗಾದಿ ಮಾಲಿಕರಾಗಿ ನಿಯುಕ್ತ ಗೊಂಡರು. ಇವರ ಕಾಲಕ್ಕೆ ”Land Sealing act’ ಎಂಬ ಗೇಣಿದಾರರ ಕಾಯ್ದೆಯು ಜಾರಿಗೆ ಬಂದಿತು. ಭಾರತ ಸರ್ಕಾರದ ಭೂಸುಧಾರಣಾ ಕಾಯ್ದೆ ೧೯೬೧ರ ಪ್ರಕಾರ ರೂಪಿತವಾದ ‘ಉಳ್ಳುವವನೆ ಭೂಮಿಯ ಒಡೆಯ’ ಎಂಬ ಹೆಸರನ್ನಿಟ್ಟುಕೊಂಡ ಈ ಶಾಸನವು ೧.೩.೧೯೭೪ ರಂದು ಜಾರಿಯಲ್ಲಿ ಬಂದಿತು. ಅಂದಿನ ಕರ್ನಾಟಕದ ಮುಖ್ಯ ಮಂತ್ರಿಗಳಾಗಿದ್ದ ಶ್ರೀಯುತ ದೇವರಾಜು ಅರಸರು ಕೇಂದ್ರ ಸರ್ಕಾರದಿಂದ ರೂಪಿಸಲ್ಪಟ್ಟ ಈ ಕಾಯ್ದೆಯನ್ನು ಕಟ್ಟು ನಿಟ್ಟಾಗಿ ಕರ್ನಾಟಕದಲ್ಲಿ ಜಾರಿಗೆ ತಂದರು. ಅದರನ್ವಯ ಬಿಜಾಪುರ ಜಿಲ್ಲೆಯ ಬಹುತೇಕ ದೇಸಾಯರುಗಳ ಜಮೀನುಗಳು ಗೇಣಿದಾರರ ಪಾಲಾದವು. ಈ ಶಾಸನದನ್ವಯ ಸಾಸನೂರ ದೇಸಗತಿಯ ಭೂಮಿಯ ಗಾತ್ರವು  ೧೬೦೦ ಎಕರೆಗಳಿಂದ ಕೇವಲ ೧೨೦ ಎಕರೆಗಳಿಗೆ ಸೀಮಿತಗೊಂಡಿತು. ಪ್ರಜಾಪ್ರಭುತ್ವದ ಸಂಕೇತವಾದ ಈ ಕಾಯ್ದೆಯನ್ನು ಸ್ವೀಕರಿಸಿದ ಮಡಿವಾಳಪ್ಪ ದೇಸಾಯಿಯವರು, ಬದಲಾದ ಸನ್ನಿವೇಶ ಹಾಗು ಸಂದರ್ಭಗಳಿಗೆ ತಕ್ಕಂತೆ ಹೊಂದಿಕೊಳುವ ಮುತ್ಸದ್ಧಿಯಾಗಿದ್ದಾರೆ. ಇವರಿಗೆ ಶಿವಪುತ್ರಪ್ಪ ಎಂಬ ಹೆಸರಿನ ಪುತ್ರರಿದ್ದಾರೆ.
ಶಿವಪುತ್ರಪ್ಪ ದೇಸಾಯಿ : ಸಾಸನೂರ ದೇಸಗತಿಗೆ ವಿಜಾಪುರ ಜಿಲ್ಲೆಯ ಕ್ಷೇತ್ರದಲ್ಲಿ ವಿಶೇಷ ಸ್ಥಾನವೊಂದನ್ನು ಕಲ್ಪಿಸಿಕೊಟ್ಟ ಶ್ರೇಯಸ್ಸು ಶಿವಪುತ್ರಪ್ಪ ದೇಸಾಯಿಯವರಿಗೆ ಸಲ್ಲುತ್ತದೆ. ಕ್ರಿ.ಶ. ೧೯೩೯ರಲ್ಲಿ ಜನಿಸಿದ ಶ್ರೀಯುತ ಶಿವಪುತ್ರಪ್ಪ ದೇಸಾಯಿಯವರು ತಂದೆ ಮಡಿವಾಳಪ್ಪ ದೇಸಾಯಿಯವರ ನಿಧನದ ನಂತರ ಸಾಸನೂರ ಗಾದೆಗೆ ನಿಯೋಜನೆಗೊಂಡರು.
ವಡವಡಗಿ ದೇಸಗತಿ (ನಿಡಗುಂದಿ) :
ಬಸವನ ಬಾಗೇವಾಡಿ ತಾಲೂಕಿನಲ್ಲಿ ಬರುವ ನಿಡಗುಂದಿ (ವಡವಡಗಿ) ಎಂಬ ಗ್ರಾಮವು ಪುಟ್ಟ ದೇಸಗತಿಯೊಂದನ್ನು ಹೊಂದಿರುತ್ತದೆ. ಕೃಷ್ಣಾನದಿಯ ಎರದಂಡೆಯ ಮೇಲಿರುವ ನಿಡಗುಂದಿ ಗ್ರಾಮವು ಆಲಮಟ್ಟಿ ಆಣೆಕಟ್ಟಿನಿಂದಾಗಿ ಹಲವಾರು ಸೌಲಭ್ಯಗಳನ್ನು ಹೊಂದಿ ಅಭಿವೃದ್ಧಿ ಕಾಣುತ್ತಿರುವ ಗ್ರಾಮವಾಗಿದೆ. ನಿಡಗುಂದಿ ಬೆಟ್ಟದ ಮೇಲೆ ಸ್ಮಾರಕಗಳಂತೆ ಕಂಗೊಳಿಸುತ್ತಿರುವ ದೇಸಾಯರ ವಾಡೆ, ಕೋಟೆ. ದ್ವಾರಬಾಗಿಲು, ಇತ್ಯಾದಿ ಅವಶೇಷಗಳು ಈ ದೇಸಗತಿಯ ಕುರುಹುಗಳಂತೆ ಕಂಡುಬರುತ್ತವೆ. ಈ ದೇಸಗತಿಯ ಮೂಲನೆಲೆ ನಿಡಗುಂದಿಯಾದರೂ ಇದರ ಹೆಸರು ವಡವಡಗಿ ದೇಸಗತಿಯೆಂದೆ ಜಿಲ್ಲೆಯಲ್ಲಿ ಪ್ರಚಲಿತದಲ್ಲಿದೆ.
ಮೂಲ : ಈ ಮನೆತನದ ಮೂಲ ಪುರುಷರು ಸುರುಪುರದ ನಾಯಕ ಜನಾಂಗದವರಾಗಿದ್ದರು. ಗುಲಬರ್ಗಾ ಜಿಲ್ಲೆಯ ಸುರಪುರದಿಂದ ಇತ್ತ ವಲಸೆ ಬಂದವರೆಂದು ಹೇಳಲಾಗುತ್ತದೆ. ತುಂಬಾ ಪರಿಶ್ರಮ ಜೀವಿಗಳಾದ ಎಂಟು ಜನ ಸಹೋದರರು ನಿಡಗುಂದಿ, ವಡವಡಗಿ, ಹಾಗೂ ಕಾಳಗಿ ಗ್ರಾಮಗಳ ದೇಸಗತಿಯ ಜೊತೆಗೆ ಗೌಡಕಿಯನ್ನು ಪಡೆದುಕೊಂಡರೆಂದು ಈ ಮನೆತನದ ವಂಶಜರಾದ ಶ್ರೀಯುತ ಜಿ.ಎಸ್. ದೇಸಾಯಿಯವರು ಅಭಿಪ್ರಾಯ ಪಟ್ಟಿದ್ದಾರೆ.
ಐತಿಹ್ಯ : ಮೂಲತಃ ಬೇಟೆಗಾರಿಕೆಯನ್ನು ತಮ್ಮ ಕಸುಬನ್ನಾಗಿ ಮಾಡಿಕೊಂಡು ಬೆಳೆದ ಈ ನಾಯಕರು ನಿಡಗುಂದಿಯ ಬೆಟ್ಟದಲ್ಲಿ ಮಲವೊಂದನ್ನು ಬೇಟೆಯಾಡಿ ಬೆಂಕಿಯಲ್ಲಿ ಹಾಕಿದರಂತೆ. ಆದರೆ ಆ ಮೊಲ ಬೆಂಕಿಯಿಂದ ಹೊರಜಿಗಿದು ಓಡಿಹೋಯಿತು. ಈ ಅಸದೃಶ್ಯವಾದ ಘಟನೆಯನ್ನು ಅರ್ಥೈಸಿಕೊಂಡು, ಆ ಸ್ಥಳವು ವಿಶೇಷ ಶಕ್ತಿಯ ಜಾಗವೆಂದು ಭಾವಿಸಿ ಅಲ್ಲಿಯೇ ನೆಲೆಯೂರಿದರು. ಮುಂದೆ ತಮ್ಮ ಶಕ್ತಿ ಸಾಮರ್ಥ್ಯದಿಂದ ಆ ಭಾಗದ ಜನರ ಒಲವನ್ನು ಪಡೆದು ವತನದಾರರಾಗಿ ಹೊರಹೊಮ್ಮಿದರು.
ಐತಿಹ್ಯ ಈ ರೀತಿ ತಿಳಿಸಿದರೂ ದೇಸಾಯರ ಮನೆಯಲ್ಲಿ ದೊರೆತ ಪ್ರಾಚೀನ ದಾಖಲೆಯೊಂದು ಇವರು ಪೇಶ್ವೆಗಳಿಂದ ಈ ವತನದಾರಿಕೆಯನ್ನು ಪಡೆದುಕೊಂಡರೆಂದು ತಿಳಿಸುತ್ತದೆ.
ದಾಖಲೆಯ ಮುಖ್ಯಾಂಶಗಳು : ಸಮ್ಮತ ಪಾರವತಿ ಪರಗಣೆ ನಿಡಗುಂಡಿಯೀ ವತನದ ತಪಶೀಲು ಕೆಳಗೆ ಬರೆದ ಪ್ರಕಾರ ಸಂಪಾದನೆ ಮಾಡಿದವರು ಗೋಸಲಭೆರಿ ದೇಸಮುಖ ಪರಗಣೆ ನಿಡಗುಣದಿ ಶ್ರೀಮಂತ ಪರವತಿ ಕಾಳವ್ವ ಕೊಂ. ಭುಜಂಗರಾವ ದೇಸಮುಖಿಯವರಿಗೆ ೧೫ನೇ ತಲಿಯ ಮನುಷ್ಯವತನ ಸಿಕ್ಕಿದ್ದು. ಪೇಶವಾಹಿ ಅಮಲಿನೊಳಗೆ ವಿಜಾಪೂರ ಆದಿಲ್‌ಸಾಯಿಯವರು ೯೦೩ ವರ್ಷದಲ್ಲಿ ಜಾಗಿರಸನದು ಮಾಡಿಕೊಟ್ಟರು.
ವಂಶಾವಳಿ :

ಟಕ್ಕಳಕಿ ದೇಸಗತಿ :
ವಿಜಾಪುರ ಜಿಲ್ಲೆಯ ಇತರ ದೇಸಗತಿಗಳಲ್ಲಿ ಟಕ್ಕಳಕಿ ದೇಸಗತಿಯು ಒಂದಾಗಿದೆ. ಬಸವನ ಬಾಗೇವಾಡಿ ತಾಲೂಕು ಕೇಂದ್ರದಿಂದ ೭ ಕಿ.ಮೀ. ಅಂತರದಲ್ಲಿರುವ ಟಕ್ಕಳಕಿಯ ಚಿಕ್ಕ ದೇಸಗತಿಯ ಶಾಖೆಯೊಂದನ್ನು ಹೊಂದಿರುತ್ತದೆ. ರಾಯಚೂರು ಜಿಲ್ಲೆಯ ದೇವದುರ್ಗ ತಾಲೂಕಿನ ಜಾಲಹಳ್ಳಿ ಎಂಬ ಗ್ರಾಮದ ಮೂಲನೆಲೆಯನ್ನು ಹೊಂದಿರುವ ಈ ದೇಸಗತಿಯ ವಂಶಜರು ಅಲ್ಲಿಂದ ಸಿಂದಗಿ ತಾಲೂಕಿನ ಕಲಕೇರಿ ಎಂಬ ಗ್ರಾಮದಲ್ಲಿ ಬಂದು ಹಲವು ವರ್ಷಗಳ ಕಾಲ ನೆಲೆ ನಿಂತರು. ಮುಂದೆ ಬಸವನ ಬಾಗೇವಾಡಿ ತಾಲೂಕಿನ ಟಕ್ಕಳಕಿ ಗ್ರಾಮಕ್ಕೆ ಬಂದು ದೇಸಗತಿಯನ್ನು ಮುಂದುವರೆಸಿದ್ದು ಕಂಡುಬರುತ್ತದೆ. ಅಲ್ಲಿಂದ ಮುಂದೆ ಈ ಮನೆತನದ ಮಡಿವಾಳಪ್ಪ ದೇಸಾಯಿ ಎಂಬುವವರು ಬಾಗೇವಾಡಿ ತಾಲೂಕಿನ ಕುದುರಿ ಸಾಲವಾಡಿಗೆ ಎಂಬ ಗ್ರಾಮಕ್ಕೆ ಬಂದು ವಾಸಿಸಲಾರಂಭಿಸಿದರು. ಹೀಗೆ ಟಕ್ಕಳಕೆ ಗ್ರಾಮದಿಂದ ವಲಸೆ ಬಂದ ಈ ದೇಸಾಯಿಯವರ ಮನೆತನಕ್ಕೆ ಕುದುರಿ ಸಾಲವಾಡಗಿ ಗ್ರಾಮದಲ್ಲಿ ಇಂದಿಗೂ ಟಕ್ಕಳಕಿ ದೇಸಾಯಿಯರೆಂದೆ ಗುರುತಿಸಲಾಗುತ್ತಿದೆ.
ದೇಸಾಯರ ಮೂಲ : ಇವರು ರೆಡ್ಡಿ ಸಮಾಜದ ಒಳಪಂಗಡವಾದ ಪಾಕನಾಕ ರೆಡ್ಡಿ ಮೂಲಕ್ಕೆ ಸಂಬಂಧಿಸಿದವರು. ಆದ್ದರಿಂದ ಇವರು ಆಂಧ್ರಪ್ರದೇಶದ ಪಾಕನಾಡು ಪ್ರದೇಶದಿಂದ ವಲಸೆಬಂದ ರೆಡ್ಡಿಗಳೆಂದು ಹೇಳಬಹುದು. ಈ ಪಾಕನಾಡು ರೆಡ್ಡಿ ಅಥವಾ ಪಾಕನಾಟಿ ಕುಲ ಎಂಬ ಶಬ್ದವನ್ನು ಯಾಳವಾರ ಗ್ರಾಮದಲ್ಲಿ ದೊರೆತ ಕ್ರಿ.ಶ. ೧೧೫೮ರ ಶಿಲಾಶಾಸನದಲ್ಲಿ ಸ್ಪಷ್ಟವಾಗಿ ಉಲ್ಲೇಖಿಸಲಾಗಿದೆ.
ದೇಸಗತಿಯ ಶಾಖೆಗಳು : ಬಾಗೇವಾಡಿ ತಾಲೂಕಿನ ಹಲವಾರು ಚಿಕ್ಕಪುಟ್ಟ ದೇಸಗತಿಗಳು ಮೂಲತಃ ಒಂದೇ ನೆಲೆಯನ್ನು ಹೊಂದಿರುತ್ತವೆ. ಕಾಲಾಂತರದಲ್ಲಿ ಅವುಗಳು ಆಸ್ತಿಯ ಹಂಚಿಕೆಯಿಂದಾಗಿ, ದತ್ತು ಪ್ರಕರಣಗಳಿಂದಾಗಿ ಇನ್ನೊಂದು ಊರಿಗೆ ವಲಸೆ ಹೋಗಿ ನೆಲೆನಿಂತ ನಿದರ್ಶನಗಳನ್ನು ಕಾಣಬಹುದು. ಉದಾ : ಸಿಂದಗಿ ತಾಲೂಕಿನ ಕಲಕೇರಿ ದೇಸಗತಿಯನ್ನು ಮೂಲವಾಗಿ ಹೊಂದಿದ ಹಲವಾರು ಉಪಶಾಖೆಗಳು ಕಂಡುಬರುತ್ತವೆ. ಅವುಗಳಲ್ಲಿ ಟಕ್ಕಳಕಿ, ಹೊನ್ನಳ್ಳಿ, ಮಡಿಕೇಶ್ವರ, ಡವಳಗಿ, ಕೌಲಗಿ ಹಾಗೂ ಕುದರಿಸಾಲವಾಡಗಿ ಗ್ರಾಮಗಳಲ್ಲಿನ ದೇಸಗತಿಗಳ ಮೂಲ ಕಲಕೇರಿ ದೇಸಗತಿಯೊಂದಿಗೆ ಬೆಸೆದುಕೊಳ್ಳುತ್ತದೆ.
ಹೀಗೆ ಬಾಗೇವಾಡಿ ಪ್ರದೇಶದಲ್ಲಿ ಐತಿಹಾಸಿಕ ಮಹತ್ವವನ್ನು ಪಡೆದಿರುವ ಈ ದೇಸಗತಿ ಮನೆತನಗಳು ಗ್ರಾಮ್ಯಾಡಳಿತದ ಸಂಪೂರ್ಣ ಜವಾಬ್ದಾರಿಯನ್ನು ವಹಿಸುವ ಮೂಲಕ ಆರ್ಥಿಕ ವಲಯವನ್ನು ಶ್ರೀಮಂತಗೊಳಿಸಿದ್ದವು. ಉಳುವ ರೈತನಿಂದ ದೇಸಗತಿ ಮನೆತನಕ್ಕೆ ಅಲ್ಲಿಂದ ಮಹಾನ್ ಸಾಮ್ರಾಜ್ಯಗಳ ಖಜಾನೆ ಭರ್ತಿಯಾಗುತ್ತಿತ್ತು. ಚರಿತ್ರೆಯ ಅಧ್ಯಯನ ಅರ್ಥಪೂರ್ಣವಾಗಿಸಬೇಕಾದರೆ ಆಡಳಿತದ ಕೊನೆಯ ಹಂತದ ಇಂಥ ದೇಸಾಯರ ಅಧ್ಯಯನ ಅಗತ್ಯ. ಆ ಹಂತದ ಪ್ರಯತ್ನವಾಗಿಯೇ ಬಾಗೇವಾಡಿಯ ಪ್ರಮುಖ ದೇಸಗತಿಗಳಾದ ಕೊಲ್ಹಾರ, ಗಣಿ, ಯಾಳವಾರ, ಸಾಸನೂರ, ವಡವಡಗಿ ಹಾಗೂ ಟಕ್ಕಳಕಿ ದೇಸಗತಿಗಳ ಸಂಕ್ಷೀಪ್ತ ಪರಿಚಯ ಮಾಡಲಾಗಿದೆ.
ಗ್ರಂಥಋಣ
೧. ಅನ್ನಪೂರ್ಣದೇವಿ ವಿ. ಕಲ್ಲಮಠ (ಅನು) ರಾಜಶೇಖರ ಭೂಸನೂರಮಠ (ಸಂ),೧೯೬೪, ಪ್ರೌಢದೇವರಾಯನ ಕಾವ್ಯ ಕಥಾಸಾರ, ಶ್ರೀ ಮ.ನಿ.ಪ್ರ. ಮೃತ್ಯಂಜಯ ಮಹಾಸ್ವಮಿಗಳು, ಮುರುಘಾಮಠ, ಧಾರವಾಡ
೨. ಬಾಳಣ್ಣ ಸೀಗಿಹಳ್ಳಿ, ೧೯೮೯, ಬೆಳಗಾವಿ ಜಿಲ್ಲೆಯ ವೀರಶೈವ ದೇಶಗತಿಗಳು, ವಿರಶೈವ ಅಧ್ಯಯನ ಸಂಸ್ಥೆ, ಶ್ರೀ ಜಗದ್ಗುರು ತೋಂಟದಾರ್ಯ ಸಂಸ್ಥಾನಮಠ, ಡಂಬಳ-ಗದಗ
೩. ಚನ್ನಪ್ಪ ಎ., ೧೯೯೪, ಅದೃಶ್ಯ ಕವಿಯ ಪ್ರೌಢದೇವರಾಯನ ಕಾವ್ಯ-ಒಂದು ಅಧ್ಯಯನ, (ಅಪ್ರಕಟಿತ ಎಂ.ಫಿಲ್. ಪ್ರಬಂಧ) ಗುಲ್ಬರ್ಗಾ ವಿಶ್ವವಿದ್ಯಾಲಯ, ಗುಲ್ಬರ್ಗ
೪. ರಾಜೇಂದ್ರ ಅಣ್ಣಾನವರ, ೨೦೦೦, ಅದೃಶ್ಯಕವಿಯ ಜೀವನ ಮತ್ತು ಕೃತಿಗಳು, ದಾಗುಂಡಿ ಪ್ರಕಾಶನ, ದಾಗುಂಡಿ ಮಹಾಂತೇಶ ನಗರ, ರಾಮದುರ್ಗ
೫. ವಿಜಯಕುಮಾರ ಸಂ. ಶೇಕದಾರ, ೨೦೦೬, ವಿಜಾಪುರ ಜಿಲ್ಲೆಯ ದೇಸಗತಿಗಳು ಒಂದು ಅಧ್ಯಯನ, (ಅಪ್ರಕಟಿತ ಪಿಎಚ್.ಡಿ. ಮಹಾ ಪ್ರಬಂಧ), ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ
೬. ವೆಂಕಟರಂಗೋಕಟ್ಟಿ (ಅನು), ೧೯೮೪, ಗ್ಯಾಝಟೀಯರ್ : ಧಾರವಾಡ, ಬೆಳಗಾವಿ, ವಿಜಾಪುರ, ಕಾನಡಾ ಜಿಲ್ಲೆಗಳ, ಏಶಿಯನ್ ಏಜುಕೇಶನಲ್ ಸರ್ವಿಸಿಸ್, ದಹಲಿ
೭. ಶಿವಾನಂದ ವೀರಕ್ತಮಠ, ೧೯೭೮, ಪ್ರೌಢದೇವರಾಯನ ಕನ್ನಡ ಸಾಹಿತ್ಯ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
ಬಸವನ ಬಾಗೇವಾಡಿ: ೬. ಶಾಸನಗಳು – ಧಾರ್ಮಿಕ, ಸಾಮಾಜಿಕ ಮತ್ತು ಆರ್ಥಿಕ (೧)
ಐತಿಹಾಸಿಕ ಹಿನ್ನೆಲೆಯಲ್ಲಿ ರಾಜಕೀಯ ಮತ್ತು ಆಡಳಿತದ ಮಹತ್ವವನ್ನು ಪಡೆದುಕೊಳ್ಳಬೇಕಾದರೆ, ಅದಕ್ಕೆ ಧಾರ್ಮಿಕ, ಸಾಮಾಜಿಕ, ಆರ್ಥಿಕ ವಲಯಗಳ ಪ್ರಾಮುಖ್ಯತೆಯನ್ನು ಪರಿಗಣಿಸಬೇಕಾಗುತ್ತದೆ. ಒಂದು ವ್ಯವಸ್ಥಿತ ಸಾಮ್ರಾಜ್ಯದ ನಿಲುವುಗಳಲ್ಲಿ ಸಾಂಸ್ಕೃತಿಕವಾಗಿ ವಿಸ್ತಾರ ಪಡೆದುಕೊಂಡಿರುವ ಇವುಗಳ ಅಭಿವೃದ್ಧಿ ಬಹಳ ಮಹತ್ವದ್ದು. ಬಸವನ ಬಾಗೇವಾಡಿ ಪರಿಸರದ ಹೆಚ್ಚಿನ ಶಾಸನಗಳು ಈ ವಲಯಗಳನ್ನೇ ಪರಿಚಯಿಸುತ್ತವೆ. ಆದ್ದರಿಂದ ಇತಿಹಾಸ ಅಧ್ಯಯನದಲ್ಲಿ ಧಾರ್ಮಿಕ, ಸಾಮಾಜಿಕ ಮತ್ತು ಆರ್ಥಿಕ ವ್ಯವಸ್ಥೆ ಆಡಳಿತವನ್ನು ನಿರುಪಿಸುತ್ತವೆ.
ಧಾರ್ಮಿಕ ವ್ಯವಸ್ಥೆ :
ಭಾರತವು ಅನೇಕ ಧರ್ಮಗಳ ತವರೂರು, ಧಾರ್ಮಿಕ, ಆಚಾರ, ವಿಚಾರಗಳು ಭಾರತೀಯರಲ್ಲಿ ಹುಟ್ಟಿ ಬೆಳದಷ್ಟು ಬೇರೆ ಜನಾಂಗಗಳಲ್ಲಿಲ್ಲ. ಇವರು ಆರಾಧಿಸುತ್ತಿರುವ ನಾನಾ ದೇವತೆಗಳು ಮಾನವ ಜೀವನದ ಭಿನ್ನ ಪ್ರಕೃತಿ ಮತ್ತು ಅಭಿರುಚಿಯ ನಿದರ್ಶನಗಳಾಗಿವೆ. ಭಾರತದ ಒಂದು ಭಾಗವಾಗಿರುವ ಕರ್ನಾಟಕವೂ ಇದಕ್ಕೆ ಹೊರತಾಗಿರಲಿಲ್ಲ. ಇಲ್ಲಿಯು ನಾನಾ ದೇವತೆಗಳಿಗೆ ಪ್ರಾಶಸ್ತ್ಯ ಬಂದಿದೆ. ಅದರಂತೆ ಕರ್ನಾಟಕದ ಒಂದು ಸಣ್ಣ ಭಾಗವಾಗಿರುವ ಬಾಗೇವಾಡಿ ಪರಿಸರದಲ್ಲೂ ಶೈವ, ವೈಷ್ಣವ, ಜೈನ ಮತಗಳು ನೆಲೆಯೂರಿ ಬೆಳೆಯುತ್ತ ಬಂದವು. ಇಂತಹ ಅನೇಕ ಧರ್ಮಗಳು ಈ ಪರಿಸರದಲ್ಲಿ ಬೆಳಗಿದವು. ಈ ನಾಡಿನ ಶಾಸನಗಳಲ್ಲಿ ಉಲ್ಲೇಖವಾಗಿರುವ ದೇವಾಲಯಗಳಲ್ಲಿ ನೀಲಕಂಠ ಮಲ್ಲಿನಾಥ, ಸೋಮನಾಥ, ಗೋಪಾಲದೇವರ, ಮಲ್ಲಿಕಾರ್ಜುನದೇವ, ಮೂಲಸ್ಥಾನ, ಸೋಮೇಶ್ವರ, ಭೋಗೇಶ್ವರ, ಚೆನ್ನಕೇಶವ, ರೇವಣೇಶ್ವರ, ಹೊರಯಮೇಶ್ವರ ಮುಂತಾದವು. ಮುಖ್ಯವಾಗಿ ಬಾಗೇವಾಡಿಯಲ್ಲಿ ಸಂಗಮೇಶ್ವರ, ಮಲ್ಲಿಕಾರ್ಜುನ, ಗಣಪತಿ, ಬೊಂತೇಶ್ವರ ದೇವಾಲಯಗಳಿವೆ. ಹೆಬ್ಬಾಳ ಗ್ರಾಮದಲ್ಲಿರುವ ಸರಸ್ವತಿ ದೇವಾಲಯವು ಪ್ರಮುಖವಾದುದು. ಕರ್ನಾಟಕದ ದೊರೆಗಳ ಉದಾರ ದೋರಣೆ ಎಂದರೆ ಪರಮತ ಸಹಿಷ್ಣುತೆಯು ಒಂದು. ಇದರಿಂದ ಇಲ್ಲಿ ಎಲ್ಲ ಧರ್ಮದವರಿಗೂ ಅವಕಾಶವಿತ್ತು.
ಬಸವಣ್ಣನವರ ಜನ್ಮ ಸ್ಥಳವಾದ ಬಾಗೇವಾಡಿಯು ಎಲ್ಲ ಧರ್ಮಗಳ ಆಗರವು ಆಗಿತ್ತು. ಇಲ್ಲಿ ಶೈವ, ವೈಷ್ಣವ, ಜೈನ ದೇವಾಲಯಗಳನ್ನು ಇಂದಿಗೂ ಕಾಣಬಹುದಾಗಿದೆ. ಮುತ್ತಿಗಿ ಲಕುಲೀಶ್ವರ ಕೇಂದ್ರವಾಗಿತ್ತು. ಇಂಗಳೇಶ್ವರ ಶೈವ, ವೈಷ್ಣವ ಹಾಗೂ ಜೈನ ಧರ್ಮದ ಆಗರವಾಗಿತ್ತು.
ಬೌದ್ಧಧರ್ಮ : ಬಾಗೇವಾಡಿಯ ಪರಿಸರದಲ್ಲಿ ಬೌದ್ಧ ಧರ್ಮದ ಕುರುಹುಗಳು ಕಂಡುಬರದಿದ್ದರೂ ಕ್ರಿ.ಶ. ೧೧೯೧ರ ಶಾಸವೊಂದರಲ್ಲಿ
[1]ಭೈರವಾಡಿಗೆಯನ್ನು ಬೌದ್ಧವಾಡಿಗೆ ಎಂದು ಕರೆದಿರುವುದರಿಂದ ಅದು ಬೌದ್ಧರು ನೆಲಸಿದ ಗ್ರಾಮವಾಗಿರಬೇಕೆಂದು ವಿದ್ವಾಂಸರ ಅಭಿಪ್ರಾಯವಾಗಿದೆ.[2]ಇದನ್ನು ಒಪ್ಪಿದರೆ ಬಾಗೇವಾಡಿ ತಾಲೂಕನಲ್ಲಿ ಬೌದ್ಧ ಧರ್ಮದ ಕರುಹುಗಳು ಇದ್ದಂತಾಗುತ್ತವೆ.
ಜೈನಧರ್ಮ : ಈ ಪರಿಸರದ ಹೂವಿನ ಹಿಪ್ಪರಗಿ[3] ಮತ್ತು ಇಂಗಳೇಶ್ವರ[4] ಪ್ರಮುಖ ಜೈನ ಕೇಂದ್ರಗಳಾಗಿದ್ದವು. ಹೂವಿನ ಹಿಪ್ಪರಗೆ ಶಾಸನವೊಂದರಲ್ಲಿ ರೆಮ್ಮರಸ, ಹಬುವಿಠ್ಠರಸ, ರೇಚರಸರು ಶ್ರವಣರ ಆಹಾರಕ್ಕಾಗಿ ದೇವಚಂದ್ರ ದೇವನಿಗೆ ಭೂಮಿಯನ್ನು ದಾನವಾಗಿ ನೀಡಿದ್ದನ್ನು ತಿಳಿಸಿದೆ.[5] ಇಂಗಳೇಶ್ವರದಲ್ಲಿ ಚಂದ್ರಪ್ರಭ ಬಸದಿಯ ಮುಂಭಾಗದಲ್ಲಿ ವಿಭುಶಾಂತಿ ಪಂಡಿತನು ಮಲ್ಲಿನಾಥ ಬಸದಿಮಾಡಿಸಿದುದಾಗಿ ಅಲ್ಲಿಯ ಶಾಸನದಿಂದ ತಿಳಿದುಬರುತ್ತದೆ.[6] ಇಲ್ಲಿ ಹಲವಾರು ಸಮಾಧಿ ಮರಣ ಮತ್ತು ನಿಶಿಧಿಗಳ ಉಲ್ಲೇಖವು ದೊರೆಯುತ್ತದೆ. ಇಂಗಳೇಶ್ವರದ ಶಾಂತಿದೇವ ಮಾಘಮಾಸದ ಬಹುಳ ಷಷ್ಠಿ ಸಿತವಾರದ ಅರ್ದೋದಯದಲ್ಲಿ ವಿಭು ವಿಳಾಸದಿಂದ ಸುರಪದವನ್ನು ಪಡೆದ ಸಂಗತಿ ಅಲ್ಲಿನ ಶಾಸನದಲ್ಲಿದೆ[7] ಅಲ್ಲಿಯ ಇನ್ನೊಂದು ಶಾಸನದಲ್ಲಿ ಮಾಘಣಂದಿ ಮುನಿಪಭಟ್ಟಾರಕರು ಸಮಾಧಿ ವಿಧಿಯಿಂದ ಸುರಲೋಕ ಪಡದ ಉಲ್ಲೇಖವಿದೆ.[8]  ಕ್ರಿ.ಶ. ೧೨೨೪ರ ಶಾಸನದಲ್ಲಿ ಸಿದ್ಧಯೋಗ ಸುಮೂಹರ್ತದಲ್ಲಿ ಸತ್ಯಣ್ಣ ಸಂಸ್ಪಸನ ವಿಧಿಯಿಂದ ಸಮಾಧಿ ಹೊಂದಿರುವುದನ್ನು ತಿಳಿಸಿದೆ.[9] ಚಂದ್ರಪ್ರಭದೇವರ ಶಿಷ್ಯ ಪೆಂಡರ ಬಾಚಿ ಮತ್ತಬ್ಬೆ ಶಕ ೧೧೧೭ಆನಂದ ಸಂವತ್ಸರದ ಚೈತ್ರ ಬಹುಳ ಬಿದಿಗೆ ವಡ್ಡವಾರದಾ ದಿನದಲ್ಲಿ ಸ್ವರ್ಗಕ್ಕೆ ಹೋದಳೆಂದು ಹೇಳಿದೆ.[10] ಹೀಗೆ ಈ ಪರಿಸರದ ಹಲವಾರು ಶಾಸನಗಳಲ್ಲಿ ಜೈನ ಧರ್ಮಕ್ಕೆ ಸಂಬಂಧಿಸಿದ ಉಲ್ಲೇಖಗಳು ಬಂದಿವೆ. ಬಾಗೇವಾಡಿಯ ಹನುಮಾನ ದೇವಾಲಯದ ಮುಂದಿನ ಅಗಸಿದ್ವಾರದ ಒಳಾವರಣದಲ್ಲಿರುವ ಕೋಣೆಯಲ್ಲಿ ಜೈನಮೂರ್ತಿಗಳು ಕಂಡುಬರುತ್ತವೆ. ಈಗಿನ ಹನುಮಾನ ದೇವಾಲಯದ ಪ್ರವೇಶದ್ವಾರದ ಲಲಾಟಬಿಂಬದಲ್ಲಿ ಜಿನ ಶಿಲ್ಪವಿದೆ. ಈ ದೇವಾಲಯ ಪ್ರಾಚೀನ ಕಾಲದಲ್ಲಿ ಜೈನ ಬಸದಿಯಾಗಿತ್ತೆಂದು ಗುರುತಿಸಬಹುದಾಗಿದೆ.
ವೈಷ್ಣವ ಧರ್ಮ : ಈ ಪರಿಸರದಲ್ಲಿ ಶಾಸನೋಕ್ತವಾಗಿ ಒಟ್ಟು ಏಳು ವೈಷ್ಣವ ದೇವಾಲಯಗಳಿದ್ದು, ಅವುಗಳಲ್ಲಿ ಪ್ರಮುಖ ವೇಷ್ಣವ ಕೇಂದ್ರಗಳೆಂದರೆ ಮುತ್ತಗಿ, ಇಂಗಳೇಶ್ವರ, ಮನಗೂಳಿ ಮತ್ತು ಬಾಗೇವಾಡಿ. ಈ ನಾಲ್ಕು ಗ್ರಾಮಗಳು ಅಂದು ಪ್ರಮುಖ ಅಗ್ರಹಾರಗಳಾಗಿದ್ದವು.
ರಾಷ್ಟ್ರಕೂಟ ಅಮೋಘವರ್ಷ ಜ್ಯೋತಿಷ್ಯ ಶಕುನ, ನಿಮಿತ್ತಗಳನ್ನು ಬಲ್ಲ ಗೊಲೆಯ ಭಟ್ಟನಿಗೆ ಹೂವಿನ ಹಿಪ್ಪರಿಗಿ ಗ್ರಾಮವನ್ನು ದತ್ತಿ ಬಿಟ್ಟಿರುವ ಸಂಗತಿಯನ್ನು ಹೇಳಿದೆ. ಇದು ಈ ಪರಿಸರದ ಪ್ರಾಚೀನ ಉಲ್ಲೇಖವಾಗಿದೆ.[11] ಅನಂತರ ಅಗ್ರಹಾರ ಮುತ್ತಗಿಯಲ್ಲಿ ಸೋವಿಸೆಟ್ಟಿಯ ತಂದೆ ಚಟ್ಟಿಸೆಟ್ಟಿ ನಿರ್ಮಿಸಿದ ಉತ್ತರ ಮುಖದ ಪ್ರಸನ್ನ ಚೆನ್ನಕೇಶವ ದೇವಾಲಯಕ್ಕೆ ಅನೇಕ ದಾನಗಳನ್ನು ಬಿಡಲಾಗಿದೆ.[12] ಸೋವಿಸೆಟ್ಟಿಯ ಅಜ್ಜ ಕಹಿಸೆಟ್ಟಿಯಿಂದ ನಿರ್ಮಿತವಾದ ದಕ್ಷಿಣ ಮುಖದ ಚೆನ್ನಕೇಶವ ದೇವಾಲಯಕ್ಕೆ ಪಟ್ಟಸಾಹಾಣಿ ಹಿರಿಯ ದಂಡನಾಯಕ ಬ್ರಹ್ಮದೇವಯ್ಯನು ಮಣಿಯೂರ ಗ್ರಾಮವನ್ನು ದಾನ ಬಿಟ್ಟಿದ್ದಾನೆ.[13] ಕ್ರಿ.ಶ. ೧೧೮೯ರಲ್ಲಿ ಚೌಡಿಸೆಟ್ಟಿ ಪ್ರತಿಷ್ಠೆ ಮಾಡಿದ ಮುತ್ತಗೆಯ ಲಕ್ಷ್ಮೀನರಸಿಹದೇವರಿಗೆ ಪ್ರತಾಪ ಚಕ್ರವರ್ತಿ ಭಿಲ್ಲಮದೇವರಸ ಮುತ್ತಗೆ – ೩೦ರಲ್ಲಿ ಬಿವವೂರ ಗ್ರಾಮವನ್ನು ದಾನಬಿಟ್ಟ ವಿಷಯ ಅಲ್ಲಿಯ ಕ್ರಿ.ಶ. ೧೧೪೭ರ ಶಾಸನದಿಂದ ತಿಳಿದುಬರುತ್ತದೆ.[14] ಬಾಗೇವಾಡಿಯ ಚೆನ್ನಕೇಶವ,[15] ಮನಗೂಳಿಯ ಚೆನ್ನಕೇಶ್ವರ,[16] ಇಂಗಳೇಶ್ವರದ ಗೋಪಿನಾಥ[17] ಈ ಪರಿಸರದ ಪ್ರಮುಖ ವೈಷ್ಣವ ದೇವಾಲಯಗಳು. ಅರಸರು ಮತ್ತು ಅಧಿಕಾರಿಗಳು ಈ ದೇವಾಲಯಗಳಿಗೆ ದಾನ ಬಿಟ್ಟಿರುವದನ್ನು ಶಾಸನಗಳು ಉಲ್ಲೇಖಿಸಿವೆ.
ಶೈವಧರ್ಮ : ಈ ಪರಿಸರದಲ್ಲಿ ಒಟ್ಟು ೨೦ಕ್ಕೂ ಹೆಚ್ಚು ಶಾಸನೋಕ್ತ ಶೈವ ದೇವಾಲಯಗಳಿವೆ. ಅವುಗಳಲ್ಲಿ ಪ್ರಮುಖವಾದವುಗಳೆಂದರೆ ಸಾಲವಾಡಗಿಯ ಬಸವೇಶ್ವರ, ಹೊರಯಮೇಶ್ವರ[18] ಇಂಗಳೇಶ್ವರದ ಕಲ್ಮೇಶ್ವರ, ಸೋಮನಾಥ[19] ಬಾಗೇವಾಡಿಯ ಸೋಮೇಶ್ವರ,[20] ಮುತ್ತಗಿಯ ರಾಮೇಶ್ವರ,[21] ಹೆಬ್ಬಾಳದ ಮಲ್ಲಿಕಾರ್ಜುನ[22] ಮುಂತಾದವು ಪ್ರಮುಖ ಶೈವ ದೇವಾಲಯಗಳು. ಈ ದೇವಾಲಯಗಳಿಗೂ ದತ್ತಿ ಬಿಟ್ಟಿರುವುದು ಶಾಸನಗಳಿಂದ ವ್ಯಕ್ತವಾಗುತ್ತದೆ. ಇದರಿಂದ ಈ ತಾಲೂಕಿನಲ್ಲಿ ಶೈವಧರ್ಮವು ಪ್ರಭಲವಾಗಿದ್ದುದಕ್ಕೆ ಇನ್ನೂ ಹಲವಾರು ಉದಾಹರಣೆಗಳಿವೆ.
ಲಕುಲೀಶ / ಪಾಸುಪತ : ಮುತ್ತಗಿಯ ಎರಡು ಶಾಸನಗಳಲ್ಲಿ ಲಕುಲೀಶ್ವರ ಗುರುಪರಂಪರೆಯ ಉಲ್ಲೇಖವಿದೆ.[23] ಇದರಿಂದ ಮುತ್ತಗೆ ಗ್ರಾಮವು ಲಕುಲಿಶ್ವರ ಕೇಂದ್ರವಾಗಿತ್ತೆನ್ನಲು ಅವಕಾಶವಿದೆ. ಬಾಗೇವಾಡಿಯ ಶಾಸನದಲ್ಲಿ ಪಾಸುಪತ ಯೋಗಾಚಾರ್ಯ ಜ್ಞಾನರಾಶಿ ವ್ಯಾಖ್ಯಾನದೇವರ ಉಲ್ಲೇಖವಿದೆ.[24] ಇವರು ಸ್ಥಳೀಯ ಸೊಮೇಶ್ವರ ದೇವಾಲಯದ ಆಚಾರ್ಯರಾಗಿದ್ದರು. ಮನಗೂಳಿಯ ಶಾಸನ ಅಲ್ಲಿದ್ದ ಕಲಿದೇವಾಚಾರ್ಯ ಸದ್ಯೋಜಾತ ಪಂಡಿತದೇವರನ್ನು ಭುಜಂಗಾವಳಿ ಕುಳತಿಳಕ ಕಾಳಾಮುಖ ನೈಷ್ಠಿಕರೆಂದು ಕರೆದಿದೆ.[25]
ಪಾಶುಪತ ಕಾಳಮುಖರಲ್ಲಿ ಶಕ್ತಿಪರ್ಷ್ಟೆ ಮತ್ತು ಸಿಂಹಪರ್ಷೆಗಳೆಂಬ ಎರಡು ಶಾಖೆಗಳಿದ್ದವು. ಶಕ್ತಿಪರ್ಷೆ ಭುಜಂಗಾವಳಿಯ ಮೂಲಪುರುಷ ಭುಜಂಗದೇವನು ಕಾಶ್ಮೀರದಿಂದ ಬಂದು ವಿಜಾಪುರದಲ್ಲಿ ನೆಲೆನಿಂತ ವಿಷಯ, ನಂತರ ಬೆಳದುಬಂದ ಪರಂಪರೆಯನ್ನು ವಿಜಾಪುರ ಹಾಗೂ ಮುತ್ತಗಿ ಶಾಸನಗಳಲ್ಲಿ ಹೇಳಲಾಗಿದೆ.[26] ಅವನ ಪರಂಪರೆಯನ್ನು ಈ ರೀತಿಯಾಗಿ ಗುರುತಿಸಬಹುದು,

ಪಾಶುಪತ ಕಾಳಾಮುಖರ ಇನ್ನೊಂದು ಶಾಖೆ ಸಿಂಹಪರ್ಷೆ ಅತ್ಯಂತ ಪ್ರಾಚೀನವಾದುದು. ಆಂಧ್ರಪ್ರದೇಶದ ತಾಡಿಕೊಂಡದ ಕ್ರಿ.ಶ. ೯೫೮ರ ಶಾಸನದಲ್ಲಿ ಇದರ ಪ್ರಾಚೀನ ಉಲ್ಲೇಖವಿದೆ.[27] ಕರ್ನಾಟಕದಲ್ಲಿ ಈ ಪರಂಪರೆಯನ್ನು ಉಲ್ಲೇಖಿಸುವ ಕ್ರಿ.ಶ. ೧೦೪೫ರ ಮೊರಗೇರಿಯ ಶಾಸನ ಮೊದಲನೆಯದು.[28] ಎಳಮೇಲೆ (ಇಂದಿನ ಆಲಮೇಲ), ಎಡರಾಮಿ ಮತ್ತು ಮುದಿನೂರ ಇದರ ಪ್ರಮುಖ ಕೇಂದ್ರಗಳು. ಈ ಪ್ರದೇಶ ಇಂಗಳೇಶ್ವರ ಮತ್ತು ಮನಗೂಳಿ ಶಾಸನಗಳು ಮಲೆಯಾಳ ಪಂಡಿತದೇವನನ್ನು ಉಲ್ಲೇಖಿಸುತ್ತವೆ. ಇಂಗಳೇಶ್ವರ ಶಾಸನದಲ್ಲಿ ಸಿಂಹಪರಶು  ಮಂಡಳಿಯ ಮಲೆಯಾಳರ ಶಿಷ್ಯ ಪ್ರತಿಶಿಷ್ಯರ್ನ್ನಿರವದ್ಯಂ ಧರ್ಮರಾಶಿ ಮುನಿಪ, ಜ್ಞಾನರಾಶಿ ಮುನಿಪ, ಕುಮಾರದೇವ ಬ್ರತಿಪ ಮತ್ತು ಜ್ಞಾನರಾಶಿ ಪಂಡಿತರ ಹೆಸರುನ್ನು ಹೇಳಿದೆ.[29] ಕುಮಾರದೇವ ಬ್ರತಿಪ ಮತ್ತು ಜ್ಞಾನರಾಶಿ ಪಂಡಿತದೆವರು ವಿಜಾಪುರದ ಸ್ವಯಂಭು ಕೇದಾರೇಶ್ವರ ಮಹಾಸಂಸ್ಥಾನಾಚಾರ್ಯರಾಗಿದ್ದರು. ಕ್ರಿ.ಶ. ೧೨೦೦ರ ಅಲ್ಲಿಯ ಇನ್ನೊಂದು ಶಾಸನ ಕುಮಾರದೇವನನ್ನು ಹೆಸರಿಸಿದೆ. ಕ್ರಿ.ಶ. ೧೨೦೦ರ ಮನಗೂಳಿ ಶಾಸನ ಅದೇ ಪರಂಪರೆಯ ಗೌಳದೇವ ಮುನಿ, ಮಲೆಯಾಳ ಜ್ಞಾನರಾಶಿ ಬ್ರತೀಶ್ವರ ಮತ್ತು ಧರ್ಮರಾಶಿ ಮುನಿಪರನ್ನು ಹೆಸರಿಸಿದೆ.[30] ಇದರಿಂದ ಕುಮಾರದೇವ ಬ್ರತಿಪನಿಂದ ಈ ಪರಂಪರೆ ಎರಡು ಶಾಖೆಗಳಾಗಿ ಇಂಗಳೇಶ್ವರ ಮತ್ತು ಮನಗೂಳಿಗಳಲ್ಲಿ ಮುಂದುವರೆದುಕೊಂಡು ಬಂದಂರೆ ಕಾಣುತ್ತದೆ.[31]

ರಾಷ್ಟ್ರಕೂಟರಿಂದ ಕಳಚುರಿ ಮತ್ತು ಸೇವುಣರ ಕಾಲದಲ್ಲಿದ್ದ ಧಾಮಿಕ ವಿಷಯಕ್ಕೆ ಸಂಬಂಧಿಸಿದ ಶಾಸನಗಳ ಸಂಖ್ಯೆ ಕ್ರಮೇಣ ವಿರಳವಾಗುತ್ತ ಬಂತು. ಈ ಪ್ರದೇಶದ ಆಡಳಿತ ವ್ಯವಸ್ಥೆಯಲ್ಲಿನ ಬದಲಾವಣೆ ಮತ್ತು ಶಿವಶರಣರ ಪ್ರಭಾವವೂ ಇರಬಹುದು. ೧೬-೧೭ನೆಯ ಶತಮಾನಕ್ಕಾಗಲೇ ಅನೇಕ ಪಂಗಡಗಳು ವೀರಶೈವ ನಂಬಿಕೆಯಲ್ಲಿ ಒಳಗಾಗಿರುವುದನ್ನು ಗಮನಿಸಬಹುದು. ಈ ಮೂಲ ತತ್ವಕ್ಕೆ ಇಲ್ಲಿ ಜನಿಸಿದ ಬಸವಣ್ಣನವರ ವಿಚಾರಗಳೇ ಕಾರಣವೆಂಬುವುದು ೨೦ನೆಯ ಶತಮಾನ ಸಂಶೋಧನೆಗಳಿಂದ ತಿಳಿದಾಗ, ಬಸವನ ಬಾಗೇವಾಡಿಯ ಹೆಸರು ಎಲ್ಲೆಡೆ ವ್ಯಾಪಿಸಿತು.
ಸಾಮಾಜಿಕ :
ಸಾಮಾಜಿಕ ಸಂಘಟನೆಯಲ್ಲಿ ವರ್ಣ-ವರ್ಗ, ಕುಟುಂಬ, ವಿವಾಹ, ಶಿಕ್ಷಣ ಸಂಘ-ಸಂಸ್ಥೆ ಮೊದಲಾದ ಅಂಗಗಳನ್ನೊಳಗೊಂಡ ಸಮೂಹ ಸಮಾಜ ಎಂದು ಕರೆಯಿಸಿಕೊಳ್ಳುತ್ತದೆ.
ಪ್ರಾಚೀನ ಕಾಲದಲ್ಲಿ ವ್ಯಕ್ತಿಗತವಾಗಿ ಬೆಳೆದು ಬಂದ ವರ್ಣವ್ಯವಸ್ಥೆ ಕಾಲಕ್ರಮೇಣ ವಂಶಪರಂಪರಾಗತವಾಗಿ ಮುಂದುವರೆದು, ವೃತ್ತಿಗನುಗುಣವಾಗಿ ವರ್ಗೀಕರಣವಾಯಿತು. ಇವೇ ಮುಂದೆ ಜಾತಿಗಳಾಗಿ ರೂಪಗೊಂಡವು. ಈ ಪ್ರಕ್ರಿಯೆ ನಡೆದುದು ಸುಮಾರು ೨ ಸಾವಿರ ವರ್ಷಗಳ ಹಿಂದೆ. ಈ ಬದಲಾವಣೆಗಳಿಗನುಗುಣವಾಗಿ ಸಂಪ್ರದಾಯ ಮತ್ತು ಕಟ್ಟಳೆಗಳಲ್ಲಿಯೂ ಕೂಡಾ ಕಾಲ ಕಾಲಕ್ಕೆ ಬದಾವಣೆ ಹೊಂದುತ್ತ ಬಂದಿತು. ಈ ಪ್ರದೇಶದ ಶಾಸನಾಧಾರಗಳಿಂದ ಸಾಮಾಜಿಕ ವ್ಯವಸ್ಥೆ ವ್ಯಕ್ತವಾಗುತ್ತದೆ.
ಸ್ಥಾನಾಚಾರ್ಯರು : ಶೈವಧರ್ಮದ ಪಾಶುಪತ – ಕಾಳಾಮುಖ ದೇವಸ್ಥಾನ ಹಾಗೂ ಮಠಗಳ ಆಚಾರ್ಯರೇ ಸ್ಥಾನಾಚಾರ್ಯರು. ಇವರು ನೈಷ್ಠಿಕ ಬ್ರಹ್ಮಚಾರಿಗಳಾಗಿದ್ದು, ಯಮನಿಯಮ, ಸ್ವಾಧ್ಯಾಯ, ಧಾರಣ, ಜಪಸಮಾಧಿ ಸಂಪನ್ನರಾಗಿದ್ದರು. ದೇವಸ್ಥಾನದ ಪೂಜೆ ವಿಧಿ-ವಿಧಾನ ಆಡಳಿತವನ್ನು ನೋಡಿಕೊಳ್ಳುತ್ತಿದ್ದರು.[32] ಇವರಲ್ಲಿ ಕೆಲವರು ಪಾಶುಪತ ಯೋಗಾಚಾರ್ಯರೆಂದೂ, ಇನ್ನು ಕೆಲವರು ಸರಳಜ್ಞಂ ಶಿವತತ್ವವೇದಿ ನೈಷ್ಠಿಕ ಚೂಡಾಮಣಿ ಲಾಕುಳಾಗಮ ಸುಧಾಂಬೋರಾಶಿ ತಾರಾದೀಪ ಮತ್ತು ಶಿವಾಗಮತಜ್ಞರೆಂದೂ ಹೆಸರು ಪಡೆದಿದ್ದರು. ಇವರಿಗೆ ಪಾದಪೂಜೆಯನ್ನು ಮಾಡುವ ಮೂಲಕ ಅರಸರು, ರಾಣಿಯರು, ಅಧಿಕಾರಿಗಳು ಮೊದಲಾದವರು ದಾನ-ದತ್ತಿಗಳನ್ನು ಬಿಟ್ಟಿರುವರು.
ಜಿನಮುನಿಗಳು : ಈ ಪ್ರದೇಶದಲ್ಲಿಯ ಇಂಗಳೇಶ್ವರ, ಮನಗೂಳಿ, ಬಾಗೇವಾಡಿ, ಹೂವಿನ ಹಿಪ್ಪರಗಿ ಮತ್ತು ಸಾಲವಾಡಿಗಿಗಳು ಜೈನ ಕೇಂದ್ರಗಳಾಗಿದ್ದವು. ಇಲ್ಲಿಯ ಕೆಲವು ಶಾಸನಗಳು ಜೈನ ಮುನಿಗಳ ಹೆಸರನ್ನು ಉಲ್ಲೇಖಿಸುತ್ತವೆ. ಅವರು ಜೈನ ಧರ್ಮದ ವಿಧಿ-ವಿಧಾನಗಳನ್ನು ಮುಂದುವರೆಸಿಕೊಂಡು ಬಂದಿದ್ದರು.
ಮಹಾಜನರು : ಈ ಪ್ರದೇಶದ ಬಾಗೇವಾಡಿ, ಇಂಗಳೇಶ್ವರ, ಮುತ್ತಗಿ, ಕೊಲ್ಹಾರ, ಮನಗೂಳಿ ಮುಂತಾದವು ಪ್ರಮುಖ ಅಗ್ರಹಾರಗಳಾಗಿದ್ದವು. ಅಗ್ರಹಾರದ ಮಹಾಜನರಲ್ಲಿ ಪ್ರಭುವರ್ಗ ಮತ್ತು ಬ್ರಾಹ್ಮಣರು ಇದರ ವ್ಯವಸ್ಥೆಯನ್ನು ನೋಡಿಕೊಳ್ಳುತ್ತಿದ್ದರು. ಸಾಮಾನ್ಯವಾಗಿ ಇವು ಶಿಕ್ಷಣ ಕೇಂದ್ರಗಳಾಗಿದ್ದುದರಿಂದ ಅಲ್ಲಿ ವಾಸಿಸುತ್ತಿದ್ದ ಬ್ರಾಹ್ಮಣರು ಅಧ್ಯಯನ-ಅಧ್ಯಾಪನ, ಯಜನ-ಯಾಜನ, ದಾನ-ಪ್ರತಿಗ್ರಹಣ ಎಂಬ ಷಟ್ಕರ್ಮಗಳಲ್ಲಿ ನಿರತರಾಗಿದ್ದರು. ಮುತ್ತಗಿಯ ವಿಷ್ಣುಭಟ್ಟನನ್ನು ಅಲ್ಲಿಯ ಶಾಸನದಲ್ಲಿ ”ಪ್ರವಿದಿತ ಷಟ್ಕರ್ಮಂರಥಂ ತ್ರಿವೇದಿ ಗೌತಮ ಕುಳಾಬ್ಧಿವರ್ಧನ ಶೀತಾಂಸುವಿ ಶುದ್ಧ ಚರಿತನೆರಡನೆಯ ವಸಿಷ್ಟಂ ವಿಷ್ಣುಭಟ್ಟನೆಳೆಗೆ ವರಿಷ್ಟಂ”[33] ಎಂದಿದೆ. ಇಂಗಳೇಶ್ವರ ಮಹಾರಾಜರು ಚತುರ್ವೇದಾರ್ತ್ಥ ಸಂಪನ್ನರೆನಿಸಿದ್ದರು.[34] ಕೆಲವರು ಆಡಳಿತದಲ್ಲಿ ರಾಜಕೀಯ ಅಧಿಕಾರವನ್ನೂ ಪಡೆದಿದ್ದರು. ಮುತ್ತಗಿಯ ರಾಜಗುರು ವಿದ್ಯಾನಿದಿ ವಿಷ್ಣು ಭಟ್ಟನ ಮಗ ಗೋವಿಂದ ಚಮೂಪತಿ ಶಸ್ತ್ರಶಾಸ್ತ್ರ ಪರಣತಿಯನ್ನು ಹೊಂದಿದ ಮಹಾಪ್ರಚಂಡ ದಂಡನಾಯಕ ಎನಿಸಿದ್ದನು.[35] ಅವನ ಮಗ ವಿಷ್ಣು ಚಮೂಪ ಅಖಿಳ ಕಳಾವಿಧ ಅಪ್ರತಿಮ ಶೌರ್ಯ ಸಂಗ್ರಾಮಜಿಷ್ಟುವಾಗಿದ್ದರೆ, ಅವನ ಮಗ ಗೋವಿಂದರಾಜ ರಿಪು ಸರ್ಪ್ಪಗರುಡ ಅಹಿತದ್ವಿಪಕೇಸರಿಯೆನಿಸಿದ್ದನು.[36] ಅಗ್ರಹಾರ ಬಾಗವಾಡಿಯ ಧರಾಮರರು ಭೀಮ ಪರಾಕ್ರಮರಾಗಿದ್ದುದನ್ನು ಅಲ್ಲಿಯ ಶಾಸನ ಹೇಳುತ್ತದೆ.[37]
ಶ್ರಮಿಕ ವರ್ಗ : ಸಮಾಜದ ಮುನ್ನೆಡೆಗೆ ಬೆನ್ನೆಲುಬಾದ ವಿವಿಧ ವೃತ್ತಿಗಳನ್ನು ಆಶ್ರಯಿಸಿದ ಕುಶಲಕರ್ಮಿಗಳು ಸಂಘ-ಶ್ರೇಣಿಗಳ ಮೂಲಕ ತಮ್ಮನ್ನು ಗುರುತಿಸಿಕೊಂಡಿದ್ದಾರೆ. ಅವರಲ್ಲಿ ಅಕ್ಕಸಾಲಿಗ, ಕಂಚುಗಾರ, ಕಮ್ಮಾರ, ಶಿಲ್ಪಿ ಮತ್ತು ಬಡಗಿ-ಇವರು ವಿಶ್ವಕರ್ಮ ಅಥವಾ ಪಾಂಚಾಳರೆಂದು ಕರೆಯಲ್ಪಟ್ಟಿದ್ದಾರೆ. ಈ ಪ್ರದೇಶದ ಹೆಚ್ಚಿನ ಶಾಸನಗಳಲ್ಲಿ ಇವರ ಉಲ್ಲೇಖವಿಲ್ಲದಿದ್ದರೂ, ಬೇರೆ ಬೇರೆ ತಾಲೂಕುಗಳ ಶಾಸನಗಳಲ್ಲಿ ಕೆಲವರ ಹೆಸರು ಬರುತ್ತವೆ. ಅಕ್ಕಸಾಲಿ ಬಾಗೋಜ[38] ಕಂಚುಗಾರ ರೇವಿಸೆಟ್ಟಿ, ಬಡಗಿ ಮಲ್ಲೋಜ,[39] ಕಾಮೋಜ, ಮಲ್ಲಿ, ಕೈಹಣ,[40] ಶಿಲ್ಪಿಗಳಾದ ಮಣಿಂಗವಳ್ಳಿಯ ರೆಬ್ಬೋಜನ ಮಗ ಕಲ್ಲೋಜ ಹಾಗೂ ಬೊಮ್ಮೊಜನ ಮಗ ವಾಮೋಜ,[41] ಸ್ಥಾನಾಚಾರ್ಯ ಸೋಮರಾಶಿ ಪಂಡಿತದೇವರ ಪುತ್ರ ಸೂತ್ರದಾರಿ ಸಂಗೋಜ[42] ಮೊದಲಾದವನರನ್ನು ಶಾಸನಗಳು ಉಲ್ಲೇಖಿಸುತ್ತವೆ.
[bookmark: _ftnref46]ನಾವಿದ ಮುದನ (ಮುದ್ದನ) ಮಗ ಅಣಪನಿ (ಅಯ್ಯಪ್ಪ)ಗೆ ಐನೂರ್ಬರು ನಾಲ್ಕು ಮತ್ತರು ಕೆಯ್ ಭೂಮಿಯನ್ನು ದತ್ತಿಯಾಗಿ ಕೊಟ್ಟಿರುವರು.[43] ಜೇಡರಿಗೆ ಸಂಬಂಧಿಸಿದಂತೆ ಶಾಸನಗಳಲ್ಲಿ ಮಗ್ಗದ ಕರಣಂಗಳು[44] ಸಾಲಿಗಸಯಂಗಳು[45] ಎಂದು, ಇವರ ಮೇಲೆ ಒಂದೊಂದು ಗಾವಲಿ (ಕಾವಲಿ) ಬಣ್ಣಿಗೆ ಸುಂಕ ಅಕರಿಸಿತ್ತಿದ್ದುದನ್ನು ಹಿಪ್ಪರಗಿ ಶಾಸನ ಉಲ್ಲೇಖಿಸಿದೆ.[46]
[bookmark: _ftnref47][bookmark: _ftnref48][bookmark: _ftnref49][bookmark: _ftnref50][bookmark: _ftnref51][bookmark: _ftnref52]ಶ್ರಮಜೀವಿಗಳಾದ ಒಕ್ಕಲಿಗರು, ಕುರುಬರು, ತಾಂಬುಲಿಗರು, ತೆಲ್ಲಿಗರು, ಮಾಲಗಾರರು, ಮೇದರು ಮೊದಲಾದವರು ತಮ್ಮದೇ ಅದ ವೃತ್ತಿಸಂಘಗಳನ್ನು ಕಟ್ಟಿಕೊಂಡಿದ್ದರು. ಮನಗೂಳಿಯಲ್ಲಿ ಕುರುಬಸೇಣಿಗರೊಕ್ಕಲು ಇದ್ದುದಕ್ಕೆ ಶಾಸನ ಉಲ್ಲೇಖಿಸುತ್ತದೆ.[47] ಎಲೆ ಉತ್ಪಾದನೆ ಮರಾಟದಲ್ಲಿ ತೊಡಗಿದ ತಾಂಬುಲಿಗ ಸಾಸಿರ್ವರನ್ನು ಇಂಗಳೇಶ್ವರ ಶಾಸನ ಉಲ್ಲೇಖಿಸಿದೆ.[48] ಗಾಣದಿಂದ ಎಣ್ಣೆ ತೆಗೆಯುವವರನ್ನು ತೆಲ್ಲಿಗರೆಂದು ಕರೆಯಲಾಗಿದೆ.[49] ಇವರು ಕಟ್ಟಿಕೊಂಡ ಸಂಘವೇ ತೆಲ್ಲಿಗರಯ್ವೊತ್ತೊಕ್ಕಲು,[50] ತೆಲ್ಲಿಗ ಗೊತ್ಥಳಿ,[51] ಈ ಪ್ರದೇಶದ ಇಂಗಳೇಶ್ವರ, ಮನಗೂಳಿಯಲ್ಲಿ ತೆಲ್ಲಿಗರಯ್ವೊತ್ತೊಕ್ಕಲು[52] ಸಂಘಗಳಿದ್ದವು.
[bookmark: _ftnref53][bookmark: _ftnref54][bookmark: _ftnref55][bookmark: _ftnref56][bookmark: _ftnref57]ಮಾಲಗಾರ ವೃತ್ತಿ ಮಾಡುತ್ತಿದ್ದ ಮುತ್ತಗಿಯ ಕನಕಬ್ಬೆಯ ಮಗ ಮಾಲಗಾರ ದಂಡಿಯಣ್ಣ[53] ವಿಜಾಪುರದ ಮಾಲಗಾರ ಲಂಖನ,[54] ರೇವಂಣ ಮೊದಲಾದವರಿದ್ದರು. ಮಾಲಗಾರರು ಮಾಲಗಾರ ಗೊತ್ತಳಿವೊಕ್ಕಲೆಂಬ ಐನೂರು ಜನರ ಸಂಘ ಹೊಂದಿರುವುದನ್ನು ಬಾಗೇವಾಡಿ ಶಾಸನ ಉಲ್ಲೇಖಿಸಿದೆ.[55] ಬುಟ್ಟಿ ಹೆಣೆಯುವವರ ಮೇದಾರ ಸಂಘ, ಮೇದರೊಕ್ಕಲದ ಉಲ್ಲೇಖ ಮನಗೂಳಿ ಶಾಸನದಲ್ಲಿದೆ.[56] ಈ ಪ್ರದೇಶದ ಅರ್ಜುನಗೆಯ ಶಾಸನ ಮೂಲಿಗ ಬೊಪ್ಪಗಾವುಂಡನನ್ನು ಹೆಸರಿಸಿದೆ.[57] ಹೀಗೆ ಸಮಾಜದಲ್ಲಿ ವಾಸವಾಗಿದ್ದ ವಿವಿಧ ವೃತ್ತಿಯವರು ತಮ್ಮ ತಮ್ಮ ಕಾಯಕದಲ್ಲಿ ತೊಡಗಿದ್ದರೆಂಬುದು ಮೇಲಿನ ಎಲ್ಲ ಆಧಾರಗಳಿಂದ ತಿಳಿದುಬರುತ್ತದೆ.
ಕುಟುಂಬ ವ್ಯವಸ್ಥೆ : ಕುಟುಂಬವು ಸಮಾಜದ ಪ್ರಮುಖ ಅಂಗವಾಗಿದೆ. ಪ್ರಾಚೀನ ಕರ್ನಾಟಕದಲ್ಲಿ ಪಿತೃ ಪ್ರಧಾನವಾದ ಅವಿಭಕ್ತ ಕುಟುಂಬ ವ್ಯವಸ್ಥೆ ಜಾರಿಯಲ್ಲಿತ್ತು. ಮುಖ್ಯವಾಗಿ ಗಂಡು-ಹೆಣ್ಣುಗಳ ಸಂಬಂಧ ವಿವಾಹದ ಮೂಲಕ ಲೈಂಗಿಕ ಜೀವನವನ್ನು ವೈವಸ್ಥಿತಗೊಳಿಸಿ ಮುಂದಿನ ಪೀಳಿಗೆಗೆ ಅವಕಾಶ ಕಲ್ಪಿಸುವುದಾಗಿತ್ತು.
[bookmark: _ftnref58][bookmark: _ftnref59][bookmark: _ftnref60]ಪ್ರಾಚೀನ ಕಾಲದ ವೇದಗಳು, ಸೂತ್ರಗಳಲ್ಲಿ ಉಲ್ಲೇಖಗೊಂಡಂತೆ ವಿವಾಹವು ಸಾಮಾನ್ಯವಾಗಿ ಸವರ್ಣಿಯರಲ್ಲಿ ಸಂಬಂಧಗಳು ಜರುಗುತ್ತಿದ್ದವು. ಬಾಲ್ಯವಿವಾಹ ಪದ್ಧತಿ ಜಾರಿಯಲ್ಲಿರುವ ಬಗ್ಗೆ ಅಲ್ಬೇರುನಿ ಹಿಂದೂಗಳು ಚಿಕ್ಕವಯಸ್ಸಿನಲ್ಲಿಯೇ ಮದುವೆ ಮಾಡಿಕೊಳ್ಳುತ್ತಿದ್ದುದನ್ನು ತಿಳಿಸಿದ್ದಾನೆ. ಇದರ ಬಗ್ಗೆ ಕೊಲ್ಹಾರ ಶಾಸನದಲ್ಲಿ ಅಲ್ಲಿಯ ಮಲ್ಲಿಕಾರ್ಜುನ ದೇವರಿಗೆ ದಾಸಗೌಡ ಕೊತ್ತಳಿಗಳು ಬಲ್ಲಮಾನೂರ್ಬರು ಮಾಣಿಗಡೆಗನೂರು ಕೊತ್ತಳಿಗಳು ಕೊಡಗೂಸಿನ (ಕನ್ಯೆ) ಮದುವೆಗೆ ಹಣ, ಹಾಗ, ಮದುವತ್ತಿಗೆ ಅಂಡ ಬೊಳೆ, ಬಾಡು ವೀಳೆಯ ಎಂದು ಆಯಕೊಟ್ಟ ಉಲ್ಲೇಖದೆ.[58] ಇಲ್ಲಿ ‘ಕೊಡಗುಸಿನ’ ಎಂದಲ್ಲಿ ಬಾಲ್ಯಕನ್ಯೆ ಎಂಬುವುದು ಸ್ಪಷ್ಟವಾಗುತ್ತದೆ. ವಧುವರರನ್ನು ಮದುವಣಿಗೆ ಮದುವಣಿಗ ಎಂದು ಕರೆದಿದ್ದು, ಬಾಗೇವಾಡಿಯ ಮಾಲಗಾರ ಗೊತ್ತಳಿಗಳು ಅಲ್ಲಿನ ಮಲ್ಲಿಕಾರ್ಜುನ ದೇವರಿಗೆ ಮದುವೆ ಮದುವಣಿಗನಲ್ಲಿ ಹಾಗ ೧ ಮದುವಣಿಗೆಯಲ್ಲಿ ಹಾಗ ೧ ಜೊಳಕೊಳಗ ೩ ಬಿಟ್ಟುಕೊಟ್ಟ ವಿಷಯ ಶಾಸನ ಉಲ್ಲೇಖಿಸಿದೆ.[59] ಮದುವೆಯಾದ ಮದುಮಗಳು ತನ್ನ ತವರುಮನೆಯಿಂದ ಬಳುವಳಿ ಪಡೆಯುತ್ತಿದ್ದಳು. ಈ ಪ್ರದೇಶ ಭೈರವಾಡಿಗಿಯ ಶಾಸನದಲ್ಲಿ ಬೌದ್ಧವಾಡಿಗೆಯ ಪಡುವಗೇರಿಯ ಪ್ರಭು ಕಲ್ಲರಸನಳಿಯ ಮಾಚರಸನ ಮದುವಳಿಗೆ. ಮಾಳಿಯಕ್ಕೆ ತನ್ನ ಬಳುವಳಿಗೆಯಿಂದ ಭೂಮಿಯನ್ನು ವತ್ತೆವಿಡಿದು ತನ್ನ ಪುರುಷನಿಗೆ ತನಗೆ ವಕ್ಷವಾಗಿ ದಾನಬಿಟ್ಟ ವಿಷಯ ಉಲ್ಲೇಖಿಸಿದೆ.[60]
[bookmark: _ftnref61][bookmark: _ftnref62][bookmark: _ftnref63]ಪ್ರಾಚೀನ ಕಾಲದಲ್ಲಿ ಪ್ರಭುವರ್ಗದಲ್ಲಿ ಬಹುಪತ್ನಿತ್ವವು ಸಾಮಾನ್ಯವಾಗಿತ್ತು. ಬ್ರಾಹ್ಮಣ ನಾಲ್ಕು ಜನರನ್ನು, ಕ್ಷತ್ರಿಯ ಮೂರ ಜನರನ್ನು, ವೈಶ್ಯ ಇಬ್ಬರನ್ನು, ಶೂದ್ರ ಒಬ್ಬಳನ್ನು ಮದುವೆಯಾಗಬಹುದೆಂದು ಅಲ್ಬೇರೂನಿ ಗುರುತಿಸಿದ್ದಾನೆ.[61] ಚಾಳುಕ್ಯ ಅರಸ ವಿಕ್ರಮಾದಿತ್ಯನಿಗೆ ೧೬ ಜನ ರಾಣಿಯರಿದ್ದರು.[62] ಹಿರಿಯ ಪತ್ನಿಯನ್ನು ಅಗ್ರಮಹಿಷಿ, ಪಿರಿಯರಸಿ ಪಟ್ಟಮಹಿಷಿ ಎಂದು ಕರೆಯಲಾಗುತ್ತಿತ್ತು. ಚಾಳುಕ್ಯ ಸೋಮೇಶ್ವರನ ಮಡದಿ ಮೈಲಳದೇವಿಯನ್ನು ”ಸವತಿಮದಭಂಜನೆ ಸಮಸ್ತಾನ್ತಳ್ವಿರೆ ಮುಖಮಣ್ಡನಿ”[63] ಎಂದು ಶಾಸನ ಉಲ್ಲೇಖಿಸಿರುವುದರಿಂದ ಸವತಿ ಮಾತ್ಸರ್ಯದ ಮೇಲೆ ಬೆಳಕು ಚೆಲ್ಲುತ್ತದೆ. ರಾಣಿಯರು ಅರಸನಿಗೆ ಆಡಳಿತದಲ್ಲಿ ನೆರವಾಗುತ್ತಿದ್ದರು.
[bookmark: _ftnref64][bookmark: _ftnref65]ವಿವಾಹವಾದ ದಂಪತಿಗಳು ಒಟ್ಟಾಗಿ ಧಾರ್ಮಿಕ ಕಾರ್ಯವನ್ನು ನೆರವೇರಿಸುತ್ತಿದ್ದ ವಿಷಯ ವೇದಗಳು, ಸ್ಮೃತಿಗಳಿಂದ ತಿಳಿದುಬರುತ್ತದೆ. ಈ ಪ್ರದೇಶದ ಮುತ್ತಗಿ ಶಾಸನದಲ್ಲಿ ವಿಟ್ಟರಸನು ಸತಿ ಕೋಮಲದೇವಿಯಳೊಂದಿಗೆ ಧರ್ಮತತ್ಪರಚಿತ್ತನಾಗಿದ್ದುದನ್ನು ಹೇಳಿದೆ.[64] ಸ್ತ್ರೀಯರೂ ಕೂಡಾ ಸ್ವತಂತ್ರವಾಗಿ ಮತ್ತು ಇತರರಿಂದ ದಾನ-ದತ್ತಿ ಬಿಡಿಸುತ್ತಿದ್ದ ವಿಷಯ ಬಾಚಿಕಬ್ಬೆ ಮನೆವೆರ್ಗಡೆ ದಂಡನಾಯಕ ಬಮ್ಮಯಂಗೆ ರಾಜರಕ್ಷಿತ ಧರ್ಮವಿದೆಂದು ಭಿಂನ್ನವಿಸಿ ಬೆಳಸಿಂಗೆ ಯೋಗ್ಯವಾದ ಹತ್ತು ಮತ್ತರು ಭೂದಾನ ಬಿಡಿಸಿದ್ದನ್ನು ಸಾಲವಾಡಿಗೆ ಶಾಸನ ಉಲ್ಲೇಖಿಸಿದೆ.[65]
[bookmark: _ftnref66][bookmark: _ftnref67]ಮಕ್ಕಳನ್ನು ಪಡೆಯುವುದು ದಾಂಪತ್ಯ ಜೀವನದ ಮುಖ್ಯ ಕಾರ್ಯವಾಗಿತ್ತು. ಪ್ರಾಚೀನ ಕಾಲದಿಂದಲೂ ದಂಪತಿಗಳು ಹರಕೆ ಹೊತ್ತು ಧಾರ್ಮಿಕ ಕಾರ್ಯವನ್ನು ನೆರವೇರಿಸುತ್ತಿದ್ದುದುಂಟು. ಮುತ್ತಗಿಯ ಗಂಗಾಧರ ದಂಡನಾಥನ ಕುಲಾಂಗನೆ ಜಕ್ಕಿಯಬ್ಬೆ ಬಹುಪುತ್ರ ಸುನಿರ್ಮಳೆ ಎನ್ನಿಸಿದ್ದಳು.[66] ಮುತ್ತಗಿಯ ನಾಚಿಸೆಟ್ಟಿ-ನಾಚವ್ವೆ ದಂಪತಿಗಳು ಅಚ್ಯುತಾಂಘ್ರಿದ್ವಯವನ್ನು ನಾನಾಬ್ರತದಿಂದರ್ಚ್ಚಿಸಿ ದಾನಿಯಾದ ಕೈಹಿಸೆಟ್ಟಿಯನ್ನು ಪಡೆದರು. ಮುಂದೆ ಆ ಕೈಹಿಸೆಟ್ಟಿ, ಅವನ ಪತ್ನಿ ಕಾಮವ್ವೆಯರು ನಿಯತಾಚಾರದಿನಚ್ಯುತಾಂಘ್ರಿಯುಗಮಂಮಾರಾಧಿಸಿ ಪುಣ್ಯದಿಂದ ಚೌಡಿಸೆಟ್ಟಿ, ನಾಚಣ್ಣ, ಮಾದಿಸೆಟ್ಟಿಯರನ್ನು ಪಡೆದರು. ನಂತರ ಚೌಡಿಸೆಟ್ಟಿ ಅರಸವ್ವೆಯರು ಸದ್ಭಾವದಿಂ ಪೂಜಿಸಿ ಶ್ರೀಮಂತನಾದ ಸೋವಿಸೆಟ್ಟಿಯನ್ನು ಪಡೆದರೆಂದು ಅಲ್ಲಿಯ ಶಾಸನ ತಿಳಿಸುತ್ತದೆ.[67] ಅವರ ವಂಶಾವಳಿಯನ್ನು ಈ ರೀತಿಯಾಗಿ ಗುರುತಿಸಬಹುದು,

[bookmark: _ftnref72][bookmark: _ftnref73]ಇನ್ನು ದಾನ-ಧರ್ಮಗಳ ಬಗ್ಗೆ ನೋಡಿದಾಗ, ಅಂದಿನ ಅರಸರು, ರಾಣಿಯರು, ಆಡಳಿತಾಧಿಕಾರಿಗಳು ಮತ್ತು ಸಮಾಜದ ಮೇಲ್ವರ್ಗದವರು ಧಾರ್ಮಿಕ ಕಾರ್ಯಳನ್ನು ಸಾಮಾನ್ಯವಾಗಿ ಯುದ್ಧದಲ್ಲಿ ಜಯ ಪಡೆದಾಗ, ಪುತ್ರೋತ್ಸವ, ಜಾತಕರ್ಮ, ಪಟ್ಟಾಭಿಷೇಕ, ವರ್ಧಂತಿ ಮೊದಲಾದ ಸಂದರ್ಭಗಳಲ್ಲಿ ಮಾಡುತ್ತಿದ್ದರು. ಅಂಥ ವೇಳೆಯಲ್ಲಿ ದಾನ-ದತ್ತಿಗಳನ್ನು ಬಿಡುತ್ತಿದ್ದರು. ಹಬ್ಬ-ಹರಿದಿನ, ಸೂರ್ಯಗ್ರಹಣ, ಚಂದ್ರಗ್ರಹಣ ಮುಂತಾದ ಮಹತ್ವದ ದಿನಗಳಲ್ಲಿ ದಾನಕೊಟ್ಟ ವಿಷಯ ಈ ಪ್ರದೇಶದ ಶಾಸನಗಳಲ್ಲಿ ಉಲ್ಲೇಖಿತವಾಗಿವೆ. ಹೂವಿನಹಿಪ್ಪರಗಿ ಶಾಸನದಲ್ಲಿ ನೃಪತುಂಗನು ಸೂರ್ಯ ಗ್ರಹಣದಂದು ತುಲಾಪುರುಷ ದಾನ ಕೈಯ್ಕೊಂಡನು.[72] ತ್ರೈಳೋಕ್ಯಮಲ್ಲದೇವರ ಪಿರಿಯರಸಿ ಮೈಲಳದೇಳ ಸೋಮಗ್ರಹಣ ಪರ್ವನಿಮಿತ್ತ ಬಿಲ್ಲವರಸರ ಸಮ್ಮುಖದಲ್ಲಿ ಲಕ್ಷಹೋಮದೊಳಿದ್ದುದನ್ನು ಬಾಗೇವಾಡಿ ಶಾಸನದಲ್ಲಿ ತಿಳಿಸಿದೆ.[73]
[bookmark: _ftnref74][bookmark: _ftnref75][bookmark: _ftnref76]ಜ್ಯೋತಿಷ್ಯ-ಶಕುನ ನಮ್ಮಲ್ಲಿ ಒಂದು ಶಾಸ್ತ್ರವಾಗಿ ಬೆಳೆದು ಬಂದಿದೆ. ಇದು ೬೪ ಕಲೆಗಳಲ್ಲಿ ಒಂದೆಂದು ಪರಿಗಣಿಸಲ್ಪಟ್ಟಿದೆ.[74] ಪ್ರಾಚೀನ ಕಾಲದಲ್ಲಿ ಧಾರ್ಮಿಕ ಕಾರ್ಯಗಳ ಯಜ್ಞಯಾಗಾದಿಗಳನ್ನು, ಸಾಮಾಜಿಕ ಕೌಟುಂಬಿಕ ಮತ್ತು ಮೊದಲಾದ ಮಹತ್ವದ ಕಾರ್ಯಗಳನ್ನು ಮಾಡುವಾಗ ಜ್ಯೋತಿಷ್ಯ ಶಾಸ್ತ್ರವನ್ನು ಪರಿಗಣಿಸಲಾಗುತ್ತಿತ್ತು. ಭಾರತೀಯರು ಜೋತಿಷ್ಯದಲ್ಲಿ ಬಹಳಷ್ಟು ಮರ್ಯಾದೆ ತೋರಿಸಿದ್ದನ್ನು ಅಲ್ಬೆರುನಿ ಉಲ್ಲೇಖಿಸಿದ್ದಾನೆ.[75] ಈ ಪ್ರದೇಶದ ಹೂವಿನಹಿಪ್ಪರಗಿ ಶಾಸನದಲ್ಲಿ ಅಮೋಘವರ್ಷನು ಜೋತಿಷ್ಯ, ಶಕುನ ನಿಮಿತ್ಯ ಬಲ್ಲ ಗೋಲೆಯ  ಭಟ್ಟನಿಗೆ  ಹಿಪ್ಪರಿಗೆ ಗ್ರಾಮ ದಾನ ಬಿಟ್ಟ ವಿಷಯ ತಿಳಿಸುತ್ತದೆ. [76]
[bookmark: _ftnref77][bookmark: _ftnref78][bookmark: _ftnref79][bookmark: _ftnref80][bookmark: _ftnref81][bookmark: _ftnref82][bookmark: _ftnref83][bookmark: _ftnref84]ಆಹಾರ ಪಾನೀಯಗಳು : ಪ್ರಾಚೀನ ಕರ್ನಾಟಕದಲ್ಲಿ ಬಳಕೆಯಲ್ಲಿದ್ದ ಆಹಾರ ಪದಾರ್ಥಗಳನ್ನು ಈ ಪ್ರದೇಶದ ಶಾಸನಗಳು ಉಲ್ಲೇಖಿಸುತ್ತವೆ. ಬೇಳೆ,[77] ಸಕ್ಕರೆ, ಬೆಲ್ಲ, ಉಪ್ಪು[78] ಅಲ್ಲ[79] ತುಪ್ಪ ಮೊಸರು,[80] ಬೆಣ್ಣೆ[81] ಬಾಡುಕಾಯಿ,[82] ವೀಳೆ ಅಡಿಕೆ[83] ಮೊದಲಾದವುಗಳು ಬಳಕೆಯಲ್ಲಿದ್ದವು. ಕಲ್ಯಾಣ ಚಾಳುಕ್ಯ ಅರಸ ಎರಡನೆಯ ಸೋಮೇಶ್ವರನ ಮಾನಸೊಲ್ಲಾಸ ಗ್ರಂಥದಲ್ಲಿ ಮಂಡಕ ಮಂಡಿಗೆ, ದೋಸಕ (ದೋಸೆ), ಇಡ್ಡಲಕ (ಇಡ್ಡಲಗೆ), ಸೇವಿಕ (ಸೇವಿಗೆ), ಮಜ್ಜುಕ (ಮಜ್ಜಿಗೆ), ಹುಣಸೆ, ಕವಳಿ, ಅಂಬಲೆಕಾಯಿ, ಲಿಂಬೆ, ಮಂಗರವಳ್ಳಿ, ಸುಂಟಿ, ಮೆಣಸು, ಕಾರೇಗೆಣಸು ಮೊದಲಾದ ಆಹಾರ ಪದಾರ್ಥಗಳನ್ನು ಉಲ್ಲೇಖಿಸಿದೆ.[84]

ಬಸವನ ಬಾಗೇವಾಡಿ: ೬. ಶಾಸನಗಳು – ಧಾರ್ಮಿಕ, ಸಾಮಾಜಿಕ ಮತ್ತು ಆರ್ಥಿಕ (೨)
ಸಾರ್ವಜನಿಕ ಚಟುವಟಿಕೆಗಳು : ಪ್ರಾಚೀನ ಕಾಲದಿಂದಲೂ ಆಡಳಿತಕ್ಕೆ ಬಂದ ಪ್ರತಿಯೊಂದು ಅರಸು ಮನೆತನದ ಅರಸರು, ರಾಣಿಯರು, ಅಧಿಕಾರಿಗಳು ಸಾರ್ವಜನಿಕ ಚಟುವಟಿಕೆಗಳಲ್ಲಿ ತೊಡಗಿದ್ದರು. ಸತ್ರ, ಕೆರೆ-ಕಾಲುವೆ ಕಟ್ಟಿಸುವುದು, ಬಾವಿ ತೋಡಸುವುದು, ರಸ್ತೆನಿರ್ಮಾಣ, ದೇವಾಲಯ ನಿರ್ಮಾಣ ಮೊದಲಾದ ಸುಧಾರಣಾ ಕಾರ್ಯಗಳನ್ನು ಕೈಕೊಂಡಿದ್ದಾರೆ. ಈ ಪ್ರದೇಶದ ಮುತ್ತಗಿ ಶಾಸನದಲ್ಲಿ ಹತ್ತು ಕಂಬದ ಮನೆಯನ್ನು ಸರ್ವಮಾನ್ಯವಾಗಿ ಪಡೆದು ದೇವರ ಗ್ರಾಮದ ಸತ್ರಕ್ಕೆ ಮಠವಾಗಿ ಬಿಟ್ಟರೆಂದು ಹೇಳಿದೆ.[1] ಯಾಳವರ ಶಾಸನ ಗಂಗೇಶ್ವರ ಸತ್ರವನ್ನು ಉಲ್ಲೇಖಿಸುತ್ತದೆ.[2]
ಈ ಸತ್ರಗಳು ಅನಾಥರಿಗೆ, ವಿದ್ಯಾರ್ಥಿಗಳಿಗೆ ವಸತಿ, ಆಹಾರಗಳನ್ನೊದಗಿಸುತ್ತಿದ್ದವು, ಬ್ರಾಹ್ಮಣರಿಗೆ ಪ್ರತ್ಯಕ ಸತ್ರಗಲಿದ್ದ ಬಗ್ಗೆ ”ಮಂಚಪರ್ವ್ವಂ ಬೆರಸಿ ಬ್ರಾಹ್ಮಣರ್ಗೆ ಸತ್ರಮಂ ದೊಂಕನ ಕೇರಿಯ ನೂರ್ವ್ವರು ಮಹಾಂಜನಗಳು” ನಡೆಯಿಸುತ್ತಿದ್ದುದನ್ನು ಇಂಗಳೇಶ್ವರ ಶಾಸನ ತಿಳಿಸುತ್ತದೆ.[3] ಬ್ರಾಹ್ಮಣರ್ಗ್ಗೆ ಭೋಜನ ಸತ್ರ ನಿಮಿತ್ಯವಾಗಿ ಬೌದ್ಧವಾಡಿಗೆಯ ಪಡುವಗೇರಿಯ ಪ್ರಭು ಕಲ್ಲರಸನಳಿಯ ಮಾಚರಸನ ಮದುವಳಿಗೆ ಮಾಳಿಯಕ್ಕೆ ಬಳುವಳಿಯಿಂದ ಬಂದ ಹಣದಿಂದ ಭೂಮಿಯನ್ನು ಒತ್ತೆ ಹಿಡಿದು ಬಿಟ್ಟಿದ್ದನ್ನು ಬೈರವಾಡಿಗೆ ಶಾಸನ ತಿಳಿಸುತ್ತದೆ.[4]
ಶಿಕ್ಷಣ : ಭಾರತೀಯರು ಬಹು ಹಿಂದಿನಿಂದಲೂ ವಿದ್ಯೆಗೆ ಪ್ರಾಮುಖ್ಯತೆಯನ್ನು ಕೊಡುತ್ತ ಬಂದಿದ್ದಾರೆ. ಗುರುಕುಲ, ದೇವಸ್ಥಾನ, ಮಠ, ಅಗ್ರಹಾರ, ಘಟಿಕಾಸ್ಥಾನ, ಬ್ರಹ್ಮಪುರಿ ಮೊದಲಾದವು ವಿದ್ಯಾ ಕೇಂದ್ರಗಳಾಗಿದ್ದವು. ಅಗ್ರಹಾರದ ಬ್ರಾಹ್ಮಣರು, ಛಾತ್ರರು, ತೆಪೋಧನರು ಅಧ್ಯಯನ-ಅಧ್ಯಾಪನದಲ್ಲಿ ನಿರತರಾಗಿದ್ದರು. ಈ ಪ್ರದೇಶದ ಮುತ್ತಗಿ ಶಾಸನದಲ್ಲಿ ಅಲ್ಲಿಯ ಶ್ರೀ ಲಕ್ಷ್ಮೀನರಸಿಂಹ ದೇವರ ಪಾದಾರಾಧಕ ಶಂಕರಸ್ವಾಮಿ (ಶಂಕರಾರ್ಯ) ಬಹುಶ ಅಲ್ಲಿಯ ದೇವಾಲಯದ ಸ್ಥಾನಪತಿಯಾಗಿದ್ದು ಆತನ ಸಾಹಿತ್ಯ ರಸಪ್ರಪೂರ್ಣ ವಿಪುಳ ಶ್ರೌತಂ ಶ್ರುತಂ ವಾಗ್ವಧೂಟಿಗೆ ಕೈಗನ್ನಡಿ, ಸೂಕ್ತಿ ಸೂನೃತಸುಧಾವರಾಶಿ ಮುಕ್ತಾಳಿ ನಾಲಗೆ ಸ್ವಾರಸ್ವತ ಪಾರವಾರ್ಪುವರ ವಿಪ್ರವಿಖ್ಯಾತ ವಿದ್ವಜ್ಜನಾಳಿಗೆ ಕಲ್ಪ ದ್ರುಮವೆಂದು ವರ್ಣಿತಗೊಂಡಿದ್ದಾನೆ.[5]
ಪ್ರಾಚೀನ ಕರ್ನಾಟಕದಲ್ಲಿ ಸಾಲೋಟಗಿಯ ಶಾಲೆ ಪ್ರಮುಖವಾಗಿತ್ತು.[6] ಅಧ್ಯಯನಕ್ಕಾಗಿ ದೇಶ-ವಿದೇಶಗಳಿಂದ ವಿದ್ಯಾರ್ಥಿಗಳು ಬರುತ್ತಿದ್ದರು. ಅಲ್ಲದೇ ದೇವಾಲಯ, ಮಠ, ಅಗ್ರಹಾರ ಮೊದಲಾದವುಗಳಲ್ಲಿ ವಿದ್ಯೆ ನೀಡುವ ವ್ಯವಸ್ಥೆ ಮಾಡಲಾಗಿತ್ತು. ಮುಖ್ಯವಾಗಿ ಈ ಪ್ರದೇಶದ ಮುತ್ತಗಿಯ ಶಿವಲಿಂಗೇಶ್ವರ ದೇವರ ದೇಗುಲ ಮಠ,[7] ಮಣಿಂಗವಳ್ಳಿಯ ದಕ್ಷಿಣ ಶ್ರೀ ಸಿದ್ಧಕಲಿದೇವೇಶ್ವರ ದೇಗುಲ ಮಠ[8] ವಿದ್ಯಾಕೇಂದ್ರಗಳಾಗಿದ್ದವು. ಮುತ್ತಗಿ, ಬಾಗೇವಾಡಿ, ಹೂವಿನಹಿಪ್ಪರಗಿ, ಇಂಗಳೇಶ್ವರ, ಭೈರವಾಡಿಗೆ, ಹೆಬ್ಬಾಳ ಇವು ಮಹದಗ್ರಹಾರಗಳು ಆಗಿದ್ದವು. ಮೇಲಿನ (ಶಾಸನಗಳ) ಆಧಾರಗಳಿಂದ ಈ ಪ್ರದೇಶದಲ್ಲಿ ಶಿಕ್ಷಣ ವ್ಯವಸ್ಥಿತ ರೀತಿಯಿಂದ ಕೂಡಿತ್ತೆಂದು ಹೇಳಬಹುದು.
ಸಾಹಿತ್ಯ : ಸಾಹಿತ್ಯದ ದೃಷ್ಟಿಯಿಂದಲೂ ಈ ಪರಿಸರದ ಶಾಸನಗಳು ಗಮನಾರ್ಹವಾಗಿವೆ. ಅವುಗಳಲ್ಲಿ ಕಲ್ಯಾಣ ಚಾಳುಕ್ಯ ಅಹವಮಲ್ಲ ತೈಲನ ಪರಾಕ್ರಮವನ್ನು ಮನಗೂಳಿ ಶಾಸನದ ಪದ್ಯವೊಂದು[9]
”ಬೆದರದ ಮನ್ನೆಯರ್ಬಿರುತ ಪೋಗದ ಮಂಡಳನಾಥರ್ತ
ರ್ಗದ ನೆಲಗೊಟೆ ಧೂಳಿಪಟವಾಗದ ದುರ್ಗಕುಳಂ ಕುನಂಗಿ ಪಿಂ
ಗದ ಪರಮಂಡಳಂ ನಡುಗಿ ಕಪ್ಪಮನೀಯದ ವೈರಿರಾಯರಾ
ರದತಿನೀ ಬಾಹುಸಾಹಸ ಸಮಗ್ರತೈಗಾಹವಮಲ್ಲ ತೈಲನು”
ಶಾಸ್ತ್ರ ಮತ್ತು ವೇದ ಸಾಹಿತ್ಯದಲ್ಲಿ ಬ್ರಹ್ಮನಿಗಿಂತ ಮಿಗಿಲೆನಿಸಿದ ಮುತ್ತಗೆಯ ಮುನ್ನೂರು ಮಹಾಜನರ ಚಿತ್ರ ಅಲ್ಲಿನ ಶಾಸನವೊಂದರಲ್ಲಿ[10] ಕಾವ್ಯಮಯವಾಗಿ ಹೀಗೆ ವರ್ಣಿತವಾಗಿದೆ.
”ನೆಗಳ್ದಾ ನಾಲ್ಕು ಮುಖಂಗಳಿಂ ಕಮಲಜಂ ಮನೋದಿದೊದೆಲ್ಲವಂ
ಬಗೆದೊಂದು ಮುಖಂಗಳಿಂ ಸಕಲಲೋಕಂ ಮೆಚ್ಚನಿಚ್ಚಮ ಪ್ರತಿ
ಜ್ಞೆಗಳಿಂದೋದು ವರೆಂದುರುತ್ತಮ ಚುತುರ್ವ್ವೇದಂಗಳೊಳ್ಬ್ರಹ್ಮನಿಂ
ಮಿಗಿಲಪ್ಪ ಪ್ರಭು ಮುಖ್ಯ ಮುತ್ತಗೆಯ ಮುನೂರ್ಬ್ಬರ್ಸ್ಸಮಸ್ತೋರ್ಬ್ಬಿಯೋಳ್”
ಅಲ್ಲಿಯ ಸಂಗಮೇಶ್ವರ ದೇವಾಲಯದ ಶಾಸನವೊಂದರಲ್ಲಿ ಪೆರ್ಮಾಡಿದೇವನು ತನ್ನ ತಂದೆಯಂತೆ ಮುಂದಾಲೋಚನೆಯುಳ್ಳ ವ್ಯಕ್ತಿ ತನ್ನ ಬುದ್ಧಿ ಬಲದಿಂದ ಚಾಳುಕ್ಯ ದೊರೆಗಳಲ್ಲಿ ಹೆಚ್ಚಿನ ವಿಶ್ವಾಸವನ್ನು ಪಡೆದು ಅರ್ಹತೆಯಿಂದ ಚಾಳುಕ್ಯ ಮಂಡಲತ್ವವನ್ನು ಪಾಲಿಸಿಕೊಂಡು ಹೋಗಿದ್ದನು.
”ನೆಗಳ್ದಂ ರಾಜಸಮಾಜಪೂಜಿತಪದಂ ಪೆರ್ಮಾಡಿದೇವಂ ಧರಿ
ತ್ರಿಗೆ ರಕ್ಷಾರ್ಥದೆ ಸಾಕ್ಷರಧ್ವಜನೆ ಬಂದಿರ್ಪಂತಿರಿರ್ದಂ ಸುವ
ರ್ಣಗವೇಂದ್ರ ಧ್ವಜನೀ ಧರಾವಳಮಯಂ ಶ್ರೀಮಾನಹೇಮಾಚಳಂ”[11]
ಪುರುಷರ ವರ್ಣನೆಯಂತೆ ಸ್ತ್ರೀಯರ ವರ್ಣನೆಗಳೂ ಶಾಸನದಲ್ಲಿ ಉಲ್ಲೇಖಿತವಾಗಿದೆ. ಮನಗೂಳಿಯ ಶಾಸನದಲ್ಲಿ[12] ಅಹವಮಲ್ಲ ತೈಲಪನ ತಾಯಿಯಾದ ಭೋಂಥಾದೇವಿಯ ವಿಷಯ ಉಲ್ಲೇಖಿತವಾಗಿದೆ. ಇದು ಒಂದು ಶ್ರೇಷ್ಠ ಕಾವ್ಯವನ್ನು ಓದಿದಂತೆ ಭಾಸವಾಗುತ್ತದೆ.
ಶಾಸನ ಕವಿಗಳು : ಈ ಪರಿಸರದ ಒಟ್ಟು ೮೮ ಶಾಸನಗಳಿದ್ದರೂ, ಶಾಸನಕವಿಗಳನ್ನು ಮತ್ತು ಲಿಪಿಕಾರರನ್ನು ಹೇಳಿರುವುದು ಒಂದೆರಡು ಶಾಸನಗಳಲ್ಲಿ ಮಾತ್ರ. ಮೊದಲನೆಯ ಶಾಸನವು[13] ಇಂಗಳೇಶ್ವರ ಸೋಮನಾಥ ದೇವಾಲಯದಲ್ಲಿಯ ಶಾಸನದ ಕರ್ತೃಹೋರಿಯ ನೀಲಯ್ಯ ಎಂದು ಅದರಲ್ಲಿರುವ ಈ ಸಾಲಿನಿಂದ ತಿಳಿದುಬರುತ್ತದೆ. ”ಶ್ರೀಮೂಲಸ್ಥಾನ ದೇವರ ದಿವ್ಯ ಶ್ರೀ ಪಾದಪದ್ಮಾರಾಧಕಂ ಶ್ರೀ ಸಾರದಾದೇವಿ ಲಬ್ದವರ ಪ್ರಸಾದಂ ಶ್ರೀಮತ್ ಕಾಸ್ಯಪಗೋತ್ರ ಪವಿತ್ರಂ ಹೋರಿಯ ನೀಲಯ್ಯಂ ಬರೆದ ಶಾಸನ” ಎಂದು ಹೇಳಿದೆ.
೬೨ ಸಾಲುಗಳನ್ನು ಹೊಂದಿರುವ ಈ ಶಾಸನದಲ್ಲಿ ಕವಿಯು ಸ್ರಗ್ಧರೆ, ಮತ್ತೇಭ ವಿಕ್ರೀಡಿತ, ಶಾರ್ದೂಲ ವಿಕ್ರೀಡಿತ, ಉತ್ಪಲಮಾಲೆ ಮುಂತಾದ ವೃತ್ತಗಳನ್ನು ರಚಿಸಿದ್ದಾನೆ. ಇವನು ಕನ್ನಡದೊಂದಿಗೆ ಸಂಸ್ಕೃತವನ್ನು ಚೆನ್ನಾಗಿ ಬಲ್ಲವನಾಗಿದ್ದನು. ಈ ಶಾಸನವನ್ನು ಮಲ್ಲಿಕಾರ್ಜುನ ದೇವರ ಪುತ್ರ ಶ್ರೀ ಸರಸ್ವತೀ ದೇವಿಯರ ಪ್ರಸಾದ ಹೊಡಲ ದಾಮೋಜನ ಮಗಂ ರೇವೋಜಂ ಹೊಯ್ದ ಶಾಸನ ಎಂದು ಹೇಳಲಾಗಿದೆ.
ಎರಡನೆಯದು ಅದೇ ಊರಿನ ನಾರಾಯಣ ಗುಡಿಯ ಪೂರ್ವಗೋಡೆಯ ಮೇಲಿರುವ ಶಾಸನವನ್ನು[14] ಗೋಪಿರಾಜ ಎಂಬುವವನು ರಚಿಸಿದ್ದಾನೆ. ಶಾಸನದ ಕೊನೆಯಲ್ಲಿ ತಾನು ಹರಿತಗೋತ್ರದ ಶೈವಬ್ರಾಹ್ಮಣ ಕವಿ ಎಂದು ಹೇಳಿಕೊಂಡಿದ್ದಾನೆ.
”ಗುರುಚರಿತ ಸದಾಶಿವ
ಚರಣಾಂಬುಜಭ್ರಿಂಗ ಹರಿತ ಗೋತ್ರೋದ್ಭವನೋ
ಪ್ಪಿರಲೀ ಶಾಸನಗಬ್ಬಮ
ವಿರಚಿಸಿದಂ ಗೋಪಿರಾಜ ನಿಳೆಗಿಂತೆಸೆದಂ”
ಒಟ್ಟು ೪೯ ಸಾಲುಗಳನ್ನು ಹೊಂದಿರುವ ಈ ಶಾಸನದಲ್ಲಿ ೧೮ ಪದ್ಯಗಳಿವೆ. ಸಾಮಾನ್ಯವಾಗಿ ಸೀಮಾ ನಿರ್ದೇಶನ, ದತ್ತಿ ವಿವರಗಳನ್ನು ಗದ್ಯದಲ್ಲಿ ಹೇಳುವುದು ಶಾಸನಗಳ ಕ್ರಮ. ಆದರೆ ಈ ಶಾಸನದಲ್ಲಿ ಅವುಗಳನ್ನು ಅದ್ಯರೂಪದಲ್ಲಿ ಹೇಳಿರುವುದು ಕವಿ ಗೋಪಿರಾಜನ ವೈಶಿಷ್ಟ್ಯವಾಗಿದೆ. ಉದಾ :
”ಶ್ರೀವರದ ಗೋಪಿನಾಥಂ
ಗೆ ವೂರಿನ ತೆಲ್ಲಿಗಯ್ವತ್ವಕ್ಕಲು ನಂದಾ
ದೀವಿಗೆಗೆ ಪಳಿಗೆಯಣ್ಣಯಂ
ತಾವನು ನಯದಿಂದ ಮಿತ್ತರಾಚಂದ್ರಾರ್ಕ್ಕಂ”[15]
ಈ ಶಾಸನವನ್ನು ಮಣಿಂಗವಳ್ಳಿಯ ರೆಬ್ಬೋಜನ ಮಗ ಕಲ್ಲೋಜ ಹಾಗೂ ಬಮ್ಮೋಜನ ಮಗ ವಾಮೋಜ ಇವರು ಕಂಡರಿಸಿರುತ್ತಾರೆ.
ಆರ್ಥಿಕ ವ್ಯವಸ್ಥೆ :
ಆರ್ಥಿಕ ವ್ಯವಸ್ಥೆಯಲ್ಲಿ ಪ್ರಮುಖವಾಗಿ ಚರ್ಚಿತವಾಗುತ್ತಿರುವ ವಿಷಯಗಳೆಂದರೆ, ಭೂಪ್ರಕಾರಗಳು, ಬೆಳೆಗಳು, ನೀರಾವರಿ, ಭೂಸ್ವಾಮ್ಯ, ಪಶುಸಂಗೋಪನೆ, ಕೈಗಾರಿಕೆಗಳು, ವಾಣಿಜ್ಯ, ವ್ಯಾಪಾರ, ವರ್ತಕರು, ಅಯ್ಯವಳೆ ಐನೂರ್ವರು, ನಾಣ್ಯಗಳು, ತೂಕ ಮತ್ತು ಅಳತೆಗಳು, ಭೂಮಾಪನಗಳು, ತೆರಿಗೆ, ಸುಂಕ ಹೀಗೆ ವಿವಿಧ ವಿಷಯಗಳನ್ನು ಒಳಗೊಂಡಿರುತ್ತದೆ.
ಭೂಮಿ : ಈ ಪರಿಸರದ ಶಾಸನಗಳಲ್ಲಿ ಭೂಮಿಯನ್ನು ಸಾಂಪ್ರದಾಯಿಕವಾಗಿ ಹೊಲ,[16] ಪೊಲ,[17] ಎಂದು ಕರೆಯುವುದರ ಜೊತೆಯಲ್ಲಿ ಕರಿಯನೆಲ,[18] ದೋಣಿಯನೆಲ,[19] ಎಂದು ಕರೆದಿರುವುದು ಉಂಟು. ಅದರಂತೆ ತೋಟವನ್ನು ತೋಟ,[20] ಹೂದೋಟ[21] ಎಂದು ಕರೆದರೆ, ದೇವಾಲಯಗಳಿಗೆ ಸಂಬಂಧಿಸಿರುವ ತೋಟಗಳನ್ನು ಆ ದೇವರ ಹೆಸರಿನಿಂದಲೇ ಕರೆದಿರುವುದನ್ನು ಸಹ ಕಾಣಬಹುದು. ಮುತ್ತಗಿಯ ಶಾಸನದಲ್ಲಿ ವಿಮಳೇಶ್ವರ ದೇವರ ತೋಟ,[22] ಸಿದ್ಧೇಶ್ವರ ತೋಟ,[23] ಮಾಕೇಶ್ವರ ತೋಟಗಳ[24] ಉಲ್ಲೇಖಗಳನ್ನು ಕಾಣಬಹುದಾಗಿದೆ. ವ್ಯಕ್ತಿಗಳ ಹೆಸರಿನಿಂದಲೂ ತೋಟಗಳನ್ನು ಉಲ್ಲೇಖಿಸಿರುವುದು ಈ ಪರಿಸರದ ಶಾಸನಗಳಲ್ಲಿ ಕಂಡುಬರುತ್ತದೆ. ಮುತ್ತಗಿಯ ಒಂದು ಶಾಸನದಲ್ಲಿ ನಿಂಬರಸರ ತೋಟ,[25] ಕೋಟೆರಾಜನ ತೋಟ,[26] ಗೋವಿಂದರಸನ ತೋಟಗಳ,[27] ಉಲ್ಲೇಖಗಳಿವೆ.
ಬಸವನಬಾಗೇವಾಡಿಯ ಪರಿಸರದಲ್ಲಿ ಈ ಭಾಗದ ಪ್ರಸಿದ್ಧ ಬೆಳೆಯಾಗಿರುವ ಜೋಳದ ಉಲ್ಲೇಖವು ಬಾಗೇವಾಡಿ[28] ಮತ್ತು ಮುತ್ತಗಿ[29] ಯಲ್ಲಿರುವ ಶಾಸನಗಳಲ್ಲಿ ಕಂಡುಬರುತ್ತದೆ. ಇದರಿಂದಾಗಿ ದೇವಾಲಯಗಳಿಗೆ ದಾನ ಬಿಡುವ ಸಂದರ್ಭದಲ್ಲಿ ಅಡಕೆ,[30] ಮೆಣಸು,[31] ಎಲೆ,[32] ಭತ್ತ[33] ಬೆಲ್ಲ, ಸಕ್ಕರೆ[34] ಉಲ್ಲೇಖಗಳು ಇರುವುದರಿಂದ ಇವುಗಳನ್ನು ಬೆಳೆಯುತ್ತಿದ್ದರೆಂದು ಗುರುತಿಸಬಹುದಾಗಿದೆ.
ತೋಟಗಳಲ್ಲಿ ಬೆಳೆಯು ಬೆಳೆಗಳಲ್ಲಿ ಹೂವಿನ ತೋಟಗಳಿಗೆ ಪ್ರಥಮ ಪ್ರಾಶಸ್ತ್ಯ ಕೊಟ್ಟಿರುವುದರನ್ನು ಕಾಣಬಹುದಾಗಿದೆ. ಅದರೊಂದಿಗೆ ವೀಳ್ಯೆದೆಲೆಗಳನ್ನು, ಹಣ್ಣುಗಳನ್ನು ಬೆಳೆಯುತ್ತಿದ್ದರು. ತರಕಾರಿಗಳ ಉಲ್ಲೇಖಗಳನ್ನು ಈ ಪರಿಸರದ ಶಾಸನಗಳಲ್ಲಿ ಕಾಣಬಹುದಾಗಿದೆ. ಮುತ್ತಗಿಯ ಶಾಸನದಲ್ಲಿ ಹುಣಮೆಯಮರ[35] ಕುಂಬಳದ ಕಾಯಿ[36] ಮತ್ತು ಬಾಡು (ತರಕಾರಿ) ಉಲ್ಲೇಖ ಕಂಡುಬರುತ್ತದೆ.
ನೀರಾವರಿ ವ್ಯವಸ್ಥೆ : ಈ ಪರಿಸರದ ಶಾಸನಗಳಲ್ಲಿ ಈ ಭಾಗದ ದೊಡ್ಡನದಿಯಾದ ಕೃಷ್ಣಾನದಿಯ ಉಲ್ಲೇಖವು ಹೂವಿನ ಹಿಪ್ಪರಗಿಯ ಕ್ರಿ.ಸ. ೮೬೨ರ ಶಾಸನ[37]ದಲ್ಲಿ ಇದ್ದರೆ, ಬಾಗೇವಾಡಿಯ ಶಾಸನದಲ್ಲಿ ದೋಣಿ ನದಿಯ ಉಲ್ಲೇಖವಿದೆ.[38] ಮುತ್ತಗಿ,[39] ಇಂಗಳೇಶ್ವರ,[40] ಹೂವಿನಹಿಪ್ಪರಗಿ[41]ಯ ಶಾಸನಗಳಲ್ಲಿ ಕೆರೆಗಳ ಉಲ್ಲೇಖವಿದ್ದು, ಯಾಳವಾರ,[42] ಮುತ್ತಗಿಯ ಶಾಸನದಲ್ಲಿ ಹಳ್ಳ[43] ಮತ್ತು ಬಾವಿಯ[44] ಉಲ್ಲೇಖವಿದೆ. ಇನ್ನೊಂದು ಶಾಸನದಲ್ಲಿ ನೇಗಿಲಹಳ್ಳದ ಉಲ್ಲೇಖವನ್ನು ಕಾಣಬಹುದಾಗಿದೆ. ಈ ನದಿಯ ಮೂಲಕ ನಾಲಾಗಳನ್ನು ಮಾಡಿದಂತೆ ತೋರುತ್ತದೆ. ಕೊಲ್ಹಾರದ ಹಿರಿಯಹಳ್ಳ[45] ದ ಪಡುವಣಕ್ಕೆ ಒಂದು ನಾಲಾ ಇದ್ದುದರ ಉಲ್ಲೇಖವಿದೆ.
ಭೂಸ್ವಾಮ್ಯ : ಆರ್ಥಿಕ ವಿಷಯಗಳಲ್ಲಿ ಬುಹು ಚರ್ಚಿತ ವಿಷಯಗಳಲ್ಲಿ ಭೂಸ್ವಾಮ್ಯ ಅಥವಾ ಭೂಮಾಲೀಕತ್ವವು ಯಾರಿಗೆ ಸೆರಿದ್ದು ಎಂಬುದರ ಕುರಿತಾಗಿರುವ ಚರ್ಚೆಗಳು, ಭೂ ಮಾಲಿಕತ್ವವು ರಾಜನಿಗೆ ಸೇರಿತ್ತು ಎಂದು ಕೆಲವರು ವಾದಿಸಿದರೆ, ಇನ್ನೂ ಕೆಲವರು ಅದು ಊಳುವವನಿಗೆ ಸೇರಿತ್ತು ಎಂಬುವುದು. ಈ ಪರಿಸರದ ಶಾಸನಗಳಲ್ಲಿ ದಾನ ಶಾಸನಗಳೇ ಹೆಚ್ಚಾಗಿರುವುದರಿಂದ ವೈಯಕ್ತಿಕವಾಗಿ ಭೂಮಿಯನ್ನು ಹೊಂದಿರುವ ಉಲ್ಲೇಖಗಳು ಇರುವುದನ್ನು ಕಾಣಬಹುದಾಗಿದೆ.
ಆದರೆ ತಮ್ಮ ಸ್ವಂತ ಭೂಮಿ ಇಲ್ಲದಿದ್ದರೂ ಇತರರಿಂದ ಭೂಮಿಯನ್ನು ಕೊಂಡು ದಾನ ನೀಡಿರುವುದನ್ನು ಸಹ ಕಾಣುತ್ತೇವೆ. ಮುತ್ತಗಿಯ ಅಧಿಕಾರಿ ವಿಕ್ರಮಾದಿತ್ಯ ಮತ್ತು ಅವನ ಮಹಾದೇವಿ ಅಲ್ಲಿನ ಮಹಾಜನರಿಂದ ಭೂಮಿಯನ್ನು ಕೊಂಡು ದಾನ ಬಿಟ್ಟಿರುವುದನ್ನು ಅಲ್ಲಿರುವ ಕ್ರಿ.ಶ. ೧೧೧೦ರ ಶಾಸನವೊಂದು ಉಲ್ಲೇಖಿಸುತ್ತದೆ.[46] ಇಂಗಳೇಶ್ವರದ ಕ್ರಿ.ಶ. ೧೧೭೬ರ ಶಾಸನದಲ್ಲಿ ಭೂಮಿಯನ್ನು ಕ್ರಯದಿಂದ ಕೊಂಡು ದೇವರಿಗೆ ಬಿಟ್ಟಿರುವುದನ್ನು ಉಲ್ಲೇಖಿಸುತ್ತದೆ.[47]
ಭೂಮಿಯನ್ನು ಗುತ್ತಿಗೆ ಕೊಡುವ ಪರಿಪಾಟವು ಈ ಪರಿಸರದ ಶಾಸನದಲ್ಲಿ ಉಲ್ಲೇಖವಾಗಿದೆ. ಮುತ್ತಗಿಯ ಒಂದು ಶಾಸನದಲ್ಲಿ ದೇವರ ತೋಂಟದ ಅರಣಿ ಗುತ್ತಿಗೆ ಉಲ್ಲೇಖವಿದ್ದು, ಇದಕ್ಕೆ ಪ್ರತಿಯಾಗಿ ಅವರು ದೇವರಿಗೆ ನಿತ್ಯ ಹೂವಿನಸರ, ಮುಂತಾದವುಗಳನ್ನು ಕೊಡಬೇಕಾಗಿತ್ತು ಎಂಬುವುದನ್ನು ಸಹ ಶಾಸನವು ಹೇಳಿದೆ.[48] ಇನ್ನೊಂದು ಶಾಸನದಲ್ಲಿ ತೋಂಟದರಣಿ ಗುತ್ತಗೆಯ ಉಲ್ಲೇಖವಿದೆ. ಹೀಗಾಗಿ ಭೂಮಿ ಇಲ್ಲದವರು ಅದನ್ನು ಗುತ್ತಿಗೆಯಾಗಿ ಪಡೆದು ಅದಕ್ಕೆ ಪ್ರತಿಫಲವನ್ನು ನೀಡಬೇಕಾಗಿತ್ತು ಎಂಬುವುದು ಸ್ಪಷ್ಟವಾಗುತ್ತದೆ.
ಇದಲ್ಲದೆ, ಭೂಮಾಲೀಕತ್ವವು ವ್ಯಕ್ತಿಗತ, ಸಂಯುಕ್ತ (ಜಂಟಿ) ಹಾಗೂ ಸಾಮೂಹಿಕವಾಗಿರುವುದನ್ನು ಶಾಸನಗಳು ಹೇಳುತ್ತವೆ. ವಿವಿಧ ವೃತ್ತಿ, ಕೆಲಸ-ಕಾರ್ಯಗಳಿಗಾಗಿ ವ್ಯಕ್ತಿಗೆ ಬಿಡುವ ಭೂದಾನ, ದತ್ತಿ ಅವರ ಸ್ವಂತ ಮಾಲಿಕತ್ವಕ್ಕೆ ಸೇರುತ್ತಿತ್ತು. ಅಗ್ರಹಾರಗಳು ಮಹಾಜನರಿಗೆ ಬಿಡುತ್ತಿದ್ದ ಭೂಮಿಯನ್ನು ಜಂಟಿಯಾಗಿರುತ್ತಿತ್ತು. ದೇವಾಲಯಗಳಿಗೆ, ಕೆರೆ ಬಾವಿ, ಸತ್ರ, ಅರವಟ್ಟಿಗೆಗಳಿಗೆ ಬಿಡುವ ದಾನ-ದತ್ತಿಗಳ ಮಾಲಿಕತ್ವ, ಮೇಲ್ವಿಚಾರಣೆ ಆ ಗ್ರಾಮದವರೆಲ್ಲರಿಗೂ ಸೇರಿರುತ್ತಿತ್ತು. ಹೀಗಾಗಿ ಇದು ಸಾಮೂಹಿಕವಾಗಿರುತ್ತಿತ್ತು. ಅಂತಹ ಉಲ್ಲೇಖಗಳ ಈ ಪರಿಸರದ ಅನೇಕ ಶಾಸನಗಳಲ್ಲಿವೆ.
ಪಶುಸಂಗೋಪನೆ : ಒಕ್ಕಲುತನಕ್ಕೆ ಹಾಗೂ ಸಾರಿಗೆಗೆ ಸಹಾಯಕವಾಗುವ ಮತ್ತು ಹಾಲು, ಮೊಸರನ್ನು ಒದಗಿಸುವಂತಹ ಗೋವುಗಳ ಉಲ್ಲೇಖವು ಕೆಲವು ಶಾಸನಗಳಲ್ಲಿ ಬರುತ್ತಿದ್ದು, ಗೋವುಗಳ ಹತ್ಯೆಯು ಮಹಾಪಾಪವೆನಿಸಿದ್ದು, ಬಿಟ್ಟದಾನ ಅಪಹರಿಸುವವರಿಗೆ ಅಂತಹ ದೋಷ ತಗಲುತ್ತದೆಯೆಂಬ ಸಂಗತಿಯು ಹಲವಾರು ಶಾಸನ ಫಲಶ್ರುತಿಗಳಲ್ಲಿವೆ. ಗೋವು ಅಲ್ಲದೆ ಭೂ ಸಾಗುವಳಿ ಮತ್ತಿತರ ಕೃಷಿ ಚಟುವಟಿಕೆಗಳಿಗೆ, ಸಾರಿಗೆಯ ವ್ಯವಸ್ಥೆಗಾಗಿ ಕುದುರೆ, ಎತ್ತು, ಕೋಣ,[49] ಕತ್ತೆಗಳನ್ನು ಉಪಯೋಗಿಸುತ್ತಿದ್ದ ಉಲ್ಲೇಖವು ಈ ಪರಿಸರದ ಶಾಸನಗಳಲ್ಲಿ ಇದೆ. ಮುತ್ತಗಿಯ ಶಾಸನವೊಂದರಲ್ಲಿ ಕುದುರೆಯ ಮೇಲೆ ಸುಂಕ ಹಾಕುತ್ತಿದ್ದುದರ ಉಲ್ಲೇಖವಿದೆ.[50]
ಕೈಗಾರಿಕೆಗಳು : ಈ ಪರಿಸರದ ಇಂಗಳೇಶ್ವರ ಶಾಸನದಲ್ಲಿ ಗಾಣದ ಉಲ್ಲೇಖವಿದೆ.[51] ಹೀಗಾಗಿ ಇಲ್ಲಿ ಎಣ್ಣೆಯ ತಯಾರಿಕೆಯು ನಡೆಯುತ್ತಿತ್ತೆಂದು ತಿಳಿದುಬರುತ್ತದೆ. ಎಣ್ಣೆಯನ್ನು ದೇವರ ದೀಪ ಹಾಗೂ ಆಹಾರ ಪದಾರ್ಥಗಳಿಗೆ ಉಪಯೋಗಿಸುತ್ತಿದ್ದಂತೆ ತೋರುತ್ತದೆ. ಈ ಗಾಣಿಗರೆಲ್ಲರೂ ಕೂಡಿಕೊಂಡು ತಮ್ಮ ದೇಯಾದ ಸಂಘವನ್ನು ಕಟ್ಟಿಕೊಂಡಿರುವುದರ ಉಲ್ಲೇಖವು (ತೆಲ್ಲಿಗರ ಗೊತ್ತಳ) ಇಂಗಳೇಶ್ವರದ ಶಾಸನದಲ್ಲಿದೆ.[52] ಇಂಗಳೇಶ್ವರ, ಯಾಳವಾರ, ಮುತ್ತಗಿ, ಮನಗೂಳಿ ಗ್ರಾಮಗಳಲ್ಲಿ ಗಾಣಗಳಿದ್ದ ಉಲ್ಲೇಖ ಅಲ್ಲಿಯ ಶಾಸನಗಳಲ್ಲಿದೆ.
ಪ್ರಾಚೀನ ಕಾಲದಿಂದಲೂ ದಿನನಿತ್ಯದ ಆಹಾರ ಪಾನೀಯಗಳಲ್ಲಿ ಬಳಕೆಗೊಳ್ಳುತ್ತಿರುವ ಬೆಲ್ಲ – ಸಕ್ಕರೆಗಳಿಗಾಗಿ ಈ ಪರಿಸರದಲ್ಲಿ ಕಬ್ಬು ಬೆಳೆಯುತ್ತಿದ್ದ ಉಲ್ಲೇಖಗಳಿವೆ. ಮಾರುಕಟ್ಟೆಯಲ್ಲಿ ಮಾರಾಟ ಮಾಡುತ್ತಿದ್ದ ವಸ್ತುಗಳಲ್ಲಿ ಬೆಲ್ಲ-ಸಕ್ಕರೆಗಳು ಇರುವುದು ಇಂಗಳೇಶ್ವರದ ಕ್ರಿ.ಶ. ೧೧೭೬ರ ಶಾಸನವೊಂದರಲ್ಲಿ ಉಲ್ಲೇಖಿತವಾಗಿದೆ.[53]
ಬಟ್ಟೆ ತಯಾರಿಕೆಯನ್ನು ಈ ಪರಿಸರದ ಶಾಸನಗಳು ಉಲ್ಲೇಖಿಸುತ್ತವೆ. ಕೊಲ್ಹಾರದ ಶಾಸನವು ನೂಲಸುತ್ತುವುದನ್ನು,[54] ಇಂಗಳೇಶ್ವರ ಶಾಸನವು ನೂಲದೆರೆ[55]ಯನ್ನು ಹೇಳಿವೆ. ಕೊಲ್ಹಾರದ ಶಾಸನವು ಮಗ್ಗವನ್ನು ಉಲ್ಲೇಖಿಸುತ್ತದೆ.[56] ಹೀಗಾಗಿ ನೂಲು ಮತ್ತು ಮಗ್ಗಗಳ ಮೇಲೆ ತೆರಿಗೆಯನ್ನು ಹಾಕುತ್ತಿದ್ದರು. ಇವರು ಸಾಲಿಗ ಸಮಯಂಗಳು ಎಂದು ಹೇಳಿಕೊಂಡಿದ್ದಾರೆ.
ಸಾಲಿಗರಲ್ಲಿ ಪಟ್ಟ (ಪಟ್ಟೆ-ರೇಶಿಮೆ) ಸಾಲಿಗರು ರೇಶಿಮೆ ನೆಯ್ಗೆಗೆ ಹೆಸರಾದವರು.[57] ಈ ಪರಿಸರದ ಸಾಲವಾಡಗಿ ಶಾಸನ ಪಟ್ಟ ಸಾಲಿಗರನ್ನು ಉಲ್ಲೇಖಿಸಿದೆ.[58] ಇಂಗಳೇಶ್ವರದ ಒಂದು ಶಾಸನವು ಸಲಿಗದೆರೆಯನ್ನು ಹೇಳಿದೆ.[59] ಇವರು ತಮ್ಮದೇ ಆದ ಸಂಘಗಳನ್ನು ಕಟ್ಟಿಕೊಂಡಿದ್ದರು. ಅವುಗಳಿಗೆ ಸಾಲಿಗಗೊತ್ತಳಿ, ಸಾಲಿಗ ಮುನ್ನೂರ್ವ್ವರು ಎಂದು ಪ್ರಸಿದ್ಧಗೊಂಡಿದ್ದು ಕಂಡುಬರುತ್ತದೆ.
ವ್ಯಾಪಾರಿ ಕೇಂದ್ರಗಳು : ಈ ಪರಿಸರದಲ್ಲಿ ಹಲವಾರು ವ್ಯಾಪಾರಿ ಕೇಂದ್ರಗಳಿದ್ದುದು ಶಾಸನಗಳಿಂದ ತಿಳಿದುಬರುತ್ತದೆ. ಇಂಗಳೇಶ್ವರವು ಆದಿಬಣಂಜು ಪಟ್ಟಣವೆನಿಸಿತ್ತು.[60] ಇದೊಂದು ಪ್ರಮುಖವಾದ ವ್ಯಾಪಾರಿ ಕೇಂದ್ರವಾಗಿತ್ತು. ಅದರಂತೆ ಕೊಲ್ಹಾರ, ಮನಗೂಳಿ, ಮುತ್ತಿಗೆ ಈ ಪರಿಸರದ ಪ್ರಮುಖವಾದ ವ್ಯಾಪಾರಿ ಕೇಂದ್ರಗಳಾಗಿದ್ದವು. ಪ್ರತಿ ಗ್ರಾಮಗಳಲ್ಲಿ ದಿನಿತ್ಯದ ವ್ಯಾಪಾರಕ್ಕಾಗಿ ಅಂಗಡಿಗಳಿರುತ್ತಿದ್ದವು. ಆದಿಬಣಂಜು ಪಟ್ಟಣವಾಗಿದ್ದ ಇಂಗಳೇಶ್ವರದ ರಾಜಬೀದಿಯ ಪಶ್ಚಿಮಕ್ಕೆ ಪೂರ್ವಾಭಿಮುಖವಾಗಿ ಸಾಲು  ಅಂಗಡಿಗಳಿದ್ದವು.[61] ಮುತ್ತಗೆಯ ರಾಜಬೀದಿಯ ಪಡುವಲ ಮಾನ್ಯದಂಗಡಿಗಳು, ಮಾನ್ಯಗೇರಿಯ ಪೂರ್ವಕ್ಕೆ ದಾವಣಸೆಟ್ಟಿಯರ ಅಂಗಡಿಯಿದ್ದ ಉಲ್ಲೇಖ ಶಾಸನದಲ್ಲಿದೆ.[62] ದೇವಾಲಯಗಳಿಗೆ ದಾನಬಿಟ್ಟ ಅಂಗಡಿಗಳೂ ಇದ್ದವು. ಅವುಗಳನ್ನು ದೇವರಂಗಡಿ, ಧರ್ಮದಂಗಡಿಗಳೆಂದು ಕರೆಯಲಾಗಿದೆ. ಬಹುಷಃ ಇವುಗಳಿಗೆ ಕರವಿನಾಯತಿ ಇತ್ತೆಂದು ತೋರುತ್ತದೆ. ಕರಭೂಮಿಯಂಗಡಿಯ ಉಲ್ಲೇಖ ಒಂದು ಶಾಸನದಲ್ಲಿ ಇದೆ.[63]
ಮಾರುಕಟ್ಟೆಯ ಮಾರಾಟವಾಗುತ್ತಿದ್ದ ವಸ್ತುಗಳನ್ನು ಗಮನಿಸಿದರೆ ಅವುಗಳಲ್ಲಿ ದಿನನಿತ್ಯದ ಉಪಯೋಗ ವಸ್ತುಗಳಾದ ಜೋಳ, ಭತ್ತ, ಬೆಲ್ಲ, ಸಕ್ಕರೆ, ಉಪ್ಪು, ಎಲೆ, ಅಡಕೆ, ಬಾಡು, ಕಾಯಿ, ಹಣ್ಣು ಹಂಪಲಗಳು, ಮೆಣಸು, ಅರಿಷಿಣ, ಶುಂಟಿ, ಜೀರಗೆ, ಅಜವಾನ ಮೊದಲಾದ ಸಾಂಬಾರ ಪದಾರ್ಥಗಳು ಹತ್ತಿ ಇವೆಲ್ಲವನ್ನು ಒಳಗೊಂಡಿದ್ದವು. ಈ ಪದಾರ್ಥಗಳನ್ನು ಗಾಡಿ (ಬಂಡಿ), ಕುದುರೆ, ಕತ್ತೆಗಳ ಮೇಲೆ ಹೇರಿಕೊಂಡು ವ್ಯಾಪಾರಕ್ಕೆ ತರುತ್ತಿದ್ದರು. ಈ ಪರಿಸರದ ಇಂಗಳೇಶ್ವರ ಮತ್ತು ಮುತ್ತಗೆಗಳಲ್ಲಿ ರಾಜಬೀದಿಗಳಿದ್ದ ಉಲ್ಲೇಖಗಳಿವೆ.[64] ಹೀಗಾಗಿ ವಿಶಾಲವಾದ ರಸ್ತೆಗಳಿದ್ದುದನ್ನು ಊಹಿಸಿಕೊಳ್ಳಬಹುದಾಗಿದೆ.
ಈ ಪರಿಸರದ ಶಾಸನಗಳಲ್ಲಿ ಮುಂಮುರಿದಂಡಗಳು, ಬಣಂಜಿಗಸೆಟ್ಟಿಗಳು, ಸೆಟ್ಟಿಗುತ್ತರು,[65] ನಕರರು,[66] ವಡ್ಡವ್ಯವಹಾರಿಗಳು,[67] ಗವರೆ-ಗಾತ್ರಿಗರ[68] ಉಲ್ಲೇಖವಿದೆ. ಪ್ರಸಿದ್ಧ ವ್ಯಾಪಾರಿ ಸಂಘವಾಗಿದ್ದ ಅಯ್ಯಾವೊಳೆ ಐನೂರ್ವರ ಉಲ್ಲೇಖವು ಕೊಲ್ಹಾರದ ಶಾಸನದಲ್ಲಿದೆ.
ನಾಣ್ಯಗಳು : ಪ್ರಾರಂಭದಲ್ಲಿ ಕೊಡು-ಕೊಳ್ಳುವ ವ್ಯವಹಾರಕ್ಕಾಗಿ ವಸ್ತುಗಳ ವಿನಿಮಯವನ್ನು ಅನುಸರಿಸುತ್ತಿದ್ದರು. ಕಾಲ ಕಳೆದಂತೆ ನಾಣ್ಯಗಳ ಚಲಾವಣೆಯ ವಿಕಸಿತಗೊಂಡಿತು. ಪೊನ್ನಗದ್ಯಾಣ,[69] ಪಣ,[70] ಗುಳಿಕೆ,[71] ಕಂಟಕಗದ್ಯಾಣ,[72] ಹಾಗ[73]ಗಳ ಉಲ್ಲೇಖವನ್ನು ಶಾಸನಗಳಲ್ಲಿ ಕಾಣಬಹುದಾಗಿದೆ.
ಅಂದು ಬಳಕೆಯಲ್ಲಿದ್ದ ನಾಣ್ಯಗಳ ಸಂಬಂಧವನ್ನು ವ್ಯವಹಾರಗಣಿತದಲ್ಲಿ ರಾಜಾದಿತ್ಯ ಹೀಗೆ ಹೇಳಿದ್ದಾನೆ. ಅವನ ಪ್ರಕಾರ ಗದ್ಯಾಣಕ್ಕೂ ಉಳಿದ ನಾಣ್ಯಗಳಿಗೂ ಇರುವ ಸಂಬಂಧವನ್ನು ಹೀಗೆ ಗುರುತಿಸಬಹುದು.[74]
೪ ಕಾಣಿ – ೧ ವೀಸ
೫ ವೀಸ – ೧ ಹಾಗ
೪ ಹಾಗ – ೧ ಪಟ
೧೦ ಪಟ – ೧ ಗದ್ಯಾಣ
ಲಿಲಾವತಿ ಗಣಿತದಲ್ಲಿ ಅದು ಹೀಗೆ ಹೇಳಿದೆ.
೧ ವರಹ – ೨ ಹೊನ್ನು
೧ ಹೊನ್ನು – ೫ ಹಣ
೧ ಹಣ – ೨ ಅಡ್ಡ
೧ ಅಡ್ಡ – ೨ ಹಾಗ
೧ ಹಾಗ – ೨ ಬೇಳೆ
೧ ಬೇಳೆ – ೨ ವೀಸ
೧ ವೀಸ – ೧ ಅರೆವೀಸ
೧ ಅರೆವೀಸ – ೨ ಕಾಣೆ
೧ ಕಾಣೆ – ೪ ಗಿದ್ದಾಣಿ
ಕ ಮತ್ತು ಅಳತೆಗಳು : ಈ ಪರಿಸರದ ಶಾಸನಗಳಲ್ಲಿ ಬೇರೆ ಬೇರೆ ಪ್ರಮಾಣದ ಅಳತೆಗೋಲುಗಳ ಹೆಸರುಗಳಿರುವುದನ್ನು ಕಾಣಬಹುದಾಗಿದೆ. ಭೂಮಾಪನವನ್ನು ಶಾಸನಗಳಲ್ಲಿ ಕೋಲು, ಗೇಣಿ, ಮತ್ತರು ಎಂಬ ಪದಗಳಿಂದ ಗುರುತಿಸಿರುವುದನ್ನು ಕಾಣುತ್ತೇವೆ. ಈ ಪರಿಸರದಲ್ಲಿರುವ ದೇವಾಲಯ, ಗ್ರಾಮ ಅವುಗಳು ಹೊರಡಿಸಿದ ವ್ಯಕ್ತಿಯ ಬಿರುದು ಇಲ್ಲವೆ ಹೆಸರು ಇತ್ಯಾದಿಗಳಿಂದ ಹೆಸರುಗೊಂಡಿರುವುದು ತಿಳಿದುಬರುತ್ತದೆ. ವ್ಯಕ್ತಿಯ ಹೆಸರು, ಬಿರುದಿಗನುಗುಣವಾಗಿ ಬೆಂಕೊಳ್ವನಕೋಲು[75], ಗಡಿಂಬದ ಫಳೆ,[76] ಭರಣದ ಕೋಲು,[77] ಹೆಬ್ಬಾಳ ಗಡಿಂಬ,[78] ಗೇಣು,[79] ಮುಂತಾದವುಗಳನ್ನು ಕಾಣಬಹುದು. ಮಾಣಿಕೇಶ್ವರದ ಕೋಲ ಈ ಭಾಗದ ಬಹಳಷ್ಟು ಶಾಸನಗಳಲ್ಲಿ ಉಲ್ಲೇಖವಾಗಿರುವ ಮಾಪನವಾಗಿದೆ. ಇದು ಇಂಗಳೇಶ್ವರ, ಭೈರವಾಡಗಿ, ಮನಗೂಳಿ, ಯಾಳವಾರ, ಸಾಲವಾಡಗಿಯ ಶಾಸನಗಳಲ್ಲಿ ಕಾಣಬಹುದಾಗಿದೆ. ಈ ಕೋಲುಗಳ ಸಹಾಯದಂದ ಭೂಮಿಯನ್ನು ಕಮ್ಮ, ಮತ್ತರು, ನಿವರ್ತನಗಳಲ್ಲಿ ಅಳೆಯುತ್ತಿದ್ದಂತೆ ತೋರುತ್ತದೆ.
ಇತರ ಪದಾರ್ಥಗಳನ್ನು ತುಂಬಿ ಅಳೆಯುವದಕ್ಕಾಗಿ ಮಾನ,[80] ಗಿಡ್ಡನ ಕೊಳಗ[81]ಗಳನ್ನು ಉಪಯೋಗಿಸುತ್ತಿದ್ದರು. ದ್ರವಪದಾರ್ಥಗಳನ್ನು ಆಳೆಯಲು ಸೊಂಟಿಗೆಯೆಣ್ನೆ[82] ಎಂಬುವುದನ್ನು ಉಪಯೋಗಿಸಿರುವುದನ್ನು ಕಾಣುತ್ತೇವೆ. ಕಾಯಿಪಲ್ಲೆಗಳನ್ನು ಬಾಡು (ಹಿಡಿ) ಸೂಡುಗಳಾಗಿ ಮಾರುತ್ತಿದ್ದರು. ನಾಲನ್ನು ಕಳಿ, ದಾರಗಳಲ್ಲಿ ಅಳೆಯುತ್ತಿದ್ದರು.[83]
ಮನೆ ಮತ್ತು ಇತರ ನಿವೇಶನಗಳ ಉದ್ದಳತೆಗಳನ್ನು ಗೇಣು, ಕಯ್ಯಹಸ್ತ, ಕೈಯಗ[84] ಗಳಿಂದ ಅಳೆಯುತ್ತಿದ್ದರು.
[bookmark: _ftnref86][bookmark: _ftnref87][bookmark: _ftnref88][bookmark: _ftnref89][bookmark: _ftnref90][bookmark: _ftnref91][bookmark: _ftnref92][bookmark: _ftnref93][bookmark: _ftnref94][bookmark: _ftnref95][bookmark: _ftnref96][bookmark: _ftnref97]ತೆರಿಗೆಗಳು : ಈ ಪರಿಸರದ ಶಾಸನಗಳಲ್ಲಿ ಸಾಲಿಗದೆರೆ,[85] ಸೆಟ್ಟಿದೆರೆ,[86] ನೂಲದರೆ,[87] ಮಗ್ಗ ಆಯ,[88] ಕಿರುದೆರೆ,[89] ದಣ್ಡಾಯ,[90] ಅರುವಣ್ಣ,[91] ವಡ್ಡರಾವುಳಂ, ಕುದುರೆಯ ಸುಂಕಂ,[92] ಕಿರುಕುಳ ಸುಂಕದಾಯ,[93] ಬಣ್ನಿಗದೆರೆ[94] ಸಾಮಾಜಿಕ ತೆರಿಕೆಗಳಾದ ಕೊಡಗೂಸಿನ ಮದುವೆಗೆ ಹಣ ಹಾಗ ಎಂಬ ಉಲ್ಲೇಖ ಕೋಲ್ಹಾರದ ಶಾಸನದಲ್ಲಿದ್ದು, ಇದು ಬಾಲ್ಯವಿಹಾವನ್ನು ಪ್ರಸ್ತಾಪಿಸುತ್ತದೆ.[95] ಬಾಗೇವಾಡಿಯ ಶಾಸನದಲ್ಲಿ ಮದುವೆ ಮದವಣಿಗನಲ್ಲಿ ಹಾಗ ಮದುವಳೆಗೆಯಲ್ಲಿ ಹಾಗ[96] ಎಂದು ಹೇಳಿರುವುದರಿಂದ ಮದುವೆಯ ಗಂಡು-ಹೆಣ್ಣುಗಳಿಬ್ಬರಿಗೂ ತೆರೆಗೆ ಹಾಕಲಾಗುತ್ತಿತ್ತು ಎಂಬುದು ತಿಳಿದುಬರುತ್ತದೆ. ಅಲ್ಲದೆ ಈ ಪರಿಸರದ ಶಾಸನಗಳಲ್ಲಿ ಕೋಣ ಕುದುರೆಗಳ ಮೇಲೆಯೂ ತೆರಿಗೆಯನ್ನು ಹಾಕಿರುವುದು ಮನಗೂಳಿಯ[97] ಶಾಸನವು ಉಲ್ಲೇಖಿಸಿದೆ.
ಹೀಗೆ ಈ ಪರಿಸರದ ಶಾಸನಗಳು ಧಾರ್ಮಿಕ, ಸಾಮಾಜಿಕ, ಆರ್ಥಿಕವಾಗಿ ಸಮೃದ್ಧವಾದ ವಿಷಯವನ್ನು ಅಭಿವ್ಯಕ್ತ ಮಾಡುತ್ತವೆ. ಈ ಶಾಸನಗಳು ಸ್ಥಳೀಯ ವಿಷಯಗಳನ್ನು ವಿಸ್ತೃತವಾಗಿ ಅಧ್ಯಯನಿಸಲು ಮುಖ್ಯ ಆಕರಗಳಾಗಿವೆ. ಮೇಲಿನವು ಕೆಲವು ಉದಾಹರಣೆಗಳು ಮಾತ್ರ.

ಬಸವನ ಬಾಗೇವಾಡಿ: ೭. ವಾಸ್ತುಶಿಲ್ಪ ಮತ್ತು ಮೂರ್ತಿಶಿಲ್ಪ ಕಲೆ (೧)
ಬಸವನ ಬಾಗೇವಾಡಿ ಪ್ರದೇಶದ ವಾಸ್ತ್ರಶಿಲ್ಪ ಮತ್ತು ಮೂರ್ತಿಶಿಲ್ಪಕಲೆಯ ಅಭಿವೃದ್ಧಿಯನ್ನು ಅಲ್ಲಿ ಕಂಡುಬರುವ ದೇವಾಲಯ, ಮೂರ್ತಿಶಿಲ್ಪ, ವೀರಗಲ್ಲು, ಮಾಹಾಸತಿಗಲ್ಲು, ನಿಶಿಧಿಗಲ್ಲು ಮುಂತಾದವುಗಳಿಂದ ಗುರುತಿಸಬಹುದಾಗಿದೆ. ಈ ಪ್ರದೇಶ ವಿವಿಧೆ ಅರಸು ಮನೆತನಗಳ ಆಳ್ವಿಕೆಗೆ ಒಳಪಟ್ಟಿದ್ದರೂ ಕಲ್ಯಾಣ ಚಾಳುಕ್ಯರ ಕಾಲದ ಶೈವ, ವೈಷ್ಣವ ದೇವಾಲಯಗಳು ಹೆಚ್ಚಿನ ಪ್ರಮಾಣದಲ್ಲಿವೆ. ಶಾಸನಗಳಲ್ಲಿ ಜೈನ ಬಸದಿಗಳ ಉಲ್ಲೇಖವಿದ್ದರೂ ಈಗ ಒಂದು ಜೈನ ಗುಹಾಲಯವನ್ನು ಬಿಟ್ಟರೆ ಇನ್ನುಳಿದ ಬಸದಿಗಳು ಕಾಣಸಿಗುವುದಿಲ್ಲ. ಈ ಪ್ರದೇಶದಲ್ಲಿ ದೊರೆತಿರುವ ಶಾಸನಗಳು ೩೫ ದೇವಾಲಯಗಳನ್ನು ಉಲ್ಲೇಖಿಸುತ್ತವೆ. ಅವುಗಳಲ್ಲಿ ೨೫ ಶೈವ, ೭ ವೈಷ್ಣವ, ೨ ಜೈನ ಮತ್ತು ೧ ಇತರೆ ದೇವಾಲಯಗಳಾಗಿವೆ.
ಶಾಸನಗಳಲ್ಲಿ ಸೋಮೇಶ್ವರ[1] (ಬ್ಯಾಕೋಡ), ಭೋಗೇಶ್ವರ[2] (ಮನಗೂಳಿ), ಸಕಳೇಶ್ವರ[3] (ಚಿಮ್ಮಲಗಿ), ದಕ್ಷಿಣ ಸೋಮನಾಥ, ಸರಸ್ವತಿ[4] (ಹೆಬ್ಬಾಳ), ತೀಕೇಶ್ವರ[5], ರಾಮೇಶ್ವರ[6] (ಮುತ್ತಗಿ), ಮೌಳೇಶ್ವರ[7] (ದಿಂಡವಾರ), ತ್ರಿಕೂಟಕ ನೀಲಕಂಠೇಶ್ವರ[8] (ಇಂಗಳೇಶ್ವ), ಸಿದ್ಧೇಶ್ವರ, ಚಂದ್ರೇಶ್ವರ[9] (ಮುತ್ತಗಿ), ಕೋಣಿಯ ಸಂಕೇಶ್ವರ[10] (ಇಂಗಳೇಶ್ವರ), ವಿಮಲೇಶ್ವರ, ಮುಕುಟೇಶ್ವರ[11] (ಮುತ್ತಗಿ), ಶಿವಲಿಂಗದೇವ[12] (ಮುತ್ತಗಿ), ಹೊರಯಮೇಶ್ವರ, ಸಿದ್ಧನಾಥ, ಪಾಪವಿನಾಶದೇವ[13] (ಸಾಲವಾಡಿಗಿ), ಗವರೇಶ್ವರ[14] (ಯಾಳವಾರ), ಸಿದ್ಧಲಿಂಗಕಲಿ[15] (ಮನಗೂಳಿ), ಮಲ್ಲಿಕಾರ್ಜುನ,[16] ಸೋಮನಾಥ, ಬೊಂತೇಶ್ವರ[17] (ಬಾಗೇವಾಡಿ), ಸೋಮನಾಥ[18] (ಇಂಗಳೇಶ್ವರ), ಶಂಬಿಕೇಶ್ವರ[19] (ಮನಗೂಳಿ), ಚನ್ನಕೇಶ್ವರ, ಆಚಳೇಶ್ವರ ಅರೆಯ ಶಂಕರದೇವ[20] (ಸಾತಿಹಾಳ), ಗಂಗೇಶ್ವರ[21] (ಯಾಳವಾರ) ಮಲ್ಲಿಕಾರ್ಜುನದೇವ[22] (ಕೊಲ್ಹಾರ), ಮೂಲಸ್ಥಾನ[23] (ಹೆಬ್ಬಾಳ) ಇವೆಲ್ಲವುಗಳು ಶೈವ ದೇವಾಲಯಗಳು. ಉತ್ತರ ಮುಖದ ಪ್ರಸನ್ನಕೇಶವ,[24] ದಕ್ಷಿಣ ಮುಖದ ಚನ್ನಕೇಶವ[25] (ಮುತ್ತಗಿ), ಚನ್ನಕೇಶವದೇವ[26] (ಮನಗೂಳಿ), ಚನ್ನಕೇಶವದೇವ[27] (ಬಾಗೇವಾಡಿ, ಲಕ್ಷ್ಮೀ-ನರಸಿಂಹ[28] (ಮುತ್ತಗಿ), ಗೋಪಾಲದೇವ[29] (ಇಂಗಳೇಶ್ವರ) ಜಲಶಯನದೇವ[30] (ಮುತ್ತಗಿ) ಉಲ್ಲೇಖವಾಗಿರುವ ಇವು ವೈಷ್ಣವ ದೇವಾಲಯಗಳು. ಶಶಿನಾಥ (ಚಂದ್ರಪ್ರಭ),[31] ಮಲ್ಲಿನಾಥ[32] ಬಸದಿಗಳು (ಇಂಗಳೇಶ್ವರ) ಜೈನಧರ್ಮಕ್ಕೆ ಸಂಬಂಧಿಸಿದವು.
ಶಾಸನುಲ್ಲೇಖಿತ ದೇವಾಲಯಗಳಲ್ಲಿ ಈಗ ಎಲ್ಲವೂ ಕಂಡುಬರುವುದಿಲ್ಲ. ಕೆಲವು ದೇವಾಲಯಗಳಿಗೆ ಬೇರೆ ಹೆಸರಿನಿಂದ ಕರೆಯುವುದರಿಂದ ಮತ್ತು ಅಲ್ಲಿಯಾವುದೇ ಶಾಸನ ಇರದೇ ಇರುವುದರಿಂದ ಅವುಗಳ ಮೂಲ ಹೆಸರನ್ನು ಗುರುತಿಸುವುದಕ್ಕೆ ಸಾಧ್ಯವಾಗಿಲ್ಲ,
ಲಕ್ಷಣಗಳು :
ದೇವಾಲಯ ಮತ್ತು ಮೂರ್ತಿಶಿಲ್ಪಗಳ ನಿರ್ಮಾಣಕ್ಕೆ ಈ ಪರಿಸರದಲ್ಲಿ ನೈಜವಾಗಿ ದೊರೆಯುವ ಡೆಕ್ಕನ್ ಟ್ರಾಪ್ ಕಪ್ಪು ಶಿಲೆಯನ್ನು ದೇವಾಲಯದ ಅಧಿಷ್ಠಾನ ಗೋಡೆಯ ಹೊರ, ಒಳ ಭಾಗ, ಬಾಗಿಲು, ಕಂಬ, ಚತ್ತು ಮುಂತಾದವುಗಳಿಗಾಗಿ ಬಳಸಲಾಗಿದೆ. ಈ ಶಿಲೆ ಸೂಕ್ಷ್ಮ ಕೆತ್ತನೆಗೆ ಕಠಿಣವಾಗಿದ್ದರೂ, ಮುತ್ತಗಿಯ ಲಕ್ಷ್ಮೀ-ನಾರಾಯಣ ಮತ್ತು ಮನಗೂಳಿಯ ರಾಮೇಶ್ವರ ದೇವಾಲಯದ ಕಂಬಗಳ ಕೆತ್ತನೆಯನ್ನು ನೋಡಿದಾಗ ಇದನ್ನು ಬಳಸಿಕೊಂಡಿರುವ ರೀತಿ ವ್ಯಕ್ತವಾಗುತ್ತದೆ.
ಇನ್ನು ಕೆಲವು ದೇವಾಲಯ, ಮೂರ್ತಿಶಿಲ್ಪಗಳ ನಿರ್ಮಾಣಕ್ಕಾಗಿ ನಸುಗೆಂಪಿನ ಅಗ್ನಿಶಿಲೆ ಮತ್ತು ಕೆಂಪು ಮರಳು ಶಿಲೆಯನ್ನು ಬಳಸಲಾಗಿದೆ. ಬಾಗೇವಾಡಿಯ ಬೊಂತೇಶ್ವರ (ಬಸವೇಶ್ವರ), ಮುತ್ತಗಿಯ ಲಕ್ಷ್ಮೀ-ನಾರಾಯಣ ದೇವಾಲಯಗಳಿಗೆ ನಸುಗೆಂಪಿನ ಅಗ್ನಿಶಿಲೆಯನ್ನು ಮತ್ತು ಇಂಗಳೇಶ್ವರದ ಶೋಭಾನದೇವರ ಗುಡಿ, ಇಟಗಿಯ ರಾಮಲಿಂಗೇಶ್ವರ ದೇವಾಲಯಗಳ ಗೋಡೆ, ಬಾಗಿಲು ಚೌಕಟ್ಟು, ಕಂಬಗಳ ಸೂಕ್ಷ್ಮ ಕೆತ್ತನೆಗೆ ಕೆಂಪು ಮರಳು ಶಿಲೆಯನ್ನು ಬಳಸಲಾಗಿದೆ. ಇಂಗಳೇಶ್ವರದ ಗೋಪಿನಾಥ ದೇವಾಲಯದ ಗೋಡೆಗೆ ಗಾರೆಗಚ್ಚಿನ ಲೇಪನವಿದೆ. ಇದೇ ಗ್ರಾಮದ ಹಾಳಾದ ಸ್ಥಿತಿಯಲ್ಲಿರುವ ಕಲ್ಮೇಶ್ವರ ದೇವಾಲಯದ ಶಿಖರಕ್ಕೆ ಇಟ್ಟಿಗೆಯನ್ನು ಬಳಸಲಾಗಿದೆ.
ತಳವಿನ್ಯಾಸ : ಈ ಪ್ರದೇಶದ ದೇವಾಲಯಗಳ ತಳವಿನ್ಯಾಸ ಹೆಚ್ಚು ವಿಸ್ತಾರವಾಗಿಲ್ಲ, ಇವು ಚಿಕ್ಕ ಮಧ್ಯಮ ರೀತಿಯಲ್ಲಿವೆ. ಕೆಲವು ದೇವಾಲಯಗಳಿಗೆ ವಿಶಾಲವಾದ ಸಂಕೀರ್ಣ ಮತ್ತು ಪರಿವಾರ ಗುಡಿಗಳನ್ನು ನಿರ್ಮಿಸಲಾಗಿದೆ. ಇವುಗಳಲ್ಲಿ, ಮುಕ್ತೇಶ್ವರ, ರಾಮೇಶ್ವರ (ಮುತ್ತಗಿ) ಚಿಕ್ಕಗುಡಿ, ರಾಮಲಿಂಗ (ಹೆಬ್ಬಾಳ) ದೇವಾಲಯಗಳು ಮುಖಮಂಟಪ ಅಥವಾ ತೆರೆದ ಸಭಾಮಂಟಪ, ಗರ್ಭಗೃಹಗಳಿಂದ ಕೂಡಿವೆ. ಹೆಬ್ಬಾಳದ ಒಂದು ದೇಗುಲ ಮುಖಮಂಟಪ, ಸಂಭಾಮಂಟಪ, ಗರ್ಭಗೃಹಗಳನ್ನು ಹೊಂದಿದೆ. ಬೊಂತೇಶ್ವರ (ಬಾಗೇವಾಡಿ), ಈಶ್ವರ, ಸೋಮನಾಥ (ಮುತ್ತಗಿ), ಸೋಬಾನದೇವರ ಗುಡಿ, ಕಲ್ಮೇಶ್ವರ (ಇಂಗಳೇಶ್ವರ) ದೇವಾಲಯಗಳು ಮುಖಮಂಟಪ, ಸಭಾಮಂಟಪ, ಅಂತರಾಳ, ಮತ್ತು ಗರ್ಭಗೃಹಗಳನ್ನು ಹಾಗೂ ಮಲ್ಲಿಕಾರ್ಜುನ (ಹೆಬ್ಬಾಳ), ಸಂಗಮೇಶ್ವರ (ವಡ್ಡವಡಿಗೆ) ದೇವಾಲಯಗಳು ರಂಗಮಂಟಪ, ಸಭಾಮಂಟಪ, ಅಂತರಾಳ, ಗರ್ಭಗೃಹಗಳನ್ನು ಹೊಂದಿವೆ.
ಲಕ್ಷ್ಮೀ-ನಾರಾಯಣ (ಮುತ್ತಗಿ) ನಾರಾಯಣ, ಕಲ್ಮೇಶ್ವರ (ಇಂಗಳೇಶ್ವರ) ರಾಮಲಿಂಗೇಶ್ವರ (ಇಟಗಿ) ದೇವಾಲಯಗಳು ಮುಖಮಂಟಪ, ಸಭಾಮಂಟಪ, ಅಂತರಾಳ, ಗರ್ಭಗೃಹಗಳನ್ನು ಹೊಂದಿ ತ್ರಿಕೂಟಾಚಲದಲ್ಲಿವೆ. ಸೋಮನಾಥ (ಇಂಗಳೇಶ್ವರ) ದೇವಾಲಯಕ್ಕೆ ಮುಂಭಾಗ ರಂಗಮಂಟಪವನ್ನು ಸೇರಿಸಲಾಗಿದೆ.
ಅಧಿಷ್ಠಾನ : ಇಲ್ಲಿಯ ದೇವಾಲಯಗಳ ಅದಿಷ್ಠಾನವು ೧ ರಿಂದ ೧ ೧/೨ ಮೀ. ಎತ್ತರವಾಗಿವೆ. ಕೆಲವು ದೇವಾಲಯಗಳು ಎತ್ತರವಾದ ಜಗತಿಯ ಮೇಲೆ ನಿರ್ಮಾಣವಾಗಿವೆ. ಅಧಿಷ್ಠಾನವು ಉಪಾನ, ಜಗತಿ, ತ್ರಿಪಟ್ಟ ಕುಮುದ ಕಂಪ, ಗಳ, ಕಂಪ ಇಲ್ಲವೆ ಮಕರ ಪಟ್ಟಿಕೆ ಮತ್ತು ಸರಳ ಪಟ್ಟಕೆಗಳನ್ನು ಹೊಂದಿವೆ. ಬಾಗೇವಾಡಿಯ ಬೊಂತೇಶ್ವರ (ಬಸವೇಶ್ವರ) ದೇವಾಲಯ ನಕ್ಷತ್ರಾಕಾರದ ತಲವಿನ್ಯಾಸದಲ್ಲಿದ್ದು, ಗರ್ಭಗೃಹ ಮತ್ತು ಸಭಾಮಂಟಪಗಳು ತ್ರಿರಥದಲ್ಲಿ ಮುಂಚಾಚಿವೆ. ಮುತ್ತಗಿಯ ಲಕ್ಷ್ಮೀ-ನಾರಾಯಣ ದೇವಾಲಯದ ಅಧಿಷ್ಠಾನ ಹಿಂಸರಿತ, ಮುಂಸರಿತಗಳಿಂದ ಕೂಡಿದೆ.
ಗೋಡೆ : ಎಲ್ಲಾ ದೇವಾಲಯಗಳಿಗೆ ಅಧಿಷ್ಠಾನದ ರಚನೆಯನ್ನನುಸರಿಸಿ ಗೋಡೆಯನ್ನು ನೀರ್ಮಿಸಲಾಗಿದೆ. ಅಧಿಷ್ಠಾನದ ನೇರದಲ್ಲಿ ಒಳಸರಿತ ಹಾಗೂ ಮುಂಸರಿತಗಳುಂಟಾಗಿವೆ. ಬಹುಪಾಲು ದೇವಾಲಯಗಳ ಗೋಡೆಗಳು ಯಾವದೇ ಕೆತ್ತನೆಯಿಲ್ಲದೆ ಸರಳಶೈಲಿಯಲ್ಲಿವೆ. ಮುತ್ತಗಿಯ ಲಕ್ಷ್ಮೀ-ನಾರಾಯಣ ದೇವಾಲಯದ ಗೋಡೆ ಹಿಂಬಣಿ, ಮುಂಬಣಿಯಿಂದ ಕೂಡಿದ ಗರ್ಭಗೃಹದ ನಾಲ್ಕೂ ಭಾಗಗಳಲ್ಲಿ ಕರ್ಣ, ಭದ್ರಗಳ ಮೂಲಕ ಮುಂದೆ ಬಂದಿದೆ. ಬಾಗೇವಾಡಿಯ ಬೊಂತೇಶ್ವರ ದೇವಾಲಯದ ಗರ್ಭಗೃಹದ ಗೋಡೆ ನಕ್ಷತ್ರಾಕಾರ ಮತ್ತು ಮೂರೂ ಮುಖಗಳು ತ್ರಿರಥದಲ್ಲಿ ಮುಂಚಾಚಿವೆ. ಬಹಳಷ್ಟು ದೇವಾಲಯಗಳ ಗೋಡೆಗಳು, ಅರ್ಧಗಂಬ ಮತ್ತು ಗೂಡುಗಳಿಂದ ಕೂಡಿದ್ದು, ಇವುಗಳ ಮೇಲೆ ರೇಖಾನಾಗರ ಮಾದರಿಯ ಶಿಖರಪಟ್ಟಿಕೆಗಳಿವೆ. ಮುತ್ತಗಿಯ ಲಕ್ಷ್ಮೀ-ನಾರಾಯಣ ದೇವಾಲಯದ ಮುಖಮಂಟಪದ ಅಧಿಷ್ಠಾನದ ಮೇಲಿರು ಅರ್ಧಮುಚ್ಚಿದ ಗೋಡೆಯಲ್ಲಿ ಸಂಗೀತ, ನೃತ್ಯಕಾರರ ಶಿಲ್ಪಗಳು ಹಾಗೂ ಇಂಗಳೇಶ್ವರದ ಸೋಮನಾಥ, ಹೆಬ್ಬಾಳದ ಮಲ್ಲಿಕಾರ್ಜುನ, ಬಾಗೇವಾಡಿಯ ಬೊಂತೇಶ್ವರ ದೇವಾಲಯಗಳ ಮುಖಮಂಟಪದ  ಗೋಡೆಗಳಲ್ಲಿ ಪದ್ಮಗಳು ಇಲ್ಲವೇ ಪೂರ್ಣಕುಂಭಗಳ ಸಾಲುಗಳಿವೆ.
ಕಂಬ : ವಿವಿಧ ಮಾದರಿಯ ಕಂಬಗಳು ಈ ಪ್ರದೇಶದ ದೇವಾಲಯಗಳಲ್ಲಿ ಕಂಡುಬರುತ್ತವೆ. ಮೊದಲನೆಯ ರೀತಿಯವು, ಚಚ್ಚೌಕವಾದ ಪೀಠ, ಕಾಂಡದ ಕೆಳಭಾಗ ಅಸಮ ಚೌಕಾಕಾರ, ಅದರ ಮೇಲಿನ ಭಾಗ ಗಂಟಾಕಾರ, ಕುಂಬಭಾಗದ ಮೇಲೆ ವೃತ್ತಾಕಾರದ ಮುಚ್ಚಳದ (ಕೆಲವು ಕಂಬಗಳಿಗೆ ವೃತ್ತಾಕಾರದ ಮುಚ್ಚಳದ ಮುಂದಿನ ಭಾಗ ಹಗ್ಗದಾಕಾರವಾಗಿದೆ). ಚಚ್ಚೌಕ ಫಲಕ ಬೋದಿಗೆಯನ್ನು ಹೊಂದಿದ ಕಂಬಗಳು. ಕೆಲವು ಕಂಬಗಳು ಇದೇ ರೀತಿಯಾಗಿದ್ದು, ಕಾಂಡದ ಕೆಳಭಾಗ ಅಸಮ ಚೌಕಾಕಾರ ಮೇಲ್ಭಾಗ ನಾಲ್ಕೂ ಮೂಲೆಗಳಲ್ಲಿ ಚಿಕ್ಕ ಶಿಲ್ಪಗಳಿವೆ. ಈ ರೀತಿಯ ಕಂಬಗಳು ಮುತ್ತಗಿ ಲಕ್ಷ್ಮೀ-ನಾರಾಯಣ  ದೇವಾಲಯದಲ್ಲಿವೆ ಎರಡನೆಯ ರೀತಿಯವು ಚಚ್ಚೌಕ ಪೀಠ, ಕಾಂಡದ ಕೆಳಭಾಗ ಅಸಮ ಚೌಕಾಕಾರ, ಮೇಲ್ಭಾಗ ವೃತಾಕಾರ ಅದರಲ್ಲಿ ಅಷ್ಟಭಾಗ ಮತ್ತು ಹದಿನಾರು ಭಾಗದ ಪಟ್ಟಿಕೆಗಳು, ಅದರ ಮೇಲೆ ಚೌಕಾಕಾರ, ಚಚ್ಚೌಕವಾದ ಹಲಗೆ, ಬೋದಿಗೆಯಿಂದ ಕೂಡಿದ ಕಂಬಗಳು. ಇವುಗಳ ಮೇಲೆ ಆಭರಣದಂತೆ ಇಲ್ಲವೆ ಹೂವಿನ ಎಸಳುಗಳ ಅಲಂಕರಣೆಗಳ ಕೆತ್ತನೆ ಇದೆ. ಮೂರನೆಯ ರೀತಿಯವು ಆಕಾರದಲ್ಲಿ ಚಿಕ್ಕವಾಗಿದ್ದು, ಕೆಳಭಾಗ ಅಸಮ ಚೌಕಾಕಾರ ಮತ್ತು ಮೇಲಿನ ವೃತ್ತಾಕಾರ ಭಾಗದಲ್ಲಿ ಅಲಂಕರಣಗೊಳಿಸಲಾಗಿದೆ.
ಬಾಗಿಲು ಚೌಕಟ್ಟು : ಇವುಗಳಲಿ ಎರಡು ಮಾದರಿಯನ್ನು ಗಮನಿಸಬಹುದು. ಸಾದಾ ಕೆತ್ತನೆಯ ದ್ವಾರಗಳು ಹಾಗೂ ಸೂಕ್ಷ್ಮ ಕೆತ್ತನೆಯ ದ್ವಾರಗಳು. ಸಾದಾ ಕೆತ್ತನೆಯಿಂದ ಕೂಡಿದ ದ್ವಾರಗಳು ಅರ್ಧಗಕಂಬ, ಮೇಲ್ಭಾಗ ರೇಖಾನಾಗರ ಮಾದರಿಯ ಶಿಖರಪಟ್ಟಿಕೆಗಳನ್ನೊಳಗೊಂಡಿವೆ. ಸೂಕ್ಷ್ಮ ಕೆತ್ತನೆಯಿಂದ ಕೂಡಿದ ದ್ವಾರಗಳು ಪದ್ಮಗಳು, ಅರ್ಧಗಂಬಗಳು, ಹೂವಿನ ಎಸಳುಗಳು ಯಾಳಿ ಇಲ್ಲವೆ, ವಿದ್ಯಾಧರರ ಶಿಲ್ಪಗಳು ಮೊದಲಾದವುಗಳಿಂದ ಅಲಂಕೃತಗೊಂಡಿವೆ. ಹೀಗೆ ಅಲಂಕೃತಗೊಂಡ ಕೆಲವು ದ್ವಾರಗಳ ಮೇಲ್ಭಾಗ ರೇಖಾನಾಗರ ಮಾದರಿಯ ಶಿಖರ ಪಟ್ಟಿಕೆಗಳಿವೆ. ಬಾಗೇವಾಡಿಯ ಬೊಂತೇಶ್ವರ ದೇವಾಲಯದ ಬಾಗಿಲುಗಳ ಲಂಬ ಪಟ್ಟಿಕೆಗಳಲ್ಲಿ ಪುಷ್ಪದಳ ಲತಾಸುರುಳಿ, ಚಿಕ್ಕ  ಅರ್ಧಗಂಬಗಳು, ಸರಪಳಿಯ ಸಾಲುಗಳು ಮತ್ತು ರಸಿಕ ದಂಪತಿಗಳು, ಸಂಗೀತ ನುಡಿಸುವವರ, ನೃತ್ಯ ಮಾಡುವವರ ಚಿಕ್ಕ ಚಿಕ್ಕ ಶಿಲ್ಪಬಂಧ ಸಾಲುಗಳಿಂದ ಕೂಡಿವೆ. ಬಾಗಿಲುವಾಡಗಳ ಲಲಾಟ ಬಿಂಬದಲ್ಲಿ ಗಜಲಕ್ಷ್ಮಿ ಶಿಲ್ಪ ಸಾಮಾನ್ಯವಾಗಿದೆ. ಇಂಗಳೇಶ್ವರದ ಗೋಪಿನಾಥ ದೇವಾಲಯದ ಲಲಾಟ ಬಿಂಬದಲ್ಲಿ ಗರುಡ. ಸೋಭಾನದೇವರ ಗುಡಿಯ ಲಲಾಟಬಿಂಬದಲ್ಲಿ ಶಿವಲಿಂಗ ಮತ್ತು ಮನಗೂಳಿಯ ರಾಮೇಶ್ವರ ದೇವಾಲಯದ ಲಲಾಟಬಿಂಬದಲ್ಲಿ ಗಣೇಶ ಶಿಲ್ಪಗಳಿವೆ. ದ್ವಾರಕ್ಕೆ ಎರಡೂ ಭಾಗಗಳಲ್ಲಿ ದ್ವಾರಪಾಲಕ ಮತ್ತು ಚಾಮರಧಾರೆಯರ ಶಿಲ್ಪಗಳು ಸಾಮಾನ್ಯವಾಗಿವೆ.
ಜಾಲಂಧ್ರ : ಗಾಳಿ ಬೆಳಕಿನ ಸಲುವಾಗಿ ಜಾಲಂಧ್ರಗಳನ್ನು ನಿರ್ಮಿಸಲಾಗುತ್ತಿತ್ತು. ಈ ಪ್ರದೇಶದ ದೇವಾಲಯಗಳಲ್ಲಿ ಜಾಲಂಧ್ರಗಳು ವಿರಳವಾಗಿ ಕಂಡುಬರುತ್ತವೆ. ಹೆಬ್ಬಾಳದ ಮಲ್ಲಿಕಾರ್ಜುನ ದೇವಾಲಯದ ಅಂತರಾಳ, ಗರ್ಭಗೃಹದ ದ್ವಾರಗಳಲ್ಲಿ, ಈ ದೇವಾಲಯದ ದಕ್ಷಿಣ ಭಾರತದಲ್ಲಿರುವ ರಾಮಲಿಂಗ ದೇವಾಲಯ ಹಾಗೂ ಇಂಗಳೇಶ್ವರದ ಕಲ್ಮೇಶ್ವರ ದೇವಾಲಯದ ದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರರಗಳಿವೆ. ಪದ್ಮಗಳ ಸಾಲುಗಳಲ್ಲಿ ದೀರ್ಘ ಚೌಕಾಕಾರದಲ್ಲಿ ಇವುಗಳನ್ನು ಕೊರೆಯಲಾಗಿದೆ.
ಭುವನೇಶ್ವರಿ : ಈ ಪ್ರದೇಶದಲ್ಲಿ ಎಲ್ಲಾ ದೇವಾಲಯಗಳ ಸಭಾಮಂಟಪ, ಅಂತರಾಳ ಗರ್ಭಗೃಹಗಳ ಭುವನೇಶ್ವರಿಗಳಲ್ಲಿ ಪದ್ಮಗಳಿವೆ. ಭಾಗೇವಾಡಿಯ ಬೊಂತೇಶ್ವರ ಮತ್ತು ಇಂಗಳೇಶ್ವರದ ಸೋಭಾನದೇವರ ಗುಡಿಯ ಸಭಾಮಂಟಪಗಳಲ್ಲಿ ಅಷ್ಟದಿಕ್ಪಾಲಕರ ಶಿಲ್ಪಗಳಿವೆ. ಭುವನೇಶ್ವರಿಯನ್ನು ಒಂಬತ್ತು ಚೌಕಗಳಲ್ಲಿ ವಿಂಗಡಿಸಿ, ಮಧ್ಯದ ಚೌಕದಲ್ಲಿ ನಟರಾಜ ಹಾಗೂ ಉಳಿದವುಗಳಲ್ಲಿ ಅಷ್ಟದಿಕ್ಪಾಲಕರಿದ್ದು, ಸುತ್ತಲೂ ವಾದ್ಯಗಾರರಿದ್ದಾರೆ. ಮುತ್ತಗಿಯ ಈಶ್ವರ ದೇವಾಲಯದ ಭುವನೇಶ್ವರಿಯಲ್ಲಿ ಅಷ್ಟಭುಜದ ನಟರಾಜ ಮತ್ತು ಕೆಳಭಾಗ ಚಾಮರಧಾರೆಯರಿದ್ದಾರೆ.
ಶಿಖರ : ಬಹುತೇಕ ದೇವಾಯಗಳ ಗರ್ಭಗೃಹದ ಮೇಲೆ ಶಿಖರಗಳನ್ನು ಹೊಸದಾಗಿ ನಿರ್ಮಿಸಲಾಗಿದೆ. ಹೆಬ್ಬಾಳದ ಮಲ್ಲಿಕಾರ್ಜುನ ದೇವಾಲಯದ ಗರ್ಭಗೃಹದ ಮೇಲಿರುವ ಶಿಖರ ಹಾಳಾದ ಸ್ಥಿತಿಯಲ್ಲಿದ್ದು, ಸೊಪಾನಗಳಿಂದ ಕೂಡಿದೆ. ಹಾಳಾದ ಸ್ಥಿತಿಯಲ್ಲಿರುವ ಇಂಗಳೇಶ್ವರ ಕಲ್ಮೇಶ್ವರ ದೇವಾಲಯದ ಶಿಖರ ತಲಗಳಿಂದ ಕೂಡಿದೆ. ಶಿಖರಗಳು ಹಾಳಾಗಿರುವುದರಿಂದ ಅವುಗಳ ಮೂಲ ಮಾದರಿ ಸ್ಪಷ್ಟವಾಗುವುದಿಲ್ಲ.
ಶೈವ ದೇವಾಲಯಗಳು :
ಬೊಂತೇಶ್ವರ ದೇವಾಲಯ, ಬಸವನ ಬಾಗೇವಾಡಿ : ಪೂರ್ವಾಭಿಮುಖವಾಗಿ ನಿರ್ಮಾಣವಾಗಿರುವ ಇದನ್ನು ಬಸವೇಶ್ವರ ದೇವಾಲಯವೆಂದು ಕರೆಯಲಾಗುತ್ತಿದೆ. ನಂದಿ ಮಂಟಪದ ಕಂಬಗಳ ಮೇಲಿರುವ ಶಾಸನಗಳಲ್ಲಿ ಬೊಂತೇಶ್ವರ ದೇವಾಲಯವೆಂದು ಉಲ್ಲೇಖಿಸಲಾಗಿದೆ. ಬಲಭಾಗದ ಕಂಬದ ಮೇಲಿನ ಕ್ರಿ.ಶ. ೧೧೭೮ರ ಶಾಸನ ಕಳಚುರಿ ಸಂಕಮದೇವನ ಆಡಳಿತಾವಧಿಗೆ ಸೇರಿದ್ದು.[33] ಇದರಲ್ಲಿ ಸಾಸಿರ್ವರು ಬೊಂತೇಶ್ವರ ದೇವರಿಗೆ ಹೇರು ತೆರಿಗೆ ದಾನ ಬಿಟ್ಟಿದುದನ್ನು ಉಲ್ಲೇಖಿಸಿದೆ.
ಎಡಭಾಗದ ಕಂಬದ ಮೇಲಿರುವ ಕ್ರಿ.ಶ. ೧೧೯೯ರ ಯಾದವ ಜೈತುಗಿ ಕಾಲದ ಶಾಸನದಲ್ಲಿ ಜೊಂತೇಶ್ವರ ದೇವರ ಕೇರಿಯಿಂದ ದಕ್ಷಿಣಕ್ಕಿರುವ ಕೇರಿಯನ್ನು ಕೊಂಡು ಈ ದೇವರಿಗೆ ಬಿಟ್ಟ ವಿವರವಿದೆ.[34] ಮೊದಲು ಈ ಕೇರಿಯನ್ನು ಅಲ್ಲಿಯ ಮಹಾಜನರು ಹಣ ಪಡೆದು ಮೂಗುಳು ಬುದ್ಧಿಯ ನಾರಾಯಣದೇವನಿಗೆ ಬಿಟ್ಟುಕೊಟ್ಟಿದ್ದರು. ಆನಂತರ ದೇಶಿಯ ದಂಡನಾಯಕ ಮಧುವರಸಯ್ಯ, ಮುದ್ರಹಸ್ತ ನಾಗರಸರ ಸನ್ನಿದಾನದಲ್ಲಿ ಅಗ್ರಹಾರದ ಮಾಹಾಜನರು ಸಭಾಮಂಟಪದಲ್ಲಿ ಸೇರುತ್ತಾರೆ. ಆಗ ಬೊಂತೇಶ್ವರ ದೇವರ ಮರದ ಆಚಾರ್ಯ ದೇವರಾಶಿ ಪಂಡಿತದೇವರಿಂದ ನಾರಾಯಣದೇವನ ಹಣವನ್ನು ಕೊಡಿಸಿ, ಆ ಕೇರಿಯನ್ನು ಬೊಂತೇಶ್ವರ ದೇವರಿಗೆ ಧಾರಾಪೂರ್ವಕವಾಗಿ ಬಿಟ್ಟುಕೊಟ್ಟಿದ್ದಾರೆ. ಇನ್ನೊಂದು ಶಾಸನದಲ್ಲಿ ಮರುಳಯ್ಯನೆಂಬುವನು ಬೊಂತೇಶ್ವರ ದೇವರಿಗೆ ದಾನ ನೀಡಿದ ಉಲ್ಲೇಖವಿದೆ.[35]
ಬಸವನ ಬಾಗೇವಾಡಿಯ ಶಾಸನಗಳು ಮಲ್ಲಿಕಾರ್ಜುನ, ಸೋಮೇಶ್ವರ ಮತ್ತು ಚನ್ನಕೇಶವ ದೇವಾಲಯಗಳನ್ನೂ ಉಲ್ಲೇಖಿಸುತ್ತವೆ. ಈಶ್ವವರ ದೇವಾಲಯವೆಂದು ಕರೆಯುತ್ತಿರುವ ಒಂದು ಹಾಳು ದೇಗುಲ ಪಟ್ಟಣದ ಮಧ್ಯದಲ್ಲಿದೆ. ಅದನ್ನು ಶಾಸನ ಉಲ್ಲೇಖಿತ ಯಾವ ದೇವಸ್ಥಾನವೆಂದು ಗುರುತಿಸುವುದು ಕಷ್ಟ. ಬಸವೇಶ್ವರ ದೇವಾಲಯದ ಹೊರ ಮತ್ತು ಒಳ ಆವರಣಗಳಲ್ಲಿ ದೇವಾಲಯ ನಿರ್ಮಾಣಕ್ಕೆ ಬಳಸಿದ ಕಂಬ, ಪ್ರವೇಶದ್ವಾರ ಮೊದಲಾದ ಶಿಲಾ ಅವಶೇಷಗಳು ಕಂಡು ಬಂದಿವೆ. ಇವುಗಳನ್ನು ಗಮನಿಸಿದರೆ, ಈ ಭಾಗದಲ್ಲಿ ಶಾಸನ ಉಲ್ಲೇಖಿತ ಎರಡು ದೇವಾಲಯಗಳು ಇದ್ದಿರಬಹುದೆಂದು ಊಹಿಸಲು ಅವಕಾಶವಿದೆ.
ಬೊಂತೇಶ್ವರ ದೇವಾಲಯದ ಹೆಸರು ಬಸವೇಶ್ವರವೆಂದು ಇತ್ತೀಚೆಗೆ ಬದಲಾದಂತೆ ಕಾಣುತ್ತದೆ. ಈ ದೇವಾಲಯದಲ್ಲಿರುವ ಬೃಹತ್ ನಂದಿ ಶಿಲ್ಪದಿಂದ ಇಲ್ಲವೆ ಬಸವಣ್ಣನವರ ಸ್ಮರಣೇಗಾಗಿ ಇದನ್ನು ಈ ರೀತಿಯನ್ನು ಕರೆದಿರಬಹುದು. ಇದರ ಬಗ್ಗೆ ಹೆಚ್ಚಿನ ಅಧ್ಯಯನದ ಅವಶ್ಯವಿದೆ.
‌ಈ ಬೊಂತೇಶ್ವರ ಎನ್ನುವುದು ವ್ಯಕ್ತಿಯ ನಾಮವನ್ನು ಸೂಚಿಸುವ ಪದವಾಗಿದೆ. ಐತಿಹಾಸಿಕ ವ್ಯಕ್ತಿಗಳು ದೇವರಾಗಿ ಪೂಜೆಗೊಳ್ಳುವ ಸಂಪ್ರದಾಯ ಪ್ರಾಗಿತಿಹಾಸ ಕಾಲದಿಂದಲೇ ಕಂಡುಬರುತ್ತದೆ. ಆದ್ದರಿಂದ ದೇವಾಲಯವನ್ನು ನಿರ್ಮಿಸಿದ ವ್ಯಕ್ತಿ ತನ್ನ ಹೆಸರಿನಿಂದ ಇಲ್ಲವೆ ತನ್ನ ಪೂರ್ವಿಕರ ಹೆಸರಿನಿಂದ ಕರೆದು, ನಿರ್ವಹಣೆಗಾಗಿ ದಾನ-ದತ್ತಿಗಳನ್ನು ಬಿಡುತ್ತಿದ್ದ. ದಂಡನಾಯಕ ವಾಮದೇವಯ್ಯ ಪ್ರತಿಷ್ಠೆ ಮಾಡಿದ ವಾಮೇಶ್ವರ, ನೀಲಕಂಠ ನಾಯಕ ನಿರ್ಮಿಸಿದ ನೀಲಕಂಠೇಶ್ವರ, ಹೀಳಸೋವರಸನಿಂದ ಸೋಮನಾಥ, ಶಿವರಾಜ ಚಮುಪನಿಂದ ಶಿವಲಿಂಗ, ಕೈಳಾಸರಸರಿಂದ ಕೈಳಾಸೇಶ್ವರ, ಮಹಾಮಂಡಳೇಶ್ವರ ಕೊಪ್ಪರಸನಿಂದ ಕೊಪ್ಪೇಶ್ವರ ಮೊದಲಾದವರು ದೇವಾಲಯಗಳನ್ನು ನಿರ್ಮಿಸಿ, ತಮ್ಮ ಹೆಸರಿನಿಂದ ಕರೆದಿದ್ದಾರೆ. ಅಧಿಕಾರಿಗಳು ಅರಸನ ಹೆಸರಿನಲ್ಲಿ ದೇವಾಲಯವನ್ನು ಕಟ್ಟಿಸಿ ದಾನ-ದತ್ತಿಗಳನ್ನು ಬಿಟ್ಟಿರುವ ವಿವರಗಳನ್ನು ಈ ಭಾಗದ ಅನೇಕ ಶಾಸನಗಳು ವ್ಯಕ್ತಪಡಿಸುತ್ತವೆ. ಚಾಲುಕ್ಯ ಅರಸ ನಾಲ್ಕನೆಯ ವಿಕ್ರಮಾದಿತ್ಯನ ಹೆಂಡತಿಯ ಹೆಸರು ಬೊಂತಾದೇವಿ. ಇವಳ ಹೆಸರು ಮನಗೂಳಿಯ ಶಾಸನದಲ್ಲಿದೆ. ಇದು ಕ್ರಿ.ಶ. ೧೧೬೧ರ ಕಳಚುರಿಗಳ ಕಾಲದಲ್ಲಿ ಬರೆಯಲ್ಪಟ್ಟಿದೆ. ಚಾಳುಕ್ಯರ ವಂಶಾವಳಿಯನ್ನು ಹೇಳುವಾಗ ಸಹಜವಾಗಿ ಬೊಂತಾದೇವಿಯ ವರ್ಣನೆ ಬಂದಿದೆ.[36]
ಇನ್ನೊಂದು ಬಾಗೇವಾಡಿಯ ಕ್ರಿ.ಶ. ೧೦೪೯ರ ಚಾಳುಕ್ಯ ಅರಸ ಮೊದಲನೆಯ ಸೋಮೇಶ್ವರನ ಶಾಸನದಲ್ಲಿ ಅವನ ಪಿರಿಯರಸಿ ಮೈಲಳದೇವಿಯು ಶ್ರೀ ಬಲ್ಲವರಸರ ಸಮ್ಮುಖದಲ್ಲಿ ಅಲ್ಲಿಯ ಬೊಂಥಾದೇವ ಮತ್ತು ಸಮಸ್ತ ಪ್ರಧಾನರು ಸೇರಿದಾಗ, ಭತ್ತ ಗ್ರಾಮ ಹೊನ್ನವಾಡವನ್ನು ಸೋಮನಾಥ ದೇವರ ದೇವಾಲಯದ ಖಂಡಸ್ಪುಟಿತ ಜೀರ್ಣೋದ್ಧಾರಕ್ಕಾಗಿ ಪಾಶುಪತ ಯೋಗಾಚಾರ್ಯ ಜ್ಞಾನರಾಶಿ ವ್ಯಾಖ್ಯಾನ ದೇವರಿಗೆ ದಾನ ಕೊಟ್ಟಿರುವ ವಿಷಯವನ್ನು ತಿಳಿಸುತ್ತದೆ.[37] ಪ್ರಸ್ತುತ ದೇವಾಲಯದ ವಾಸ್ತು ಲಕ್ಷಣಗಳನ್ನು ಗಮನಿಸಿದರೆ ಚಾಳುಕ್ಯರ ಆರಂಭ ಕಾಲದಲ್ಲಿ ನಿರ್ಮಾಣವಾಗಿ ಕ್ರಮೇಣ ಜೀರ್ಣೋದ್ಧಾರಗೊಂಡಿದೆ ಎಂದು ಹೇಳಬಹುದು. ಈ ಹಿನ್ನೆಲೆಯಲ್ಲಿ ಬಾಗೇವಾಡಿಯಲ್ಲಿ ಪ್ರಧಾನನಾಗಿರುವ ಬೊಂಥಾದೇವ ತನ್ನ ಹೆಸರಿನಲ್ಲಿ ದೇವಾಲಯವನ್ನು ಕಟ್ಟಿರುವ ಸಾಧ್ಯತೆ ಇದೆ. ಇಲ್ಲವೇ ಅನಂತರ ಅವನ ಕುಟುಂಬದವರು ಈ ದೇವಾಲಯವನ್ನು ಕಟ್ಟಿಸಿರಬಹುದು.
ಬಸವನ ಬಾಗೇವಾಡಿ ಪರಿಸರದ್ಲಲಿ ಬೊಂತೇಶ್ವರ ದೇವಾಲಯ ವಿಭಿನ್ನ ತಳವಿನ್ಯಾಸದಿಂದ ಕೂಡಿದೆ. ತ್ರಿರಥದಲ್ಲಿ ಮುಂಚಾಚಿ ನಕ್ಷತ್ರಕಾರಾದ ಮಾದರಿಯಂತೆ ಕಾಣುವ ತಳವಿನ್ಯಾಸ ಮಾತ್ರವಲ್ಲದೇ ಮುಖಮಂಟಪ, ಸಭಾಮಂಟಪಗಳ ನಿರ್ಮಿತಿಯಲ್ಲೂ ಇತರ ದೇವಾಲಯಗಳಿಗಿಂತ ಭಿನ್ನವಾಗಿದೆ. ನಕ್ಷತ್ರಾಕಾರದ ತಳವಿನ್ಯಾಸದ ಮಾದರಿ ಹೊಯ್ಸಳರ ಕಾಲದ ಒಂದು ವಿಶಿಷ್ಟ ಲಕ್ಷಣವೆಂದು ಭಾವಿಸಲಾಗಿತ್ತು. ಆದರೆ ಈ ರೀತಿಯ ಬೆಳವಣಿಗೆ ರಾಷ್ಟ್ರಕೂಟರ ಕಾಲದಿಂದಲೇ ಪ್ರಾರಂಭವಾಗಿರುವುದು ಕೊಣ್ಣೂರಿನ (ನರಗುಂದ ತಾ. ಗದಗ ಜಿ.) ಪರಮೇಶ್ವರ ದೇವಾಲಯದಿಂದ ತಿಳಿಯುತ್ತದೆ. ಇದನ್ನು ರಾಷ್ಟ್ರಕೂಟ ಅರಸ ಅಮೋಘವರ್ಷನ ದಂಡನಾಯಕ ಬಂಕೆಯ ಅರಸ ಸುಮಾರು ೮೫೦ರಲ್ಲಿ ಕಟ್ಟಿಸಿದ ಮೂಲಥ ಜೈನ ಬಸದಿ. ಇದರ ತಳವಿನ್ಯಾಸದಲ್ಲಿ ಗರ್ಭಗೃಹವು ನಕ್ಷತ್ರಾಕಾರದಲ್ಲಿದೆ. ನಂತರದ ಬೆಳವಣಿಗೆ ಸುಮಾರು ೧೦ನೆಯ ಶತಮಾನದಲ್ಲಿ ನಿರ್ಮಾಣವಾದ ಸವಡಿಯ (ರೋಣ ತಾ. ಗದಗ ಜಿ.) ತ್ರೈಪುರಷ ದೇವಾಲಯದಲ್ಲಿ ಕಾಣುತ್ತದೆ. ಇದರ ಗರ್ಭಗೃಹವು ಕೂಡಾ ನಕ್ಷತ್ರಾಕಾರದಲ್ಲಿದೆ. ಮುಂದಿನ ಬೆಳವಣಿಗೆಯನ್ನು ಭಾರತದಲ್ಲಿಯೇ ವಿಶಿಷ್ಟ ಮಾದರಿಯ ದೇವಾಲಯವೆಂದು ಹೆಸರು ಮಾಡಿರುವ ಡಂಬಳದ ದೋಡ್ಡಬಸಪ್ಪ ದೇವಾಲಯದ ಗರ್ಭಗೃಹವೂ ಇದೇ ವಿನ್ಯಾಸದಲ್ಲಿದೆ. ಆದರೆ ಇಲ್ಲಿ ಗರ್ಭಗೃಹದೊಂದಿಗೆ ಸಭಾಮಂಟಪವನ್ನೂ ನಕ್ಷತ್ರಾಕಾರದ ತಳವಿನ್ಯಾಸದಲ್ಲಿ ನಿರ್ಮಿಸಲಾದಸಗಿದೆ. ಈ ರೀತಿಯ ಬೆಳವಣಿಗೆಯಲ್ಲಿ ಏಕೈಕ ದೇವಾಲಯ ಇದಾಗಿದೆ. ಆದರೆ ಕೊಣ್ಣೂರು ಮತ್ತು ಸೂವಡಿಯ ದೇವಾಲಯದ ಮುಂದಿನ ಬೆಳವಣಿಗೆ ಬಾಗೇವಾಡಿಯ ಬೊಂತೇಶ್ವರ ದೇವಾಲಯದಲ್ಲಿ ಕಾಣುತ್ತದೆ. ಇತ್ತೀಚೆಗೆ ಈ ದೇವಾಲಯದ ಜೀರ್ಣೋದ್ಧಾರಕ್ಕಾಗಿ ಸುತ್ತಲೂ ಅಗೆದಾಗ, ಇದರ ಸಭಾಮಂಟಪವೂ ನಕ್ಷತ್ರಾಕಾರದಲ್ಲಿರುವುದು ಗೋಚರಿಸಿತು. ಡಂಬಳದ ದೊಡ್ಡ ಬಸಪ್ಪ ದೇವಾಲಯ ಪೂರ್ಣ ನಕ್ಷತ್ರಾಕಾರದಲ್ಲಿದ್ದರೆ, ಬಾಗೇವಾಡಿಯ ಬೋಂತೇಶ್ವರ ದೇವಾಲಯದ ಗರ್ಭಗೃಹ ಮತ್ತು ಸಭಾಮಂಟಪ ತ್ರಿರಥದಲ್ಲಿ ಮುಂಚಾಚಿವೆ. ಇದರಿಂದ ವಾಸ್ತುಶಿಲ್ಪ ಅಧ್ಯಯನದಲ್ಲಿ ಕೆಲವೇ ದೇವಾಲಯಗಳಂತೆ ಇದನ್ನು ವಿಶಿಷ್ಟ ತಳವಿನ್ಯಾಸ ಹೊಂದಿರುವ ದೇವಾಲಯವೆಂದು ಪರಿಗಣಿಸಬೇಕಾಗುತ್ತದೆ.
ನಸುಗೆಂಪು ಅಗ್ನಿ ಶಿಲೆಗಳಲ್ಲಿ ನಿರ್ಮಾಣವಾದ ಈ ದೇವಾಲಯ ಗರ್ಭಗೃಹ, ಅಂತರಾಳ, ಸಭಾಮಂಟಪ, ಮತ್ತು ಮುಖಮಂಟಪಗಳಿಂದ ಕೂಡಿದೆ. ಸೂಕ್ಷ್ಮ ಕೆತ್ತನೆಗಳಲ್ಲಿರುವ ಪಶ್ಚಿಮ ಗರ್ಭಗೃಹದ ಪ್ರವೇಶದ್ವಾರ ಎಂಟು ಶಾಖೆಗಳನ್ನೊಳಗೊಂಡಿದೆ. ಅದರಲ್ಲಿ ಪದ್ಮ, ಕಲ್ಪಲತಾ ಸುರುಳಿ, ಜೊಡಿ ವೃತ್ತಾಕಾರದ ಅರ್ಧಗಂಬಗಳ ಮಧ್ಯ ಅಲಂಕೃತ ಪಟ್ಟಿಕೆ, ಹೂವಿನ ಎಸಳುಗಳಲ್ಲಿ ರಸಿಕ ದಂಪತಿಗಳ ಶಿಲ್ಪ, ವಜ್ರಾಕಾರದ ಕೆತ್ತನೆ ಮೊದಲಾದವುಗಳಿಂದ ಕೂಡಿದೆ. ಲಲಾಟಬಿಂಬದಲ್ಲಿ ಗಜಲಕ್ಷ್ಮೀ ಮೇಲ್ಭಾಗ ರೇಖಾನಾಗರ ಶಿಖರ ಪಟ್ಟಿಕೆಗಳು, ಇಕ್ಕೆಲಗಳಲ್ಲಿ ತ್ರಿಶೂಲ, ಡಮರು, ಗದಾ ಹಿಡಿದು ನಿಂತ ದ್ವಾರಪಾಲಕರು ಮತ್ತು ಚಾಮರಧಾರೆಯರ ಶಿಲ್ಪಗಳಿವೆ. ಒಳಗೆ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ತೆರೆದ ಅಂತರಾಳದಲ್ಲಿ ಎರಡರಂತೆ ನಿಲ್ಲಿಸಿದ ಒಟ್ಟು ಎಂಟು ಕಂಬಗಳಿವೆ. ಅವು ಕೆಳಗೆ ಅಸಮ ಚೌಕಾಕಾರ, ಮೇಲ್ಭಾಗ ವೃತ್ತಾಕಾರದಲ್ಲಿವೆ. ಮುಂಭಾಗದ ಕಂಬಗಳು ಮಕರತೋರಣ ಪಟ್ಟಿಕೆಯನ್ನು ಹೊತ್ತು ನಿಂತಿವೆ. ಮಕರದ ಬಾಯಿಯಿಂದ ಹೊರಹೊಮ್ಮಿದ ತೋರಣದಲ್ಲಿ ಬ್ರಹ್ಮ, ವಿಷ್ಣು, ಮಹೇಶ್ವರರು ಹಾಗೂ ಇಕ್ಕೆಲಗಳಲ್ಲಿ ಚಾಮರಧಾರೆಯರ ಶಿಲ್ಪಗಳಿವೆ.
ಅಂತರಾಳಕ್ಕೆ ಹೊಂದಿಕೊಂಡಂತೆ ದಕ್ಷಿಣ, ಉತ್ತರ ಭಾಗಗಳಲ್ಲಿ ಮುಖಮಂಟಪಗಳಿವೆ. ದಕ್ಷಿಣ ಮತ್ತು ಉತ್ತರ ಭಾಗಗಳಲ್ಲಿಯ ತೆರದ ಮುಖಮಂಟಪಗಳ ಇಕ್ಕೆಲಗಳಲ್ಲಿ ಕಕ್ಷಾಸನ ಮತ್ತು ಕಂಬಗಳಿವೆ. ಇವುಗಳ ಪ್ರವೇಶದ್ವಾರಗಳು ಗರ್ಭಗೃಹದ ಪ್ರವೇಶದ್ವಾರದಂತೆ ಸೂಕ್ಷ್ಮ ಕೆತ್ತನೆಗಳಿಂದ ಕೂಡಿದ್ದು, ಲಲಾಟಬಿಂಬದಲ್ಲಿ ಗಜಲಕ್ಷ್ಮೀ, ಇಕ್ಕೆಲಗಳಲ್ಲಿ ಚಾಮರಧಾರೆಯರ ಶಿಲ್ಪಗಳಿವೆ. ಅಂತರಾಳ ಮತ್ತು ಸಭಾಮಂಟಪಗಳ ಮಧ್ಯ ಮೂರು ಅಂಕಣಗಳ ದಾರಿ ಇದೆ. ಸಭಾಮಂಟಪದ ಮಧ್ಯ ನಾಲ್ಕು ಬೃಹತ್ ಕಂಬಗಳು, ಅವುಗಳ ಎಡ ಬಲ ಚಿಕ್ಕ ಉಪಕಂಬಗಳಿವೆ. ಮಧ್ಯದ ಕಂಬಗಳು ಕೆಳಗೆ ಅಸಮ ಚೌಕಾಕಾರ, ಅದರ ಮೇಲ್ಭಾಗ ನಾಲ್ಕೂ ಮೂಲೆಗಳಲ್ಲಿ ಚಿಕ್ಕ ಚಿಕ್ಕ ಉಬ್ಬು ಶಿಲ್ಪಗಳನ್ನು ಬಿಡಿಸಲಾಗಿದೆ. ಮಧ್ಯ ೧೬-೮-೧೬ ಭಾಗದ ಪಟ್ಟಿಕೆಗಳಲ್ಲಿ ಪದ್ಮಸಾಲು ಮತ್ತು ಕುಂಭ ಭಾಗವನ್ನು ಪಂಜರ, ಕೀರ್ತಿಮುಖಗಳಿಂದ ಅಲಂಕರಿಸಲಾಗಿದೆ. ಮೇಲ್ಭಾಗ ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ, ಬೋದಿಗೆಗಳಿಂದ ಕೂಡಿವೆ. ಇಕ್ಕೆಲಗಳಲ್ಲಿರುವ ಚಿಕ್ಕ ಕಂಬಗಳು ಕೆಳಗೆ ಅಸಮ ಚೌಕ, ಮೇಲೆ ವೃತ್ತಾಕಾರದಲ್ಲಿವೆ. ಸಭಾಮಂಟಪದ ಮೇಲ್ಭಾಗದ ಅಂಕಣದಲ್ಲಿ ಮಧ್ಯ ಅಷ್ಟಭುಜ ನಟರಾಜ, ಸುತ್ತಲೂ ಅಷ್ಟದಿಕ್ಪಾಲಕರು ಪತ್ನಿ ಸಮೇತರಾಗಿ ತಮ್ಮ ವಾಹನಗಳ ಮೇಲೆ ಕುಳಿತುಕೊಂಡಿದ್ದಾರೆ. ಅವರ ಜೊತೆಗೆ ನೃತ್ಯ, ಸಂಗೀತಕಾರರು ಮತ್ತು ಯೋಧರ ಶಿಲ್ಪಗಳಿವೆ.
ಈ ಅಂಕಣದ ಸುತ್ತಲೂ ಕಿರಿದಾಗುತ್ತ ಹೋಗಿರುವ ಪಟ್ಟಿಕೆಗಳಲ್ಲಿ ರಾಮಾಯಣ ಕಥಾ ಭಾಗಗಳನ್ನೊಳಗೊಂಡ ಶಿಲ್ಪಗಳನ್ನು ಬಿಡಿಸಲಾಗಿದೆ. ಪೂರ್ವದ ಪಟ್ಟಿಕೆಗಳಲ್ಲಿ ರಾಮ, ಲಕ್ಷ್ಮಣ, ಸೀತಾ ನಿಂತುಕೊಂಡಿದ್ದಾರೆ. ಮಧ್ಯದಲ್ಲಿ ರಾಮ ಧನುಷ್ಯ ಹಡಿದು ಜಿಂಕೆಯನ್ನು ಬೆನ್ನಟ್ಟಿ ಓಡುತ್ತಿದ್ದಾನೆ. ಅದರ ಮುಂದಿನ ಭಾಗದಲ್ಲಿ ರಾಮನ ಬಾಣ ಜಿಂಕೆಗೆ ತಗುಲಿದ್ದು, ಬಾಗಿ ಅದನ್ನು ಹಿಡಿಯಲು ಪ್ರಯತ್ನಿಸುತ್ತಿದ್ದಾನೆ. ಮೇಲ್ಭಾಗದ ಪಟ್ಟಿಕೆಯಲ್ಲಿ ರಾವಣ, ಸೀತೆಗೆ ಭಿಕ್ಷೆ ಕೇಳುತ್ತಿದ್ದಾನೆ. ಕೊನೆಯ ಭಾಗದಲ್ಲಿ ರಾವಣ ಸೀತೆಯನ್ನು ಪುಷ್ಪಕ ವಿಮಾನದಲ್ಲಿ ಹೊತ್ತೊಯುತ್ತಿದ್ದಾನೆ. ಜಟಾಯುಧ, ಕೈಯಲ್ಲಿ ಖಡ್ಗ ಹಿಡಿದು ಅವರನ್ನು ತಡೆಯುತ್ತಿರುವ ಚಿತ್ರಣವಿದೆ.
ಪಶ್ಚಿಮ ಭಾಗದ ಪಟ್ಟಿಕೆಯಲ್ಲಿ ವಾಲಿ, ಸುಗ್ರೀವರ ಮಧ್ಯ ಯುದ್ಧ ನಡೆದಿದೆ. ರಾಮ ಬಲಭಾಗದಲ್ಲಿ ನಿಂತು ಬಾಣ ಬಿಡುತ್ತಿದ್ದಾನೆ. ಆತನ ಹಿಂದೆ ನಿಂತ ಇಬ್ಬರು ವಾನರ ವ್ಯಕ್ತಿಗಳು ವಾಲಿಯ ಕಡೆಗೆ ಬೆರಳುಮಾಡಿ ತೋರಿಸುತ್ತಿದ್ದಾರೆ. ಎಡಭಾಗದಲ್ಲಿ ವಾನರರು ಸರ್ಪದ ಮೇಲೆ ಕುಳಿತುಕೊಂಡಿದ್ದಾರೆ. ಉತ್ತರ ಭಾಗದ ಪಟ್ಟಿಕೆಯಲ್ಲಿ ನಾಲ್ಕು ಗೂಡುಗಳಿವೆ. ಒಂದರಲ್ಲಿ ಹನುಮನ ಚಿಕ್ಕ ಶಿಲ್ಪ, ಆತನ ಎದುರಿಗೆ ದೊಡ್ಡ ರಾಕ್ಷಸ ಬಾಯಿ ತೆರೆದು ನುಂಗಲು ಪ್ರಯತ್ನಿಸುತ್ತಿದೆ. ಮುಂದಿನ ಭಾಗದಲ್ಲಿ ಹನುಮಂತ ವನದಲ್ಲಿ ಗಿಡದಿಂದ ಗಿಡಕ್ಕೆ ನೆಗೆಯುತ್ತಿದ್ದಾನೆ. ಕೊನೆಯ ಭಾಗದಲ್ಲಿ ಸೀತೆ ಗಿಡದ ಕೆಳಗೆ ಕುಳಿತುಕೊಂಡಿದ್ದಾಳೆ. ಹನುಮಂತ ಅವಳಿಗೆ ಉಂಗುರ ಕೊಡುತ್ತಿದ್ದಾನೆ. ಬಲಭಾಗದಲ್ಲಿ ಇಬ್ಬರು ರಾಕ್ಷಸರು ನಿದ್ದೆ ಮಾಡುತ್ತಿದ್ದಾರೆ. ದಕ್ಷಿಣ ಭಾಗದ ಪಟ್ಟಿಕೆಯಲ್ಲಿ ವಾನರ ಸೈನ್ಯ ಗುಡ್ಡತಂದುಹಾಕಿ ರಸ್ತೆ ನಿರ್ಮಿಸುತ್ತಿವೆ.
ಸಭಾಮಂಟಪ ಮತ್ತು ಮಹಾಮಂಟಪಗಳ ಮಧ್ಯ ದಾರಿ ಇದೆ. ಮುಂಭಾಗ ಸಭಾಮಂಟಪದ ಪ್ರವೇಶದ್ವಾರವನ್ನು ಕೂಡಿಸಲಾಗಿದೆ. ಅದು ಲತಾಸುರುಳಿ, ವೃತ್ತಾಕಾರದ ಅರ್ಧಗಂಬ, ವಜ್ರಾಕಾರದ ಕೆತ್ತನೆ, ಬಳ್ಳಿಯ ಸಾಲು, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಇಕ್ಕೆಲಗಳಲ್ಲಿ ದ್ವಾರಪಾಲಕರು ಮತ್ತು ಚಾಮರಧಾರೆಯರ ಶಿಲ್ಪಗಳಿಂದ ಕೂಡಿದೆ.
ಮುಂದಿನ ಪಂಟಪದಲ್ಲಿ ಚೌಕಾಕಾರದ ನಾಲ್ಕು ಕಂಬಗಳಿವೆ. ಮುಂಭಾಗದ ಎರಡು ಕಂಬಗಳ ಮೇಲೆ ಕಲಚುರಿ ಮತ್ತು ಯಾದವರ ಕಾಲದ ಶಾಸನಗಳಿವೆ. ಇಲ್ಲಿಯ ಕಂಬಗಳ ಮಾದರಿಯು ಬದಲಾಗಿದ್ದರಿಂದ ಅನಂತರ ದೇವಾಲಯವನ್ನು ವಿಸ್ತರಿಸಿರುವ ಸಾಧ್ಯತೆ ಇದೆ. ಮುಖಮಂಟಪದಲ್ಲಿ ಸು. ಐದು ಅಡಿ ಎತ್ತರದ ನಂದಿ ಶಿಲ್ಪವಿದೆ. ಸುತ್ತಲೂ ಗೋಡೆ ನಿರ್ಮಿಸಿ, ಇದನ್ನೆ ಮುಖ್ಯ ಮೂರ್ತಿಯನ್ನಾಗಿ ಮಾಡಿಕೊಳ್ಳಲಾಗಿದೆ. ದೇವಾಲಯದ ಸುತ್ತಲಿನ ಗೋಡೆಯನ್ನು ಜೀರ್ಣೋದ್ಧಾರಗೊಳಿಸಲಾಗುತ್ತಿದೆ. ಗರ್ಭಗೃಹದ ಗೋಡೆ ನಕ್ಷತ್ರಾಕಾರದಲ್ಲಿದ್ದು, ಮೂರೂ ಭಾಗಗಳು ತ್ರಿರಥದಲ್ಲಿ ಮುಂದೆ ಬಂದಿವೆ. ಅಧಿಷ್ಠಾನದಲ್ಲಿ ಉಪಾನ, ಜಗತಿ, ತ್ರಿಪಟ್ಟ ಕುಮುದ, ಗಳ, ಮಕರ ಪಟ್ಟಿಕೆ ಮತ್ತು ಗಳಗಳಿವೆ. ಭಿತ್ತಿಯಲ್ಲಿ ಅರ್ಧಗಂಬ, ಕೂಟ ಕೋಷ್ಠಕಗಳು, ಮೇಲ್ಭಾಗದ ಮಂಜೂರು ಹಂಸ ಬಂದಿತವಾಗಿದೆ. ಸಭಾಮಂಟಪದ ತಳ ವಿನ್ಯಾಸ ವೃತ್ತಾಕಾರದಲ್ಲಿ ಮುಂದುವರೆದಿದೆ. ಇದರ ಅಧಿಷ್ಠಾನದ ಮೇಲೆ ಅರ್ಧಮುಚ್ಚಿದ ಗೋಡೆಯನ್ನು ನಿರ್ಮಿಸಿ ಸಭಾಮಂಟಪದಲ್ಲಿ ಗಾಳಿ ಬೆಳಕಿನ ವ್ಯವಸ್ಥೆ ಮಾಡಿದಂತೆ ಕಾಣುತ್ತದೆ. ಇದರಿಂದ ಸಭಾಮಂಟಪದಲ್ಲಿ ಇನ್ನೂ ಹೆಚ್ಚಿನ ಕಂಬಗಳಿದ್ದು, ಅದು ಬಾಗಳಿಯ ಕಲ್ಲೇಶ್ವರ ಮತ್ತು ಇಟಗಿಯ ಮಹಾದೇವ ದೇವಾಲಯಗಳ ರಂಗಮಂಟಪಗಳಂತೆ ವಿಶಾಲವಾಗಿದ್ದಿತು.
ಈಶ್ವರ ದೇವಾಲಯ, ಬಸವನ ಬಾಗೇವಾಡಿ : ಈ ದೇವಾಲಯ ಪಟ್ಟಣದ ಮಧ್ಯ ಪಶ್ಚಿಮಾಭಿಮುಖವಾಗಿ ನಿರ್ಮಾಣವಾಗಿದೆ. ಮುಂದಿನ ಭಾಗ (ಪ್ರವೇಶದ್ವಾರ, ಮುಖಮಂಟಪ ಹಾಳಾಗಿದ್ದು, ಸಭಾಮಂಟಪದ ಪೂರ್ವ, ದಕ್ಷಿಣ ಉತ್ತರಭಾಗಗಳಲಲ್ಲಿ ಅಂತರಾಳ ಸಹಿತ ಗರ್ಭಗೃಹಗಳಿವೆ. ಈಗ ಪೂರ್ವದ ಗರ್ಭಗೃಹ ಮತ್ತು ದಕ್ಷಿಣದ ಅಂತರಾಳ ಗರ್ಭಗೃಹಗಳು ಹಾಳಾಗಿವೆ. ಸಭಾಮಂಟಪದ ಮಧ್ಯದ ಕಂಬಗಳು ಚಚ್ಚೌಕ ಪೀಠ, ಅಸಮ ಚೌಕಾಕಾರ ಪದ್ಮಬಂಧ, ಮೇಲೆ ೧೬ ಭಾಗಗಳ ಪಟ್ಟಿಕೆಗಳು, ವೃತ್ತಾಕಾರದ ಮುಚ್ಚಳ ಚೌಕಾಕಾರದ ಫಲಕ, ಬೊದಿಗೆಯನ್ನು ಹೊಂದಿವೆ. ಸಭಾಮಂಟಪದ ಪೂರ್ವ, ಉತ್ತರ ಗೋಡೆಗೆ ದೇವಕೊಷ್ಟಕಗಳಿವೆ. ಸಭಾಮಂಟಪಕ್ಕೆ ಹೊಂದಿಕೊಂಡು ಪೂರ್ವಭಾಗದಲ್ಲಿ ಅಂತರಾಳ ಮಾತ್ರವಿದೆ. ಉತ್ತರಭಾಗದ ಅಂತರಾಳ ಸಹಿತ ಗರ್ಭಗೃಹವಿದ್ದು, ಪ್ರವೇಶ ದ್ವಾರ ಪಟ್ಟಿಕೆಗಳಿಂದ ಕೂಡಿದೆ. ಗರ್ಭಗೃಹದಲ್ಲಿ ಶಿವಲಿಂಗ, ಅಂತರಾಳದಲ್ಲಿ ನಂದಿ ಮೂರ್ತಿಗಳನ್ನು ಪ್ರತಿಷ್ಠಾಪಿಸಲಾಗಿದೆ.
ದೇವಾಲಯದ ಹೊರಗೋಡೆಯ ಅಧಿಷ್ಠಾನ ಮತ್ತು ಗೋಡೆಯ ಮೇಲೆ ಅಡ್ಡಕಪಟ್ಟಿಕೆಗಳಿವೆ. ಗರ್ಭಗೃಹದ ಮೇಲೆ ಸೋಪಾನಗಳಿಂದ ಕೂಡಿದ ಶಿಖರವಿದೆ.
ಕಲ್ಮೇಶ್ವರ ದೇವಾಲಯ, ಇಂಗಳೇಶ್ವರ : ಗ್ರಾಮದ ೧ ಕಿ.ಮೀ. ದಕ್ಷಿಣಕ್ಕೆ ಹಾಳು ತೆಂಗಳೇಶ್ವರದಲ್ಲಿ ಪೂರ್ವಾಭಿಮುಖವಾಗಿ ಈ ದೇವಾಲಯವು ನಿರ್ಮಾಣವಾಗಿದೆ. ಇದು ಮುಖಮಂಟಪ ಪಶ್ಚಿಮ, ದಕ್ಷಿಣ, ಉತ್ತರ ಭಾಗಗಳಲ್ಲಿ ಗರ್ಭಗೃಹಗಳು, ಅವುಗಳ ಮುಂಭಾಗದ ಅಂತರಾಳಗಳು, ಸಭಾಮಂಟಪ ಮತ್ತು ಮುಖಮಂಟಪಗಳಿಂದ ಕೂಡಿದೆ. ಈಗ ಮುಖಮಂಟಪ ಹಾಗೂ ಸಭಾಮಂಟಪ ಹಾಳಾಗಿದ್ದು, ತಳಪಾಯ ಮಾತ್ರ ಉಳಿದಿದೆ. ಪಶ್ಚಿಮದ ಅಂತರಾಳದ ದ್ವಾರಕ್ಕೆ ಅರ್ಧಗಂಭಗಳು ಚಾಮರ ಹಿಡಿದು ಸಮಭಂಗಿಯಲ್ಲಿ ನಿಂತ ದ್ವಾರಪಾಲಕ ಶಿಲ್ಪಗಳು ಮತ್ತು ಇಕ್ಕೆಲಗಳಲ್ಲಿ ಜಾಲಂಧ್ರಗಳಿವೆ. ಗರ್ಭಗೃಹದ ದ್ವಾರವು ಹೂವಿನ ಎಸಳುಗಳು, ಅರ್ಧಗಂಬ, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಡಮರು-ತ್ರಿಶೂಲಗಳನ್ನು ಹಿಡಿದಿರುವ ದ್ವಾರಪಾಲಕರು ಮತ್ತು ಚಾಮರ ಹಿಡಿದು ಸಮಭಂಗಿಯಲ್ಲಿ ನಿಮತ ದ್ವಾರಪಾಲಕ ಶಿಲ್ಪಗಳು ಮತ್ತು ಇಕ್ಕೆಲಗಳಲ್ಲಿ ಜಾಲಂಧ್ರಗಳಿವೆ. ಗರ್ಭಗೃಹದ ದ್ವಾರವು ಹೂವಿನ ಎಸಳುಗಳು, ಅರ್ಧಗಂಬ, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಡಮರು-ತ್ರಿಶೂಲಗಳನ್ನು ಹಿಡಿದಿರುವ ದ್ವಾರಪಾಲಕರು ಮತ್ತು ಚಾಮರಧಾರೆಯರ ಶಿಲ್ಪಗಳಿವೆ. ಗರ್ಭಗೃಹದಲ್ಲಿ ಶಿಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ದಕ್ಷಿಣ, ಉತ್ತರ ಭಾಗಗಳಲ್ಲಿ ಚಿಕ್ಕ ಗರ್ಭಗೃಹಗಳು, ಮುಂಭಾಗ ತೆರೆದ ಅಂತರಾಳಗಳಿವೆ. ಈಗ ಉಳಿದಿರುವ ಗೋಡೆಯ ಮೇಲೆ ಶಿಖರ ಪಟ್ಟಿಕೆಗಳಿಂದ ಕೂಡಿದ ಅರ್ಧಗಂಬಗಳಿವೆ. ಗರ್ಭಗೃಹದ ಮೇಲ್ಭಾಗ ಅಂತಸ್ತಿನಿಂದ (ತಲಗಳು) ಕೂಡಿದ ಹಾಳಾದ ಅವಸ್ಥೆಯಲ್ಲಿರುವ ಶಿಖರವಿದೆ.
ಕಲ್ಮೇಶ್ವರ ದೇವಾಲಯದ ದಕ್ಷಿಣ ಭಾಗದಲ್ಲಿ ಉತ್ತರಾಭಿಮುಖವಾಗಿ ನಿರ್ಮಾಣವಾಗಿರುವ ಈಶ್ವರ ದೇವಾಲಯವಿದೆ. ವಿಶಾಲವಾದ ಸಭವಂಟಪದಲ್ಲಿ ಮಧ್ಯದ ನಾಲ್ಕು ಕಂಬಗಳು ಕೆಳಗೆ ಅಸಮ ಚೌಕಾಕಾರ, ಮೇಲೆ ಅಷ್ಟಭಾಗ, ಅದರ ಮೇಲ್ಭಾಗ ಚೌಕ ಮುಖಗಳು, ವೃತ್ತಾಕಾರದ ಮುಚ್ಚಳ, ಫಲಕ, ಬೋದಿಗೆಗಳಿಂದ ಕೂಡಿವೆ. ಗರ್ಭಗೃಹ ಹಾಳಾಗಿದೆ.
ಶೋಭಾನದೇವರ ಗುಡಿ, ಇಂಗಳೇಶ್ವರ : ಗ್ರಾಮದ ದಕ್ಷಿಣ ಭಾಗದಲ್ಲಿ ಪೂರ್ವಾಭಿಮುಖವಾಗಿ ಕೆಂಪು ಮರುಳು ಶಿಲೆಯಲ್ಲಿ ನಿರ್ಮಾಣವಾಗಿದೆ. ಗರ್ಭಗೃಹ, ಅಂತರಾಳ, ಸಭಾಮಂಟಪ ಮತ್ತು ಮುಖಮಂಟಪ ಭಾಗಗಳನ್ನೊಳಗೊಂಡಿದೆ. ಈಗ ಮುಖಮಂಟಪ ಹಾಳಾಗಿದ್ದು, ಸಭಾಮಂಟಪದ ಮಧ್ಯದ ನಾಲ್ಕು ಕಂಬಗಳು ಕೆಳಗೆ ಮೇಲೆ ಚೌಕಾಕಾರ ಮೇಲೆ ೧೬-೮ ಭಾಗದ ಪಟ್ಟಿಕೆ ವೃತ್ತಾಕಾರದ ಫಲಕ ಬೋದಿಗೆಯನ್ನು ಹೊಂದಿವೆ. ಮಧ್ಯದ ಭುವನೇಶ್ವರಿಯಲ್ಲಿ ಅಷ್ಟದಿಕ್ಪಾಲಕರು, ಮಧ್ಯ ಅಷ್ಟ ಭುಜಗಳನ್ನು ಹೊಂದಿದ ನಟರಾಜ, ಕೆಳಭಾಗ ಚಾಮರಧಾರೆಯರಿದ್ದಾರೆ. ತೆರೆದ ಅಂತರಾಳದ ಪ್ರವೇಶದ ಮೇಲ್ಭಾಗ ಮಕರ ತೋರಣವಿದೆ. ಗರ್ಭಗೃಹದ ದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಶಿಲ್ಪ, ಗರ್ಭಗೃಹದಲ್ಲಿ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ಹೊರಗೋಡೆಗೆ ಅರ್ಧಗಂಬಗಳು, ಅವುಗಳ ಮೇಲೆ ಬೋದಿಗೆಗಳಿವೆ. ಈ ದೇವಾಲಯದ ಲಕ್ಷಣಗಳಿಂದ ರಾಷ್ಟ್ರಕೂಟರ ಉತ್ತರಾರ್ಧದ್ಲಲಿ ನಿರ್ಮಾಣವಾಗಿದೆ ಎಂದು ಹೇಳಬಹುದು.
ಸೋಮನಾಥ ದೇವಾಲಯ, ಇಂಗಳೇಶ್ವರ : ಈ ಗುಡಿ ಇಂಗಳೇಶ್ವರ ಗ್ರಾಮದ ಮಧ್ಯ ಪಶ್ಚಿಮಾಭಿಮುಖವಾಗಿ ನಿರ್ಮಾಣವಾಗಿದೆ. ಪೂರ್ವ, ದಕ್ಷಿಣ, ಉತ್ತರ ಭಾಗಗಳಲ್ಲಿ ಅಂತರಾಳ ಸಹಿತ ಗರ್ಭಗೃಹಗಳು, ಸಭಾಮಂಟಪ ಮತ್ತು ರಂಗಮಂಟಪಗಳಿಂದ ಕೂಡಿದೆ. ತೆರೆದ ರಂಗಮಂಟಪಕ್ಕೆ ಸುತ್ತಲೂ ಕಕ್ಷಾಸನ ಹಾಗೂ ಪಶ್ಚಿಮ, ದಕ್ಷಿಣಭಾಗಗಳಲ್ಲಿ ಪ್ರವೇಶಗಳಿವೆ. ರಂಗಮಂಟಪದ ಮಧ್ಯದ ನಾಲ್ಕು ಕಂಬಗಳು ಚಚ್ಚೌಕ ಪೀಠ ಕಾಂಡದ ಕೆಳಭಾಗ ಅಸಮ ಚೌಕಾಕಾರ ಅದರ ಮೇಲೆ ವೃತ್ತಾಕಾರ, ಅದರಲ್ಲಿ ಮಣಿಹಾರ, ಪತ್ರಲತೆ, ಲತಾಸುಳಿವುಗಳಿವೆ, ಮೇಲ್ಭಾಗ ಚಚ್ಚೌಕ, ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ ಹಾಗೂ ಬೋದಿಗೆಗಳಿಂದ ಕೂಡಿವೆ.
ಸಭಾಮಂಟಪದ ದ್ವಾರವು ಅರ್ಧಗಂಬ, ಹೂವಿನ ಎಸಳುಗಳಿಂದ ಕೂಡಿದೆ. ಅದರಲ್ಲಿಯ ಕಂಬಗಳು ರಂಗಮಂಟಪದಂತಿದ್ದು, ಕೆಳಗಿನ ಚೌಕಾಕಾರದ ಮೇಲೆ  ೧೬ ಭಾಗಗಳನ್ನೊಳಗೊಂಡು ವೃತ್ತಾಕರದಲ್ಲಿವೆ. ಮೂರೂ ಗರ್ಭಗೃಹಗಳ ಮುಂಭಾಗ ತೆರೆದ ಅಂತರಾಳಗಳಿಗೆ ಪ್ರವೇಶದ ಇಕ್ಕೆಲುಗಳಲ್ಲಿ ಎರಡು ಕಂಬಗಳಿವೆ. ಪೂರ್ವದ ಅಂತರಾಳದ ಕಂಬಗಳ ಮೆಲೆ ಚಾಮರ ಹಿಡಿದು ನಿಂತ ದ್ವಾರಪಾಲಕ ಮೂರ್ತಿಗಳಿವೆ. ಗರ್ಭಗೃಹದ ದ್ವಾರ ಅರ್ಧಗಂಬ, ಲತಾಸುರುಳಿ, ಹೂವಿನ ಎಸಳು, ಮೇಲ್ಭಾಗ ರೇಖಾನಾಗರ ಶಿಖರಗಳಿಂದ ಕೂಡಿದೆ. ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಇಕ್ಕೆಲಗಳಲ್ಲಿ ದ್ವಾರಪಾಲಕರು ಮತ್ತು ಚಾಮರಧಾರೆಯರ ಶಿಲ್ಪಗಳಿವೆ. ದಕ್ಶಿಣ ಗರ್ಭಗೃಹದ ಪ್ರವೇಶ ದ್ವಾರಕ್ಕೆ ಬಿಲ್ಲು – ಬಾಣ ಹಿಡಿದು ನಿಂತ ಸ್ತ್ರೀ ದ್ವಾರಪಾಲಕರಿರುವುದು ವಿಶೇಷ. ಮೂರೂ ಗರ್ಭಗೃಹಗಳಲ್ಲಿ ಶಿವಲಿಂಗಗಳನ್ನು ಪ್ರತಿಷ್ಠಾಪಿಸಲಗಿದೆ.
ದೇವಾಲಯದ ಹೊರಗೋಡೆಯನ್ನು ಜೀರ್ಣಗೊಳಿಸಲಾಗಿದ್ದು, ಸಭಾಮಂಟಪದ ಅಧಿಷ್ಠಾನ ಭಾಗದಲ್ಲಿ ಉಪಾನ, ಜಗತಿ, ಗಳ ಮತ್ತು ಪದ್ಮ ಪಟ್ಟಿಕೆಗಳು ಮಾತ್ರ ಗೋಚರಿಸುತ್ತವೆ.
ಈ ಗ್ರಾಮದ ಮಧ್ಯದಲ್ಲಿ ಪೂರ್ವಾಭಿಮುಖವಾಗಿ ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳಿಂದ ಕೂಡಿದ ಕಲ್ಮೇಶ್ವರ ದೇವಾಲಯವಿದೆ. ಸಭಾಮಂಟದಲ್ಲಿಯ ಕಂಬಗಳು ಗ್ರಾಮದ ಇತರ ದೇವಾಲಯಗಳ ಕಂಬಗಳ ಮಾದರಿಯಲ್ಲಿವೆ.
ಅಂತರಾಳದ ಇಕ್ಕೆಲಗಳಲ್ಲಿ ಗೂಡುಗಳು, ಪ್ರವೇಶದಲ್ಲಿರುವ ಕಂಬಗಳ ಮೇಲೆ ಚಾಮರ ಹಿಡಿದು  ನಿಂತ ದ್ವಾರಪಾಲರ ಶಿಲ್ಪಗಳಿವೆ. ಗರ್ಭಗೃಹದ ದ್ವಾರವು ಅರ್ಧಗಂಬ, ಹೂವಿನ ಎಸಳು, ಲಲಾಟಬಿಂಬದಲ್ಲಿ ಶಿವಲಿಂಗ ಅದರ ಎದುರಿಗೆ ಕುಳಿತ ವ್ಯಕ್ತಿ ಪೂಜೆಸಲ್ಲಿಸುವಂತಿದೆ. ಗರ್ಭಗೃಹದಲ್ಲಿ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ.
ದೇವಾಲಯದ ಹೊರಗೋಡೆಗೆ ಪದ್ಮಾಲಂಕೃತ ಅರ್ಧಗಂಬಗಳು ಫಲಕ ಬೋದಿಗೆಗಳನ್ನು ಹೊಂದಿವೆ. ಹೊರಗೋಡೆಯ ಮೂರು ಮುಖಗಳಲ್ಲಿ ಅರ್ಧಗಂಭ, ದ್ರಾವಿಡ ಶಿಖರಪಟ್ಟಿಕೆಗಳಿಂದ ಅಲಂಕರಣಗೊಳಿಸಿದ ದೇವಕೋಷ್ಠಕಗಳಿವೆ. ಗರ್ಭಗೃಹದ ಮೇಲೆ ತಲಗಳಿಂದ ಕೂಡಿದ ದ್ರಾವಿಡ ಮಾದರಿಯ ಶಿಖರವಿದೆ.
ರಾಮೇಶ್ವರ ದೇವಾಲಯ, ಮನಗೂಳಿ : ಶಾಸನಗಳಲ್ಲಿ ಗ್ರಾಮನ್ನು ಮನುಕವಳ್ಳಿ, ಮಣಿಂಗವಳ್ಳಿ ಎಂದು ಕರೆಯಲಾಗಿದೆ. ಕ್ರಿ.ಶ. ೧೧೬೧ರ ಶಾಸನದಲ್ಲಿ ಚಂದಿರಾಜ ಮತ್ತು ಚಂದ್ರಾಂಬಿಕೆಯರ ಮಗ ಬಸವ (ಬಸವಯ್ಯರಸ) ನೆಂಬುವನು ಕಲಿದೇವೇಶ್ವರ ದೇವಾಲಯವನ್ನು ಕಟ್ಟಿಸಿದನು. ಇದಕ್ಕೆ ಅಯ್ಯಾವಳೆ ಅಯನೂರ್ವಸ್ವಾಮಿಗಳು ಹಾಗೂ ಗ್ರಾಮದ ಮಹಾಜನರು ಭೂದಾನಮಾಡಿದ ಉಲ್ಲೇಖವಿದೆ.[38]
ಮನಗೂಳಿ ಗ್ರಾಮದ ಮಧ್ಯದಲ್ಲಿರುವ ರಾಮೇಶ್ವರ ದೇವಾಲಯವು ದಕ್ಷಿಣಾಭಿಮುಖವಾಗಿ ನಿರ್ಮಾಣವಾಗಿದೆ. ಪ್ರಸ್ತುತ ದೇವಾಲಯ ಗರ್ಭಗೃಹ, ಸಭಾಮಂಟಪ ಮತ್ತು ಮುಖಮಂಟಪಗಳಿಂದ ಕೂಡಿದೆ. ಗರ್ಭಗೃಹದ ಪ್ರವೇಶದ್ವಾರ ಅರ್ಧಗಂಭ, ಲಲಾಟಬಿಂಬದಲ್ಲಿ ಪದ್ಮ, ಇಕ್ಕೆಲಗಳಲ್ಲಿ ದ್ವಾರಪಾಲಕರ ಬದಲಾಗಿ ಪದ್ಮಗಳಿವೆ. ಒಳಗೆ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಗಿದೆ. ಗರ್ಭಗೃಹದ ಸುತ್ತಲೂ ಪ್ರದಕ್ಷಿಣಾಪಥವಿದೆ. ಇದು ಈ ಪ್ರದೇಶದ ಏಕೈಕ ಸಾಂದಾರ ಮಾದರಿಯ ದೇವಾಲಯವಾಗಿದೆ. ಸಭಾಮಂಟಪದ ಮಧ್ಯ ಎರಡು ಸಾಲಿನಲ್ಲಿ ನಾಲ್ಕರಂತೆ ಎಂಟು ಕಂಬಗಳಿವೆ. ಅವು ಕೆಳಗೆ ಅಸಮ ಚೌಕಾಕಾರ, ಮೇಲ್ಭಾಗ ವೃತ್ತಾಕಾರ (ಘಂಟಾ ಮಾದರಿ), ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ, ಬೋದಿಗೆಗಳಿಂದ ಕೂಡಿವೆ. ಸಭಾಮಂಟಪದ ಮುಂಭಾಗದಲ್ಲಿ ಕಮಾನುಗಳನ್ನು ನಿರ್ಮಿಸಲಾಗಿದೆ. ಈ ಕಮಾನುಗಳಿರುವ ಅಂಕಣ ಉಳಿದ ಭಾಗಕ್ಕಿಂತ ಒಂದು ಮೀ. ಎತ್ತರದಲ್ಲಿದೆ. ಸೋಪಾನಗಳಿಂದ ಇಳಿದು ದೇವಾಲಯವನ್ನು ಪ್ರವೇಶಿಸಬೇಕು. ಹೊರಗೋಡೆಯ ಅಧಿಷ್ಠಾನಭಾಗ ನೆಲದಲ್ಲಿ ಹೂತಿದ್ದು, ಸರಳ ಶೈಲಿಯ ಭಿತ್ತಿಯನ್ನು ಜೀರ್ಣೋದ್ಧಾರಗೊಳಿಸಿ, ಗರ್ಭಗೃಹದ ಮೇಲೆ ಶಿಖರ ನಿರ್ಮಿಸಲಾಗಿದೆ.

ಬಸವನ ಬಾಗೇವಾಡಿ: ೭. ವಾಸ್ತುಶಿಲ್ಪ ಮತ್ತು ಮೂರ್ತಿಶಿಲ್ಪ ಕಲೆ (೨)
ಮಕ್ತೇಶ್ವರ ದೇವಾಲಯ, ಮುತ್ತಗಿ : ಗ್ರಾಮದ ಮಧ್ಯ ಲಕ್ಷ್ಮೀ-ನಾರಾಯಣ ದೇವಾಲಯದ ಆವರಣದಲ್ಲಿ ಪೂರ್ವಾಭಿಮುಖವಾಗಿ ನಿರ್ಮಾಣವಾದ ಚಿಕ್ಕ ಗುಡಿ. ಈ ದೇವಾಲಯದಿಂದಲೇ ಗ್ರಾಮಕ್ಕೆ ಮುತ್ತಗಿಯೆಂಬ ನಾಮ ಪ್ರಾಪ್ತವಾಯಿತೆಂದು ಸ್ಥಳೀಯರ ಹೇಳಿಕೆ. ಇದು ಗರ್ಭಗೃಹ, ಮತ್ತು ತೆರದ ಮುಖಮಂಟಪಗಳಿಂದ ಕೂಡಿದೆ. ಗರ್ಭಗೃಹದ ಪ್ರವೇಶದ್ವಾರಕ್ಕೆ ಲತಾಸುರುಳಿ, ಅರ್ಧಗಂಬ, ಮೇಲ್ಭಾಗ ರೇಖಾನಾಗರ ಶಿಖರಪಟ್ಟಿಕೆಗಳಿವೆ. ಇಕ್ಕೆಲಗಳಲ್ಲಿ ದ್ವಾರಪಾಲಕರ ಬದಲಾಗಿ ಪೂರ್ಣಕುಂಭಗಳಿವೆ. ಒಳಗೆ ಚಿಕ್ಕ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ಮುಖಮಂಟಪದ ಸುತ್ತಲೂ ಜಗತಿ, ಮುಂಭಾಗ ಎರಡು ವೃತ್ತಾಕಾರದ ಅಲಂಕೃತ ಕಂಬಗಳನ್ನು ನಿಲ್ಲಿಸಲಾಗಿದೆ. ದೇವಾಲಯದ ಹೊರಗೊಡೆಯ ಅಧಿಷ್ಠಾನ ಭಾಗದಲ್ಲಿ ಉಪಾನ ಜಗತಿ, ಕಂಠ, ಕುಮುದ, ಪದ್ಮಭಾಗಗಳಿವೆ. ಭಿತ್ತಿಯಲ್ಲಿ ಅರ್ಧಗಂಬ, ದ್ರಾವಿಡ ಶೈಲಿಯ ಶಿಕರಪಟ್ಟಿಕೆಗಳನ್ನೊಳಗೊಂಡ ಗೂಡುಗಳು, ಕಪೋತ ಭಾಗದಲ್ಲಿ ಸುತ್ತಲೂ ಮಂಜೂರು ಇದ್ದು, ಗರ್ಭಗೃಹದ ಮೇಲಿನ ಶಿಖರ ಹಾಳಾಗಿದೆ.
ಈಶ್ವರ ದೇವಾಲಯ, ಮುತ್ತಗಿ : ಲಕ್ಷ್ಮೀ-ನಾರಾಯಣ ದೇವಾಲಯದ ಉತ್ತರ ಭಾಗದಲ್ಲಿ ಅಗ್ನಿ ಶಿಲೆಯನ್ನು ಬಳಸಿ ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳನ್ನೊಳಗೊಂಡು ಪೂರ್ವಾಭಿಮುಖವಾಗಿ ನಿರ್ಮಿಸಲಗಿದೆ. ಗರ್ಭಗೃಹದ ಪ್ರವೇಶದ್ವಾರಕ್ಕೆ ಪದ್ಮ, ಲತಾಸುರುಳಿ, ಹೂವಿನ ಎಸಳು, ಅರ್ಧಗಂಬಗಳಿಂದ ಕೂಡಿದೆ. ಲಲಾಟಬಿಂಬದಲ್ಲಿ ಗಣೇಶ ಇಕ್ಕೆಲಗಳಲ್ಲಿ ಶಂಖ, ದರ್ಪಣ, ಗದಾ ಹಿಡಿದುನಿಂತ ದ್ವಾರಪಾಲಕ ಮತ್ತು ಚಾಮರಧಾರೆಯರ ಶಿಲ್ಪಗಳಿವೆ. ಒಳಗೆ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ಅಂತರಾಳದ ಪ್ರವೇಶದ್ವಾರಕ್ಕೆ ಅರ್ಧಗಂಬ ಮೇಲ್ಭಾಗ ರೇಖಾನಾಗರ ಶಿಖರಪಟ್ಟಿಕೆಗಳಿವೆ. ಸಭಾಮಂಟಪಕ್ಕೆ ಪೂರ್ವ ಮತ್ತು ದಕ್ಷಿಣ ಭಾಗಗಳಲ್ಲಿ ಪ್ರವೇಶದ್ವಾರಗಳಿವೆ.
ಸಭಾಮಂಟಪದ ಮಧ್ಯ ನಾಲ್ಕು ಕಂಬಗಳು ಕೆಳಗೆ-ಮೇಲೆ ಚೌಕ, ಮಧ್ಯ ೧೬-೮-೧೬ ಭಾಗದ ಪಟ್ಟಿಕೆ, ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ, ಬೋದಿಗೆಗಳಿಂದ ಕೂಡಿವೆ. ವೃತ್ತಾಕಾರದಲ್ಲಿ ಹೂಬಳ್ಳಿ, ಪದ್ಮ ಪಟ್ಟಿಕೆಗಳಿವೆ. ಭುವನೇಶ್ವರಿಯಲ್ಲಿ ಅಷ್ಟಭುಜದ ನಟರಾಜ, ಕೆಳಭಾಗ ಚಾಮರಧಾರೆಯರ ಶಿಲ್ಪಗಳಿವೆ. ಅಂತರಾಳದ ಗೋಡೆಗೆ ಅರ್ಧಗಂಬ, ಪಟ್ಟಿಕೆಗಳಿಂದ ಕೂಡಿದ ದೇವಕೋಷ್ಠಕಗಳಿವೆ. ಮುಖಮಂಟಪದಲ್ಲಿ ಕಕ್ಷಾಸನ ಅದರ ಮೇಲೆ ಚೌಕಾಕಾರದ ಕಂಬಗಳು ಹಾಗೂ ಮೇಲ್ಭಾಗ ಮುಂಚಾಚಿದ ಮಂಜೂರು ಇದೆ.
ದೇವಾಲಯದ ಹೊರಗೋಡೆಯ ಅಧಿಷ್ಠಾನ ಉಪಾನ, ಜಗತಿ, ಕಂಠ, ಕುಮುದ, ಪಟ್ಟಿಕೆಗಳಿಂದ ಕೂಡಿದೆ. ಭಿತ್ತಿಯಲ್ಲಿ ದ್ರಾವಿಡ ಶಿಖರಪಟ್ಟಿಕೆಗಳನ್ನೊಳಗೊಂಡ ಅರ್ಧಗಂಬಗಳಿವೆ. ಇದರ ಲಕ್ಷಣಗಳಿಂದಾಗಿ ವೈಷ್ಣವ ದೇವಾಲಯವಾಗಿದ್ದು, ಶಾಸನೋಲ್ಲೇಖಿತ ಪ್ರಸನ್ನ ಚನ್ನಕೇಶವ ದೇವಾಲಯವಾಗಿರಬಹುದು.
ಈ ಗ್ರಾಮದಲ್ಲಿ ಶಾಸನೊಲ್ಲೇಖಿತ ಶಿವಲಿಂಗ (ಸಂಗಮೇಶ್ವರ) ದೇವಾಲಯ, ರಾಮೇಶ್ವರ ದೇವಾಲಯ ಮತ್ತು ಗ್ರಾಮದಿಂದ ಒಂದು ಕಿ.ಮೀ. ದೂರದಲ್ಲಿರುವ ಈಶ್ವರ ದೇವಾಲಯಗಳು ಕಲ್ಯಾಣ ಚಾಳುಕ್ಯರ ಕಾಲದ ನಿರ್ಮಿತಿಗಳಾಗಿವೆ.
ರಾಮಲಿಂಗೇಶ್ವರ ದೇವಾಲಯ, ಇಟಗಿ : ಎತ್ತರ ಜಗತಿಯ ಮೇಲೆ ಕೆಂಪು ಮರುಳು ಶಿಲೆಯಲ್ಲಿ ಪೂರ್ವಾಭಿಮುಖವಾಗಿ ನಿರ್ಮಾಣವಾದ ಈ ದೇವಾಲಯ ಮೂರು ಗರ್ಭಗ್ರಹಗಳು, ಅಂತರಾಳಗಳು ಮತ್ತು ಸಭಾಮಂಟಪಗಳಿಂದ ಕೂಡಿದೆ. ಉತ್ತರ ಗರ್ಭಗೃಹದ ಪ್ರವೇಶದ್ವಾರಕ್ಕೆ ಅರ್ಧಗಂಬ, ಲಲಾಬಿಂಬದಲ್ಲಿ ಗಜಲಕ್ಷ್ಮಿ, ಇಕ್ಕೆಲಗಳಲ್ಲಿ ಚಾಮರಧಾರೆಯರ ಶಿಲ್ಪಗಳಿವೆ. ಪೂರ್ವ, ಉತ್ತರ ಗರ್ಭಗೃಹದ ದ್ವಾರಗಳು ಇದೆ. ಮಾದರಿಯಲ್ಲಿದ್ದರೂ ಅವುಗಳ ಲಲಾಟಬಿಂಬದಲ್ಲಿ ಯಾವುದೇ ಶಿಲ್ಪಗಳಿಲ್ಲ. ಈ ಎಲ್ಲ ಗರ್ಭಗೃಹಗಳಲ್ಲಿ ರಾಮಲಿಂಗೇಶ್ವರ, ಸಂಗಮೇಶ್ವರ ಮತ್ತು ಈಶ್ವರ ಎಂಬ ಹೆಸರಿನ ಶಿವಲಿಂಗಗಳನ್ನು ಪ್ರತಿಷ್ಠಾಪಿಸಲಾಗಿದೆ. ಸಭಾಮಂಟಪದ ಮಧ್ಯ ನಾಲ್ಕು ಕಂಬಗಳು ಕೆಳಗೆ ಮೇಲೆ ಚೌಕ, ಮಧ್ಯ ೮-೧೬ ಭಾಗದ ಪಟ್ಟಿಕೆ, ವೃತ್ತಾಕಾರದ ಕುಂಭ, ಚೌಕಾಕಾರದ ಫಲಕ, ಬೋದಿಗೆಗಳಿಂದ ಕೂಡಿವೆ. ಮುಖಮಂಟಪದ ಎರಡೂ ಭಾಗಗಳಲ್ಲಿ ಮತ್ತು ಮುಂಭಾಗ ಕಕ್ಷಾಸನಗಳು, ನಾಲ್ಕು ವೃತ್ತಾಕಾರದ ಸಾಲುಗಂಬಗಳು ಹಾಗೂ ಪ್ರವೇಶದಲ್ಲಿ ಮೇಲೆರಲು ಸೋಪಾನಗಳನ್ನು ರಚಿಸಲಾಗಿದೆ. ಮೇಲ್ಭಾಗ ಸುತ್ತಲೂ ಮುಂಚಾಚಿದ ಮಂಜೂರು ಇದೆ.
ಹೊರಗೋಡೆಯ ಅಧಿಷ್ಠಾನದಲ್ಲಿ ಉಪಾನ, ಜಗತಿ, ತ್ರಿಪಟ್ಟ, ಕುಮುದ, ಕಂಪ, ಭಾಗಗಳಿವೆ. ಸರಳ ಶೈಲಿಯ ಭಿತ್ತಿಯಲ್ಲಿ ಅರ್ಧಗಂಬಗಳು ಮತ್ತು ಕಕ್ಷಾಸನದ ಹಿಂಭಾಗದಲ್ಲಿ ಪದ್ಮ ಸಾಲು, ಪೂರ್ಣಕುಂಭಗಳಿವೆ. ದೇವಾಲಯದ ವಾಸ್ತು ಲಕ್ಷಣಗಳಿಂದ ಇದು ರಾಷ್ಟ್ರಕೂಟರ ಉತ್ತರಾರ್ಧ ಇಲ್ಲವೆ. ಚಾಲುಕ್ಯರ ಪೂರ್ವಾರ್ಧದಲ್ಲಿ ರಚನೆಯಾಗಿರಬಹುದು.
ಮಹದೇವ ದೇವಾಲಯ, ಹೆಬ್ಬಾಳ : ಗ್ರಾಮದ ನೈಋತ್ಯಕ್ಕೆ ಹಾಳೂರಲ್ಲಿ ಚಾಳುಕ್ಯರ ಕಾಲದ ಕೆಲುವು  ದೇವಾಲಯಗಳಿವೆ, ಇಲ್ಲಿಯ ಶಾಸನಗಳು ದಕ್ಷಿಣ ಸೋಮನಾಥ, ಮೂಲಸ್ಥಾನ ದೇವಾಲಯಗಳನ್ನು ಉಲ್ಲೇಖಿಸುತ್ತವೆ.[1] ಅಲ್ಲದೇ ೧೦೯೫ರ ಶಾಸನದಲ್ಲಿ ಆರನೆಯ ವಿಕ್ರಮಾದಿತ್ಯನ ಮಗ ಯುವರಾಜ ಮಲ್ಲಿಕಾರ್ಜುನನ ಅನುಮತಿ ಪಡೆದು ದಂಡನಾಯಕ ಭೀವಯ್ಯನು ಸರಸ್ವತಿ ದೇವಾಲಯಕ್ಕೆ ದಾನಮಾಡಿದ ಉಲ್ಲೇಖವಿದೆ.[2] ಮುಖ್ಯ ಮಾಹಾದೇವ ದೇವಾಲಯದ ದಕ್ಷಣ ಭಾಗದಲ್ಲಿ ಎರಡು ಹಾಳು ದೇಗುಲಗಳಿವೆ. ಅದರಲ್ಲೊಂದನ್ನು ಸ್ಥಳೀಯರು ರಾಮಲಿಂಗೇಶ್ವರ ದೇವಾಲಯವೆಂದು ಕರೆಯುತ್ತಾರೆ. ಇನ್ನೊಂದು ಸರಸ್ವತಿ ದೇವಾಲಯವಾಗಿರಲು ಸಾಧ್ಯತೆ ಇದೆ. ಕರ್ನಾಟಕದಲ್ಲಿ ಸರಸ್ವತಿ ದೇವಾಲಯಗಳ ನಿರ್ಮಾಣ ಬಹಳ ವಿರಳ. ಶಿಲ್ಪಿಗಳ ಕೇಂದ್ರವಾಗಿದ್ದ ಗದಗದಲ್ಲಿಯ ಸರಸ್ವತಿ ದೇವಾಲಯವನ್ನು ಬಿಟ್ಟರೆ, ಹೆಬ್ಬಾಳದಲ್ಲಿ ಮಾತ್ರ ರಚನೆಯಾಗಿರುವುದು ಕಂಡುಬರುತ್ತದೆ. ಪ್ರಾಚೀನ ಕಾಲದಲ್ಲಿ ಸರಸ್ವತಿ ಶಿಲ್ಪಿಗಳ ಆರಾಧ್ಯ ದೈವವಾಗಿತ್ತು. ಹನ್ನೆರಡು ಹಳ್ಳಿಗಳ ಆಡಳಿತ ಭಾಗವಾಗಿದ್ದ ಹೆಬ್ಬಾಳ, ಈ ಭಾಗದ ದೇವಾಲಯಗಳ ಕೆಸಲ ಮಡಿದ ಶಿಲ್ಪಗಳ ಕೇಂದ್ರವಾಗಿತ್ತೇ ಎಂಬುವುದನ್ನು ಹೆಚ್ಚಿನ ಅಧ್ಯಯನದ ಮೂಲಕ ಕಂಡುಕೊಳ್ಳುಬೇಕಿದೆ.
ಮಹಾದೇವ ದೇವಾಲಯ ಗರ್ಭಗೃಹ, ಅಂತರಾಳ, ಸಭಾಮಂಟಪ ಮತ್ತು ಮುಖಮಂಟಪಗಳನ್ನೊಳಗೊಂಡು ಅಗ್ನಿ ಶಿಲೆಯಲ್ಲಿ ನಿರ್ಮಾಣವಾಗಿದೆ. ಗರ್ಭಗೃಹದ ಪ್ರವೇಶದ್ವಾರ ಸರಳಶೈಲಿಯಲ್ಲಿದ್ದು, ಒಳಗೆ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ಅಂತರಾಳ ಪ್ರವೇಶದ್ವಾರಕ್ಕೆ ಅರ್ಧಗಂಭ, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಇಕ್ಕೆಲಗಳಲ್ಲಿ ಚಾಮರಧಾರೆಯರು, ಸುತ್ತಲೂ ಪದ್ಮ ಜಾಲಂಧ್ರರಗಳಿವೆ.
ಸಭಾಮಂಟಪದ ಪ್ರವೇಶದ್ವಾರಕ್ಕೆ ಅರ್ಧಗಂಬಗಳಿವೆ. ಮಧ್ಯದ ನಾಲ್ಕು ಕಂಬಗಳ ಕೆಳಗೆ-ಮೇಲೆ ಚೌಕ, ಮಧ್ಯ ೧೬-೮-೧೬ ಭಾಗದ ಪಟ್ಟಿಕೆ, ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ ಮತ್ತು ಬೋದಿಗೆಗಳಂದ ಕೂಡಿವೆ. ಮಹಾಮಂಟಪದ ಮಧ್ಯ ನಾಲ್ಕು ಕಂಬಗಳು ಇದೆ ರೀತಿಯಲ್ಲಿವೆ. ಸುತ್ತಲೂ ಅರ್ಧಮುಚ್ಚಿದ ಗೋಡೆಗೆ ಕಕ್ಷಾಸನ, ಅದರ ಮೇಲೆ ಕಂಬಗಳಿವೆ. ಪೂರ್ವ, ದಕ್ಷಿಣ ಹಾಗೂ ಉತ್ತರ ಭಾಗಗಳಲ್ಲಿ ಮುಖಮಂಟಪಗಳಿವೆ. ದೇವಾಲಯದ ಹೊರಗೋಡೆಯ ಅಧಿಷ್ಠಾನ ಉಪಾನ, ಜಗತಿ, ಕಂಠ, ಕುಮುದ, ಕಂಪ ಭಾಗಗಳಿಂದ ಕೂಡಿದೆ. ಭಿತ್ತಿಯಲ್ಲಿ ಅರ್ಧಗಂಬಗಳು ಮತ್ತು ಮುಖಮಂಟಪದ ಕಕ್ಷಾಸನದ ಹೊರಗೋಡೆಗೆ ಪದ್ಮ ಸಾಲುಗಳಿವೆ. ಗರ್ಭಗೃಹದ ಮೇಲಿನ ಶಿಖರ ಹಾಳಾಗಿದೆ.
ಬಸವನ ಬಾಗೇವಾಡಿ ಪರಿಸರದ ಜಾಯವಾಡಿಗಿಯಲ್ಲಿ ದೇಗುಲಗುಡಿ, ಸಾಲವಾಡಿಗಿಯಲ್ಲಿ ಹೊರೆಯಮೇಶ್ವರ, ಹೂವಿನ ಹಿಪ್ಪಗಿಯಲ್ಲಿ ಸೋಮನಾಥ, ಪರಮಾನಂದ, ಯಾಳವಾರದಲ್ಲಿ ಸಂಗಮೇಶ್ವರ ದೇವಾಲಯಗಳು ಶೈವ ಸಂಪ್ರದಾಯಕ್ಕೆ ಸೇರಿದವುಗಳಾಗಿವೆ.
ವೈಷ್ಣವ ದೇವಾಲಯಗಳು :
ಗೋಪಿನಾಥ ದೇವಾಲಯ, ಇಂಗಳೇಶ್ವರ : ಗ್ರಾಮದ ಮಧ್ಯದಲ್ಲಿ ಅಗ್ನಿ ಶಿಲೆಯಲ್ಲಿ ನಿರ್ಮಾಣವಾದ ಇದು ತ್ರಿಕೂಟಾಚಲ ದೇವಾಲಯ. ಮೂರು ಗರ್ಭಗೃಹ, ಅಂತರಾಳ, ಸಭಾಮಂಟಪ ಮತ್ತು ಮುಖಮಂಟಪಗಳಿಂದ ಕೂಡಿದೆ. ಸು. ೧೨ ನೆಯ ಶತಮಾನದ ಶಾಸನದಲ್ಲಿ ಸಾಲವಾಡಿಗೆಯ ಇಂಚು ಬಸವರಸನಿಂದ ಗೋಪಾಲ ದೇವರಿಗೆ ಭೂದಾನ ಕೊಡಲಾಗಿದೆ.[3] ದೇವಾಲಯದ ಪೂರ್ವದ ಗೋಡೆಯಲ್ಲಿರುವ ಯಾದವ ಅರಸ ಮಹಾದೇವನ ಕಾಲದ ಕ್ರಿ.ಶ. ೧೨೨೪ರ ಶಾಸನದಲ್ಲಿ ಊರಡಗೇರಿಯ ಗೋಪಿನಾಥ ದೇವಾಲಯಕ್ಕೆ ಇಂಗಳೇಶ್ವರದ ಮಹಾಜನರಿಂದ ಭೂಮಿ, ಗಾಣ ಮತ್ತು ಅಂಗಡಿ ದಾನಕೊಟ್ಟ ಉಲ್ಲೇಖವಿದೆ.[4] ಸ್ಥಳೀಯರು ಇದನ್ನು ನಾರಾಯಣ ದೇವಾಲಯವೆಂದು ಕರೆಯುತ್ತಾರೆ.
ದಕ್ಷಿಣ ಗರ್ಭಗೃಹದ ಪ್ರವೇಶ ದ್ವಾರಕ್ಕೆ ಪದ್ಮ, ಹೂವಿನ ಎಸಳು, ಅರ್ಧಗಂಭ, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಇಕ್ಕೆಲಗಳಲ್ಲಿ ಶಂಖ, ಚಕ್ರ, ಗದಾ ಹಿಡಿದು ನಿಂತ ದ್ವಾರಪಾಲಕರು ಮತ್ತು ಚಾಮರಧಾರೆಯರ ಶಿಲ್ಪಗಳಿವೆ. ಒಳಗೆ ಸಮಭಂಗಿಯಲ್ಲಿ ನಿಂತ ನಾರಾಯಣ (ಕೇಶವ)ನ ಮೂರ್ತಿ. ಹಿಂದಿನ ಕೈಗಳಲ್ಲಿ ಶಂಖ, ಚಕ್ರ ಮತ್ತು ಮುಂದಿನ ಕೈಗಳಲ್ಲಿ ಒಂದು ಅಭಯ ಹಸ್ತದಲ್ಲಿದ್ದು, ಇನ್ನೊಂದರಲ್ಲಿ ಗದಾ ಇದೆ. ಸುತ್ತಲೂ ಪ್ರಭಾವಳಿ, ಮಧ್ಯ ಎರಡೂ ಭಾಗಗಳಲ್ಲಿ ಚಿಕ್ಕ ಚಿಕ್ಕ ಶಿಲ್ಪಗಳಿವೆ. ಇಕ್ಕೆಲಗಳಲ್ಲಿ ಚಾಮರ ಹಿಡಿದ ಶ್ರೀದೇವಿ, ಭೂದೇವಿ ಮತ್ತು ಪಾದದ ಕೆಳಗೆ ಚಿಕ್ಕ ಗರುಡ ಶಿಲ್ಪ ಅಂಜಲಿ ಮುದ್ರೆಯಲ್ಲಿದೆ. ಪೂರ್ವದ ಗರ್ಭಗೃಹದ ಪ್ರವೇಶ ದ್ವಾರಕ್ಕೆ ಲತಾಸುರುಳಿ. ಹೂವಿನ ಎಸಳು, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಮೇಲ್ಭಾಗ ರೇಖಾನಾಗರ ಶಿಖರಪಟ್ಟಿಕೆಗಳಿವೆ. ಇಕ್ಕೆಲಗಳಲ್ಲಿ ತ್ರಿಶೂಲ, ಶಂಖ, ಗದಾ ಹಿಡಿದು ನಿಂತಿರುವ ದ್ವಾರಪಾಲಕರು ಮತ್ತು ಚಾಮರಧಾರರೆಯರ ಶಿಲ್ಪಗಳಿವೆ. ಒಳಗೆ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ಇದೇ ಮಾದರಿಯಲ್ಲಿರುವ ಪಶ್ಚಿಮ ಪ್ರವೇಶದ್ವಾರದ ದ್ವಾರಪಾಲಕೀಯರ ಕೈಗಳಲ್ಲಿ ಬಿಲ್ಲು-ಬಾಣಗಳಿದ್ದು, ಒಳಗೆ ಶಿವಲಿಂಗವನ್ನು ಪ್ರತಿಷ್ಠಾಪಿಸಲಾಗಿದೆ. ಬಿಲ್ಲು – ಬಾಣಗಳನ್ನು ಹಿಡಿದಿರುವ ದ್ವರಪಾಲಕೀಯರು ಈ ಗ್ರಾಮದ ಸೋಮನಾಥ ದೇವಾಲಯದ ಒಂದು ಗರ್ಭಗೃಹದ ದ್ವಾರದಲ್ಲಿಯೂ ಕಾಣಿಸುತ್ತಾರೆ. ಈ ರೀತಿಯ ಶಿಲ್ಪ೦ಗಳು ವಿಶೇಷವಾಗಿದ್ದು, ಹೆಚ್ಚಿನ ಅಧ್ಯಯನಕ್ಕೆ ಅವಕಾಶವನ್ನುಂಟು ಮಾಡುತ್ತವೆ. ಎಲ್ಲಾ ಗರ್ಭಗೃಹಗಳ ಮುಂಬಾಗದಲ್ಲಿ ತೆರದ ಅಂತರಾಳಗಳಿವೆ. ಅವುಗಳ ಪ್ರವೇಶದಲ್ಲಿರುವ ಎರಡೆರಡು ಕಂಬಗಳು ಸಭಾಮಂಟಪದಿಂದ ಬೇರ್ಪಡಿಸಿವೆ.
ಸಭಾಮಂಟಪದ ಮಧ್ಯ ನಾಲ್ಕು ಕಂಬಗಳು ಕೆಳಗೆ-ಮೇಲೆ ಚೌಕ, ಮಧ್ಯ ೧೬-೮-೧೬ ಭಾಗದ ಪಟ್ಟಿಕೆ, ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ ಮತ್ತು ಬೋದಿಗೆಗಳಿಂದ ಕೂಡಿವೆ. ಹೊರಗೋಡೆಯ ಅಧಿಷ್ಠಾನ ಉಪಾನ, ಜಗತಿ, ಕಂಪ, ಕಂಠ, ಮತ್ತು ಪಟ್ಟಕೆ ಭಾಗಗಳಿಂದ ಕೂಡಿದೆ. ಭಿತ್ತಿಯಲ್ಲಿ ಅಲ್ಲಲ್ಲಿ ಅರ್ಧಗಂಬಗಳಿವೆ. ಕೆಲವು ಕಡೆ ಗಾರೆಯಿಂದ ಜೀಣೋದ್ಧಾರಗೊಳಿಸಲಾಗಿದೆ.
ಲಕ್ಷ್ಮೀನಾರಾಯಣ ದೇವಾಲಯ, ಮುತ್ತಗಿ : ಗ್ರಾಮದ ಮಧ್ಯ ಅಗ್ನಿ ಶಿಲೆಯಲ್ಲಿ ನಿರ್ಮಾಣವಾದ ದ್ವಿಕೂಟಾಚಲ (ನಂತರ ಇನ್ನೊಂದು ಗರ್ಭಗೃಹವನ್ನು ಸೇರಿಸಲಾಗಿದೆ) ದೇವಾಲಯ. ಮೂರು ಗರ್ಭಗೃಹ, ಅಂತರಾಳ, ಸಭಾಮಂಟಪ ಮತ್ತು ಮುಖಮಂಟಪಗಳಿಂದ ಕೂಡಿದೆ. ಇಲ್ಲಿರುವ ಕ್ರಿ.ಶ. ೧೧೮೯ ರ ಶಾಸನದಲ್ಲಿ ಶಂಕರಸ್ವಾಮಿಯ ಅಜ್ಜ ಚೌಡಿಸೆಟ್ಟಿ ಲಕ್ಷ್ಮೀ-ನರಸಿಂಹ ದೇವಾಲಯವನ್ನು ನಿರ್ಮಿಸಿದನೆಂದು ಹೇಳಲಾಗಿದೆ. ಅದಕ್ಕೆ ಪಟ್ಟಸಾಹಾಣಾಧಿಪತಿ ಪೇಯ್ಯ ಹಾಗೂ ಭಿಲ್ಲಮ ಅರಸರು ಕೂಡಿ ಬಿವವೂರು ಗ್ರಾಮ ದಾನನೀಡಿದ್ದಾರೆ.[5] ಪಶ್ಚಿಮ ಭಾಗದಲ್ಲಿ ಎರಡು ಗರ್ಭಗೃಹಗಳಿವೆ. ಬಲಭಾಗದ ಗರ್ಭಗೃಹದ ಪ್ರವೇಶದ್ವಾರಕ್ಕೆ ಪದ್ಮ, ಹೂವಿನ ಎಸಳು, ಅರ್ಧಗಂಬ, ಯಾಳಿಯಸಾಲು, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಮೇಲ್ಭಾಗ ಇಳಿಬಿದ್ದ ಪದ್ಮ, ರೇಖಾನಾಗರ ಶಿಖರಪಟ್ಟಿಕೆಗಳಿವೆ. ಇಕ್ಕೆಲಗಳಲ್ಲಿ ಶಂಖ, ಚಕ್ರ, ಗದಾ ಹಿಡಿದು ನಿಂತ ದ್ವಾರಪಾಲಕರು ಮತ್ತು ಚಾಮರಧಾರೆಯರ ಶಿಲ್ಪಗಳಿವೆ. ಒಳಗೆ ಎತ್ತರದ ಪೀಠದ ಮೇಲೆ ಲಕ್ಷ್ಮೀ-ನಾರಾಯಣ ವಿಗ್ರಹವನ್ನು ಪ್ರತಿಷ್ಠಾಪಿಸಲಾಗಿದೆ. ಅಂತರಾಳದ ಪ್ರವೇಶದ್ವಾರಕ್ಕೆ ಪದ್ಮ, ಪಟ್ಟಿಕೆ, ವೃತ್ತಾಕಾರದ ಅಲಂಕೃತ ಅರ್ಧಗಂಬಗಳ ಮೇಲೆ ಚಾಮರಧಾರೆಯರ ಶಿಲ್ಪಗಳಿವೆ. ಎಡಭಾಗದ ಗರ್ಭಗೃಹದ ಪ್ರವೇಶದ್ವಾರ ಬಲಭಾಗದಂತಿದ್ದು, ಮೇಲ್ಭಾಗ ದ್ರಾವಿಡ ಶಿಖರಪಟ್ಟಿಕೆಗಳು ಮತ್ತು ಒಳಗೆ ಇತ್ತೀಚೆಗೆ ಪ್ರತಿಷ್ಠಾಪಿಸಿದ ದತ್ತಾತ್ರೇಯನ ವಿಗ್ರಹವಿದೆ. ಈ ಗರ್ಭಗೃಹದ ಮುಂಭಾಗದಲ್ಲಿ ತೆರದ ಅಂತರಾಳವಿದೆ. ಉತ್ತರ ಭಾಗದಲ್ಲಿ ನಂತರ ನಿರ್ಮಿಸಲಾದ ಚಿಕ್ಕಗರ್ಭಗೃಹದ ಪ್ರವೇಶದ್ವಾರಕ್ಕೆ ಹೂವಿನ ಎಸಳು, ಅರ್ಧಗಂಬ, ಮೇಲ್ಭಾಗ ರೇಖಾನಾಗರ ಶಿಖರ ಪಟ್ಟಿಕೆಗಳಿವೆ. ಇಲ್ಲಿ ಗಜಲಕ್ಷ್ಮೀ ಲಲಾಟಬಿಂಬದ ಬದಲಾಗಿ ಕೆಳಗಿನ ಹೊಸ್ತಿಲಲ್ಲಿದೆ. ಒಳಗೆ ವಿಠಲ-ರುಕ್ಮಿಣಿಯ ಶಿಲ್ಪಗಳನ್ನು ಪ್ರತಿಷ್ಠಾಪಿಸಲಾಗಿದೆ.
ವಿಶಾಲವಾದ ಸಭಾಮಂಟಪದಲ್ಲಿರುವ ಎಂಟು ಕಂಬಗಳು ಎರಡು ಅಂಕಣಗಳನ್ನಾಗಿ ವಿಂಗಡಿಸಿವೆ. ಅವುಗಳಲ್ಲಿ ನಾಲ್ಕು ಕಂಬಗಳು, ಕೆಳಗೆ ಮೇಲೆ ಚೌಕ, ಮಧ್ಯ ೧೬-೮-೧೬ ಭಾಗದ ಪಟ್ಟಿಕೆ, ವೃತ್ತಾಕಾರದ ಮುಚ್ಚಳೆ, ಚೌಕಾಕಾರದ ಫಲಕ ಮತ್ತು ಬೋದಿಗೆಗಳಿಂದ ಕೂಡಿವೆ. ಇನ್ನೂ ನಾಲ್ಕು ಕಂಬಗಳು ಕೆಳಗೆ ಅಸಮ ಚೌಕಾಕಾರ, ಮೇಲೆ ವೃತ್ತಾಕಾರದಲ್ಲಿವೆ. ವೃತ್ತಾಕಾರ ಭಾಗದಲ್ಲಿ ಪಟ್ಟಿಕೆ, ಹೂಬಳ್ಳಿ, ಸರಪಳಿಯ ಸಾಲುಗಳು ಹಗೂ ಘಂಟಾಕಾರದ ಮೇಲಿನ ನಾಲ್ಕೂ ಭಾಗಗಳಲ್ಲಿ ಚಿಕ್ಕ ಚಿಕ್ಕ ಶಿಲ್ಪಗಳಿವೆ. ಪೂರ್ವಭಾಗದಲ್ಲಿ ಎರಡು ಕಕ್ಷಾಸನಗಳನ್ನೊಳಗೊಮಡ ಮುಖಮಂಟಪಗಳಿವೆ. ಸಭಾಮಂಟಪದ ದಕ್ಷಿಣ ಭಾಗದಲ್ಲಿ ಚಿಕ್ಕ ಪ್ರವೇಶದ್ವಾರವಿದೆ.
ದೇವಾಲಯದ ಹೊರಗೋಡೆ ಹಿಂಸರಿತ, ಮುಂಸರಿತಗಳಿಂದ ಕೂಡಿದೆ. ಅಧಿಷ್ಠಾನಭಗದಲ್ಲಿ ಉಪಾನ, ಜಗತಿ, ಕಂಠ, ಕುಮುದಗಳಿವೆ. ಪಶ್ಚಿಮದಲ್ಲಿರುವ ಗರ್ಭಗೃಹಗಳ ಗೋಡೆಯ ಮುರೂ ಭಾಗಗಳಲ್ಲಿ ಅರ್ಧಗಂಬ, ದ್ರಾವಿಡ ಶಿಖರಪಟ್ಟಿಕೆಗಳಿಂದ ಕೂಡಿದ ಗೂಡುಗಳಿವೆ. ಈ ಗೂಡುಗಳಿರುವ ಗೋಡೆ ಕರ್ಣ, ಭದ್ರಗಳಿಂದ ಮುಂಚಾಚಿದೆ. ಪೂರ್ವದ ಎರಡೂ ಪ್ರವೇಶದ್ವಾರದ ಇಕ್ಕೆಲಗಳಲ್ಲಿ ನೃತ್ಯ, ಸಂಗೀತಕಾರರ ಶಿಲ್ಪಗಳಿವೆ. ಅವುಗಳ ಕೆಳಭಾಗದಲ್ಲಿ ಪದ್ಮದ ಸಾಲುಗಳಿವೆ.
ಸಂಗಮೇಶ್ವರ ದೇವಾಲಯ, ವಡ್ಡವಡಿಗೆ : ಕೊಂಡಗೂಳಿಯ ಕ್ರಿ.ಶ. ೧೧೦೭ ರ ಶಾಸನದಲ್ಲಿ ಈ ಗ್ರಾಮವನ್ನು ವಡ್ಡವಾಡಿಗಿ ಎಂದು ಕರೆಯಲಾಗಿದೆ.[6] ಪ್ರಸ್ತುತ ದೇವಾಲಯದ ಮುಖಮಂಟಪದ ಕಂಬದಲ್ಲಿರುವ ಕ್ರಿ.ಶ. ೧೦೮೭ರ ಶಾಸನ ಹಮಯ್ಯಲೋಜನಿಗೆ ಬಿಟ್ಟ ಗದ್ಯಾಣ ೯೦ ಎಂದು ಉಲ್ಲೇಖಿಸುತ್ತದೆ.[7] ಕ್ರಿಶ. ೧೧೦೯-೧೦ರ ಇನ್ನೊಂದು ಶಾಸನದಲ್ಲಿ ಸಿಂಗಿಸೆಟ್ಟಿಯು ಪಾಗತಿಗಳಿಗೆ ತನ್ನ ವೃತ್ತಿಯಲ್ಲಿ ಐದು ಗದ್ಯಾಣ ಕೊಟ್ಟನೆಂದು ಹೇಳಲಾಗಿದೆ.[8]
ಇದು ಕಲ್ಯಾಣದ ಚಾಲುಕ್ಯರ ಕಾಲದಲ್ಲಿ ನಿರ್ಮಾಣವಾದ ಈ ಪರಿಸರದ ಏಕೈಕ ತ್ರೈಪುರುಷ ದೇವಾಲಯವಾಗಿದೆ. ಪ್ರಾಚೀನ ಕಾಲದಲ್ಲಿ ತ್ರೈಪುರುಷ ದೇವಾಲಯಗಳು ಶಿಕ್ಷಣ ಕೇಂದ್ರಗಳಾಗಿ ಕಾರ್ಯನಿರ್ವಹಿಸುತ್ತಿದ್ದವು. ರಾಷ್ಟ್ರಕೂಟ ಅರಸ ಮೂರನೆಯ ಕೃಷ್ಣನ ಕಾಲದಲ್ಲಿ ಚಕ್ರಾಯುಧನೆಂಬುವನು ಸಾಲೋಟಗಿ(ಪಾವಿಟ್ಟಿಗೆ) ಯಲ್ಲಿ ವಿದ್ಯಾಲಯವನ್ನು ಸ್ಥಾಪನೆ ಮಾಡುತ್ತಾನೆ. ದೇಶದ ನಾನಾ ಭಾಗಗಳಿಂದ ವಿದ್ಯಾರ್ಥಿಗಳು ಈ ಕೆಂದ್ರಕ್ಕೆ ಬರುತ್ತಿದುದರಿಂದ ಅವರ ವಸತಿಗಾಗಿ ೨೭ ಕೊಠಡಿಗಳಿದ್ದವು. ಆ ಗ್ರಾಮದ ಜನರು ಬ್ರಾಹ್ಮಣರಿಗೆ ಭೋಜನ ಕೊಡುವಾಗ ಶಾಲೆಯ ಉಪಾಧ್ಯಾಯ, ವಿದ್ಯಾರ್ಥಿಗಳನ್ನೂ ಆಹ್ವಾನಿಸಬೇಕಿತ್ತು.[9] ಇದರ ಸಾಂಕೇತಿಕವಾಗಿ ಅಲ್ಲಿ ಬ್ರಹ್ಮ, ವಿಷ್ಣು ಹಾಗೂ ಮಹೇಶ್ವರರ ಪೂಜೆಗೆ ತ್ರೈಪುರುಷ ದೇವಾಲಯವನ್ನು ನಿರ್ಮಿಸಲಾಯಿತು. ಇಂಥ ತ್ರೈಪುರುಷ ದೇವಾಲಯಗಳು ಮಲಘಾಣ ಹಾಗೂ ಯರಗಲ್ಲುಗಳಲ್ಲಿದ್ದುದನ್ನು ಶಾಸನಗಳು ಉಲ್ಲೇಖಿಸುತ್ತವೆ. ಸಾಮಾನ್ಯವಾಗಿ ತ್ರೈಪುರುಷ ದೇವಾಲಯಗಳು ಮೂರು ಗರ್ಭಗೃಹಗಳನ್ನು ಹೊಂದಿದ್ದು, ಅವುಗಳಲ್ಲಿ ಶಿವ, ವಿಷ್ಣು, ಬ್ರಹ್ಮ ಅಥವಾ ಸೂರ್ಯನ ಮೂರ್ತಿಗಳನ್ನು ಪ್ರತಿಷ್ಠಾಪಿಸಲಾಗಿರುತ್ತದೆ. ಆದರೆ ವಡ್ಡವಡಗಿಯ ದೇವಾಲಯ ಈ ಮಾದರಿಯಲ್ಲಿಲ್ಲ. ಇದು ಏಕೈಕ ಗರ್ಭಗೃಹವನ್ನು ಹೊಂದಿ, ಅದರಲ್ಲಿಯ ಆಯಾಕಾರದ ಪೀಠದ ಮೇಲೆ ಉಮಾ – ಮಹೇಶ್ವರ ಶಿವಲಿಂಗ ಮತ್ತು ಲಕ್ಷ್ಮೀ-ನಾರಾಯಣನ ಮೂರ್ತಿಗಳನ್ನು ಪ್ರತಿಷ್ಠಾಪಿಸಲಾಗಿದೆ. ಮಧ್ಯದ ಶಿವಲಿಂಗವನ್ನು ಕಾಶಿಯಿಂದ ತಂದು ಪ್ರತಿಷ್ಠಾಪಿಸಲಾಗಿದೆ ಎಂದು ಸ್ಥಳೀಯರು ಹೇಳುತ್ತಾರೆ. ಇದರಿಂದ ಈ ಮೊದಲು ಮಧ್ಯದಲ್ಲಿ ಬ್ರಹ್ಮ ಅಥವಾ ಸೂರ್ಯನ ಶಿಲ್ಪವಿದ್ದರಬೇಕು. ಒಂದೇ ಪೀಠದ ಮೇಲೆ ಮೂರು ಮೂರ್ತಿಗಳನ್ನು ಪ್ರತಿಷ್ಠಾಪನೆ ಮಾಡಿರುವ ದೇವಾಲಯಗಳು ವಿರಳ. ಇಂಥ ದೇವಾಲಯಗಳು ಬಾದಾಮಿ ಹತ್ತಿರ ಬೇಲೂರು ಮತ್ತು ಸವಡಿಗಳಲ್ಲಿ ಮಾತ್ರ ಕಾಣಸಿಗುತ್ತವೆ.
ಸಂಗಮೇಶ್ವರ ಎಂದು ಕರೆಯುತ್ತಿರುವ ಈ ದೇವಾಲಯ ಎತ್ತರದ ಜಗತಿಯ ಮೇಲೆ ಪೂರ್ವಾಭಿಮುಖವಾಗಿ ಅಗ್ನಿ ಶಿಲೆಯಲ್ಲಿ ನಿರ್ಮಾಣವಾಗಿದ್ದು, ಗರ್ಭಗೃಹ, ಅಂತರಾಳ, ಸಭಾಮಂಟಪ ಮತ್ತು ಮುಖಪಂಟಪಗಳಿಂದ ಕೂಡಿದೆ. ಗರ್ಭಗೃಹದ ಪ್ರವೇಶದ್ವಾರ ಹೂವಿನ ಎಸಳು, ಪದ್ಮ, ಅರ್ಧಗಂಬ ಹಾಗೂ ಲಲಾಟಬಿಂಬದಲ್ಲಿ ಗಜಲಕ್ಷ್ಮೀ ಶಿಲ್ಪಗಳಿಂದ ಕೂಡಿದೆ. ಆಯಾತಾಕಾರದಲ್ಲಿರುವ ವಿಶಾಲವಾದ ಗರ್ಭಗೃಹದಲ್ಲಿ ಸು. ಮೂರು ಅಡಿ ಎತ್ತರದ ಪೀಠದ ಮೇಲೆ ಉಮಾ-ಮಹೇಶ್ವರ, ಲಕ್ಷ್ಮೀ-ನಾರಾಯಣ ಮೂರ್ತಿಗಳು ಹಾಗೂ ಮಧ್ಯದಲ್ಲಿ ಇತ್ತೀಚೆಗೆ ಪ್ರತಿಷ್ಠಾಪಿಸಿದ ಶಿವಲಿಂಗವಿದೆ. ಮುಂಭಾಗ ವಿಶಾಲವಾದ ತೆರದ ಅಂತರಾಳದ ಪ್ರವೇಶದಲ್ಲಿ ಎರಡು ಕಂಬಗಳಿವೆ.
ಸಭಾಮಂಟಪದ ಪ್ರವೇಶದ್ವಾರಕ್ಕೆ ಪದ್ಮ, ಹೂವಿನ ಎಸಳು, ಅರ್ಧಗಂಬಗಳಿವೆ. ಸಭಾಮಂಟಪದ ಮಧ್ಯ ಎರಡು ಸಾಲಿನಲ್ಲಿ ಜೋಡಿ ಕಂಬಗಳನ್ನು ನಿಲ್ಲಿಸಲಾಗಿದೆ. ಅವು ಕೆಳಗೆ-ಮೇಲೆ ಚೌಕ, ಮಧ್ಯ ೧೬-೮ ಭಾಗದ ಪಟ್ಟಿಕೆ, ವೃತ್ತಾಕಾರದ ಮುಚ್ಚಳ, ಚೌಕಾಕಾರದ ಫಲಕ, ಬೋದಿಗೆಗಳಿಂದ ಕೂಡಿವೆ. ಮುಂಭಾಗದ ಮುಖಮಂಟಪದರಲ್ಲಿರುವ ೧೬ ಕಂಬಗಳು ಸಭಾಮಂಟಪದ ಕಂಬಗಳಂತಿದ್ದು ಆಕಾರದಲ್ಲಿ ಚಿಕ್ಕದಾಗಿವೆ. ಅವುಗಳಲ್ಲಿ ೮ ಕಂಬಗಳನ್ನು ಸತ್ತಲೂ ನಿರ್ಮಿಸಿದ ಜಗತಿಯ ಮೇಲೆ ನಿಲ್ಲಿಸಲಾಗಿದೆ. ಇದಕ್ಕೆ ಪೂರ್ವ, ದಕ್ಷಿಣ, ಉತ್ತರ ಭಾಗಗಳಲ್ಲಿ ಪ್ರವೇಶಗಳಿವೆ. ದೇವಾಲಯದ ಹೊರಗೋಡೆಯ ಅಧಿಷ್ಠಾನ ಉಪಾನ, ಜಗತಿ, ಕಂಠ, ಕುಮುದ ಮತ್ತು ಪಟ್ಟಿಕೆಗಳಿಂದ ಕೂಡಿದೆ. ಸರಳಶೈಲಿಯ ಭಿತ್ತಿ, ಗರ್ಭಗೃಹದ ಮೇಲೆ ಇತ್ತೀಚೆಗೆ ರಚಿಸಿದ ಶಿಖರವಿದೆ.
ಜೈನ ಬಸದಿ, ಬಸವನ ಬಾಗೇವಾಡಿ : ಅಗಸೆಯ ಹತ್ತಿರ ಎತ್ತರ ಜಗತಿಯ ಮೇಲೆ ಅಗ್ನಿ ಶಿಲೆಯಲ್ಲಿ ನಿರ್ಮಾಣವಾದ ಆಂಜನೇಯ ದೇವಾಲಯವು ಮೂಲಥ ಜೈನ ಬಸದಿಯಾಗಿತ್ತು. ಇದು ಗರ್ಭಗೃಹ, ಸಭಾಮಂಟಪಗಳಿಂದ ಕೂಡಿದೆ. ಗರ್ಭಗೃಹದ ಪ್ರವೇಶದ್ವಾರಕ್ಕೆ ಪದ್ಮ, ಅರ್ಧಗಂಬ, ಲಲಾಟಬಿಂಬದಲ್ಲಿ ಪದ್ಮಾಸನದಲ್ಲಿ ಕುಳಿತಿರುವ ತೀರ್ಥಂಕರ ಶಿಲ್ಪ, ಮೇಲ್ಭಾಗ ರೇಖಾನಾಗರ  ಶಿಖರ ಪಟ್ಟಿಕೆಗಳಿವೆ. ಒಳಗೆ ಸು. ಐದು ಅಡಿ ಎತ್ತರದ ಆಂಜನೇಯ ವಿಗ್ರಹವನ್ನು ಪ್ರತಿಷ್ಠಾಪಿಸಲಾಗಿದೆ.
ತೆರದ ಸಭಾಮಂಟಪದ ಮಧ್ಯದಲ್ಲಿ ಚೌಕಾಕಾರದ ನಾಲ್ಕು ಕಂಬಗಳು ಚಾಳುಕ್ಯ ಮಾದರಿಯಲ್ಲಿವೆ. ಸಭಾಮಂಟಪಕ್ಕೆ ಹೊಂದಿಕೊಂಡು ವಿಶಾಲವಾದ ಮಹಾಮಂಟಪವನ್ನು ಇತ್ತೀಚೆಗೆ ನಿರ್ಮಿಸಲಾಗಿದೆ. ಈ ದೇವಾಲಯ ಮುಂಭಾಗದಲ್ಲಿರುವ ದೀಪಸ್ತಂಭದಲ್ಲಿ ಯಕ್ಷ, ಯಕ್ಷಿಯರ ಶಿಲ್ಪಗಳು ಮತ್ತು ಪ್ರವೇಶದ್ವಾರದ ಅವಶೇಷಗಳನ್ನು ಅಳವಡಿಸಲಾಗಿದೆ. ಆಗಸೆಯ ಪ್ರವೇಶದ್ವಾರದಲ್ಲಿ ಒಂದು ಸಿಂಹಪೀಠ, ಪಟ್ಟಣದ ಹೊರಭಾಗ ಜಿನ ಬಿಂಬದ ತಲೆ, ಯಕ್ಷ, ಯಕ್ಷಿಯರ ಶಿಲ್ಪಗಳು ಹರಡಿವೆ. ಅವೆಲ್ಲವೂ ಈ ಬಸದಿಗೆ ಸೇರಿದ್ದಿರಬೇಕು.
ಜೈನ ಗುಹಾಲಯ, ಇಂಗಳೇಶ್ವರ : ಈ ಗುಹಾಲಯವನ್ನು ಇಂಗಳೇಶ್ವರ ಗ್ರಾಮದ ದಕ್ಷಿಣಕ್ಕೆ ೨ ಕಿ.ಮೀ. ದೂರದ ಗುಡ್ಡದಲ್ಲಿ ಉತ್ತರಾಭಿಮುಖವಾಗಿ ಕೊರೆಯಲಾಗಿದೆ. ಅನಂತರದಲ್ಲಿ ರೇವಣ್ಣಸಿದ್ದೇಶ್ವರರ ಮೂರ್ತಿಯನ್ನು ಪ್ರತಿಷ್ಠಾಪಿಸಿದ್ದರಿಂದ ಸ್ಥಳೀಯ ಜನರು ಇದನ್ನು ರೇವಣಸಿದ್ದೇಶ್ವರ ಗುಹಾಲಯವೆಂದು ಕರೆಯುತ್ತಾರೆ. ಇದರಲ್ಲಿ ಹಾಳಾದ ಜೈನ ಮೂರ್ತಿಗಳು ಕಂಡುಬರುವುದರಿಂದ ಇದು ಮೂಲಥ ಜೈನ ಗುಹಾಲಯವೆಂಬುದು ಸ್ಪಷ್ಟವಾಗುತ್ತದೆ.
ಇದರಲ್ಲಿ ಒಂದು ಗವಿ (ಗರ್ಭಗೃಹ) ಮಾತ್ರ ಇದೆ. ಅದರ ಪ್ರವೇಶಕ್ಕೆ ಎರಡು ಚಿಕ್ಕ ದ್ವಾರಗಳಿವೆ. ಹೊರಭಾಗ ಈಗ ಶಿಲೆಯಿಂದ ವಿಶಾಲವಾದ ಮಂಟಪವನ್ನು ನಿರ್ಮಿಸಲಾಗಿದೆ. ಮಂಟಪದ ಪ್ರವೇಶಕ್ಕಿರುವ ಮುಖ್ಯದ್ವಾರವನ್ನು ಕೂಡಾ ಇತ್ತೀಚೆಗೆ ನಿರ್ಮಿಸಲಾಗಿದೆ.
ಮೂರ್ತಿಶಿಲ್ಪಗಳು :
ಈ ಪರಿಸರದಲ್ಲಿ ದೇವಾಲಯಗಳಂತೆ ಮೂರ್ತಿಶಿಲ್ಪಗಳೂ ಸಮೃದ್ಧವಾಗಿ ನಿರ್ಮಾಣವಾಗಿವೆ. ಶೈವ, ವೈಷ್ಣವ ಜೈನ ಮೂರ್ತಿಗಳು ಧಾರ್ಮಿಕ ಶಿಲ್ಪಗಳಾದರೆ, ನಿಶಿಧಿಗಲ್ಲು, ವೀರಗಲ್ಲು, ಮಹಾಸತಿಗಲ್ಲುಗಳು ಸ್ಮರಣಾರ್ಥವಾಗಿ ಹಾಕಿಸಿದಂಥ ಸ್ಮಾರಕ ಶಿಲ್ಪಗಳಾಗಿವೆ. ಗರ್ಭಗೃಗಳಲ್ಲಿಯ ಮೂರ್ತಿಗಳು, ಪರಿವಾರ ದೇವತೆಗಳು, ಸ್ಮಾರಕಶಿಲೆಗಳು ಹೀಗೆ ವಿವಿಧ ಬಗೆಯ ಲೌಕಿಕ-ಅಲೌಕಿಕ ಶಿಲ್ಪಗಳನ್ನು ಗಮನಿಸಬಹುದು.
ಶಿವಲಿಂಗ : ಶೈವ ದೇವಾಲಯಗಳ ಗರ್ಭಗೃಗಳಲ್ಲಿ ಸಾಮಾನ್ಯವಾಗಿ ಶಿವಲಿಂಗಗಳನ್ನು ಪ್ರತಿಷ್ಠಾಪಿಸಲಾಗಿದೆ. ಇಂಥ ಶಿವಲಿಂಗಗಳು ಇಂಗಳೇಶ್ವರದಲ್ಲಿ ೬, ಬಸವನ ಬಾಗೇವಾಡಿಯಲ್ಲಿ ೩, ಮುತ್ತಗಿಯಲ್ಲಿ ೪, ಹೆಬ್ಬಾಳದಲ್ಲಿ ೩, ಇಟಗಿಯಲ್ಲಿ ೩, ಉಳಿದಂತೆ ಹೂವಿನ ಹಿಪ್ಪರಗಿ, ಮನಗೂಳಿ, ಸಾಲವಾಡಗಿ, ಕೊಲ್ಹಾರ ಮುಂತಾದ ಗ್ರಾಮಗಳಲ್ಲಿ ಕಂಡುಬರುತ್ತವೆ.
ನಂದಿ : ಶೈವ ದೇವಾಲಯಗಳಲ್ಲಿ ನಂದಿ ಮೂರ್ತಿಯನ್ನು ಪ್ರತಿಷ್ಠಾಪಿಸಲಾಗಿದೆ. ಬಸವನ ಬಾಗೇವಾಡಿಯ ಬೊಂತೇಶ್ವರ ದೇವಾಲಯದಲ್ಲಿರುವ ನಂದಿ, ೧.೫ಮೀ ಎತ್ತರವಾಗಿದ್ದು, ತುಂಬ ಆಕರ್ಷಣೆಯಾಗಿದೆ. ಚಿಕ್ಕ ಪ್ರಮಾಣದ ನಂದಿ ಶಿಲ್ಪಗಳು ಮುತ್ತಗಿ, ಹೆಬ್ಬಾಳು ಇಂಗಳೇಶ್ವರ ಮೊದಲಾಗ ಗ್ರಾಮಗಳಲ್ಲಿವೆ.
ಉಮಾ–ಮಹೇಶ್ವರ : ಇಂಗಳೇಶ್ವರದ ಗುಡ್ಡದ ಗುಹೆಯಲ್ಲಿರುವ ಇದು ಕೆಂಪು ಮರಳು ಶಿಲೆಯಲ್ಲಿ ನಿರ್ಮಿತವಾಗಿದ್ದು, ಕಲ್ಯಾಣ ಚಾಳುಕ್ಯರ ಕಾಲದ ಶಿಲ್ಪ. ಮಹೇಶ್ವರನ ಮೂರ್ತಿ, ಜಟಾಮುಕುಟ, ಕರ್ಣ, ಕಂಠಾಭರಣ ಕಂಕಣ, ಉತ್ತರಿಯ ಬಂಧ ಪಾದಸರಗಳನ್ನು ಹೊಂದಿ ಲಲಿತಾಸನದಲ್ಲಿದೆ. ಹಿಂದಿನ ಬಲ-ಎಡ ಕೈಗಳಲ್ಲಿ ತ್ರಿಶೂಲ, ಡಮರು ಮುಂದಿನ ಬಲ-ಎಡ ಕೈಗಳಲ್ಲಿ ಒಂದು ಅಭಯ ಮುದ್ರೆ ಇನ್ನೊಂದು ಪಾರ್ವತಿಯ ಭುಜದ ಮೇಲಿದೆ. ಎಡಭಾಗದಲ್ಲಿ ಲಲಿತಾಸನದಲ್ಲಿ ಕುಳಿತಿರುವ ಪಾರ್ವತಿಯು ಕರ್ಣ ಕಂಠಾಭರಣ, ಕಂಕಣ ಹಾಗೂ ಬಲ-ಎಡ ಕೈಗಳಲ್ಲಿ ಒಂದು ಮಹೇಶ್ವರನ ಹಿಂಬದಿಯಲ್ಲಿ, ಇನ್ನೊಂದು ಆಭಯ ಮುದ್ರೆಯಲ್ಲಿದೆ. ಕೆಳಭಾಗ ವೈಷಭ ವಾಹನವಿದೆ.
ಮುತ್ತಗಿಯ ಶಿವಲಿಂಗ ದೇವಾಲಯದಲ್ಲಿ ಕಪ್ಪು ಶಿಲೆಯಲ್ಲಿ ನಿರ್ಮಿಸಿರುವ ಕಲ್ಯಾಣ ಚಾಳುಕ್ಯರ ಕಾಲದ ೦.೬ ಮೀ. ಎತ್ತರದ ಉಮಾ – ಮಹೇಶ್ವರ ಶಿಲ್ಪವಿದೆ. ಜಟಾಮುಕುಟ, ಕರ್ಣ, ಕಂಠಾಭರಣ, ಕಂಕಣ, ಉತ್ತರಿಯಬಂಧ, ಪಾದಸರ, ಹಿಂದಿನ ಬಲ-ಎಡ ಕೈಗಳಲ್ಲಿ ತ್ರಿಶೂಲ, ಪಾರ್ವತಿಯ ಭುಜದ ಮೇಲೆ, ಮುಂದಿನ ಬಲ-ಎಡ ಕೈಗಳು ಅಭಯ ಮುದ್ರೆ, ಇನ್ನೊಂದು ಹಾಳಾಗಿದೆ. ದ್ವಿಭಂಗಿಯಲ್ಲಿ ನಿಂತ ಶಿವನಿಗೆ ಹೊಂದಿಕೊಂಡು ಪಾರ್ವತಿ ತ್ರಿಭಂಗಿಯಲ್ಲಿ ನಿಂತಿರುವಳು. ಜಟಾಮುಕುಟ, ಕರ್ಣ ಕಂಠಿಹಾರ, ವಾಜಿಬಂಧ, ಪಾದಸರ ಬಲ-ಎಡ ಕೈಗಳಲ್ಲಿ ಅಭಯ ಮುದ್ರೆ ಮತ್ತು ಪದ್ಮ ಇದೆ.
ವಡ್ಡ ವಡಿಗೆಯ ಸಂಗಮೇಶ್ವರ ದೇವಾಲಯದ ಗರ್ಭಗೃಹದಲ್ಲಿರುವ ಪೀಠದ ಮೇಲೆ ಬಲಭಾಗ ಉಮಾ-ಮಹೇಶ್ವರ ಮೂರ್ತಿ ಲಲಿತಾಸನದಲ್ಲಿದೆ. ಜಟಾ ಮುಕುಟ ಪತ್ರ ಕುಂಡಲ ಕಂಠಿಹಾರ, ನಾಗವಲಯ, ಯಜ್ಞೋಪವಿತ, ಉತ್ತರಿಯಬಂಧ, ಪಾದಸರ, ಹಿಂದಿನ ಬಲ-ಎಡ ಕೈಗಳಲ್ಲಿ ತ್ರಿಶೂಲ-ಡಮರು, ಮುಂದಿನ ಬಲ-ಎಡ ಕೈಗಳಲ್ಲಿ ಒಂದು ವರದ ಇನ್ನೊಂದು ಪಾರ್ವತಿಯ ಭುಜದ ಮೇಲಿದೆ. ಮಹೇಶ್ವರನ ಎಡಭಾಗದಲ್ಲಿರುವ ಪಾರ್ವತಿಯು ಜಟಾ ಮುಕುಟ, ಕರ್ಣ, ಕಂಠಹಾರ, ವಾಜೀಬಂಧ, ಪಾದಸರ, ಬಲ-ಎಡ ಕೈಗಳಲ್ಲಿ ಒಂದು ಶಿವನ ಹಿಭಾಗದಲ್ಲಿ, ಇನ್ನೊಂದರಲ್ಲಿ ಹಣ್ಣು ಇದೆ. ಶಿವನ ಬಲಪಾದ, ವೈಷಬದ ಮೇಲೆ ಪಾರ್ವತಿಯ ಎಡಪಾದ ಹಂಸದ ಮೇಲಿವೆ.
ಲಕ್ಷ್ಮೀ–ನಾರಾಯಣ : ವಡ್ಡವಡಿಗೆ ಸಂಗಮೇಶ್ವರ ದೇವಾಲಯದ ಗರ್ಭಗೃಹದ ಪೀಠದ ಮೇಲೆ ಕಲ್ಯಾಣ ಚಾಲುಕ್ಯರ ಕಾಲದ ಲಕ್ಷ್ಮೀ-ನಾರಾಯಣ ಶಿಲ್ಪವಿದೆ. ನಾರಾಯಣ (ವಿಷ್ಣು) ಕಿರೀಟ ಮುಕುಟ, ಕರ್ಣ, ಕಂಠಾಭರಣ, ಕಂಕಣ, ಯಜ್ಞೋಪವಿತ, ಉತ್ತರಿಯ ಬಂಧ, ಪಾದಸರ, ಹಿಂದಿನ ಬಲ-ಎಡ ಕೈಗಳಲ್ಲಿ ವಜ್ರ- ಗದಾ, ಮುಂದಿನ ಬಲ-ಎಡ ಕೈಗಳಲ್ಲಿ ಒಂದು ನಾರಾಯಣನ ಹಿಂಭಾಗ, ಇನ್ನೊಂದರಲ್ಲಿ ಹಣ್ಣು ಇದೆ. ಕೆಳಭಾಗ ಗರುಡನ ಶಿಲ್ಪವಿದೆ.
ಮುತ್ತಗಿಯ ಲಕ್ಷ್ಮೀ-ನಾರಾಯಣ ದೇವಾಲಯದಲ್ಲಿರುವ ಈ ಮೂರ್ತಿ ೦.೬ ಮೀಟರ ಎತ್ತರವಿದ್ದು, ಕೆಂಪು ಮರಳು ಶಿಲೆಯಲ್ಲಿ ನಿರ್ಮಾಣವಾಗಿದೆ. ನಾರಾಯಣ, ಕಿರೀಟ ಮುಕುಟ ಕರ್ಣ, ಕಂಠಾಭರಣ ಮತ್ತು ಬಲಗೈ ಹಾಳಾಗಿದ್ದು, ಎಡಗೈ ಲಕ್ಷ್ಮೀಯ ಭುಜದ ಮೇಲಿದೆ. ಲಕ್ಷ್ಮೀ, ಜಟಾಮುಕುಟ, ಕರ್ಣ, ಕಂಠಾಭರಣ ಬಲಗೈ ನಾರಾಯಣ ಹಿಂಭಾಗ ಎಡಗೈ ಹಾಳಾಗಿದೆ. ಕೆಳಭಾಗ ಗುರುಡನ ಶಿಲ್ಪವಿದೆ. ಈ ಮೂರ್ತಿಯ ಲಕ್ಷಣಗಳನ್ನು ಅವಲೋಕಿಸಿದಾಗ ಇದು ನಂತರದ್ದಾಗಿದೆ. ಮೂಲ ಮೂರ್ತಿ ಹಾಳಾದ ನಂತರ ಇದನ್ನು ಪ್ರತಿಷ್ಠಾಪಿಸಿರಬಹುದು.
ಕೇಶವ : ಇಂಗಳೇಶ್ವರ ಗ್ರಾಮದಲ್ಲಿ ಗೋಪಿನಾಥ ದೇವಾಲಯದ ದಕ್ಷಿಣ ಗರ್ಭಗೃಹದಲ್ಲಿ ಈ ಮೂರ್ತಿ ಇದೆ. ಸ್ಥಳೀಯ ಜನರು ಇದನ್ನು ನಾರಾಯಣ ದೇವಾಲಯ ಮತ್ತು ನಾರಾಯಣ ಮೂರ್ತಿ ಎಂದು ಕರೆಯುತ್ತಾರೆ. ೧.೫ ಮೀ. ಎತ್ತರ ಕಪ್ಪು ಶಿಲೆಯಲ್ಲಿ ನಿರ್ಮಾಣವಾಗಿದೆ. ಸಮಭಂಗಿಯಲ್ಲಿದ್ದು, ಕಿರೀಟ ಮುಕುಟ ಮೇಲೆ ಛತ್ರಿ, ಮಕರ ಕುಂಡಲ, ಕಂಠಹಾರ, ಯಜ್ಞೋಪವಿತ, ಉತ್ತರಿಯಬಂಧ, ಕಂಕಣ, ಪಾದಸರ, ಹಿಂದಿನ ಬಲ-ಎಡ ಕೈಗಳಲ್ಲಿ ಶಂಕ- ಚಕ್ರ, ಮುಂದಿನ ಬಲ-ಎಡ ಕೈಗಳಲ್ಲಿ ಅಭಯ ಮುದ್ರೆ ಅಕ್ಷಮಾಲೆ ಮತ್ತು ಗದಾ ಇರುತ್ತವೆ. ಹಿಂದೆ ಮೇಲ್ಭಾಗ ಪ್ರಭಾವಳಿ, ಮಧ್ಯ ಎರಡೂ ಭಾಗಗಳಲ್ಲಿ ಚಿಕ್ಕ ಮೂರ್ತಿಗಳಿವೆ. ಬಲ ಮತ್ತು ಎಡಬಾಗಗಳಲ್ಲಿ ಶ್ರೀದೇವಿ, ಭೂದೇವಿ, ಕೈಯಲ್ಲಿ ಚಾಮರ ಹಿಡಿದು ನಿಂತಿರುವದು ಪಾದದ ಹತ್ತಿರ ಅಂಜಲಿ ಮುದ್ರೆಯಲ್ಲಿ ಕುಳಿತ ಚಿಕ್ಕ ಗರುಡನ ಶಿಲ್ಪವಿದೆ. ಈ ಮೂರ್ತಿಯ ಲಕ್ಷಣಗಳನ್ನು ಅವಲೋಕಿಸಿದಾಗ ಇದು ಚಾಳುಕ್ಯರ ಕಾಲದ ನಂತರದ್ದಾಗಿದೆ.
ಬಸವನ ಬಾಗೇವಾಡಿಯ ಸಂಗಮೇಶ್ವರ ದೇವಾಲಯದ ಉತ್ತರ ಭಾಗದ ಮುಖಮಂಟಪದಲ್ಲಿ ಪೂರ್ವದ ಗೋಡೆಗೆ ಈ ಮೂರ್ತಿಯನ್ನಿಡಲಾಗಿದೆ. ಕಿರೀಟ ಮುಕುಟ, ಕರ್ಣ, ಕಂಠಾಭರಣ, ಕಂಕಣ, ಹಿಂದಿನ ಬಲ-ಎಡ ಕೈಗಳಲ್ಲಿ ಶಂಖ, ಚಕ್ರ ಮುಂದಿನ ಬಲ-ಎಡ ಕೈಗಳಲ್ಲಿ ಅಭಯ ಮುದ್ರೆ, ಗದಾ ಇರುತ್ತವೆ. ಸಮಭಂಗಿಯಲ್ಲಿರುವ ಇದು ಕಪ್ಪು ಶಿಲೆಯಲ್ಲಿ ನಿರ್ಮಿತವಾಗಿದೆ.
ಮಾಧವ : ಬಾಗೇವಾಡಿಯ ಅನಂತಶಯನ ದೇವಾಲಯದಲ್ಲಿ ಪಶ್ವಿಮ ಭಾಗದ ಗೂಡಿನಲ್ಲಿರುವ ಇದು ೦.೬ ಮೀ. ಎತ್ತರ ಸಮಭಂಗಿಯಲ್ಲಿದೆ. ಕಿರೀಟ ಮುಕುಟು, ಕರ್ಣ ಕಂಠಾಭರಣ ಯಜ್ಞೋಪವಿತ, ಉತ್ತರಿಯಬಂಧ ಕಂಕಣ, ಪಾದಸರ, ಹಿಂದಿನ ಬಲ-ಎಡ  ಕೈಗಳಲ್ಲಿ ಚಕ್ರ-ಶಂಖ ಮುಂದಿನ ಬಲ-ಎಡ ಕೈಗಳಲ್ಲಿ ಚಕ್ರ, ಶಂಕ ಮುಂದಿನ ಬಲ-ಎಡ ಕೈಗಳಲ್ಲಿ ಅಭಯ ಮುದ್ರೆ, ಗದಾ ಇರುತ್ತವೆ.
ಇಂಗಳೇಶ್ವರ ಗ್ರಾಮದಲ್ಲಿ ಸೋಭಾನದೇವರ ಗುಡಿಯ ಗರ್ಭಗೃಹದ ಗೋಡೆಗಿರುವ ಈ ಮೂರ್ತಿ ೦.೪೫ಮೀ. ಎತ್ತರ ಸಮಭಂಗಿಯಲ್ಲಿದೆ. ಕಿರೀಟ ಮುಕುಟ ಕರ್ಣ ಕಂಠಾಭರಣ ಯಜ್ಞೋಪವಿತ, ಉತ್ತರಿಯಬಂಧ, ಕಂಕಣ, ಪಾದಸರ, ಹಿಂದಿನ ಬಲ-ಎಡ ಕೈಗಳಲ್ಲಿ ಚಕ್ರ, ಶಂಕ ಮುಂದಿನ ಬಲ-ಎಡ ಕೈಗಳಲ್ಲಿ ವರದ ಮುದ್ರೆ ಮತ್ತು ಗದಾ ಇರುತ್ತವೆ.
ಅನಂತಶಯನ : ಬಸವನ ಬಾಗೇವಾಡಿಯ ಅನಂತಶಯನ ದೇವಾಲಯದ ಗರ್ಭಗೃಹದಲ್ಲಿರುವ ಇದನ್ನು ೦.೬ ಮೀ ಎತ್ತರ ೧.೫ ಮೀ ಉದ್ದದ ಫಲಕದಲ್ಲಿ ಕೆತ್ತಲಾಗಿದೆ. ಕಿರೀಠ ಮುಕುಟ ಮೇಲೆ ಶೇಷ, ಪತ್ರ ಕುಂಡಲ, ಕಂಠಾಭರಣ ಉತ್ತರಿಯಬಂಧ, ಕಂಕಣ ಪಾದಸರ ಹಿಂದಿನ ಬಲ-ಎಡ ಕೈಗಳಲ್ಲಿ ಶಂಖ, ಚಕ್ರ ಮುಂದಿನ ಬಲ-ಎಡ ಕೈಗಳಲ್ಲಿ ಚಿನ್ಮುದ್ರಾ, ಅಂಕುಶಗಳಿವೆ. ಪಾದದ ಹತ್ತಿರ ಲಕ್ಷ್ಮೀ ಮೂರ್ತಿ ಇದೆ.
ಕೊಲ್ಹಾರ ಗ್ರಾಮದಿಂದ ೧ ಕಿ.ಮೀ. ದಕ್ಷಿಣದಲ್ಲಿರುವ ಅನಂತಶಯನ ದೇವಾಲಯದ ಗರ್ಭಗೃಹದಲ್ಲಿ ೦.೬. ಮೀ. ಎತ್ತರ, ೧.೮ ಮೀ. ಉದ್ದ ಫಕದಲ್ಲಿ ಈ ಮೂರ್ತಿ ನಿರ್ಮಾಣವಾಗಿದೆ. ಕಿರೀಟ ಮುಕುಟ ಮೇಲ್ಭಾಗ ಶೇಷ, ಮಕರ ಕುಂಡಲ, ಕಂಠಾಭರಣ, ಉತ್ತರಿಯಬಂಧ, ಕಂಕಣ, ಹಿಂದಿನ ಬಲ-ಎಡ ಕೈಗಳಲ್ಲಿ ಅಕ್ಷಮಾಲೆ, ಚಕ್ರ ಮತ್ತು ಮುಂದಿನ ಬಲ-ಎಡ ಕೈಗಳಲ್ಲಿ ಗದಾ, ಶಂಖಗಳಿವೆ. ಬಲ ಪಾದ ಹಿಡಿದು ಕುಳಿತಿರುವ ಲಕ್ಷ್ಮೀ ಮತ್ತು ಮುಂಭಾಗದಲ್ಲಿ ವೀಣೆ ನುಡಿಸುತ್ತಿರುವ ಸರಸ್ವತಿಯ ಶಿಲ್ಪಗಳಿವೆ.
ಸೂರ್ಯ : ಸಾಲವಾಡಗಿ ಗ್ರಾಮದಲ್ಲಿರುವ ಈ ಶಿಲ್ಪ ೦.೬ ಮೀ. ಎತ್ತರವಾಗಿದ್ದು, ಕಿರೀಟ ಮುಕುಟ, ಕರ್ಣ, ಕಂಠಾಭರಣ, ಕಂಕಣ ಯಜ್ಞೋಪವಿತ, ಉತ್ತರಿಯಬಂಧ, ಪಾದಸರ ಹಾಗೂ ಬಲ-ಎಡ ಕೈಗಳಲ್ಲಿ ಪದ್ಮಗಳಿವೆ.
ವೀರಭದ್ರ : ಬಸವಣ ಬಾಗೇವಾಡಿಯ ವೀರಭದ್ರ ದೇವಾಲಯದಲ್ಲಿರುವ ಇದು ೧.೫ ಮೀ ಎತ್ತರ ತ್ರಿಭಂಗಿಯಲ್ಲಿದೆ. ಕಿರೀಟ ಮುಕುಟ ಮೇಲೆ ಶೇಷ, ಕರ್ಣ ಕಂಠಾಭರಣ, ಉತ್ತರಿಯಬಂಧ, ರುಂಡಮಾಲಾ, ಕಂಕಣ, ಪಾದಸರ, ಪಾದರಕ್ಷೆ, ಹಿಂದಿನ ಬಲ-ಎಡ ಕೈಗಳಲ್ಲಿ ಬಾಣ, ಬಿಲ್ಲು, ಮುಂದಿನ ಬಲ-ಎಡ  ಕೈಗಳಲ್ಲಿ ಖಡ್ಗ, ಗದಾ ಇರುತ್ತವೆ.
ಹೆಬ್ಬಾಳ ಗ್ರಾಮದ ವೀರಭದ್ರ ದೇವಾಲಯದ ಗರ್ಭಗೃಹದಲ್ಲಿರುವ ಇದು ೦.೯೦ ಮೀ ಎತ್ತರ, ಜಟ್ಟಮುಕುಟ ಕರ್ಣ ಕಂಠಾಭರಣ, ಕಂಕಣ, ಹಿಂದಿನ ಬಲ-ಎಡ ಕೈಗಳಲ್ಲಿ ಖಡ್ಗ-ಡಾಗ ಇರುತ್ತವೆ.
ಗಣೇಶ : ಕೀರೀಟ ಮುಕುಟ, ಕೊರಳ ಕಂಠಾಭರಣ, ರತ್ನ ಪಟ್ಟಿ ಮೊದಲಾದ ಆಭರಣಗಳಿಂದ ಅಲಂಕೃತಗೊಂಡಿರುವ ಗಣೇಶ ಶಿಲ್ಪಗಳು ಈ ಪರಿಸರದ ಹಬ್ಬಾಳ, ಮುತ್ತಗಿ, ವಡ್ಡವಡಿಗಿ, ಇಂಗಳೇಶ್ವರ ಮೊದಲಾದ ಗ್ರಾಮಗಳಲ್ಲಿ ಕಂಡುಬರುತ್ತವೆ.
ಸಪ್ತಮಾತೃಕೆ : ಇಂಗಳೇಶ್ವರದ ನಾರಾಯಣ ದೇವಾಲಯದ ಆವರಣದ ಪಶ್ಚಿಮಗೋಡೆಗೆ ಮತ್ತು ಕಲ್ಮೇಶ್ವರ ದೇವಾಲಯದ ಆವರಣದ ಉತ್ತರ ಗೋಡೆಗೆ ಕಲ್ಯಾಣ ಚಾಳುಕ್ಯರ ಕಾಲದ ಸಪ್ತಮಾತೃಕೆಯ ಶಿಲ್ಪಗಳಿವೆ. ಟಕ್ಕಳಕಿಯ ಆಂಜನೇಯ ದೇವಾಲಯದಲ್ಲಿ ಹಾಳಾಗಿರುವ ಒಂದು ಸಪ್ತಮಾತೃಕೆಯ ಶಿಲ್ಪವಿದೆ.
ವೀರಗಲ್ಲು : ಈಗ ಹಾಳಾಗಿರುವ ತೆಂಗಳೇಶ್ವರದಲ್ಲಿ ಕಲ್ಮೇಶ್ವರ ದೇವಾಲಯದ ಮುಂದಿನ ಭಾಗದಲ್ಲಿ ಈ ವೀರಗಲ್ಲು ಶಿಲ್ಪವಿದೆ. ವೀರನು ಧನುಷ್ಯ ಹಿಡಿದು ಯುದ್ಧ ಮಾಡುತ್ತಿರುವ ದೃಶ್ಯ, ಎರಡನೆಯ ಭಾಗದಲ್ಲಿ ಸಖಿಯರೊಡನೆ ಸ್ವರ್ಗಕ್ಕೆ ಹಾರುತ್ತಿರುವ ದೃಶ್ಯ, ಮೇಲ್ಭಾಗ ಶಿವಲಿಂಗ, ಅದರ ಮುಂದೆ ವೀರನು ಅಂಜಲಿ ಮುದ್ರೆಯಲ್ಲಿ ಕುಳಿತಿರುವನು.
ಶೋಭಾನದೇವರ ಗುಡಿಯಲ್ಲಿರುವ ವೀರಗಲ್ಲಿನಲ್ಲಿ ಕೆಳಭಾಗ ವೀರನು ಯುದ್ಧ ಮಾಡುತ್ತಿರುವನು. ತುರುಗಳು ಓಡುತ್ತಿರುವ ಭಂಗಿಯಲ್ಲಿವೆ. ಎರಡನೆಯ ಭಾಗದಲ್ಲಿ ವೀರನು ಸಖಿಯರೊಡನೆ ಸ್ವರ್ಗಕ್ಕೆ ಹಾರುತ್ತಿರುವನು. ಮೇಲಿನ ಭಾಗ ಹಾಳಾಗಿದೆ. ಇದು ವೀರನು ತುರುಗಳನ್ನು ರಕ್ಷಿಸುವ ಸಲುವಾಗಿ ಹೋರಾಡಿ ಮಡಿದ ಸ್ಮರಣಾರ್ಥವಾಗಿದೆ.
ಬಾಗೇವಾಡಿಯ ಅಗಸೆಯ ದ್ವಾರದ ಎಡಭಾಗದಲ್ಲಿರುವ ವೀರಗಲ್ಲನ್ನು ಕೆಂಪು ಮರಳು ಶಿಲೆಯಲ್ಲಿ ನಿರ್ಮಿಸಲಾಗಿದೆ. ಕೆಳಭಾಗ ವೀರನು ಯುದ್ಧ ಮಾಡುತ್ತಿರುವ ದೃಶ್ಯ. ಇಲ್ಲಿ ಒಬ್ಬ ವ್ಯಕ್ತಿ ಖಡ್ಗ ಹಿಡಿದು ಹೋರಾಟದಲ್ಲಿ ತೊಡಗಿರುವನು. ಮತ್ತೊಬ್ಬ ವ್ಯಕ್ತಿ ಕುದುರೆಯ ಮೇಲೆ ಕುಳಿತಿದ್ದು, ಎದುರಿಗಿರುವ ವ್ಯಕ್ತಿಗೆ ಭರ್ಜಿಯಿಂದ ಇರಿಯುತ್ತಿರುವನು. ಎರಡನೆಯ ಭಾಗದಲ್ಲಿ ವೀರನು ಸಖಿಯರೊಡನೆ ಸ್ವರ್ಗಕ್ಕೆ ಹಾರುತ್ತಿರುವ ದೃಶ್ಯ. ಅವರು ಕೈಯಲ್ಲಿ ಚೌರ ಹಿಡಿದಿರುವರು, ವೀರನ ಕೈಗಳು ಅವರ ಭುಜದ ಮೇಲಿದ್ದು, ಹಾರುವ ಭಂಗಿಯಲ್ಲಿವೆ. ಮೇಲ್ಭಾಗದಲ್ಲಿ ಶಿವಲಿಂಗ ಅದರ ಎರಡೂ ಭಾಗದಲ್ಲಿ ಅಂಜಲಿ ಮುದ್ರೆಯಲ್ಲಿ ಇಬ್ಬರು ವ್ಯಕ್ತಿಗಳು ಕುಳಿತಿರುವರು.
ಬೊಂತೇಶ್ವರ ದೇವಾಲಯದ ಉತ್ತರ ಭಾಗದ ಮುಖಮಂಟಪದ ಪೂರ್ವದ ಗೋಡೆಯಲ್ಲಿರುವ ಈ ಶಿಲ್ಪ, ಕೆಳಭಾಗ ವೀರನು ಕುದುರೆಯ ಮೇಲೆ ಕುಳಿತು ಯುದ್ಧ ಮಾಡುತ್ತಿರುವ ದೃಶ್ಯ. ಎರಡನೆಯ ಭಾಗದಲ್ಲಿ ವೀರನು ಸಖಿಯರೊಡನೆ ಸ್ವರ್ಗಕ್ಕೆ ಹಾರುತ್ತಿರುವ ದೃಶ್ಯ. ಮೇಲ್ಭಾಗ ಶಿವಲಿಂಗ, ಅದರ ಮುಂದೆ ಅಂಜಲಿ ಮುದ್ರೆಯಲ್ಲಿ ಒಬ್ಬ ವ್ಯಕ್ತಿ ಕುಳಿತಿದ್ದು, ಇನ್ನೊಬ್ಬ ನಿಂತಿರುವನು.
ಟಕ್ಕಳಕಿ ಗ್ರಾಮದ ಅಂಜನೇಯ ದೇವಾಲಯದ ಗೋಡೆಗೆ ಮೂರು ವೀರಗಲ್ಲುಗಳನ್ನು ಸೇರಿಸಿ ಕಟ್ಟಲಾಗಿದೆ. ವೀರನು ಕೈಗಳಲ್ಲಿ ಖಡ್ಗ, ಡಾಲು ಹಿಡಿದು ಹೋರಾಡುತ್ತಿರುವ ದೃಷ್ಯ, ಮೇಲಿನ ಭಾಗದಲ್ಲಿ ಸಖಿಯರು ಅವನನ್ನು ಸ್ವರ್ಗಕ್ಕೆ ಕರೆದೊಯ್ಯವ ದೃಶ್ಯ, ಮತ್ತೊಂದು ಭಾಗದಲ್ಲಿ ಈಶ್ವರ ಲಿಂಗದ ಮುಂದೆ ಅಂಜಲಿ ಮುದ್ರೆಯಲ್ಲಿ ಕುಳಿತುಕೊಂಡಿದ್ದಾನೆ. ಇದೇ ಮಾದರಿಯಲ್ಲಿರುವ ಇನ್ನೊಂದು ವೀರಗಲ್ಲಿನಲ್ಲಿ ವೀರನು ಬಿಲ್ಲು ಬಾಣಗಳನ್ನು ಹಿಡಿದಿದ್ದಾನೆ. ಒಂದೇ ಭಾಗವನ್ನು ಒಳಗೊಂಡಿರುವ ಮತ್ತೊಂದು ವೀರಗಲ್ಲಿನಲ್ಲಿ ವೀರನು ಬಿಲ್ಲು-ಬಾಣಗಳನ್ನು ಹಿಡಿದು ನಿಂತಿದ್ದಾನೆ.
ಮಹಾಸತಿಗಲ್ಲು : ಇದನ್ನು ಬಾಗೇವಾಡಿಯ ಈಶ್ವರ ದೇವಾಲಯದ ಗರ್ಭಗೃಹದಲ್ಲಿ ಉತ್ತರದ ಗೋಡೆಗೆ ನಿಲ್ಲಿಸಲಾಗಿದೆ. ಮಹಿಳೆ ನಿಂತಿದ್ದು, ಎಡಗೈಯನ್ನು ಮೇಲಕ್ಕೆತ್ತಿರುವಳು. ಕೆತ್ತನೆಯೂ ಕೂಡಾ ಅಷ್ಟೇನೂ ಸೂಕ್ಷ್ಮವಾಗಿಲ್ಲ.
ನಿಶಿಧಿಗಲ್ಲು : ಇಂಗಳೇಶ್ವರದ ಮಠದಲ್ಲಿರುವ ಈ ಮೂರ್ತಿ ಶಾಸನಸಮೇತವಾಗಿದೆ. ಕೆಳಭಾಗ ಶಾಸನವಿದ್ದು, ಮೇಲ್ಭಾಗದಲ್ಲಿ ಪದ್ಮಾ ಸನದಲ್ಲಿರುವ ಮೂರ್ತಿ ಇದೆ. ಈ ಶಾಸನವು ಅಗ್ಗಳಸೆಟ್ಟಿಯ ಮಗ ಶಾಂತಿಸೆಟ್ಟಿಯ ಸಮಾಧಿ ಮರಣದ ವಿಷಯವನ್ನೊಳಗೊಂಡಿದೆ.
ಮನಗೂಳಿಯ ಆಂಜನೇಯ ದೇವಾಲಯದ ಆವರಣದಲ್ಲಿರುವ ನಿಶಿಧಿಗಳಲ್ಲಿನ ನಾಲ್ಕೂ ಭಾಗಗಳಲ್ಲಿ ಮತ್ತು ಮೇಲ್ಭಾಗ ಪದ್ಮಾಸನದಲ್ಲಿರುವ ಚಿಕ್ಕ ಮೂರ್ತಿಗಳಿವೆ. ಇದು ಸಲ್ಲೇಖನ ವೃತದಿಂದ ಮರಣಹೊಂದಿದ ವ್ಯಕ್ತಿಗಳ ಸ್ಮರಣಾರ್ಥವಾಗಿ ಕೆತ್ತಿದ ನಿಶಿಧಿಗಲ್ಲು. ಇವುಗಳೊಂದಿಗೆ ಟಕ್ಕಳಕಿಯ ಆಂಜನೇಯ ದೇವಾಲಯದ ಗೋಡೆಗಿರುವ ಕಾಳಿ, ಭೈರವಿ, ಜಲಕ್ಷ್ಮೀ ಮತ್ತು ಇಂಗಳೇಶ್ವರದ ರೇವಣಸಿದ್ಧ ಗವಿಯಲ್ಲಿ ರೇವಣಸಿದ್ಧ ಮತ್ತು ತೃಟಿತವಾಗಿರುವ ಜೈನ ಶಿಲ್ಪಗಳಿವೆ. ಹೀಗೆ ಈ ಪರಿಸರದಲ್ಲಿ ವಿವಿಧ ಬಗೆಯ ಶಿಲ್ಪಗಳು ಕಂಡರಣೆಯಾಗಿವೆ.
ಬಾವಿಗಳು : ಮುತ್ತಗಿ ಗ್ರಾಮದ ಉತ್ತರ ಭಾಗದಲ್ಲಿ ಹಾಳು ಈಶ್ವರ (ಹನುಮಂತನಗುಡಿ ಎಂದು ಕರೆಯುತ್ತಾರೆ) ಗುಡಿಯ ಮುಂದೆ ಪ್ರಾಚೀನ ಕಾಲದ ಬಾವಿ ಇದೆ. ಚಚ್ಚೌಕವಾಗಿದ್ದು, ಸುತ್ತಲೂ ಸೋಪಾನಗಳಲ್ಲಿ ಗೋಡೆ ನಿರ್ಮಿಸಲಾಗಿದೆ. ನಾಲ್ಕು ಭಾಗಗಳಲ್ಲಿ ಬಾವಿಯಲ್ಲಿ ಇಳಿಯಲು ಪ್ರವೇಶಗಳಿವೆ. ಸ್ಥಳೀಯ ಜನರು ಇದನ್ನು ಗೌರಿಬಾವಿ ಎಂದು ಕರೆಯುತ್ತಾರೆ.
ಇದೇ ಆಕಾರದಲ್ಲಿ ನಿರ್ಮಾಣವಾದ ಬಾವಿ ಬಾಗೇವಾಡಿ ಬೊಂತೇಶ್ವರ (ಬಸವೇಶ್ವರ) ದೇವಾಲಯದ ಪೂರ್ವ ಭಾಗದಲ್ಲಿದೆ. ಸ್ಥಳೀಯ ಜನರು ಬಸವಣ್ಣನ ಬಾವಿ ಎಂದು ಕರೆಯುತ್ತಾರೆ. ಇಂಗಳೇಶ್ವರದ ಹಾಲಬಾವಿ, ಕನಕಾಲ ಗ್ರಾಮದಲ್ಲಿರುವ ಬಾವಿಗಳು ಪ್ರಾಚೀನ ಕಾಲದ ನಿರ್ಮಿತಿಗಳಾಗಿವೆ.
ಬಾಗೇವಾಡಿ ಪ್ರದೇಶದಲ್ಲಿ ಕಲ್ಯಾಣ ಚಾಲುಕ್ಯರ ಶೈಲಿಯ ದೇವಾಲಯ ಮತ್ತು ಮೂರ್ತಿಗಳೇ ಹೆಚ್ಚಾಗಿ ಕಂಡುಬರುತ್ತವೆ. ಸುದೀರ್ಘ ಕಾಲದವರೆಗೆ ಆಳ್ವಿಕೆಮಾಡಿದ ಕಲ್ಯಾಣ ಚಾಳುಕ್ಯರು ಕಲಾ ಚಟುವಟಿಕೆಗಳಿಗೆ ಹೆಚ್ಚಿನ ಮಹತ್ವ ನೀಡಿರುವುದು ವಾಸ್ತುಶಿಲ್ಪ ಕಲೆಯ ಅಧ್ಯಯನದಿಂದ ಸ್ಪಷ್ಟಪಡಿಸುತ್ತವೆ.
೧೧-೧೨ನೇ ಶತಮಾನದಲ್ಲಿ ಬೌದ್ಧಧರ್ಮ ತನ್ನ ಸ್ಥಾನವನ್ನು ಕಳೆದುಕೊಂಡಿದ್ದರಿಂದ ಯಾವುದೇ ಶಿಲ್ಪಕಲೆಯ ನಿರ್ಮಿತಿಗಳು ಈ ಪ್ರದೇಶದಲ್ಲಿಲ್ಲ. ಜೈನದರ್ಮವೂ ಕೂಡಾ ಅವನತಿ ಹೊಂದುತ್ತಾ ಮುಂದುವರಿಯಿತು. ಆದ್ದರಿಂದ ಅದಕ್ಕೆ ಸಂಬಂಧಿಸಿದ ಶಿಲ್ಪಕಲೆ ವಿರಳವಾಗಿ ಕಂಡುಬರುತ್ತವೆ. ಶೈವ, ವೈಷ್ಣವ ಧರ್ಮಗಳು ಸಾಮರಸ್ಯದಿಂದ ಉನ್ನತ ಸ್ಥಾನಕ್ಕೇರಿದವಲ್ಲದೇ ಶಿಲ್ಪಕಲೆಯ ಬೆಳವಣಿಗೆಗೆ ಕಾರಣವಾದವು. ಅನೇಕ ವೀರಗಲ್ಲು, ನಿಶಿಧಿಗಲ್ಲುಗಳಿದ್ದು, ಮಾಹಾಸತಿಗಲ್ಲುಗಳು ವಿರಳವಾಗಿವೆ. ವಾಸ್ತುಮೂರ್ತಿಶಿಲ್ಪಕಲೆಯ ಬೆಳವಣಿಗೆಗಳು ಈ ಪ್ರದೇಶದ ಸಂಸ್ಕೃತಿಗೆ ಉತ್ನತ ಕೊಡುಗೆಗಳಾಗಿವೆ.

ಬಸವನ ಬಾಗೇವಾಡಿ: ೮. ಆಚರಣೆ ಮತ್ತು ಸಂಪ್ರದಾಯಗಳು (೧)
ಒಂದು ಪ್ರದೇಶದ ಸಮಗ್ರವಾದ ಚರಿತ್ರೆಯನ್ನು ಅರ್ಥೈಸಿಕೊಳ್ಳಬೇಕಾದರೆ ಕೇವಲ ಆ ಪ್ರದೇಶದ ಶಾಸನ, ಹಸ್ತಪ್ರತಿ, ಸ್ಮಾರಕಗಳನ್ನು ಕುರಿತು ತಿಳಿದುಕೊಂಡರೆ ಸಾಲದು. ಆ ಪ್ರದೇಶದಲ್ಲಿಯ ಮನುಕುಲದ ಸಂಸ್ಕೃತಿಯನ್ನು ಸಮಗ್ರವಾಗಿ ಗ್ರಹಿಸಬೇಕಾದರೆ, ಅಕ್ಷರ ಸಂಸ್ಕೃತಿಯ ಸೊಂಕಿಲ್ಲದೇ ಸಮೃದ್ಧವಾಗಿ ಬೆಳೆದುಬಂದಿರುವ ಮೌಖಿಕ ಪರಂಪರೆಯಲ್ಲಿರುವ ಅವರ ಆಚಾರ, ವಿಚಾರ, ಕಾವ್ಯ, ಕಥೆ, ಪುರಾಣ, ಧರ್ಮ, ನಂಬಿಕೆ, ಆಚರಣೆ, ಸಂಪ್ರದಾಯ ಮೊದಲಾದವುಗಳ ಅಧ್ಯಯನದಿಂದ ಆ ಪ್ರದೇಶದ ಸಂಸ್ಕೃತಿಯ ಹತ್ತಾರು ಮುಖಗಳು ದರ್ಶನವಾಗುತ್ತದೆ.
ಜನಪದರ ಸಂಸ್ಕೃತಿಯಲ್ಲಿ ಕಂಡುಬರುವ ನಂಬಿಕೆ, ಆಚರಣೆ ಹಾಗೂ ಸಂಪ್ರದಾಯಗಳು ಪ್ರತಿಯೊಂದು ಸಮುದಾಯದಲ್ಲಿಯೂ ಕಂಡುಬರುತ್ತವೆ. ಈ ನಂಬಿಕೆ, ಆಚರಣೆ ಸಂಪ್ರದಾಯಗಳು ಸಾಮೂಹಿಕವಾಗಿ ಆಚರಿಸಲ್ಪಡುತ್ತಿರುತ್ತವೆ. ಉದಾಹರಣೆಗೆ ಜಾತ್ರೆಗಳಲ್ಲಿ ಉತ್ತುವ ಬಿತ್ತುವ ಸಂದರ್ಭಗಳಲ್ಲಿ ಹೀಗೆ ಹತ್ತು ಹಲವಾರು ಸಂದರ್ಭಗಳಲ್ಲಿಯ ಆಚರಣೆ ಸಂಪ್ರದಾಯಗಳು ಸಾಮಾನ್ಯವಾಗಿ ಒಂದೇ ರೀತಿಯಲ್ಲಿರುತ್ತವೆ. ಮಾನವನ ಹುಟ್ಟಿನಿಂದ ಸಾವಿನವರೆಗೆ ಸಾವಿನ ನಂತರ ಆಚರಣೆ, ಸಂಪ್ರದಾಯಗಳು ಸಮುದಾಯದಿಂದ ಸಮುದಾಯಕ್ಕೆ  ಭಿನ್ನವಾಗಿರುತ್ತವೆ. ಒಟ್ಟಿನಲ್ಲಿ ಆಚರಣೆ, ನಂಬಿಕೆ ಸಂಪ್ರದಾಯಗಳು ಆಯಾ ಸಮುದಾಯದ, ಪ್ರದೇಶದ ಅಲಿಖಿತ ಕಾನೂನುಗಳಾಗಿರುತ್ತವೆ. ಈ ಆಚರಣೆ, ನಂಬಿಕೆ, ಸಂಪ್ರದಾಯಗಳ ಹಿಂದೆ ನಮ್ಮ ಪೂರ್ವಜರು ಕಂಡುಕೊಂಡ ಸತ್ಯಗಳು ಅಡಗಿಕೊಂಡಿರುತ್ತವೆ. ಕೆಲವು ಆಚರಣೆ, ಸಂಪ್ರದಾಯ ಮತ್ತು ನಂಬಿಕೆಗಳಲ್ಲಿ ಅನಿಷ್ಟ ಪದ್ಧತಿಗಳೂ ಸೇರಿಕೊಂಡಿವೆ.
ಜನಪದರು ‘ನೈಸರ್ಗಿಕ ಶಕ್ತಿಯನ್ನು ವೃದ್ಧಿಗೊಳಿಸುವ, ನಿಸರ್ಗದೊಡನೆ ಗೆಳೆತನ ಬೆಳೆಸುವ ಉದ್ದೇಶದಿಂದ ವಿಧಿ ಕ್ರಿಯೆಗಳು ಉಗಮವಾದವು. ಉತ್ತನೆ, ಬಿತ್ತನೆ ಮತ್ತು ಕಟಾವು ಋತುಮಾನಕ್ಕನುಗುಣವಾಗಿ ನಡೆಯುವುದರಿಂದ ಇವು ವಿಧಿ ಕ್ರಿಯೆಗಳಾಗಿವೆ. ಆ ಕೃಷಿ ಕರ್ಮಗಳಿಗೆ ಸಂಬಂಧಿಸಿದ ಕುಣಿತ, ಹಾಡು, ಹಬ್ಬ-ಹರಿದಿನಗಳು ವಿಧಿ ಕ್ರಿಯೆಗಳಾಗುತ್ತವೆ. ಮುಂದೇ ಅವೇ ಸಂಪ್ರದಾಯಗಳಾಗುತ್ತವೆ’ (ದೇ ಜವರೇಗೌಡ, ಜಾನಪದ ಅಧ್ಯಯನ ಪು.೩೪೩).
ಸಾಮಾನ್ಯವಾಗಿ ನಂಬಿಕೆ, ಆಚರಣೆ, ಸಂಪ್ರದಾಯಗಳು ವೈಯಕ್ತಿಕ ನೆಲೆಯಲ್ಲಿ ಹುಟ್ಟಿಕೊಂಡು ನಂತರ ಒಬ್ಬರಿಂದ ಮತ್ತೊಬ್ಬರು ಅನುಕರಣೆ ಮಾಡುತ್ತ ಸಾಮೂಹಿಕ ಸ್ವರೂಪವನ್ನು ಪಡೆದುಕೊಂಡಿರುತ್ತವೆ. ಈ ಆಚರಣೆ, ನಂಬಿಕೆ, ಸಂಪ್ರದಾಯಗಳಿಗೆ ಇಡೀ ಸಮಾಜ ಅಥವಾ ಒಂದು ನಿರ್ಧಿಷ್ಟ ಪಡಿಸಿದ ಪ್ರದೇಶದಲ್ಲಿ ವಾಸಿಸುತ್ತಿದ್ದ ಜನತೆ ಅವುಗಳಿಗೆ ಅಂಗೀಕಾರ ನೀಡಬೇಕಾಗುತ್ತದೆ. ಕೇವಲ ಒಬ್ಬ ವ್ಯಕ್ತಿ ಅಥವಾ ಒಂದು ಕುಟುಂಬ ಒಂದು ಆಚರಣೆಯನ್ನು ಹುಟ್ಟು ಹಾಕಿದರೆ ಅದು ಸಾಮೂಹಿಕವಾದ ಆಚರಣೆ ಎನ್ನಿಸುವುದಿಲ್ಲ. ಕೇವಲ ಆ ವ್ಯಕ್ತಿ ಅಥವಾ ಕುಟುಂಬಕ್ಕೆ ಸಂಬಂಧಿಸಿದ ಆಚರಣೆಯಾಗುತ್ತದೆ.
ಈ ಆಚರಣೆ ಸಂಪ್ರದಾಯಗಳು ಅಲಿಖಿತ ಶಾಸನಗಳಾಗಿವೆ. ಇವು ಕುಟುಂಬ ಸಮಾಜವನ್ನು ನಿಯಂತ್ರಿಸುವಲ್ಲಿ ಪ್ರಮುಖ ಪಾತ್ರ ನಿರ್ವಹಿಸುತ್ತಿವೆ. ನಮ್ಮ ಸಂಸ್ಕೃತಿಯಲ್ಲಿದ್ದ ಈ ಎಲ್ಲ ಆಚರಣೆ ಸಂಪ್ರದಾಯಗಳಿಗೆ ಪ್ರಾಚೀನ ಕಾಲದಿಂದಲೂ ರಾಜ ಮಹಾರಾಜರು! ಊರಿನ ಆಡಳಿತಗಾರರು ಮಾನ್ಯತೆ ನೀಡುತ್ತಲೇ ಬಂದಿದ್ದರು. ಬ್ರಿಟಿಷರು ಭಾರತಕ್ಕೆ ಆಗಮಿಸಿದಾಗ ಇಲ್ಲಿಯ ಜನರ ಆಚಾರ ವಿಚಾರ, ನಂಬಿಕೆ, ಸಂಪ್ರದಾಯ, ಆಚರಣೆ, ಸಂಸ್ಕೃತಿ ಹೀಗೆ ಹತ್ತು ಹಲವಾರು ವಿಷಯಗಳನ್ನು ತಿಳಿದುಕೊಂಡು ಭಾರತೀಯರನ್ನು ಅರ್ಥೈಸಿಕೊಳ್ಳಲು ಪ್ರಯತ್ನಿಸಿದರು. ಇಡೀ ಭಾರತ ದೇಶವನ್ನು ತಮ್ಮ ಕೈಗೆ ತೆಗೆದುಕೊಂಡು ಆಡಳಿತ ನಡೆಸುತ್ತಿದ್ದ ಸಂದರ್ಭದಲ್ಲಿ ಬ್ರಿಟೀಷರು ಪರಂಪರಾ ಗನುಗತವಾಗಿ ಬಂದ ಆಚರಣೆ, ಸಂಪ್ರದಾಯಗಳಿಗೆ ಮನ್ನಣೆ ನೀಡುತ್ತಿದ್ದರು. ಸಹಗಮನದಂತಹ ಕ್ರೂರ ಆಚರಣೆಗಳನ್ನು ಬ್ರಿಟೀಷರು ನಿಷೇಧಗೊಳಿಸಿದರು.
ನಗರ, ಪಟ್ಟಣ ಪ್ರದೇಶಗಳಿಗಿಂತ ಗ್ರಾಮೀಣ ಪ್ರದೇಶಗಳಲ್ಲಿ ಆಚರಣೆ, ಸಂಪ್ರದಾಯ ಹಾಗೂ ನಂಬಿಕೆಗಳು ಸಮೃದ್ಧವಾಗಿರುವುದು ಕಂಡುಬರುತ್ತದೆ. ಗ್ರಾಮೀಣ ಪ್ರದೇಶಗಳು ಇಂದು ಆಧುನಿಕತೆಗೆ ಮುಖಾಮುಖಿಯಾಗುತ್ತಿ ರುವುದರಿಂದ ಅನೇಕ ಆಚರಣೆ ಸಂಪ್ರದಾಯಗಳಲ್ಲಿ ಪರಂಪರೆಯೊಂದಿಗೆ ಆಧುನಿಕತೆಯ ಸ್ಪರ್ಷವನ್ನು ಪಡೆದುಕೊಳ್ಳುತ್ತಿವೆ. ಮದುವೆ, ಉಪನಯನ, ಶ್ರಾದ್ಧ, ಕೃಷಿಗೆ ಸಂಬಂಧಿಸಿದ ಅನೇಕ ಆಚರಣೆಗಳಲ್ಲಿ ಇಂದು ಹೊಸತನ ಕೂಡಿಕೊಂಡಿರುವುದು ಕಂಡುಬರುತ್ತದೆ.
ನಮ್ಮ ನಾಡಿನ ಉದ್ದಗಲಕ್ಕೂ ಪ್ರಚಲಿತದಲ್ಲಿರುವ ಆಚರಣೆ, ಸಂಪ್ರದಾಯಗಳನ್ನು ಗಮನಿಸಿದಾಗ ಅವು ಭೌಗೋಳಿಕ ಪರಿಸರ, ಧರ್ಮ, ಆಯಾ ಜನರ ಮನೋಧರ್ಮ ಮುಂತಾದವುಗಳನ್ನು ಅವಲಂಬಿಸಿ ಹುಟ್ಟಿಕೊಂಡಿರುತ್ತವೆ. ಕೆಲ ಆಚರಣೆ ಸಂಪ್ರದಾಯಗಳು ಪ್ರದೇಶದಿಂದ ಪ್ರದೇಶಕ್ಕೆ ವಲಸೆ ಹೋಗುವುದನ್ನು ಕಾಣುತ್ತೇವೆ. ಉದಾಹರಣೆಗೆ ಒಂದು ಪ್ರದೇಶದಲ್ಲಿ ವಾಸಿಸುತ್ತಿದ್ದ ಕುಟುಂಬ ಬೇರೊಂದು ಸ್ಥಳಕ್ಕೆ ವಲಸೆ ಹೋದರೆ ಆ ಪ್ರದೇಶದಲ್ಲಿಯೂ ಅದು ಪರಂಪರಾನುಗತವಾಗಿ ಆಚರಿಸಿಕೊಂಡು ಬರುತ್ತಿದ್ದ ಆಚರಣೆ ಸಂಪ್ರದಾಯವನ್ನು ಅನುಸರಿಸುವುದು ಕಂಡುಬರುತ್ತದೆ. ನಮ್ಮ ಪೂರ್ವಜರು ಅತಿಯಾದ ನಂಬಿಕೆಯನ್ನಿಟ್ಟು ಅವರು ಅನುಸರಿಸುತ್ತಿದ್ದ ಎಲ್ಲ ಮಾರ್ಗಗಳನ್ನು ಕ್ರಮಬದ್ಧವಾಗಿ ಅವುಗಳನ್ನು ನಿಯಮಬದ್ಧವಾಗಿ ಪಾಲಿಸುತ್ತಿರುವುದು ಕಂಡುಬರುತ್ತದೆ.
ಮಾನವನ ಅಭಿವೃದ್ಧಿಗಾಗಿ ನಂಬಿಕೆಗಳು ಹುಟ್ಟಿಕೊಂಡವು. ಈ ನಂಬಿಕೆಗಳೆ ಮುಂದೆ ಸಂಪ್ರದಾಯಗಳಾಗಿ ಬೆಳೆದು ಬಂದವು. ನಮ್ಮ ಸಂಸ್ಕೃತಿಯಲ್ಲಿ ಇಂದು ಪ್ರಚಲಿತದಲ್ಲಿರುವ ಆಚರಣೆ ಸಂಪ್ರದಾಯಗಳಲ್ಲಿ ಅನೇಕ ವಿಧಿನಿಷೇಧಗಳಿವೆ. ಅವುಗಳನ್ನು ಸರಿಯಾಗಿ ಪಾಲಿಸದಿದ್ದರೆ ಮನುಕುಲಕ್ಕೆ ತೊಂದರೆ ಕಟ್ಟಿಟ್ಟ ಬುತ್ತಿ ಎಂದು ಹೇಳಲಾಗುತ್ತದೆ. ಹೀಗಾಗಿ ಕಾಲದಿಂದ ಕಾಲಕ್ಕೆ ಸರಿಯಾಗಿ ಆಚರಣೆ ಸಂಪ್ರದಾಯಗಳನ್ನು ನಡೆಸಲೇಬೇಕು ಎಂಬುದಾಗಿ ಹಿರಿಯರು ಹೇಳುತ್ತಾರೆ.
ಬಸವನ ಬಾಗೇವಾಡಿ ಪರಿಸರದಲ್ಲಿ ಪ್ರಚಲಿತವಿರುವ ಆಚರಣೆ, ನಂಬಿಕೆ, ಸಂಪ್ರದಾಯಗಳು ಉತ್ತರ ಕರ್ನಾಟಕದ ಅನೇಕ ಪ್ರದೇಶಗಳಲ್ಲಿರುವುದು ಕಂಡುಬರುತ್ತದೆ. ಈ ಲೇಖನದಲ್ಲಿ ಬಾಗೇವಾಡಿ ಪರಿಸರದಲ್ಲಿರುವ ಪ್ರತಿಯೊಂದು ಸಮುದಾಯದಲ್ಲಿ ಪ್ರಚಲಿತವಿರುವ ನಂಬಿಕೆ, ಆಚರಣೆ ಸಂಪ್ರದಾಯಗಳನ್ನು ಕುರಿತು ವಿವರಿಸುವ ಪ್ರಯತ್ನಕ್ಕೆ ಕೈ ಹಾಕಿಲ್ಲ. ಬಾಗೇವಾಡಿ ಪರಿಸರದಲ್ಲಿ ಎಲ್ಲ ಸಮುದಾಯಗಳು ಸಾಮೂಹಿಕವಾಗಿ ಸೇರಿಕೊಂಡು ಆಚರಿಸುವ ಆಚರಣೆ ಸಂಪ್ರದಾಯಗಳನ್ನು ಕುರಿತು ವಿಶ್ಲೇಷಿಸುವ ಪ್ರಯತ್ನವನ್ನು ಮಾತ್ರ ಮಾಡಿದ್ದೇನೆ.
‘‘ಇಂದು ಪ್ರಚಲಿತವಿರುವ ನಂಬಿಕೆ, ಆಚರಣೆ, ಸಂಪ್ರದಾಯಗಳು ಬಹುತೇಕ ಪ್ರಕೃತಿ. ಮೂಲದವು. ಆದ್ದರಿಂದ ಅವುಗಳನ್ನು ದೈವೀಸಂಬಂಧದ ಸೃಷ್ಟಿ ಎನ್ನಬಹುದು. ಪ್ರಕೃತಿಯ ಮಡಿಲಲ್ಲಿ ಬದುಕಬೇಕಾಗಿದ್ದ ಮಾನವ ಭಯ, ಭಕ್ತಿಗಳಿಂದ ಮತ್ತು ಮನಸ್ಸಿನ ಅಸ್ಥಿರ ಭಾವನೆಗಳಿಂದ ದೈವಿಕ ನಂಬಿಕೆಗಳನ್ನು ಆಚರಣೆಯ ಕ್ರಮದಲ್ಲಿ ಉಳಿಸಿಕೊಂಡಿದ್ದಾನೆ. ಅಗೋಚರವಾದ ಶಕ್ತಿಗಳನ್ನು ವಶಪಡಿಸಿಕೊಳ್ಳಲು ಅವುಗಳ ಕ್ರೂರ ದೃಷ್ಟಿಯಿಂದ ಪಾರಾಗಲು ಅವುಗಳ ಬಗ್ಗೆ ಇರುವ ನಂಬಿಕೆ, ಭಯ, ಭಕ್ತಿಗಳನ್ನೊಳಗೊಂಡ ಆಚರಣೆಗಳು ಅನೇಕ ವಿಧಗಳಲ್ಲಿ ಅವುಗಳಿಗೆ ಸಂತೃಪ್ತಿಪಡಿಸುವ ಸಲುವಾಗಿ ಬೆಳೆದುಕೊಂಡು ಬಂದಿವೆ.’ (ಅದೇ ಪುಟ ೩೪೫)
ನಮ್ಮ ಸಂಸ್ಕೃತಿಯಲ್ಲಿ ಪ್ರಚಲಿತವಿರುವ ಆಚರಣೆ ಹಾಗೂ ಸಂಪ್ರದಾಯಗಳನ್ನು ಕ್ರಮಬದ್ಧವಾಗಿ ವಿಂಗಡಿಸಿಕೊಂಡು ಅಧ್ಯಯನ ಕೈಕೊಳ್ಳುವುದು ತುಂಬ ಜಟಿಲವಾದುದು. ಈಗ ಪ್ರಚಲಿತದಲ್ಲಿರುವ ಆಚರಣೆಗಳೆಲ್ಲವೂ ಆಯಾ ಪ್ರದೇಶದ ಜನತೆಯ ಮನೋ ಭಾವನೆಗೆ ಹೊಂದಿಕೊಳ್ಳುವಂತೆ ಪ್ರದೇಶದಿಂದ ಪ್ರದೇಶಕ್ಕೆ ಒಂದು ಸಮುದಾಯದಿಂದ ಇನ್ನೊಂದು ಸಮುದಾಯಕ್ಕೆ ವ್ಯಕ್ತಿಯಿಂದ ವ್ಯಕ್ತಿಗೆ, ಧರ್ಮದಿಂದ ಧರ್ಮಕ್ಕೆ ಭಿನ್ನವಾಗಿರುವುದರಿಂದ ಆಯಾ ಸಮುದಾಯಗಳ ಸಾಮಾಜಿಕ, ಆರ್ಥಿಕ, ರಾಜಕೀಯ, ಸಾಂಸ್ಕೃತಿಕ, ಧಾರ್ಮಿಕ, ಮಾನಸಿಕ ಮತ್ತು ಬೌದ್ಧಿಕ ಹಿನ್ನೆಲೆಯಲ್ಲಿಯೇ ಅಧ್ಯಯನ ಮಾಡಬೇಕಾಗುತ್ತದೆ.
ಬಸವನ ಬಾಗೇವಾಡಿ ಪರಿಸರದ ನಂಬಿಕೆ, ಆಚರಣೆ ಹಾಗೂ ಸಂಪ್ರದಾಯಗಳನ್ನು ಕುರಿತು ನಾನು ಈ ಲೇಖನದಲ್ಲಿ ಮಳೆ, ಬೆಳೆ, ಭೂಮಿಗೆ ಸಂಬಂಧಿಸಿದ ಹಾಗೂ ಹಬ್ಬ ಜಾತ್ರೆ ಉತ್ಸವಗಳ ಆಚರಣೆ ಮತ್ತು ಸಂಪ್ರದಾಯಗಳನ್ನು ಕುರಿತು ಮಾತ್ರ ವಿಶ್ಲೇಷಿಸುವ ಪ್ರಯತ್ನವನ್ನು ಇಲ್ಲಿ ಮಾಡಿದ್ದೇನೆ.
ಕೃಷಿಯನ್ನೇ ಪ್ರಧಾನ ವೃತ್ತಿಯಾಗಿಸಿಕೊಂಡಿರುವ ಬಸವನ ಬಾಗೇವಾಡಿ ಪರಿಸರದಲ್ಲಿಯ ಆಚರಣೆ ಹಾಗೂ ಸಂಪ್ರದಾಯಗಳನ್ನು ಕೃಷಿಗೆ ಸಂಬಂಧಿಸಿದ ಆಚರಣೆಗಳು ಹಾಗೂ ಧಾರ್ಮಿಕ ಆಚರಣೆಗಳನ್ನು ಇಲ್ಲಿ ವಿಶ್ಲೇಷಣೆ ಮಾಡುವ ಪ್ರಯತ್ನ ಮಾಡಲಾಗಿದೆ.
ಕೃಷಿಗೆ ಸಂಬಂಧಿಸಿದ ಆಚರಣೆ ಸಂಪ್ರದಾಯಗಳು: ಬಿಜಾಪುರ ಜಿಲ್ಲೆ ಒಂದು ಕಾಲದಲ್ಲಿ ಬಿಳಿ ಜೋಳದ ಕಣಜವಾಗಿತ್ತು. ಇಂದು ಜೋಳ ಬೆಳೆಯುವ ಪ್ರಮಾನ ಕಡಿಮೆಯಾಗಿದೆ. ಆಲಮಟ್ಟಿ ನೀರಾವರಿ ಯೋಜನೆಯಿಂದ ಇಲ್ಲಿ ಕಬ್ಬನ್ನು ಸಹ ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯಲಾಗುತ್ತಿದೆ. ಬಸವನ ಬಾಗೇವಾಡಿ ಪ್ರದೇಶದಲ್ಲಿ ಕೃಷಿ ಪ್ರಮುಖವಾದ ಉದ್ಯೋಗವಾಗಿದೆ. ಕೃಷಿಗೆ ಸಂಬಂಧಿಸಿದ ಆಚರಣೆ ಸಂಪ್ರದಾಯಗಳು ವರ್ಷದುದ್ದಕ್ಕೂ ಇಲ್ಲಿ ಕಂಡುಬರುತ್ತವೆ. ಆಧುನಿಕತೆಯ ಪ್ರಭಾವದಿಂದಾಗಿ ಇಂದು ಕೃಷಿಗೆ ಸಂಬಂಧಿಸಿದ ಆಚರಣೆಗಳು ಹಂತ ಹಂತವಾಗಿ ಕಡಿಮೆಯಾಗುತ್ತಿವೆ. ಕೃಷಿ ಚಟುವಟಿಕೆಗಳ ಆರಂಭದಿಂದ ಅಂತ್ಯದವರೆಗೆ ಮಾತೃದೇವತೆಗಳ ಆರಾಧನೆಗಳು ಹೆಚ್ಚಿನ ಪ್ರಮಾಣದಲ್ಲಿ ಕಂಡುಬರುತ್ತವೆ.
ಹೋಳಿ ಹುಣ್ಣಿಮೆ: ಹೋಳಿ ಹುಣ್ಣಿಮೆಯನ್ನು ಬಿಜಾಪುರ ಜಿಲ್ಲೆಯಲ್ಲಿ ವಿಶಿಷ್ಟವಾಗಿ ಆಚರಿಸುವುದು ಕಂಡುಬರುತ್ತದೆ. ಬಾಗೇವಾಡಿಯಲ್ಲಿ ಕಾಮನ ದಹನವನ್ನು ಸುಮಾರು ರಾತ್ರಿ ೧೦ ರಿಂದ ೧೧ ಗಂಟೆಯವರೆಗೆ ದಹನ ಮಾಡುತ್ತಾರೆ. ಇಲ್ಲಿ ಕಾಮನನ್ನು ಕಟ್ಟುವ ಸಂಪ್ರದಾಯವಿಲ್ಲ. ಬಾಗೇವಾಡಿಯಲ್ಲಿ ಮೊದಲು ಕಾಮಣ್ಣನನ್ನು ಸುಡಲು ಕಟ್ಟಿಗೆ ಕುಳ್ಳು, ಕಳವು ಮಾಡಿ ತಂದು ಅವುಗಳನ್ನು ಊರಿನ ಬಡಿಗೇರರಿಂದ ದುಂಡಾಗಿ ಒಟ್ಟಿಸಿ ಅದರಲ್ಲಿ ಔಡಲಗಿಡವನ್ನಿಟ್ಟು ಸುಡುವ ಸಂಪ್ರದಾಯವಿದೆ. ಬಾಗೇವಾಡಿಯಲ್ಲಿ ಸುಮಾರು ೮ ರಿಂದ ೧೦ ಪ್ರದೇಶಗಳಲ್ಲಿ ಕಾಮನನ್ನು ಸುಡುತ್ತಾರೆಂದು ತಿಳಿಯುತ್ತದೆ. ಪ್ರತಿಯೊಂದು ಓಣಿಯಲ್ಲಿಯ ಹುಡುಗರು ಹಿರಿಯರು ಸೇರಿಕೊಂಡು ರಾತ್ರಿ ಹೊತ್ತಿನಲ್ಲಿ ಕಾಮನಿಗೆ ಬೆಂಕಿ ಹಚ್ಚಿ, ಹೋಳಿ ಹಾಡುಗಳನ್ನು ಹಾಡುತ್ತಾರೆ.
ಕಾಮನಿಗೆ ಬೆಂಕಿ ಹಚ್ಚಲು ಹರಿಜನರ ಕೇರಿಯಿಂದ ಬೆಂಕಿ ತರುವ ಸಂಪ್ರದಾಯವಿದೆ. ೮ ರಿಂದ ೧೦ ಜನ ಯುವಕರು ಹರಿಜನರ ಕೇರಿಗೆ ಅವರಿಂದ ಬೆಂಕಿ ಪಡೆಯಲು ಪ್ರಯತ್ನಿಸುವಾಗ ಹರಿಜನರು ಸರಳವಾಗಿ ಬೆಂಕಿಯನ್ನು ಕೊಡುತ್ತಿರಲಿಲ್ಲ. ಓಣಿಯ ಯುವಕರು ಅವರೊಂದಿಗೆ ತಂಟೆ ತಕರಾರುಗಳನ್ನು ಮಾಡಿ ಬೆಂಕಿಯನ್ನು ತೆಗೆದುಕೊಂಡು ಬಂದು ಕಾಮನಿಗೆ ಬೆಂಕಿ ಇಡುತ್ತಿದ್ದರು. ಇಂದು ಸಹ ಈ ಸಂಪ್ರದಾಯವಿದೆ. ಆದರೆ ಹರಿಜನರ ಕೇರಿಯವರು ಯಾವ ತಂಟೆ ತಕರಾರುಗಳನ್ನು ಮಾಡದೇ ಬೆಂಕಿಯನ್ನು ಕೊಡುತ್ತಾರೆ.
ಕಾಮದಹನಕ್ಕೆ ಕುಳ್ಳು ಕಟ್ಟಿಗೆಯನ್ನು ಕದಿಯುವ ಸಂಪ್ರದಾಯ ಇಂದು ಕಡಿಮೆಯಾಗಿದೆ. ಊರಿನಲ್ಲಿರುವ ಅಥವಾ ಹೊಲ ಗದ್ದೆಗಳಲ್ಲಿರುವ ಒಣಗಿದ ಮರಗಳನ್ನು ಕಡಿದು ತಂದು ಓಣಿಯ ಮಧ್ಯದಲ್ಲಿ ಕಟ್ಟಿಗೆಯನ್ನು ಒಟ್ಟಿ ಅದರಲ್ಲಿ ಔಡಲ ಗಿಡವನ್ನಿಟ್ಟು ಕಾಮನ ದಹನ ಮಾಡುತ್ತಿದ್ದಾರೆ. ಅಶ್ಲೀಲ, ಲೈಂಗಿಕತೆಯನ್ನೊಳಗೊಂಡ ಪದ್ಯಗಳನ್ನು ಈ ಸಂದರ್ಭದಲ್ಲಿ ಯುವಕರು ಹಾಡುವುದುಂಟು.
ಕಾಮನ ದಹನಕ್ಕಿಂತ ಮೊದಲು ಕುಳ್ಳು ಕಟ್ಟಿಗೆ ಒಟ್ಟಿದ ಕಾಮನಿಗೆ ಪೂಜೆ ಸಲ್ಲಿಸಲಾಗುತ್ತದೆ. ಕಾಮನ ನೈವೇದ್ಯಕ್ಕೆ ಹೋಳಿಗೆಯನ್ನು ಸಿದ್ಧಪಡಿಸಿರುತ್ತಾರೆ. ಕೋಲ್ಕಾರ ಎಲ್ಲ ಜವಾಬ್ದಾರಿಗಳನ್ನು ಹೊತ್ತುಕೊಂಡು ಓಣಿಯವರು ನೀಡಿದ ನೈವೇದ್ಯವನ್ನು ತಂದು ಕಾಮನಿಗೆ ತೋರಿಸಿ ಕಾಯಿ ಒಡೆದು ಪೂಜೆ ಮಾಡುತ್ತಾನೆ. ನಂತರ ಬೆಂಕಿ ಹಚ್ಚುತ್ತಾರೆ.
ಬಾಗೇವಾಡಿ ಸುತ್ತಲಿನ ಪ್ರದೇಶಗಳಲ್ಲಿ ಕಾಮಣ್ಣನನ್ನು ಕಟ್ಟಿ ಊರಲ್ಲಿ ಮೆರವಣಿಗೆ ಮಾಡಿ ನಂತರ ಕಾಮನನ್ನು ಇಟ್ಟು ಅವನ ಸುತ್ತಲೂ ಕಟ್ಟಿಗೆ ಹಾಗೂ ಕುಳ್ಳನ್ನು ಒಟ್ಟಿ ಬೆಂಕಿ ಹಚ್ಚುವ ಆಚರಣೆ ಇದೆ. ಬಸವನ ಬಾಗೇವಾಡಿಯಲ್ಲಿ ಕುಳ್ಳು ಅಥವಾ ಕಟ್ಟಿಗೆಯನ್ನು ಮಾತ್ರ ಸುಡುತ್ತಾರೆ.
ಬಸವನ ಬಾಗೇವಾಡಿಯಲ್ಲಿಯ ಕಾಮಣ್ಣ ಈ ಊರನ್ನು ಬಿಟ್ಟು ಬೇರೆ ಊರಿಗೆ ಹೋಗಿದ್ದಾನೆಂದು ಕೆಲವರು ತಿಳಿಸಿದರೆ, ಮತ್ತೆ ಕೆಲವರು ಹೋಳಿ ಹುಣ್ಣಿಮೆಯ ದಿನ ಕಾಮಣ್ಣನನ್ನು ಯಾರೋ ಅಪಹರಿಸಿ ತೆಗೆದುಕೊಂಡು ಹೋಗಿರಬೇಕು ಅಥವಾ ಊರಲ್ಲಿ ಕಾಮಣ್ಣನ ಪ್ರತಿಕೃತಿಯನ್ನು ಮೆರವಣಿಗೆ ಮಾಡಿ ತರುವುದರೊಳಗಾಗಿ ಕಾಮನನ್ನು ಸುಡಲು ಒಟ್ಟಿದ ಕುಳ್ಳು ಹಾಗೂ ಕಟ್ಟಿಗೆಗಳಿಗೆ ಯಾರೋ ಮೊದಲೇ ಬೆಂಕಿ ಹಚ್ಚಿರಬೇಕು ಆದ್ದರಿಂದ ಕಾಮಣ್ಣನನ್ನು ಹೊರತು ಪಡಿಸಿ ಕೇವಲ ಕುಳ್ಳು ಕಟ್ಟಿಗೆಗೆ ಬೆಂಕಿ ಹಚ್ಚುವ ಸಂಪ್ರದಾಯ ಈ ಪ್ರದೇಶದಲ್ಲಿ ಪ್ರಚಲಿತದಲ್ಲಿರಬಹುದು. ಎಂಬ ಮಾಹಿತಿ ದೊರೆಯುತ್ತದೆ.
ಬಸವನ ಬಾಗೇವಾಡಿಯಲ್ಲಿ ಪ್ರತಿಯೊಂದು ಓಣಿಯಲ್ಲಿ ಕಾಮನನ್ನು ಸುಡುವರು. ಕೆಲ ಓಣಿಯವರು ಹರಿಜನರ ಕೇರಿಯಿಂದ ಬೆಂಕಿಯನ್ನು ತಂದು ಕಾಮನಿಗೆ ಬೆಂಕಿ ಹಚ್ಚಿದರೆ, ಕೆಲ ಪ್ರದೇಶಗಳಲ್ಲಿ ಕಂಬಿಯನ್ನು ಶ್ರೀಶೈಲಕ್ಕೆ ತೆಗೆದುಕೊಂಡು ಹೋಗುವವರು ಕೈಯಲ್ಲಿ ಹಿಲಾಲ್ ಹಿಡಿದುಕೊಂಡು ಹೋಗುತ್ತಿರುತ್ತಾರೆ. ದಾರಿಯಲ್ಲಿ ಹೋಗುವಾಗ ಬೆಂಕಿ ಹಚ್ಚಿ ಹೋಗುತ್ತಾರೆ ಎಂದು ತಿಳಿಯುತ್ತದೆ.
ಕಂಬಿ ಆಚರಣೆ: ಬಾಗೇವಾಡಿಯಲ್ಲಿ ಮಲ್ಲಯ್ಯನ ಕಂಬಿಯನ್ನು ಆರಾಧಿಸುವ ಕೆಲ ಕುಟುಂಬಗಳಿರುವುದು ಕಂಡುಬರುತ್ತವೆ. ಮಲ್ಲಯ್ಯನ ಆರಾಧನೆ ಮಾಡುವವರು ಹೋಳಿ ಹುಣ್ಣಿಮೆಯ ರಾತ್ರಿ ತಮ್ಮ ಮನೆಯಲ್ಲಿರುವ ಕಂಬಿಯನ್ನು ಪೂಜಿಸಿ ಎಲ್ಲರೂ ಬಸವಣ್ಣನ ಗುಡಿಗೆ ಬರುತ್ತಾರೆ. ನಾಲ್ಕೈದು ದಿನ ಬಸವಣ್ಣನ ಗುಡಿಯಲ್ಲಿದ್ದು, ಅಲ್ಲಿಂದ ಶ್ರೀಶೈಲಕ್ಕೆ ನಡೆಯುತ್ತಾ ಕಂಬಿಯನ್ನು ಹೊತ್ತುಕೊಂಡು ಹೋಗುವವರು. ಶ್ರೀಶೈಲದಿಂದ ಹಿಂತಿರುಗಿ ದವನದ ಹುಣ್ಣಿಮೆಗೆ ಮರಳಿ ಬರುತ್ತಾರೆ. ಬಸವಣ್ಣನ ಗುಡಿಗೆ ಬಂದ ಕಂಬಿಯವರನ್ನು ಡೊಳ್ಳಿನ ವಾದ್ಯದ ಮೂಲಕ ಸ್ವಾಗತಿಸಿ ಮಲ್ಲಯ್ಯನಿಗೆ ಬೆಲ್ಲ ಹಂಚಿ ಪೂಜಿಸಿ ಅವರವರ ಮನೆಗೆ ಕಳಿಸಿಕೊಡುತ್ತಾರೆ.
ಕಾಮನನ್ನು ಸುಟ್ಟ ಬೂದಿ ಪವಿತ್ರವಾದದ್ದು ಎಂಬ ಪರಿಕಲ್ಪನೆ ಇವರಲ್ಲಿದೆ. ಆ ಬೂದಿಯನ್ನು ರೈತರು ತೆಗೆದುಕೊಂಡು ಹೋಗಿ ತಮ್ಮ ತಮ್ಮ ಹೊಲ ಗದ್ದೆಗಳಿಗೆ ಹಾಕುತ್ತಾರೆ. ಇದರಿಂದ ಬೆಳೆ ಉತ್ತಮವಾಗಿ ಬೆಳೆಯುತ್ತದೆಂಬ ಭಾವನೆ ಇವರಲ್ಲಿದೆ. ಕಾಮನೂ ಸಹ ಕೃಷಿಗೆ ಸಂಬಂಧಿಸಿದ ದೈವನಾಗಿದ್ದಾನೆ. ಉತ್ತರ ಕರ್ನಾಟಕದ ಅನೇಕ ಪ್ರದೇಶಗಳಲ್ಲಿ ಬಿತ್ತುವ ಬೀಜಗಳನ್ನು ಕಾಮನಿಗೆ ತೋರಿಸುವ ಸಂಪ್ರದಾಯವಿದೆ. ಹೀಗೆ ಮಾಡುವುದರಿಂದ ಬೆಳೆ ಸಮೃದ್ಧಿಯಾಗಿ ಬೆಳೆಯುತ್ತದೆಂಬ ಪ್ರತೀತಿ ಇದೆ.
ಕಾಮನನ್ನು ದಹಿಸಿದ ದಿನ ಮಳೆಯಾದರೆ ಅದನ್ನು ಕಾಮಣ್ಣನ ಕಣ್ಣೀರು ಎಂದು ತಿಳಿದುಕೊಳ್ಳುತ್ತಾರೆ. ಕಾಮದಹನದ ಮೂರನೆಯ ದಿನ ಬಣ್ಣ ಆಡುವ ಸಂಪ್ರದಾಯ ಬಾಗೇವಾಡಿ ಪರಿಸರದಲ್ಲಿದೆ.
ಕಾರ ಹುಣ್ಣಿಮೆ: ಈ ಹುಣ್ಣಿಮೆಯ ಕಾಲಕ್ಕೆ ಆಕಾಶದ ತುಂಬ ಕಾರ್ಮೋಡ ಕವಿದಿರುತ್ತದೆ. ರೈತರು ತಮ್ಮ ಹೊಲಗದ್ದೆಗಳಲ್ಲಿ ಬೀಜ ಬಿತ್ತಿರುತ್ತಾರೆ. ಸ್ವಲ್ಪ ಬಿಡುವಾಗಿರುತ್ತಾರೆ. ಎತ್ತುಗಳಿಗೂ ಈ ಕಾಲ ಬಿಡುವಿನ ಸಮಯ. ಬಸವ ಜಯಂತಿಯಲ್ಲಿ ಎತ್ತುಗಳನ್ನು ಶೃಂಗರಿಸಿ ಊರಿನಲ್ಲೆಲ್ಲ ಮೆರವಣಿಗೆ ಮಾಡಿ ಅವುಗಳನ್ನು ಸಂತೋಷ ಪಡಿಸಿ ಮುಂಗಾರು ಮಳೆ ಬಿದ್ದ ತಕ್ಷಣ, ಭೂಮಿಯನ್ನು ಉತ್ತುವ, ಬಿತ್ತುವ ಕೆಲಸದಲ್ಲಿ ಬಿಡುವಿಲ್ಲದಂತೆ ಬಳಸಿಕೊಂಡಿರುತ್ತಾರೆ. ಕಾರ ಹುಣ್ಣಿಮೆಗೆ ಎತ್ತುಗಳನ್ನು ಬಳಸಿಕೊಂಡು ಕೃಷಿ ನಿರ್ವಹಿಸುವ ಕೆಲಸ ಕಡಿಮೆ ಇರುತ್ತದೆ. ಸಾಮಾನ್ಯವಾಗಿ ಭೂಮಿ ಹಸಿರಾಗಿರುತ್ತದೆ. ಎತ್ತುಗಳು ಹಸಿರು ಹುಲ್ಲು ತಿಂದು, ಸಂತೋಷದಿಂದಿರುತ್ತವೆ. ಈ ಸಂದರ್ಭದಲ್ಲಿ ರೈತರು ಭೂಮಿಯನ್ನು ಉತ್ತಿ ಬಿತ್ತಿದ ಎತ್ತುಗಳನ್ನು ಸಂತೋಷ ಪಡಿಸಲು ಈ ಆಚರಣೆ ಮಾಡುತ್ತಾರೆ. ಬೆಳಿಗ್ಗೆ ಎತ್ತುಗಳ ಮೈತೊಳೆದು ಅವುಗಳ ಕೊಡುಗಳನ್ನು ಚೆನ್ನಾಗಿ ಹೊಳಪು ಬರುವಂತೆ ಮಾಡಿ ಕೊಡಿನ ತುದಿಗೆ ಕೋಡ್ಯಾಸ್ಸ್ ಹಾಕಿ ಬಣ್ಣ ಹಚ್ಚಿ ರಿಬ್ಬನ ಕಟ್ಟುತ್ತಾರೆ. ಎತ್ತುಗಳಿಗಾಗಿಯೇ ಬಣ್ಣ ಬಣ್ಣದ ಬಟ್ಟೆಗಳಿಂದ ಸಿದ್ಧಪಡಿಸಿದ ಜೂಲುಗಳನ್ನು ಬೆನ್ನು ಮೇಲೆ ಹಾಕಿ, ಕೊರಳಿಗೆ ಗೆಜ್ಜೆ ಗಂಟೆ ಸರಗಳನ್ನು ಕಟ್ಟಿ, ಹಣೆಗೆ ಹಣೆಪಟ್ಟಿ ಕಟ್ಟಿ ಸುಂದರವಾಗಿ ಅಲಂಕರಿಸುತ್ತಾರೆ. ಎತ್ತುಗಳಿಗೆ ದೃಷ್ಟಿತಾಗದಿರಲೆಂದು ಕಾಲಿಗೆ ಕರಿ ಕಂಬಳಿಯ ದಾರವನ್ನು ಕಟ್ಟುವರು. ಕಾರಹುಣ್ಣಿಮೆಯ ದಿನ ಸಾಮಾನ್ಯವಾಗಿ ಸೇಂಗಾ ಹೋಳಿಗೆ, ಒಡೆ, ಪಾಯಸ, ಕರಿಗೆಡಬು ಮಾಡಿರುತ್ತಾರೆ. ಬಸವಣ್ಣನಿಗೆ ಮತ್ತು ಎತ್ತುಗಳಿಗೆ ನೈವೇದ್ಯ ಕೊಟ್ಟು ಆ ನೈವೇದ್ಯವನ್ನು ಎತ್ತುಗಳಿಗೆ ತಿನ್ನಲು ಕೊಡುತ್ತಾರೆ. ರೈತರು ಹೊಸ ಬಟ್ಟೆಗಳನ್ನು ತೊಟ್ಟುಕೊಂಡು ತಲೆಗೆ ರುಮಾಲು ಸುತ್ತಿಕೊಂಡು ಸಿಂಗರಿಸಿದ ಎತ್ತುಗಳಿಗೆ ಕೊರಳ ಮೇಲೆ ನೊಗ ಕಟ್ಟಿಕೊಂಡು ಸಾಯಂಕಾಲ ೪ ರಿಂದ ೫ ಗಂಟೆಯ ಒಳಗೆ ಬಸವಣ್ಣನ ದೇವಸ್ಥಾನದ ಮುಂದೆ ಬಂದು ಸಾಲಾಗಿ ನಿಂತು ಎತ್ತುಗಳ ಮೆರವಣಿಗೆ ಮಾಡುತ್ತಾರೆ.
ಒಂದು ಕಾಲದಲ್ಲಿ ಹಳೆಬಂಡಿ ಕಟ್ಟುವ ಸಂಪ್ರದಾಯವಿತ್ತು. ಇಂದು ಅದು ಕಾಣುವುದಿಲ್ಲ. ಕಾರಹುಣ್ಣಿಮೆಯ ದಿನ ಎಲ್ಲ ರೈತರೂ ಎತ್ತುಗಳ ಮೆರವಣಿಗೆಯನ್ನು ಮಾಡುತ್ತಿದ್ದರು. ಇಂದು ಕೃಷಿಯಲ್ಲಿ ಟ್ರ್ಯಾಕ್ಟರ್ ಬಳಸುತ್ತಿದ್ದುದರಿಂದ ಎತ್ತುಗಳ ಮೆರವಣಿಗೆಯಲ್ಲಿ ಪಾಲ್ಗೊಳ್ಳುವವರ ಸಂಖ್ಯ ಕಡಿಮೆಯಾಗುತ್ತಿದೆ.
ಬಾಗೇವಾಡಿಯಲ್ಲಿ ಕಾರಹುಣ್ಣಿಮೆಯನ್ನು ನೀರಸವಾಗಿ ಆಚರಿಸುತ್ತಿದ್ದರೆ ಈ ಪ್ರದೇಶದ ಸುತ್ತಲಿರುವ ಗ್ರಾಮಗಳಾದ ಯರನಾಳ, ಮುತ್ತಗಿ, ಟಕ್ಕಳಕಿ, ಜೈನಾಪೂರ, ನಾಗೂರು, ಕಾಕಬಾಳ, ಹುಣಸ್ಯಾಳ, ನೇಗಿನಾಳ ಮುಂತಾದ ಗ್ರಾಮಗಳಲ್ಲಿ ಎತ್ತುಗಳ ಅಲಂಕಾರ ಹಾಗೂ ಮೆರವಣಿಗೆಯನ್ನು ಉತ್ಸಾಹದಿಂದ ಮಾಡುತ್ತಾರೆಂದು ತಿಳಿಯುತ್ತದೆ.
ಕಾರ ಹುಣ್ಣಿಮೆಗೆ (ನಂದಿ) ಬಸವಣ್ಣ ಮದು ಮಗನಾಗಿರುತ್ತಾನೆ. ಅಂದು ಅವನ ಮೈ ತೊಳೆದು ಸಿಂಗರಿಸಿ ಮದುವೆ ಮಾಡುವರು. ಭಾರತ ಹುಣ್ಣಿಮೆಯಲ್ಲಿ ಕಟ್ಟಿರುವ ತೆನೆಯನ್ನು ತಿನನ್ನಲಿಕ್ಕೆ ಕೊಡುವರು. ಹಣೆಗೆ ಎರಡು ಬಾಸಿಂಗ ಕಟ್ಟಿಸುವರು. ಒಂದು ಎಲೆ ಬಾಸಿಂಗವಾದರೆ, ಇನ್ನೊಂದು ಹೂವಿನ ಬಾಸಿಂಗವಿರುತ್ತದೆ. ಊರಿನ ರೈತ ಕುಟುಂಬಗಳೆಲ್ಲ ತಮ್ಮ ತಮ್ಮ ಮನೆಯಲ್ಲಿರುವ ಎತ್ತು, ಹೋರಿಗಳನ್ನು ಸಿಂಗರಿಸುವರು. ಪ್ರತಿಯೊಬ್ಬರು ತಮ್ಮ ತಮ್ಮ ಓಣಿಗಳಲ್ಲಿ ಹಗ್ಗಕ್ಕೆ ಕೊಬ್ಬರಿ ಬಾಳೆಕಾಯಿ ಕಟ್ಟುವರು. ಸಾಯಂಕಾಲ ೫ ಗಂಟೆಯ ಹೊತ್ತಿಗೆ ಹೋರಿಗಳನ್ನು ತಂದು ಕರಿ ಹರಿಯುವ ಆಚರಣೆ ಮಾಡುವರು. ಒಂದು ಕೆಂದು ಬಣ್ಣದ ಇನ್ನೊಂದು ಬಿಳಿ ಬಣ್ಣದ ಹೋರಿಯನ್ನು ಓಡಿಸುವರು. ಯಾವ ಬಣ್ಣದ ಹೋರಿ ಮುಂದೆ ಓಡುತ್ತದೆಯೋ ಅದನ್ನು ಗಮನದಲ್ಲಿಟ್ಟು ಆ ವರ್ಷದ ಬೆಳೆಯ ಬಗ್ಗೆ ತಿಳಿದುಕೊಳ್ಳುವರು. ಬಿಳಿ ಬಣ್ಣದ ಹೋರಿ ಮುಂದೆ ಹೋದರೆ ಜೋಳದ ಬೆಳೆ, ಕಂದು ಬಣ್ಣದ ಹೋರಿ ಮುಂದೆ ಬಂದರೆ ಗೋದಿ ಬೆಳೆ ಸಮೃದ್ಧವಾಗಿ ಬೆಳೆಯುತ್ತದೆಂದು ತಿಳಿದುಕೊಳ್ಳುವರು.
ಕಾರ ಹುಣ್ಣಿಮೆಗೆ ರೈತರು ತಮ್ಮ ಎತ್ತು ಹೋರಿಗಳಿಗೆ ಕಿಚಡಿ, ಕೋಳಿ, ಮೊಟ್ಟೆ ತಿನ್ನಿಸುವರು ಕಾರ ಹುಣ್ಣಿಮೆ ಒಳ್ಳೆಯ ದಿನವೆಂದು ತಿಳಿದು ಚಿಕ್ಕ ಚಿಕ್ಕ ಹೋರಿಗಳಿಗೆ ಮೊದಲ ಬಾರಿಗೆ ನೋಗ ಕಟ್ಟಿ ಅವುಗಳನ್ನು ಓಣಿಯಲ್ಲಿ ಸುತ್ತಾಡಿಸುವ ಸಂಪ್ರದಾಯವಿದೆ.
ಸೀಗೆಹುಣ್ಣಿಮೆ : ಗ್ರಾಮೀಣ ಪ್ರದೇಶಗಳಲ್ಲಿ ಕೃಷಿ ಚಟುವಟಿಕೆಯ ಪ್ರಾರಂಭದಿಂದ ಮುಕ್ತಾಯದವರೆಗೆ ಮಾತೃ ದೇವತೆಗಳ ಆರಾಧನೆ ಹೆಚ್ಚಾಗಿರುವುದು ಕಂಡು ಬರುತ್ತದೆ. ಭೂಮಿಯನ್ನು ವಿವಿಧ ರೀತಿಯ ಮಾತೃದೇವತೆಗಳ ಹೆಸರಿನಿಂದ ಆರಾಧಿಸುತ್ತಿರುವುದು ಕಂಡುಬರುತ್ತದೆ. ಭೂಲೋಕದಲ್ಲಿ ಕೃಷಿ ಚಟುವಟಿಕೆಗಳು ಹೇಗೆ ನಡೆಯುತ್ತವೆ ಎಂಬುದನ್ನು ತಿಳಿದುಕೊಳ್ಳಲು ಶಿವ, ತನ್ನ ಪತ್ನಿಯರಾದ ಗಂಗೆ-ಗೌರಿ, ನಂದಿ, ನಾಗಪ್ಪ ಹಾಗೂ ಮಗನಾದ ಗಣಪತಿ, ಜೋಕುಮಾರನನ್ನು ಕಳಿಸುತ್ತಾನೆಂಬ ಪರಿಕಲ್ಪನೆ ಗ್ರಾಮೀಣ ಜನರಲ್ಲಿದೆ. ನಂದಿ, ನಾಗಪ್ಪ, ಶೀಗವ್ವ, ಗೌರವ್ವ, ಜೋಕುಮಾರ, ಗಣಪತಿ, ಇವರೆಲ್ಲರೂ ಭೂಲೋಕಕ್ಕೆ ಒಬ್ಬರಾದ ಮೇಲೆ ಒಬ್ಬರು ಬಂದು ಇಲ್ಲಿಯ ಮಳೆ, ಬೆಳೆ, ಜನರ ಕಷ್ಟ, ಸುಖ, ನೋವು, ನಲಿವು ಇವುಗಳನ್ನೆಲ್ಲ ತಿಳಿದುಕೊಂಡು ಕೈಲಾಸಕ್ಕೆ ಹೋಗಿ ಶಿವನ ಮುಂದೆ ತಿಳಿಸುತ್ತಾರೆಂಬ ಭಾವನೆ ಇವರಲ್ಲಿದೆ.
ಭೂಮಿ ತಾಯಿಗೆ ಶೀಗವ್ವನ ಹೆಸರಿನಲ್ಲಿ ಬಯಕೆ-ಊಟ-ಮಾಡಿಸುವ ಸಂಪ್ರದಾಯವನ್ನು ಶೀಗಿ ಹುಣ್ಣಿಮೆಯಲ್ಲಿ ಮಾಡಲಾಗುತ್ತದೆ. ಭೂಮಿತಾಯಿ ಮುಂಗಾರಿ ಬೆಳೆಯನ್ನು ತನ್ನ ಗರ್ಭದಲ್ಲಿಟ್ಟು ಬೆಳೆಸುತ್ತಿರುತ್ತಾಳೆ. ಆ ಬೆಳೆ ಸಮೃದ್ಧವಾಗಿ ಬೆಳೆದು ಒಳ್ಳೆಯ ಫಲ ನೀಡಲಿ ಎಂಬ ಆಶಯ ರೈತರದ್ದು, ಈ ಕಾರಣಕ್ಕಾಗಿ ಅವಳನ್ನು ತೃಪ್ತಿಪಡಿಸಲಾಗುತ್ತದೆ. ಶೀಗವ್ವನ ಆಚರಣೆ ನವರಾತ್ರಿಯ ಕೊನೆಯ ದಿನ ಅಂದರೆ ವಿಜಯದಶಮಿಯಿಂದ ಹುಣ್ಣಿಮೆಯವರೆಗೆ ನಡೆಯುತ್ತದೆ. ಶೀಗವ್ವ ಬಡವರ ಮಗಳು ಗೌರವ್ವ ಶ್ರೀಮಂತರ ಮಗಳ ಎಂಬ ಕಲ್ಪನೆ ಈ ಭಾಗದ ಜನರಲ್ಲಿದೆ. ಶೀಗವ್ವನ ಆಚರಣೆ ಅದ್ಧೂರಿಯಾಗಿ ನಡೆಯುವುದಿಲ್ಲ.
ಬಾಗೇವಾಡಿ ಪರಿಸರದಲ್ಲಿ ಶೀಗವ್ವನನ್ನು ಐದು ದಿನಗಳವರೆಗೆ ಪೂಜೆ ಮಾಡುವ ಆಚರಣೆ ನಡೆಯುತ್ತದೆ. ಸಾಮಾನ್ಯವಾಗಿ ರೈತ ಕುಟುಂಬದವರೆಲ್ಲರೂ ಈ ಶೀಗವ್ವನ ಆಚರಣೆ ಮಾಡುವುದುಂಟು, ಈ ಶೀಗಿ ಹುಣ್ಣಿಮೆ ಆಚರಣೆಗೆ ಜಾತಿ ಮತ ಭೇದ ಭಾವವಿಲ್ಲದೇ ಆಚರಿಸುವುದುಂಟು. ಶೀಗವ್ವನ ಆಚರಣೆ ಪ್ರತಿಯೊಂದು ಕುಟುಂಬದಲ್ಲಿ ಪರಂಪರಾನುಗತವಾಗಿ ಆಚರಣೆ ಮಾಡುತ್ತಿದ್ದರೆ, ಮಾತ್ರ ಶೀಗವ್ವನ ಪೂಜೆ, ಆರಾಧನೆ, ಚರಗ ಚೆಲ್ಲುವ ಕಾರ್ಯಗಳನ್ನು ನಿರ್ವಹಿಸುತ್ತಾರೆ.
ಕೆಲವರು ಮಣ್ಣಿನಿಂದ ತಯಾರಿಸಿದ ಶೀಗವ್ವನ ಮೂರ್ತಿಯನ್ನು ತೆಗೆದುಕೊಂಡು ಬಂದು ಮನೆಯ ದೇವರ ಜಗುಲಿಯ ಮೇಲೆ ಅಥವಾ ದೇವರ ಮನೆಯ ಒಂದು ಸ್ಥಳದಲ್ಲಿ ಸ್ಥಾಪಿಸಿ ಪೂಜೆ ಮಾಡುತ್ತಾರೆ. ಸಾಮಾನ್ಯವಾಗಿ ಯುವತಿಯರು ಶೀಗವ್ವನ ಆಚರಣೆ ಮಾಡುತ್ತಾರೆ. ಮನೆ ಮನೆಗೆ ಹೋಗಿ ಶೀಗವ್ವನ ಹಾಡು ಹೇಳಿ ಆರತಿ ಮಾಡಿ ಬರುತ್ತಾರೆ. ಅವಿವಾಹಿತ ಹೆಣ್ಣು ಮಕ್ಕಳು ನನಗೆ ಒಳ್ಳೆಯ ಗಂಡನನ್ನು ದಯಪಾಲಿಸು ಎಂದು ಬೇಡಿಕೊಳ್ಳುವರು.
ಶೀಗವ್ವನ ಆರಾಧನೆಗಾಗಿ ಶೇಂಗಾ ಹೋಳಿಗೆ ಮತ್ತು ಎಳ್ಳು ಹೋಳಿಗೆಯನ್ನು ಸಿದ್ಧಪಡಿಸುವರು. ಹಿಂಡಿ ಪಲ್ಲೆ, ಪುಂಡಿ ಪಲ್ಲೆ, ಸಜ್ಜಿ ರೊಟ್ಟಿ, ಜೋಳದ ರೊಟ್ಟಿ, ಎಳ್ಳು ಹಚ್ಚಿದ ರೊಟ್ಟಿ, ಕಾಳು ಹಾಗೂ ತರಕಾರಿಗಳಿಂದ ತಯಾರಿಸಿದ ಪಲ್ಯಗಳನ್ನು, ಚಟ್ನಿ ಪುಡಿಗಳನ್ನು ಸಿದ್ಧಪಡಿಸುತ್ತಾರೆ. ಮೊದಲು ಮನೆಯಲ್ಲಿಯ ದೇವರು ದಿಂಡಿರುಗಳನ್ನು ಪೂಜಿಸಿ ಅವರಿಗೆ ನೈವೇದ್ಯ ಸಲ್ಲಿಸಿ, ಅಂದು ಸಿದ್ಧಪಡಿಸಿದ ಅಡುಗೆಯನ್ನೆಲ್ಲ ಬುಟ್ಟಿಯಲ್ಲಿ ಕಟ್ಟಿಕೊಂಡು ಅಕ್ಕಪಕ್ಕದವರನ್ನು ಕರೆದುಕೊಂಡು ಹೊಲಕ್ಕೆ ಹೋಗುತ್ತಾರೆ. ಕೆಲವರು ಚಕ್ಕಡಿ ಬಂಡಿಗಳಲ್ಲಿ ಹೋದರೆ ಕೆಲವರು ತಮ್ಮ ಟ್ರ್ಯಾಕ್ಟರ್ ಗಳಲ್ಲಿ ಹೋಗುವರು. ತಾವು ಮಾಡಿಕೊಂಡು ಬಂದ ಎಲ್ಲ ಆಹಾರ ಪದಾರ್ಥಗಳನ್ನು ಒಂದು ತಟ್ಟೆಯಲ್ಲಿ ಹಾಕಿಕೊಂಡು ಹೊಲದ ತುಂಬೆಲ್ಲ ಸಂಚರಿಸಿ ‘ಚಾಂಗಬಲಾ ಚಾಂಗಬಲಾ’ ಎಂದು ಹೇಳುತ್ತಾ ಭೂಮಿ ತಾಯಿಗೆ ಹಾಕುತ್ತಾರೆ. ಕೆಲವರು ಜೋಳದಿಂದ ತಯಾರಿಸಿದ ಕಿಚಡಿಯನ್ನು ಮಾಡಿರುತ್ತಾರೆ. ಭೂಮಿ ತಾಯಿಗೆ ಚರಗ ಚೆಲ್ಲುವ ಕಾರ್ಯವನ್ನು ಇಬ್ಬರು ನೆರವೇರಿಸುವರು. ಚರಗದ ಆಹಾರವನ್ನು ಹಿಡಿದುಕೊಂಡು ಮುಂದೆ ಹೋಗುವವನು ‘ಹುಲಿಲಿಗ್ಯೋ’ ಎಂದು ಹೇಳಿದರೆ ಹಿಂದೆ ನೀರಿನ ಚರಗಿ ಹಿಡಿದುಕೊಂಡು ಬರುವವನು ‘ಚಲಮುಲಿಗ್ಯೋ’ ಎಂದು ಹೇಳುತ್ತಿರುತ್ತಾನೆ. ಇದರರ್ಥ ‘ಭೂಮಿ ತಾಯಿ ನೀನು ನೀಡುತ್ತಿರುವ ಬೆಳೆ ಹುಲುಸಾಗಿ ಬೆಳೆಯಲಿ’ ಎಂದು ಆಶೀರ್ವಾದ ಮಾಡು ಎಂದು ಹೇಳುತ್ತಿರುತ್ತಾರೆ. ನಂತರ ಎಲ್ಲರೂ ಸೇರಿ ಊಟ ಮಾಡಿ ಸಾಯಂಕಾಲದವರೆಗೆ ಹೊಲದಲ್ಲಿದ್ದು ಕಣ್ಣು ತುಂಬ ಬೆಳೆ ನೋಡಿ ಸಾಯಂಕಾಲ ಮನೆಗೆ ಬಂದು ಸಕ್ಕರೆ ಆರತಿ ಬೆಳಗುತ್ತಾರೆ.
ಮಾರನೆಯ ದಿನ ಸೀಗವ್ವನಿಗೆ ಎಲ್ಲ ಮುತ್ತೈದೆಯರು, ಅವಿವಾಹಿತ ಹೆಣ್ಣು ಮಕ್ಕಳು ಆರತಿ ಮಾಡಿ ಹಾಡು ಹೇಳುತ್ತಾ ಅವಳನ್ನು ಬಾವಿ, ಹರಿಯುವ ಹಳ್ಳ ಅಥವಾ ಹೊಳೆಗೆ ಕರೆದುಕೊಂಡು ಹೋಗಿ ಕಳುಹಿಸಿ ಬರುತ್ತಾರೆ.
ಜೋಕುಮಾರನ ಆಚರಣೆ : ಜೋಕುಮಾರನು ಸಹ ಕೃಷಿಗೆ ಸಂಬಂಧಿಸಿದ ದೈವ. ಗಣೇಶ ಚತುರ್ಥಿಯ ನಂತರ ಅಷ್ಟಮಿ ತಿಥಿಯಲ್ಲಿ ಗೌರವ್ವನ ಹೊಟ್ಟೆಯಲ್ಲಿ ಜೋಕುಮಾರ ಹುಟ್ಟುತ್ತಾನೆಂದು ಹೇಳುತ್ತಾರೆ. ಜೋಕುಮಾರ ಸುಣಗಾರ ಮನೆಯಲ್ಲಿ ಜನ್ಮವೆತ್ತುತ್ತಾನೆ ಎಂಬ ಪರಿಕಲ್ಪನೆ ಇವರಲ್ಲಿದೆ. ಬಾಗೇವಾಡಿಯ ಹಿರಿಯರಾದ ಮುಕ್ಕಣ್ಣ ತಂದೆ ರುದ್ರಪ್ಪಾ ಪೈತಾಣ ಅವರ ಮಾಹಿತಿ ಪ್ರಕಾರ ಜೋಕುಮಾರ ಪತ್ತಾರರ ಮನೆಯಲ್ಲಿ ಹುಟ್ಟುತ್ತಾನೆ. ಸುಣಗಾರರು ಅವನನ್ನು ತಮ್ಮ ಮನೆಗೆ ಕರೆದೊಯ್ಯುತ್ತಾರೆ. ಕೋಲ್ಕಾರರು ಅವನನ್ನು ಬುಟ್ಟಿಯಲ್ಲಿಟ್ಟುಕೊಂಡು ಮನೆಮನೆಗೆ ಕರೆದೊಯ್ದು ಊರಲ್ಲಿ ಮೆರವಣಿಗೆ ಮಾಡುವವರು.
ಜೋಕುಮಾರ ಮಳೆಯನ್ನು ತರಿಸುವ ದೈವ ಎಂದೇ ಹೆಸರು ಪಡೆದಿದ್ದಾನೆ. ಮಳೆ ಬಾರದೆ ಇದ್ದರೆ ಜೋಕುಮಾರನ ಆರಾಧನೆ ಮಾಡುವರು. ಇವನು ಮಳೆ ಬೆಳೆ ಚೆನ್ನಾಗಿ ಬರುವಂತೆ ಮತ್ತು ರೋಗ ರುಜಿನಗಳು ಹರಡದಂತೆ ಆಶೀರ್ವಾದ ಮಾಡುವನು ಎಂಬ ನಂಬಿಕೆ ಇದೆ. ಉತ್ತರ ಕರ್ನಾಟಕದ ಕೆಲ ಪ್ರದೇಶಗಳಲ್ಲಿ ಜೋಕುಮಾರನ ಚರಗವನ್ನು ಕುಂಬಳ ಎಲೆಯಲ್ಲಿ ಕೊಡುತ್ತಾರೆ. ಅದನ್ನು ಹೊಲ ಗದ್ದೆಗಳ ತುಂಬ ಹಾಕುವರು. ಜೋಕುಮಾರನ ಪ್ರಸಾದವನ್ನು ಭೂಮಿಗೆ ಹಾಕುವುದರಿಂದ ಬೆಳೆ ಸಮೃದ್ಧವಾಗಿ ಬೆಳೆಯುವದೆಂಬ ನಂಬಿಕೆ ಇದೆ.
ಬಾಗೇವಾಡಿ ಪರಿಸರದಲ್ಲಿ ಕೋಲ್ಕಾರರು ಜೋಕುಮಾರನನ್ನು ಬುಟ್ಟಿಯಲ್ಲಿ ಹೊತ್ತು ಮನೆ ಮನೆಗೆ ತಂದಾಗ ಅವನ ಮುಂದೆ ನೀರು ಹಾಕಿ, ಎಣ್ಣೆ ಬತ್ತಿ ಹಾಗೂ ಮೊರದ ತುಂಬ ಜೋಳ ಕೊಡುವರು. ಜೋಕುಮಾರನ ತುಟಿಗೆ ಹಚ್ಚಿದ ಬೆಣ್ಣೆಯನ್ನು ಕಣ್ಣಿಗೆ ಹಚ್ಚಿಕೊಂಡರೆ ಕಣ್ಣು ಬೇನೆ ಬರುವುದಿಲ್ಲ ಎಂಬ ಕಲ್ಪನೆ ಇದೆ.
ಜೋಕುಮಾರ ಏಳು ದಿನಗಳವರೆಗೆ ಊರ ತುಂಬೆಲ್ಲ ಸುತ್ತುತ್ತಾನೆ. ಹುಣ್ಣಿಮೆಯ ದಿನ ಕೋಲ್ಕಾರರು ಅವನನ್ನು ಹರಿಜನರ ಕೇರಿಯಲ್ಲಿಡುತ್ತಾರೆ. ಹರಿಜನರು ಜೋಕುಮಾರನನ್ನು ಹಳ್ಳದಲ್ಲಿಟ್ಟು ಪೂಜೆ ಮಾಡಿ ಒನಕೆಯಿಂದ ಅವನ ತಲೆಯನ್ನು ಒಡೆದು ಹಿಂದುರಿಗೆ ನೋಡದೇ ಮನೆಗೆ ಬರುವರು. ಹರಿಜನರೇ ಏಕೆ ಜೋಕುಮಾರನ ತಲೆ ಒಡೆಯುವರು ಎಂದು ಮುಕ್ಕಣ್ಮ ಪೈತಾನ ಅವರನ್ನು ಪ್ರಶ್ನಿಸಿದಾಗ, ಜೋಕುಮಾರ ಹರಿಜನರಿಗೆ ದನದ ಮಾಂಸ ತಿನ್ನಬೇಡಿ ಎಂದು ಹೇಳಿದ ಆದರೆ ಅವರು ದನದ ಮಾಂಸ ತಿನ್ನುವುದನ್ನು ಬಿಡಲಿಲ್ಲ. ಅದಕ್ಕಾಗಿ ಜೋಕುಮಾರ ಹರಿಜನ ಶಾಪ ಕೊಡುತ್ತಾನೆ. ಇದರಿಂದ ಸಿಟ್ಟಿಗೆದ್ದ ಹರಿಜನರು ಒನಕೆಯಿಂದ ಜೋಕುಮಾರನ ತಲೆ ಒಡೆಯುತ್ತಾರೆ ಎಂಬ ಮಾಹಿತಿಯನ್ನು ನೀಡಿದರು. ಈ ಆಚರಣೆ ಬಸವನ ಬಾಗೇವಾಡಿಯಲ್ಲಿ ಇಂದಿಗೂ ಪ್ರಚಲಿತದಲ್ಲಿದೆ. ಜೋಕುಮಾರನ ತಲೆ ಒಡೆದ ದಿನದಿಂದ ಅಗಸರು ಏಳು ದಿನಗಳವರೆಗೆ ಬಟ್ಟೆ ಒಗೆಯಲು ಹೋಗುವುದಿಲ್ಲ. ಇದಕ್ಕೆ ಕಾರಣಗಳೇನು ಎಂದು ಪ್ರಶ್ನಿಸಿದರೆ, ಜೋಕುಮಾರ ಬಟ್ಟೆ ಒಗೆಯಲು ಬಂದ ಅಗಸರ ಹೆಣ್ಣು ಮಕ್ಕಳ ಲಂಗದೊಳಗೆ ಹೋಗಿ ಕುಚೇಷ್ಟೆ ಮಾಡತೊಡಗಿದ. ಇದರಿಂದ ಹೆದರಿದ ಅಗಸರ ಹೆಂಗಸರು ಜೋಕುಮಾರನ ಆತ್ಮ ಕೈಲಾಸಕ್ಕೆ ಹೋಗುವವರೆಗೆ ಅಂದರೆ ಏಳು ದಿನಗಳವರೆಗೆ ಬಟ್ಟೆ ಒಗೆಯಲು ಹಳ್ಳಕ್ಕೆ ಹೋಗುವುದಿಲ್ಲ ಎಂಬ ಮಾಹಿತಿ ದೊರೆಯುತ್ತದೆ.
ಭಾರತ ಹುಣ್ಣಿಮೆ : ಈ ಹುಣ್ಣಿಮೆಯ ಹೊತ್ತಿಗೆ ಹೊಲದಲ್ಲಿ ಪೈರು ಬೆಳೆದು ನಿಂತಿರುತ್ತದೆ. ಎಲ್ಲ ರೈತರು ತಾವು ಬೆಳೆದಿರುವ ಪೈರನ್ನು ತಂದು ತೆನೆ ಕಟ್ಟುವ ಆಚರಣೆಯನ್ನು ಮಾಡುತ್ತಾರೆ. ಪೈರನ್ನು ಬಸವನಿಗಾಗಿ ಮೀಸಲಿಡುವ ಸಂಪ್ರದಾಯವಿದೆ. ಭೂಮಿಯಲ್ಲಿ ಬೆಳೆದ ಬೆಳೆಯನ್ನು ಮೊದಲು ಬಸವನಿಗೆ ನೀಡುವ ಆಚರಣೆಯನ್ನು ಈ ಮೂಲಕ ಮಾಡಲಾಗುತ್ತದೆ. ಜೋಳದ ತೆನೆ, ಗೋದಿಹುಲ್ಲು, ಕುಸಬಿಕಡ್ಡಿ, ಅಗಸಿಹುಲ್ಲು ಹಾಗೂ ಕಡ್ಲಿಗಿಡವನ್ನು ಕೂಡಿಸಿ ಬಿಳಿ ಬಟ್ಟೆಯಲ್ಲಿ ಕಟ್ಟಿ ದೇವರ ಜಗಲಿಯ ಮೇಲಿಟ್ಟು ಪೂಜಿಸುವರು.
ಗೌರಿ ಹುಣ್ಣಿಮೆ : ಬಿಜಾಪುರ ಜಿಲ್ಲೆಯಲ್ಲಿ ಗೌರಿ ಹುಣ್ಣಿಮೆಯ ದಿನ ಗೌರಿಪೂಜೆ ವಿಶೇಷವಾಗಿ ಆಚರಿಸಲ್ಪಡುತ್ತದೆ. ದೀಪಾವಳಿ ಪಾಡ್ಯದ ದಿನದಿಂದ ಪ್ರಾರಂಭಿಸಿ ಮುಂಬರುವ ಹುಣ್ಣಿಮೆಯ ಮಾರನೆಯ ದಿನದವರೆಗೆ ಅಂದರೆ ಶುಕ್ಲ ಪಕ್ಷದವರೆಗೆ ಈ ಗೌರಿ ಹಬ್ಬವನ್ನು ಆಚರಿಸುವುದುಂಟು. ಬಾಗೇವಾಡಿ ಪರಿಸರದಲ್ಲಿ ಗೌರಿ ಹುಣ್ಣಿಮೆಯನ್ನು ಗೌರಿ ಜಾತ್ರೆ ಎಂದು ಆಚರಿಸುವುದು.
ಗೌರಿ ಹುಣ್ಣಿಮೆಯನ್ನು ಮುಳವಾಡ, ಮುತ್ತಗಿ, ಬಸವನ ಬಾಗೇವಾಡಿ ಮತ್ತು ಮುಸಬಿನಾಳ ಮುಂತಾದ ಊರುಗಳಲ್ಲಿ ಅತ್ಯಂತ ವಿಜ್ರುಂಭಣೆಯಿಂದ ಆಚರಿಸುವುದು ತಿಳಿಯುತ್ತದೆ.
ಬಾಗೇವಾಡಿಯಲ್ಲಿ ಗೌರಿ ಗುಡಿ ಇದೆ. ಈ ದೇವಸ್ಥಾನದಲ್ಲಿ ಕಟ್ಟಿಗೆಯಿಂದ ಸಿದ್ಧಪಡಿಸಿದ ಶಿವನ ಮೂರ್ತಿ ಇದೆ. ಶಿವನ ಮುಂದೆ ನಂದಿ ಹಾಗೂ ಶಿವನ ಎಡಕ್ಕೆ ಬಲಕ್ಕೆ ಗಂಗೆ-ಗೌರಿ ಹಾಗೂ ಗಣಪತಿಯ ಪ್ರತಿಮೆಗಳಿವೆ. ಗೌರಿ ಹುಣ್ಣಿಮೆಯ ಮೂರನೆಯ ದಿನ ಗಂಗೆ ಗೌರಿಯರು ಮೂರ್ತಿಗಳನ್ನು ಹೊಳೆ, ಹಳ್ಳ ಅಥವಾ ಬಾವಿಗೆ ಕಳಿಸಬೇಕಾಗುತ್ತದೆ. ಈ ಕಾರಣಕ್ಕಾಗಿ ಗಂಗೆ-ಗೌರಿಯರ ಮಣ್ಣಿನ ಮೂರ್ತಿಗಳನ್ನು ಬಡಿಗೇರ ಅಥವಾ ಕುಂಬಾರರು ಸಿದ್ಧಪಡಿಸುವರು. ಅವರ ಮನೆಗಳಿಗೆ ಬಾಲಕೀಯರು, ಮುತ್ತೈದೆ ಹೋಗಿ ಅಲ್ಲಿಂದ ಮಂಗಳ ವಾದ್ಯಗಳನ್ನು ನುಡಿಸುತ್ತಾ ಗೌರಿ ದೇವಸ್ಥಾನಕ್ಕೆ ತಂದು ಪ್ರತಿಷ್ಠಾಪಿಸುವರು. ಗಂಗವ್ವ ಹಾಗೂ ಗೌರವ್ವನ ಮಣ್ಣಿನ ಪ್ರತಿಮೆಗಳನ್ನು ಬಾಗೇವಾಡಿಯಲ್ಲಿರುವ ಗೌರಿ ಬಾವಿಯ ಮಣ್ಣು ಹಾಗೂ ನೀರನ್ನು ಬಳಸಿಕೊಂಡು ಸಿದ್ಧಪಡಿಸಬೇಕೆಂಬ ನಿಯಮವಿದೆ. ಈ ಬಾವಿಯಲ್ಲಿರುವ ನೀರಿನಿಂದ ಸ್ನಾನ ಮಾಡಿದರೆ ಚರ್ಮ ಕಡಿಮೆಯಾಗುತ್ತವೆ ಎಂಬ ನಂಬಿಕೆ ಇದೆ. ಮುಳವಾಡ ಹಾಗೂ ಮುತ್ತಿಗೆಯಲ್ಲಿ ಶಿವನ ಪರಿವಾರದ ಎಲ್ಲ ದೈವಗಳ ಪ್ರತಿಮೆಗಳಿರುವ ಬಗ್ಗೆ ತಿಳಿಯುತ್ತದೆ. ಗೌರಿ ಹುಣ್ಣಿಮೆಯಲ್ಲಿ ಗೌರಿಯನ್ನು ಐದು ದಿನ ಗುಡಿಯ ಒಳಗೆ, ಐದು ದಿನ ಗುಡಿಯ ಹೊರಗೆ ಆರಾಧನೆ ಮಾಡುವರು. ಒಂಭತ್ತನೆಯ ದಿನ ಜಾತ್ರೆ ನಡೆಯುತ್ತದೆ. ಗೌರಿ ದೇವಸ್ಥಾನದ ಮುಂದೆ ಪೆಂಡಾಲ್ ಹಾಕಿ ವಿದ್ಯುತ್ ದೀಪಗಳಿಂದ ಅಲಂಕರಿಸಿ ಆರಾಧನೆ ಮಾಡುತ್ತಾರೆ. ಗಂಗವ್ವ, ಗೌರವ್ವ ಆರಾಧನೆಯಲ್ಲಿ ಹೆಣ್ಣು ಮಕ್ಕಳ ಅದರಲ್ಲೂ ಅವಿವಾಹಿತ ಹೆಣ್ಣು ಮಕ್ಕಳ ಪಾತ್ರ ಪ್ರಮುಖವಾಗಿರುತ್ತದೆ.
ಗೌರಿಯನ್ನು ದೀಪಾವಳಿಯ ಪಾಡ್ಯದ ದಿನ ತರುವ ಸಂಪ್ರದಾಯವಿದೆ. ಬಾಗೇವಾಡಿ ಮತ್ತು ಅದರ ಸುತ್ತಮುತ್ತಲಿನ ಊರುಗಳಲ್ಲಿ ಕೆಲವರು ತಮ್ಮ ಮನೆಗಳಲ್ಲಿ ಗೌರವ್ವನನ್ನು ಪ್ರತಿಷ್ಠಾಪಿಸಿ ಆರಾಧಿಸುತ್ತಾರೆ. ಓಣಿಗಳಲ್ಲೂ ಗೌರವ್ವನನ್ನು ಕುಳ್ಳರಿಸುವ ಸಂಪ್ರದಾಯವಿರುವುದು ಕಂಡುಬರುತ್ತದೆ. ಗೌರವ್ವನನ್ನು ಎಲ್ಲರೂ ತಮ್ಮ ಮನೆಗಳಲ್ಲಿಟ್ಟು, ಪೂಜಿಸುವುದು ಕಂಡುಬರುವುದಿಲ್ಲ. ಗೌರವ್ವನನ್ನು ಇಡಲು ಮೀಸಲಾದ ಮನೆಗಳಿರುತ್ತವೆ. ಗೌರವ್ವನನ್ನು ಮನೆಯಲ್ಲಿ ಕುಡಿಸುವ ಸಂಪ್ರದಾಯ ಕುಟುಂಬದ ಹೆಣ್ಣು ಮಕ್ಕಳು ಹೊಸ ಬಟ್ಟೆಗಳನ್ನು ಉಟ್ಟುಕೊಂಡು ಕೈಯಲ್ಲಿ ಆರುತಿ ಹಾಗೂ ಸಕ್ಕರೆ ಆರತಿಯನ್ನು ತೆಗೆದುಕೊಂಡು ಹಾಡು ಹೇಳುತ್ತ ಹೋಗಿ ಆರುತಿ ಮಾಡಿ ಬರುತ್ತಾರೆ. ಹತ್ತು ದಿನಗಳವರೆಗೆ ಸಾಯಂಕಾಲ ಹೆಣ್ಣು ಮಕ್ಕಳೆಲ್ಲರೂ ಗೌರವ್ವನನ್ನು ಪ್ರತಿಷ್ಠಾಪಿಸಿದವರ ಮನೆಗೆ ಹೋಗಿ ಆರುತಿ ಮಾಡಿ ಹಾಡು ಹೇಳಿ ಭಯ ಭಕ್ತಿಯಿಂದ ಪೂಜಿಸುವುದು ಕಂಡುಬರುತ್ತದೆ.
ಗೌರವ್ವನಿಗೆ ಇಷ್ಟವಾದ ಹೂರಣದ ಹೋಳಿಗೆ, ಸೇಂಗಾ ಹೋಳಿಗೆ, ಕರ್ಚಿಕಾಯಿ ಮಾಡಿ ನೈವೇದ್ಯ ಮಾಡುವ ಸಂಪ್ರದಾಯವಿದೆ. ಕೆಲವರು ಶಿವನಿಗೆ ಇಷ್ಟವಾದ ಗೋದಿಯಿಂದ ತಯಾರಿಸಿದ ಮಾದಲಿಯನ್ನು ಮಾಡಿ ನೈವೇದ್ಯ ಮಾಡುತ್ತಾರೆ. ಕೆಲವರು ಸಜ್ಜಿಯಿಂದ ಮಾದಲಿಯನ್ನು ಸಿದ್ಧಪಡಿಸುವರು. ಇನ್ನೂ ಕೆಲವರು ಜೋಳದ ಕಿಚಡಿ ಮಾಡುವರು.
ಬಾಗೇವಾಡಿಯಲ್ಲಿ ಗೌರಿ ಕುಳ್ಳರಿಸಿದ ೯ನೆಯ ದಿನದಂದು ಉಡಿ ತುಂಬುವ ಕಾರ್ಯ ವಿಜೃಂಭಣೆಯಿಂದ ನಡೆಯುತ್ತದೆ. ಅಂದು ಯುವಕನೊಬ್ಬ ದ್ಯಾಮವ್ವನ ಸೋಗು ಹಾಕಿಕೊಂಡು ಎತ್ತಿನ ಬಂಡಿಯಲ್ಲಿ ಮೆರವಣಿಗೆಯ ಮೂಲಕ ಗೌರಿ ಗುಡಿಗೆ ಹೋಗಿ ಉಡಿ ತುಂಬುವ ಕಾರ್ಯ ಮಾಡುತ್ತಾರೆ. ದ್ಯಾಮವ್ವನ ಸೋಗು ಹಾಕಿದವರ ಅಕ್ಕಪಕ್ಕದಲ್ಲಿ ಅಥವಾ ಹಿಂದೆ ಚಾಮರ ಹಿಡಿದುಕೊಂಡು ನಿಂತಿರುತ್ತಾರೆ. ಡೊಳ್ಳು, ಬ್ಯಾಂಡ, ಭಜನೆ ಮೇಳಗಳು ಈ ಮೆರವಣಿಗೆಯಲ್ಲಿ ಪಾಲ್ಗೊಂಡಿರುತ್ತವೆ. ಈ ದ್ಯಾಮವ್ವನ ವೇಷಧಾರಿಗಳ ಮೆರವಣಿಗೆ ಬಸವಣ್ಣನ ಗುಡಿ, ಹನುಮಂತನಗುಡಿ ಹಾಗೂ ದ್ಯಾಮವ್ವನ ವೇಷಧಾರಿಗಳ ಮೆರವಣಿಗೆ ಬಸವಣ್ಣ ಗುಡಿ, ಹನುಮಂತನಗುಡಿ ಹಾಗೂ ದ್ಯಾಮವ್ವ ಗುಡಿಯ ಮುಂದೆ ಹಾಯ್ದು ಗೌರಿಗುಡಿಗೆ ಬರುತ್ತದೆ. ದ್ಯಾಮವ್ವನ ಗುಡಿಯ ಹತ್ತಿರ ಮೆರವಣಿಗೆ ಬಂದಾಗ, ದ್ಯಾಮವ್ವನ ವೇಷಧಾರಿಯ ಮುಖ ದೇಹ ಕಾಣದಂತೆ ಮುಚ್ಚುತ್ತಾರೆ. ದ್ಯಾಮವ್ವನ ಗುಡಿಯನ್ನು ದಾಟಿದ ಮೇಲೆ ಆ ಮುಸುಕನ್ನು ತೆಗೆಯುತ್ತಾರೆ. ಒಂದು ವೇಳೆ ದ್ಯಾಮವ್ವನ ವೇಷಧಾರಿ ಆ ದೇವತೆಯ ಗುಡಿಯ ಮುಂದೆ ಮುಸುಕು ಹಾಕಿಕೊಳ್ಳದೇ ಇದ್ದರೆ ಆ ದೇವತೆಗೆ ಅಪಹಾಸ್ಯ ಮಾಡಿದಂತಾಗುತ್ತದೆ ಮತ್ತು ಅವಳು ಸಿಟ್ಟಿಗೆದ್ದು ವೇಷಧಾರಿಯ ಮೈದುಂಬಿಕೊಂಡು ಶಾಪ ನೀಡುತ್ತಾಳೆಂಬ ಭಯ ಇವರಲ್ಲಿದೆ. ಇಂತಹ ಘಟನೆಗಳು ನಡೆದಿವೆ ಎಂದು ತಿಳಿಯುತ್ತದೆ. ಮೆರವಣಿಗೆಯಲ್ಲಿ ಹನುಮಂತನ ಗುಡಿಗೆ ಬಂದ ಮೇಲೆ ಅಲ್ಲಿ ಅವಳಿಗೆ ಉಡಿ ತುಂಬುವ ಕಾರ್ಯ ನಡೆಯುತ್ತದೆ. ಮುಸಾರಿ ಮಣ್ಣಿನ ಹೊಲವನ್ನು ಶೀಗವ್ವನ ಹಿರೇಮಗಳೆಂದೂ ಎರೆ ಮಣ್ಣಿನ ಭೂಮಿಯನ್ನು ಗೌರವ್ವನ ಮಗಳೆಂದೂ ಕರೆಯುವುದುಂಟು.
ಗೌರವ್ವನನ್ನು ಒಲಿಸಿಕೊಳ್ಳಲು ಹೆಣ್ಣು ಮಕ್ಕಳು ಒಂದ್ಹೊಪ್ಪತ್ತಿನ ಉಪವಾಸವನ್ನು ಮಾಡುವುದುಂಟು. ಗೌರವನನ್ನು ಭಕ್ತಿಯಿಂದ ಆರಾಧಿಸಿದರೆ ಒಳ್ಳೆಯ ಗಂಡ ಸಿಗುತ್ತಾನೆ ಸೌಭಾಗ್ಯ ಹಾಗೂ ಸತ್‌ಸಂತಾನ ನೀಡುತ್ತಾಳೆಂಬ ಕಲ್ಪನೆ ಇವರಲ್ಲಿದೆ. ಗೌರಿಯನ್ನು ಶ್ರದ್ಧೆ ಭಕ್ತಿಯಿಂದ ಆರಾಧಿಸಿದರೆ ಶಿವ ಹಾಗೂ ಶಿವನ ಪರಿವಾರದ ದೇವತೆಗಳು ತೃಪ್ತರಾಗಿ ಮಳೆ, ಬೆಳೆ, ಸಮೃದ್ಧಿಯಾಗುವಂತೆ ಹಾಗೂ ಅಷ್ಟ್ಯೆಶ್ವರ್ಯ ದೊರೆಯುವಂತೆ ಆಶೀರ್ವಾದ ಮಾಡುತ್ತಾರೆಂಬ ನಂಬಿಕೆ ಇದೆ.
ಹುಣ್ಣಿಮೆಯದಿನ ವಿವಿಧ ಭಕ್ಷಗಳನ್ನು ಸಿದ್ಧಪಡಿಸಿ ಗೌರಿಗೆ ಉಡಿ ತುಂಬಿ ನೈವೇದ್ಯ ಮಾಡುವರು. ಮಾರನೆಯ ದಿನ ಗಂಗವ್ವ ಗೌರವ್ವನನ್ನು ಕಳಿಸಲು ಎಲ್ಲ ಹೆಣ್ಣುಮಕ್ಕಳು ಆರುತಿ ತೆಗೆದುಕೊಂಡು ಹೋಗುತ್ತಾರೆ. ಎಲ್ಲರೂ ಗೌರವ್ವನ ಹಾಡುಗಳನ್ನು ಹೇಳುತ್ತಿರುತ್ತಾರೆ. ಡೊಳ್ಳು, ಬ್ಯಾಂಡ್, ಭಜನೆ, ಮೆರವಣಿಗೆಯಲ್ಲಿ ಗೌರವ್ವನನ್ನು ತೆಗೆದುಕೊಂಡು ಹೋಗುತ್ತಾರೆ. ಪ್ರಸಾದವೆಂದು ಸ್ವೀಕರಿಸುತ್ತಾರೆ. ಮತ್ತೆ ಕೆಲವರು ಅದನ್ನು ಶುಭದ ಸಂಕೇತವೆಂದೂ ತಿಳಿದುಕೊಳ್ಳುವರು. ಗೌರವ್ವನನ್ನು ಕಳಿಸುವಾಗ ಮತ್ತೆ ಎಲ್ಲರು ಆರುತಿ ಬೆಳಗಿ ಅವಳನ್ನು ನೀರಿನಲ್ಲಿ ಬಿಟ್ಟು ಮನೆಗೆ ಬರುತ್ತಾರೆ.
ಗೌರಿ ಹುಣ್ಣಿಮೆಯ ಸಂದರ್ಭದಲ್ಲಿ ಓಕಳಿ ಆಡುವ ಸಂಪ್ರದಾಯವೂ ಈ ಪರಿಸರದಲ್ಲಿತ್ತೆಂದು ತಿಳಿಯುತ್ತದೆ. ೧೫-೨೦ ಯುವಕರ ಎರಡು ಗುಂಪುಗಳು ಎದುರು ಬದುರು ನಿಂತುಕೊಂಡು ಮಣ್ಣಿನ ರಾಡಿ ಎರಚಾಡುವ ಆಚರಣೆ ಮಾಡುತ್ತಿದ್ದರೆಂದು ತಿಳಿಯುತ್ತದೆ.
ಗೌರಿ ಹುಣ್ಣಿಮೆಯ ಸಂದರ್ಭದಲ್ಲಿ ಲಿಂಗಾಯತ ಸಮುದಾಯದವರು ತೀರಿಕೊಂಡ ಹಿರಿಯರಿಗಾಗಿ ಹಬ್ಬ ಮಾಡುತ್ತಾರೆ.
ಮಣ್ಣೆತ್ತಿನ ಅಮಾವಾಸ್ಯೆ : ಮಣ್ಣೆತ್ತಿನ ಅಮಾವಾಸ್ಯೆಯ ದಿನ ರೈತರು ಭೂಮಿತಾಯಿ ಮತ್ತು ನಂದಿಯನ್ನೂ ಪೂಜಿಸುವುದುಂಟು. ಮಣ್ಣಿನಿಂದ ತಯಾರಿಸಿದ ಎತ್ತುಗಳನ್ನು ಸಿದ್ಧಪಡಿಸಿ ಪ್ರತಿಯೊಬ್ಬರೂ ತಮ್ಮ ಮನೆಯ ದೇವರ ಮನೆಯಲ್ಲಿಟ್ಟು ಪೂಜಿಸುವುದುಂಟು. ಕೆಲವರು ಈ ಅಮಾವಾಸ್ಯೆಯಲ್ಲಿ ಜನರಿಂದ ಹಣ ಸಂಗ್ರಹಿಸಿ ಮಣ್ಣಿನಿಂದ ದೊಡ್ಡದಾದ ನಂದಿಯ ಮೂರ್ತಿ ಅಥವಾ ಎತ್ತುಗಳ ಪ್ರತಿಮೆಗಳನ್ನು ಸುಂದರವಾಗಿ ಸಿದ್ಧಪಡಿಸಿ ಓಣಿಗಳಲ್ಲಿ ಪೆಂಡಾಲ್ ಹಾಕಿ ಅಲ್ಲಿ ಪ್ರತಿಷ್ಠಾಪಿಸಿ ೫ ದಿನಗಳವರೆಗೆ ಪೂಜಿಸುವುದುಂಟು. ಎತ್ತು ಮತ್ತು ಭೂಮಿತಾಯಿಯ ಮಣ್ಣನ್ನು ಪೂಜಿಸಿದರೆ ಮಳೆ, ಬೆಳೆ ಸಮೃದ್ಧವಾಗಿರುತ್ತದೆಂಬ ಪರಿಕಲ್ಪನೆ ಇವರಲ್ಲಿದೆ. ೫ನೆಯ ದಿನ ಎತ್ತುಗಳಗಳನ್ನು ಹೊಳೆ, ಹಳ್ಳ ಅಥವಾ ಬಾವಿಯ ನೀರಿಗೆ ಕಳಿಸುತ್ತಾರೆ.
ನಾಗರ ಪಂಚಮಿ ಅಮಾವಾಸ್ಯೆ : ನಾಗರ ಅಮಾವಾಸ್ಯೆಯಲ್ಲಿ ನಾಗಪ್ಪನನ್ನು ಆರಾಧನೆ ಮಾಡುವುದು ಕಂಡುಬರುತ್ತದೆ. ಗಂಡನ ಮನೆಯಲ್ಲಿರುವ ಹೆಣ್ಣು ಮಕ್ಕಳನ್ನು ನಾಗರ ಪಂಚಮಿ ಆರಾಧನೆಗಾಗಿ ತವರು ಮನೆಗೆ ಕರೆದುಕೊಂಡು ಬರುತ್ತಾರೆ. ಬಗೆ ಬಗೆಯ ಉಂಡಿಗಳನ್ನು ಮನೆಯಲ್ಲಿ ಸಿದ್ಧಪಡಿಸುವರು. ಹೆಣ್ಣು ಮಕ್ಕಳು ಹೊಸ ಬಟ್ಟೆ ತೊಟ್ಟುಕೊಂಡು ಸಿಂಗರಿಸಿಕೊಂಡು ಎರಡು ದಿನ ನಾಗಪ್ಪನನ್ನು ಆರಾಧಿಸುತ್ತಾರೆ. ನಾಗರ ಪಂಚಮಿಯಲ್ಲಿ ಒಂದು ದಿನ ಮನೆಯ ಹೊರಗೆ ಇರುವ ನಾಗರ ಹಾವಿನ ಪ್ರತಿಮೆಗಳಿಗೆ ಹಾಲು ಎರೆಯುತ್ತಾರೆ. ಮಾರನೆಯ ದಿನ ಬೆಳ್ಳಿ ಹಿತ್ತಾಳೆಯಂತಹ ಲೋಹದ ನಾಗರ ಪ್ರತಿಮೆಗಳಿಗೆ ಹಸಿ ಹಾಲು ಎರೆಯುವರು. ಲೋಹದ ನಾಗಪ್ಪನ ಪ್ರತಿಮೆ ಇಲ್ಲದಿದ್ದರೆ ಬೆಲ್ಲದಿಂದ ನಾಗಪ್ಪನನ್ನು ಸಿದ್ಧಪಡಿಸಿ ಹಾಲು ಹಾಕುತ್ತಾರೆ. ನಾಗಪ್ಪನೂ ಕೃಷಿ ಚಟುವಟಿಕೆಯ ಸಂದರ್ಭದಲ್ಲಿ ಪೂಜೆಗೊಳ್ಳುವ ದೈವವಾಗಿದೆ. ಕೃಷಿ ಕಾರ್ಯಗಳು ಪ್ರಾರಂಭವಾಗಿ ಮುಗಿಯುವವರೆಗೆ ಬರುವ ಹಬ್ಬಗಳಲ್ಲಿ ಹೆಣ್ಣು ಮಕ್ಕಳ ಹಬ್ಬಗಳೇ ಹೆಚ್ಚಾಗಿರುವುದು ಕಂಡುಬರುತ್ತವೆ. ಹೆಣ್ಣು ಮತ್ತು ಭೂಮಿಗೆ ಅವಿನಾಭಾವ ಸಂಬಂಧವಿರುವುದರಿಂದ ಕೃಷಿ ಹಾಗೂ ಭೂಮಿಗೆ ಸಂಬಂಧಿಸಿದ ಆರಾಧನೆಗಳೆಲ್ಲವರೂ ಹೆಣ್ಣಿನ ಮೂಲಕವೇ ನೆರವೇರಲಿ ಎಂಬ ಭಾವನೆ ನಮ್ಮ ಸಂಸ್ಕೃತಿಯಲ್ಲಿರುವುದು ಕಂಡುಬರುತ್ತದೆ. ಈ ಸಂದರ್ಭದಲ್ಲಿ ಹೆಣ್ಣು ಮಕ್ಕಳನ್ನು ಅತ್ಯಂತ ಪ್ರೀತಿ ವಿಶ್ವಾಸಗಳಿಂದ ಕಾಣಲಾಗುತ್ತದೆ. ಹೆಣ್ಣು ಮಕ್ಕಳ ಬೇಕು ಬೇಡಗಳನ್ನು ಪೂರೈಸಲು ಗಂಡಸರು ಪ್ರಾಮಾಣಿಕ ಪ್ರಯತ್ನ ಮಾಡುವುದು ಕಂಡುಬರುತ್ತದೆ. ನಾಗಪ್ಪನಿಗೆ ಹಾಲು ಹಾಕುವ ಹೆಣ್ಣು ಮಕ್ಕಳು ನಾಗರಾಜನ ಮುಂದೆ ತಮಗಾಗಿ ಏನನ್ನೂ ಬೇಡಿಕೊಳ್ಳದೇ ತಮ್ಮ ಅಣ್ಣ ತಮ್ಮಂದಿರನ್ನು ಸುಖದಿಂದಿಡು ಎಂದು ಬೇಡಿಕೊಳ್ಳುತ್ತಾರೆ. ಹೀಗಾಗಿ ಈ ಹಬ್ಬಕ್ಕೆ ಹೆಣ್ಣುಮಕ್ಕಳನ್ನು ಗಂಡನ ಮನೆಯಿಂದ ಕರೆದುಕೊಂಡು ಬರುವ ಸಂಪ್ರದಾಯವಿದೆ.
ಬಸವನ ಬಾಗೇವಾಡಿ: ೮. ಆಚರಣೆ ಮತ್ತು ಸಂಪ್ರದಾಯಗಳು (೨)
ಗಣೇಶ ಚತುರ್ಥಿ : ಬಾಗೇವಾಡಿ ಪರಿಸರದಲ್ಲಿ ಗಣೇಶನ ಹಬ್ಬವನ್ನು ಸಂಭ್ರಮದಿಂದ ಆಚರಿಸುತ್ತಾರೆ. ಇತರೆ ಪ್ರದೇಶಗಳಲ್ಲಿರುವಂತೆ ತಮ್ಮ ಮನೆಯ ಸಂಪ್ರದಾಯದಂತೆ ಗಣಪತಿಯನ್ನು ತಂದು ಪೂಜಿಸುವರು. ಸಾರ್ವಜನಿಕ ಗಣಪತಿಯನ್ನು ತಮ್ಮ ತಮ್ಮ ಓಣಿಗಳಲ್ಲಿ ಇಡುವುದುಂಟು ೫, ೭, ೯ ಹಾಗೂ ೧೧ನೇ ದಿನಕ್ಕೆ ಗಣಪತಿಯನ್ನು ಕಳಿಸುವರು.
ನವರಾತ್ರಿ : ನವರಾತ್ರಿಯಲ್ಲಿ ೯ ದಿನಗಳವರೆಗೆ ಶಕ್ತಿ ದೇವಿಯ ಆರಾಧನೆ ಮಾಡುತ್ತಾರೆ. ಘಟಸ್ಥಾಪನೆ ಮಾಡುತ್ತಾರೆ. ದ್ಯಾಮವ್ವ, ಗೌರಿ ಇತರೆ ದೇವಾಲಯಗಳಲ್ಲಿ ವಿಶೇಷ ಪೂಜೆಗಳು ನಡೆಯುತ್ತವೆ. ಆಯುಧ ಪೂಜೆಯ ದಿನ ಮನೆಯಲ್ಲಿರುವ ವಸ್ತುಗಳನ್ನು ಅಂದರೆ ಚಕ್ಕಡಿ, ಸೈಕಲ್, ಬೈಕ್, ಕಾರು, ಟ್ರ್ಯಾಕ್ಟರ್, ಕೃಷಿಗೆ ಉಪಯೋಗಿಸುವ ವಸ್ತುಗಳು, ಮುಂತಾದವುಗಳನ್ನು ಪೂಜಿಸುವರು. ಮನೆಯವರೆಲ್ಲರೂ ಎಣ್ಣೆ ಸ್ನಾನ ಮಾಡಿ ಹೊಸ ಬಟ್ಟೆಗಳನ್ನು ಧರಿಸುವರು. ಬನ್ನಿ ಮರಕ್ಕೆ ಹೋಗಿ ಬನ್ನಿಮಹಾಂಕಾಳಿಯನ್ನು ಪೂಜಿಸಿ ಆ ಮರದಿಂದ ಬನ್ನಿ ಪತ್ರಿ ತೆಗೆದುಕೊಂಡು ಬಂದು ಬಂಧುಬಳಗದವರಿಗೆ, ಮಿತ್ರರಿಗೆ, ಹಿರಿಯರಿಗೆ ಬನ್ನಿ ಕೊಟ್ಟು ಹಿರಿಯರಿಗೆ ನಮಸ್ಕರಿಸುವರು.
ಬಸವನ ಬಾಗೇವಾಡಿಯಲ್ಲಿ ಬನ್ನಿ ಮುಡಿಸುವ ದಿನ ಊರಿನ ಹಿರಿಯರು, ಪಂಚರು, ಯುವಕರು ಎಲ್ಲರೂ ಬಸವಣ್ಣನ ಗುಡಿಯ ಮುಂದೆ ಸೇರುತ್ತಾರೆ. ಅಂದು ಬಸವಣ್ಣನಿಗೆ ಬಂಗಾರದ ಆಭರಣಗಳನ್ನು ಹಾಕಿ ಅಲಂಕರಿಸುತ್ತಾರೆ. ಸಾಯಂಕಾಲ ಬಸವಣ್ಣನಿಗೆ ಮೊದಲು ಬನ್ನಿ ಪತ್ರಿ ಕೊಟ್ಟು ಪೂಜೆ ಮಾಡುವರು ನಂತರ ಡೊಳ್ಳಿನ ಮೇಳದವರು, ಭಜನೆಯವರು ಹಾಗೂ ಕೊರವರ ವಾದ್ಯಗಳನ್ನು ಊದಿಸುತ್ತಾ, ಬಾರಿಸುತ್ತ ಎಲ್ಲರೂ ಬನ್ನಿ ಗಿಡಕ್ಕೆ ಹೋಗುವರು. ಕಟ್ಟೆ ಕಟ್ಟಿದ ಬನ್ನಿ ಗಿಡಕ್ಕೆ ಐದು ಸುತ್ತ ಹೆಂಗನೂಲು ಸುತ್ತಿ, ಸಮಾಜದ ಎಲ್ಲ ಜನರೂ ಪೂಜೆ ಸಲ್ಲಿಸುತ್ತಾರೆ. ಆಗ ಬಸವಣ್ಣ ಬನ್ನಿ ಮುಡಿದ ಎಂದು ಹೇಳುತ್ತಾರೆ ಜಾತಿ ಮತದ ಭೇದವಿಲ್ಲದೇ ಎಲ್ಲರೂ ಸೇರಿ ಬನ್ನಿ ಮುಡಿಯುವ ಆಚರಣೆಯನ್ನು ಮಾಡುತ್ತಾರೆ.
ದೀಪಾವಳಿ :ದೀಪಾವಳಿಯಲ್ಲಿ ಮೂರು ದಿನಗಳವರೆಗೆ ಹಬ್ಬವನ್ನು ಆಚರಿಸುವರು. ಅಮವಾಸ್ಯೆ ಹಾಗೂ ಪಾಡ್ಯದ ದಿನ ಲಕ್ಷ್ಮಿ ಪೂಜೆಯನ್ನು ಮಾಡುವರು. ತಮ್ಮ ತಮ್ಮ ಮನೆ ಹಾಗೂ ಅಂಗಡಿಗಳಲ್ಲಿ ಲಕ್ಷ್ಮಿ, ಸರಸ್ವತಿ ಹಾಗೂ ಗಣಪತಿಯ ಛಾಯಾ ಚಿತ್ರಗಳನ್ನಿಟ್ಟು ಮಹಾಲಕ್ಷ್ಮಿದೇವಿಯ ಹೆಸರಿನಲ್ಲಿ ಕಳಸ ಸ್ಥಾಪಿಸಿ ಭಕ್ತಿಯಿಂದ ಪೂಜಿಸುತ್ತಾರೆ. ಕರ್ಚಿಕಾಯಿ, ಸೇಂಗಾ ಹೋಳಿಗೆ, ಚಕ್ಕಲಿ ಮುಂತಾದ ತಿಂಡಿಗಳನ್ನು ಸಿದ್ಧಪಡಿಸಿ, ಹೊಸ ಬಟ್ಟೆಗಳನ್ನು ಧರಿಸಿ ಈ ಹಬ್ಬವನ್ನು ವಿಜೃಂಭಣೆಯಿಂದ ಆಚರಿಸುವುದು ಕಂಡುಬರುತ್ತದೆ. ಇತರೆ ಪ್ರದೇಶಗಳಲ್ಲಿ ದೀಪಾವಳಿಯನ್ನು ಆಚರಿಸುವಂತೆ ಬಸವನ ಬಾಗೇವಾಡಿಯಲ್ಲಿಯೂ ಆಚರಿಸುವುದುಂಟು.
ಚಟ್ಟಿ ಅಮಾವಾಸ್ಯೆ : ಅವರೆ, ಕಡ್ಲಿ ಜೋಳ, ಸೇಂಗಾ, ಹೆಸರು ಮುಂತಾದ ಧಾನ್ಯಗಳು ಬೆಳೆದು ಹಾಲುಗಳು ತುಂಬಿಕೊಳ್ಳುತ್ತಿರುತ್ತದೆ. ಪೈರು ಚಟ್ಟಿಯಾಗಿ ಬೆಳೆದಿರುತ್ತದೆ. ಈ ಚಟ್ಟಿ ಅಮಾವಾಸ್ಯೆಯ ದಿನ ಬೆಳೆಯ ತೆನೆ, ಕಾಯಿಗಳನ್ನು ತಂದು ದೇವರ ಮುಂದಿಟ್ಟು ಪೂಜಿಸುವರು. ಚಟ್ಟಿಯಲ್ಲಿ ಸಮೃದ್ಧವಾಗಿ ಕಾಳು ತುಂಬಿಕೊಳ್ಳುವಂತೆ ಮಾಡು ಎಂದು ಭೂಮಿತಾಯಿಯಲ್ಲಿ ಬೇಡಿಕೊಳ್ಳುವರು.
ಎಳ್ಳು ಅಮಾವಾಸ್ಯೆ : ಎಳ್ಳ ಅಮಾವಾಸ್ಯೆಯನ್ನು ಬಸವನ ಬಾಗೇವಾಡಿಯಲ್ಲಿಯ ರೈತ ಕುಟುಂಬಗಳು ಸಂಭ್ರಮದಿಂದ ಆಚರಿಸುತ್ತವೆ. ಈ ಅಮಾವಾಸ್ಯೆಯ ಮಾರನೆಯ ದಿನ ಭೂಮಿ ತಾಯಿಯನ್ನು ಪೂಜಿಸಿ ಚರಗ ಚೆಲ್ಲುವ ಸಂಪ್ರದಾಯವಿದೆ. ಎಳ್ಳ ಅಮಾವಾಸ್ಯೆಗೆ ಭೂಮಿಯಲ್ಲಿ ಹಿಂಗಾರಿ ಬೆಳೆ ಬೆಳೆಯುತ್ತಿರುತ್ತದೆ. ಭೂಮಿ ತಾಯಿಯನ್ನು ಗರ್ಭಿಣಿ  ಎಂದು ಕಲ್ಪಿಸಿಕೊಂಡ ರೈತರು ಅವಳಿಗೆ ಬಯಕೆ ಊಟ ಮಾಡಿಸುವ ಆಚರಣೆ ಎಳ್ಳ ಅಮಾವಾಸ್ಯೆಯಲ್ಲಿ ನಡೆಯುತ್ತದೆ. ಗೋದಿ, ಬಿಳಿ ಜೋಳ ಮುಂತಾದವುಗಳನ್ನು ಈ ಸಂದರ್ಭದಲ್ಲಿ ಬೆಳೆಯುತ್ತಿರುತ್ತಾರೆ. ರೈತ ಕುಟುಂಬಗಳು ತಮ್ಮ ಮನೆಯಲ್ಲಿ ಸೇಂಗಾ ಹೋಳಿಗೆ, ಎಳ್ಳು ಹೋಳಿಗೆ, ಸಜ್ಜಿರೊಟ್ಟಿ, ಬೀಳಿ ಜೋಳದ ರೊಟ್ಟಿ ಜೋಳದ ಬಾನ ವಿವಿಧ ಪಲ್ಯಗಳನ್ನು ಮಾಡಿಕೊಂಡು ಮನೆಯಲ್ಲಿಯ ದೈವಗಳನ್ನು ಪೂಜಿಸುವರು. ಅಕ್ಕಪಕ್ಕದ ಮನೆಯ ಮುತ್ತೈದೆಯರನ್ನು ಅವರ ಗಂಡಂದಿರನ್ನು, ಮಕ್ಕಳನ್ನು ಕರೆದುಕೊಂಡು ಚರಗದ ಬುಟ್ಟಿಯಲ್ಲಿ ಎಲ್ಲ ಆಹಾರ ಪದಾರ್ಥಗಳನ್ನಿಟ್ಟುಕೊಂಡು ಹೊಲಗಳಿಗೆ ಹೋಗುವರು. ಸ್ವಂತ ಭೂಮಿಯನ್ನು ಹೊಂದಿರದ ಮತ್ತು ಕೃಷಿಕ ವೃತ್ತಿಯಲ್ಲಿ ತೊಡಗಿಸಿಕೊಳ್ಳದೇ ಇರುವ ಕುಟುಂಬಗಳ ಸದಸ್ಯರನ್ನೆಲ್ಲ ಹೊಲಗಳಿಗೆ ಕರೆದುಕೊಂಡು ಹೋಗುವುದುಂಟು. ಎಳ್ಳ ಅಮಾವಾಸ್ಯೆಯ ಮಾರನೆಯ ದಿನ ಸಾಮಾನ್ಯವಾಗಿ ಊರಿನಲ್ಲಿ ಯಾರೂ ಇರುವುದಿಲ್ಲ. ಎಲ್ಲರೂ ಹೊಲಗಳಲ್ಲಿ ಇರುವುದು ಕಂಡುಬರುತ್ತದೆ.
ಕೆಲವರು ತಮ್ಮ ಹೊಲಗದ್ದೆಗಳಲ್ಲಿರುವ ಬನ್ನಿ ಮರದ ಕೆಳಗೆ ಐದು ಕಲ್ಲುಗಳನ್ನಿಟ್ಟು, ಅವುಗಳನ್ನು ತೊಳೆದು ವಿಭೂತಿ, ಕುಂಕುಮ ಹಚ್ಚಿ ಕಾಯಿ ಒಡೆದು ಪೂಜೆ ಮಾಡುತ್ತಾರೆ. ಕೆಲವರು ಈ ಐದು ಕಲ್ಲುಗಳನ್ನು ಪಾಂಡವರ ಸಂಕೇತವಾಗಿ ಪೂಜೆ ಮಾಡುತ್ತೇವೆಂದು ತಿಳಿಸುವರು.
ರೈತರು ತಾವು ಕಟ್ಟಿಕೊಂಡು ಬಂದಿರುವ ಆಹಾರ ಪದಾರ್ಥಗಳನ್ನೆಲ್ಲ ಒಂದು ತಟ್ಟೆಯಲ್ಲಿ ಹಾಕಿ ಭೂಮಿ ತಾಯಿಗೆ ನೈವೇದ್ಯ ಹಿಡಿದು ಅದನ್ನು ತೆಗೆದುಕೊಂಡು ಹೊಲದ ತುಂಬೆಲ್ಲ ಸಂಚರಿಸಿ ಚಾಂಗಬಲಾ ಚಾಂಗಬಲಾ ಎಂದು ಹೇಳುತ್ತಾ ಭೂಮಿಗೆ ಅರ್ಪಿಸುವರು. ನಂತರ ಎಲ್ಲರೂ ಸಂತೋಷದಿಂದ ಊಟ ಮಾಡಿ ಸಾಯಂಕಾಲದವರೆಗೆ ಹರಟೆ ಹೊಡೆದು ಮನೆಗೆ ಬರುತ್ತಾರೆ. ಕೆಲವರು ಚರಗದ ಬುಟ್ಟಿಯಲ್ಲಿ ಕೆಲ ಜೋಳದ ದಂಟುಗಳನ್ನಿಟ್ಟುಕೊಂಡು ಬಂದು ಅವುಗಳನ್ನು ಮನೆಯ ಮಾಳಿಗೆಯ ಮೇಲೆ ಹಾಕುತ್ತಾರೆ. ಹೀಗೆ ಮಾಡುವುದರಿಂದ ಆ ಮನೆ ಧವಸ ಧಾನ್ಯಗಳಿಂದ ತುಂಬಿಕೊಂಡು ಸಮೃದ್ಧವಾಗಿರುತ್ತದೆ ಎಂಬ ನಂಬಿಕೆ ಇದೆ.
ಶಿವರಾತ್ರಿ : ರೈತರು ತಮ್ಮ ಕೃಷಿ ಚಟುವಟಿಕೆಯ ಅವಧಿಯಲ್ಲಿ ಹೆಚ್ಚಾಗಿ ಮಾತೃ ದೇವತೆಗಳನ್ನು ಆಚರಿಸಿದರೆ, ಶಿವರಾತ್ರಿಯಂದು ಶಿವನ ಆರಾಧನೆ ನಡೆಯುತ್ತದೆ. ಶಿವರಾತ್ರಿಯ ದಿನ ಸಾಮಾನ್ಯವಾಗಿ ಎಲ್ಲರೂ ಉಪವಾಸ ಮಾಡುವರು. ಶಿವನ ಧ್ಯಾನ, ಜಪ ತಪ, ಭಜನೆ ಮಾಡುತ್ತ ಬಸವಣ್ಣನ ದೇವಸ್ಥಾನದಲ್ಲಿ ಜಾಗರಣೆ ಮಾಡುವರು. ಡೊಳ್ಳಿನ ಹಾಡುಗಳನ್ನು ಹೇಳಿ, ಡೊಳ್ಳ ನುಡಿಸುವರು. ಮಾರನೆಯ ದಿನ ಉತ್ತರಾಣಿ ಕಡ್ಡಿಗೆ ಹತ್ತಿಯನ್ನು ಹಚ್ಚಿ ಅದನ್ನು ಆಕಳ ತುಪ್ಪ ಅಥವಾ ಎಣ್ಣೆಯಲ್ಲಿ ಎದ್ದಿ ಅದಕ್ಕೆ ದೀಪ ಹಚ್ಚಿ ಶಿವನಿಗೆ ಬೆಳಗುತ್ತಾರೆ. ಆರುತಿ ಬೆಳಗಿ ಮನೆಗೆ ಬಂದು ಅಡುಗೆ ಮಾಡಿ ಎಲ್ಲರೂ ಊಟ ಮಾಡುತ್ತಾರೆ. ಕೆಲವರು ಈ ಸಂದರ್ಭದಲ್ಲಿ ಪುಣ್ಯ ಸ್ನಾನ ಮಾಡಲು ಕೂಡಲಸಂಗಮಕ್ಕೆ ಹೋಗಿ ಅಲ್ಲಿ ಸ್ನಾನ ಮಾಡಿ ಕೂಡಲಸಂಗಮನಿಗೆ ಪೂಜಿಜಿ ಬರುತ್ತಾರೆ. ಶಿವರಾತ್ರಿಯ ದಿನ ಲಿಂಗಕ್ಕೆ ಅಭಿಷೇಕ ಮಾಡಿ ವಿವಿಧ ಬಗೆಯ ಹೂವುಗಳಿಂದ ಅಲಂಕರಿಸುತ್ತಾರೆ.
ಯುಗಾದಿ : ಸಾಮಾನ್ಯವಾಗಿ ರೈತರು ತಾವು ಬೆಳೆದ ಫಸಲನ್ನು ಮನೆಗೆ ತಂದಿರುವ ಕಾಲ. ಈ ಯುಗಾದಿಯ ದಿನ ಎಲ್ಲರೂ ಎಣ್ಣೆ ಸ್ನಾನ ಮಾಡಿ ತಮ್ಮ ಮನೆಗಳಲ್ಲಿ ಪೂಜೆ ಸಲ್ಲಿಸುವರು. ಮನೆಯ ಬಾಗಿಲಿಗೆ ಗೋದಿ, ಕುಸುಬಿ ಹೊಡೆ, ಬೇವು ಹಾಗೂ ಮಾವಿನ ಟೊಂಗೆಗಳನ್ನು ಕಟ್ಟಿ ಅಲಂಕರಿಸಿರುತ್ತಾರೆ. ಎತ್ತುಗಳ ಮೈ ತೊಳೆದು ಅವುಗಳನ್ನು ಸಿಂಗರಿಸಿ ಪೂಜೆ ಮಾಡುತ್ತಾರೆ. ಯುಗಾದಿಯ ಪಾಡ್ಯದ ದಿನ ಬಾಗೇವಾಡಿ ಬಸವಣ್ಣನ ಗುಡಿಯಲ್ಲಿ ಪೂಜಾರಿಗಳು ಬಸವಣ್ಣನಿಗೆ ಅಭಿಷೇಕ ಮಾಡಿ ಬಂಗಾರದ ಆಭರಣಗಳಿಂದ ಅಲಂಕರಿಸುತ್ತಾರೆ.
ಯುಗಾದಿಯ ದಿನ ಬಸವನ ಬಾಗೇವಾಡಿಯಲ್ಲಿ ಮುಂದಿನ ವರ್ಷದ ಮಳೆ-ಬೆಲೆಯ ಬಗ್ಗೆ ಭವಿಷ್ಯವನ್ನು ಹೇಳುತ್ತಾರೆ. ಬಾಗೇವಾಡಿಯಲ್ಲಿ ಎರಡು ಸಲ ಮಳೆ ಬೆಳೆಗೆ ಸಂಬಂಧಿಸಿದ ಹೇಳಿಕೆಯಾಗುತ್ತದೆ. ಮೊದಲ ಸಲ ಯುಗಾದಿಯಂದು ಮುಂಗಾರು ಬೆಳೆಗೆ ಸಂಬಂಧಿಸಿದ ಹೇಳಿಕೆಯಾದರೆ ಹಿಂಗಾರಿ ಬೆಳೆಗೆ ಸಂಬಂಧಿಸಿದ ಹೇಳಿಕೆ ಶ್ರಾವಣ ಮಾಸದಲ್ಲಿ ನಡೆಯುತ್ತದೆ.
ಯುಗಾದಿಯ ದಿನ ಬಸವಣ್ಣನ ಗುಡಿಯವರು ಈರಕಾರರಿಗೆ ಎಣ್ಣೆ ಅರಿಷಿಣ ಕೊಡುತ್ತಾರೆ ಈರಕಾರ ಹಿರಿಯ ಎಣ್ಣೆ ಅರಿಷಿಣ ಹಚ್ಚಿಕೊಂಡು ಸ್ನಾನ ಮಾಡಿ ತಲೆಗೆ ಹಳದಿ ಬಣ್ಣದ ರುಮಾಲು ಕಟ್ಟಿಕೊಂಡು ಬರುತ್ತಾನೆ. ಊರಿನ ಒಕ್ಕಲಿಗರೆಲ್ಲರೂ ಒಂದು ನಿರ್ಧಿಷ್ಟ ಸ್ಥಳದಲ್ಲಿ ಸೇರಿರುತ್ತಾರೆ. ಈ ಸಂದಂರ್ಭದಲ್ಲಿ ಡೊಳ್ಳಿನ ಹಾಡಿಕೆ ನಡೆಯುತ್ತದೆ. ಹೇಳಿಕೆ ಮಾಡುವ ಈರಕಾರ ಬಂದು ಬಸವಣ್ಣನನ್ನು ಸ್ಮರಿಸಿ ಮಳೆ ಬೆಳೆಯ ಆಗು ಹೋಗುಗಳನ್ನು ರಾತ್ರಿ ಒಂಭತ್ತು ಗಂಟೆಗೆ ಹೇಳುತ್ತಾನೆ.
ಯುಗಾದಿಯ ಪಾಡ್ಯದ ದಿನ ಶ್ರೀ ಶಿವಾನಂದ ಕೆಂಚಪ್ಪ ಈರಕಾರ ಮುತ್ಯಾ ಅವನ ಮನೆಯ ಮುಂದೆ ಹೇಳಿಕೆ ಹೇಳುತ್ತಾನೆ. ಉದಾ : ದಿನಾಂಕ ೧೬.೦೩.೨೦೧೦ರಂದು ನುಡಿದ ಹೇಳಿಕೆ ಇಂತಿದೆ,
೧. ರೋಹಿಣಿ ಮೃಗಾ ಮಂಡಿ ಕಟ್ಟಿಸಿದ್ದಿನಿ
೨. ಹುಬ್ಬಿ ಉತ್ತರಿ ಮಂಡಿ ಕಟ್ಟಿಸಿದ್ದಿನಿ
೩. ಹತ್ತು ಕಾಳಿನಲ್ಲಿ ಬಿಳಿಕಾಳು ಮೇಲು
೪. ಗೋದಿ ಸರ್ವಸಾಧಾರಣ
೫. ಹತ್ತಿ ಸಾಲಾಗ ಹಮಿಣಿ ಒಗದೀನಿ
೬. ಹತ್ತು ಮಳೆ ಒಕ್ಕಲಿಗಾ ಬೇಡಿದಾಗ ಕೊಟ್ಟಿನಿ
೭. ನಡೆ ಓನಿಯೋಳಗ ನುಚ್ಚಿನ ಕಟ್ಟಿ ಕಟ್ಟಿನಿ ಎಲ್ಲರೂ ಹರಿದು ಹರಿದು ಹಂಚಿ ಊಟ ಮಾಡಿರಿ.
೮. ನಾಲ್ಕು ಮೂಲ್ಯಾಗ ಒಂದು ಮೂಲಿ ಬಿತ್ತು.
ಯುಗಾದಿಯ ದಿನ ಹೋಳಿಗೆ, ಕಡಬು, ಕರ್ಚಿಕಾಯ, ಗೋದಿ ಹುಗ್ಗಿ, ಸೇಂಗಾ ಹೋಳಿಗೆ, ಬೇವು-ಬೆಲ್ಲ ಎಲ್ಲವನ್ನು ಸಿದ್ಧಪಡಿಸಿರುತ್ತಾರೆ. ಮಧ್ಯಾಹ್ನ ಎಲ್ಲರೂ ಊಟ ಮಾಡಿ ಕೆಲವರು ಹೊಸ ಬಟ್ಟೆಗಳನ್ನು ತೊಟ್ಟುಕೊಂಡು ಹಿರಿಯರಿಗೆ ಶುಭಾಷಯಗಳನ್ನು ಹೇಳುತ್ತಾರೆ.
ಗ್ರಾಮ ದೇವತೆ ದ್ಯಾಮವ್ವನ ಆರಾಧನೆ : ಬಾಗೇವಾಡಿಯ ಕೃಷಿಕರಿಗೂ ಮತ್ತು ಗ್ರಾಮ ದೇವತೆಯಾದ ದ್ಯಾಮವ್ವನಿಗೂ ಅವಿನಾಭಾವ ಸಂಬಂಧವಿದೆ. ದ್ಯಾಮವ್ವನಿಗೆ ಉಡಿ ತುಂಬದೇ ಈ ಪ್ರದೇಶದ ರೈತರು ತಮ್ಮ ಹೊಲಗಳಲ್ಲಿ ಬೀಜ ಬಿತ್ತುವುದಿಲ್ಲ ಊರಿನ ಬಡಿಗೇರರು ಮತ್ತು ಕಂಬಾರರು ಸಹ ದ್ಯಾಮವ್ವನಿಗೆ ಉಡಿ ತುಂಬಿದ ಮೇಲೇಯೇ ಕೃಷಿಗೆ ಸಂಬಂಧಿಸಿದ ಅಡಿಕಟ್ಟಿ ಪೂಜೆಯನ್ನು ಮಾಡಿ ಅಧಿಕೃತವಾಗಿ ಕೃಷಿಗೆ ಸಂಬಂಧಿಸಿದ ವಸ್ತುಗಳನ್ನು ಸಿದ್ಧಪಡಿಸುವ ಕಾರ್ಯದಲ್ಲಿ ತೊಡಗಿಕೊಳ್ಳುತ್ತಾರೆ.
ಊರಿನಲ್ಲಿರುವ ಮುತ್ತೈದೆಯರು, ಹಿರಿಯರು ಎಲ್ಲರೂ ಸೇರಿಕೊಂಡು ಮಂಗಳವಾರ ಅಥವಾ ಶುಕ್ರವಾರ ಉಡಿ ತುಂಬುವ ಕಾರ್ಯವನ್ನು ಮಾಡುವರು. ಊರಿನವರೆಲ್ಲರೂ ಸೇರಿದ ಮೇಲೆ ಊರ ಮುಂದೆ ಕುದುರೆಯನ್ನು ತರುತ್ತಾರೆ. ಡೊಳ್ಳ ಶಹನಾಯಿಯಂತಹ ಮಂಗಳವಾದ್ಯಗಳನ್ನು ನುಡಿಸುತ್ತಾ ಎಲ್ಲರೂ ದ್ಯಾಮವ್ವನ ಗುಡಿಗೆ ಬರುವರು, ದ್ಯಾಮವ್ವನಗುಡಿ ಸುತ್ತಲೂ ನೀರು ಹಾಕುವರು. ಮುತ್ತೈದೆಯರ ಮೂಲಕ ನೆನಗಡೆಲೆ, ಹಣ್ಣು, ತೆಂಗಿನಕಾಯಿ, ಉತ್ತತ್ತಿ ಲಿಂಬೆ ಹಣ್ಣು, ಸೀರೆ, ಕುಪ್ಪಸ, ಎಲೆ, ಅಡಿಕೆ, ಅಇಷಿಣ ಬೇರು, ವಾಲ್ಧಡ ಮುಂತಾದವುಗಳಿಂದ ಉಡಿ ತುಂಬುಬರು. ಈ ಸಂದರ್ಭದಲ್ಲಿ ದ್ಯಾಮವ್ವನಿಗೆ ದಂಡೆ ಕಟ್ಟಿ ಅಲಂಕಾರ ಮಾಡಿರುತ್ತಾರೆ.
ಬಾಗೇವಾಡಿ ತಹಸೀಲ್ದಾರರ ಕಚೇರಿಯಿಂದಲೂ ದ್ಯಾಮವ್ವನಿಗೆ ಹಣ್ಣು, ತೆಂಗಿನ ಕಾಯಿ, ಸೀರೆ, ಕುಪ್ಪಸ, ಹೂವಿನ ದಂಡೆ, ಮುಂತಾದ ಪೂಜಾ ವಸ್ತುಗಳನ್ನು ಕಳಿಸಿರುತ್ತಾರೆ. ಅವುಗಳನ್ನೂ ಉಡಿ ತುಂಬುತ್ತಾರೆ. ದ್ಯಾಮವ್ವನಿಗಾಗಿ ಎಣ್ಣೆ ಹೋಳಿಗೆ, ಕರ್ಚಿಕಾಯಿ, ಸೇಂಗಾ ಹೋಳಿಗೆ ಮಾಡಿ ನೈವೇದ್ಯ ಮಾಡುತ್ತಾರೆ. ಈ ಸಂದರ್ಭದಲ್ಲಿ ಲಕ್ಕವ್ವ ಎಂಬ ದೇವತೆಗೂ ಉಡಿ ತುಂಬುವ ಕಾರ್ಯ ಮಾಡುವರು. ಉಡಿ ತುಂಬಿದ ಮೇಲೆ ಕೃಷಿ ಚಟುವಟಿಕೆಗಳನ್ನು ಪ್ರಾರಂಭಿಸುವರು.
ಪ್ರತಿ ಮೂರು ವರ್ಷಕ್ಕೊಮ್ಮೆ ದ್ಯಾಮವ್ವ, ದುರುಗವ್ವನ ಮೂರ್ತಿಗಳಿಗೆ ಬಣ್ಣ ಹಚ್ಚಿಸುವ ಸಂಪ್ರದಾಯವೂ ಇವರಲ್ಲಿದೆ. ಈ ಗ್ರಾಮದೇವತೆಗಳ ಬಣ್ಣ ಸ್ವಲ್ಪ ಪ್ರಮಾಣದಲ್ಲಿ ಮಸುಕು ಮಸುಕಾಗಿರುತ್ತದೆ. ಗ್ರಾಮದೇವತೆಗಳು ಸದಾ ವಿಜೃಂಭಿಸುತ್ತಿರಬೇಕು. ಅವರ ಬಣ್ಣ ಮಸುಕಾದರೆ ಊರಿನ ಜನ, ಹೊಲ ಗದ್ದೆಗಳಲ್ಲಿ ಬೆಳೆಯುವ ಫಸಲಿಗೂ ತೊಂದರೆಯಾಗುತ್ತದೆಂಬ ಪರಿಕಲ್ಪನೆ ಇದೆ. ಹೀಗಾಗಿ ದ್ಯಾಮವ್ವ, ದುರುಗವ್ವನಿಗೆ ಬಣ್ಣ ಮಾಡಿಸಿ ಜಾತ್ರೆ ಮಾಡುತ್ತಿರುವುದನ್ನು ಕಾಣುತ್ತೇವೆ. ಈ ಗ್ರಾಮದೇವತೆಗಳನ್ನು ತೃಪ್ತಿ ಪಡಿಸದಿದ್ದರೆ ಅನೇಕ ರೋಗಗಳನ್ನು ಹರಡುತ್ತಾರೆಂಬ ಭಯವೂ ಇವರಲ್ಲಿದೆ. ಹೊಲಗಳಿಗೆ ಬೀಜ ಬಿತ್ತನೆ ಮಾಡುವಾಗ ಮೊದಲಿಗೆ ಬಿತ್ತುವ ಬೀಜವನ್ನು ದ್ಯಾಮವ್ವ ದುರುಗವ್ವನಿಗೆ ಅರ್ಪಿಸಿ ಆ ನಂತರ ಬಿತ್ತುವ ಸಂಪ್ರದಾಯವಿದೆ.
ಬಸವ ಜಯಂತಿ : ಬಸವ ಜಯಂತಿಯನ್ನು ಬಾಗೇವಾಡಿಯಲ್ಲಿ ವಿಜೃಂಭಣೆಯಿಂದ ಆಚರಿಸುವುದು ಕಂಡುಬರುತ್ತದೆ. ಬಸವ ಜಯಂತಿಯಂದು ರೈತರು ತಮ್ಮ ಎತ್ತುಗಳನ್ನು ತೊಳೆದು ಶೃಂಗರಿಸಿ ಪೂಜಿಸುವರು. ಬಸವಣ್ಣನ ದೇವಸ್ಥಾನದಲ್ಲಿ ನಂದಿಗೆ ಅಭಿಷೇಕ ಮಾಡಿ ಬೆಳ್ಳಿ, ಬಂಗಾರದ ಆಭರಣಗಳನ್ನು ಹಾಕಿ ವಿಶೇಷವಾದ ಅಲಂಕಾರ ಮಾಡಿರುತ್ತಾರೆ. ಅಂದು ಊರಿನವರೆಲ್ಲದೇ ಪರ ಊರಿನವರು ಬಸವಣ್ಣನ ದೇವಸ್ಥಾನಕ್ಕೆ ಬಂದು ಪೂಜೆ ಸಲ್ಲಿಸುತ್ತಾರೆ. ಬಸವ ಜಯಂತಿಯ ಹಿಂದಿನ ದಿನ ರಾತ್ರಿ ಬೆಳತನಕ ಒಟ್ಟು ೨೪ ಗಂಟೆಗಳ ಕಾಲ ಭಜನೆ ನಡೆಯುತ್ತದೆ. ಇಲ್ಲಿ ನಡೆಯುವ ಭಜನೆ ಬಹಳ ವಿಶೇಷವಾಗಿರುತ್ತದೆ. ಸಾಮಾನ್ಯವಾಗಿ ಊರಿನ ಜನರೆಲ್ಲ ಸ್ನಾಮ ಮಾಡಿಕೊಂಡು ಭಜನೆಯಲ್ಲಿ ಪಾಲ್ಗೊಳ್ಳುತ್ತಾರೆ. ಭಜನೆ ಮಾಡುವರು ತಣ್ಣೀರಿನಿಂದ ಸ್ನಾನ ಮಾಡಿ ಒದ್ದೆ ಬಟ್ಟೆಯಲ್ಲಿ ಗುಡಿಗೆ ಬಂದು ಮಣೆಯನ್ನು ಹಾಕಿ ಅದರ ಮೇಲೆ ೩ ಅಥವಾ ೪ ಜನರು ನಿಂತುಕೊಂಡು ಭಜನೆ ಮಾಡುತ್ತಾರೆ. ಅವರ ಕಾಲುಗಳು ಸೋತರೆ ಬೇರೆಯವರು ಅದೇ ಮಣೆಗಳ ಮೇಲೆ ನಿಂತು ಭಜನೆ ಮಾಡುವರು. ಈ ಭಜನೆ ಕಾರ್ಯ ನಿರಂತರವಾಗಿ ನಡೆಯುತ್ತದೆ. ಒಬ್ಬರಾದ ಮೇಲೆ ಒಬ್ಬರಂತೆ ಮಣೆ ಮೇಲೆ ನಿಂತು ಭಜನೆ ಮಾಡುವರು.
ಬಸವ ಜಯಂತಿಯಂದು ಹೋರಿ ಮುಟ್ಟಿ ದೇವಸ್ಥಾನದಲ್ಲಿ ಈರಕಾರರಿಂದ ಹೇಳಿಕೆ ನಡೆಯುತ್ತದೆ. ಅಂದೂ ಸಹ ಬಸವಣ್ಣನ ದೇವಸ್ಥಾನದವರು ಈರಕಾರರಿಗೆ ಎಣ್ಣೆ ಅರಿಷಿಣ ಕೊಡುತ್ತಾರೆ. ಎಣ್ಣೆ ಅರಿಷಿಣ ಹಚ್ಚಿಕೊಂಡು ಈರಕಾರರ ಹಿರಿಯ ಸ್ನಾನ ಮಾಡಿ ಮನೆಯ ದೇವರುಗಳನ್ನು ಪೂಜಿಸಿ ಹೋರಿ ಮೆಟ್ಟಿ ದೇವಸ್ಥಾನಕ್ಕೆ ಹೋಗುತ್ತಾನೆ. ಊರಿನ ಎಲ್ಲ ಜನರೂ ಹೋರಿ ಮಟ್ಟಿ ದೇವಸ್ಥಾನದಲ್ಲಿ ಸೇರುವರು. ಅಲ್ಲಿ ಹೇಳಿಕೆ ಮಾಡುವುದಕ್ಕಾಗಿಯೇ ನಿರ್ಧಿಷ್ಟಪಡಿಸಿದ ಸ್ಥಳವಿದೆ. ಹೋರಿ ಮಟ್ಟಿ ದೇವಸ್ಥಾನ ಪೂಜಾರಿಗಳು ಅಂದು ನಂದಿಗೆ ಪೂಜೆ ಮಾಡಿ ಅಲಂಕಾರ ಮಾಡಿರುತ್ತಾರೆ. ಹೇಳಿಕೆಯನ್ನು ಕೇಳಲು ಅಕ್ಕಪಕ್ಕದ ರೈತರೂ ಅಲ್ಲಿಗೆ ಆಗಮಿಸುವರು. ಹೋರಿ ಮಟ್ಟಿ ದೇವಾಲಯ ಬಸವಣ್ಣನ ಮೂಲ ಸ್ಥಳ ಎಂದು ಮೊದಲು ಇಲ್ಲಿ ಪೂಜೆ ನಡೆದು ಹೇಳಿಕೆಯಾದ ನಂತರ ಬಾಗೇವಾಡಿಯಲ್ಲಿರುವ ಬಸವಣ್ಣನ ದೇವಸ್ಥಾನದಲ್ಲಿ ಹೇಳಿಕೆ ನಡೆಯಬೇಕು ಎಂಬ ಸಂಪ್ರದಾಯವಿದೆ.
ಈರಕಾರ ಇಲ್ಲಿಗೆ ಬಂದು ಆ ವರ್ಷದ ಮುಂಗಾರಿನ ಬೆಳೆ ಮತ್ತು ಮಳೆಗೆ ಸಂಬಂಧಿಸಿದ ಭವಿಷ್ಯವನ್ನು ನುಡಿಯುತ್ತಾನೆ. ಬಸವ ಜಯಂತಿಯಂದು ಬಸವ ಜನಿಸಿದ ಎಂಬ ಪರಿಕಲ್ಪನೆ ಇವರಲ್ಲಿದೆ. ಹೀಗಾಗಿ ಅಂದು ಬಸವಣ್ಣನ ದೇವಸ್ಥಾನದಲ್ಲಿ ಬಸವನ ಪ್ರತಿಮೆಯನ್ನು ತೊಟ್ಟಿಲಿಗೆ ಹಾಕುವ ಆಚರಣೆಯನ್ನು ಮಧ್ಯಾಹ್ನ ಮಾಡುವರು. ಬಸವಣ್ಣನಿಗೆ ಸಂಬಂಧಿಸಿದ ಅನೇಕ ಹಾಡುಗಳನ್ನು ಹೆಂಗಸರು ಹಾಡುತ್ತಾರೆ.
ಬಸವ ಬಂದ ನೋಡಿರೆ
ಮರುತೇಕು ಚನ್ನ ರುಚಿಯ ಬಂದನು ಕೇಳಿರೆ
ಬಸವ ಬಂದನು ಬಸವ
ಎಸಳ ಕೋಡಿನ ಬಸವ………
ಎಂದು ಹೆಂಗಸರು ಹಾಡುವ ಪದ್ಯಗಳಲ್ಲಿ (ನಂದಿ) ಬಸವಣ್ಣನ ವರ್ಣನೆಗಳು ಅಧಿಕವಾಗಿರುವುದು ಕಂಡುಬರುತ್ತದೆ. ಅಂದು ಮಧ್ಯಾಹ್ನ ದೇವಸ್ಥಾನದಲ್ಲಿ ದಾಸೋಹ ನಡೆಯುತ್ತದೆ. ತೊಟ್ಟಿಲ ಶಾಸ್ತ್ರ ಮುಗಿದ ಮೇಲೆ ಎಲ್ಲರೂ ಪ್ರಸಾದವನ್ನು ಸ್ವೀಕರಿಸುವರು. ಕೆಲ ಪ್ರದೇಶಗಳಲ್ಲಿ ಎತ್ತುಗಳನ್ನು ಶೃಂಗರಿಸಿ ಊರಿನ ತುಂಬ ಮೆರವಣಿಗೆ ಮಾಡುವರು.
ಬಸವಣ್ಣನ ಜಾತ್ರೆ : ಬಾಗೇವಾಡಿ ಬಸವಣ್ಣನ ದೇವಸ್ಥಾನದಿಂದ ಮತ್ತು ಶರಣ ಬಸವ ಹುಟ್ಟಿದ ಸ್ಥಳ ಎಂಬ ಕಾರಣದಿಂದ ಪ್ರಸಿದ್ಧಿಯನ್ನು ಪಡೆದುಕೊಂಡಿದೆ ಮತ್ತು ಪ್ರಮುಖ ಆರಾಧನಾ ಕೇಂದ್ರವೂ ಆಗಿದೆ. ಶ್ರಾವಣ ಮಾಸದಲ್ಲಿ ಒಂದು ತಿಂಗಳವರೆಗೆ ಈ ದೇವಸ್ಥಾನದಲ್ಲಿ ವಿಶೇಷವಾದ ಪೂಜೆ, ಆರಾಧನೆಗಳು ನಡೆಯುತ್ತವೆ. ಬಸವ ಪುರಾಣದ ಪ್ರವಚನ ಸಾಯಂಕಾಲ ೭ ರಿಂದ ೮ ಗಂಟೆಯವರೆಗೆ ನಡೆಯುತ್ತಿರುತ್ತದೆ. ಹರಕೆಯನ್ನು ಹೊತ್ತ ಭಕ್ತರು ಬಸವಣ್ಣನ ಗುಡಿಯಲ್ಲಿ ದೀಡ ನಮಸ್ಕಾರ ಹಾಕುವರು. ಪ್ರತಿದಿನ ಭಜನೆ ಕಾರ್ಯಕ್ರಮವಿರುತ್ತದೆ. ಶ್ರಾವಣ ಮಾಸದಲ್ಲಿ ಶಿವ ಹಾಗೂ ನಂದಿಯನ್ನು ವಿಶೇಷವಾಗಿ ಆರಾಧಿಸುವುದು ಕಂಡುಬರುತ್ತದೆ.
ಶ್ರಾವಣ ಮಾಸದಲ್ಲಿ ಐದು ಸೋಮವಾರಗಳು ಬಂದರೆ ನಾಲ್ಕನೆಯ ಸೋಮವಾರ, ನಾಲ್ಕು ಸೋಮವಾರಗಳು ಬಂದರೆ ಮೂರನೆಯ ಸೋಮವಾರ ಜಾತ್ರೆ ನಡೆಯುತ್ತದೆ. ಬಸವಣ್ಣನ ಜಾತ್ರೆಯಲ್ಲಿ ತೇರು ಎಳೆಯುವ ಸಂಪ್ರದಾಯವಿಲ್ಲ. ಜಾತ್ರೆಯ ದಿನ ಸೋಮವಾರ ಬೆಳಿಗ್ಗೆ ಬಸವಣ್ಣನಿಗೆ ಅಭಿಷೇಕ ಮಾಡಿ ಅವನಿಗೆ ಬೆಳ್ಳಿ ಬಂಗಾರದ ಆಭರಣಗಳಿಂದ ವಿವಿಧ ಬಗೆಯ ಹೂವುಗಳಿಂದ ಅಲಂಕರಿಸುವರು. ಪಲ್ಲಕ್ಕಿಯನ್ನು ತೆಗೆದುಕೊಂಡು ನೀರಿನಿಂದ ಶುದ್ಧಗೊಳಿಸಿ ಅದನ್ನು ಶೃಂಗರಿಸುವರು. ಅದರಲ್ಲಿ ಬಟ್ಟೆಯನ್ನು ಹಾಸಿ ನಂದಿಮೂರ್ತಿಯನ್ನು ಪ್ರತಿಷ್ಠಾಪಿಸಿ ಪೂಜೆಮಾಡಿ ಪಲ್ಲಕ್ಕಿಯನ್ನು ಸುಮಾರು ೧೨ ಗಂಟೆಯ ಸಮಯಕ್ಕೆ ತೆಗೆದುಕೊಂಡು ಹೋರಿ ಮಟ್ಟಿ ಗುಡ್ಡಕ್ಕೆ ಹೋಗಲು ಸಿದ್ಧತೆ ಮಾಡಿಕೊಳ್ಳುವರು.
ಬಸವಣ್ಣನ ಕಳಸ ಬಾಗೇವಾಡಿಯ ಮೋದಿಯವರ ಮನೆಯಲ್ಲಿರುತ್ತದೆ. ಕೆಲ ಮುತ್ತೈದೆಯರು ಹಿರಿಯರು ಮೋದಿ ಅವರ ಮನೆಗೆ ಹೋಗಿ ಕಳಸವನ್ನು ತೆಗೆದುಕೊಂಡು ಬರುತ್ತಾರೆ. ಪಲ್ಲಕ್ಕಿಯು ಮೊದಲು ಬಸವಣ್ಣನ ಗುಡಿಯ ಸುತ್ತ ಐದ ಸಲ ಪ್ರದಕ್ಷಿಣೆ ಹಾಕಿದ ಮೇಲೆ ಹೋರಿ ಮಟ್ಟಿ ಗುಡ್ಡಕ್ಕೆ ತೆರಳುತ್ತದೆ. ಪಾಲ್ಕಿಯ ಜೊತೆಗೆ ಕಳಸವನ್ನು ತೆಗೆದುಕೊಂಡು ಹೋಗುವುದುಂಟು. ಡೊಳ್ಳಿನ ಮೇಳದವರು ಶಹನಾಯಿ ವಾದ್ಯಗಳು, ಭಜನೆ ಮೇಳದವರು ಊರಿನ ಹಾಗೂ ಪರವೂರುಗಳಿಂದ ಆಗಮಿಸಿದ ಭಕ್ತರು ಎಲ್ಲರೂ ಸೇರಿ ಮಂಗಳ ವಾದ್ಯಗಳನ್ನು ನುಡಿಸುತ್ತಾ ಹಾಡುಗಳನ್ನು ಹಾಡುತ್ತಾ ಛತ್ರಿ ಚಾಮರಗಳನ್ನು ಹಿಡಿದು, ಆನೆಯನ್ನೊಳಗೊಂಡಂತೆ ಪಲ್ಲಕ್ಕಿಯ ಮೆರವಣಿಗೆಯ ಜೊತೆಗೆ ಹೋಗುತ್ತಾರೆ. ಕೆಲ ಭಕ್ತರು ತಮ್ಮ ಮನೆಗಳಿಂದ ನೀರು ತಂದು ಪಲ್ಲಕ್ಕಿಯ ಮುಂದೆ ಹಾಕಿ ಕಾಯಿ ಹಣ್ಣು ಕೊಟ್ಟು ಪೂಜಿಸುವರು. ನಂದಿಯನ್ನು ಹೊತ್ತು ಪಲ್ಲಕ್ಕಿ ಮೆರವಣಿಗೆಯ ಮೂಲಕ ಹೋರಿ ಮಟ್ಟಿಯನ್ನು ಸೇರಿಕೊಳ್ಳುತ್ತದೆ. ಹೋರಿ ಮಟ್ಟಿಯಲ್ಲಿ ಪಲ್ಲಕ್ಕಿ ೫ ಸಲ ಪ್ರದಕ್ಷಣೆ ಹಾಕಿದ ನಂತರ ನಂದಿಗೆ ಪೂಜೆ ಸಲ್ಲಿಸಲಾಗುತ್ತದೆ. ಅಲ್ಲಿ ಪಲ್ಲಕ್ಕಿಯನ್ನು ಇಳಿಸಿ ಭಜನೆ ಮಾಡುತ್ತಾರೆ. ಡೊಳ್ಳಿನವರು ಹಾಡು ಹೇಳುತ್ತಾರೆ.
ಈರಕಾರರ ಮುತ್ಯಾ ಅರಿಷಿಣ, ಕೊಬ್ಬರಿ ಎಣ್ಣೆ ಹಚ್ಚಿಕೊಂಡು ಸ್ನಾನ ಮಾಡಿ ತಮ್ಮ ಮನೆಯಲ್ಲಿರುವ ನಂದಿ, ಬೀರಪ್ಪ, ರೇವಣಸಿದ್ದಪ್ಪ ಮುಂತಾದ ದೈವಗಳನ್ನು ಪೂಜಿಸಿ ಹೋರಿ ಮಟ್ಟಿಗೆ ಬಂದಿರುತ್ತಾನೆ. ಈರಕಾರ ನಂದಿ, ಶಿವ ಹಾಗೂ ತಾನು ಆರಾಧಿಸುವ ಎಲ್ಲ ದೈವಗಳನ್ನು ಸ್ಮರಿಸಿ ಹಿಂಗಾರಿ ಮಳೆ ಬೆಳೆಗೆ ಸಂಬಂಧಿಸಿದಂತೆ ಭವಿಷ್ಯವನ್ನು ನುಡಿಯುತ್ತಾನೆ. ಅಲ್ಲಿಯೂ ಒಂದು ರೀತಿಯ ಜಾತ್ರೆ ನಡೆಯುತ್ತದೆ. ಈರಕಾರ ಹೇಳಿಕೆಯ ನಂತರ ಮತ್ತೆ ನಂದಿಗೆ ಪೂಜಿಸಿ ಪಲ್ಲಕ್ಕಿಯನ್ನು ಹೊತ್ತುಕೊಂಡು ಹೋರಿಮಟ್ಟಿಯಿಂದ ಹೊರಟ ಪಲ್ಲಕ್ಕಿ ಬಸವಣ್ಣನ ದೇವಸ್ಥಾನಕ್ಕೆ ೭ ಗಂಟೆಗೆ ಬರುತ್ತದೆ. ಅಲ್ಲಿ ಪ್ರಸಾದ ವ್ಯವಸ್ಥೆಯನ್ನೂ ಮಾಡಿರುತ್ತಾರೆ.
ಶ್ರಾವಣ ಮಾಸದ ಎಲ್ಲ ಸೋಮವಾರ ಪಲ್ಲಕ್ಕಿಯಲ್ಲಿ ನಂದಿ ಮೂರ್ತಿಯನ್ನಿಟ್ಟು ಐದು ಸಲ ಗುಡಿಯೊಳಗೆ ಪ್ರದಕ್ಷಿಣೆ ಹಾಕುವುದನ್ನು ಕಾಣುತ್ತೇವೆ. ಬಸವಣ್ಣನ ದೇವಸ್ಥಾನದಲ್ಲಿಯೂ ಈರಕಾರರು ಮತ್ತೊಮ್ಮೆ ಹೇಳಿಕೆಯನ್ನು ಮಾಡುತ್ತಾರೆ. ಉದಾ: ಶ್ರಾವಣ ಮಾಸದಲ್ಲಿ ಶ್ರೀ ಬಸವಣ್ಣನವರ ನುಡಿಮುತ್ತುಗಳು ಇಂತಿವೆ,
೧. ಹುಬ್ಬಿ ಉತ್ತರಿ ಮಂಡಿ
೨. ಗೋದಿ ಕುಸುಬಿ, ಕಡ್ಲಿ, ಜೋಳದ ಬೆನ್ನು ಹತ್ಯಾವು
೩. ಒಕ್ಕಲಿಗ್ಯಾ ಮಗನಿಗೆ ಮುಂದಕ್ಕೆ ಇಟ್ಟ ಕಾಲು ಹಿಂದಕ್ಕೆ ಇಡಬ್ಯಾಡ ಹಿಂದೆ ಇರತೀನಿ
೪. ಮಳಿ ಬೆಳೆ ಎಲ್ಲಾ ಸಂಪೂರ್ಣ ಇಟ್ಟಿನಿ ಒಕ್ಕಲಿಗನಿಗೆ ಚಿಂತಿ ಮಾಡಬ್ಯಾಡ. ರಾಶಿ ಮಾಡಲಾಕ ಚೀಲ ಸಿಗಾಕಿಲ್ಲಲೇ ಮಗನೇ
೫. ಬಗ್ಗಿ ನಡಿದವರಿಗೆ ಬಂಗಾರದ ಹೊಗೆ ಹಾದಿತು
೬. ಜಾಡಿ ಟೊಪ್ಪಿಗೆ ಮಾಡಿಕೊಂಡು ಒಕ್ಕಲಿಗ್ಯಾನಿಂದ ಮಾಲಿ ಮಾಲಿಗೆ ಕಂಬಾಗಿ ನಿಂತಿನಿ ಚಿಂತಿ ಮಾಡಬೇಡ
೭. ಹತ್ತಿ ಸಾಲಾಗ ಹಮೀಣಿ ಹೊಗದಿನಿ.
ಊರಲ್ಲಿ ಎಲ್ಲರೂ ಅಂದು ಸಿಹಿ ಅಡುಗೆಯನ್ನು ಮಾಡಿರುತ್ತಾರೆ. ಜಾತ್ರೆಗಾಗಿ ಪರವೂರಿನಿಂದ ಬಂಧು-ಬಗಳದವರು ಬಂದಿರುತ್ತಾರೆ. ಎಲ್ಲರೂ ದೇವಸ್ಥಾನಕ್ಕೆ ಹೋಗಿ ಭಕ್ತಿಯಿಂದ ಬಸವನನ್ನು ಕಂಡು ಕೈ ಮುಗಿದು ಇಷ್ಟಾರ್ಥ ಸಿದ್ಧಿಗಾಗಿ ಬೇಡಿಕೊಳ್ಳುವುದು ಕಂಡುಬರುತ್ತದೆ. ಶ್ರಾವಣ ಮಾಸದ ಪ್ರತಿ ಸೋಮವಾರ ಬಾಗೇವಾಡಿ ಪರಿಸರದ ಸುತ್ತಮುತ್ತಲಿನ ಗ್ರಾಮಗಳಲ್ಲಿಯೂ ಬಸವನ ಜಾತ್ರೆ ನಡೆಯುತ್ತದೆಂದು ತಿಳಿಯುತ್ತದೆ. ಕಡೆ ಸೋಮವಾರ ಮನಗೂಳಿಯಲ್ಲಿ ತೇರು ಎಳೆಯುವರು. ಸೋಮವಾರದ ದಿನ ಜಾತ್ರೆ ಮುಗಿದರೂ ಐದು ದಿನಗಳ ವರೆಗೆ ಜಾತ್ರೆಯ ಸಂಭ್ರಮ ಇದ್ದೇ ಇರುತ್ತದೆ. ಗುಂಡು ಎತ್ತುವ, ಕುಸ್ತಿ ಪಂದ್ಯಾವಳಿಗಳನ್ನು ಏರ್ಪಡಿಸುವುದನ್ನು ಈ ಸಂದರ್ಭದಲ್ಲಿ ಕಾಣುತ್ತೇವೆ.
ರೈತರು ತಮ್ಮ ಎತ್ತು ಹಾಗೂ ಇತರೆ ದನಕರುಗಳನ್ನು ಅತ್ಯಂತ ಜತನದಿಂದ ಸಾಕುವುದನ್ನು ಕಾಣುತ್ತೇವೆ. ಅಲ್ಲದೇ ಅವುಗಳ ಮೇಲೆ ಅಪಾರವಾದ ಕಾಳಜಿಯನ್ನು ಹೊಂದಿರುವುದು ಕಂಡುಬರುತ್ತದೆ. ಅನೇಕ ರೈತರು ಪ್ರತಿ ಸೋಮವಾರ ತಮ್ಮ ಎತ್ತುಗಳ ಮೈ ತೊಳೆದು ಅಂದು ಅವುಗಳನ್ನು ಕೃಷಿ ಚಟುವಟಿಕೆಗಳಿಗೆ ಬಳಸಿಕೊಳ್ಳುವುದಿಲ್ಲ. ಸೋಮವಾರದ ದಿನವನ್ನು ಬಸವಣ್ಣನ ದಿನವೆಂದು ಕರೆಯುತ್ತಾರೆ. ಕೃಷಿಯಲ್ಲಿ ತೊಡಗಿಸಿಕೊಂಡಿರುವ ಎಲ್ಲ ರೈತರು ಮಳೆ, ಬೆಳೆ, ಭೂಮಿ ಹಾಗೂ ಬಸವನಿಗೆ ಸಂಬಂಧಿಸಿದ ಎಲ್ಲ ಆಚರಣೆಗಳನ್ನು ಭಕ್ತಿಯಿಂದ ಆಚರಿಸುವುದನ್ನು ಕಾಣುತ್ತೇವೆ.
ಪ್ರತಿ ವರ್ಷವೂ ಹೇಳಿಕೆಯನ್ನು (ಭವಿಷ್ಯವನ್ನು) ಹೇಳುವ ಈರಕಾರರ ಮನೆಗಳು ಬಾಗೇವಾಡಿಯಲ್ಲಿವೆ. ಇವರನ್ನು ಬಿಟ್ಟು ಬೇರೆ ಯಾರೂ ಹೇಳಿಕೆಯನ್ನು ಮಾಡುವುದಿಲ್ಲ. ಈರಕಾರರಿಂದಲೇ ಯಾಕೆ ಹೇಳಿಕೆ ಮಾಡಿಸಬೇಕು, ಎಂಬುದಕ್ಕೆ ಒಂದು ಕಥೆ ಇದೆ. ಜಗಜ್ಯೋತಿ ಬಸವಣ್ಣನವರೇ ಮಳೆ, ಬೆಳೆ ಕುರಿತು ಹೇಳಿಕೆಗಳನ್ನು ಒಂದು ಕಾಲದಲ್ಲಿ ಮಾಡುತ್ತಿದ್ದರು. ನಾನೇ ಸದಾ ಕಾಲ ಮಳೆ ಬೆಳೆಯನ್ನು ಕುರಿತಾದ ಭವಿಷ್ಯ ಹೇಳಲು ಸಾಧ್ಯವಾಗುವುದಿಲ್ಲ ಎಂದು ಯೋಚನೆ ಮಾಡಿ ಹಿಪ್ಪರಿಗೆ ಗ್ರಾಮಕ್ಕೆ ಹೋಗಿ ನಮ್ಮ ಪ್ರದೇಶದ ಮಳೆ, ಬೆಳೆ ಕುರಿತು ಭವಿಷ್ಯ ಹೇಳುವ ಒಬ್ಬ ಸಚ್ಚಾರಿತ್ರ್ಯವುಳ್ಳ ವ್ಯಕ್ತಿಯನ್ನು ನೀಡಬೇಕೆಂದು ಊರಿನ ಹಿರಿಯರಲ್ಲಿ ಕೇಳಿಕೊಳ್ಳುತ್ತಾರೆ. ಆಗ ಹಿಪ್ಪರಿಗೆಯ ಹಿರಿಯರು ನಾವು ಕಳಿಸಿಕೊಡುವ ವ್ಯಕ್ತಿ ನಿಮಗೆ ಸರಿಹೊಂದುವುದಿಲ್ಲ. ಕೊಡಗಾನೂರಿಗೆ ಹೋಗಿ ಅಲ್ಲಿಯ ಪೂಜಾರಪ್ಪನವರನ್ನು ವಿಚಾರಿಸಿ ಎಂದು ಸಲಹೆ ಮಾಡುತ್ತಾರೆ. ಬಸವಣ್ಣ ಕೊಡಗಾನೂರಿಗೆ ಹೋಗಿ ಅಲ್ಲಿ ಪೂಜಾರಿಯನ್ನು ವಿಚಾರಿಸುತ್ತಾನೆ. ಆಗ ಪೂಜಾರಿ ಭವಿಷ್ಯ ಹೇಳಲು ಪಟ್ಟಾದಾಳನ್ನು ಕಳಿಸುತ್ತಿದ್ದೆ ಅವನು ನಿಮಗೆ ಸರಿಯಾಗಿ ಹೊಂದಾಣಿಕೆಯಾಗುವುದಿಲ್ಲ ಎಂದು ಹೇಳುತ್ತಾನೆ. ಆವಾಗ ಬಸವಣ್ಣನವರು ಅಲ್ಲಿ ಒಂದು ಪವಾಡ ಮಾಡುತ್ತಾರೆ.
ಕೊಡಗಾನೂರು ಪೂಜಾರಿಗೆ ಒಂದು ಗಂಡು ಮಗು ಹುಟ್ಟಿರುತ್ತದೆ. ಅದು ಹುಟ್ಟಿ ಒಂದು ತಿಂಗಳಾಗಿರುತ್ತದೆ. ಬಸವಣ್ಣ ಆ ಊರಿಗೆ ಬಂದು ಹೋದ ಮೇಲೆ ಆ ಮಗು ಹಾಲು ಕುಡಿಯುವುದನ್ನು ಬಿಡುತ್ತದೆ. ಒತ್ತಾಯವಾಗಿ ಹಾಲು ಕುಡಿಸಿದರೂ ಅದಕ್ಕೆ ಹಾಲು ದಕ್ಕುತ್ತಿರಲಿಲ್ಲ. ಎಲ್ಲ  ಔಷಧೋಪಚಾರಗಳನ್ನೂ ಮಾಡಿದರೂ ಆ ಮಗುವಿನ ಆರೋಗ್ಯ ಸರಿಹೋಗಲಿಲ್ಲ. ಇನ್ನೇನು ಮಗು ಸಾಯುತ್ತದೆ ಅದರ ಬಗ್ಗೆ ಚಿಂತೆ ಮಾಡಬೇಡಿ ಎಂದು ಊರ ಹಿರಿಯರು ಹೇಳುತ್ತಾರೆ. ಇದನ್ನು ಕೇಳಿದ ಆ ಮಗುವಿನ ತಂದೆ ಪೂಜಾರಿ ಸಿಟ್ಟಿಗೆದ್ದು ಹೋಗಿ ಆ ಮಗು ಯಾವಾಗ್ಲಾದ್ರೂ ಸಾಯಲಿ, ಸತ್ತ ಮೇಲೆ ಅಲ್ಲಿಗೆ ಹೊದ್ರಾಯ್ತು ಅದರ ಕರ್ಮ ನೋಡ್ಲಿಕ್ಕಾಗದು ಎಂದು ಹೇಳಿ ಅಲ್ಲಿಂದ ಗುಡಿಗೆ ಬಂದು ಮಲಗಿಕೊಳ್ಳುತ್ತಾನೆ. ಬೆಳಗಿನ ಜಾವ ದೇವನೊಬ್ಬ ಕನಸಿನಲ್ಲಿ ಬಂದು ‘ನೀನು ಬಸವಣ್ಣನ ಹೆಸರಿನಲ್ಲಿ ಪ್ರಸಾದವನ್ನು ಹಂಚ್ಚುತ್ತೇನೆಂದು ಬೇಡಿಕೊ, ನಿನ್ನ ಮಗ ಆರಾಮಾಗುತ್ತಾನೆಂದು ಹೇಳುತ್ತಾನೆ’. ಆಗ ಪೂಜಾರಿ ಎದ್ದು ಬಸಣ್ಣನ ಹೆಸರಿನಲ್ಲಿ ಪ್ರಸಾದ ಹಂಚ್ಚುತ್ತೇನೆ ನನ್ನ ಮಗನನ್ನು ಬದುಕಿಸಿಕೊಡು ಎಂದು ಬೇಡಿಕೊಂಡು ಆ ಗುಡಿಯಲ್ಲಿರುವ ತೀರ್ಥ ಮತ್ತು ಅಂಗಾರವನ್ನು ತೆಗೆದುಕೊಂಡು ಮನೆಗೆ ಬರುತ್ತಾನೆ. ಅಂಗಾರವನ್ನು ಮಗುವಿಗೆ ಹಚ್ಚಿ ತೀರ್ಥದ ಒಂದು ಹನಿಯನ್ನು ಕುಡಿಸುತ್ತಾನೆ. ಕಣ್ಣು ಮುಚ್ಚಿದ ಆ ಮಗು ಕಣ್ಣು ತೆರೆಯುತ್ತದೆ. ಎಲ್ಲರನ್ನೂ ನೋಡುತ್ತದೆ. ತಾಯಿಯ ಹಾಲು ಕುಡಿದು ದಕ್ಕಿಸಿಕೊಳ್ಳುತ್ತದೆ. ಪೂಜಾರಿಗೆ ಸಂತೋಷವಾಗುತ್ತದೆ. ಆ ಗಂಡು ಮಗು ದಿನದಿಂದ ದಿನಕ್ಕೆ ಬೆಳೆದು ದೊಡ್ಡವನಾಗುತ್ತಾನೆ. ಆದರೆ ಪೂಜಾರಿ ಬಸವಣ್ಣ ಹರಕೆಯನ್ನು ಮಾತ್ರ ತೀರಿಸುವುದನ್ನು ಮರೆತುಬಿಡುತ್ತಾನೆ.
ಒಂದು ಸಲ ಬಸವಣ್ಣ ಪೂಜಾರಿಯ ಕನಸಿನಲ್ಲಿ ಬಂದು ‘ಮಗನೇ ನೀನು ಹರಕೆ ಹೊತ್ತುಕೊಂಡು ನಿನ್ನ ಮಗನನ್ನು ಉಳಿಸಿಕೊಂಡಿರುವಿ ಆ ಹರಕೆಯನ್ನು ತೀರಿಸಿಲ್ಲ ನೆನಪಿರಲಿ’ ಎಂದು ಹೇಳುತ್ತಾನೆ. ಆಗ ಪೂಜಾರಿ ಎಚ್ಚೆತ್ತುಕೊಂಡು ಆ ವಿಷಯವನ್ನು ಹೆಂಡತಿಗೆ ಹೇಳುತ್ತಾನೆ. ಶ್ರಾವಣ ಮಾಸದಲ್ಲಿ ಬಸವಣ್ಣನಿಗೆ ಕಾಯಿ ಒಡೆಸಿ ಪ್ರಸಾದ ಮಾಡುವುದಕ್ಕಾಗಿ ಬುತ್ತಿ ಕಟ್ಟಿಕೊಂಡು ಕೊಡಗಾನೂರಿನಿಂದ ಬಾಗೇವಾಡಿಗೆ ನಡೆಯುತ್ತಾ ಬರುತ್ತಾನೆ. ಅಂದು ರಾತ್ರಿ ಬಸವಣ್ಣನ ಗುಡಿಯಲ್ಲಿಯೇ ಉಳಿದುಕೊಳ್ಳುತ್ತಾನೆ.
ಮಾರನೆಯ ದಿನ ಪೂಜಾರಿ ಎದ್ದು ಬಸವಣ್ಣನಿಗೆ ಕಾಯಿ ಒಡೆಸಿ ಪ್ರಸಾದ ಮಾಡಿ ಗುಡಿಯ ಹೊರಗೆ ಯಕ್ಕಿ ಎಲೆಯಲ್ಲಿ ತಂಬಾಕು ಹಾಕಿಕೊಂಡು ಸೇದುತ್ತಿರುತ್ತಾನೆ. ಅದೇ ವೇಳೆಗೆ ಬಾಗೇವಾಡಿ ಊರಿನ ಗೌಡ ಬಸವಣ್ಣನಿಗೆ ಪೂಜೆ ಸಲ್ಲಿಸಲು ತನ್ನ ಆಳುಗಳನ್ನು ಕರೆದುಕೊಂಡು ಬರುತ್ತಿರುತ್ತಾನೆ. ಈ ಗೌಡ ಊರನ್ನು ಅತ್ಯಂತ ಸ್ವಚ್ಛವಾಗಿಟ್ಟುಕೊಂಡು ಬಾಗೇವಾಡಿಯನ್ನು ರಾಮರಾಜ್ಯದಂತೆ ಮಾಡಿರುತ್ತಾನೆ. ಗೌಡನನ್ನು ಕಂಡರೆ ಊರವರೆಲ್ಲ ಅಂಜುತ್ತಿರುತ್ತಾರೆ. ಗೌಡನ ಎದುರಿಗೆ ಬಂದ ಕುಲಕರ್ಣಿ, ಶಾನಭೋಗ, ಹಿರಿಯರು ಎಲ್ಲರೂ ಅವನಿಗೆ ನಮಸ್ಕರಿಸಿ ಗೌರವ ಕೊಡುತ್ತಿರುತ್ತಾರೆ. ಆದರೆ ಈ ಪೂಜಾರಿ ಆ ಗೌಡರಿಗೆ ನಮಸ್ಕರಿಸಿ ಗೌರವ ನೀಡುವುದಿಲ್ಲ. ಅದನ್ನು ಕಂಡ ಗೌಡ ವಾಲೀಕಾರರನ್ನು ಕರೆದು ಅವನನ್ನು ಕರೆತರಲು ಹೇಳಿ ಮನೆಗೆ ಹೋಗುತ್ತಾನೆ. ವಾಲೀಕಾರರು ಪೂಜಾರಿಯನ್ನು ಕರೆದುಕೊಂಡು ಗೌಡರ ಮನೆಗೆ ಹೋಗುತ್ತಾರೆ.
ಗೌಡರು ಆ ಪೂಜಾರಿಯನ್ನು ಕುರಿತು ನೀನು ಯಾರು? ಇಲ್ಲಿಗೇಕೆ ಬಂದಿರುವೆ? ಮುಂತಾದ ಪ್ರಶ್ನೆಗಳನ್ನು ಕೇಳಿ ಅವನಿಂದ ಮಾಹಿತಿಯನ್ನು ಪಡೆದುಕೊಳ್ಳುತ್ತಾರೆ. ಒಕ್ಕಲಿಗರಿಗೆ ಮಳೆ ಬೆಳೆ ಕುರಿತು ಹೇಳಿಕೆ ಮಾಡಿಕೊಂಡಿದ್ದೇನೆ ಎಂದು ತಿಳಿಸುತ್ತಾನೆ. ಯಾವ ದೇವರ್ನ ನೆನಿಸಿ ಹೇಳ್ಕಿ ಮಾಡ್ತಿಲೇ ನೀನು, ನಿಮ್ಮ ದೇವ್ರ ಅಷ್ಟು ಸತ್ಯವಂತನೇನ್ಲೇ? ಹಾಗಾದರೆ ನನಗೂ ನಿನ್ನ ಸತ್ಯ ತೋರಿಸ್ಬೇಕು ಎಂದು ಗೌಡ ಸಿಟ್ಟಿಗೆದ್ದು ವಾಲೀಕಾರನನ್ನು ಕರೆದು ತನ್ನ ಹಟ್ಟಿಯಲ್ಲಿ ಕಟ್ಟಿರುವ ಗರ್ಭಧರಿಸಿದ ಹೆಣ್ಣು ಕುದುರೆಯನ್ನು ತರಲು ಹೇಳುತ್ತಾನೆ. ಆ ಕುದುರೆಯನ್ನು ತಂದು ಗೌಡ ಮುಂದೆ ನಿಲ್ಲಿಸುತ್ತಾರೆ. ಆಗ ಗೌಡ ‘ಈ ಕುದುರೆ ಗಬ್ಬೈತಿ ಇದರ ಹೊಟ್ಯಾಗ ಹೆಣ್ಣ ಕುದಿರಿ ಐತ್ಯೋ? ಗಂಡ ಕುದುರಿ ಐತ್ಯೋ ಅಂತ ಖರೆ ಹೇಳ್ಬೇಕು. ಒಂದು ವೇಳೆ ಸುಳ್ಳ ಹೇಳಿದ್ರೆ ನಿನ್ನ ತಲಿ ತಗಸ್ತೀನಿ ಅಂತ ಹೇಳ್ತಾನೆ’ ಆಗ ಪೂಜಾರಿ ಬಸವಣ್ಣನನ್ನು ಸ್ಮರಿಸಿಕೊಂಡು ಆ ಕುದುರೆಯ ಹೊಟ್ಟೆಯಲ್ಲಿ ಹೆಣ್ಣು ಕುದುರೆ ಮರಿ ಇದೆ ಎಂದು ಹೇಳುತ್ತಾನೆ. ಆಗ ಗೌಡ ವಾಲೀಕಾರರಿಗೆ ಆ ಕುದುರೆಯನ್ನು ಕಡಿದು ಪರೀಕ್ಷಿಸಲು ಆದೇಶ ಮಾಡುತ್ತಾನೆ. ಕುದುರೆಯನ್ನು ಪರೀಕ್ಷಿಸಲು ಕುದುರೆಯ ಹೊಟ್ಟೆಯಲ್ಲಿ ಹೆಣ್ಣು ಮರಿ ಇರುವುದು ಖಚಿತವಾಗುತ್ತದೆ. ಅದನ್ನು ಕಂಡ ಗೌಡ ಒಂದು ಕ್ಷಣ ಬೆರಗಾಗಿ ಪೂಜಾರಿಯನ್ನು ಕರೆದು ಆ ಕುದುರೆಯನ್ನು ಬದುಕಿಸಲು ಹೇಳುತ್ತಾನೆ. ಆಗ ಪೂಜಾರಿ ತನ್ನ ಚೀಲದಲ್ಲಿರುವ ಭಂಡಾರವನ್ನು ತೆಗೆದು ಬಸವಣ್ಣನನ್ನು ಸ್ಮರಿಸಿ ಅದರ ಮೇಲೆ ಹಾಕುತ್ತಾನೆ. ಆಗ ಕುದುರೆ ಎದ್ದು ನಿಲ್ಲುತ್ತದೆ. ಗೌಡ ಆ ಎಲ್ಲ ಘಟನೆಗಳನ್ನೂ ಕಣ್ಣು ಪಿಳಕಿಸದೇ ನೋಡುತ್ತಾನೆ. ಆಗ ಪೂಜಾರಿಗೆ ನಮಸ್ಕರಿಸಿ ನಿನ್ನ ಮಾತುಗಳು ದೇವರೇ ನುಡಿದ ಹಾಗಿವೆ. ನೀನು ನಮ್ಮ ಊರಿನಲ್ಲಿಯೇ ನೆಲೆಸಬೇಕು. ನಿನಗೆ ಉಂಬಳಿಯಾಗಿ ಭೂಮಿ ಮತ್ತು ಮನೆಯನ್ನು ಕೊಡುತ್ತೇನೆ. ಬಾಗೇವಾಡಿ ಪರಿಸರದ ಎಲ್ಲ ಒಕ್ಕಲಿಗರಿಗೆ ನೀನು ಮಳೆ, ಬೆಳೆಯ ಬಗ್ಗೆ ಭವಿಷ್ಯವನ್ನು ಹೇಳಬೇಕು ಎಂದು ವಿನಂತಿಸಿಕೊಳ್ಳುತ್ತಾನೆ. ಆಗ ಪೂಜಾರಿ ಗೌಡರ ಮಾತಿಗೆ ಒಪ್ಪಿಗೆ ನೀಡಿ, ತನ್ನ ಊರಿಗೆ ಹೋಗಿ ಊರಿನವರ ಅನುಮತಿಯನ್ನು ಪಡೆದುಕೊಂಡು ಕುಟುಂಬ ಸಮೇತ ಬಾಗೇವಾಡಿಗೆ ಬಂದು ನೆಲೆಸುತ್ತಾನೆ. ಅಂದಿನಿಂದ ಈರಕಾರರ ಕುಟುಂಬ ಯುಗಾದಿ, ಬಸವ ಜಯಂತಿ ಮತ್ತು ಶ್ರಾವಣ ಮಾಸದಲ್ಲಿ ಹೇಳಿಕೆ ಮಾಡುತ್ತಿದ್ದಾರೆ ಎಂಬ ಮಾಹಿತಿಯನ್ನು ಬಾಗೇವಾಡಿಯ ಮುಕ್ಕಣ್ಣ ಪೈತಾನ ಅವರು ವಿವರಿಸಿದರು.
ಮಳೆಗೆ ಸಂಬಂಧಿಸಿದ ಆಚರಣೆ : ಬಿಜಾಪುರ ಜಿಲ್ಲೆ ಬೆಳವಲನಾಡು ಆದ್ದರಿಂದ ಇಲ್ಲಿ ಮಳೆಯ ಪ್ರಮಾಣ ಸಾಮಾನ್ಯವಾಗಿ ಕಡಿಮೆ ಇರುತ್ತದೆ. ಕೆಲವರು ಇಂದು ಆಲಮಟ್ಟಿ ಆಣೆಕಟ್ಟಿನ ನೀರಿನಿಂದ ಬೆಳೆಯನ್ನು ಬೆಳೆಯುತ್ತಿದ್ದಾರೆ. ನೀರಾವರಿ ಸೌಲಭ್ಯ ಎಲ್ಲರಿಗೂ ದೊರೆತಿಲ್ಲ. ಬಾಗೇವಾಡಿ ಪರಿಸರದ ರೈತರು ಮಳೆಯನ್ನೇ ಅವಲಂಬಿಸಿ ಬೆಳೆ ಬೆಳೆಯುತ್ತಾರೆ. ಮುಂಗಾರು ಮಳೆ ಬೇಗನೆ ಬಾರದಿದ್ದರೆ ಹೊಲ ಗದ್ದೆಗಳಲ್ಲಿ ಬೀಜ ಬಿತ್ತದೇ ಇದ್ದರೆ ರೈತರು ಕಂಗಾಲಾಗುವುದು ಸಹಜ, ಬರಗಾಲು ಬಿದ್ದರೆ ದನ ಕರುಗಳ, ಮನುಷ್ಯರ ಸ್ಥಿತಿಗತಿಗಳೇನಾಗುತ್ತವೆ ಎಂಬ ಚಿಂತೆ ಸದಾ ಕಾಡುತ್ತಿರುತ್ತದೆ. ಈ ಹಿನ್ನೆಲೆಯಲ್ಲಿ ಮಳೆರಾಯನನ್ನು ಒಲಿಸಿಕೊಳ್ಳಲು ಅನೇಕ ಆಚರಣೆ ಸಂಪ್ರದಾಯಗಳನ್ನು ಮಾಡುವುದು ಸಹಜವಾಗಿ ಕಂಡುಬರುತ್ತದೆ.
ಮುಂಗಾರು ಮಳೆ ತಡವಾಗಹತ್ತಿದರೆ ಅಥವಾ ಪೈರು ಬೆಳೆಯುತ್ತಿರುವ ಸಂದರ್ಭದಲ್ಲಿ ಮಳೆ ಬಾರದಿದ್ದರೆ ಬಾಗೇವಾಡಿಯ ಜನತೆ ಬಸವಣ್ಣನ ಆರಾಧನೆಗೆ ಹೆಚ್ಚಿನ ಪ್ರಾಮುಖ್ಯತೆಯನ್ನು ನೀಡಿರುವುದು ಕಂಡುಬರುತ್ತದೆ. ಮಳೆ ಬರದೆ ಇದ್ದಾಗ ಕೆಲ ಪ್ರದೇಶಗಳಲ್ಲಿ ಕುಟುಂಬದ ಚೊಚ್ಚಲ ಮಗ ಗುರ್ಜಿಯಾಡುವ, ಹಾಲುಮತದ ಪೂಜಾರರು ಕಂಬಳಿ ಬೀಸಿ ಮಳೆ ಕರೆಯುವ, ಕತ್ತೆಗಳಿಗೆ ಹಾಗೂ ಕಪ್ಪೆಗಳಿಗೆ ಮದುವೆ ಮಾಡಿಸುವ ನಂಬಿಕೆ ಅನೇಕರಲ್ಲಿದೆ. ಮಳೆಗೆ ಸಂಬಂಧಿಸಿದ ಆಚರಣೆಗಳನ್ನು ಜಾತಿ ಮತ ಭೇದ ಭಾವವಿಲ್ಲದೆ ಆಚರಿಸುವುದುಂಟು. ಬಿಜಾಪುರ ಜಿಲ್ಲೆಯಲ್ಲಿ ಅನೇಕ ಮಳೆಪ್ಪ ಸ್ವಾಮಿಯ ಮಠಗಳಿವೆ. ಈ ಮಠಗಳಲ್ಲಿಯ ಸ್ವಾಮಿಗಳನ್ನು ಮಳೆ ತರಿಸುವ ಸ್ವಾಮಿಗಳೇ ಎಂದು ಅನೇಕರು ಭಾವಿಸಿಕೊಂಡಿದ್ದಾರೆ. ಆ ಪವಿತ್ರ ಸ್ಥಳಗಳಿಗೆ ಹೋಗಿ ಪೂಜೆ ಸಲ್ಲಿಸಿ ಹರಕೆ ಹೊತ್ತುಕೊಳ್ಳುವ ಕಾರ್ಯಗಳನ್ನು ಮಾಡುವುದುಂಟು.
ಬಾಗೇವಾಡಿಯ ಜನರು ಬಹಳ ದಿನಗಳವರೆಗೆ ಮಳೆ ಬಾರದೇ ಹೋದರೆ ೫, ೭, ೯ ಹಾಗೂ ೧೧ ದಿನಗಳವೆಗೆ ಭಜನೆ ಮಾಡುವ ಮೂಲಕ ಬಸವಣ್ಣ, ಶಿವ ಹಾಗೂ ಮಳೆರಾಯನನ್ನು ಒಲಿಸಿಕೊಳ್ಳುವ ಪ್ರಯತ್ನ ಮಾಡುತ್ತಾರೆ. ಊರಿನ ಹಿರಿ ಕಿರಿಯರೆಂಬ ಭೇದ ಭಾವವಿಲ್ಲದೇ ಮಳೆರಾಯನನ್ನು ಸ್ವಾಗತಿಸುವುದಕ್ಕಾಗಿ ನಿರಂತರ ಭಜನೆ ಮಾಡುವುದನ್ನು ಕಾಣುತ್ತೇವೆ. ತಣ್ಣೀರಿನಿಂದ ಸ್ನಾನ ಮಾಡಿ ಒದ್ದೆ ಬಟ್ಟೆಯಲ್ಲಿಯಲ್ಲಿಯೇ ಬಸವಣ್ಣನ ಗುಡಿಯಲ್ಲಿ ಮಣೆಗಳನ್ನು ಹಾಕಿ ಅದರ ಮೇಲೆ ೫ ಜನರ ಗುಂಪು ನಿಂತುಕೊಂಡು ಭಜನೆ ಮಾಡುವರು. ಭಜನೆಯಲ್ಲಿ ತೊಡಗಿಕೊಂಡವರು ಸುಸ್ತಾದರೆ ಇನ್ನೊಂದು ತಂಡ ಸ್ನಾನ ಮಾಡಿ ಮಣಿಯ ಮೇಲೆ ನಿಂತು ಭಜನೆ ಮಾಡುವರು. ಇದು ನಿರಂತರವಾಗಿ ಅಂದರೆ ಮಳೆ ಬರುವವರೆಗೆ ನಡೆಯುತ್ತದೆ. ಯಾವುದೇ ಕಾರಣಕ್ಕೂ ಒಂದು ನಿಮಿಷಕ್ಕೂ ಬಿಡುವಿಲ್ಲದಂತೆ ಭಜನೆ ಮಾಡುವುದನ್ನು ಕಾಣುತ್ತೇವೆ. ಹೀಗೆ ಮಾಡುವುದರಿಂದ ಮಳೆರಾಯ ಖಂಡಿತವಾಗಿ ಒಲಿಯುತ್ತಾನೆಂಬ ನಂಬಿಕೆ ಇವರಲ್ಲಿದೆ. ಕೆಲವರು ಮಳೆಗಾಗಿ ಬಸವಣ್ಣನ ಗುಡಿ ಹಾಗೂ ಊರಿನ ಇತರೆ ದೇವಾಲಯಗಳ ಸುತ್ತ ನೀರು ಹಾಕಿ ಮಳೆರಾಯನನ್ನು ಕರೆಯುವುದು ಕಂಡುಬರುತ್ತದೆ. ಕೆಲವರು ಊರಿನ ಗ್ರಾಮದೇವತೆಗಳಿಗೆ ಉಡಿ ತುಂಬಿ ಅವಳನ್ನು ಸಂತೈಸಿ ಅವಳ ಮೂಲಕ ಮಳೆರಾಯನಿಗೆ ತಿಳಿಸಿ ಮಳೆ ಬರುವಂತೆ ಮಾಡುತ್ತೇವೆಂದು ತಿಳಿಸುತ್ತಾರೆ. ಹಾಲುಮತದ ಹಿರಿಯ ಪೂಜಾರಿಗಳು ಬಸವಣ್ಣ ಬೀರಪ್ಪ, ರೇವಣಸಿದ್ದ, ಅಮೋಗಸಿದ್ದ ಮುಂತಾದವರನ್ನು ಪೂಜಿಸಿ ಸ್ಮರಿಸಿ ಮಳೆ ಕರೆಯುವುದುಂಟು. ಹಿಂಗಾರು ಮಳೆ ಬಾರದಿದ್ದರೂ ಇಂತಹ ಆಚರಣೆಗಳನ್ನು ಮಾಡುವುದುಂಟು.
ರಾಶಿ ಮಾಡುವ ಆಚರಣೆ : ರೈತರು ಬೆಳೆದ ಪೈರನ್ನು ರಾಶಿ ಮಾಡುವಾಗ ಅನೇಕ ಆಚರಣೆಗಳನ್ನು ಮಾಡುತ್ತಾರೆ. ಇಂದು ಈ ಆಚರಣೆಗಳು ಕಡಿಮೆಯಾಗುತ್ತಿವೆ. ಇದಕ್ಕೆಲ್ಲ ಆಧುನಿಕತೆಯೇ ಕಾರಣ. ಹೊಲದಲ್ಲಿ ಪೈರು ಬೆಳೆದು ಅದು ಕಟಾವಿಗೆ ಬರುವುದಕ್ಕಿಂತ ಪೂರ್ವ ರೈತರು ಒಂದು ಒಳ್ಳೆಯ ಮೂಹೂರ್ತವನ್ನು ನೋಡಿಕೊಂಡು ಮೂರ್ನಾಲ್ಕು ಜನ ಹೊಲಗಳಿಗೆ ಹೋಗಿ ಪೂರ್ಣ ಚಂದ್ರನ ಹಾಗೆ ಕಣವನ್ನು ಕೆತ್ತುತ್ತಿದ್ದರು. ಕೆತ್ತಿದ ಮಣ್ಣನ್ನು ಹೊಲದ ಸಮೀಪಕ್ಕಿರುವ ರಸ್ತೆಯಲ್ಲಿ ಐದು ಸಣ್ಣ ಸಣ್ಣ ಗುಂಪುಗಳಾಗಿ ಹಾಕುವರು. ಹೀಗೆ ಮಾಡುವುದರಿಂದ ಆಯಗಾರರಿಗೆ ಇಲ್ಲಿ ಕಣ ಮಾಡಿದ್ದಾರೆಂದು ತಿಳಿಯಲಿ ಎಂಬ ಉದ್ದೇಶವೂ ಇವರದು. ರೈತರು ತಾವು ಬೆಳೆದ ಬೆಳೆಯಲ್ಲಿಯ ಸ್ವಲ್ಪ ಪ್ರಮಾಣದ ಬೆಳೆಯನ್ನು ಕೃಷಿ ಚಟುವಟಿಕೆಗಳಲ್ಲಿ ಸಹಾಯ ಮಾಡಿದ ಆಯಗಾರರಿಗೆ, ಊರಿನ ದೇವಾಲಯ ಹಾಗೂ ಮಠಗಳಲ್ಲಿ ಪೂಜೆ ಸಲ್ಲಿಸುವರಿಗೆ ನೀಡುವುದು ಇವರ ಸಂಪ್ರದಾಯ. ದಾನ ಮಾಡಲಿಕ್ಕೆಂದೇ ರೈತರು ಕರಿಕಣದ ರಾಶಿ ಮಾಡುತ್ತಾರೆ. ರೈತರು ಉತ್ತಿ, ಬಿತ್ತಿ ಬೆಳೆದ ಬೆಳೆಯಲ್ಲಿಯ ಸ್ವಲ್ಪ ಪ್ರಮಾಣದ ಕಾಳುಕಡಿಗಳನ್ನು ಇತರರಿಗೆ ಹಂಚಿ ತಾನೂ ತಿನ್ನುವ ಸಂಪ್ರದಾಯ ಬೆಳೆಸಿಕೊಂಡವರು.
ದುಂಡಾಗಿ ಕಣವನ್ನು ಕೆತ್ತಿದ ಮೇಲೆ ಅದರ ಮಧ್ಯದಲ್ಲಿ ಮೇಟೆಯನ್ನು (ಕಟ್ಟಿಗೆ ಕಂಬ) ನಿಲ್ಲಿಸುವರು. ಮೇಟಿ ನಿಲ್ಲಿಸಲು ತೆಗ್ಗುತೆಗೆದು ಅದರಲ್ಲಿ ಹಾಲು, ಮೊಸರು, ತುಪ್ಪ, ಸ್ವಲ್ಪ ಹಣವನ್ನು ಹಾಕಿ ಮೇಟಿಯನ್ನು ನಿಲ್ಲಿಸಿ; ಕಲ್ಲು, ಮಣ್ಣು ಹಾಕಿ ಗಟ್ಟಿಯಾಗಿ ನಿಲ್ಲುವಂತೆ ಹುಗಿಯುತ್ತಾರೆ. ಈ ಮೇಟಿಗೆ ದನಗಳನ್ನು ಕಟ್ಟಿ ಸುತ್ತಿಸುವುದರಿಂದ ಮೇಟೆ ಅತ್ಯಂತ ಗಟ್ಟಿಯಾಗಿರಬೇಕಾಗುತ್ತದೆ. ದನಗಳನ್ನು ಕಟ್ಟಿ ಹಂತಿ ಹೊಡೆಯುವಾಗ ಒಂದು ವೇಳೆ ಮೇಟಿ ಕಿತ್ತು ಬಂದರೆ ಅದನ್ನು ಅಪಶಕುನ ಎಂಬ ನಂಬಿಕೆ ಇದೆ. ಕಣವನ್ನು ಸಗಣಿಯಿಂದ ಸಾರಿಸುವರು ಒಂದು ಒಳ್ಳೆಯ ದಿನ ಮನೆಯಲ್ಲಿ ಸಿಹಿ ಅಡುಗೆ ಮಾಡಿ ಮನೆ ದೇವರಿಗೆ ಎತ್ತುಗಳಿಗೆ ಪೂಜೆ ಸಲ್ಲಿಸಿ, ೫ ಅಥವಾ ೯ ಜನ ಮುತ್ತೈದೆಯರನ್ನು ಹೊಲಕ್ಕೆ ಕರೆ ತಂದು ಅವರಿಂದ ಪೈರಿಗೆ ಪೂಜೆ ಸಲ್ಲಿಸಿ, ತೆನೆಗೆ ಹಾಲು, ಮೊಸರು, ತುಪ್ಪ ಎರೆದು ಐದು ತೆನೆಗಳನ್ನು ಕತ್ತರಿಸಿ ತಂದು ಕಣದಲ್ಲಿ ಹಾಕಿಸುವರು. ಮುತ್ತೈದೆಯರೆಲ್ಲರಿಗೆ ಊಟ ಹಾಕಿದ ಮೇಲೆ ಅವರು ಬೆಳೆದ ಬೆಳೆ ಹುಲಸಾಗಲಿ ಎಂದು ಹಾರೈಸುತ್ತಾರೆ. ನಂತರ ಕೂಲಿಯವರು ಮನೆಯವರು ಸೇರಿ ಪೈರನ್ನು ಕೊಯ್ದು ಕಣಕ್ಕೆ ಹಾಕುವರು. ಒಂದು ಒಳ್ಳೆಯ ಮುಹೂರ್ತ ನೋಡಿ ಹಂತಿಯನ್ನು ಕಟ್ಟುವರು. ಐದಾರು ಎತ್ತು ಹಾಗೂ ಇತರೆ ದನಗಳನ್ನು ಕಟ್ಟಿ ಹಂತಿ ಹೊಡೆಯುವರು.
ತೆನೆಯಿಂದ ಕಳು ಬೇರ್ಪಟ್ಟಾಗ ಕಾಳು ಮತ್ತು ಹೊಟ್ಟನ್ನು ಬೇರ್ಪಡಿಸಿ ಕಾಳಿನ ರಾಶಿ ಮಾಡುವರು. ಅದಕ್ಕೆ ಮದ ಎನ್ನುವರು ಭೂದಗನ ರಾಶಿ ಎಂದೂ ಕರೆಯುವರು. ಎತ್ತಿನ ಸಗಣಿ ಹಾಗೂ ಬಾಲದ ಜವೆಯನ್ನು ಚುಚ್ಚಿ ಭೂದಗನನ್ನು ರಾಶಿಯ ಮೇಲಿಟ್ಟು ಪೂಜಿಸುವರು. ಬೆಳೆ ಉತ್ತಮವಾಗಿ ಬೆಳೆದು ಕಾಳಿನ ರಾಶಿ ದೊಡ್ಡದಾಗಿದ್ದರೆ ಅದಕ್ಕೆ ಮಾಟ-ಮಂತ್ರ ಮಾಡಿಸಿ ‘ಬುರ್-ಬಶ್’ (ಕಾಳನ್ನು ಈಡಾಗದಂತೆ ಮಾಡುವುದು) ಮಾಡುವವರಿರುತ್ತಾರೆ. ಮದದ ರಾಶಿಯ ಮೇಲೆ ಭೂದಗನನ್ನು ಸ್ಥಾಪಿಸುವುದರಿಂದ ಮಾಟ ಮಂತ್ರಗಳ ಆಟ ನಡೆಯುವುದಿಲ್ಲ ಮತ್ತು ಯಾವ ಕಂಟಕಗಳು ಬರುವುದಿಲ್ಲ ಎಂಬ ನಂಬಿಕೆ ಇದೆ. ಕಣದ ಒಳಗೆ ಎಲ್ಲರಿಗೂ ಪ್ರವೇಶ ವಿರುವುದಿಲ್ಲ. ನಿರ್ದಿಷ್ಟ ಪಡಿಸಿದ ಜನರಿಗೆ ಮಾತ್ರ ಪ್ರವೇಶವಿರುತ್ತದೆಯಾದರೂ ಅವರು ಒಕ್ಕ ತಲೆಯಲ್ಲಿ ಕಣದೊಳಗೆ ಪ್ರವೇಶಿಸುವಂತಿಲ್ಲ. ತಲೆಗೆ ವಸ್ತ್ರ ಸುತ್ತಿಕೊಂಡೇ ಬರಬೇಕು. ಹೆಂಗಸರು ಸೀರೆ ಸೆರಗನ್ನು ತಲಯ ಮೇಲೆ ಹೊತ್ತಿಕೊಂಡಿರಬೇಕಾಗುತ್ತದೆ. ಗರ್ಭಿಣಿಯರು ಕಣದ ಒಳಗೆ ಬರುವಂತಿಲ್ಲ. ಒಟ್ಟಿನಲ್ಲಿ ರಾಶಿಯನ್ನು ತೂರಿ ಕಾಳುಗಳನ್ನು ಚೀಲಕ್ಕೆ ತುಂಬಿದ ನಂತರ ದಾನ ಮಾಡಲಿಕ್ಕಾಗಿ ಮೀಸಲಿಟ್ಟ ಕರಿಗಣದಲ್ಲಿರುವ ಕಾಳುಗಳನ್ನು ಆಯಗಾರರಿಗೆ ಇತರರಿಗೆ ನೀಡುವ ಸಂಪ್ರದಾಯವಿದೆ. ಕೆಲವರು ಮೇಟಿಗೆ ಸೀರೆ ಉಡಿಸಿ ಅವಳನ್ನು ಭೂಮಿ ತಾಯಿಯಂದು ತಿಳಿದು ಪೂಜಿಸುವುದುಂಟು.
ಆಧುನಿಕ ಯಂತ್ರೋಪಕರಣಗಳನ್ನು ಬಳಸಿಕೊಂಡು ಇಂದು ರಾಶಿ ಮಾಡುತ್ತಿರುವುದರಿಂದ ಕಣ ಕಡಿಯುವ, ಮುತ್ತೈದೆಯರಿಂದ ಪೂಜಿಸುವ ಮುಂತಾದ ಆಚರಣೆಗಳು ಮಾಯವಾಗುತ್ತಿವೆ. ಕಣ ಮಾಡಿ ಹಂತಿ ಕಟ್ಟಿ ಮೂರ್ನಾಲ್ಕು ದಿನಗಳವರೆಗೆ ಕಣದಲ್ಲಿದ್ದು, ಹಾಡು ಹೇಳಿ ರಾಶಿ ಮಾಡುತ್ತಿದ್ದ ಸಂಪ್ರದಾಯ ಇಂದು ಮಾಯವಾಗುತ್ತಿದೆ. ಕೇವಲ ಮೂರ್ನಾಲ್ಕು ತಾಸುಗಳಲ್ಲಿ ಕಾಳು ಹಾಗೂ ಹೊಟ್ಟನ್ನು ಬೇರ್ಪಡಿಸಿ ನೂರಾರು ಚೀಲಗಳಷ್ಟು ಕಾಳುಗಳನ್ನು ತುಂಬಿಸುವ ಯಂತ್ರಕ್ಕೆ ಇವರು ‘ರಾಕ್ಷಸ’ ಎಂದು ಕರೆಯುತ್ತಾರೆ.
ಲಕ್ಷ್ಮಿ ಹಾಗೂ ಜಕ್ಕಣಿಯರ ಆರಾಧನೆ : ಬಾಗೇವಾಡಿಯ ಅಗಸಿಯ ಮುಂದೆ ಕೋಟೆಗೆ ಅಂಟಿಕೊಂಡು ಗುಡಿ ಇದೆ ಎಂದು ಹೇಳಲಾಗುತ್ತದೆ. ಬಾಗೇವಾಡಿಯನ್ನು ಕಾಯಲು ಮತ್ತು ತೊಂದರೆಗಳನ್ನು ನೀಡಲು ಐವರು ಜಕ್ಕಣಿಯರಿದ್ದಾರೆಂದು ಮುಕ್ಕಣ್ಣ ಪೈತಾನ ಅವರು ಹೇಳುತ್ತಾರೆ. ಜಕ್ಕಣಿಯರಿಗೆ ಸಂಬಂಧಿಸಿದಂತೆ ಯಾವ ಗುಡಿಗಳೂ ಇಲ್ಲ. ಈ ಜಕ್ಕಣಿಯರನ್ನು ಕೋಟೆಯ ಲಕ್ಷ್ಮಿ ತನ್ನ ನಿಯಂತ್ರಣದಲ್ಲಿಟ್ಟುಕೊಂಡಿರುತ್ತಾಳೆ. ಮಳೆ ಬರದಿದ್ದರೆ, ಊರಲ್ಲಿ ರೋಗಗಳು ಹರಡಿಕೊಳ್ಳುತ್ತಿದ್ದರೆ, ಮಕ್ಕಳಿಗೆ ದೋಷಗಳಾದರೆ ದನಕರುಗಳಿಗೆ ತೊಂದರೆಯಾದರೆ, ಎಮ್ಮೆ ಆಕಳುಗಳು ಹಿಂಡದಿದ್ದರೆ ಜಕ್ಕಣಿಯರ ಕಾಟ ಪ್ರಾರಂಭವಾಗಿದೆ ಎಂದು ತಿಳಿದುಕೊಳ್ಳುತ್ತಾರೆ. ಅವರನ್ನು ಸಂತೃಪ್ತಿಗೊಳಿಸಲು ಕರಿದ, ಕಡಬು, ಹೋಳಿಗೆಯ ನೈವೇದ್ಯವನ್ನು ಕೊಡುತ್ತಾರೆ. ಮತ್ತೆ ಕೆಲವರು ಕುರಿ, ಕೋಳಿ ಬಲಿಕೊಟ್ಟು ತೃಪ್ತಿ ಪಡಿಸುವರು. ಜಕ್ಕಣಿಯರ ಹೆಸರಿನ ಮೇಲೆ ಊರ ಮುಂದಿನ ಕೋಟೆ ಬಾಗಿಲಿಗೆ ನೈವೇದ್ಯ ಬಲಿ ಅರ್ಪಿಸುವ ಸಂಪ್ರದಾಯವಿದೆಯಂದು ತಿಳಿಯುತ್ತದೆ. ಜಾತಿ ಮತದ ಭೇದವಿಲ್ಲದೆ ಜಕ್ಕಣಿಯರ ಹಾಗೂ ಲಕ್ಷ್ಮಿಯ ಆರಾಧನೆ ಮಾಡುತ್ತಾರೆ. ಹಾಗೂ ಹರಕೆಗಳನ್ನು ಹೊತ್ತುಕೊಳ್ಳುವರು.
ಹೋರಿಮಟ್ಟಿ ಬಸವಣ್ಣನಿಗೆ ಸಂಬಂಧಿಸಿದ ಆಚರಣೆಗಳು : ಬಸವಣ್ಣನ ತಾಯಿ ಗರ್ಭಿಣಿ ಇದ್ದಾಗ ಅವಳು ಈಗಿನ ಹೋರಿಮಟ್ಟಿ ಪ್ರದೇಶಕ್ಕೆ ಬಂದಿರುತ್ತಾಳೆ. ಅಲ್ಲಿ ಲಕ್ಷ್ಮಿ ಗುಡಿ ಇತ್ತು. ಅಲ್ಲಿಯೇ ಅವಳಿಗೆ ಹೆರಿಗೆ ಬೇನೆ ಪ್ರಾರಂಭವಾಯಿತು. ಹೀಗಾಗಿ ಬಸವಣ್ಣನವರು ಅಲ್ಲಿಯೇ ಜನಿಸಿದರು ಅದಕ್ಕಾಗಿ ಈ ಸ್ಥಳ ಪ್ರಸಿದ್ಧವಾದದ್ದು ಎಂದು ಹೇಳುತ್ತಾರೆ. ಮತ್ತೆ ಕೆಲವರು ಜೋಳದ ಹೊಡೆಯಿಂದ ಬಸವಣ್ಣನವರು ಈ ಪ್ರದೇಶದಲ್ಲಿ ಹುಟ್ಟಿಬಂದರು ಎಂಬ ಅಭಿಪ್ರಾಯ ಪಡುವರು. ಹೋರಿ ಮಟ್ಟಿಯಲ್ಲಿರುವ ನಂದಿ ಗುಡಿಯನ್ನು ಎಲ್ಲರೂ ಮೂಲ ಗುಡಿ ಎಂದು ಹೇಳುವರು. ಇಲ್ಲಿ ಅನೇಕ ಭಕ್ತರು ಆಗಮಿಸಿ ಹರಕೆಗಳನ್ನು ಹೊತ್ತುಕೊಳ್ಳುತ್ತಾರೆ. ಮಕ್ಕಳಾಗದಿದ್ದರೆ ಮಕ್ಕಳ ಭಾಗ್ಯಕ್ಕಾಗಿ ಬೇಡಿಕೊಂಡು ಮಕ್ಕಳಾದ ಮೇಲೆ ಹರಕೆ ತೀರಿಸುತ್ತಾರೆ. ಮದುವೆಯಾಗದಿದ್ದರೆ, ರೋಗ-ರುಜಿನಗಳು ಬಂದರೆ, ಹೊಲದಲ್ಲಿ ಬೆಳೆ ಚೆನ್ನಾಗಿ ಬೆಳೆಯದಿದ್ದರೆ ಹೀಗೆ ಹತ್ತಾರು ರೀತಿಯಲ್ಲಿ ತೊಂದರೆಗೊಳಗಾದವರು ಹರಕೆ ಹೊತ್ತುಕೊಳ್ಳುವರು, ಗಲ್ಲೀಪ, ಗಂಟೆ, ಬೆಳ್ಳಿಕೋಡು, ಕಣ್ಬಟ್ಟು ಮುಂತಾದವುಗಳನ್ನು ಈ ನಂದಿಗೆ ಕಾಣಿಕೆ ಕೊಡುವುದು ಕಂಡುಬರುತ್ತದೆ. ಇಲ್ಲಿಯೂ ದಾಸೋಹ ನಡೆಯುತ್ತದೆ. ಅಮಾವಾಸ್ಯೆ ಹಾಗೂ ಶ್ರಾವಣ ಮಾಸದಲ್ಲಿ ಅನೇಕ ಭಕ್ತರು ಇಲ್ಲಿಗೆ ಬಂದು ಪೂಜೆ ಸಲ್ಲಿಸುವರು. ದಾಸೋಹ ನಡೆಸಲು ಅನೇಕ ಭಕ್ತರು ಅಕ್ಕಿ, ಸಕ್ಕರೆ, ಬೆಲ್ಲ, ಗೋದಿ, ಜೋಳ, ಬೇಳೆ ಮುಂತಾದ ಆಹಾರ ಧಾನ್ಯಗಳನ್ನು ಕೊಡುತ್ತಾರೆಂದು ತಿಳಿಯುತ್ತದೆ. ಶ್ರಾವಣ ಮಾಸದ ಜಾತ್ರೆಯಲ್ಲಿ ಹಾಗೂ ಬಸವಜಯಂತಿಯಂದು ಈರಕಾರರು ಮೊದಲು ಈ ಸ್ಥಳದಲ್ಲಿ ಭವಿಷ್ಯ ಹೇಳುವ ಸಂಪ್ರದಾಯವಿದೆ.
ಬಾಗೇವಾಡಿಯಲ್ಲಿ ಬಸವಣ್ಣ ದ್ಯಾಮವ್ವ, ಲಕ್ಕವ್ವ, ಈರಕಾರ, ಬೀರಪ್ಪ, ಲಕ್ಷ್ಮಿದೇವಿ ಗೌರಿಗುಡಿ, ಪವಾಡ ಮುತ್ಯಾ, ಅಮಲಸಿದ್ದ ಮುಂತಾದ ದೇವಾಲಯಗಳಿವೆ. ವಿರಕ್ತಿಮಠ, ಮಹಾರಾಜರ ಮಠ, ಗಾಯತ್ತಿ ಮಠ ಮುಂತಾದ ಮಠಗಳಿವೆ. ಈ ಎಲ್ಲ ದೇವಾಲಯ ಹಾಗೂ ಮಠಗಳಲ್ಲಿ ಅನೇಕ ಧಾರ್ಮಿಕ ಆಚರಣೆ, ಸಂಪ್ರದಾಯಗಳಿವೆ. ಭಾವೈಕ್ಯತೆಯ ಸಂಕೇತವಾಗಿ ಆಚರಿಸುವ ಮೊಹರಂ ಹಬ್ಬವನ್ನು ಜಾತಿ ಮತ, ಭೇದ ಭಾವವಿಲ್ಲದೆ ಎಲ್ಲರೂ ಸೇರಿ ಈ ಹಬ್ಬವನ್ನು ಆಚರಿಸುವುದಂಟು.
ಧಾರ್ಮಿಕವಾಗಿ, ಸಾಂಸ್ಕೃತಿಕವಾಗಿ ಹೆಸರುವಾಸಿಯಾಗಿರುವ ಬಾಗೇವಾಡಿ ಪರಿಸರದಲ್ಲಿ ಕಂಡುಬರುವ ಆಚರಣೆ ಸಂಪ್ರದಾಯಗಳನ್ನೆಲ್ಲ ಈ ಲೇಖನದಲ್ಲಿ ಉಲ್ಲೇಖಿಸಲು ಸಾಧ್ಯವಾಗುವುದಿಲ್ಲ. ನಾನು ಮಾಹಿತಿದಾರರಿಂದ ಸಂಗ್ರಹಿಸಿದ ಮಾಹಿತಿಯನ್ನಿಟ್ಟುಕೊಂಡು ಈ ಪ್ರದೇಶದ ಧಾರ್ಮಿಕ ಹಾಗೂ ಕೃಷಿಗೆ ಸಂಬಂಧಿಸಿದ ಕೆಲ ಆಚರಣೆ-ಸಂಪ್ರದಾಯಗಳನ್ನು ಹೇಳಲು ಪ್ರಯತ್ನಿಸಿದ್ದೇನೆ ನಮ್ಮ ಪರಂಪರೆ, ಪಾರಂಪರಿಕ ಜ್ಞಾನ ಇವು ಆಚರಣೆ ಸಂಪ್ರದಾಯಗಳು ಹೇಗಿದ್ದವು ಎಂದು ತಿಳಿದುಕೊಳ್ಳುವ ಸಣ್ಣ ಪ್ರಯತ್ನ ಮಾಡಲಾಗಿದೆ. ಆಧುನಿಕತೆಯ ಇಂದಿನ ಯುಗದಲ್ಲಿ ಅನೇಕ ಆಚರಣೆ ಸಂಪ್ರದಾಯಗಳು ಮಾಯವಾಗುತ್ತಿವೆ. ಕೆಲವು ಪರಿವರ್ತನೆಗೊಳ್ಳುತ್ತಿವೆ.
ಕೃಷಿ ಸಂಸ್ಕೃತಿಯೇ ಪ್ರಧಾನವಾಗಿರುವ ಈ ಪ್ರದೇಶದಲ್ಲಿ ಕೃಷಿಗೆ ಸಂಬಂಧಿಸಿದ ಆಚರಣೆ ಸಂಪ್ರದಾಯಗಳು ಹೆಚ್ಚಿನ ಸಂಖ್ಯೆಯಲ್ಲಿ ದೊರೆಯುತ್ತವೆ. ಕೃಷಿಗೆ ಸಂಬಂಧಿಸಿದ ಆಚರಣೆ ಸಂಪ್ರದಾಯಗಳೆಲ್ಲವೂ ನಿಸರ್ಗ ಮೂಲದಿಂದಲೇ ಬಂದಿವೆ. ಊರಿನಲ್ಲಿರುವ ಎಲ್ಲ ದೈವಗಳನ್ನು ಕೃಷಿಕರು ಕೃಷಿ ಮೂಲದ ದೈವಗಳೆಂದು ತಿಳಿದು ಆರಾಧಿಸುವುದನ್ನು ಅವರ ಆಚರಣೆಗಳ ಮೂಲಕ ಕಂಡುಕೊಳ್ಳಬಹುದು.
ಬಸವನ ಬಾಗೇವಾಡಿ: ೯. ಬಸವಣ್ಣ – ಜನ್ಮಸ್ಥಳ ಮತ್ತು ಪರಂಪರೆ
ಕ್ರಿ.ಶ. ೧೨ನೇ ಶತಮಾನ ಕರ್ನಾಟಕದ ಜನಜೀವನದಲ್ಲಿ ಒಂದು ವಿಪ್ಲವದ ಕಾಲ, ಅದರಲ್ಲಿ ಇಡೀ ನಾಡಿನ ಜನಸಮುದಾಯ ತಿಳಿದೋ ಮತ್ತು ತಿಳಿಯದೆಯೋ ಪಾಲ್ಗೊಂಡರು. ನಾಡಿನಲ್ಲಿ ಕ್ರಾಂತಿ ಎಂದರೆ ನಾಡಿನಾಡಿಗೂ ವಿಶೇಷ ಬಡಿತ-ತುಡಿತ, ಮನಮನಕ್ಕೂ ಮನೆಮನೆಗೂ ಮಾನಸಿಕ ಒತ್ತಡ. ಪ್ರತಿಯೊಬ್ಬರಿಗೂ ಇಲ್ಲದ ಹಲವಾರು ಚಿಂತೆ-ಬೊಂತೆ. ಅವರವರಿಗೆ ಹಾಸಲುಂಟು ಹೊದೆಯಲುಂಟು. ತನು, ಮನ, ಧನ, ಎಲ್ಲಕ್ಕೂ ಕೆಲಸ. ಕೆಲವರು ಮಹಾತ್ಮಗಾಂಧಿಯಂತಹರು ಎಲ್ಲವನ್ನೂ ತ್ಯಾಗ ಮಾಡುತ್ತಾರೆ ಮತ್ತೆ ಕೆಲವರು ಏನೆಲ್ಲವನ್ನು ಬಾಚಿಕೊಳ್ಳುತ್ತಾರೆ. ತನುವಂಚನೆ, ಮನವಂಚನೆ, ಧನವಂಚನೆ ಏನೆಲ್ಲವನ್ನು ವಂಚಿಸುತ್ತಾರೆ. ಬಸವಣ್ಣನವರು ಒಂದು ವಚನದಲ್ಲಿ ಹೀಗೆ ಹೇಳಿದ್ದಾರೆ.
ಭಕ್ತಿ ಎಳ್ಳನಿತಿಲ್ಲ; ಯುಕ್ತಿ ಶೂನ್ಯನಯ್ಯಾ ನಾನು
ತನುವಂಚಕ, ಮನವಂಚಕ, ಧನವಂಚಕ ನಾನಯ್ಯ
ಕೂಡಲಸಂಗಮದೇವಾ ಒಳಲೊಟ್ಟೆ ಎನ್ನಮಾತು! (ಬವದೀ ೩೦೬)
ಅಣ್ಣ ಹೀಗೇಕೆ ಹೇಳಿದರು? ಅವರೇ ಹೆಳಿದ್ದಾರೆ;
ಎನ್ನ ಭಕ್ತನೆಂಬರು;
ಎನ್ನ ಹೊಱಹಂಚೆ ಕುಳಖೊಳ್ಳೆತನವಱೆಯರಾಗಿ
ಎನ್ನ ಮಾನಾಪಮಾನವು ಶರಣರಲ್ಲಿ; ಜಾತಿ ವಿಜಾತಿಯು
ಶರಣರಲ್ಲಿ; ತನುಮನಧನ ಶರಣರಲ್ಲಿ;
ವಂಚನೆಯುಳ್ಳ ಡಂಭಕ ನಾಣು,
ತಲೆಯೊಡೆಯಂತೆ ಕಣ್ಣ ಬೈಚಿಡುವೆ
ಕೂಡಲಸಂಗಮದೇವಾ (ಬವದೀ ೩೦೫)
ಲೋಕದ ಜನ ಬಸವಣ್ಣನವರನ್ನು ಕುರಿತಂತೆ ಸ್ತತಿನಿಂದೆಗಳ ಮಾತನ್ನು ಆಡಿದಾಗ ಯಾವನೋ ಒಬ್ಬ ವ್ಯಕ್ತಿಯು ಸ್ಪಂದಿಸುವಂತೆ ಅವರೂ ಸ್ಪಂದಿಸಿದ್ದಾರೆ. ಸಮಯಕ್ಕೆ ತಕ್ಕಂತೆ ಸೂಕ್ತ ಉತ್ತರ ನೀಡಿದ್ದಾರೆ. ಹಾಗೆ ಮಾಡುವಾಗ ಸದುವಿನಯವನ್ನು ಎಂದೂ ಮರೆತಿಲ್ಲ. ಆಕಸ್ಮಾತ್ ಧಾರ್ಷ್ಟ್ಯದ ಮಾತುಗಳು ಬಂದಿದ್ದರೆ, ಅಸಂಗತ ಸಂಗತಿಗಳು ನಿರೂಪಿತವಾಗಿದ್ದರೆ, ವಿಮರ್ಶಕ ಹತ್ತು ಸಲ ಸಂಯೋಚಿಸಬೇಕು. ಏನಾದರೊಂದು ಹೇಳಿಕೆಯನ್ನು ನೀಡುವ ಸಂದರ್ಭದಲ್ಲಿ, ಬಸವಣ್ಣನವರ ವಚನಗಳ ವಿಮರ್ಶೆ ಮಾಡಲೇಬೇಕಾದ ವ್ಯಕ್ತಿ ಇಡೀ ಸಮಕಾಲೀನ ಸಾಹಿತ್ಯವನ್ನು ಪರಾಮರ್ಶಿಸಬೇಕು.
ರಾಜ್ಯದಲ್ಲಿ ಆಡಳಿತ ಬದಲಾದಾಗ ಅನೇಕ ಬದಲಾವಣೆಗಳು ಆಗುತ್ತವೆ; ಇದು ಲೋಕದ ಸ್ವಭಾವ. ಇನ್ನು ಪ್ರಾಚೀನ ಕಾಲದಲ್ಲಿ ನಿರಂಕುಶ ಆಡಳಿತಗಳ ಕಾಲದಲ್ಲಿ ಯುದ್ಧಗಳು, ಗೆಲವುಗಳು, ಹಂಪೆಗಳು ಕೊಂಪೆಗಳಾಗುವುದು, ಕೊಂಪೆಗಳು ಹಂಪೆ, ಹಸ್ತಿನಾವತಿಗಳಾಗುವುದು ಮತ್ತೆ ರಾಜ ಹಾಗೂ ಅವನ ಸಪ್ತಾಂಗ
[i. ಸ್ವಾಮಿ ಅಮಾತ್ಯ, ಜನಪದ, ದುರ್ಗ, ಕೋಶ, ದಂಡ ಹಾಗೂ ಮಿತ್ರ (ಅರ್ಥಶಾಸ್ತ್ರ : ೫೭-೬-೧) ii. ಸ್ವಾಮಿ, ಅಮ್ಮಾತ್ಯ, ಸುಹೃತ್, ಕೋಶ, ರಾಷ್ಟ್ರ, ದುರ್ಗ ಹಾಗೂ ಬಲ (ಅಮರಕೋಶ: ದ್ವಿತೀಯಕಾಂಡ, viii, ಕ್ಷತ್ರಿಯವರ್ಗ, ಶ್ಲೋಕ-೪೮೨ & ೪೮೩: ಸ್ವಾಮ್ಯಮಾತ್ಯ ಸುಹೃತ್ಯೋಶ ರಾಷ್ಟ್ರ ದುರ್ಗ ಬಲಾನಿಚ|| ರಾಜ್ಯಾಂಗಾನಿ)].
ಏನೆಲ್ಲವೂ ಹೊಸದೊಂದು ವಾತಾವರಣವನ್ನೇ ಸೃಷ್ಟಿಸುತ್ತಿದ್ದವು- ಸೃಷ್ಟಿಸುತ್ತವೆ. ರಾಜನ ಜೊತೆಗೆ ಸಹಸ್ರಾರು ಜನರ ವಲಸೆ, ವಸತಿ ಸ್ಥಳಾಂತರವಾಗುತ್ತಿದ್ದವು. ಕಲ್ಯಾಣದ ಚಾಳುಕ್ಯರು ಮೂಲತಃ ಈಗಿನ ಆಂಧ್ರಪ್ರದೇಶ ವಾರಂಗಲ್ ಜಿಲ್ಲೆಯ ಹನುಮಕೊಂಡ ರಾಜಧಾನಿಯಿಂದ ಮಳಖೇಡಕ್ಕೆ ಅರ್ಥಾತ್ ಸಾಮ್ರಾಜ್ಯದ ರಾಜಧಾನಿಗೆ ಬಂದರು. ಆ ಸಂದರ್ಭದಲ್ಲಿ ಅವರ ಜೊತೆಗೆ ಅವರಿಗೆ ಬೇಕಾದ ಸಿಬ್ಬಂದಿಯೂ ವಲಸೆ ಬಂದಿತು. ಹೀಗೆ ವಲಸೆ ಬಂದ ಮನೆತನಗಳಲ್ಲಿ ವಾಜಿಕುಲದ ಮನೆತನಗಳು ಕರ್ನಾಟಕದ ಹಲವು ಸ್ಥಳಗಳಿಗೆ ವಲಸೆ ಬಂದ ಮನೆತನಗಳಲ್ಲಿ ವಾಜಿಕುಲದ ಮನೆತನಗಳು ಕರ್ನಾಟಕದ ಹಲವು ಸ್ಥಳಗಳಿಗೆ ವಲಸೆ ಬಂದವು. ಈ ಮನೆತನಗಳು ವಿಶೇಷವಾಗಿ ನಮ್ಮ ನಾಡಿನಿಂದ ಈಗಿನ ಆಂಧ್ರಪ್ರದೇಶದ ಚಿತ್ತೂರು ದಾನಚಿಂತಾಮಣಿ ಅತ್ತಿಮಬ್ಬೆಯ ತವರಿನವರು, ಅತ್ತೆಯ ಮನೆಯವರು ಪೆಂಗನೂರು ಇತ್ಯಾದಿ ಸ್ಥಳಗಳಿಂದ ಕಡಪ, ಪ್ರಕಾಶಂ ಜಿಲ್ಲೆ, ಕೃಷ್ಣಾ ಹಾಗೂ ಗುಂಟೂರು ಇತ್ಯಾದಿ ಪ್ರದೇಶದಿಂದ ತಾವು ಆಡಳಿತ ನಡೆಸುತ್ತಿದ್ದ ಸ್ಥಳಗಳಿಗೆ ವಲಸೆ ಹೋಗಿ ನಿಂತರು. ಬಸವಣ್ಣನವರ ಮನೆತನದ ಹಿರಿಯರೂ ಹೀಗೆ ವಲಸೆ ಬಂದವರು ಕರ್ನಾಟಕಕ್ಕೆ. ಇದು ಬಸವಣ್ಣವರ ಅಕ್ಕ ಅಕ್ಕ ನಾಗಮ್ಮನವರ ಒಂದು ವಚನದಿಂದ ಸ್ಪಷ್ಟವಿದೆ.
ಗುರು ಸಂಬಂಧಿ ಗುರುಭಕ್ತಯ್ಯನು;
ಲಿಂಗಸಂಬಂಧಿ ಪ್ರಭುದೇವರು;
ಜಂಗಸಂಬಂಧಿ ಮರುಳ ಶಂಕರದೇರು;
ಪ್ರಾಣಲಿಂಗಸಂಬಂಧಿ ಅನಿಮಿಷ ದೇವರು;
ಶರಣಸಂಬಂಧಿ ಘಟ್ಟಿವಾಳಯ್ಯನು;
ಐಕ್ಯಸಂಬಂಧಿ ಅಜಗಣ್ಣಯ್ಯನು;
ಸರ್ವಾಚಾರ್ಯ ಸಂಬಂಧಿ ಚೆನ್ನಬಸವಣ್ಣನು;
ಇಂತಿವರ ಸಂಬಂಧ ಎನ್ನಸರ್ವಾಂಗದಲ್ಲಿ ನಿಂದು
ಬಸವಣ್ಣ ಪ್ರಿಯ ಚೆನ್ನಸಂಗಯ್ಯನ
ಹೃದಯ ಕಮಲದಲ್ಲಿ ನಿಜನಿವಾಸಿಯಾಗಿದ್ದನು (ಶಿ.ವ.ಸಂ.ವಚನ ೨೧೦)
ಇಲ್ಲಿ ಬಂದಿರುವ ಶಿವಶರಣರ ಸಂಕುಲದಲ್ಲಿನ ಮೊದಲನೆಯವನು “ಗುರುರಭಕ್ತಯ್ಯ” ಬಹಳ ಮಹತ್ವದ ವ್ಯಕ್ತಿ. ಈತ ಆಂಧ್ರಪ್ರದೇಶದಲ್ಲಿ ಪೂರ್ವ ಕರಾವಳಿಯಲ್ಲಿನ ಅನೇಕ ಆರಾಧ್ಯ ಶೈವ ದೀಕ್ಷಿತರ ಮನೆಗಳಲ್ಲಿ ಇಂದಿಗೂ ಪೂಜೆಗೊಳ್ಳುತ್ತಿರುವ ಶಿವಶರಣ. ಇಂತಹ ಒಂದು ಪೂಜೆ ಸಂದರ್ಭದಲ್ಲಿ ಪಾಲ್ಕೋಲಿನಲ್ಲಿನ ಭಕ್ತರ ಮನೆಯಲ್ಲಿ ನಾನು ಪ್ರಸಾದವನ್ನು ಸವಿದಿದ್ದೇನೆ. ಆದುದರಿಂದ ಗುರುಭಕ್ತಯ್ಯ ತೆಲುಗು ದೇಶದ ಪ್ರಾಚೀನ ಶಿವಶರಣ. ಪೊನ್ನನ ಶಾಂತಿಪುರಾಣದಿಂದ ನಮಗೆ ನಮ್ಮ ನಾಡಿ ಒಂದು ಸುಂದರ ವರ್ಣನೆ ಉಪಲಬ್ಧವಿದೆ. ಅದು ಇಂದಿನ ಚಿತ್ತೂರ ಜಿಲ್ಲೆಯ ಪ್ರದೇಶವಾಗಿದೆ. ಆಂದ್ರಪ್ರದೇಶದಲ್ಲಿ ಹರಿಯುತ್ತಿರುವ ಕೃಷ್ಣಾ ನದೀ ತಟದಲ್ಲಿನ ಪ್ರಸಿದ್ಧ ಶಿವಕ್ಷೇತ್ರ ದ್ವಾದಶ ಜ್ಯೋತಿರ್ಲಿಂಗಗಳಲ್ಲಿ ಒಂದೂ ಆದ ಶ್ರೀಶೈ ಮೂಲತಃ ವೀರಶೈವ ಸಂಪ್ರದಾಯದ ಅತ್ಯಂತ ಮಹತ್ವದ ಕೇಂದ್ರ. ಡೋಹರ ಕಕ್ಕಯ್ಯ ತನ್ನ ಅಂಕಿತವನ್ನು ಅಭಿನವ ಮಲ್ಲಿಕಾರ್ಜುನ ಎಂದು ಹೊಂದಿರುವುದ, ತತ್ಪೂರ್ವದಲ್ಲಿ ಇದ್ದ ಮಲ್ಲಿಕಾರ್ಜುನ ಅಂತಿಕ ಉಳ್ಳ ಒಬ್ಬ ಶಿವಶರಣನನ್ನು ಸೂಚಿಸುತ್ತದೆ. ಆತ ಯಾರು ಎಂಬುದು ಈಗ ಸ್ಪಷ್ಟವಿಲ್ಲದಿದ್ದರೂ ವಚನ ಸಾಹಿತ್ಯದ ಉಗಮದ ದೃಷ್ಟಿಯಿಂದ ಬಹಳ ಮಹತ್ವದ ಗಮನಾರ್ಹವಾದ ಸಂಗತಿಯಾಗಿದೆ. “ಅಭಿನವ” ಎಂಬ ಶಬ್ದದ ಜೋಡಣೆ ಈ ವಿಷಯದ ಮೇಲೆ ಬೆಳಕನ್ನು ಚೆಲ್ಲುತ್ತದೆ. ಶ್ರೀಶೈಲ ಹಾಗೂ ಆ ಕಡೆಯಿಂದ ಶೈವ ವೀರಶೈವ ಸಂಪ್ರದಾಯ ಉತ್ತರಕ್ಕೆ ಹರಿದು ಬಂದಿತು. ಸಿದ್ಧರಾಮೇಶ್ವರರ “ಕಪಿಲಸಿದ್ಧ ಮಲ್ಲಿಕಾರ್ಜುನ” ಅಂಕಿತವೂ ಇದನ್ನೇ ಸೂಚಿಸುತ್ತದೆ. ಅತೀ ಪುರಾತನರು ಅವರ ನೆನಹು ಬಸವಣ್ಣನವರ ವಚನಗಳಲ್ಲಿ ಬಂದಿದೆ.
ಶಿವಶರಣೆ “ನಿಂಬವ್ವೆ”
ಎಮ್ಮ ತಾಯಿ ನಿಂಬವ್ವೆ ನೀರನೆಱೆದುಂಬಳು,
ಎಮ್ಮಯ್ಯ ಚೆನ್ನಯ್ಯ, ರಾಮಕಂಪಣವ ಹೇರುವ,
ಎಮಗಾರೂ ಇಲ್ಲವೆಂಬಿರಿ
ಎಮ್ಮಕ್ಕ, ಕಂಚಿಯಲ್ಲಿ ಬಾಣಸವ ಮಾಡವಳು,
ಎಮಗಾರೂ ಇಲ್ಲವೆಂಬಿರಿ
ಎಮ್ಮ ಅಜ್ಜರಜ್ಜರು ಹಡೆದ ಭಕ್ತಿಯ
ನಿಮ್ಮ ಕೈಯಲು ಕೊಂಬೆ ಕೂಡಲಸಂಗಮದೇವಾ (ಬವಚೀ ೩೫೧)
ಎಲ್ಲಾ ಪುರಾತರು ನೆರೆದು ಭಕ್ತಿಭಿಕ್ಷೆಯನಿಕ್ಕಿದಡೆ
ಎನ್ನ ಪಾತ್ರೆ ತುಂಬಿತ್ತು (ಬವದೀ ೩೪೯)
ಇಲ್ಲಿ ಬಂದಿರುವ ‘ಎಲ್ಲಾ ಪುರಾತರು’ ‘ಅಜ್ಜರಜ್ಜರು’ ಎಂಬ ಪೂರ್ವದ ಪ್ರಸ್ತಾಪಗಳು ವಚನ ಸಾಹಿತ್ಯದ ಅಭ್ಯಾಸಿಗಳು ಅತ್ಯಂತ ಎಚ್ಚರದಿಂದ ನೋಡಬೇಕು. ಉಡಾಫೆ ಬರಹಗಾರರ, ಏನನ್ನೋ ಹೊಸದಾಗಿ ಸೃಷ್ಟಿಸಬೇಕೆಂಬ ಸೃಜನಶೀಲರ ಮಾತು ಬೇರೆ. ಪರಂಪರೆಯ ಅರಿವಿಲ್ಲದೆ ಬರೆದರೆ ಅದು ಮುಂದೆ ನಿಲ್ಲದು. ಚರಿತ್ರೆಯನ್ನು ಒಬ್ಬರು ತಿರುಚಿದರೆ ತಿರುಚಿ ಬೀಳದು. ಶೃಂಖಲಾಬದ್ಧ ಇತಿಹಾಸ ನಿಲ್ಲುತ್ತದೆ. ಸದ್‌ವಿಚಾರಗಳು ಜೀವಂತವಾಗಿ ನಿಲ್ಲುತ್ತವೆ-ಮಾನಿತವಾಗುತ್ತವೆ.
ಇಱಿಸಿಕೊಂಡು ಭಕ್ತರಾದರೆಮ್ಮವರು;
ತಱಿಸಿಕೊಂಡು ಭಕ್ತರಾದರೆಮ್ಮವರು;
ಕೊಱೆಸಿಕೊಂಡು ಭಕ್ತರಾದರೆಮ್ಮವರು;
ಜಱೆಸಿಕೊಂಡು ಭಕ್ತರಾದರೆಮ್ಮವರು;
ಕೂಡಲ ಸಂಗನ ಶರಣರಿಗೆ ಮುಳಿಸತಾಳಿ
ಎನ್ನ ಭಕ್ತಿ ಅರೆಯಾಯಿತ್ತು. (ಬವದೀ ೨೫೫)
ಭಕ್ತರಾಗುವುದು ಸುಲಭವಲ್ಲ, ಶಿವ ನಾನಾ ಪರಿಯಿಂದ ಅವರನ್ನು ಪರೀಕ್ಷಿಸುತ್ತಾನೆ. ಎಂತಹ ಕಠಿಣ ಪರೀಕ್ಷೆಗಳಿಗೂ ಅಂಜದೆ ಅಳುಕದೆ ಎದುರಿಸಿ ಪ್ರಾಣ ತೆರಬೇಕಾಗುತ್ತದೆ. ಹೀಗೆ ಅಂಜದೆ ತಮ್ಮನ್ನೇ ಒಪ್ಪಿಸಿದವರಿಗೆ ಮಾತ್ರ ಶಿವನು ಒಲಿಯುತ್ತಾನೆ. ಇಲ್ಲೆಲ್ಲ ಪ್ರಸ್ತಾಪಿಸಲಾರದವರು ತಮಿಳುನಾಡಿನ ಅರವತ್ತುಮೂರು (೬೩) ಪುರಾತನರು. ಸೇದಿರಾಜ (ಇಱಿಸಿಕೊಂಡ ಭಕ್ತರು), ಮೊನೆಯಿಡು ನಾಯನಾರ್ (ತಱಿಸಿ=ಕತ್ತರಿಸಿಕೊಂಡ ಭಕ್ತರು), ಸಿಂಧುಮರಾಳ (ಕೊಱೆಸಿಕೊಂಡ ಭಕ್ತರು), ನೀರುನೀಲಕಂಠ (ಜಱೆಸಿಕೊಂಡು ಭಕ್ತರು) ಹೀಗೆಯೇ ಇನ್ನೂ ಹಲವು ಜನ ಪುರಾತನರನ್ನು ಬಸವಣ್ಣನವರು ಅಲ್ಲಲ್ಲಿ ನಿದರ್ಶನಕ್ಕೆಂದು ಉಲ್ಲೇಖಿಸಿದ್ದಾರೆ-ಸ್ಮರಿಸಿಕೊಂಡಿದ್ದಾರೆ; ಚೆನ್ನ, ಚೇರಮ (೩೩೭), ರಿರುನೀಲಕಂಠ (ಅರುವತ್ತು ಮೂವರು ಪುರಾತನರಲ್ಲಿ ಈತ ಮೊದಲಿಗ) ಚೋಳ ದೇಶದ ಪೊನ್ನಾಂಬಲನಾಥನ ಪರಮಭಕ್ತ (ಬವದೀ ೨೫೫).
ಸೌಂದರನಂಬಿ ಪರಮ ಶಿವಭಕ್ತ, ಚೋಳದೇಶದ ತಿರುವಾವಲೂರಿನವನು. ತಂದೆ ಜಡ್ವೆ ನಾಯನಾರು ಮತ್ತು ತಾಯಿ ಯಸ್ಯದೇವಿ. ಶಿವನು ಇವನಿಗೆ ಕುಂಟಣಿ ಆಗಿ ವರ್ತಿಸುತ್ತಾನೆ. ಮೊನೆಯಾಂಡರು ಪರಮ ಶಿವಭಕ್ತ, ಪೊಳಲ್ಚೋಳನ ಸೈನ್ಯದಲ್ಲಿ ಇದ್ದ. ಈ ಯೋಧ ಸಾವಿರ ಹೊನ್ನನ್ನು ಪಡೆದು ಅದನ್ನು ಜಂಗಮ ದಾಸಹೋಹಕ್ಕೆ ವಿನಿಯೋಗಿಸುತ್ತಿದ್ದ (ಬವದೀ ೨೫೫). ತೆಲುಗು ಬೊಬ್ಬಯ್ಯ ತೆಲುಗು ದೇಶದವನು. ಬೇಟೆಕಾಯಕದಲ್ಲಿ ನಿರತನಾಗಿದ್ದ. ಕೊಂಡಗುಳಿ ಕೇಶಿರಾಜ ಇವನ ಮನೆಯಲ್ಲಿ ಮಾಂಸವನ್ನು ಕಂಡು ಲಿಂಗಪೂಜೆ ಮಾಡದೇ ಹಿಂದಿರುಗುತ್ತಾನೆ. ಲಿಂಗಪೂಜೆಯ ಸಮಯದಲ್ಲಿ ಲಿಂಗನುಡಿ ಒಂದು ಕೇಳಿಬರುತ್ತದೆ-ಬೊಮ್ಮಯ್ಯನ ಮನೆಯಲ್ಲಿ ಪೂಜಿಸಲು ತಿಳಿಸುತ್ತದೆ (ಬವದೀ ೬೫).
ಮಾದರ ಚನ್ನಯ್ಯ ಕಂಚಿಯ ಕರಿಕಾಲಚೋಳರಾಜನ ಕುದುರೆಯ ಲಾಯದಲ್ಲಿ ಸೇವೆಗಿದ್ದ; ಲಾಯಕ್ಕೆ ಹುಲ್ಲನ್ನು ಒದಗಿಸುತ್ತಿದ್ದ ಗುಪ್ತ ಭಕ್ತ. ಇವನು ಶಿವನಿಗೆ ನಿತ್ಯ ಅಂಬಲಿಯನ್ನು ಅರ್ಪಿಸಿ ಉಣ್ಣುತ್ತಿದ್ದ.
ಮಾದಾರ ಚನ್ನಯರು ಎಷ್ಟು ಮಂದಿ ಎಂಬ ಪ್ರಶ್ನೆ ನಮ್ಮ ಮುಂದೆ ನಿಲ್ಲುತ್ತದೆ. ಇದಕ್ಕೆ ಕಾರಣ ಕರಿಕಾಲಚೋಳ ದೊರೆಯ ಕಾಲ. ಮತ್ತೆ “ಕಯ್ಯಳಿಗತ್ತಿ ಅಡಿಗೂಂಟಿ ಕಡೆಯಾಗಬೇಡ ಅರಿ ನಿಜಾತ್ಮರಾಮ ರಾಮನಾ” ಎಂಬ ಅಂಕಿತದಿಂದ ಕನ್ನಡದಲ್ಲಿ ವಚನಗಳನ್ನು ಬರೆದ ವ್ಯಕ್ತಿ. ಕರಿಕಾಲ ಚೋಳ ಏನಿಲ್ಲವೆಂದರೂ ಕ್ರಿ.ಶ. ೧೦ನೆಯ ಶತಮಾನಕ್ಕಿಂತ ಮುಂಚೆ ಇದ್ದ. ಬಸವಣ್ಣನವರ ಸಮಕಾಲೀನ ಆಗಿರಬೇಕು ಈ ಕನ್ನಡದ ವಚನಕಾರ, ಉಪಲಬ್ಧ ವಚನಗಳ ಭಾಷೆಯಂತೂ ಅಷ್ಟು ಪ್ರಾಚೀನವಲ್ಲ; ಇರಲಿ ಬಸವಣ್ಣನವರು ಇದ್ದ ನೆಲದ ಕುರುಹು ಅವರ ವಚನಗಳಲ್ಲಿ ಒಂದೆಡೆ ಹೀಗೆ ದೊರೆಯುತ್ತದೆ.
ಕೂಪವರಿಗೆ ಹೇಳುವೆನು ಕುಳಸ್ಥಳಂಗಳನೆಲ್ಲವ
ಕಱಲ ಭೂಮಿಯಲ್ಲಿ ಕರೆದ ವೃಷ್ಟಿಯ ತೆಱನಂತೆ
ಅವರೆತ್ತ ಬಲ್ಲರು ಎನ್ನ ಸುಖ–ದುಖಃವ?
ಅಂಗತವಿಲ್ಲದ ಸಂಗವು ಆಳವಿಲ್ಲದ ಹುಯ್ಯಲಂತೆ
ಇದು ಕಾರಣ ಕೂಡಲಸಂಗಮದೇವಾ
ನಿಮ್ಮ ಶರಣರಿಗಲ್ಲದೆ ಬಾಯಿದೆಱೆಯನು (ಬವದೀ ೪೫೫)
‘‘ಕಱಲಭೂಮಿ’’ ಎಂದರೆ ಎರೆಭೂಮಿ. ಎಲ್ಲಿ ಹಿಂಗಾರಿ ಬೆಳೆಯನ್ನು ಬೆಳೆಯಲಾಗುತ್ತದೆಯೋ ಆ ನೆಲದಲ್ಲಿ ಸ್ವಲ್ಪಕಾಲ ಇದ್ದರೆನ್ನಲು ಸಂದೇಹವಿಲ್ಲ ಈ ನೆಲ ನೀರಿಗೆ ಕೂಡಲೆ ಹೆಪ್ಪುಗಟ್ಟಿ ಬಿದ್ದ ಮಳೆಯ ನೀರೆಲ್ಲ ಹರಿದು ಹೋಗುತ್ತದೆ. ನೆಲ ಒಳಕ್ಕೆ ಹೆಚ್ಚು ಹಸಿ ಆಗುವುದಿಲ್ಲ. ಬೆಳೆ ಬೆಳೆಯಲು ಆಗುವುದಿಲ್ಲ. ಮಳೆ ನೀರು ಹರಿದು ಹೋದ ಕಾರಣ ಅದು ವ್ಯರ್ಥವಾಗುತ್ತದೆ. ಗೋರಕಲ್ಲ ಮೇಲೆ ಮಳೆ ಸುರಿದಂತೆ! ಇದನ್ನು ಗಮನಿಸಿದರೆ ಅವರು ಈ ಬಿಳಿ ಜೋಳ, ಗೋದಿ ಇತ್ಯಾದಿ ಹಿಂಗಾರಿ ಬೆಳೆ ಬೆಳೆಯುವ ನೆಲದಲ್ಲಿ ಇದ್ದರು.
ಮುನ್ನಿನ ಕಲಿ ವೀರಧೀರರು ಕಾದಿದ ರಣಗಳನು
ಪರಿಪರಿಯಲಿ ಬಣ್ಣಿಸಿ ಹೇಳಬಹುದಲ್ಲದೆ
ಆ ದಳವಿದಿರಾದಲ್ಲಿ ಬಿರಿದುಪಚಾರಿಸಿ, ಕಾದಿ ತೋಱಲು ಬಾರದು,
ಮುನ್ನಿನ ಪುರುಷ ವ್ರತಿಯರು ಒಲಿಸಿದ ಆಯತವ
ಪರಿಪರಿಯಲು ಬಣ್ಣಿಸಲು ಬಹುದಲ್ಲದೆ
ಪುರುಷ ನಿರ್ವಾಣಕ್ಕುರಿವಗ್ನಿಯ ಬಂದು ಹೊಕ್ಕು ತೋಱಲು ಬಾರದು.
ಮುನ್ನಿನ ಪುರಾತನರೆಲ್ಲರು ತನುಮನಧನವನಿತ್ತು
ಮಾಡಿ ನೀಡಿ ಲಿಂಗವ ಕೂಡಿದ ಪರಿಗಳನು
ಅನುಭಾವದಲರ್ಥ್ಯೆಸಿ ಹೇಳಬಹುದಲ್ಲದೆ
ಮಾಡಿ ನೀಡಿ ತೋಱಲುಬಾರದು.
ಇಂತೀ ಅರೆಬಿರುದಿನ ಬಂಟರು, ಪುರುಷ ವ್ರತಿಯರು, ಪುರಾತನರು
ಬರಿಯ ಮಾತನಾಡಿ ಹೊಱಗೆ ಮೆಱೆವರಲ್ಲ!
ಪರೀಕ್ಷೆಯುಂಟಾಗಿದ್ದಡೆ ಒಳಗಣವರ ಹೆಸರ ಹಿಡಿದು
ಪರಿಪರಿಯಲು ಹೊಗಳುವರು
ಶರೀರ ಅರ್ಥ ಪ್ರಾಣ ಗುರುಲಿಂಗಜಂಗಮಕೆ ಪರೀಕ್ಷೆ
ಉಂಟಾಗಿಯೆ ಆತ ಮಹೇಶ್ವರ ಪುರಾತವಳಿ ಎಂಬ
ಪರಮ ಬಂಧುಗಳು ಆತನ ನೆನೆದು ಬದುಕುವರು.
ಇಂತೀ ಅನುಭಾವದ ಓದಿನ ಅಕ್ಷರಾಭ್ಯಾಸವ
ಸಾಧಿಸಿ ತರ್ಕಿಸಿ ನಿಂದಿಸಲಾಗುವುದು
ಕೂಡಲಸಂಗನ ಶರಣರಿಗಲ್ಲದನುಭಾವವಿಲ್ಲ
ಕಾಯಾ ವಾಚಾ ಮನಸಾ ತನು ಮನಧನಗಳನ್ನು ಅರ್ಪಿಸಿ ಶಿವನಲ್ಲಿ ಐಕ್ಯವಾದವರು ಪುರಾತನರು ಒಳಗಣವರು.
ಲಿಂಗಾರ್ಚನೆಯ ಮಾಡುವ ಮಹಿಮರೆಲ್ಲರೂ
ಸಲಿಂಗವಂತರಾಗಿ ಒಳಗೆ ಐದಾರೆ
ಆನುದೇವಾ ಹೊಱಗಣವನು
ಸಂಬೋಳಿ ಎನುತ್ತ ಇಂಬಿನಲ್ಲಿ ಇದೇನೆ
ಕೂಡಲಸಂಗಮದೇವಾ
ನಿಮ್ಮ ನಾಮವಿಡಿದ ಅನಾಮಿಕ ನಾನು. (ಬವದೀ ೯೩೩)
ಇಲ್ಲೆಲ್ಲ ಬಂದಿರುವ ‘ಒಳಗಣ’ ‘ಹೊರಗಣ’ ಹಾಗೂ ‘ಅನಾಮಿಕ’ ಶಬ್ದಗಳನ್ನು ದಯವಿಟ್ಟು ಗಮನಿಸಿ ಬಸವಣ್ಣನವರು ತಮ್ಮನ್ನು ಅನಾಮಿಕ ಎಂದು ಏಕೆ ಹೇಳಿಕೊಂಡರು? ಅವರೇ ಇನ್ನೊಂದು ವಚನದಲ್ಲಿ ಹೀಗೆ ಹೇಳಿದ್ದಾರೆ:
ಹಾರು ಹಾರುವನಪ್ಪೆ ನಾನು ಸದ್ಭಕ್ತರೆನ್ನವರೆನ್ನವರೆಂದು;
ಹಾರುವ ಹಾರುವನವ್ವಾ ನಾನು, ಶರಣರು ಎನ್ನವರೆನ್ನವರೆಂದು,
ಕೂಡಲಸಂಗನ ಶರಣರು ಒಕ್ಕದನಿಕ್ಕಿ ಸಲಹುವರೆಂದು (ಬವದೀ ೪೫೯)
ಹಾರುವ ಶಬ್ದದ ಮೇಲೆ ‘ಶ್ಲೇಷೆ’ ಮಾಡಿದ್ದಾರೆ; ಶಬ್ದದ ಆಟ ಆಡಿದ್ದಾರೆ. ತಾವೇ ತಮ್ಮನ್ನು “ಹಾರುವ” ಎಂದೇ ಹೇಳಿದ್ದಾರೆ. ‘ಅನಾಮಿಕ’ ಈ ಶಬ್ದ ಪ್ರಯೋಗದಲ್ಲಿ ತಮ್ಮ ಜಾತ್ಯಾತೀತ ನಿಲುವನ್ನು ಕನಿಷ್ಠ ಬುಡಕಟ್ಟಿನ ಜನಾಂಗಕ್ಕೆ ಸಂಬಂಧಪಟ್ಟ, ಮಾತನ್ನು ಬಳಸಿ ತಿಳಿಸಿದ್ದಾರೆ. ಮೂಲತಃ ತಾವು ಮೇಲ್ಜಾತಿಯ ಮನುಷ್ಯರು ಎಂದು ಜನ ನಿಂದಿಸಿದ್ದಾರೆ ಎಂಬುದನ್ನು ತಿಳಿಸಿದ್ದಾರೆ.
ಸುಡಲೀ ಮನವೆನ್ನನುಡುಹನ ಮಾಡಿತ್ತು,
ನಡೆವಲ್ಲಿ ನುಡಿವಲ್ಲಿ ಅಧಿಕನೆಂದೆನಿಸಿತ್ತು,
ಬೆಡಗಿನ ಕೀಲು ಕಳೆದು ಕೆಡೆದ ಬಳಿಕ
ಕಡುಗೂರ್ಪ ಮಡದಿ ತಾ ಮುಟ್ಟಲಮ್ಮಳು,
ಒಡಲನುರಿಕೊಂಬುದು, ಒಡವೆಯನರಸಿ ಕೊಂಬ,
ಕಡುಗೂರ್ಪ ಮಡದಿಯ ಮತ್ತೊಬ್ಬ ಚೆನ್ನಗ ಕೊಂಬ!
ಮುನ್ನ ಮಾಡಿದುದು ಪಾಪ ತನ್ನ ಬೆನ್ನ ಬಿಡದನ್ನಕ್ಕ,
ಇನ್ನು ಮಾಡಿದರಳವೆ, ಕೂಡಲಸಂಗಮದೇವಾ? (ಬವದೀ ೪೦)
ಇಲ್ಲಿ ಬಂದಿರುವ “ನಡೆಯಲ್ಲಿ”, “ನುಡಿಯಲ್ಲಿ ಅಧಿಕನೆಂದೆನಿಸಿತ್ತು” ಎಂಬ ಮಾತನ್ನು ಪರಿಶೀಲಿಸಿ.
ಅರ್ಜುನವಾಡ ಶಿಲಾಶಾಸನದಲ್ಲಿ ಬಸವಣ್ಣನವರನ್ನು “ತೇಸಠ್ಠಿ ಪುರಾತನ ಪಾದಾರ್ಚಕರುಂ” ಎಂಬಲ್ಲಿ ಆ ವಂಶದವರು ಅರುವತ್ತು ಮೂವರು ಪುರಾತನರನ್ನು ಪೂಜಿಸುವ (ತಮಿಳು ನಾಡಿನ ನಾಯನ್ಮಾರರನ್ನು ಪೂಜಿಸುವ) ಶೈವ ಸಂಪ್ರದಾಯದವರೆಂಬುದನ್ನು ಸ್ಪಷ್ಟಪಡಿಸಿದೆ. (ಶಾಸನಪಂಕ್ತಿ : ೪೧-೪೨) ಅವರನ್ನು ತದ್ದವಾಡಿ ಮಧ್ಯ ಗ್ರಾಮ ಬಾಗವಾಡಿ ಪುರವರಾಧೀಶ್ವರ ಮಾದಿರಾಜನ ತನೂಜಂ ಎಂದು ಖಚಿತವಾಗಿಯೇ ಹೇಳಿದೆ. ಇಲ್ಲಿ ಕೂದಲೆಳೆಯನ್ನು ಸೀಳಬೇಕಿಲ್ಲ. ಆದುದರಿಂದ,
‘ಅಪ್ಪನು ಡೋಹರಕಕ್ಕಯ್ಯ’ (ಬವದೀ ೩೪೨)
‘ಅಪ್ಪನು ನಮ್ಮ ಚೆನ್ನಯ್ಯ’ (ಬವದೀ ೩೪೮)
ಚೆನ್ನಯ್ಯ ನೆಮ್ಮಯ್ಯನು; ಚೆನ್ನಯ್ಯನ ಮಗ ನಾನು’ (ಬವದೀ ೩೪೬)
ಮುಂತಾದೆಡೆಗಳಲ್ಲಿನ ಅಲಂಕಾರಿಕ ನುಡಿಯನ್ನು ‘ವಾಸ್ತವ’ ಸಂಗತಿ ಎಂದು ವಿವರಿಸುವುದು ಆ ವಚನಗಳಿಗೆ ವಿಪರೀತ ಅರ್ಥವನ್ನು ನೀಡಿದಂತೆ ಆಗುತ್ತದೆ. ವಿಪರೀತ ಮತಿಗಳಾಗಬಾರದಲ್ಲವೆ?
ಹರನು ಮೂಲಿಗನಾಗಿ ಪುರಾತನರೊಳಗಾಗಿ
ಬಳಿ ಬಳಿಯಲು ಬಂದ ಮಾದಾರನ ಮಗ ನಾನಯ್ಯಾ;
ಕಳೆದ ಹೊಲೆಯನೆಮ್ಮಯ್ಯ: ಜಾತಿಸೂತಕ
ಮಾದಾರನ ಮಗ ನಾನಯ್ಯ
ಪನ್ನಗಭೂಷಣ ಕೂಡಲಸಂಗಯ್ಯ
ಚನ್ನಯ್ಯನೆನ್ನ ಮುತ್ತಯ್ಯನಜ್ಜನಪ್ಪನಯ್ಯಾ (ಬವದೀ ೩೪೭)
ಉಚ್ಚಜಾತಿಯ –ನೀಚಜಾತಿಯನ್ನು, ವಂಶವನ್ನು, ವಿವರಿಸುವುದು ಸರಿಯಲ್ಲ.
ಬಸವಣ್ಣನವರ ಚರಿತ್ರೆಯನ್ನು ವಂಶವೃಕ್ಷವನ್ನು ಅರ್ಜುನವಾಡದ ಶಿಲಾಶಾಲನದ ಬೆಳಕಿನಲ್ಲಿಯೆ ನಿರೂಪಿಸುವುದು ನ್ಯಾಯವಾದ ಮಾರ್ಗ
ಮಂಗಳಕೀರ್ತಿ ಪುರಾತನ
ಜಂಗಮಲಿಂಗೈಕ ಭಕ್ತಿ ನಿಬ್ಭರ ಲೀಲಾ|
ಸಂಗಂ ಸಂಗನಬಸವಂ
ಸಂಗತಿಯಂ ಮಾಳ್ಕೆ ಭಕ್ತಿಯೊ [ಳ]ಗನವರತಂ||
[image: 09_366_BB-KUH]
ಬಸವಣ್ಣನವರದು ಕಮ್ಮೆ ಕುಲ. ಕನ್ನಡ ಆದಿಕವಿಯೆನಿಸಿದ ಪಂಪನ ಪೂರ್ವಜರೂ ‘ಕಮ್ಮೆ ಕುಲ ಬ್ರಾಹ್ಮಣರು’ ‘ಕಮ್ಮೆಕುಲ’ ಇದು ಕಮ್ಮನಾಡಿನವರೆಂದು ಸೂಚಿಸುತ್ತದೆ. ಪರಂಪರಾಗತವಾಗಿ ಬಂದ ಪ್ರಗತಿಶೀಲ ಶೈವ ಸಂಪ್ರದಾಯದಲ್ಲಿ ಬಂದ ಬಸವಣ್ಣನವರು ಕಾಯಾ ವಾಚಾ ಮನಸಾ ಆ ಪ್ರಗತಿಶೀಲ ತತ್ವಕ್ಕೆ ತಮ್ಮನ್ನೇ ಅರ್ಪಿಸಿಕೊಂಡಿದ್ದರು.
ಬಸವನ ಬಾಗೇವಾಡಿ: ೧೦. ಶಾಸನಗಳಲ್ಲಿ ಬಸವಣ್ಣನವರು
೧೨ನೆಯ ಶತಮಾನವು ಕನ್ನಡ ನಾಡಿನ ಚರಿತ್ರೆಯಲ್ಲಿ ತನ್ನದೇ ಆದ ವೈಶಿಷ್ಟ್ಯವನ್ನು ಮೆರೆದಿದೆ. ಪ್ರಯೋಗಶೀಲ ಕವಿ, ಕಾಂತ್ರಿಕಾರಿ ಸಮಾಜ ಸುಧಾರಕ, ಆಧ್ಯಾತ್ಮ ಜೀವಿ, ಧಾರ್ಮಿಕ ನೇತರರಾದ ಬಸವಣ್ಣನವರಿಂದಾಗಿ ಜನತೆ ಹೊಸ ದಿಗಂತವನ್ನು ಕಾಣುವಂತಾಯಿತು. ಈ ಮಹಾವ್ಯಕ್ತಿಯ ಜೀವನ ಚರಿತ್ರೆಯನ್ನು ತಿಳಿದುಕೊಳ್ಳುವಲ್ಲಿ ಸಮಕಾಲೀನ ಶರಣರ ವಚನಗಳು, ಪ್ರಾಚೀನ ಕಾವ್ಯಗಳು ಸಹಾಯಕಾರಿಯಾಗಿವೆ. ಆದರೆ ಕವಿಗಳ ಅಭಿಮಾನ, ವೈಭವೀಕೃತ ಬಣ್ಣನೆಯಿಂದಾಗಿ ಕಾವ್ಯಗಳಲ್ಲಿ ಸತ್ಯಾಂಶಗಳು ಮರೆಯಲ್ಲಿ ಉಳಿದುಕೊಂಡಿವೆ. ವಸ್ತುನಿಷ್ಠವಾಗಿ ವಾಸ್ತವ ಸಂಗತಿಗಳನ್ನು ತಿಳಿಸುವಲ್ಲಿ ಶಾಸನಗಳು ನೆರವಾಗಿವೆ. ಹೀಗಾಗಿ ಬಸವಣ್ಣನವರ ಚರಿತ್ರೆಯ ರಚನೆಯಲ್ಲಿ ಅವು ಮಹತ್ವದ ಪಾತ್ರ ವಹಿಸುತ್ತವೆ.
ಹಲವಾರು ಕಾವ್ಯಗಳು ಬಸವಣ್ಣನವರ ಪವಾಡಮಯ ಜೀವನದ ಚಿತ್ರಣ ನೀಡುತ್ತಿದ್ದರೂ ಅವರನ್ನು ಕುರಿತಾದ ಒಂದು ಶಾಸನವೂ ದೊರೆತಿರಲಿಲ್ಲವಾದ್ದರಿಂದ ಜಾನ್‌ಎಫ್. ಫ್ಲೀಟರು ಬಾಂಬೆ ಗ್ಯಾಸೆಟೀಯರ್ದಲ್ಲಿ ಹೀಗೆ ಬರೆದರು – “No epigraphic mention of Basava and Channabasava has been obtained which is really peculiar, if they held the high office that is allotted to them by tradition.”
ಫ್ಲೀಟರ ಈ ಮಾತಿಗೆ ಧ್ವನಿಗೂಡಿಸುವ ರೀತಿಯಲ್ಲಿ ಡಾ.ಎ. ವೆಂಕಟಸುಬ್ಬಯ್ಯನವರು, “ವೀರಶೈವ ಮತ ಸ್ಥಾಪಕರೆಂದು ಪ್ರಸಿದ್ಧರಾದ ಬಸವ, ಚೆನ್ನಬಸವಾದಿಗಳು, ಕ್ರಿ.ಶ. ೧೧೫೬-೬೭ರಲ್ಲಿ ಆಳುತ್ತಿದ್ದ ಬಿಜ್ಜಳನ ಕಾಲದಲ್ಲಿದ್ದರೆಂದು ಸರ್ವತ್ರ ಪ್ರತೀತ ಇದ್ದು, ಕರ್ನಾಟಕ ದೇಶದ ಶಾಸನಗಳಲ್ಲಿ ಇದಕ್ಕೆ ಯಾವ ವಿಧವಾದ ಆಧಾರವೂ ದೊರೆಯುವುದಿಲ್ಲ. ಅವರು ಕ್ರಿ.ಶ. ೧೧೫೬-೬೭ರಲ್ಲಿ ಇರಲಿಲ್ಲವೆಂದಂತೂ ಸುಮಾರಾಗಿ ದೃಢವಾಗಿಯೇ ಹೇಳಬಹುದು” ಎಂಬುದಾಗಿ ‘ಕೆಲವು ಕನ್ನಡ ಕವಿಗಳ ಕವಿಗಳ ಕಾಲ ವಿಚಾರ’ದಲ್ಲಿ ಬರೆದರು. ಇದರಿಂದಾಗಿ ಬಸವಣ್ಣನವರು ಐತಿಹಾಸಿಕ ವ್ಯಕ್ತಿಯಾಗಿರದೇ ಪುರಾಣ ಪುರುಷರಾಗಿದ್ದರೆಂಬ ತಪ್ಪುಗ್ರಹಿಕೆ ಜನರ ಮನದಲ್ಲಿ ಮನೆಮಾಡಿತ್ತು. ನಂತರ ದೊರೆತ ಶಾಸನಗಳು ಹೊಸ ಬೆಳಕನ್ನು ಚೆಲ್ಲಿದವು. ಬಸವಣ್ಣನವರ ಹೆಸರನ್ನು ಪ್ರಸ್ತಾಪಿಸುವ ಶಾಸನಗಳನ್ನು ಡಾ. ಜಾನ್ ಫ್ಲೀಟ್, ರಾವ್‌ಬಹಾದ್ದೂರ, ಫ.ಗು. ಹಳಕಟ್ಟಿ, ಡಾ. ಎಸ್‌.ಸಿ. ನಂದಿಮಠ, ಡಾ. ಸಿ. ನಾರಾಯಣರಾವ್, ಶ್ರೀ. ಎನ್‌.ಎಸ್‌. ರಾಜಪುರೋಹಿತ, ಶ್ರೀ ಗೋವಿಂದ ಪೈ, ಶ್ರೀ ಎಸ್‌. ಶ್ರೀಕಂಠಯ್ಯ, ಶ್ರೀ ಚನ್ನಮಲ್ಲಿಕಾರ್ಜುನ, ಡಾ. ಎಂ.ಎಂ. ಕಲಬುರ್ಗಿ, ಡಾ. ಜಿ.ಎಸ್‌. ಗಾಯಿ ಮೊದಲಾದವರು ಶೋಧಿಸಿದ ಒಟ್ಟು ೨೧ ಶಾಸನಗಳು ಬಸವಣ್ಣವರ ಹೆಸರನ್ನು ಉಲ್ಲೇಖಿಸುತ್ತವೆ. ಆದರೆ ಅವೆಲ್ಲವೂ ಸ್ವೀಕೃತವಾದವುಗಳಲ್ಲ.
ಜಾನ್. ಫ್ಲೀಟರ್ ಮನಗೂಳಿ ಶಾಸನ, ಸಿ.ನಾರಾಯಣರಾಯರ ಕಸಪಯ್ಯನ ಶಾಸನ, ಓರುವಾಯ ಶಾಸನ, ಅಬ್ಬಲೂರು ಶಾಸನ, ಗೋವಿಂದ ಪೈ ಅವರ ಸೊರಟೂರ ಶಾಸನ, ಚನ್ನಮಲ್ಲಿಕಾರ್ಜುನರ ಬಳ್ಳಿಗಾವಿ ಶಾಸನ ಇವು ಬಸವಣ್ಣನವರ ಬಗೆಗಿನ ಶಾಸನಗಳಲ್ಲ ಎಂದು ದೃಢಪಟ್ಟಿರುವುದರಿಂದ ಅವನ್ನು ಈ ಪ್ರಬಂಧದ ವ್ಯಾಪ್ತಿಗೆ ಒಳಪಡಿಸದೆ, ಸರ್ವರಿಂದ ಸ್ವೀಕೃತ ಶಾಸನಗಳನ್ನು ಕುರಿತು ಇಲ್ಲಿ ಚರ್ಚಿಸಲಾಗಿದೆ.
ಹಿರಿಯೂರ ಶಾಸನ (E.C., V-ii, ಅರಸಿಕೇರಿ ೧೦೯):  ಈ ಶಾಸನವು ಹಿರಿಯೂರಿನ (ಹಾಸನ ಜಿಲ್ಲೆ) ಕುಂಜೇಶ್ವರ ದೇವಾಲಯದಲ್ಲಿದೆ. ಇದರ ಕಾಲ ಕ್ರಿ.ಶ. ೧೨೫೯. ಬಸವಣ್ಣನವರನ್ನು ಶಾಸನದಲ್ಲಿ ಬಸವಯ್ಯ ಎಂದು ಕರೆಯಲಾಗಿದೆ. ತ್ರಿಷಷ್ಟಿ ಪುರಾತನವರು ಮತ್ತು ಪ್ರಾಚೀನ ಶರಣರ ಸಾಲಿಗೆ ಬಸವಣ್ಣನವರನ್ನು ಸೇರಿಸಲಾಗಿದೆ. ಅವರು ಭಕ್ತ ಶ್ರೇಷ್ಠರಾಗಿದ್ದರೆಂದು ಇದರಿಂದ ವ್ಯಕ್ತವಾಗುತ್ತದೆ. ಶಾಸನದ ಮುಖ್ಯಭಾಗವಿದು
ಸಿರಿಯಾಳ್ವಂ ಬಸವಯ್ಯನೊಳ್ಪೆಸೆವ x x x ಮಂ ಬಾಣನುಂ
ಧರ ಭೋಗಂ ಸಲೆ ಚೋಳನುದ್ಭಟ ತರ್ಕ್ಯಂ ಸಿಂಧು ಬಲ್ಲಾಳ ನೀ
ಧರೆ ಕೊಂಡಾಡುವ ದಾಸಿಮಯ್ಯನೆನಿಸಿರ್ದೀ ಭಕ್ತ ಸಂದೋಹವಾ
ದರದಿಂ ಕಾಕರ ಕಡನಂಬಿ ನಿನಗೀಗುದ್ಬೋಧ ಸಂಪತ್ತಿಯಂ
ಹೀಗೆ ಪ್ರಾಚೀನ ಭಕ್ತರ ಸಾಲಿನಲ್ಲಿ ಬಸವಣ್ಣನವರ ಹೆಸರು ಪರಿಗಣಿತವಾಗಿರುವುದು ಮತ್ತು ‘ಭಕ್ತರ ಸಂದೋಹ’ನೆಂದು ಬಣ್ಣಿತರಾಗಿರುವುದು ಅವರ ಆಧ್ಯಾತ್ಮ ಜೀವನದ ಔನ್ನತ್ಯವನ್ನು ಸೂಚಿಸುತ್ತದೆ.
ಅರ್ಜುನವಾಡ ಶಾಸನ (E.I., Vol.XXI, P.9): ಇದು ಕ್ರಿ.ಶ.೧೨೬೦ರ ಸೇವುಣ ಅರಸು ಮನೆತನದ ಕನ್ನರನ ಆಳ್ವಿಕೆಯ ಕಾಲದ್ದು, ಈ ಶಾಸನ ಬೆಳಗಾವಿ ಜಿಲ್ಲೆಯ ಹುಕ್ಕೇರಿ ತಾಲೂಕು ಕೇಂದ್ರದಿಂದ ೪-೫ ಕಿ.ಮೀ. ದೂರದ ಅರ್ಜುನವಾಡದಲ್ಲಿ ದೊರೆತಿದೆ. ಇದನ್ನು ಶೋಧಿಸಿದವರು ಶ್ರೀ ನಾ.ಶ್ರೀ. ರಾಜಪುರೋಹಿತರು. ೧೯೨೮ರಲ್ಲಿ ಶ್ರೀ ಫ.ಗು. ಹಳಕಟ್ಟಿಯವರ ಹೆಸರಿನಲ್ಲಿ ‘ಶಿವಾನುಭವ’ದಲ್ಲಿ ಮೊದಲು ಪ್ರಕಟವಾಯಿತು. ನಂತರ ೧೯೩೧-೩೨ರಲ್ಲಿ Epigraphia indicaದಲ್ಲಿ ಸೇರ್ಪಡೆಯಾಯಿತು. ಸಂಪಾದಿಸಿದವರು ಶ್ರೀ ಎಸ್‌. ಶ್ರೀಕಂಠಶಾಸ್ತ್ರಿ ಮತ್ತು ಎನ್.ಲಕ್ಷ್ಮೀನಾರಾಯಣರಾವ್ ಅವರು.
ಶಿಲಾಸ್ತಂಭದ ಸುಮಾರು ೭೬ ಸೆಂ.ಮೀ. ಮತ್ತು ೩೫ ಸೆಂ.ಮೀ ಉದ್ದಗಲದ ಜಾಗೆಯಲ್ಲಿ ೮೦ ಸಾಲುಗಳಲ್ಲಿ ಇದನ್ನು ಬರೆಯಲಾಗಿದೆ. ೧೩ನೆಯ ಶತಮಾನದ ಅಕ್ಷರಗಳಲ್ಲಿದೆ.
ವಾಡಿಕೆಯಂತೆ-ನಮಸ್ತುಂಗ ಶಿರಶ್ಚುಂಬಿ ಚಂದ್ರ ಚಾಮರ ಚಾರವೇ| ತ್ರ್ಯೆಳೋಕ್ಯ ನಗರಾರಂಭ ಮೂಲಸ್ತಂಭಾಯ ಶಂಭವೇ| ಎಂದು ಮೂರು ಲೋಕಗಳಿಗೆ ಮೂಲಸ್ತಂಭವಾಗಿರುವ ಶಂಭು ದೇವನನ್ನು ಸ್ತುತಿಸಲಾಗಿದೆ. ಅನಂತರ ಕಲ್ಲಿನಾಥದೇವ ಗೌರಿಯರ ಸ್ತುತಿಯಿದೆ. ಶಾಸನದ ಎಂಟನೆಯ ಸಾಲಿನಲ್ಲಿ ಬಸವರಾಜನ ಪ್ರಸ್ತಾಪವಿದೆ.
೮. ಮತ್ತಂ ತರ್ದ್ದವಾಡಿ ಮಧ್ಯಗ್ರಾಮ ಬಾಗವಾಡಿಪುರವರಾಧೀಸ್ವರ ಮಾದಿರಾಜನ ತನೂ
೯. ಜಂ ಬಸವರಾಜನ ಮಹಿಮೆಯಿಂತೆಂದಡೆ ||
ಇಲ್ಲಿ ಬಸವಣ್ಣನವರ ತಂದೆಯ ಹೆಸರು ಮಾದಿರಾಜನೆಂದೂ, ಆತನು ಬಾಗವಾಡಿ (ಬಾಗೇವಾಡಿ) ಪಟ್ಟಣದ ಒಡೆಯನೆಂದೂ ಸ್ಪಷ್ಟವಾಗಿ ಹೇಳಲಾಗಿದೆ. ಈ ಶಾಸನದಲ್ಲಿ ಬಸವಣ್ಣನವರನ್ನು ‘ಬಸವರಾಜ’ನೆಂದೂ ಸ್ಪಷ್ಟವಾಗಿ ಹೇಳಲಾಗಿದೆ. ಈ ಶಾಸನದಲ್ಲಿ ಬಸವಣ್ನನವರನ್ನು ‘ಬಸವರಾಜ’ನೆಂದೂ ‘ಸಂಗನಬಸವ’ ಎಂದೂ ಕರೆಯಲಾಗಿದೆ.
ಬಸವಣ್ಣನವರ ಆರಾಧ್ಯ ದೈವ, ಕೂಡಲ ಸಂಗಮದ ಸಂಗಮನಾಥ. ಕೂಡಲಸಂಗನ ಭಕ್ತನಾದ ಬಸವಣ್ಣನವರು ಸಂಗನಬಸವ ಎಂದೆನಿಸಿದ್ದಾರೆ. ಅವರು ಪುರಾತನರಲ್ಲಿ, ಜಂಗಮರಲ್ಲಿ ಮತ್ತು ಲಿಂಗದಲ್ಲಿ ಭಕ್ತಿಭಾವ ತಳೆದವರಾಗಿದ್ದರೆಂಬುದನ್ನು ಶಾಸನವು ಹೀಗೆ ತಿಳಿಸುತ್ತದೆ.
೯. . . . . . . . .|| ಮಂಗಳ ಕೀರ್ತ್ತಿ ಪುರಾತನ ಜಂಗಮ ಲಿಂ-
೧೦. ಗೈಕ ಭಕ್ತಿ ನಿರ್ಬ್ಭರ ಲೀಲಾ ಸಂಗಂ ಬಸವಂ ಸಂಗತಿಯಂ ಮಾಳ್ಕೆ ಭಕ್ತಿಯೊಳು (ಳ) ಗನವರತಂ||
ಮುಂದಿನ ಸಾಲುಗಳಲ್ಲಿ ಸೇವುಣ ವಂಶದ ಅರಸರ ಬಗೆಗಿನ ವಿವರಗಳಿವೆ. ಸೇವುಣ ದೊರೆ ಕನ್ನರ ದೇವನ ಪಾದ ಪದ್ಮೋಪಜೀವಿಗಳಾದ ಚೌಡಿಶೆಟ್ಟಿ, ನಾಗರಸರು ಮತ್ತು ಮುಮ್ಮುರಿದಂಡಗಳು ಎರಡು ದತ್ತಿಗಳನ್ನು ಕೊಟ್ಟುದುದನ್ನು ಇದು ದಾಖಲಿಸಿದೆ. ದತ್ತಿ ಪಡೆದವನು ಯತಿರಾಯ ಹಾಲ ಬಸವಿದೇವ. ಇವನು ಕವಿಳಾಸಪುರದವನು. ಈ ಊರನ್ನು ಅರ್ಜುನವಾಡದ ಬಳಿ ಗುರುತಿಸಲಾಗಿದೆ.
ಶಾಸನದ ೩೫ ರಿಂದ ೩೯ನೆಯ ಸಾಲುಗಳಲ್ಲಿ ಹಾಲಬಸವಿ ದೇವನ ವಂಶವೃಕ್ಷ ಹೀಗೆ ಕಾಣಿಸಿಕೊಳ್ಳುತ್ತದೆ.
೩೫. . . . || ಸಂಗನ ಬಸವನ ಅಗ್ರ
[ಜ ಲಿಂಗೈ]ಕಂ
೩೬. ದೇವರಾಜ ಮುನಿಪನ ತನಯಂ ಜಂಗಮ ಪರುಸಂ [ಕಾವ]ರ-
೩೭. ಸಂಗಂ ಪ್ರಿಯಸುತನೆನಿಪ್ಪ ಕಲಿದೇವರ ಸಂ|| ಕಲಿದೇವ ಮುನಿ
೩೮. ಪನಾತ್ಮಜ ಸಲೆ ಮೂಜಗದೊಳಗೆ ಮೆ ವ ಮಾನವ ದೇವಂ ಗೆಲಿದಂ ಅಸ(ಶ)ನ-
೩೯. ಬೆಸನವ ಛಲರಧಿಕಂ ಹಾಲಬಸವಿದೇವ ಮುನೀಸಂ||
ಇದನ್ನು ಹೀಗೆ ಸಂಕ್ಷೇಪಿಸಬಹುದು,

ಮಾದಿರಾಜನಿಗೆ ಇಬ್ಬರು ಪುತ್ರು. ದೇವಾರ ಅಗ್ರಜ, ಬಸವರಾಜು ಅನುಜ. ದೇವರಾಜನು ಮುನಿಪನೆಂದು ಬಣ್ಣಿತನಾಗಿದ್ದಾನೆ. ಇವನ ಮಗನಾದ (ಮಾದಿರಾಜನ ಮೊಮ್ಮಗ) ಕಾವರಸನು ಜಂಗಮ ಪುರುಷನೆಂದು ಗೌರವಿಸಲ್ಪಟ್ಟಿದ್ದಾನೆ. ಕಾವರಸನ ಪುತ್ರ ಕಲಿದೇವನನ್ನು ಮುನಿಪನೆಂದೂ ಮೊಮ್ಮಗ ಹಾಲಬಸವಿದೇವನನ್ನು ಮುನೀಶ ಎಂದೂ ಹೊಗಳಲಾಗಿದೆ. ಇದರಿಂದ ಬಸವಣ್ಣನವರದು ಆಧ್ಯಾತ್ಮಿಕ ಹಿನ್ನೆಲೆಯ ಗೌರವಾನ್ವಿತ ಮನೆತನವೆಂಬುದು ಸ್ಪಷ್ಟವಾಗುತ್ತದೆ.
ಈ ಶಾಸನವು ಹಾಲಬಸವಿದೇವನನ್ನು “ಮೂಜಗದೊಳಗೆ ಮೆರೆದ ಮಾನವ ದೇವಂ, ಗೆಲಿದಂ ಅಶನ ಬೆಸನವ ಛಲರಧಿಕಂ” ಎಂದೂ “ಸ್ವಸ್ತಿ ಸಮಸ್ತ ಭುವನಾಶ್ರಯಂ ಮಹಾಮಹೇಶ್ವರಂ, ಕವಿಳಾಸಪುರವರಾಧೀಶ್ವರರುಂ, ಸುವರ್ಣ ವೃಷಭ ಧ್ವಜಂ, (ತೇ) ಸರಿ ಪುರಾಥ ಪಾದಾರ್ಚಕರುಂ ಮಹಾಲಿಂಗ ಜಂಗಮ ಪ್ರಸಾದನಿಯತರುಂ” ಎಂದೂ ಮತ್ತು “ಹಾಲಬಸವಿದೇ ಮುನೀಶಂ, ಯತಿರಾಯ ಹಾಲಬಸವಿದೇವಂ” ಎಂದೂ ಬಣ್ಣಿಸಿರುವುದರಿಂದ ವೀರಶೈವ ಪರಂಪರೆಯ ತಲ ತಲಾಂತರದಿಂದ ಮುಂದುವರೆದುದು ಸ್ಪಷ್ಟವಾಗುತ್ತದೆ.
ಈ ಶಾಸನದಲ್ಲಿ ಬಸವಣ್ಣನವರ ಅಣ್ಣ ದೇವರಾಜನ ಪರಿವಾರ ಮುಂದುವರೆದುದು ತಿಳಿದು ಬರುತ್ತದೆ. ಆದರೆ ಬಸವಣ್ಣನವರ ಕುಡಿ ಬೆಳೆದಂತೆ ಕಂಡು ಬರುವುದಿಲ್ಲ. ವೀರಶೈವ ಪುರಾಣಗಳಲ್ಲಿ ಬಸವಣ್ಣನವರಿಗೆ ಮಗನಿದ್ದನೆಂದು ಹೇಳಲಾಗಿದೆ. ಆದರೆ ಶಾಸನವು ಮಾತ್ರ ಈ ಬಗ್ಗೆ ಮೌನ ತಾಳಿದೆ.
ಪ್ರಸಕ್ತ ಶಾಸನವು ಬಸವಣ್ಣನವರ ಕಾಲವನ್ನು ಪರೋಕ್ಷವಾಗಿ ತಿಳಿದುಕೊಳ್ಳಲು ನೆರವಾಗುತ್ತದೆ. ಹಾಲಬಸವಿದೇವನ ಕಾಲವು ಕ್ರಿ.ಶ. ೧೨೬೦ ಎಂಬುದನ್ನು ಈ ಶಾಸನವು ದಾಖಲಿಸಿದೆ. ಇದರಿಂದ ನಾಲ್ಕನೆಯ ತಲೆಮಾರಿನಷ್ಟು ಹಿಂದಿನವರಾದ ಬಸವಣ್ಣನವರ ಕಾಲವನ್ನು ತಕ್ಕಮಟ್ಟಿಗೆ ಸಮೀಪವಾಗುವಂತೆ ಊಹಿಸಲು ಅವಕಾಶವಿದೆ.
ಮಾದಿರಾಜರು ಬಾಗೇವಾಡಿಯವರು. ಆದರೆ ಕಾಲಾಂತರದಲ್ಲಿ ಇವರ ಪರಿವಾರದವರು ಹುಕ್ಕೇರಿ ಪ್ರದೇಶಕ್ಕೆ ವಲಸೆ ಹೋದಂತೆ ತೋರುತ್ತದೆ. ಅರ್ಜುನವಾಡ ಶಾಸನವು ಹುಕ್ಕೇರಿಯ ಸಮೀಪದಲ್ಲಿ ದೊರೆತಿದೆ. ಶಾಸನದಲ್ಲಿ ಪ್ರಸ್ತಾಪಿಸಲಾದ ಕವಿಳಾಸಪುರವು ಈಗಿನ ಹಳ್ಳಿಗಳಾದ ಅರ್ಜುನವಾಡ, ಕೋಚ್ಚರಿಗೆ ಮತ್ತು ಮೊಸರಗುಪ್ಪಿಗಳಿರುವ ಪ್ರದೇಶವೆಂದು ಗುರುತಿಸಲಾಗಿದೆ. ಹಾಲಬಸವಿದೇವರು ಈ ಪ್ರದೇಶದ ಪ್ರಭುವಾಗಿದ್ದವರು.
ಅರ್ಜುನವಾಡ ಶಾಸನ – ೨ (ಕರ್ನಾಟಕ ಭಾರತಿ ೯-೪) : ಅರ್ಜುನವಾಡದಲ್ಲಿ ಅದೇ ಕಾಲದ ಇನ್ನೊಂದು ಶಾಸನವು ದೊರೆತಿದೆ. ಇದು ಲಿಂಗಮುದ್ರೆಯ ಸೀಮೆಯ ಕಲ್ಲು. ಇದರಲ್ಲಿ ಬಸವಣ್ಣನವರನ್ನು ದಣ್ಣಾಯಕ ಎಂದು ಕರೆಯಲಾಗಿದೆ. ಶ್ರೀ ಬಸವಣ್ಣ ದಂಣಾಯಕರ ಕೆಯ್ ಎಂಬುದು ಶಾಸನದ ಸಾಲು.
ಚೌಡದಾನಪುರ ಶಾಸನ –೧ (J.K.U. (Humanities), Vol-11 N.2, p. 75) : ಸೇವುಣ ಅರಸ ಮಹಾದೇವನ ಕಾಲದ ಕ್ರಿ.ಶ. ೧೨೬೨ರ ಶಾಸನವಿದು. ಬಸವಯ್ಯನು ಸಂಗಮೇಶನ ಮಗನೆಂದೂ, ನಂದಿನಾಥನ ಅವತಾರವೆಂದೂ ಇದರಲ್ಲಿ ಬಣ್ಣಿಸಲಾಗಿದೆ. ಈ ಸಂಗತಿಯು ಬಸವ ಪುರಾಣ ಮೊದಲಾದ ಪುರಾಣಗಳಲ್ಲಿ ದೊರೆಯುತ್ತದೆ. ಇಲ್ಲಿ ಬಸವಣ್ಣನವರನ್ನು ಅವತಾರ ಪುರುಷರೆಂದು ಬಿಂಬಿಸಲಾಗಿದೆ.
ವೇದ-ಶಾಸ್ತ್ರಗಳನ್ನು ಮೀರಿದ ತತ್ವವನ್ನು ಭೂಮಿಯಲ್ಲಿ ಹರಡಲು ಸಂಗಮೇಶನ ಪುತ್ರನಾಗಿ ಬಂದನೆಂದು ಶಾಸನದಲ್ಲಿ ಹೇಳಿದೆ. ಹರಿಹರ ಕವಿಯೂ ಕೂಡ ಬಸವರಾಜ ದೇವರ ರಗಳೆಯಲ್ಲಿ ಬಸವಣ್ಣನವರು ಅವತಾರ ತಾಳಿದರೆಂದು ಹೇಳಿದ್ದಾರೆ. ಬಸವಣ್ಣನವರು ಐಕ್ಯರಾದ ಒಂದು ನೂರು ವರ್ಷಗಳ ಅವಧಿಯಲ್ಲಿ ಜನಮನದಲ್ಲಿ ಅವರಿಗೆ ದೈವತ್ವದ ಸ್ಥಾನ ಲಭ್ಯವಾಗಿತ್ತೆಂದು ಇದರಿಂದ ವಿದಿತವಾಗುತ್ತದೆ.
ಚೌಡದಾನಪುರ ಶಾಸನ – ೨ (J.K.U. (Humanities), Vol-11 No.2 P. 73) : ಈ ಮೇಲಿನ ಶಾಸನ ದೊರೆತ ಜಾಗೆಯಲ್ಲಿಯೇ ಇದು ಸಿಕ್ಕಿದೆ. ಇದರ ಕಾಲ ಕೂಡ ಕ್ರಿ.ಶ. ೧೨೬೨. ಎರಡು ನುಡಿಗಳ ಪದ್ಯ ಶಾಸನವಿದು. ಈ ಮೇಲೆ ಪ್ರಸ್ತಾಪಿಸಲಾದ ಶಾಸನವು ಬಸವಣ್ಣನವರಿಗೆ ಅವತಾರ ಪುರುಷನ ಸ್ಥಾನವನ್ನು ನೀಡಿದರೆ, ಈ ಶಾಸನವು ಅವರ ಜಂಗಮ ಸೇವೆ, ಲಿಂಗ ಪೂಜೆ ಮತ್ತು ಪ್ರಸಾದ ಸಿದ್ದಿಗಳನ್ನು ಬಣ್ಣಿಸಿದೆ ಮತ್ತು ಬಸವಣ್ಣನವರನ್ನು ‘ಸಂಗನಬಸವ’ ಎಂದು ಕರೆದಿದೆ.
ಶಾಸನದಲ್ಲಿ ಶಿವದೇವನೆಂಬಾತನು, ಬಸವಣ್ಣನವರಂತೆ ಲಿಂಗಪೂಜೆ, ಜಂಗಮದಾಸೋಹಗಳನ್ನು ಪಾಲಿಸುತ್ತಿದ್ದ ಪ್ರಾತಿನಿಧಿಕ ಆದರ್ಶ ವ್ಯಕ್ತಿಯಾಗಿ ತೋರುತ್ತಾನೆ. ಬಸವಣ್ಣನವರ ಧಾರ್ಮಿಕ ಜೀವನ ಶೈಲಿಯನ್ನು ಜನರು ರೂಢಿಸಿಗೊಂಡಿದ್ದರೆಂದು ತಿಳಿದುಬರುತ್ತದೆ.
ಕಲ್ಲೇದೇವರಪುರ ಶಾಸನ (E.C., Vol-XI, ಜಗಳೂರು, ಚಿತ್ರದುರ್ಗ, ೩೦) : ಇದು ಸೇವುಣ ದೊರೆ ರಾಮಚಂದ್ರನ ಆಳ್ವಿಕೆಗೆ ಸೇರಿದ ಶಾಸನ. ಇದರ ಕಾಲ ಕ್ರಿ.ಶ. ೧೨೮೦. ಬಸವಣ್ಣನವರನ್ನು ಇದರಲ್ಲಿ ಬಸವರಾಜ ಎಂದು ಕರೆಯಲಾಗಿದೆ. ಚೇರ, ಚೋಳ, ನಂಬಿ ಮೊದಲಾದ ಮಹಾ ಗಣಾಚಾರರ ಸಮೂಹದಲ್ಲಿ ಬಸವಣ್ಣನವರ ಹೆಸರು ಸೇರ್ಪಡೆಯಾಗಿರುವುದು ವಿಶೇಷ ಅಂಶ.
ಈ ಶಾಸನವು ಶಿವಯೋಗಿ, ಯೋಗಿ ಚಕ್ರವರ್ತಿ ಎಂದು ಬಣ್ಣಿಸಲಾದ ಪ್ರಸಾದಿ ದೇವನಿಗೆ ದತ್ತಿ ನೀಡಿದ ಸಂಗತಿಯನ್ನು ತಿಳಿಸುತ್ತದೆ. ಪ್ರಸಾದಿ ದೇವನಿಗೆ ಬಸವಣ್ಣ ಮೊದಲಾದ ಮಹಾಶರಣರು ಆದರ್ಶ ಅಥವಾ ಮಾದರಿಯಾಗಿದ್ದರೆಂದು, ತಿಳಿಸುವುದು ಕವಿ ಉದ್ದೇಶ.
ಮರಡಿಪುರ ಶಾಸನ (E.C., Vol-III, ಮಂಡ್ಯ, ೮೩) : ಇದೊಂದು ದಾನ ಶಾಸನ, ಶರಣದಾಸ ಶೋವನಸಿಂಗ್, ಮಾರೆಯ ನಾಯಕ ಮತ್ತು ಗಾವುಂಡರು ಕೂಡಿ ಕಲಿದೇವರಿಗೆ ದಾನ ನೀಡಿದುದನ್ನು ತಿಳಿಸುತ್ತದೆ. ಇದು ಕ್ರಿ.ಶ. ೧೨೮೦ರ ಹೊಯ್ಸಳ ವೀರಬಲ್ಲಾಳನ ಕಾಲಾವಧಿಯದು.
ಶಾಸನವು ಬಸವಣ್ಣನವರನ್ನು ‘ಸಂಗನ ಬಸವಯ್ಯ’ ಎಂದು ಕರೆದಿದೆ. ‘ಕೂಡಲ ಸಂಗನ ಭಕ್ತನಾದ ಬಸವಯ್ಯ’ ಎಂದು ಹೇಳುವುದು ಕವಿಯ ಆಶಯ. ಅರ್ಜುನವಾಡ, ಚೌಡದಾನಪುರದ ಶಾಸನಗಳಲ್ಲಿ ಕೂಡ ಸಂಗನಬಸವ ಎಂದೇ ಕರೆಯಲಾಗಿದೆ.
ಗುಡಿಹಾಳ ಕುಂಟೋಜಿ ಶಾಸನ (S.I.I., Vol-XV, No. 658) : ಬಾಗೇವಾಡಿಯ ಸಮೀಪದಲ್ಲಿರುವ ಗುಡಿಹಾಳ ಮತ್ತು ಕುಂಟೋಜಿ ಗ್ರಾಮಗಳ ಸೀಮೆಯಲ್ಲಿ ದೊರೆತ ಶಾಸನವಿದು. ಇದು ಸುಮಾರು ೧೪ನೆಯ ಶತಮಾನದ್ದೆಂದು ಲಿಪಿ ಸ್ವರೂಪವನ್ನಾಧರಿಸಿ ಹೇಳಬಹುದು.
[ಶ್ರೀಸಂ] ಗಮನಾಥ ಬಸವರಾಜ
ದೇವಾರ ಮಾಂನ [ನ್ಯ] ಯಿದಕ್ಕೆ ದಾರೋಬ್ಬರು ತಪ್ಪಿದರೆ………….
ಇದಿಷ್ಟು ಶಾಸನದ ಪಠ್ಯ, ಈ ಶಾಸನಶಿಲೆ ಇರುವ ಹೊಲವು ಬಸವಣ್ಣನವರ ಹೆಸರಿನಲ್ಲಿ ಬಿಟ್ಟ ಮಾನ್ಯ ಹೊಲವಾಗಿರಬಹುದು ಎಂಬುದು ಡಾ.ಕಲಬುರ್ಗಿ ಅವರ ಊಹೆ. ಅವರೇ ಸೂಚಿಸುವಂತೆ ಇದು ಬಾಗೇವಾಡಿಯಲ್ಲಿ ಬಸವ (ನಂದಿ) ವಿಗ್ರಹಕ್ಕೆ ನೀಡಲಾದ ದಾನವಾಗಿರುವ ಸಂಭಾವ್ಯವೂ ಇದೆ. ಹಾಗಿದ್ದ ಪಕ್ಷದಲ್ಲಿ ಈ ಶಾಸನವನ್ನು ಈ ಪಟ್ಟಿಯಿಂದ ಕೈ ಬಿಡಬೇಕಾಗುವುದು.
ನಾಗಾಲೋಟ ಶಾಸನ (S.I.I., Vol-XVI, No. 318) : ಆಂಧ್ರಪ್ರದೇಶ ಕರ್ನೂಲ ಜಿಲ್ಲೆಯ ನಂದಿಕೋಟೂರು ತಾಲೂಕಿನ ನಾಗಲೋಟಿ ಗ್ರಾಮದ ಶಾಸನವಿದು. ಇದರ ಕಾಲ ಕ್ರಿ.ಶ. ೧೬೨೪.
ಶ್ರೀಶೈಲ ಸಿಧಾಪುರಂ ಲಾಂಗ್ಗಲೂಟಿ ವೀರಭದ್ರಾನಿ ದೇವುಳ
ಪ್ರಾಕಾರಮಂದು ತೂ(ರ್ಪು)ನ ಗೋಪುರಮುನ್ನು ಆ
ಸಮೀಪಮಂದು ಶಿಲಾ ಮಂಟ್ಟಪ ಮುನ್ನು ಗಟ್ಟಿಂಚಿ
ಕಾಶಿ ವಿಶ್ವೇಶ್ವರುನಿ ಕಲ್ಯಾಣ ಬಸ(ವೇ)ಶ್ವರುನಿ
ಪ್ರ[ತಿ]ಷ್ಟ ಚೇಸಿ . . . –  ಇದು ಶಾಸನದ ಪ್ರಧಾನ ಭಾಗ.
ನಾಗಶೆಟ್ಟಿ ಎಂಬುವನು ನಾಗಲೋಟಿಯ ವೀರಭದ್ರ ದೇವರ ಪ್ರಾಕಾರದ ಮುಂದೆ ಪೂರ್ವದ ಗೋಪುರವನ್ನು ಕಟ್ಟಿಸಿದ ಸಂಗತಿ ಮತ್ತು ಕಾಶಿ ವಿಶ್ವೇಶ್ವರ ಹಾಗೂ ಕಲ್ಯಾಣ ಬಸವೇಶ್ವರರ ಮೂರ್ತಿಗಳನ್ನು ಸ್ಥಾಪಿಸಿದ ವಿಷಯ ಈ ಶಾಸನದಿಂದ ತಿಳಿದುಬರುತ್ತದೆ. ಸ್ಥಾಪಿತಗೊಂಡ ನಂದಿ ವಿಗ್ರಹವನ್ನು ಕಲ್ಯಾಣ ಬಸವೇಶ್ವರನೆಂದು ಭಾವಿಸಿದಂತಿದೆ.
ಜೋಡಿ ದಾಸೇನಹಳ್ಳಿ ಶಾಸನ (E.C., XII, ಮದ್ದಗಿರಿ, ೮): ಕಲ್ಯಾಣದ ಶಿವಶರಣರ ಕುಲದ ಕೆಂಡ ಶಂಕರೇಶ್ವರ ದೇವರ ಗುಣಗಾನವು ಈ ಶಾಸನದ ವಸ್ತುವಾಗಿದೆ. ಇದರ ಕಾಲ ಕ್ರಿ.ಶ. ೧೬೮೬. ಇದರಲ್ಲಿ ಬಸವಣ್ಣನವರನ್ನು ಬಣ್ಣಿಸಿದ ಬಗೆ ವಿಶಿಷ್ಟವಾಗಿದೆ. ವೀರಶೈವ ಪುರಾಣಗಳಲ್ಲಿ ಉಕ್ತವಾಗಿರುವಂತೆ ೧೯೬೦೦೦ ಜಂಗಮರಿಗೆ ದಾಸೋಹ ಸೇವೆ ಮಾಡಿದುದು ಇಲ್ಲಿ ಉಲ್ಲೇಖಿತವಾಗಿದೆ. ಬಸವಣ್ಣನವರನ್ನು “ಕಪ್ಪಟಿಯ ಸಂಗಮೇಶನ ಬಸವ ರಾಜೇಂದ್ರ” ಎಂದು ಬಣ್ಣಿಸಿದುರುವುದೊಂದು ವಿಶೇಷ.
“. . . . ಕಲ್ಯಾಣ ಪಟ್ಟಣಕ್ಕೆ ವಡೆಕರ್ತಿರಾಗಿ ೧೯೬೦೦೦ ಜಂಗಮಕೆ ದಾಸೋಹ ಮಾಡಿ ನಿಚ್ಚ ಪವಾಡದ ಮೆಸರೆದ ಕಪ್ಪಟಿಯ ಸಂಗನ ಬಸವ ರಾಜೇಂದ್ರನು. . .” ಎಂಬುದು ಶಾಸನದ ಪ್ರಧಾನ ಭಾಗವಾಗಿದೆ.
ತ್ರಾಮ ಶಾಸನಗಳು:
ಆನಂದಪುರ ಸಂಸ್ಥಾನ ಪಠದ ತ್ರಾಮ ಶಾಸನ (S.I.I., Vol-XX, No. 650): ಕ್ರಿ.ಶ. ೧೬೬೦ರ ಈ ಶಾಸನದ ಮುಖ್ಯ ಪಠ್ಯ ಭಾಗವು ಹೀಗಿದೆ.
“. . . ಪೂರ್ವ ಕಲ್ಯಾಣ ಪಟ್ಟಣದಲ್ಲಿ ನಿರಂಜನ ಪ್ರಭು ಸ್ವಾಮಿಗಳು ತಮ್ಮ ಶೂನ್ಯ ಸಿಂಹಾಸನಕ್ಕೆ ಮುಂದೆ ವಬ್ಬರ ಯೋಗ್ಯರ ಮಾಡಬೇಕೆಂದು ಚನ್ನಬಸವ ಬಸವೇಶ್ವರ ಮುಂತಾದ ಪ್ರಥಮ ಬಿನ್ನೈಸಿಕೊಂಡದಕ್ಕೆ . . . . .”
ಇಲ್ಲಿ ಬಸವಣ್ಣನವರನ್ನು ಬಸವೇಶ್ವರ ಎಂದು ಕರೆಯಲಾಗಿದೆ. ಪ್ರಮಥರ ಸಾಲಿನಲ್ಲಿ ಬಸವಣ್ಣನವರನ್ನು ಪರಿಗಣನೆ ಮಾಡಿರುವುದು ಗಮನಾರ್ಹ ಅಂಶ.
ಕಾನಕಾನಹಳ್ಳಿ ತಾಮ್ರ ಶಾಸನ–೧: ತೆಲಗು ಭಾಷೆಯಲ್ಲಿರುವ ಈ ಶಾಸನದ ಕಾಲ ಸುಮಾರು ಕ್ರಿ.ಶ.೧೭೦೦. ಬಸವಣ್ಣನವರನ್ನು ಬಸವೇಶ್ವರ ಎಂದು ಕರೆಯಲಾಗಿದೆ.
“ಕಲ್ಯಾಣ ಪಟ್ನಮಂದು ಬಸವೇಶ್ವರ ಸ್ವ(ಸ್ವಾ) ಮಲುವಾರು ನಿರ್ಣಯಂ ಚೇಶಿಂದಿ.” ಎಂಬುದು ಪಠ್ಯದ ಭಾಗ. ಇದರಲ್ಲಿ ಮಡಿವಾಳ ಮಾಚಿದೇವನು ಅಗಸರಿಗೆ ಹಕ್ಕುಗಳನ್ನು ನೀಡಿದುದನ್ನು ದಾಖಲಿಸಲಾಗಿದೆ.
ಕಾಕಕಾನಹಳ್ಳಿ ತ್ರಾಮ ಶಾಸನ –೨: ನಾವಿದರು ಮಲ್ಲಿಗೆ ಹೂವುಗಳನ್ನು ಬಳಸಬಾರದೆಂದು ಹೇಳುತ್ತ “ಕಲ್ಯಾಣದಬ್ಸ(ಬಸ)ವಪ್ಪಾನವರು ಮಾಡಿದ ಶ್ಯಾಸನವೆಂದು ಹೇಳುವರು” ಎಂದು ಸಾರಿದೆ. ಬಸವಣ್ಣನವರು ಮಾಡಿದ ಆಜ್ಞೆ (ಶಾಸನ) ಎಂದು ಹೇಳಿದರೇ ಜನರು ನಿಯಮವನ್ನು ಉಲ್ಲಂಘಿಸಲಾರರು ಎಂಬ ಭಾವನೆ ಇದ್ದುದು ಗೊತ್ತಾಗುತ್ತದೆ. ಬಸವಣ್ಣನವರ ಬಗ್ಗೆ ಜನತೆಯಲ್ಲಿದ್ದ ಪೂಜ್ಯ ಭಾವನೆ ಇಲ್ಲಿ ವ್ಯಕ್ತವಾಗಿದೆ.
ಹೀಗೆ ಈ ಮೇಲಿನ ಶಾಸನಗಳನ್ನು ಅವಲೋಕಿಸಿದಾಗ ಬಸವಣ್ಣನವರ ಮಹಾನ್ ವ್ಯಕ್ತಿತ್ತವದ ರೂಪರೇಷೆಗಳು ಗೋಚರಿಸುತ್ತದೆ. ಶಾಸನಗಳು ಅವರನ್ನು ಬಸವಯ್ಯ, ಸಂಗನ ಬಸವಯ್ಯ, ಬಸವೇಶ್ವರ, ಬಸವರಾಜ, ಬಸವರಾಜದೇವರು, ಸಂಗನಬಸವ, ರಾಜೇಂದ್ರ- ಎಂದೆಲ್ಲ ಪರಿಪರಿಯಾಗಿ ಬಣ್ಣಿಸಿವೆ. ಹಿರಿಯೂರು ಶಾಸನದಲ್ಲಿ ಬಸವಣ್ಣನವರು ತ್ರಿಷಷ್ಠಿ ಪುರಾತನರ ಸಾಲಿಗೆ ಸೇರಿದ್ದಾರೆ. ಚೌಡದಾನಪುರದ ಒಂದು ಶಾಸನವು ಬಸವಣ್ಣನವರನ್ನು ಅವತಾರ ಪುರುಷನೆಂದು ಕರೆದರೆ ಇನ್ನೊಂದು ಅವರ ಜೀವನಾದರ್ಶಗಳನ್ನು ಶಿವದೇವನಂಥವರು ರೂಢಿಸಿಕೊಂಡಿದ್ದರೆಂದು ತಿಳಿಸುತ್ತದೆ. ಕೆಲವು ಶಾಸನಗಳು ಅವರನ್ನು ಸಂಗಮನಾಥ ಪುತ್ರೆನೆಂದೂ ಅವತಾರ ಪುರುಷನೆಂದೂ ಗುಣನಾಗ ಮಾಡಿವೆ. ಜೋಡಿದಾಸೇನ ಹಳ್ಳಿ ಶಾಸನವು ಬಸವಣ್ಣನವರು, ೧೯೬೦೦೦ ಜಂಗಮರ ದಾಸೋಹವನ್ನು ಉಲ್ಲೇಖಿಸಿದರೆ, ನಾಗಲೋಟ ಶಾಸನವು ಅವರಿಗೆ ದೇವರ ಸ್ಥಾನವನ್ನೇ ನೀಡಿದೆ.
ಇವುಗಳಲ್ಲದೇ ಹಲವಾರು ಶಾಸನಗಳಲ್ಲಿ ಬಸವಣ್ಣನವರ ಉಲ್ಲೇಖಗಳು ಕಾಣಿಸಿಕೊಳ್ಳುತ್ತವೆ. ಇವು ಅವರ ಪ್ರಸಿದ್ಧಿಯನ್ನು ಸೂಚಿಸಿತ್ತವೆ. ನಾಡಿನ ತುಂಬೆಲ್ಲ ಅವು ಚದುರಿಕೊಂಡವೆ. ಇದರಿಂದ ಬಸವಣ್ಣನವರ ಘನತೆ ವ್ಯಾಪಕವಾಗಿ ಹರಡಿತ್ತೆಂಬುದು ಸ್ಪಷ್ಟ.

೨.  ಕಲಬುರ್ಗಿ ಎಂ.ಎಂ., ೧೯೭೮, ಶಾಸನಗಳಲ್ಲಿ ಶಿವಶರಣರು
೩.  ಕಲಬುರ್ಗಿ ಎಂ.ಎಂ., ೧೯೭೮, ಬಸವಣ್ಣನವರನ್ನು ಕುರಿತ ಶಾಸನಗಳು
೪.  Desai P.B., 1968, Basaveshvara and his times
ಬಸವನ ಬಾಗೇವಾಡಿ: ೧೧. ಮರಾಠಿ ವಾಙ್ಮಯದಲ್ಲಿ ಬಸವ-ದರ್ಶನ
ಧರ್ಮದ ಆಧಾರದ ಮೇಲೆ ಯಾರೆಲ್ಲಾ ಸಮಾಜಕ್ಕೆ ಪ್ರಬೋಧನೆಯನ್ನು ಮಾಡಿರುವರೋ ಅಂಥ ಸಮಾಜ ಸುಧಾರಕರ ಸಾಲಿನಲ್ಲಿ ಮಹಾತ್ಮ ಬಸವೇಶ್ವರರ ಹೆಸರು ಅಗ್ರಸ್ಥಾನದಲ್ಲಿ ನಿಲ್ಲುತ್ತದೆ. ಸ್ತ್ರೀಮುಕ್ತಿ, ಪದದಲಿತರ (ಶೋಷಿತ) ಸ್ವೀಕಾರ, ಕಾಯಕತ್ವದ ಪುರಸ್ಕಾರ, ವಚನ ಸಾಹಿತ್ಯದ ನಿರ್ಮಿತಿಯೇ ಮೊದಲಾದ ಪುರೋಗಾಮಿ ವಿಷಯಗಳೆಲ್ಲ ಅವರ ವ್ಯಕ್ತಿ ಮತ್ತೆಗೆ ಶೋಭೆ ತಂದುವಾಗಿವೆ. ಕರ್ಮಕಾಂಡ, ಅಂಧಶ್ರದ್ದೆ, ವಿಷಮತೆಯಂಥ ಸಮಾಜ ವಿರೋಧಿ ಅಂಶಗಳ ವಿರುದ್ದ ಅವರು ಬಂಡಾಯದ ಕಹಳೆಯನ್ನು ಮೊಳಗಿಸಿದರು. ತಮಿಳುನಾಡಿನ ಅರವತ್ಮೂರು ನಾಯನ್ಮಾರ ಸಂತರು ನಿರ್ಮಿಸಿದ ಭಕ್ತಿ ವಾಙ್ಮಯದ ಆದರ್ಶವು ಅವರ ಕಣ್ಣೆದುರಿಗಿತ್ತು. ಭಕ್ತಿ ಕ್ಷೇತ್ರದಲ್ಲಿ ಎಲ್ಲರನ್ನೂ ಸಮಾನರೆಂದು ಪರಿಗಣಿಸಲಾಗುತ್ತದೆ. ಆದರೆ ಸಾಮಾಜಿಕ ಕ್ಷೇತ್ರದಲ್ಲಿ ಮಾತ್ರ ಈ ವಿಷಮತೆಯು ಏಕೆ? ಈ ಪ್ರಶ್ನೆಗೆ ಅವರು ಹರಳಯ್ಯ-ಮಧುವರಸರ ಮಗ-ಮಗಳ ವಿವಾಹಕ್ಕೆ ಮಾನ್ಯತೆ ನೀಡುವುದರ ಮೂಲಕ ಉತ್ತರಿಸಿದರು. ಅದರ ಮೂಲಕವೇ ಕಲ್ಯಾಣ ಕ್ರಾಂತಿಯು ಹುಟ್ಟಿಕೊಂಡಿತು. ಸಂಪ್ರದಾಯಸ್ಥರು ಹೊತ್ತಿಸಿದ ಬೆಂಕಿಯಿಂದಾಗಿ ಶಿವಶರಣರೆಲ್ಲ ವಚನ ಸಾಹಿತ್ಯವನ್ನು ಎತ್ತಿಕೊಂಡು ಓಡಿ ಹೋಗಬೇಕಾಯಿತು. ಹೀಗೆ ಉಂಟಾದ ಘಟನೆಗಳನ್ನು ವಿಷಣ್ಣ ಮನೋಭಾವದಿಂದ ನೋಡಿದ ಬಸವೇಶ್ವರರು ಕೊನೆಗೆ ಜಲಸಮಾಧಿ ಹೊಂದಿದರು. ಇಂದಿನ ಮಹಾರಾಷ್ಟ್ರದ ಸೀಮೆಗೆ ಅಂಟಿಕೊಂಡಿರುವ ಪ್ರದೇಶದಲ್ಲಿ ಎಂಟು ಶತಮಾನಗಳ ಹಿಂದೆ ಘಟಿಸಿದ ಈ ಘಟನೆಯನ್ನು ಮುಂದಿಟ್ಟುಕೊಂಡೇ ಮಹಾರಾಷ್ಟ್ರದಲ್ಲಿನ ಸಂತರು ಅತ್ಯಂತ ಎಚ್ಚರಿಕೆಯಿಂದ ಧಾರ್ಮಿಕ ಪಥದಲ್ಲಿ ಹೆಜ್ಜೆ ಹಾಕಿದರು. ಅವರು ಜಾತಿ ಕುಲದ ವಿಚಾರಗಳು ಅಪ್ರಮಾಣವೆಂದು ಒಪ್ಪಿದರು. ಅದರಲ್ಲಿ ಸಮಾನತೆಯನ್ನು ಸಾಧಿಸಲು ಕೇವಲ ಭಕ್ತಿ ಕ್ಷೇತ್ರಕ್ಕೆ ಮಾತ್ರವೇ ಸೀಮಿತಗೊಳಿಸಿಕೊಂಡರು.
ಇತ್ತೀಚೆಗೆ ಅಂದರೆ ೧೯೬೦ರ ಹೊತ್ತಿಗೆ ಕರ್ನಾಟಕ ಮಹಾರಾಷ್ಟ್ರ ಸೀಮಾ ಗಡಿರೇಖೆಯು ನಿರ್ಧರಿತವಾಯಿತು. ಆದರೆ ಅದಕ್ಕಿಂತ ಮೊದಲು ಈ ಭೂ ಪ್ರದೇಶವು ಒಂದೇ ಆಗಿತ್ತು. ಒಬ್ಬನೇ ರಾಜನ ಆಳ್ವಿಕೆಯಡಿಯಲ್ಲಿ ಇತ್ತು. ಇಂದಿನ ಮಹಾರಾಷ್ಟ್ರದ ಮಂಗಳವೇಡೆ ಎಂಬ ಊರಿನಲ್ಲಿ ಬಸವೇಶ್ವರರು ೨೧ ವರ್ಷ ವಾಸ್ತವ್ಯ ಮಾಡಿದ್ದರು. ಜಾತಿಭೇದಾತೀತವಾದ ಸಮಾಜ ನಿರ್ಮಾಣದ ವಿಚಾರವು ಅವರ ಮನಸ್ಸಿನಲ್ಲಿ ಬೇರೂರಿದ್ದು ಇಲ್ಲಿಯೇ ಇರಬೇಕು. ಬಸವೇಶ್ವರರ ಹೊಸ ವಿಚಾರಗಳು ಮತ್ತು ವಚನ ಸಾಹಿತ್ಯ ಕರ್ನಾಟಕದಲ್ಲಿ ಹೆಚ್ಚು ಪ್ರಚಲಿತವಾಗಿವೆ ಎಂಬುದು ನಿಜ, ಆದರೆ ಬಸವೇಶ್ವರರ  ಮೊದಲ ಜಯಂತಿ ಮಾತ್ರ ಮಹಾರಾಷ್ಟ್ರದ ಅಮರಾವತಿಯಲ್ಲಿ ಆಚರಿಸಲ್ಪಟ್ಟಿತು. ಕರ್ನಾಟಕದಿಂದ ಬಂದ ಶಂಕರ ಮೃಗೇಂದ್ರ ಸ್ವಾಮಿಯವರ ಪ್ರೇರಣೆಯಿಂದ ದೇ. ಭ.ನಾ.ರಾ. ಭಾಮಣ ಗಾಂವಕರ ಅವರ ನೇತೃತ್ವದಲ್ಲಿ ಲೋಕಮಾನ್ಯ ತಿಲಕರ ಅನುಯಾಯಿಗಳಾದ ದಾದಾ ಸಾಹೇಬ ಖಾಪಡೆ ಅವರ ಅಮೃತ ಹಸ್ತದಿಂದ ದಿನಾಂಕ ೧ನೆಯ ಮೇ ೧೯೧೦ರಂದು ಉದ್ಘಾಟಿಸಲ್ಪಟ್ಟಿತು. ಹೀಗೆ ದೇಶದಲ್ಲಿ ಬಸವೇಶ್ವರ ಮೊದಲ ಜಯಂತಿಯನ್ನು ಆಚರಿಸಿದ ಕೀರ್ತಿಯನ್ನು ಮಹಾರಾಷ್ಟ್ರವು ಪಡೆದುಕೊಂಡಿದೆ ಎಂಬುದು ಮುಖ್ಯ ಸಂಗತಿ.
ಬಸವೇಶ್ವರರಿಗೆ ಸಂಬಂಧಿಸಿದಂತೆ ಮರಾಠಿಯಲ್ಲಿ ವಿಪುಲ ಪ್ರಮಾಣದಲ್ಲಿ ಸಾಹಿತ್ಯ ರಚನೆಯಾಗಿದೆ. ಕಾವ್ಯ, ಗದ್ದ, ವ್ಯಕ್ತಿಚಿತ್ರ ಮತ್ತು ಅವರ ವಚನಗಳ ಭಾವನುವಾದ ಮೊದಲಾದ ರೂಪಗಳಲ್ಲಿ ಈ ಸಾಹಿತ್ಯವನ್ನು ವಿಂಗಡಿಸಬಹುದಾಗಿದೆ. ಈ ವಾಙ್ಮಯದ ಬಗ್ಗೆ ಸಮಗ್ರವಾಗಿ ವಿಚಾರ ಮಾಡುವುದು ಸದ್ಯೆ ಸಾಧ್ಯವಿಲ್ಲದಿದ್ದರೂ ಕೆಲವಾರು ಮುಖ್ಯ ಕೃತಿಗಳ ಪರಿಚಯವನ್ನು ಇಲ್ಲಿ ಮಾಡಿಕೊಡವಾಗುವುದು.
ಪದ್ಯಗ್ರಂಥಗಳು:
ಬಸವಪುರಾಣ (ಶಿವದಾಸ), ಬಸವ ಪುರಾಣ (ಶಂಭು ತುಕಾರಾಮ), ಬಸವಗೀತೆ ಪುರಾಣ (ಮೋಗಲೇವಾರ), ಬಸವೇಶ್ವರಾಖ್ಯಾನ (ಪಂಚಾಕ್ಷರಿ ಸ್ವಾಮಿ), ಬಸವೇಶ್ವರ ಸ್ತೋತ್ರ (ಶಂಕರ ಮೃಗೇಂದ್ರ)- ಹೀಗೆ ಬೇರೆ ಬೇರೆ ಕವಿಗಳು ಬಸವೇಶ್ವರರ ಚರಿತ್ರೆಯ ಮೇಲೆ ಕಾವ್ಯಗಳನ್ನು ರಚಿಸಿದ್ದಾರೆ. ಈ ಕಾವ್ಯಗಳಿಗೆ ಮೂಲ ಆಧಾರ ಸಂಸ್ಕೃತ ಮತ್ತು ಕನ್ನಡ ಭಾಷೆಯ ಕೃತಿಗಳೇ ಆಗಿವೆ.
೧. ಬಸವ ಪುರಾಣ: ಶಿವದಾಸ ಎಂಬ ಅಂಕಿತ ನಾಮವುಳ್ಳ ಈ ಸಂತ ಕವಿಯ ಸುಮಾರು ಎರಡು ನೂರು ವರ್ಷಗಳ ಹಿಂದೆ ಅಂದರೆ ಕ್ರಿ.ಶ. ೧೮೧೯ರಲ್ಲಿ ಈ ಕಾವ್ಯವನ್ನು ರಚಿಸಿರುವನು. ಸೊಲ್ಲಾಪುರದ ಸಿದ್ಧೇಶ್ವರ ಮಂದಿರದಲ್ಲಿ ಈ ಓವಿಬದ್ಧ ಕಾವ್ಯವು ರಚಿತವಾಯಿತು. ಪಾಲ್ಕುರಿಕೆ ಸೋಮನಾಥ, ಭೀಮಕವಿ, ಶಂಕರಾರಾಧ್ಯ ಮತ್ತು ಯೇಲಂದರ ಷಡಕ್ಷಯಸ್ವಾಮಿ ಎಂಬ ಈ ನಾಲ್ವರು ಪೂರ್ವದ ಬಸವ ಚರಿತ್ರಕಾರರನ್ನು ಕವಿಯು ಆರಂಭದಲ್ಲಿಯೇ ಸ್ಮರಿಸಿದ್ದಾನೆ. ಆದರೆ ತನ್ನ ಕಾವ್ಯ ರಚನೆಗಾಗಿ ಸಂಸ್ಕೃತ ಬಸವ ಪುರಾಣವನ್ನು ಆಧರಿಸಿದ್ದಾನೆ. ತನ್ನ ಕಾವ್ಯ ರಚನೆಯ ನಿರ್ಮಾಣದ ಪ್ರೇರಣೆಯನ್ನು ಸ್ಪಷ್ಟಪಡಿಸುವಾಗ ಆತ ಹೀಗೆ ಹೇಳಿದ್ದಾನೆ.
ತೇ ಅಸತೇ ಸಂಸ್ಕೃತ ಪುರಾಣ | ಕಾ ಹೇ ಪ್ರಾಕೃತ ಕೇಲೇ ಕಥನ |
ತರೀ ತೀ ಭಾಷಾ ಗೀರ್ವಾಣ | ಭೋಧ ಹೋಣೆ ಕಠಿಣ ಕೀ || ೧.೧೦೩
ಆತಾ ಹಾ ಮಹಾರಾಷ್ಟ್ರದೇಶ ಪಾವನ | ವ್ಹಾವಾ ಮಣೋನಿ ಹೇ ಪುರಾಣ |
ಮೀ ಆರಂಭಿತೋ ಆಣಿ ಮಾಝೇಹೀ ಕಲ್ಯಾಣ | ಹೋಯೀಲ
ಜಾಣ ಅನಾಯಾಸೇ || ೧.೧೦೮
(ಅದು ಆಗಿನ ಸಂಸ್ಕೃತ ಪುರಾಣ | ಏಕೆ ಈ ಪ್ರಾಕೃತ ಮಾಡಿಹನು ಕಥನ |
ಆಗಿರಲು ಆ ಭಾಷೆಯು ಗೀರ್ವಾಣ | ತಿಳಿಯುವುದು ಆಗಿರಲು ಕಠಿಣ || ೧.೧೦೩
ಇನ್ನೀಗ ಮಹಾರಾಷ್ಟ್ರ ದೇಶವಿದು ಪಾವನ | ಆಗಬೇಕೆಂದು ಈ ಪುರಾಣ |
ಆರಂಭಿಸಿಹೆ ನಾನು ಮತ್ತು ನನ್ನದೂ ಕಲ್ಯಾಣ | ಆಗುವುದು ಅನಾಯಾಸದೊಳೆ ತಿಳಿಯರೀ || ೧.೧೦೮)
ಮರಾಠಿ ಭಾಷಿಕರಿಗೆ ಬಸವ ಚರಿತ್ರೆಯನ್ನು ಪರಿಚಯಿಸಿ ಕೊಡುವುದೇ ಆತನ ಮುಖ್ಯ ಉದ್ದೇಶವಾಗಿದೆ. ಸೊಲ್ಲಾಪುರದಲ್ಲಿನ ಶ್ರೀ ಸಿದ್ಧೇಶ್ವರ ಮಂದಿರದಲ್ಲಿ ಈ ಕಾವ್ಯವನ್ನು ರಚಿಸುವುದಾಗಿ ಕೊನೆಯ ಅಧ್ಯಾಯದಲ್ಲಿ ಆತ ಸ್ಪಷ್ಟವಾಗಿ ಉಲ್ಲೇಖಿಸಿದ್ದಾನೆ. ಈ ಕಾವ್ಯದಲ್ಲಿ ಒಟ್ಟು ೪೩ ಅಧ್ಯಾಯಗಳಿದ್ದು, ಒಟ್ಟು ೨೩೪೫ ಓವಿಗಳಿವೆ (ಓವಿ ಛಂದಸ್ಸು ಮರಾಠಿಯಲ್ಲಿನ ಒಂದು ಪ್ರಮುಖ ಛಂದೋ ಪ್ರಕಾರ. ದ್ವಿಪಾದಿಯಾಗಿರುವ ಇದು ಜನಪದ ಸ್ವರೂಪದ್ದು). ಶಿವದಾಸನ ಶೈಲಿಯು ಅಲಂಕಾರ ಪ್ರಚುರವಾದುದಾಗಿದ್ದು, ಗಂಭೀರ ಪ್ರವಾಹ ಸ್ವರೂಪಿಯಾಗಿದೆ. (ಇದೇ ಶಿವದಾಸನು ರಾಘವಾಂಕನ ‘ಸಿದ್ಧಾರಾಮಚಾರಿತ್ರ್ಯ’ ಎಂಬ ಕಾವ್ಯವನ್ನು ಮರಾಠಿ ಭಾಷೆಯಲ್ಲಿ ‘ಸಿದ್ಧೇಶ್ವರ ಪುರಾಣ’ ಎಂಬ ಹೆಸರಿನಲ್ಲಿ ಅನುವಾದ ಮಾಡಿದ್ದಾನೆ.)
೨. ಬಸವ ಪುರಾಣ : ಹಿಂದೆ ನಿಜಾಮ ಆಳ್ವಿಕೆಗೆ ಒಳಪಟ್ಟಿದ ಕಾಟಗಾಂವ್ (ಈಗ ಜಿ.ಸೊಲ್ಲಾಪುರ) ಎಂಬ ಊರಿನ ರಹವಾಸಿಯಾಗಿದ್ದ ಶಂಭು ತುಕಾರಾಮ ಆವಟೆ ಎಂಬ ಕವಿಯು ಶಕ ೧೮೩೯ (ಕ್ರಿ.ಶ. ೧೯೧೭)ರಲ್ಲಿ ಮರಾಠಿಯ ಓವಿ ಛಂದಸ್ಸಿನಲ್ಲಿ ಬಸವ ಪುರಾಣವನ್ನು ರಚಿಸಿದ್ದಾನೆ. ೪೩ ಅಧ್ಯಾಯಗಳು ಮತ್ತು ೯೦೫೫ ಓವಿಗಳುಳ್ಳ ಈ ಗ್ರಂಥಕ್ಕೆ ಆಗಸ್ತೀ- ಷಡಾನನ ಅವರ ಮುನ್ನುಡಿಯು ಸೇರಿಕೊಂಡಿದೆ. ಈ ಕವಿಯೂ ಸಹ ತನ್ನ ರಚನೆಗಾಗಿ ಸಂಸ್ಕೃತ ಬಸವ ಪುರಾಣವನ್ನೇ ಆಧರಿಸಿದ್ದಾನೆ. ವೀರಶೈವ ಮತವನ್ನು ಸಮಾಚಾಭಿಮುಖಿಗೊಳಿಸಿ ಅದಕ್ಕೆ ಪುನಃ ಪ್ರತಿಷ್ಠೆಯನ್ನು ಪ್ರಾಪ್ತಗೊಳಿಸಿ ಕೊಡುವ ದಿಶೆಯಲ್ಲಿ ಬಸವೇಶ್ವರರ ವ್ಯಕ್ತಿತ್ವ ಮತ್ತು ಅನ್ಯ ಶಿವಶರಣರ ಭಕ್ತಿಕಥೆಗಳೂ ಇಲ್ಲಿ ಚಿತ್ರಿತವಾಗಿವೆ. ‘ಶಿವಮಾರ್ಗಕ್ಕೆ ದುಷ್ಯಾಲ ಪ್ರಾಪ್ತವಾಗಿದೆ’ ಎಂಬುದಾಗಿ ನಾರದನು ತಕರಾರು ತೆಗೆದುಕೊಂಡು ಶಿವನಲ್ಲಿಗೆ ಬರುತ್ತಾನೆ. ಆಗ ಶಿವನು ನಂದಿಗೆ.
ಹೇ ಸುಮುಖಾ ನಂದಿಕೇಶಾ | ಜಈ ಜಈ ಪಾವೇ ಧರ್ಮ ಹ್ರಾಸಾ |
ತಈ ತಈ ಘೇಶೀ ಅವತಾರ ಐಸಾ | ಓಘ ಆಹೇ ಸುಜಾಣಾ || ೨.೪೩
ಯಾಹೀವೇಳೀ ಅವತಾರ ಘೇಈ | ವೇದವಚನ ಮಾನ ದೇ ಈ
ಪವಿತ್ರ ಧರ್ಮ ಲವಲಾಹೀ | ಸ್ಥಾಪೀ ಭಾಷಾ ಸುಜಾಣಾ || ೨.೪೪
(ಹೇ ಸುಮುಖಾ ನಂದಿಕೇಶ | ಯಾವಾಗ ಯಾವಗೆಲ್ಲಾ ಬರುವುದೋ ಧರ್ಮಕ್ಕೆ ಹ್ರಾಸ |
ಆವಾಗಲೆಲ್ಲ ಎತ್ತುವೆ ಅವತಾರವನಿಂತು | ಅಗತ್ಯವು ಈಗ ಸುಜಾಣಾ |
ಈ ಹೊತ್ತಿನಲ್ಲಿ ಎತ್ತುವುದು ಅವತಾರ | ವೇದವಚನಗಳೆಲ್ಲ ಮಾಡಿವೆ ಮಾನ್ಯ |
ಪವಿತ್ರ ಧರ್ಮವನು | ಸಂಸ್ಥಾಪಿಸುವುದು ನೀನು ಸುಜಾಣಾ ||)
ಎಂಬುದಾಗಿ ಆಜ್ಞೆ ಮಾಡುತ್ತಾನೆ. ಅದರಂತೆ ನಂದಿಯು ಮಾದಾಂಬೆಯ ಉದರದಲ್ಲಿ ಬಸವಣ್ಣನ ರೂಪದಲ್ಲಿ ಜನುಮವೆತ್ತುತ್ತಾನೆ. ಈ ಗ್ರಂಥದಲ್ಲಿನ ಆಶಯವೂ ಶಿವದಾಸ ಕೃತ ಬಸವ ಪುರಾಣದ ಹಾಗೆಯೇ ಇದೆ.
೩. ಬಸವೇಶ್ವರಾಖ್ಯಾನ : ನಾಗಪುರದ ಪೆಂಟಯ್ಯಸ್ವಾಮಿ ಪಲ್ಲೇಕಾರ ಉರುಫ್ ಪಂಚಾಕ್ಷರಿ ಸ್ವಾಮಿ (ಕ್ರಿ.ಶ. ೧೮೬೯-೧೯೩೩) ಎಂಬುವವರು ಕ್ರಿ.ಶ. ೧೯೧೫ರ ಅಸುಪಾಸಿನಲ್ಲಿ ಬಸವೇಶ್ವರಾಖ್ಯಾನ ಎಂಬ ವೃತ್ತಬದ್ಧ ಕಾವ್ಯವನ್ನು ರಚನೆ ಮಾಡಿದ್ದಾರೆ. ೧೧ ಅಧ್ಯಾಯ ಮತ್ತು ಕೇವಲ ೪೧೦ ಓವಿಗಳಿರುವಂಥ ಚಿಕ್ಕ ಕೃತಿಯಿದು. ಬಸವ ಜನ್ಮ, ಮುಂಜಿ, ವಿವಾಹ, ರಾಜ್ಯಾಡಳಿತ, ಬಸವಲೀಲೆ, ಪ್ರಭುದೇವ-ವರಪ್ರಧಾನ, ಬಸವ ಮಹಾತ್ಮೆ, ಅನುಭವ-ಮಂಟಪ ಮತ್ತು ಮಹಾದೇವಿಯ ಕಥೆ, ಹರಳಯ್ಯ ಚರಿತ್ರೆ, ಪ್ರಧಾನಮಂತ್ರಿ ಪದತ್ಯಾಗ, ಬಿಜ್ಜಳ ವಧೆ ಮತ್ತು ಶಿವೈಕ್ಯತೆ ಇಷ್ಟು ಕಥಾ ಭಾಗವು ಇದರಲ್ಲಿ ಬಂದಿದೆ.
ವೀರಶೈವಾಂಚೀ ಇಚ್ಛಾ ಮ್ಹಣೂನ | ಬಸವಗೀತೆ ಪುರಾಣ ಲೇಖನ |
ಭಾಷ್ಯಕಾರಾಂನಾ ಸಾಕ್ಷೀ ಠೇವೂನ | ಬೋಲಲೀ ವಾಣಿ || ೧.೧೫
(ವೀರಶೈವರ ಇಚ್ಛೆಯಾಗಿ | ಬಸವಗೀತ ಪುರಾಣವನು |
ಭಾಷ್ಯಕಾರನ ಸಾಕ್ಷಿಯಾಗಿ | ನುಡಿದಿಹೆನು ಮಾತನು ||)
ಎಂಬುದಾಗಿ ತನ್ನ ಕಾವ್ಯ ರಚನೆಯ ಉದ್ದೇಶವನ್ನು ಕವಿಯು ಸ್ಪಷ್ಟಪಡಿಸಿದ್ದಾನೆ.
ಅಲ್ಲ-ಮಧುಪಾನ (ಹರಳಯ್ಯ –ಮಧುವರಸ)\ ಹತ್ಯೆಯ ನಂತರದ ವರ್ಣನೆಯನ್ನು ಕವಿಯು ವಿಶಿಷ್ಟವಾಗಿ ಮಾಡಿರುವುದನ್ನು ಗಮನಿಸಬಹುದು.
ವಸುಂಧರೇಲಾ ಆಶ್ರೂ ಆಲೇ | ಆಕಾಶ ಫಾಟೂ ಲಾಗಲೇ |
ಮೇಘ ಗರ್ಜಿತ ಚಾಲಲೇ | ದಶದಿಶಾನೀ || ೧೦.೬
ಶೂರಾಂಚೇ ಶೌರ್ಯ ಖಚಲೇ | ವೀರಾಂಚೇ ಧೈರ್ಯ ಭಂಗಲೇ
ಯೋಗೀಚ ಹೃದಯ ಛೇದಲೇ | ದುಃಖ ಕತಾ || ೧೦.೧೮
ಆಚಾರಾಂಚೇ ಸಾಗರ | ವಿಚಾರಾಂಚೇ ಆಗರ ||
ಸಮಾಚಾರಾಂಚೇ ನಗರ | ಉಧ್ವಸ ಝೂಲೇ || ೧೦.೨೧
(ವಸುಂಧರೆಯು ಅಶ್ರುಗೊಂಡಳು | ಆಗಸ ಹರಿಯಲಾರಂಭಿಸಿತು |
ಮೇಘವು ಗರ್ಜಸುತ ಸಾಗಿತು | ದಶದಿಕ್ಕುಗಳಲ್ಲಿ ||
ಶೂರರೊಳಗಿನ ಶೌರ್ಯವು ಇಂಗಿತು | ವೀರರೊಳಗಿನ ಧೈರ್ಯ ಭಂಗಗೊಂಡಿತು|
ಯೋಗಿಗಳ ಹೃದಯವು ಛೇದಗೊಂಡಿತು | ದುಃಖಿಸುತಲಿ ||
ಆಚಾರಗಳ ಸಾಗರ | ವಿಚಾರಗಳ ಆಗರ|
ಸಮಾಚಾರಗಳ ನಗರ | ನಾಶವಾಯಿತು ||)
ಬಿಡಿ ಬಿಡಿ ರಚನೆಗಳು :
ಬಸವೇಶ್ವರರ ಮೇಲೆ ಮರಾಠಿಯಲ್ಲಿ ಸ್ತೋತ್ರ ಅಭಂಗಗಳು, ಕಥನಾತ್ಮಕ ಅಭಂಗಗಳು, ಭಕ್ತಿ ಹಾಡುಗಳು, ಶೋಕ್ಲಗಳು, ಗೀತೆಗಳು ಈ ಮುಂತಾದ ವಿವಿಧ ಬಗೆಗಳಲ್ಲಿ ಬಿಡಿ ಬಿಡಿ ರಚನೆಗಳು ಆಗಿರುವುದು ಕಂಡುಬರುತ್ತದೆ. ‘ಬಸವೇಶ್ವರ ವಿಷಯವಾಗಿನ ಮರಾಠಿ ವಾಙ್ಮಯ’ ಎಂಬುದು ಈ ಸ್ವಾತಂತ್ರ ಪ್ರಬಂಧದ ವಿಷಯವಾಗಿದೆ. ಹಾಗಾಗಿ ಇಲ್ಲಿ ಅಂಥ ಮಾದರಿಯೊಂದನ್ನು ಉಲ್ಲೇಖಿಸುವುದೆಂದು ಭಾವಿಸಿ ನಿದರ್ಶನಕ್ಕೆ ಕೆಲವನ್ನು ನೀಡಲಾಗಿದೆ.
೧. ಸ್ತೋತ್ರ : ಬಸವೇಶ್ವರರ ಮೇಲೆ ಹಲವಾರು ಕವಿಗಳು ಸ್ತೋತ್ರಗಳನ್ನು ರಚಿಸಿದ್ದಾರೆ. ಅವರಲ್ಲಿ ಒಬ್ಬ ಪ್ರಮುಖ ಸ್ತೋತ್ರಕಾರರೆಂದರೆ ಅಮರಾವತಿಯ ಶಂಕರ ಮೃಗೇಂದ್ರಸ್ವಾಮಿ (ಮರಣ ೧೯೨೨). ಇವರು ಸುಮಾರು ೪೩ ಓವಿಗಳಲ್ಲಿ ಬಸವೇಶ್ವರ ಸ್ತೋತ್ರಗಳನ್ನು ಹಾಡಿದ್ದಾರೆ. ೭ನೆಯ ೧೯೧೦ರಂದು ಈ ಸ್ತೋತ್ರಗಳು ಪ್ರಕಟವಾದವು. ‘ಬಸವ ಪಾಹಿಮಾಂ’ ಎಂಬ ಪಾಲುಪದವೆಂಬ ಒಂದು ಓವಿಯಲ್ಲಿ ಹೀಗೆ ಪ್ರಾರ್ಥಿಸಿದ್ದಾರೆ.
ಮ್ಹಣೇ ದುಷ್ಟಾ, ಪಾಪಿ ನಷ್ಟಾ | ಶೈವದ್ರೋಹೀ ಕ್ರಿಯಾ ಭ್ರಷ್ಟಾ |
ಮೃತ್ಯುಲೋಕೀ ಜನ್ಮಕಷ್ಟಾ | ಬಸವ ಪಾಹಿಮಾಂ  || ೬ ||
ಸಹಸ್ರಶಾಸ್ತ್ರೀ ಏಕ ಝೂಲೇ | ವ್ಯಾಸೀ ವಾದಯುದ್ಧ ಕೇಲೇ ||
ಬ್ರಹ್ಮಸೂತ್ರ ನಿಷೇಧಿಲೇ | ಬಸವ ಪಾಹಿಮಾಂ  || ೨೨ ||
ಕರೂನ ಬೌದ್ಧಮಾರ್ಗ ಖಂಡ | ಲಿಂಗಧಾರೀ ಮತ ಪ್ರಚಂಡ |
ಸ್ಥಾಪಿಲೇ ಉಡವೋನಿ ಬಂಡ | ಬಸವ ಪಾಹಿಮಾಮಾಂ  | |೩೨ |
(ನುಡಿದರೆ ದುಷ್ಟನೆಂದಾ ಪಾಪಿಯು ನಷ್ಟಾ | ಶೈವ ದ್ರೋಹಿಯವನು ಕ್ರಿಯಾ ಭ್ರಷ್ಟಾ |
ಮೃತ್ಯುಲೋಕದೊಳು ಜನುಮವಿದು ಕಷ್ಟ | ಬಸವ ಶರಣು (ಪಾಹಿಮಾಂ) ||
ಸಹಸ್ರ ಶಾಸ್ತ್ರಗಳು ಏಕತ್ರಗೊಂಡವು | ಚತುರದಿಂ ವಾದಯುದ್ಧ ಮಾಡುತಲಿ |
ಬ್ರಹ್ಮಸೂತ್ರವ ನಿಷೇಧಿಸಿದರು | ಬಸವ ಶರಣು ||
ಬುದ್ದಿಮಾರ್ಗವ ಖಂಡಿಸುತಲಿ | ಬೆಳೆದುದು ಲಿಂಗಾರಿ ಮತವು ಪ್ರಚಂಡ |
ಸ್ಥಾಪಿಸಿದರು ಹಾರಿಸಿ ಬಂಡಾಯ | ಬಸವ ಶರಣು ||)
ಬಸವೇಶ್ವರರ ಮೇಲೆ ಕೇವಲ ಸ್ತುತಿಪರ ಅಭಂಗಗಳನ್ನಷ್ಟೇ ಬರೆದು ಲಕ್ಷ್ಮಣ ಮಹಾರಾಜರು ಸುಮ್ಮನಾಗಲಿಲ್ಲ. ಬಸವ ಪುರಾಣದಲ್ಲಿನ ಶರಣರ ಕಥೆಗಳ ಮೇಲೆಯೂ ಮರಾಠಿಯಲ್ಲಿ ಅಭಂಗಗಳನ್ನು ರಚಿಸಿದ್ದಾರೆ. ಬಿಜ್ಜ ಮಹಾದೇವಿ, ರುದ್ರ ಪಶುಪತಿ, ಶಿವಭಕ್ತೆ ಬಾಲಿಕಾ, ಧನಗರ (ಕುರುಬ) ಪುತ್ರ ಇತ್ಯಾದಿಯಾಗಿ ಬಸವಪುರಾಣದೊಳಗಿನ ಶಿವಭಕ್ತರ ಕಥೆಗಳ ಮೇಲೆ ಅವರು ಅನೇಕ ಅಭಂಗಗಳನ್ನು ರಚಿಸಿ ರಂಜಿಸುವಂತೆ ಮಾಡಿದ್ದಾರೆ. ಕಥನದ ಕೊನೆಯಲ್ಲಿ ‘ಬಸವಪುರಾಣದಲ್ಲಿ ಈ ಚರಿತ್ರೆ ಇದೆ |’, ಬಸವ ಪುರಾಣದಲ್ಲಿ ಈ ಕಥೆ ಇದೆ |’, ‘ಬಸವ ಪುರಾಣದೊಳು ಈ ಚರಿತ್ರವು ಸುರಸ |’ ಎಂದು ಬಸವಪುರಾಣವನ್ನು ಉಲ್ಲೇಖಿಸಿದ್ದಾರೆ.
ಇದಲ್ಲದೆ ಬಸವಲಿಂಗ ಸ್ವಾಮಿಯವರು ಮಹಾತ್ಮಾ ಬಸವೇಶ್ವರ ಜನ್ಮದ ಅಭಂಗ; ಗುರುದಾಸರ ಬಸವಪಾಠ ಇತ್ಯಾದಿ ವಾಙ್ಮಯವೂ ಸಹ ಪ್ರಕಟಿತಗೊಂಡಿವೆ.
೨. ತೊಟ್ಟಿಲು: ಬಸವೇಶ್ವರರ ಮೇಲೆ ಮರಾಠಿಯಲ್ಲಿ ಹಲವಾರು ತೊಟ್ಟಿಲು ಗೀತೆಗಳನ್ನೂ ಬರೆದಿದ್ದಾರೆ. ಕೊಲ್ಹಾಪುರ ಜಿಲ್ಲೆಯಲ್ಲಿನ ಕಾಗಲ ಎಂಬ ಊರಿನ ಅಪ್ಪಾರಾವ್ ಧುಂಡೀರಾಜ ಮುರತುಲೆ ಉರುಫ್ ಕವಿ ಸುಮಂತ (ಕ್ರಿ.ಶ. ೧೮೮೧-೧೯೩೯) ಅವರು ಒಂದು ತೊಟ್ಟಿಲು ಗೀತೆಯನ್ನು ರಚಿಸಿರುವರು. ಉದಾಹರಣೆಗಾಗಿ ಅದನ್ನು ನೋಡಬಹುದು:
ಶ್ರೀನಂದೀಶ್ವರ ಅವತಾರಾ | ಜೋ ಜೋ ಜೋ ಬಸವ ಕುಮಾರ  || ಪ ||
ವೇದಾಂತೆ ವಾಖಣಿಯಲೀ | ಜೀ ವೀರಶೈವ ಮಹತಿ |
ತಿಜ ಕಾಳಗತೀನೆ ಆಲೀ | ಮೃತ ಕಳಾ ಛಳಾನೆ ಜಗತೀ |
ನಿದ್ರೇಚಾ ಅಮಲ ಚಡಲಾ | ಜನ ಅವನತ ಘೋರತ ಪಡಲಾ |
ತುಜಚಿ ಮಾತ್ರ ಜಾಗರ ಘಡಲಾ | ಲಿಂಗಾಯತ ಧರ್ಮದ್ವಾರಾ ||
ಬಾಳಾ ಜೋ ಜೋ ರೇ ಬಸವಕುಮಾರ ||
(ಶ್ರೀನಂದೀಶ್ವರ ಅವತಾರಿ | ಜೋ ಜೋ ಜೋ ಬಸವ ಕುಮಾರಾ ||ಪ ||
ವೇದಂಗಳು ಸ್ತುತಿಸಿಹವು | ಈ ವೀರಶೈವ ಮಹತಿಯನು |
ಆತನ ಕಾಲಗತಿಯಿಂದ ಬಂದಿತು | ಮೃತಕಳೆಯೂ ಛಲದಿಂದ ಬದುಕಿತು |
ಕರ್ಮವ ನುಂಗಿತು ಜ್ಞಾನ | ತಮವು ಸೇರಿತು ತೇಜಭವದೊಳು |
ನಿದ್ದೆಯ ಅಮಲು ಏರಿತು | ಜನರು ಅವನತಿಯ ಘೋರದೊಳು ಬಿದ್ದರು |
ನಿನ್ನಿಂದ ಮಾತ್ರ ಜಾಗೃತಿ ಬಂದಿತು | ಲಿಂಗಾಯತ ಧರ್ಮ ದ್ವಾರದಿಂದ |
ಮಗು ಜೋ ಜೋ ಬಸವಕುಮಾರ ||)
ಅನಂತರ ಹಿಂಗುಲೀಪುರದ ಮಾದಿರಾಜ-ಮಾದಾಂಬೆಯ ಉದರದೊಳು ಜನ್ಮವೆತ್ತಿದ್ದು, ಶಿವದೀಕ್ಷೆ, ಶೈವಮತ ಪ್ರಚಾರ, ಗಂಗಾಂಬೆಯೊಂದಿಗೆ ವಿವಾಹ, ಬಿಜ್ಜಳನಿಗೆ ಜ್ಞಾನದಾನ ಮುಂತಾದ ಪ್ರಸಂಗಗಳನ್ನು ವಿಶಿಷ್ಟವಾಗಿ ವರ್ಣನೆ ಮಾಡಲಾಗಿದೆ.
ತ್ಯಾ ವೀರಶೈವ ಧರ್ಮಾಚೇ | ಹೇ ಸುಧಾಸಾರ ಸೇವಾವೇ |
ಲಾಭೇಲ ಅಮರತಾ ತೆಣೇ | ದೇವೂನಿ ದಿವ್ಯದ್ದುಕ್ ದೇಣೆ |
ಝೂಲಾಸ ಶಿವಾಚಾ ಲೇಣೇ | ಪಾತ್ರ ತೂಚ್ ತವ ಅಧಿಕಾರಾ |
ಬಾಳಾ ಜೋ ಜೋ ರೇ ಬಸವಕುಮಾರ ||
(ವೀರಶೈವ ಧರ್ಮದ | ಈ ಸುಧಾಸಾರವನು ಸೇವಿಸಬೇಕು |
ಲಭ್ಯವು ಅಮರತ್ವವು ಅದರಿಂದಲಿ | ನೀಡುತಲೇ ದಿವ್ಯದೃಶ್ಯವನು ಅದು |
ಆಗುವೆ ಶಿವನ ಭೃತ್ಯ | ಅಧಿಕಾರಕೆ ಪಾತ್ರಮ ನೀನೇ
ಮಗು ಜೋ ಜೋ ಜೋ ಬಸವಕುಮಾರ |)
ಕಾವ್ಯ ಇಂಥ ಶಬ್ದಗಳಿಂದ ಮುಕ್ತಾಯವಾಗುವುದು. ಅದಲ್ಲದೆ ಇನ್ನೂ ಅನೇಕ ಕವಿಗಳು ಬಸವೇಶ್ವರರನ್ನು ಕುರಿತು ರಚಿಸಿದ ಇಂತಹ ಅನೇಕ ರಚನೆಗಳು ಉಪಲಬ್ಧವಾಗಿವೆ.
೩. ಆರತಿ : ತೊಟ್ಟಿಲ ಹಾಡಿನಂತೆಯೇ ಕೆಲವಾರು ಕವಿಗಳು ಬಸವೇಶ್ವರರನ್ನು ಕುರಿತು ಹಲವಾರು ಆರತಿ ಹಾಡುಗಳನ್ನೂ ರಚಿಸಿದ್ದಾರೆ. ಲಕ್ಷ್ಮಣ ಮಹಾರಾಜರು ರಚಿಸಿರುವ ಇಂಥ ಮೂರು ಸಂಗ್ರಹಗಳು ಪ್ರಕಟವಾಗಿವೆ. ‘ಆರತಿ ಬಸವೇಶಾ | ಪರಾತ್ಪರ ಪರೇಶಾ’ (೪೦೭೨), ‘ಜಯಜಯ ಜೀ ಬಸವೇಶಾ’ | ‘ಶುದ್ಧಬುದ್ಧ ಅವಿನಾಶ’ || (೪೦೭೧) ಮತ್ತು ‘ಆರತಿಯನು ಎತ್ತುವೆ ಬಸವೇಶಾ’ | ‘ಶಂಕರ ಮಹೇಶಾ’ | ಆರತಿಯನು ಬೆಳಗುವೆ’ || (೪೦೭೩) ಎಂಬ ಮೂರು ಸಂಕಲನಗಳು ಇವೆ. ಅವುಗಳಲ್ಲಿ ಬಸವೇಶ್ವರ ಶಿವಭಕ್ತ, ಯೋಗಿ, ಪೂರ್ಣಕಾಮ, ಶಿವಸ್ವರೂಪಿಗಳಾಗಿದ್ದು ಪ್ರತ್ಯಕ್ಷ ಪರಬ್ರಹ್ಮರೇ ಹೌದು ಎಂಬುದಾಗಿ ವರ್ಣನೆ ಮಾಡಲಾಗಿದೆ. ಈ ಎಲ್ಲಾ ರಚನೆಗಳು ಪಾರಂಪರಿಕ ಸ್ವರೂಪದವೇ ಆಗಿವೆ. ಇದಲ್ಲದೆ ಇನ್ನೂ ಅನೇಕ ಕವಿಗಳ ಆರತಿ ಹಾಡುಗಳು ಉಪಲಬ್ಧವಾಗಿವೆ.
೪. ಗೀತೆಗಳು : ಮಹಾತ್ಮ ಬಸವೇಶ್ವರರ ಮೇಲೆ ಮರಾಠಿಯಲ್ಲಿ ಚರಿತ್ತಾತ್ಮಕ ಗೀತೆಗಳೂ ಮತ್ತು ಸ್ಪುಟ ಗೀತೆಗಳೂ ಬಹಳ ದೊಡ್ಡ ಪ್ರಮಾಣದಲ್ಲಿ ರಚನೆಗೊಂಡಿವೆ. ಕುಮಾರ ಕೋಠಾವಳೆ, ಸುಧಾಕರ ಮೊಗಲೇವಾರ, ಶೇ. ದೇ. ಪಸಾರಕರರದು ಇವರಲ್ಲಿನ ಮುಖ್ಯ ಹೆಸರುಗಳು. ‘ಗೀತ ಬಸವೇಶ್ವರ’ ಎಂಬ ೪೪ ಪುಟಗಳ ಪುಸ್ತಕದಲ್ಲಿ ಸೊಲ್ಲಾಪುರದ ಕುಮಾರ ಕೋಠಾವಳೆ (ಕ್ರಿ.ಶ. ೧೯೨೦-೧೯೯೮) ಅವರು ಬಸವೇಶ್ವರರ ವಾಙ್ಮಯಗಳ ಪೂಜ್ಯತೆಯನ್ನು ಕಟ್ಟಿಕೊಟ್ಟಿದ್ದಾರೆ. ಪ್ರಾರಂಭದಲ್ಲಿ ಗದ್ಯ ಭಾಷ್ಯವಿದ್ದು ಅನಂತರ ಕಾವ್ಯವಿದೆ. ಈ ಪ್ರಕಾರದಲ್ಲಿ ಇರುವ ೨೫ ಗೀತೆಗಳಲ್ಲಿ ಬಸವೇಶ್ವರರ ಚರಿತ್ರೆಯು ಇದೆ.
ಅದರಲ್ಲಿನ ಕೆಲವು ನಿದರ್ಶನಗಳನ್ನು ನೋಡಬಹುದು.
ನಿಪುತ್ರಿಕಳಾದ ಮಾದಾಂಬಿಕೆಯು ಜಾತವೇದ ಮುನಿಗಳ ಎದುರು ತನ್ನ ಮನೋವ್ಯಥೆಯನ್ನು ಈ ಕೆಳಗಿನಂತೆ ನಿವೇದಿಸಿಕೊಳ್ಳುತ್ತಾಳೆ.
ಮುಕ್ತ ಹಾಸ್ಯತೇ ಕಧೀ ಪಾಹೀನ
ಹೃದಯಾಶೀ ತ್ಯಾ ಕಧಿ ಕವಟಾಳೀನ
‘ಜೋ ಜೋ ಬಾಳಾ’ ಕಧಿ ಗಾಈನ
ನೇತ್ರ ಹೀ ಅಸುಸಲೇ…..
(ಮುಕ್ತ ಹಾಸ್ಯವದನು ನೋಡುವೆನೆಂದು, ಹೃದಯದಿ ಅದನು ಆಲಂಗಿಸುವೆನೆಂದು ‘ಜೋ ಜೋ ಮಗುವೆ’ ಎನುತ ಹಾಡುವೆನೆಂದು, ಕಣ್ಣುಗಳು ಒಸರುತಿಹವು):
ಮುಂದೆ ಬಸವಣ್ಣನವರ ಬಾಲಲೀಲೆಯನ್ನು ವರ್ಣಿಸುವಲ್ಲಿ ಮಾದಾಂಬಿಕೆಯರ ವಾತ್ಸಲ್ಯ ಭಾವವು ಹೀಗೆ ವ್ಯಕ್ತವಾಗಿದೆ:
ಕಾಯ ಸಾಂಗೂ ಬಾಈ ಯಾಚಾ ಲೀಲಾ ಮೀ ತುಮ್ಹಾಲಾ
ಪಹಾಟೇ ಉಠುನಿಯಾ ಝಟೇ ಪದರಾಲಾ
ದೂಧ್ ಹವೇ ಜರೂ ಸಾಂಗೇ ಮುಕ್ಯಾನೇ ಮಾತೇ ಲಾ….
[ಏನ ಹೇಳಲಿ ತಾಯಿ ಇವನ ಲೀಲೆಯನು ನಿಮಗೆ, ಬೆಳಗಾಗಲು ಎದ್ದು ಏಳೆಯುವನು ಸೆರಗು, ಮೊಗದೊಳು ಹಾಲು ಬೇಕು ನನಗೆ ಎನುತ ಮಾತೆಯೊಳು…]
ಬಸವಣ್ಣನವರು ಮನೆಯನ್ನು ಬಿಟ್ಟು ಹೊರಟಾಗ ಈ ತಾಯಿಯ ಬಾಯಿಂದ ಎಂಥ ಮಾತುಗಳು ವ್ಯಕ್ತವಾಗಿವೆ :
ಯಾಸಾಠೀಚ ಕಾ ಕೇಲಾ ನವಸ | ಭರಲೀ ಮೂಝೀ ದೇವಾನೇ ಕುಸ |
ಗಾಈಪಾಸುನಿ ತುಟೇ ಪಾಡಸ | ಅಶ್ರೂ ಯೇ ನಿಖಳೂನ
ಬಸವಾ, ಜಾವೂನಕೋ ಸೋಡೂನ….
(ಇದಕ್ಕಾಗಿಯೇ ಅಲ್ಲವೆ ಮಾಡಿದ್ದು ವ್ರತ | ದೇವರು ಎನ್ನ ಮಡಿಲನು ತುಂಬಲಿ ಎನುತ | ಹಸುವಿನ ಬಳಿಯಿಂದ ಓಡಿತು ಕರುವು | ಅಶ್ರುವೇ ಬಾ ತುಂಬುಂಬಿ |
ಬಸವಾ, ಹೋಗಬೇಡವೋ ನಮ್ಮನುಳಿದು…)
ಮಧುವರಸ ಮತ್ತು ಹರಳಯ್ಯರನ್ನು ಹತ್ಯೆಗೈದ ಸಮಯದಲ್ಲಿ ಕವಿಯ ಬರಹವು ಇಂತಿದೆ:
ಧರ್ಮಕ್ರಾಂತೀಚ್ಯಾ ವಾದಳೀ ಡೋಲೇ ಡಗಮಗ ಜೀವನನೈಯಾ |
ಅಮರ ಜಾಹಲೇ ದೋನ ಹುತಾತ್ಮೇ ಮಧುವಯ್ಯಾ–ಹರಳಯ್ಯ |
ಧರ್ಮಕ್ರಾಂತಿಯ ಬಿರುಗಾಳಿಯ ಹುಯ್ಯಲಿನಲಿ ಅಸ್ಥಿರಗೊಂಡಿತೊ ಜೀವನ ನ್ಯಾಯ | ಅಮರರಾದರೀ ಹುತಾತ್ಮರಿಬ್ಬರು ಮಧುವಯ್ಯ ಹರಳಯ್ಯ)
ಹೀಗೆ ದ್ವಿಪಾದಗಳಲ್ಲಿ ಮಧ್ಯೆ ಮಧ್ಯೆ ಕಲ್ಪನೆ ಮತ್ತು ಕಟುನಿಷ್ಠತೆಯ ಮೂಲಕ ಬೇರೆ ಬೇರೆ ಉದಾಹರಣೆಗಳನ್ನು ನೀಡುತ್ತಾ ಈ ಕಾವ್ಯವು ಮುಂದೆ ಮುಂದೆ ಸಾಗುತ್ತದೆ. ರಸಗಳ ಪರಿಪೋಷಣೆ, ಅಲಂಕಾರಗಳ ವಿದ್ಯುಕ್ತ, ಬಳಕೆ, ಮಧುರವಾದ ಶಬ್ದಕಲೆ –ಇವು ಕುಮಾರ ಕೋಠಾವಳೇ ಅವರ ಕಾವ್ಯ ರಚನೆಯ ಮುಖ್ಯ ವೈಶಿಷ್ಟ್ಯಗಳಾಗಿವೆ.
ನಾಗಪುರದ ಸುಧಾಕರ ಮೋಗಲೇವಾರ ಎಂಬುವವರು ‘ಬಸವಗೌರವ ಗೀತೆ’ ಎಂಬ ಕಾವ್ಯ ಸಂಕಲನವನ್ನು (೨೦೦೫) ಪ್ರಕಟಿಸಿದ್ದಾರೆ. ಇದರಲ್ಲಿ ಸುಧಾಕರ ಮೋಗಲೇವಾರ, ಪ್ರಭಾಕರ ಮಾಂಜರಖೇಡೇ ಮತ್ತು ವಸಂತ ಠಮಕೆ ಅವರ ರಚನೆಗಳು ಸೇರಿವೆ. ಒಂದು ಗೀತೆಯು ಹೀಗಿದೆ:
ಜಾತಿಪಾತೀಚೇ ಜೋಖಡ ಉತರಲೇ ಮಾನೇವರೂನೀ |
ಗಳೂಲಾಗಲೇ ಶೇಂದೂರ ದಗಡಾಚ್ಯಾ ದೇವಾವರೂನೀ |
ದೇಹ ಆಸೇ ದೇವಾಲಯ ಮಾನವ ಚಾಣೂ ಲಾಗಲಾ |
ಮಾಣಸಾ ಮಾಣಸಾತ್ ತೋ ಶಿವ ಪಾಹೂಲಾಗಲಾ |….
(ಜಾತಿ ಗೀತಿಯ ಭಾರವನು ಇಳಿಸಿದ ಹೆಗಲ ಮೇಲಿಂದ
ಕರಗ ತೊಡಗಿತೋ ಸಿಂಧೂರ ಕಲ್ಲು ದೇವರ ಮೇಲಿಂದ
ದೇಹವಿದು ದೇವಾಲಯ ಮಾನವ ಅರಿತನು
ಮನುಷ್ಯ ಮನುಷ್ಯರಲೆ ಆತ ಶಿವನ ಕಾಣತೊಡಗಿದನು)
ಸೊಲ್ಲಾಪುರದ ಶೇ.ದೇ. ಪಾಸರಕರ ಅವರ ಕೆಲವಾರು ಬಿಡಿ ಗೀತೆಗಳು ಪ್ರಕಟವಾಗಿರುವವು. ಅವುಗಳಲ್ಲಿ ಒಂದು ಹೀಗಿದೆ:
ಸಮತೇಚಾ ಡಿಂಡಿಮ ಗರ್ಜಲಾ, ಅರುಣೋದಯ ಝೂಲಾ |
ತುಝಾ ರೂಪೇ ಶ್ರೀಬಸವಾ, ಭೂವರಿ ನವಾ ಮನೂ ಅಲಾ |…
(ಗರ್ಜಿಸಿತು ಸಮತೆಯ ಡಿಂಡಿಮ, ಬಿಂಬಿಸಿ ಅರುಣೋದಯವು
ಶ್ರೀಬಸವ ನಿನ್ನಯ ರೂಪದಲಿ, ಭೂಮಿಯೊಳು ಅವತರಿಸಿದ ಹೊಸ ಮನವು |….)
ಗದ್ಯ ಗ್ರಂಥಗಳು
ಅ. ಚರಿತ್ರಪರ ಗ್ರಂಥಗಳು :
ಮಹಾತ್ಮ ಬಸವೇಶ್ವರರ ಚಿರತ್ರ ಕಥನವನ್ನು ಬರೆದಿರುವ ಮತ್ತು ಅವರ ಕ್ರಾಂತಿಕಾರ್ಯದ ಗಂಭೀರತೆಯನ್ನು ಮನಗಾಣಿಸುವ ಹಲವಾರು ಕೃತಿಗಳು ಮರಾಠಿಯಲ್ಲಿ ಪ್ರಕಟವಾಗಿವೆ. ಎಸ್‌.ಎಂ. ಕಲ್ಯಾಣಶೆಟ್ಟಿ ಅವರ ‘ಜಗಜ್ಯೋತಿ ಬಸವೇಶ್ವರ’ (೧೯೩೮), ಮಾ.ಗೋ. ಮಾಈಣಕರ ಮತ್ತು ರಾ.ದ. ಗುರವ ಅವರ ‘ಶ್ರೀ ಬಸವೇಶ್ವರ’ (೧೯೪೭), ರಗುನಾಥ ಲೋಹಾರ ಅವರ ‘ಶ್ರೀ ಬಸವೇಶ್ವರ (೧೯೪೭), ಜೋಶಿ ಅವರ ‘ಶ್ರೀಬಸವೇಶ್ವರ’ (೧೯೬೨) ಎಂಬ ಚರಿತ್ರ ಗ್ರಂಥಗಳು ಪ್ರಕಟವಾಗಿದ್ದವು. ಆದರೆ ಅವು ಈಗ ಅನುಪಲಬ್ಧವಾಗಿವೆ.
ಇತ್ತೀಚೆಗೆ ಅಶೋಕ ಕಾಮತ್, ಅಶೋಕ ಮೇನಕುದಳೆ, ಪ್ರಭಾಕರ ಪಾಠಕ ಅವರುಗಳು ಬಸವೇಶ್ವರರ ಚರಿತ್ರೆಯ ಮೇಲೆ ಬರೆದಿರುವ ಲೇಖನಗಳು ಪ್ರಕಟವಾಗಿವೆ. ಎಂ.ಚಿದಾನಂದಮೂರ್ತಿ ಮತ್ತು ಎಚ್‌. ತಿಪ್ಪೇರುದ್ರಸ್ವಾಮಿ ಅವರ ಬಸವೇಶ್ವರರ ಮೇಲೆ ಲೇಖನ ರೂಪದಲ್ಲಿ ಬಹಳಷ್ಟು ಸಂಖ್ಯೆಯಲ್ಲಿ ಪ್ರಕಟವಾಗಿವೆ ಮತ್ತು ಪ್ರಕಟವಾಗುತ್ತಿವೆ.
೧. ಮಹಾತ್ಮ ಬಸವೇಶ್ವರ ಕಾಲ, ವ್ಯಕ್ತಿ, ವಚನ ಸಾಹಿತ್ಯ ಮತ್ತು ಶರಣಕಾರ್ಯ : ಪುಣೆಯ ಡಾ. ಅಶೋಕ ಪ್ರಭಾಕರ ಕಾಮತ್ ಅವರು ಬರೆದಿರುವ ಈ ಗ್ರಂಥವು ಸತ್ಸಂಗ ಪ್ರತಿಷ್ಠಾನ, ಪುಣೆ ವತಿಯಿಂದ ೧೯೯೯ರಲ್ಲಿ ಪ್ರಕಟವಾಯಿತು. ಬಸವೇಶ್ವರರ ಕಾಲ, ರಾಜಕೀಯ, ಸಾಮಾಜಿಕ ಧಾರ್ಮಿಕ, ಸಾಹಿತ್ಯಕ, ಸಾಂಸ್ಕೃತಿಕ ವಾತಾವರಣ, ಮಹಾತ್ಮ ಬಸವೇಶ್ವರ ಮತ್ತು ಮಹಾರಾಷ್ಟ್ರ, ಮಹಾತ್ಮ ಬಸವೇಶ್ವರರ ವಚನಗಳು ಮತ್ತು ವಿವರಣೆ. ಮಹಾತ್ಮ ಬಸವೇಶ್ವರ: ಜೀವನ ಚರಿತ್ರೆ, ಮಹಾತ್ಮ ಬಸವೇಶ್ವರರ ವಚನ ದರ್ಶನ, ಮಹಾತ್ಮ ಬಸವೇಶ್ವರ ಮತ್ತು ಶರಣ ಪರಿವಾರ, ಆಯ್ದ ವಚನಗಳು ಮತ್ತು ವಿವರಣೆ ಎಂಬ ಪ್ರಕರಣಗಳಲ್ಲಿ ಕಾಮತರು ಬಸವೇಶ್ವರರ ಚರಿತ್ರೆಯ, ಕ್ರಾಂತಿ ಕಾರ್ಯದ ಮತ್ತು ವಚನಗಳ ಮುಖ್ಯ ಆಶಯಗಳನ್ನು ಪ್ರಚುರಪಡಿಸಿದ್ದಾರೆ. ಪರಿಶಿಷ್ಟ ಭಾಗದಲ್ಲಿ ಸಾಂದರ್ಭಿಕ ಗ್ರಂಥಗಳು, ಚಿತ್ರಾವಳಿ ಮತ್ತು ಕಾಲಪಟವನ್ನು ನೀಡಿದ್ದಾರೆ. ಅನಿಮೇಷದೇವ, ಅಲ್ಲಮಪ್ರಭು, ಅಕ್ಕಮಹಾದೇವಿ, ಚನ್ನಯ್ಯಾ, ಮುದ್ದಯ್ಯಾ, ಸೊಡ್ಡಳ ಬಾಚರಸ, ಶಂಕರ ದಾಸಿಮಯ್ಯಾ, ಕಿನ್ನರಿ ಬೊಮ್ಮಯ್ಯಾ ಶಿವಪ್ರಿಯಾ, ರಾಮಣ್ಣ, ಅಮುಗಿದೇವ, ರಾಯಮ್ಮಾ, ಸಂಕಣ್ಣಾ, ಮೋಳಿಗೆಯ ಮಾರಯ್ಯಾ, ಪದ್ಮಾವತಿ, ರುದ್ರಮುನಿ, ಕಕ್ಕಯ್ಯ, ಸಿದ್ಧರಾಮೇಶ್ವರ, ಹಾವಿನಾಳ ಕಲ್ಲಯ್ಯಾ ಮುಂತಾದ ಶರಣ-ಶರಣೆಯರ ಬಗೆಗೆ ಉಪಲಬ್ಧವಾಗಿರುವ ಮಾಹಿತಿಯನ್ನು ಅವರು ಖಚಿತವಾದ ಶಬ್ದಗಳಲ್ಲಿ ದಾಖಲಿಸಿದ್ದಾರೆ. ಬಸವೇಶ್ವರರ ಆಯ್ದ ವಚನಗಳ ವಿವರಣೆಯನ್ನು ಅವರು ಸುಮಧುರವಾದ ಭಾಷೆಯಲ್ಲಿ ನೀಡಿರುವುದು ವಿಶೇಷ.
೨. ಹನ್ನೆರಡನೆಯ ಶತಮಾನದ ಆದ್ಯ ಸಮಾಜ ಸುಧಾರಕ–ಮಹಾತ್ಮ ಬಸವೇಶ್ವರ : ಯವಶತಮಾಳಾದ ಡಾ.ಅಶೋಕ ಗಂಗಾಧರ ಮೇನಕುದಳೆ ಅವರ ಈ ಕೃತಿಯು ಸುವಿದ್ಯಾ ಪ್ರಕಾಶನ, ಸೋಲಾಪುರದ ವತಿಯಿಂದ ೨೦೦೩ರಲ್ಲಿ ಪ್ರಕಟವಾಯಿತು. ಹನ್ನೆರಡನೆಯ ಶತಮಾನದಲ್ಲಿನ ದಕ್ಷಿಣ ಭಾರತ, ಮಹಾತ್ಮ ಬಸವೇಶ್ವರರ ಜೀವನಚಿತ್ರ, ಮಹಾತ್ಮ ಬಸವೇಶ್ವರರ ಧಾರ್ಮಿಕ ಕಾರ್ಯ, ಸಾಮಾಜಿಕ ಸುಧಾರಣೆ ಮತ್ತು ಸಾಮಾಜಿಕ ಪ್ರಬೋಧನೆ, ಆರ್ಥಿಕ ಸುಧಾರಣೆ, ಕಾಯಕ ಮತ್ತು ದಾಸೋಹಗಳ ವಿಚಾರ, ಬಸವ ಬೋಧನೆ, ಅಂತರಂಗಶುದ್ಧಿ, ಬಹಿರಂಗಶುದ್ಧಿ, ಬಸವೇಶ್ವರರ ಅನುಯಾಯಿಗಳ ಸಾಮಾಜಿಕ ಕಾರ್ಯ, ಸಿಂಹಾವಲೋಕನ, ಮಹಾತ್ಮ ಬಸವೇಶ್ವರ ಮತ್ತು ಅವರ ನಂತರದ ಚಳವಳಿ- ಈ ಪ್ರಕರಣಗಳ ಮೂಲಕ ಅವರು ಈ ಗ್ರಂಥದಲ್ಲಿ ವಿಚಾರಗಳನ್ನು ಮಂಡಿಸಿದ್ದಾರೆ. ಪರಿಶಿಷ್ಟ ಭಾಗದಲ್ಲಿ ಬಸವಣ್ಣನವರ ಚರಿತ್ರೆಯ ಮೂಲಕ ಆಕರಗಳು, ಬಸವೇಶ್ವರರ ಕಾಲ ಮತ್ತು ಮಹತ್ವದ ಘಟನೆಗಳ ವರ್ಷಗಳು, ಕಲಚುರಿ ವಂಶದವರ ಆಡಳಿತಾವಧಿಯ ವ್ಯಾಪ್ತ ಪ್ರದೇಶ, ಕಲ್ಯಾಣ ಕ್ರಾಂತಿಯಲ್ಲಿನ ಹುತ್ಮಾತರು, ಅನುಭ ಮಂಟಪದಲ್ಲಿನ ವಚನಕಾರರು ಮತ್ತು ಸ್ತ್ರೀ ವಚನಕಾರ್ತಿಯರು, ಶ್ರದ್ಧೆಯ ವ್ಯಕ್ತಿಗಳಿಗಾಗಿ ಕನ್ನಡ-ತೆಲಗು ಸಂಬೋಧನೆಗಳು ಮತ್ತು ಶರಣರ ನಾಮಮುದ್ರೆ (ಅಂಕಿತನಾಮ) ಎಂಬಿತ್ಯಾದಿ ವಿಷಯಗಳ ಬಗೆಗೆ ಮಾಹಿತಿಗಳನ್ನು ನೀಡಲಾಗಿದೆ. ಮಹಾತ್ಮ ಬಸವೇಶ್ವರರ ಲೋಕೋತ್ತರ ವ್ಯಕ್ತಿ ಮಹತ್ವ ಮತ್ತು ಅವರ ಕಾರ್ಯದ ಮಾರ್ಮಿಕ ನೆಲೆಗಳನ್ನು ಲೇಖಕರು ತಮ್ಮ ಕೃತಿಯಲ್ಲಿ ಗ್ರಥಿತಗೊಳಿಸಿದ್ದಾರೆ.
೩. ಚೇತನಾ ಚಿಂತಾಮಣಿ ಶ್ರೀ ಬಸವೇಶ್ವರ : ಸೊಲ್ಲಾಪುರದ ಡಾ. ಪ್ರಭಾಕರ ಪಾಠಕ್ ಅವರ ಈ ಗ್ರಂಥವೂ ಸುವಿದ್ಯಾ ಪ್ರಕಾಶನ, ಸೊಲ್ಲಾಪುರದ ವತಿಯಿಂದ ೨೦೦೫ರಲ್ಲಿ ಪ್ರಕಟವಾಗಿದೆ. ಮರಾಠಿಯಲ್ಲಿ ಪ್ರಕಟವಾದ ಈ ಮೇಲೆ ಹೇಳಿದ ಎರಡು ಗ್ರಂಥಗಳು ಮತ್ತು ಇತರೆ ಕೆಲವು ಮರಾಠಿ ಗ್ರಂಥಗಳನ್ನು ಆಧರಿಸಿ ಲೇಖಕರು ಈ ಗ್ರಂಥವನ್ನು ರಚಿಸಿದ್ದಾರೆ. ಶ್ರೀ ಬಸವೇಶ್ವರರ ಪೂರ್ವದ ಮತ್ತು ಸಮಕಾಲೀನ ಪರಿಸ್ಥಿತಿ, ದೈದೀಪ್ಯಮಾನ ಚರಿತ್ರೆ, ಪ್ರವೃತ್ತಿ ಮತ್ತು ನಿವೃತ್ತಿಯ ಅತಿರೇಕತೆಯನ್ನು ಲುಪ್ತವಾಗಿಸಿದ ಶ್ರೀ ಬಸವೇಶ್ವರ, ಸಂಘಟನೆಯ ತತ್ತ್ವ ಮತ್ತು ಅವಲಂಬನೆ, ಸಾಮಾಜಿಕ ಸುಧಾರಣೆಯ ಕ್ರಾಂತಿಕಾರ್ಯ, ಚೇತನ ಚಿಂತನಾಮಣಿಯ ದಿವ್ಯಶಲಾಕೆ, ಶ್ರೀಬಸವೇಶ್ವರ ತತ್ತ್ವ ಚಿಂತನೆ, ಜನಭಾಷೆ (ಆಡುಭಾಷೆ) ಯಾದ ಕನ್ನಡಕ್ಕೆ ಪುರಸ್ಕಾರ ಮತ್ತು ಉಪಸಂಹಾರ ಎಂಬ ಒಂಬತ್ತು ಪ್ರಕರಣದಲ್ಲಿ ಈ ಗ್ರಂಥವು ರಚನೆಗೊಂಡಿದೆ. ಅಲ್ಲದೆ ಬಸವೇಶ್ವರರ ವಚನಗಳ ಆಧಾರದಿಂದ ಅವರ ತತ್ತ್ವಜ್ಞಾನವನ್ನು ಗುರುತಿಸುವ ಪ್ರಯತ್ನವನ್ನೂ ಲೇಖಕರು ಇಲ್ಲಿ ಮಾಡಿದ್ದಾರೆ.
೪. ಗಾಊ ತ್ಯಾಂನಾಂ ಆರತಿ (ಅವರನು ಹಾಡಿ ಸ್ತುತಿಸಿವೆ) : ಅಶೋಕ ಮೇನಕುದಳೆ ಅವರ ಈ ಗ್ರಂಥವನ್ನು ಆಧರಿಸಿ ಸೊಲ್ಲಾಪುರದ ವಾಸುದೇವ ದೇಶಪಾಂಡೆ ಅವರು ಲಲಿತರಮ್ಮವಾದ ಭಾಷೆಯಲ್ಲಿ ಬಸವೇಶ್ವರರ ಚರಿತ್ರೆಯನ್ನು ಹಾಡಿದ್ದಾರೆ. ಆದರೆ ಈ ಕೃತಿಯು ಅಪ್ರಕಟಿವಾಗಿದ್ದು, ಆ ಹಸ್ತಪ್ರತಿಯು ನನ್ನ ಹತ್ತಿರವಿದೆ. ಬಸವೇಶ್ವರರ ಚರಿತ್ರೆಯಲ್ಲಿನ ಪಾತ್ರಗಳು ನಡೆಸುವ ಸಂವಾದದ ಮೂಲಕ ಲೇಖಕರು ಚರಿತ್ರೆಯನ್ನು ರಮಣೀಯವಾಗಿ ಬೆಳೆಸಿಕೊಂಡು ಹೋಗಿದ್ದಾರೆ.
೫. ಅ. ಬಸವೇಶ್ವರ : ಎಂ.ಚಿದಾನಂದಮೂರ್ತಿಯವರ ಕನ್ನಡ ಕೃತಿಯನ್ನು ರವೀಂದ್ರ ಕಿಂಬಹುವೆ ಅವರು ಮರಾಠಿ ಭಾಷೆಗೆ ಅನುವಾದ ಮಾಡಿದ್ದಾರೆ. ನ್ಯಾಶನಲ್ ಬುಕ್‌ಟ್ರಸ್ಟ್, ಇಂಡಿಯಾ ವತಿಯಿಂದ ೧೯೯೧ರಲ್ಲಿ ಪ್ರಕಟವಾಗಿದೆ. ಬಸವೇಶ್ವರರ ಕಾಲ, ಬಾಲ್ಯ, ಮುಕ್ತ ಜಗತ್ತು, ಮರಳಿ ಸಮಾಜದೆಡೆಗೆ, ಕಲ್ಯಾಣ, ಬಂಡಾಯ ಮತ್ತು ಸುಧಾರಣೆ, ಮುಮುಕ್ಷೂ, ಬಸವಣ್ಣ ಮತ್ತು ಅವರ ಸಮಕಾಲೀನರು, ಕೊನೆಯ ದಿನಗಳು, ವಾಙ್ಮಯ ನಿರ್ಮಾರ್ತೃ ಬಸವಣ್ಣ, ಉಪಸಂಹಾರ ಹೀಗೆ ಹನ್ನೊಂದು ಅಧ್ಯಾಯಗಳಲ್ಲಿ ಬಸವಣ್ಣನವರ ಜೀವನ ಚಿತ್ರವನ್ನು ವಾಚಕರೆದುರು ಮಂಡಿಸಿದ್ದಾರೆ. ಇಲ್ಲಿ ಅನುವಾದಿಸಲಾಗಿರುವ ವಚನಗಳಲ್ಲಿ ಬಸವೇಶ್ವರರ ‘ಕೂಡಲ ಸಂಗಮದೇವ’ ಎಂಬ ಅಂಕಿತನಾಮವನ್ನು ‘ಕುಡಾಳ ಸಂಗಮೇಶ್ವರ’ ಎಂದು ಮುದ್ರಿಸಿರುವುದು ವಿಶೇಷ.
೫. ಅ. ಬಸವೇಶ್ವರ : ಇದು ಎಚ್‌.ತಿಪ್ಪೇರುದ್ರಸ್ವಾಮಿಯವರ ಕನ್ನಡ ಕೃತಿಯನ್ನು ರೋಹಿಣಿ ತುಕದೇವ ಅವರು ಮರಾಠಿ ಭಾಷೆಗೆ ಅನುವಾದಿಸಿದ್ದಾರೆ. ನ್ಯಾಶನಲ್ ಬುಕ್‌ಟ್ರಸ್ಟ್, ಇಂಡಿಯಾ ವತಿಯಿಂದ ೨೦೦೩ರಲ್ಲಿ ಈ ಅನುವಾದಿತ ಕೃತಿಯು ಪ್ರಕಟಣೆಗೊಂಡಿರುತ್ತದೆ. ಜೀವನಕಥೆ, ಭಕ್ತಿಭಂಡಾರಿ, ಬಂಡಾಯ ಸಂತ, ಕಾಯಕದ ಸಂದೇಶ, ಶ್ರೇಷ್ಠಕವಿ – ಹೀಗೆ ಐದು ಅಧ್ಯಾಯಗಳಲ್ಲಿ ಬಸವೇಶ್ವರರ ಜೀವನ ಚಿತ್ರಣವು ವಾಚಕರೆದುರು ಅನಾವರಣಗೊಂಡಿದೆ. ಈ ಕೃತಿಯ ವೈಶಿಷ್ಟ್ಯವೆಂದರೆ ಕನ್ನಡ ವಚನಗಳ ಸುಂದರ ಭಾವಾನುವಾದ. ಒಂದನ್ನು ಉದಾಹರಣೆಯಾಗಿ ನೋಡಬಹುದಾದರೆ,
ಬೋಲಾಯಚೇ ಅಸೇಲತರ ಶಬ್ದ ಹವೇತ
ಜಣೂ ಧಾಗ್ಯಾತ ಗುಂಫಲೇಲೇ ಮೋತಿ |
ಬೊಲಾಯಚೇ ಅಸೇಲತರ ಶಬ್ದಹವೇತ
ಜಣೂ ಲಖಲಖತೇ ಮಾಣಿಕ |
ಬೋಲಾಯಚೇ ಅಸೇಲತರ ಶಬ್ದ ಹವೇತ
ಜಶೀ ನಿಳಾ ಈಲಾ ಛೇದಣಾರಿ ಸ್ಫಟಿಕರೇಷಾ…
(ನುಡಿದರೆ, ಮುತ್ತಿನ ಹಾರಂತಿರಬೇಕು, ನುಡಿದರೆ ಮಾಣಿಕದ ದೀಪ್ತಿ ಯಂತಿರಬೇಕು, ನುಡಿದರೆ ಸ್ಫಟಿಕದ ಶಲಾಕೆಯಂತಿರಬೇಕು…)
ಹಾಗೆಯೇ ಶಿ.ಬಾ. ಸಂಕನವಾಡೇ ಅವರ ‘ಮಹಾತ್ಮ ಬಸವೇಶ್ವರ’ (೧೯೮೮) ಮತ್ತು ಮಾತೆ ಮಹಾದೇವಿ ಅವರ ‘ವಿಶ್ವವಿಭೂತಿ ಬಸವಣ್ಣ’ (ಅನು. ಶಶಿಕಲಾ ಮಡಕಿ, ೧೯೯೩) ಈ ಚರಿತ್ರಾತ್ಮಕ ಗ್ರಂಥಗಳೂ ಪ್ರಕಟವಾಗಿವೆ. ಇವುಗಳೇ ಅಲ್ಲದೆ ಮಹಾತ್ಮ ಬಸವೇಶ್ವರರ ಚರಿತ್ರೆಯನ್ನು ಕುರಿತಂತೆ ಮರಾಠಿ ಭಾಷೆಯಲ್ಲಿ ಇನ್ನೂ ಹಲವಾರು ಚಿಕ್ಕ ಚಿಕ್ಕ ಕೃತಿಗಳು ಪ್ರಕಟವಾಗಿವೆ.
ಆ. ನಾಟಕಗಳು :
ಮಹಾತ್ಮ ಬಸವೇಶ್ವರ ಸಮಗ್ರ ಜೀವನವೆಂದರೆ ಒಂದು ನಾಟಕದ ವಸ್ತುವೇ ಹೌದು. ಅವರು ಕೇವಲ ಸಮಾಜ ಸುಧಾರಕರು ಮಾತ್ರವಲ್ಲ, ಅವರು ಒಂದು ರೀತಿಯಲ್ಲಿ ದೇವದೂತರೂ ಮತ್ತು ಶ್ರೇಷ್ಠರೂ ಆದ ಆಧ್ಯಾತ್ಮಿಕ ಪುರುಷರು ಎನಿಸಿದ್ದಾರೆ. ಅವರ ಜೀವನದಲ್ಲಿನ ಇಂಥ ನಾಟಕೀಯತೆಯಿಂದಾಗಿಯೇ ಲೇಖಕರಿಗೆ ಪ್ರೇರಣೆಯಾಗಿ ಅವರ ಚರಿತ್ರೆಯನ್ನು ಆಧರಿಸಿ ಎರಡು ಪ್ರಸಿದ್ಧ ನಾಟಕಗಳು ಮರಾಠಿಯಲ್ಲಿ ರಚನೆಗೊಂಡಿವೆ. ಸುಧಾಕರ ಮೋಗಲೇವಾರ ಮತ್ತು ಕುಮಾರೆ ಕೋಠಾವಳೆಯವರೇ ಆ ಇಬ್ಬರು ನಾಟಕ ಕರ್ತೃಗಳು.
೧. ಬಸವರಾಜ : ಸುಧಾಕರ ಮೋಗಲೇವರ ಅವರ ಮೂರು ಅಂಕಗಳ ಈ ನಾಟಕವು ೧೯೬೨ರಲ್ಲಿ ಪ್ರಕಟವಾಗಿದೆ. ವೀರಶೈವ ಸಂಸ್ಕೃತಿಯ ಪ್ರಭಾವ ಕ್ಷೇತ್ರದಿಂದ ದೂರದಲ್ಲಿ ಇರುವಂತಹ ವೀರಶೈವರು ಮಹಾತ್ಮ ಬಸವೇಶ್ವರರು, ಅನುಭವ ಮಂಟಪದ ಕಾರ್ಯ ಮತ್ತು ಕಲ್ಯಾಣಕ್ರಾಂತಿಯ ಹಿಂದಿನ ಪಾರ್ಶ್ವಭೂಮಿಯನ್ನು ತಿಳಿದುಕೊಳ್ಳಬೇಕು ಎಂಬುದೇ ಈ ನಾಟಕ ಕೃತಿಯ ಮುಖ್ಯ ಉದ್ದೇಶವಾಗಿದೆ. ಕಥಾನಕದ ಅನುಕೂಲತೆಗಾಗಿ ಮುಗ್ಧ ಮತ್ತು ಶಿವನಾಗ ಎಂಬ ಎರಡು ಕಾಲ್ಪನಿಕ ಪಾತ್ರಗಳನ್ನು ನಾಟಕಕಾರರು ನಿರ್ಮಿಸಿಕೊಂಡಿದ್ದಾರೆ. ಬಸವೇಶ್ವರರ ತೇಜೋಮಯ ವ್ಯಕ್ತಿತ್ವ ಮತ್ತು ಬಿಜ್ಜಳದ ಕರ್ಮರತೆ, ಪರಂಪರೆಯ ವಾದಿತ್ವಕ್ಕೆ ಪ್ರತಿಯಾಗಿ ನಾಟಕಕಾರರು ಈ ಎರಡೂ ಪಾತ್ರಗಳನ್ನು ವಿಶೇಷವಾಗಿ, ಸಶಕ್ತತೆಯಿಂದ ಎದುರಾಗಿಸಿದ್ದಾರೆ. ಸಂವಾದವು ಬಹಳ ಚೆನ್ನಾಗಿದೆ. ನಿದರ್ಶನಕ್ಕೆ,
‘ಉಚ್ಚ ನೀಚ ಎಲ್ಲರ ದೇಹವೂ ಒಂದೇ ಮೂಳೆಮಾಂಸದ್ದು, ಕೆಂಪುರಕ್ತದ್ದು
ಆಗಿದೆ. ವಿಷವು ಯಾರ ದೇಹದಲ್ಲಿಯೂ ಇರುವುದಿಲ್ಲ’
‘ಉದರದ ಚಿಂತೆಯು ಇಲ್ಲವಾಗದೆ ಇರುವ ಮನುಷ್ಯನಿಗೆ ಶಿವಸೇವೆಯು
ಪುಕ್ಕಟೆ ಎನಿಸುತ್ತದೆ’
೨. ಮಹಾತ್ಮಾ ಬಸವೇಶ್ವರ : ಕುಮಾರ ಕೋಠಾವಳೆ ರಚಿತ ಈ ನಾಟಕವು ೧೯೬೬ರಲ್ಲಿ ಅಖಿಲ ಭಾರತ ವೀರಶೈವ ಸಂಘ, ಬೆಳಗಾವಿ ವತಿಯಿಂದ ಪ್ರಕಟವಾಯಿತು. ಮಹಾತ್ಮ ಬಸವೇಶ್ವರರ ಜೀವನ ಕಾರ್ಯವನ್ನು ಮರಾಠಿ ಜನತೆಯ ಎದುರು ಪ್ರಚುರಪಡಿಸುವುದೇ ಈ ನಾಟಕದ ಪ್ರಮುಖ ಉದ್ದೇಶ. ಸಂಸ್ಕೃತ ನಾಟಕಗಳ ಸಂಪ್ರದಾಯದಂತೆ ಮೊದಲ ಪ್ರವೇಶದಲ್ಲಿ ಸೂತ್ರಧಾರ ಮತ್ತು ನಟಿಯರ ಸಂವಾದವಿದೆ. ಬಸವಣ್ಣನವರ ಜನನ, ಮುಂಜಿ ಕಾರ್ಯಕ್ರಮಕ್ಕೆ ವಿರೊಧ ಮತ್ತು ಜಾತವೇದ ಮುನಿಯ ಆಶ್ರಮದಲ್ಲಿ ವಿದ್ಯಾಭ್ಯಾಸ ಈ ಪ್ರಸಂಗಗಳ ಅನಂತರ ಮೊದಲ ಅಂಕವು ಮುಗಿಯುವುದು. ಎರಡನೆಯ ಅಂಕದಲ್ಲಿ ಬಸವೇಶ್ವರರಿಂದ ತಾಮ್ರಪಟದ ವಾಚನ, ಕೋಶಾಗಾರ ಮಂತ್ರಿಯಾಗಿ ನಿಯುಕ್ತಿ, ಕರ್ಣದೇವ ಮಂಚಣ್ಣರ ಕಾರಸ್ಥಾನ ಹಾಗೂ ಬಸವೇಶ್ವರರ ವಾಡೆಯಲ್ಲಿ ಹೊಕ್ಕ ಚೋರ –ಈ ಪ್ರಸಂಗಗಳನ್ನು ಲೇಖಕರು ಸಜೀವವೆಂಬಂತೆ ನಿರೂಪಿಸಿದ್ದಾರೆ. ಮೂರನೆಯ ಅಂಕದಲ್ಲಿ ಹರಳಯ್ಯನ ಪಾದರಕ್ಷೆಗಳ ಅಸ್ವೀಕಾರ, ಮಧುವಯ್ಯನ ಅಂಕದ (ಜೂಜು) ಮೋಹ, ಅನುಭವ ಮಂಟಪದ ಕಾರ್ಯ, ಮಹಾದೇವಿಯ ಪ್ರವೇಶ, ಕಸಪಯ್ಯಾ, ಮಂಚಣ್ಣಾ, ಕರ್ಣದೇವ ಇವರುಗಳ ವಿರೋಧಿ ಕಾರಸ್ಥಾನಗಳು, ಮಧುವರಸ ಹರಳಯ್ಯರ ಮಗ-ಮಗಳ ವಿವಾಹ, ಅವರಿಗೆ ಮರಣ ದಂಡನೆಯ ಶಿಕ್ಷೆ, ಬಿಜ್ಜಳನ ವಧೆ ಮತ್ತು ಬಸವೇಶ್ವರರ ಲಿಂಗೈಕ್ಯ ಪ್ರಸಂಗಗಳನ್ನು ಚಿತ್ರಿಸುವುದರೊಂದಿಗೆ ನಾಟಕ ಮುಕ್ತಾಯಗೊಳ್ಳುವುದು. ಕೋಠಾವಳೆ ಅವರು ಮೂಲತಃ ಕವಿಯೇ ಆಗಿರುವುದರಿಂದ ಅವರ ಭಾಷೆಯು ಅತ್ಯಂತ ಲಲಿತರಮ್ಮವೂ ಆಗಿದೆ.
‘….ಜಗಕೆ ನಗಿಸಲು ಜನುಮವೆತ್ತಿರುವವರು, ಸ್ವತಃ ತಾವೇ ಹೇಗೆ ಅಳುವರು’?
‘….ಶ್ರೀಮಂತಿಕೆಯ ಡೌಲಿಗಿಂತ ಮಾಯೆ ಎಂಬ ಶಬ್ದವೇ ಅಧಿಕ ಬೆಲೆಯುಳ್ಳದ್ದು’ ಈ ನಾಟಕ ಕೃತಿಯಲ್ಲಿನ ಎಲ್ಲಾ ಪಾತ್ರಗಳ ವ್ಯಕ್ತಿಚಿತ್ರಣವು ಗಂಭೀರವಾಗಿ ಮನಸೆಳೆಯುವಂತಹದ್ದಾಗಿದೆ.
ಬಸವೇಶ್ವರರ ವಚನಗಳ ಅನುವಾದ :
ಬಸವೇಶ್ವರರ ವಚನಗಳು ಅನುವಾದಿತಗೊಂಡ ಒಟ್ಟು ಏಳು ಮುಖ್ಯ ಕೃತಿಗಳಿವೆ. ಅವುಗಳ ಹೆಸರು ಮತ್ತು ಅನುವಾದಕರ ವಿವರಗಳಿಂತಿವೆ.
೧.  ಸಟೀಕ ಮತ್ತು ಸಾರ್ಥಶ್ರೀಬಸವ ಬೋಧ (೧೯೩೬, ಸಿದ್ಧಮಲ್ಲಪ್ಪಾ ಕಲ್ಯಾಣಶೆಟ್ಟಿ, ಸೊಲ್ಲಾಪುರ) ಎಂಬ ಕೃತಿಯಲ್ಲಿ ಅವರ ೧೦೮ ವಚನಗಳನ್ನು ಅನುವಾದಿಸಲಾಗಿದೆ.
೨.  ಬಸವವಾಣಿ (೧೯೯೧, ದ.ವಾ. ಚಾಫೇಕರ, ಗದಗ) ಎಂಬ ಕೃತಿಯಲ್ಲಿ ಬಸವಣ್ಣನವರ ವಚನಗಳನ್ನು ಅಂಜನೀಗೀತ ಎಂಬ ವೃತ್ತದ ಸ್ವರೂಪದಲ್ಲಿ ಅನುವಾದಿಸಲಾಗಿದೆ.
೩.  ಬಸವ ವಚನಾಮೃತ (೧೯೬೮) ಜಯದೇವಿತಾಯಿ ಲಿಗಾಡೆ, ಸೊಲ್ಲಾಪುರ, ಕೃತಿಯಲ್ಲಿ ಬಸವಣ್ಣನವರ ೧೦೮ ವಚನಗಳನ್ನು ಅನುವಾದಿಸಲಾಗಿದೆ. ಕೊನೆಯಲ್ಲಿ ಟಿಪ್ಪಣಿ ಮತ್ತು ಅಕಾರಾದಿ ಪಟ್ಟಿಯನ್ನು ನೀಡಲಾಗಿದೆ.
೪.  ವಚನಾಮೃತ ಬಸವೇಶ್ವರ (೧೯೮೩, ರಾಜೇಂದ್ರ, ಜಿರೋಬೆ, ಉದಗೀರ್) ಕೃತಿಯಲ್ಲಿ ಬಸವಣ್ಣನವರ ವಚನಗಳನ್ನು ಅಭಂಗಾತ್ಮಕವಾಗಿ ಅನುವಾದಿಸಲಾಗಿದೆ. ಪ್ರತಿಯೊಂದು ವಚನಕ್ಕೂ ಅನುವಾದಕರು ಒಂದೊಂದು ಶೀರ್ಷಿಕೆಯನ್ನು ನೀಡಿರುವುದು ವಿಶೇಷ.
೫.  ವಚನ ಬಸವೇಶ್ವರ (ಸಂಜೀವ, ಸೊಲ್ಲಾಪುರ) ಇದರಲ್ಲಿ ಬಸವಣ್ಣನವರ ೧೦೮ ವಚನಗಳನ್ನು ಆಯ್ದು ಅನುವಾದಿಸಲಾಗಿದೆ. ಅನುವಾದಕರು ತಮ್ಮ ಕಾರ್ಯಕ್ಕೆ ಕನ್ನಡ ಭಾಷೆ ತಿಳಿದಿದ್ದಂತಹ ಕೆ.ಬಿ. ಪೂರ್ವಾಚಾರ್ಯ ಎಂಬುವವರ ಸಹಾಯ ಪಡೆದಿದ್ದಾರೆ. ವಚನಗಳನ್ನು ದೇವನಾಗರಿ ಲಿಪಿಯ ಜೊತೆಗೆ ಕನ್ನಡದಲ್ಲಿಯೂ ನೀಡಿರುವುದು ವಿಶೇಷ.
೬.  ಶ್ರೀಗುರು ಬಸವಣ್ಣಾಂಚೇ ವಚನೇ (೧೯೯೭, ಶಾಲಿನಿ ದೊಡ್ಡಮನಿ, ಉಗಾರಖುರ್ದ್‌) ಎಂಬ ಕೃತಿಯಲ್ಲಿ ಬಸವಣ್ಣನವರ ೧೦೧ ವಚನಗಳನ್ನು ಅನುವಾದ ಮಾಡಲಾಗಿದೆ. ಅನುವಾದದ ಅನಂತರ ಗದ್ಯದಲ್ಲಿ ಆಯಾಯಾ ವಚನದ ಭಾವಾರ್ಥವನ್ನು ನೀಡಿರುವುದು ವಿಶೇಷ.
೭.  ಬಸವ ಚಿಂತನಿಕಾ (ಶಿವಚಂದ್ರ ಮೂಣೂರಕರ, ಅಮರಾವತಿ) ಎಂಬ ಕೃತಿಯಲ್ಲಿ ಬಸವಣ್ಣನವರ ೧೦೧ ವಚನಗಳನ್ನು ಶ್ಲೋಕಬದ್ದ ಶೈಲಿಯಲ್ಲಿ ಅನುವಾದಿಸಲಾಗಿದೆ. ಈ ಶೈಲಿಯಲ್ಲಿ ಅನುವಾದಿತವಾಗಿರುವ ಮರಾಠಿಯ ಏಕೈಕ ಗ್ರಂಥವಿದು ಎನ್ನಲಾಗಿದೆ.
ಹೀಗೆ ಕೃತಿರೂಪದಲ್ಲಿ ಪ್ರಕಟವಾಗಿರುವುವುಗಳನ್ನು ಮಾತ್ರ ಇಲ್ಲಿ ನಮೂದಿಸಲಾಗಿದೆ. ಇನ್ನು ಬಿಡಿ ಬಿಡಿಯಾಗಿ ಅನೇಕರು ಅನುವಾದಿಸಿ ಬೇರೆ ಬೇರೆ ಕಡೆಗಳಲ್ಲಿ ಪ್ರಕಟಿಸಿರುವುದೂ ಉಂಟು. ಅಲ್ಲದೆ ವೀರಶೈವ ಮರಾಠಿ ಸಂತಕವಿಗಳ ಮೇಲೆ ಬಸವಣ್ಣನವರ ವಚನಗಳ ಪ್ರಭಾವ ಗಾಢವಾಗಿಯೇ ಇದೆ. ಶಿವಲಿಂಗ (ಕ್ರಿ.ಶ.೧೭ನೇ ಶತಮಾನ) ಮುಂತಾದ ಸಂತಕವಿಗಳನ್ನು ಇಲ್ಲಿ ಹೆಸರಿಸಬಹುದು.
ಒಟ್ಟಾರೆ ಮಹಾತ್ಮ ಬಸವೇಶ್ವರರು ವಿಶ್ವಾಕಾಶದಲ್ಲಿ ಬೆಳಗುತ್ತಿರುವ ಒಂದು ದಿವ್ಯ ನಕ್ಷತ್ರವೇ ಹೌದು. ೧೨ನೇ ಶತಮಾನದ ಈ ಮಹಾನ್ ದ್ರಷ್ಟಾರರ ದೃಷ್ಟಿಯು ಮುಂದಿನ ಎಂಟು ಶತಮಾನಗಳಲ್ಲಿ ಗಂಭೀರವಾಗಿ ಪ್ರವಹಿಸಿದೆ. ಮಾತ್ರವಲ್ಲ, ಮುಂದೆಯೂ ಪ್ರವಹಿಸಿ ಪ್ರಭಾವಿಸುವಂಥದ್ದಾಗಿದೆ. ‘ತತ್ಕಾಲೀನ ಕರ್ಮಠರಿಗೆ ಅವರ ಹೊಸ ಹೊಸ ವಿಚಾರಗಳು ಸಹ್ಯವಾಗಲಿಲ್ಲ; ಈ ಪರಿಣಾಮವಾಗಿಯೇ ಕರ್ನಾಟಕದ ಇತಿಹಾಸದ ಪುಟಗಳು ರಕ್ತರಂಜಿತವಾದವು’ ಎಂಬುದು ದುರ್ದೈವದ ಸಂಗತಿ. ಆದರೆ ಅವರ ವಚನ ಸಾಹಿತ್ಯದಿಂದ ಅವರ ವಿಚಾರ ದೃಷ್ಟಿಗಳು ಮುಂದಿನ ತಲೆಮಾರಿನವರನ್ನು ಪ್ರೇರೇಪಿಸುತ್ತಲೇ ಬಂದಿವೆ. ಮರಾಠಿ ಸಾಹಿತ್ಯದಲ್ಲಿಯೂ ಅವರ ಹೆಜ್ಜೆಗುರುತುಗಳು ನಿಖರವಾಗಿ ಮೂಡಿವೆ. ಈ ಹೆಜ್ಜೆ ಗುರುತಿನ ನೆಲೆಗಳನ್ನು ಯಾರಾದರೂ ಅಧ್ಯಯನಕಾರರು ಕೈಗೆತ್ತಿಕೊಂಡರೆ ಒಂದು ಸಂಶೋಧನ ಮಹಾಪ್ರಬಂಧವೇ ಸಿದ್ಧವಾಗಬಹುದು. ನನ್ನೊಬ್ಬ ವಿದ್ಯಾರ್ಥಿ ಶ್ರೀ ಅನಿಲ ಕಾಶೀನಾಥ ಸರ್ಜ ಎಂಬಾತ ‘ಸಿದ್ಧರಾಮೇಶ್ವರ ವಿಷಯಕ ಮರಾಠಿ ವಾಙ್ಮಯ’ ಎಂಬ ವಿಷಯ ಕುರಿತು ಪಿಎಚ್‌.ಡಿ ಅಧ್ಯಯನ ಕೈಗೊಂಡಿರುವನು. ಇಂಥದೇ ನೆಲೆಯಿಂದ ಮಹಾತ್ಮ ಬಸವೇಶ್ವರರ ಮರಾಠಿ ವಾಙ್ಮಯದ ವಿಷಯವಾಗಿ ಒಂದು ಸಂಶೋಧನ ಮಹಾಪ್ರಬಂಧವೊಂದಕ್ಕೆ ಅಧ್ಯಯನ ಚೌಕಟ್ಟನ್ನು ಹಮ್ಮಿಕೊಳ್ಳಬಹುದಾಗಿದೆ. ತಮ್ಮ ವ್ಯಕ್ತಿತ್ವ ಮತ್ತು ವಿಚಾರಗಳ ಮೂಲಕ ಕಳೆದ ಎಂಟು ಶತಮಾನಗಳ ಮೇಲೆ ಗಂಭೀರ ಪ್ರಭಾವವನ್ನು ಬೀರಿರುವ ಈ ದ್ರಷ್ಟಾದ ಮಹಾಪುರುಷರ ಪಾದಾರವಿಂದಗಳಲ್ಲಿ ಭಾವಪುಷ್ಪಾಂಜಲಿಯನ್ನು ಚೆಲ್ಲಿ ವಿರಮಿಸುತ್ತೇನೆ.
ಸಹಾಯಕ ಗ್ರಂಥಗಳು
೧.  ಕರಾಳೆ, ಶೋಭ, ೨೦೦೩, ವೀರಶೈವ ಮರಾಠಿ ಅಭಂಗ ಕವಿತಾ :   ಏಕ ವಿವೇಚಕ ಅಭ್ಯಾಸ, ಶೈವಭಾರತಿ ಶೋಧ ಪ್ರತಿಷ್ಠಾನ, ಜಂಗಮವಾಡಿ ಮಠ, ವಾರಾಣಾಸೀ
೨.  ಘೋಣಸೆ ಶ್ಯಾಮ, ೨೦೦೨, ವೀರಶೈವಾಂಚೆ ಮರಾಠಿ-ಹಿಂದಿ ವಾಙ್ಮಯ : ಏಕ ಅಭ್ಯಾಸ, ಶೈವಭಾರತಿ ಶೋಧ ಪ್ರತಿಷ್ಠಾನ, ಜಂಗಮವಾಡಿ ಮಠ, ವಾರಾಣಸೀ
೩.  ಪಸಾರಕರ ಶೇ.ದೆ., ೧೯೮೩, ಧಾಂಡೋಲಾ, ಮಹಾಸಾರಂಗ ಪ್ರಕಾಶನ, ಸೊಲ್ಲಾಪುರ
೪.  ಪಸಾರಕರ ಶೇ.ದೆ.(ಸಂ), ೨೦೦೧, ಶ್ರೀಲಕ್ಷ್ಮಣಗಾಥಾ, ಶ್ರೀಸಿದ್ಧೇಶ್ವರ ಪ್ರಕಾಶನ, ಆಷ್ಟೀ, ತಾ. ಪರತೂರ, ಜಿ.ಚಾಲನಾ
೫.  ಪಸಾರಕರ ಶೇ.ದೆ., ೨೦೦೪, ಅಧ್ಯಕ್ಷೀಯ ಭಾಷಣ, ಮೊದಲ ಅಖಿಲ ಭಾರತ ವೀರಶೈವ ಮರಾಠಿ ಸಾಹಿತ್ಯ ಸಮ್ಮೇಶನ, ಲಾತೂರ
೬.  ಫಾಸ್ಕೆ ವೈಜನಾಥ, ೨೦೦೬, ವೀರಶೈವ ಸಂತಕವಿ ಶಿವದಾಸ : ಏಕ ಅಭ್ಯಾಸ, ಶೈವಭಾರತಿ ಶೋಧ ಪ್ರತಿಷ್ಠಾನ, ಜಂಗಮವಾಡಿ ಮಠ, ವಾರಾಣಸೀ
೭.  ಮೇನಕುದಳೆ ಅಶೋಕ, ೨೦೦೫, ವಿದರ್ಭಾತೀಲ ವೀರಶೈವ ಸಂಪ್ರದಾಯ: ಗ್ರಂಥಕಾರ ವಾಙ್ಮಯ, ಶೈವಭಾರತಿ ಶೋಧ ಪ್ರತಿಷ್ಠಾನ, ಜಂಗಮವಾಡಿ ಮಠ, ವಾರಾಣಾಸೀ
೮.  ಸ್ವಾಮಿ, ಶಾಂತಿ ತೀರ್ಥ, ೨೦೦೫, ವೀರಶೈವಾಂಚಿ ಸ್ಫುಟ ಕವಿತಾ, ಶ್ರೀ ಕಾಶಿಜಗದ್ಗುರು ವಿಶ್ವಾರಾಧ್ಯ ವೀರಶೈವ ವಿದ್ಯಾಪೀಠ, ಜಂಗಮವಾಡಿ ಮಠ, ವಾರಾಣಾಸೀ
ಬಸವನ ಬಾಗೇವಾಡಿ: ೧೩. ವಚನ ಸಂಸ್ಕೃತಿಯ ಸಾಮಾಜಿಕ ನೆಲೆಗಳು (೧)
ವಚನ ಸಂಸ್ಕೃತಿಯನ್ನು ಸಾಮಾಜಿಕ ಸಂಕಥನ-ಸಾಮಾಜಿಕ ವಿಚಾರ ಪ್ರಣಾಳಿಕೆಯೆಂದು ನೋಡುವ ಪ್ರಯತ್ನ ಇಲ್ಲಿದೆ. ಅಧ್ಯಾತ್ಮಿಕ-ಧಾರ್ಮಿಕ-ಮತೀಯ ನೆಲೆಯಿಂದ ಅದನ್ನು ಬಿಡುಗಡೆಗೊಳಿಸುವ ಉದ್ದೇಶ ಪ್ರಸ್ತುತ ಪ್ರಬಂಧಕ್ಕಿದೆ. ಕರ್ನಾಟಕದ ಹಿರಿಯ ವಿದ್ವಾಂಸರೊಬ್ಬರು ಹೇಳಿರುವ ವಚನ ಸಂಸ್ಕೃತಿಯು ವೀರಶೈವವನ್ನು ಮೀರಿ ನಮಗೆ ಸಲ್ಲುವ ಬಗೆ ಯಾವುದು ಎಂಬುದರ ಅನ್ವೇಷಣೆ ಇಲ್ಲಿದೆ. ಆರಾಧನಾ ಮನೋಭಾವದ ಅಧ್ಯಯನ ವಿಧಾನಕ್ಕೆ ಪ್ರತಿಯಾಗಿ, ವಸ್ತುನಿಷ್ಟ-ಮೌಲ್ಯ ನಿರಪೇಕ್ಷ ಅಧ್ಯಯನ ವಿಧಾನಕ್ಕೆ ಪ್ರತಿಯಾಗಿ ವಚನ ಸಂಸ್ಕೃತಿಯನ್ನು ಸಮಕಾಲೀನ ನೆಲೆಯಲ್ಲಿ ಕ್ರಿಟಿಕಲ್ ಆಗಿ ಅರ್ಥ ಮಾಡಿಕೊಳ್ಳಲು ನಡೆಸಿದ ಪ್ರಯತ್ನ ಇಲ್ಲಿದೆ. ವಚನ ಸಂಸ್ಕೃತಿಯೊಂದಿಗೆ ಮುಖಾಮುಖಿಯಾಗುವ ಅನುಸಂಧಾನವಾದಿ ಅಧ್ಯಯನ ವಿಧಾನದಲ್ಲಿ ಪ್ರಸ್ತುತ ಪ್ರಬಂಧವನ್ನು ಕಟ್ಟಲಾಗಿದೆ.
ವಚನ ಸಂಸ್ಕೃತಿಯಲ್ಲಿ ಪ್ರತಿಪಾದಿಸಿದ ಪ್ರಣಾಳಿಕೆಯು ಮೂಲತಃ ಪದಾರ್ಥವಾದಿ ಚಿಂತನೆಯಾಗಿದೆ ಎಂದು ಇಲ್ಲಿ ವಾದಿಸಲಾಗಿದೆ. ಅದರ ಪರಿಶಿಷ್ಟವಾದಿ ನೆಲೆಗಳನ್ನು ಗುರುತಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ. ಲಿಂಗ ಸಮಾನತೆ ಅಥವಾ ಮಹಿಳಾ ಸ್ವಾತಂತ್ರವನ್ನು ಮೀರಿ ಅದು ಲಿಂಗ ಸಂಬಂಧಗಳನ್ನು ಕುರಿತಂತೆ ನಡೆಸಿದ ಅನುಸಂಧಾನವನ್ನು ಇಲ್ಲಿ ಚರ್ಚಿಸಲಾಗಿದೆ. ವಚನ ಸಂಸ್ಕೃತಿಯೊಳಗೆ ಅದು ಪ್ರತಿಪಾದಿಸಿದ ವಿಚಾರಗಳ ಬಗ್ಗೆ ಇದ್ದ ಅಪಸ್ವರ ಅಥವಾ ಭಿನ್ನಸ್ವರವನ್ನು ಪ್ರಾಸಂಗಿಕವಾಗಿ ಹಿಡಿದಿಡಲು ಇಲ್ಲಿ ಪ್ರಯತ್ನಿಸಲಾಗಿದೆ. ಪ್ರಧಾನಧಾರೆ ವಚನಕಾರರ ಒಂದು ಚೌಕಟ್ಟನ್ನು ಮೀರಿ-ರಿಡಕ್ಸನಿಷ್ಟ್ ಅಧ್ಯಯನ ವಿಧಾನಗಳಿಂದಾಗಿ ರೂಪುಗೊಂಡಿರುವ ‘ಅಂಚಿನ’ ವಚನಕಾರರ ವಿಚಾರಗಳನ್ನು ಇಲ್ಲಿ ಬಳಸಿಕೊಳ್ಳಲು ಪ್ರಯತ್ನಿಸಲಾಗಿದೆ. ವಚನಗಳಲ್ಲಿ ಮಂಡಿತವಾಗಿರುವ ‘ವಿಷಯ’ವನ್ನು ಬಿಟ್ಟು ‘ಆಶಯ’ವನ್ನು ನೆಮ್ಮಿಕೊಂಡು ಇಲ್ಲಿ ವಿಶ್ಲೇಷಣೆ ನಡೆಸಲಾಗಿದೆ. ವಚನ ಸಂಸ್ಕೃತಿಯನ್ನು ಒಂದು ವಿಚಾರ ಪ್ರಣಾಳಿಕೆಯಾಗಿ, ಒಂದು ವೈಚಾರಿಕ ಸಂಕಥನವಾಗಿ ಪರಿಭಾವಿಸಿಕೊಳ್ಳಲು ಇಲ್ಲಿ ಪ್ರಯತ್ನಿಸಲಾಗಿದೆ. ಅದರ ಸಾಹಿತ್ಯಿಕ ಮುಖಕ್ಕಿಂತ ಸಾಮಾಜಿಕ-ಸಾಂಸ್ಕೃತಿಕ ಮುಖವು ಮುಖ್ಯವೆಂದು ಇಲ್ಲಿ ಭಾವಿಸಲಾಗಿದೆ.
ಭಾಗ–೧
ವಚನ ಸಂಸ್ಕೃತಿಯು ಮರ್ತ್ಯಲೋಕದಲ್ಲಿ ನೆಲೆಗೊಂಡ ಒಂದು ಪ್ರಣಾಳಿಕೆಯಾಗಿದೆ. ಅದು ಈ ಜಗತ್ತು ನಿತ್ಯ-ಸತ್ಯವೆಂದು ಸಾರಿತು. ಪಾರಮಾರ್ಥಕ ಪ್ರತಿಯಾಗಿ ಪ್ರಾಪಂಚಿಕತೆಯನ್ನು ಅದು ಮೂಲ ಹೇತುವನ್ನಾಗಿ ಮಾಡಿಕೊಂಡಿತು. ಪರಲೋಕದ ಬಗ್ಗೆ ಅದು ಕಾಳಜಿ ತಳೆಯಲಿಲ್ಲ. ಬಹುಮುಖ್ಯವಾಗಿ ಗಮನಿಸಬೇಕಾದ ಸಂಗತಿಯೆಂದರೆ ವಚನ ಸಂಸ್ಕೃತಿಯು ಪ್ರತಿಪಾದಿಸದ ಎಲ್ಲ ವಿಚಾರಗಳೂ ಲಿಂಗ ಸ್ಪಂದಿಯಾಗಿವೆ. ಅಲ್ಲಿ ಪ್ರತಿಪಾದಿತವಾಗಿರುವ ಅನೇಕ ವಿಚಾರಗಳು ಮೂಲತಃ ಶಿವಶರಣೆಯರಿಂದ ಮಂಡಿತವಾಗಿದ್ದಾವೆ.
ಅಲ್ಲಮಪ್ರಭುವು ವಚನಸಂಸ್ಕೃತಿಯ ಪದಾರ್ಥವಾದಿ ಚಿಂತನೆಯ ಹರಿಕಾರನೆನ್ನಬಹುದು. ಅವನು ಪ್ರತಿಪಾದಿಸಿದ್ದು ‘ಒಡಲ ಸಂಸ್ಕೃತಿ’. ಹಾಗೆ ನೋಡಿದರೆ ವಚನ ಸಂಸ್ಕೃತಿಯ ಬುನಾಧಿಯೇ ‘ಒಡಲು’. ಹಸಿವು, ಒಡಲು, ಆಹಾರ ಇವು ವಚನ ಸಂಸ್ಕೃತಿಯಲ್ಲಿ ಮತ್ತೆ ಮತ್ತೆ ಪ್ರತಿಪಾದಿತವಾಗುವ ವಿಚಾರಗಳು.
ಎಣ್ಣೆ ಬೇರೆ ಬತ್ತಿ ಬೇರೆ ಎರಡೂ ಕೂಡಿ ಸೊಡರಾಗಿತ್ತು
ಪುಣ್ಯ ಬೇರೆ ಪಾಪ ಬೇರೆ ಎರಡೂ ಕೂಡಿ ಒಡಲಾಗಿತ್ತು
ಮಿಗಬಾರದು ಮಿಗದಿರಬಾರದು
ಒಡಲಿಚ್ಛೆಯ ಸವೆಸದೆ ನಿಮಿಷವಿರಬಾರದು
ಕಾಯಗುಣವಳಿದು ಮಾಯಾ ಜ್ಯೋತಿ ವಾಯುವ ಸೇರು ಮುನ್ನ,
ಭಕ್ತಿಯ ಮಾಡಬಲ್ಲಡೆ ಆವನೇ ದೇವ ಗುಹೇಶ್ವರ.
ಇದೊಂದು ಕುತೂಹಲಕಾರಿ ವಚನ. ಜಗತ್ತು-ಬದುಕುಗಳ ಬಗ್ಗೆ ಇದು ಮಂಡಿಸುತ್ತಿರುವ ಪ್ರಣಾಳಿಕೆಯು ತುಂಬಾ ಮಹತ್ವದ್ದಾಗಿದೆ. ‘ಒಡಲಿಚ್ಛೆ’ ಮತ್ತು ‘ಭಕ್ತಿಯ ಮಾಡಬಲ್ಲದೆ’ ಇವೆರಡೂ ಒಂದೇ ಸಂಗತಿಯನ್ನು ಹೇಳುತ್ತಿವೆ. ಅವನ ಪ್ರಕಾರ ಕಾಯ ಗುಣವಳಿದ ಮೇಲೆ ಮಾಯಾ ಜ್ಯೋತಿಯು ಸ್ವರ್ಗಕ್ಕೆ ಹೋಗುವುದಿಲ್ಲ. ಅದು ಪಂಚಭೂತಗಳಲ್ಲಿ ಒಂದಾದ ವಾಯುವಿನಲ್ಲಿ ಲೀನವಾಗಿ ಬಿಡುತ್ತದೆ. ಹೀಗೆ ಲೀನವಾಗುವ ಮುನ್ನ ಭಕ್ತಿಯ ಮಾಡಬೇಕು. ಅಂದರೆ ಬದುಕನ್ನು ಬದುಕಬೇಕು ಎಂಬುದು ಪ್ರಭುವಿನ ಪ್ರಣಾಳಿಕೆಯಾಗಿದೆ. ಬದುಕನ್ನು ಮಾಡುವುದು ಎಂದರೆ ‘ಒಡಲಿಚ್ಛೆಯ ಸವೆಸುವುದು’ ಎಂದೇ ಅರ್ಥ. ಲೌಕಿಕ ಬದುಕನ್ನು ಪ್ರಥಮವೆಂದು ಮತ್ತು ಪ್ರಾಥಮಿಕವೆಂದು ಸಾರುವ ಪ್ರಸ್ತುತ ವಚನವು ಪದಾರ್ಥವಾದಿ ಚಿಂತನೆಯ ಪ್ರಣಾಳಿಕೆಯಾಗಿದೆ.
ಬಹಳ ಸೂಕ್ಷ್ಮವಾಗಿ ಗಮನಿಸಬೇಕಾದ ಸಂಗತಿಯೆಂದರೆ ವಚನಕಾರರು ಬೇರೆ ಬೇರೆ ನೆಲೆಗಳಲ್ಲಿ ಮರ್ತ್ಯುಲೋಕವೇ ನಿತ್ಯ-ಸತ್ಯವೆಂಬುದನ್ನು ಅನೇಕ ರೀತಿಗಳಲ್ಲಿ ಪ್ರತಿಪಾದಿಸಿದ್ದಾರೆ. ಕೇವಲ ಇಹಲೋಕವಷ್ಟೇ ಅಲ್ಲ, ಇಹಲೋಕ ವ್ಯಾಪಾರವೂ ಅವರಿಗೆ ಮುಖ್ಯ.
ಬಸವನು ಒಂದು ವಚನದಲ್ಲಿ ನೇರವಾಗಿ ಪರಿಶ್ರಮಕ್ಕೆ ಪ್ರತಿಯಾಗಿ ದೊರಕಬೇಕಾದ ‘ಫಲ’ದ ಬಗ್ಗೆ ಮಾತನಾಡಿದ್ದಾನೆ. ಇದು ಬಹಳ ಮುಖ್ಯ ಮತ್ತು ಈ ವಿಚಾರದ ವ್ಯಾಪ್ತಿಯು ಬಹಳ ದೂರದವರೆಗೆ ಸಾಗುತ್ತದೆ. ವಚನಕಾರರು ತುಂಬಾ ಉದ್ದೇಶ ಪೂರ್ವಕವಾಗಿ ಕೆಲವು ನುಡಿಗಳನ್ನು ಬಳಸಿದ್ದಾರೆ. ಅವುಗಳ ಲಕ್ಷ್ಯವನ್ನು ನಾವು ಗುರುತಿಸಬೇಕಾಗಿದೆ. ಶ್ರಮ ಮತ್ತು ಕೂಲಿಯನ್ನು ಕುರಿತಂತೆ ವಚನ ಸಂಸ್ಕೃತಿಯು ನೇರವಾಗಿ ಮಾತನಾಡಿದೆ.
ಈ ಬಗ್ಗೆ ನುಲಿಯ ಚಂದಯ್ಯನ ವಚನವನ್ನು ನೋಡಬಹುದು.
ಸತ್ಯಶುದ್ಧ ಕಾಯಕದಿಂದ ಬಂದ ದ್ರವ್ಯದಲ್ಲಿ
ಚಿತ್ರವಿಚ್ಛಂದವಾಗದಿರಬೇಕು.
ನೇಮದ ಕೂಲಿಯಂದಿನ ನಿತ್ಯನೇಮದಲ್ಲಿ ಸಂದಿಲ್ಲದಿರಬೇಕು.
ನೇಮದ ಕೂಲಿಯ ಬಿಟ್ಟು ಹೇಮದಾಸೆಗೆ ಕಾಮಿಸಿ ದ್ರವ್ಯವ ಹಿಡಿದಡೆ
ತಾ ಮಾಡುವ ಸೇವೆ ನಷ್ಟವಯ್ಯಾ,
ನಿನ್ನಾಸೆಯ ವೇಶದ ಪಾಶಕ್ಕೆ ನೀನೇ ಹೋಗು
ನನಗೆ ನಮ್ಮ ಜಂಗಮದ ಪ್ರಮಾಣದಾಸೆ
ಚಂದೇಶ್ವರ ಲಿಂಗಕ್ಕೆ ಪ್ರಾಣವಯ್ಯಾ.
ಅತಿಯಾದೆ ಆಸೆ, ಸಂಪತ್ತಿನ ಅತಿಯಾದ ಸಂಗ್ರಹ ಅದರ ವ್ಯಾಮೋಹ ಮುಂತಾದ ಸಂಗತಿಗಳು ಉಂಟು ಮಾಡಬಹುದಾದ ಕೇಡುಗಳ ಬಗ್ಗೆ ಇಲ್ಲಿ ಎಚ್ಚರ ನೀಡಲಾಗಿದೆ. ಇದು ನಮಗೆ ಮುಖ್ಯವಲ್ಲ. ಮುಖ್ಯವಾದ ಸಂಗತಿ ಯವುದೆಂದರೆ ಇಲ್ಲಿನ ಕೂಲಿ ಸಂಕಥನ. ಕೂಲಿಯ ಬಗ್ಗೆ ಇಲ್ಲಿನ ಪ್ರತಿಪಾದನೆಯು ಕುತೂಹಲಕಾರಿಯಾಗಿದೆ. ಪರಿಶ್ರಮಕ್ಕೆ ತಕ್ಕ ಫಲದ ಬಗ್ಗೆ ವಚನ ಸಂಸ್ಕೃತಿಯು ಕಾಳಜಿ ವಹಿಸಿತ್ತು. ಇದಕ್ಕೆ ಸೈದ್ಧಾಂತಿಕ ಪ್ರತಿಯಾಗಿ ಅದು ಕಟ್ಟಿದ ಪ್ರಣಾಳಿಕೆಯೇ ಕೂಲಿ ಸಂಕಥನವಾಗಿದೆ. ವ್ಯಾವಹಾರಿಕವಾಗಿ ಬದುಕು ಸಾಗಿಸಲು, ಒಡಲಿಚ್ಛೆಯ ಸವೆಸಲು ದುಡಿಮೆ ಬೇಕು. ಕೂಲಿ ಬೇಕು, ಫಲ ಬೇಕು, ಇದೇ ವಿಚಾರವನ್ನು ಬೇರೊಂದು ರೀತಿಯಲ್ಲಿ, ಆದರೆ ಅಸಂದಿಗ್ಧವಾಗಿ ಬಸವಣ್ಣನು ‘ಫಲ’ದ ಮಹತ್ವವನ್ನು, ಅದರ ಸ್ಥಾನವನ್ನು ಹೀಗೆ ಗುರುತಿಸಿದ್ದಾನೆ.
ಹೊಯ್ದೆಡೆ ಹೊಯ್ಗಳು ಕೈಯ ಮೇಲೆ
ಬೈದಡೆ ಬೈಗಳು ಕೈಯ ಮೇಲೆ
ಹಿಂದಣ ಜನನವೇನಾದಡಾಗಲಿ
ಇಂದಿನ ಭೋಗವು ಕೈಯ ಮೇಲೆ
ಕೂಡಲ ಸಂಗಮ ದೇವಯ್ಯ
ನಿಮ್ಮ ಪೂಜಿಸಿದ ಫಲ ಕೈಯ ಮೇಲೆ
ಒಡಲಿಚ್ಛೆ, ಕೂಲಿ, ಭೋಗ, ಫಲ ಮುಂತಾದ ನುಡಿಗಳು ಸೂಚಿಸುತ್ತಿರುವ, ಸಂಕೇತಿಸುತ್ತಿರುವ ಸಂಗತಿಯನ್ನು ನಾವು ಸೂಕ್ಷ್ಮವಾಗಿ ಹಿಡಿದಿಡಬೇಕಾಗಿದೆ. ಈಗಾಗಲೇ ಹೇಳಿದಂತೆ ವಚನಕಾರರು ಈ ನುಡಿಗಳನ್ನು ನಿರ್ದಿಷ್ಟ ಉದ್ದೇಶದಿಂದ ಬಳಸಿದ್ದಾರೆ. ಬಸವನಿಗೆ ‘ಹಿಂದಣ’ ಜನನ ಬಗ್ಗೆ ನಂಬಿಕೆಯಿಲ್ಲ, ‘ಮುಂದಿನ’ದರ ಬಗ್ಗೆ ಕಾಳಜಿಯಿಲ್ಲ. ಅವನಿಗೆ ‘ಇಂದಿನ ಭೋಗ’ವು ಮುಖ್ಯ. ಕೈಯ ಮೇಲೆ ಎಂಬ ನುಡಿಯ ಪುನಾವರ್ತನೆಯು ವರ್ತಮಾನದ-ಸದ್ಯದ ಸಲ್ಲಬೇಕು. ಭೂತಕಾಲದ ಕೃತಿಗೆ ವರ್ತಮಾನದಲ್ಲಿ ಕಾಣುವ ಪರಿಣಾಮವನ್ನು ‘ಕರ್ಮ’ವೆಂದು ಹೇಳಲಾಗಿದೆ. ಇದನ್ನೇ ವಚನಕಾರರು ಪ್ರಶ್ನಿಸಿದ್ದಾರೆ. ಈ ಬಗೆಯ ವಿಚಾರದಿಂದಾಗಿಯೇ ನಿರ್ಲಿಪ್ತತೆಯನ್ನು ಬೋಧಿಸಲಾಯಿತು. ವಚನಕಾರರು ಫಲದ ಕರ್ಮಗಳನ್ನು ನಿರ್ಧರಿಸುವ ಯಾವುದೋ ಒಬ್ಬ ‘ಕರ್ತೃ’ ವಿದ್ದಾನೆ ಎಂಬುದನ್ನು ವಚನಕಾರರು ಅಲ್ಲಗಳೆಯುತ್ತಾರೆ. ‘ಕಾಯಗುಣವಳಿದು ಮಾಯಾ ಜ್ಯೋತಿ ವಾಯುವ ಸೇರುವ ಮುನ್ನ’ ಎಂಬ ಅಲ್ಲಮನ ವಚನದಲ್ಲಿನ ಅರ್ಥ ಹಾಗೂ ‘ಹಿಂದಣ ಜನನವೇನಾದಡಾಗಲಿ ಇಂದಿನ ಭೋಗವು ಕೈಯ ಮೇಲೆ’ ಎಂಬ ಬಸವಣ್ಣನ ಮಾತಿನ ಅರ್ಥವೂ ಒಂದೇ ಆಗಿದೆ. ಇಬ್ಬರು ‘ವರ್ತಮಾನ ಬದ್ಧ’ರಾಗಿದ್ದಾರೆ.
‘ಕರ್ಮಕ್ಕೆ ಕರ್ತೃವೇ ಕಡೆಯೆಂದೆನ್ನೆನು’
ಎಂಬುದು ಬಸವನ ವಿಚಾರ. ಕರ್ತೃ ಎಂಬುವವನೊಬ್ಬನಿದ್ದಾಗೆ, ಅವನು ಅಂತಿಮವಾಗಿ ಎಲ್ಲವನ್ನು ನಿರ್ಧರಿಸುತ್ತಾನೆ ಎಂಬ ಪ್ರಣಾಳಿಕೆಯನ್ನು ಇಲ್ಲಿ ತಿರಸ್ಕರಿಸಲಾಗಿದೆ. ಕರ್ತೃವಿನ ಕೈಗೆ ಎಲ್ಲವನ್ನು ಕೊಟ್ಟುಬಿಡುವ ತನ್ನದೇನೂ ಇಲ್ಲವೆಂಬ ಪ್ರಣಾಳಿಕೆಗೆ ಇಲ್ಲಿ ಸ್ಥಾನವಿಲ್ಲ. ತಾವೇ ಕರ್ತೃಗಳೂ ಮತ್ತು ತಾವೇ ಅದರ ಫಲಾನುಭವಿಗಳು. ವಚನ ಸಂಸ್ಕೃತಿಯ ಲೌಕಿಕವಾದಿ ಪದಾರ್ಥವಾದಿ ಚಿಂತನೆಗೆ ಚೆನ್ನಬಸವಣ್ಣನ ಕೆಳಗಿನ ವಚನವು ಸೂಕ್ತವಾದ ಅಭಿವ್ಯಕ್ತಿಯನ್ನು ಕೊಟ್ಟಿರುವಂತೆ ಕಾಣುತ್ತದೆ. ಈ ವಚನದಲ್ಲಿ ಬಳಸಿರುವ ನುಡಿಗಳು ತುಂಬಾ ಮಹತ್ವವಾದವುಗಳು.
ಬೇಕೆನಲಾಗದು ಶರಣಂಗೆ
ಬೇಡೆನಲಾಗದು ಶರಣಂಗೆ
ಬಂದ ಸುಖವನತಿಗಳೆಯಲಾಗದು ಶರಣಂಗೆ
ಇದು ಕಾರಣ ಕೂಡಲ ಚೆನಸಂಗಯ್ಯನ ಶರಣರು
ಉಂಡು ಉಪವಾಸಿಗಳು ಬಳಸಿ ಬ್ರಹ್ಮಚಾರಿಗಳು
ವಚನದ ಮೊದಲನೆಯ ಸಾಲಿನ ‘ಬೇಕೆನಲಾಗದು’ ಎಂಬ ನುಡಿಗೂ ಮತ್ತು ಕೊನೆಯ ಸಾಲಿನ ‘ಉಂಡು ಉಪವಾಸಿಗಳು’ ಎಂಬ ನುಡಿಗಳ ನಡುವೆ ಸಂಬಂಧವಿದೆ. ಇದೇ ರೀತಿ ಕ್ರಮವಾಗಿ ಎರಡನೆಯ ಸಾಲಿನಲ್ಲಿ ಮತ್ತು ಕೊನೆಯ ಸಾಲಿನಲ್ಲಿ ಬರುವ ‘ಬೇಡೆನಲಾಗದು’- ‘ಬಳಸಿ’ ಬ್ರಹ್ಮಚಾರಿಗಳು’ ಎಂಬ ನುಡಿಗಳ ನಡುವೆ ಸಂಬಂಧವಿದೆ. ಈ ನುಡಿಗಳು ಪರಸ್ಪರ ಪೂರಕವಾದ ಅರ್ಥವನ್ನು ವ್ಯಂಜಿಸುತ್ತಿವೆ. ‘ಬೇಕು’ ‘ಉಂಡು’ ಮತ್ತು ‘ಬೇಡ’ ‘ಬಳಸಿ’ ಇವು ಪರಸ್ಪರ ವಿರೋಧವಾದ ನೆಲೆಗಳನ್ನು ಹೊಂದಿದ್ದರೂ ಇಲ್ಲಿ ಅವು ವಿಶೇಷ ಸಂಬಂಧವನ್ನು ಪಡೆದುಕೊಂಡಿರುವಂತೆ ಕಾಣುತ್ತವೆ. ಊಟ-ಭೋಗ ಬೇಕು. ಆದರೆ ಅದು ‘ಅತಿ’ಯಾಗಬರದು. ವೈರಾಗ್ಯ-ಬೇಡ ಅನ್ನೋದು ಅಗತ್ಯ. ಆದರೆ ಪೂರ್ಣ ತ್ಯಾಗವಲ್ಲ. ಲೌಕಿಕವನ್ನು ಆರೋಗ್ಯಕಾರಿಯಾಗಿ ಸೇವಿಸುವ-ಸವೆಸುವ ಬಗೆಯನ್ನು ಕುರಿತ ವಿಚಾರ ಇಲ್ಲಿದೆ. ಲೌಕಿಕದ ತಿರಸ್ಕಾರ ಇಲ್ಲಿಲ್ಲ. ಆದರೆ ಲೌಕಿಕದ ವ್ಯಾಮೋಹವೂ ಇಲ್ಲ. ಪ್ರಾಪಂಚಿಕತೆ ಮತ್ತು ಪಾರಮಾರ್ಥಗಳನ್ನು ಸಮಾಂತರವಾಗಿ ಕಾಣುವ ದೃಷ್ಟಿಕೋನ ಇಲ್ಲಿದೆ.
ಸತಿವಿಡಿದು ನಿರ್ವಾಣ ಸತಿಯನ್ನು ಕಾಣುವ ಬಗೆ :
ವಚನ ಸಂಸ್ಕೃತಿಯು ಸಂಸಾರವನ್ನು ಹೆಂಡತಿ ಮಕ್ಕಳನ್ನು ಹೇಯವೆಂದು, ಸಾಧನೆಗೆ ಕಂಟಕವೆಂದು ಪರಿಗಣಿಸಲಿಲ್ಲ. ಸಂಸಾರದ ಮೂಲಕವೇ ಸಂಸಾರ ಸಾಗರವನ್ನು ದಾಟುವ ಪರಿಯ ಪರಿಶೋಧನೆ ಇಲ್ಲಿದೆ. ‘ಸತಿಯ ಮೂಲಕವೇ ನಿರ್ವಾಣ’ ಎಂಬ ಸೂತ್ರವು ಅಲ್ಲಿ ಸಾಧ್ಯವಾಗಿದೆ. ಅನೇಕ ವಚನಕಾರರಿಗೆ, ನಿರ್ದಿಷ್ಟ ವಚನಕಾರನಿಗೆ ವಿವಿಧ ಕಾಲಘಟ್ಟಗಳಲ್ಲಿ ಸಂಸಾರವು ಹೇಯವೆಂಬಂತೆ ಕಂಡಿದೆ. ‘ಸಂಸಾರವೆಂಬ ಸಾಗರ’ವೆನ್ನುವ ಕರ್ಮವಾದಿ ಮಾತುಗಳನ್ನು ವಚನಕಾರರು ಆಡಿದ್ದಾರೆ. ಹೀಗೆ ಹೇಳಿದಾಗ ಅವರಿಗೆ ಅದರ ಬಗ್ಗೆ ಅನುಮಾನವಿದೆ. ಶಂಕೆಯಿದೆ. ಅದರ ಬಗ್ಗೆ ಅವರಿಗೆ ಪೂರ್ಣ ವಿಶ್ವಾಸವಿಲ್ಲ. ದುರ್ಬಲವಾದ ಮನಸ್ಥಿತಿಯಲ್ಲಿ ಅವರು ಹಾಗೆ ಹೇಳಿರುವ ಸಾಧ್ಯತೆಯಿದೆ. ಆದರೆ ವಚನ ಸಂಸ್ಕೃತಿಯ ಆಶಯವು ವೈರಾಗ್ಯಪರವಾದುದಲ್ಲ. ಮರ್ತ್ಯಲೋಕವೇ ಸತ್ಯ-ನಿತ್ಯವೆಂದವರಿಗೆ ಇದು ತ್ಯಾಗ ಮಾಡಬೇಕಾದ ಸಂಗತಿಯಾಗಿ ಕಾಣುವುದು ಸಾಧ್ಯವಿರಲಿಲ್ಲ. ಈ ಕಾರಣಕ್ಕೆ ಅಲ್ಲಮಪ್ರಭು ‘ನಮ್ಮ ಕೂಡಲ ಸಂಗನ ಶರಣರು ಸತಿವಿಡಿದು ನಿರ್ವಾಣ ಸತಿ ಕಾಂಬರು’ ಕಾಣಾ ಗುಹೇಶ್ವರನೆಂದು ಉಲಿಯುತ್ತಾನೆ. ಇದನ್ನು ಬಸವ ಇನ್ನೊಂದು ಬಗೆಯಲ್ಲಿ ಹೀಗೆ ಹೇಳುತ್ತಾನೆ.
ಒಲ್ಲೆನೆಂಬುದು ವೈರಾಗ್ಯ ಒಲಿವೆನೆಂಬುದು ಕಾಯಗುಣ
ಆವ ಪದಾರ್ಥವಾದಡೇನು ತಾನಿದ್ದೆಡೆಗೆ ಬಂದುದ
ಲಿಂಗಾರ್ಪಿತವ ಮಾಡಿ ಭೋಗಿಸುವುದೆ ಆಚಾರ.
ಕೂಡಲ ಸಂಗಮ ದೇವರ ನೊಲಿಸಬಂದ
ಪ್ರಸಾದ ಕಾಯವ ಕೆಡಿಸಲಾಗದು.
ಈ ವಚನದ ಸಂದೇಶ ತುಂಬಾ ಸ್ಪಷ್ಟವಾಗಿದೆ. ‘ಕಾರ್ಯ’- ‘ಕಾಯಗುಣ’ಕ್ಕೆ ವಚನ ಸಂಸ್ಕೃತಿಯು ಮಹತ್ವದ ಸ್ಥಾನನೀಡಿದೆ. ಕಾಯ ಗುಣಕ್ಕನುಗುಣವಾಗಿ ಭೋಗಿಸುವುದೇ ಇಲ್ಲಿ ಆಚಾರ. ‘ಒಲ್ಲೆ’ ‘ಒಲಿವೆ’ ಎಂಬ ನುಡಿಗಳನ್ನು ಬಸವ ಬಳಸಿದರೆ ಚನ್ನಬಸವಣ್ಣ ‘ಬೇಕು’ ‘ಬೇಡ’ ಎಂಬ ನುಡಿಗಳನ್ನು ಬಲಸಿದ್ದನೆ. ‘ವಯರಾಗ್ಯ’- ‘ಕಾಯಗುಣ’ ವೆಂಬ ನುಡಿಗಳನ್ನು ಬಸವ ಬಳಸಿದ್ದರೆ ‘ಬ್ರಹ್ಮಚರ್ಯೆ’- ‘ಉಪವಾಸ’ ಎಂಬ ನುಡಿಗಳನ್ನು ಚೆನ್ನಬಸವ ಬಳಸಿದ್ದಾನೆ. ಇಬ್ಬರಲ್ಲೂ ಲೌಕಿಕತೆ ಕುರಿತಂತೆ ಸಮಾನ ವಿಚಾರಗಳಿವೆ.
ಈಗಾಗಲೇ ಹೇಳಿರುವಂತೆ ವಚನ ಸಂಸ್ಕೃತಿಯ ಪದಾರ್ಥವಾದಿ ಚಿಂತನೆಗೆ ಲಿಂಗ ಸಂಬಂಧಿ ಆಯಾಮವಿದೆ. ಅತ್ಯಂತ ಪ್ರಬಲವಾಗಿ ಲೌಕಿಕವಾದವನ್ನು ಶಿವಶರಣೆಯರು ಪ್ರತಿಪಾದಿಸಿರುವುದನ್ನು ನೋಡಬಹುದಾಗಿದೆ. ಶಿವಶರಣೆಯರ ವಿಚಾರಗಳ ಬಗ್ಗೆ ‘ಮಹಿಳಾ ಸ್ವಾತಂತ್ರ್ಯ’ ‘ಲಿಂಗ ಸಮಾನತೆ’ ಎಂಬಂತಹ ರಿಡಕ್ಷನಿಷ್ಟ್ ವ್ಯಾಪ್ತಿಯನ್ನು ಮೀರಿ ಅನುಸಂಧಾನ ನಡೆಸಿದಾಗ ಅವರ ಸೈದ್ಧಾಂತಿಕ ಆಯಾಮಗಳ ನೆಲೆಗಳು ಗೋಚರಿಸುತ್ತವೆ.
ಲಕ್ಕಮ್ಮ – ಮಹಾದೇವಿಯರು ಕಟ್ಟಿದ ಲೌಕಿಕ ಸಂಕಥನ :
ಲಿಂಗ ಸಂಬಂಧಗಳನ್ನು ಕುರಿತು ಜೈವಿಕ ನಿಯತಿ ಪ್ರಣಾಳಿಕೆಗೆ ಪ್ರತಿಯಾಗಿ ಸಾಮಾಜಿಕ ನೆಲೆಯಲ್ಲಿ ಲಿಂಗ ಸಂಬಂಧಗಳನ್ನು ಪರಿಭಾವಿಸಿಕೊಳ್ಳಲು ವಚನ ಸಂಸ್ಕೃತಿಯು ಪ್ರಯತ್ನಿಸಿತು. ವಚನ ಸಂಸ್ಕೃತಿಯ ಪದಾರ್ಥವಾದಿ ನೆಲೆಗಳನ್ನು ಅತ್ಯಂತ ಸೂಕ್ಷ್ಮವಾಗಿ ಆಯ್ದಕ್ಕಿ ಲಕ್ಕಮ್ಮ ಮತ್ತು ಮೋಳಿಗೆ ಮಹಾದೇವಿಯನ್ನು ಹಿಡಿದಿಟ್ಟಿರುವುದನ್ನು ಕಾಣಬಹುದು. ವಚನ ಸಂಸ್ಕೃತಿಯು ಪ್ರತಿಪಾದಿಸಿದ ಪದಾರ್ಥವಾದಿ ಚಿಂತನೆಗೆ ಇವರಿಬ್ಬರ ಕಾಣಿಕೆ ತುಂಬಾ ನಿರ್ಣಾಯಕವಾದುದಾಗಿದೆ. ಇವರಿಬ್ಬರೂ ಮರ್ತ್ಯಲೋಕವೇ ನಿತ್ಯ-ಸತ್ಯವೆಂಬುದನ್ನು ಪ್ರತಿಪಾದಿಸಿದ್ದಾರೆ. ಇವರಿಗೆ ಮರ್ತೃ ಲೋಕ. ಅದೇ ಕೈಲಾಸ, ಕೈಲಾಸವೆಂಬುದು ಬೇರೆಲ್ಲೊ ಇಲ್ಲ.
ಮರ್ತೃಲೋಕದ ಬದುಕು ಸಾಕಾಗಿದೆಯೆಂದು ಕೈಲಾಸಕ್ಕೆ ಹೊರಟು ನಿಂತ ಗಂಡನನ್ನು ಕುರಿತು ಮೋಳಿಗೆ ಮಹಾದೇವಿಯು ಹೇಳುವ ಮಾತುಗಳು ತುಂಬ ಕುತೂಹಲಕಾರಿಯಾಗಿವೆ.
ಕಾಯವೆರೆಸಿ ಕೈಲಾಸಕ್ಕೆ ಹೋಹೆನೆಂಬರು
ಇದು ಕ್ರಮವಲ್ಲ.
ಘನಲಿಂಗ ಕರಸ್ಥಲದೊಳಗಿಪ್ಪ ಅನುವನರಿಯದೆ
ಇಲ್ಲಿ ಕರ್ಮ, ಅಲ್ಲಿ ನೀಕರ್ಮವೆ?
ಹೇಮದ ಮಾಟದ ಒಳಹೊರಗಿನಂತೆ
ಮರ್ತೃ ಕೈಲಾಸವೆಂಬ ಕಟ್ಟಳೆಯಿಲ್ಲ.
ಆತ್ಮನಿಶ್ಚಯವಾದಲ್ಲಿಯೇ ಕೈವಲ್ಯ
ಮತ್ತತ್ವವಾದಲ್ಲಿಯ ಮರ್ತೃದೊಳಗು
ಈ ಗುಣ ಸದಮಲಭಕ್ತನ ಯುಕ್ತಿ
ಎನ್ನಯ್ಯ ಪ್ರಿಯ ಇಮ್ಮಡಿ ನಿಃಕಳಂಕ
ಮಲ್ಲಿಕಾರ್ಜುನನಿಕ್ಕಿದ ಗೊತ್ತು.
ಮಹಾದೇವಿಯ ಪ್ರಕಾರ ಮರ್ತ್ಯ -ಕೈಲಾಸ ಎಂಬ ಸಂಗತಿಗಳಿಲ್ಲ. ಇರುವುದು ಮರ್ತ್ಯವೊಂದೆ. ಚಿನ್ನದ ಒಳಗೆ ಮತ್ತು ಹೊರಗೆ ಎರಡೂ ಕಡೆ ಗುಣ ಒಂದೇ ಇರುವಂತೆ ಮರ್ತ್ಯ-ಕೈಲಾಸ ಎರಡೂ ಒಂದೇ. ಕೈಲಾಸಕ್ಕೆ ಹೋಗುತ್ತೇನೆಂಬುದು ಕ್ರಮವಲ್ಲ. ಯಾವುದು ಕ್ರಮ? ಇಲ್ಲಿ ಭಕ್ತಿಯ ಮಾಡುವುದೇ ಕ್ರಮ. ಮುಂದುವರೆದು ಉಭಯತನವಿಲ್ಲೆಂಬ ತನ್ನ ಮೀಮಾಂಸೆಯನ್ನು ಮತ್ತಷ್ಟು ಗಟ್ಟಿ ಮಾಡುತ್ತಾಳೆ.
ಕೂಟಕ್ಕೆ ಕುರುವಾದುದನರಿಯದೆ
ಆತ್ಮಕ್ಕೆ ಅರಿವಾದುದನರಿಯದೆ
ಕೈಲಾಸವೆಂಬ ಸೂತ್ರದ ಒಳಗಿಗೆ ಮನಸೋತಿರಲ್ಲ.
ಅಂಧಕನ ಕೈಯ ರತ್ನದಂತೆ ಆದಿರಲ್ಲಾ
ಪಂಗುಳದ ಕರದ ಶಸ್ತ್ರದಂತೆ ಆದಿರಲ್ಲಾ
ಈ ನಿರಂಗವ ತಿಳಿದು ನಿಂದಲ್ಲಿ ಬೇರೆ ಲಿಂಗ ಒದಗುವುದಕ್ಕೆ
ಉಭಯವುಂಟೆಂಬ ದುಂದುಗಬೇಡ
ತಾನಿಂದಲ್ಲಿಯೇ ನಿಜಕೂಟ
ತಿಳಿದಲ್ಲಿಯೇ ನಿರಂಗವೆಂಬುದು
ಉಭಯವಿಲ್ಲ, ಎನ್ನಯ್ಯ ಪ್ರಿಯ
ಇಮ್ಮಡಿ ನಿಃಕಳಂಕ ಮಲ್ಲಿಕಾರ್ಜುನನಲ್ಲಿ
ಮರ್ತ್ಯದಲ್ಲಿರುವ ಲಿಂಗ ಬೇರೆ-ಕೈಲಾಸದಲ್ಲಿರುವ ಲಿಂಗ ಬೇರೆ ಎಂಬ ಗಂಡನ ಅಜ್ಞಾನವನ್ನು ಕಂಡು ಮಹಾದೇವಿ ತಿಳಿ ಹೇಳುತ್ತಿದ್ದಾಳೆ. ಕೈಲಾಸ-ಪರಮಾತ್ಮ ಜೊತೆಗಿನ ಕೂಟ ಎಲ್ಲಿ ಸಾಧ್ಯ? ಅದು ಮರ್ತ್ಯದಲ್ಲಿ ಸಾಧ್ಯವೇ ವಿನಾ ಕೈಲಾಸದಲ್ಲಿ ಅಲ್ಲ. ಈ ಕೂಟದ ಅನುಭವ ಮನಸ್ಸಿಗಾಗಬೇಕು. ಉಭಯತನವುಂಟೆಬುದು ಅಜ್ಞಾನ ಎಂಬುದನ್ನು ಅವಳು ‘ಅಂದಕ’ ‘ಪಂಗುಳ’ ಎಂಬ ನುಡಿಗಳಲ್ಲಿ ಸ್ಪಷ್ಟಪಡಿಸುತ್ತಿದ್ದಾಳೆ. ಇದು ಮಹಾದೇವಿಯು ಕಟ್ಟಿದ ಲೌಕಿಕ ಮೀಮಾಂಸೆ. ಈ ಲೋಕವನ್ನು ಬಿಟ್ಟು ಓಡಿ ಹೋಗುವ ಪ್ರಮೇಯವಿಲ್ಲ
ಇದೇ ಬಗೆಯ ಪ್ರಶ್ನೆಯನ್ನು ಎದುರಿಸುವ ಆಯ್ದಕ್ಕಿ ಲಕ್ಕಮ್ಮನು ಕೈಲಾಸವನ್ನು ತಿರಸ್ಕರಿಸುವ ಪರಿ ವಿಶಿಷ್ಟವಾಗಿದೆ. ಆಕೆಯ ಪ್ರಕಾರ ಇಹಲೋಕದಲ್ಲಿ ನೆಲೆನಿಂತ ಮೇಲೆ ಕೈಲಾಸದ ಆಸೆ ಅನಗತ್ಯ. ಆಕೆಯ ವಚನವನ್ನು ನೋಡಬಹುದು,
ಮಾಡುವ ಮಾಟವುಳ್ಳನ್ನಕ್ಯ
ಬೇರೊಂದು ಪದವ ನರಸಲೇತಕ್ಕೆ?
ದಾಸೋಹವೆಂಬ ಸೇವೆಯ ಬಿಟ್ಟು ನೀಸಲಾರದೆ
ಕೈಲಾಸವೆಂಬ ಆಸೆ ಬೇಡ.
ಮಾರಯ್ಯ ಪ್ರಿಯ ಅಮರೇಶ್ವರಲಿಂಗವಿದ್ದ ಠಾವೆ ಕೈಲಾಸ.
ಈಕೆಯದು ಕಾಯಕ ಪ್ರಧಾನ ಪದಾರ್ಥವಾದಿ ಚಿಂತನೆಯಾಗಿದೆ. ಆಕೆಯದು ಲೌಕಿಕವಾದಿ ಚಿಂತನೆಯಾಗಿದೆ. ಇಹಲೋಕ-ಪರಲೋಕಗಳನ್ನು ಇಲ್ಲಿ ಮುಖಾಮುಖಿ ಮಾಡಲಾಗಿದೆ. ಕೈಲಾಸವೆಂಬುದು ಈಕೆಗೆ ಬೇರೆಯಲ್ಲ. ಅದು ಇಲ್ಲೇ ನೆಲೆಗೊಂಡಿದೆ. ಈ ಬದುಕು, ಈ ಲೋಕ, ಈ ಕಾಯಕ ಮುಖ್ಯ. ಇಲ್ಲಿ ನೆಲೆನಿಂತ ಬದುಕು ಸಾಗಿಸುವದೇ ಸಾಧನೆಯ ಮಾರ್ಗ. ಕೈಲಾಸದ ಆಸೆ ಕೇವಲ ಪಲಾಯನವಾದವಾಗುತ್ತದೆ.
ಹೀಗೆ ಮಹಾದೇವಿಯಮ್ಮ ಮತ್ತು ಲಕ್ಕಮ್ಮಗಳು ಪ್ರಖರವಾದ ಲೌಕಿಕವಾದಿ ಚಿಂತನೆಯನ್ನು ಕಟ್ಟಿದ್ದಾರೆ.
ಭಾಗ–೨
ವಚನ ಸಂಸ್ಕೃತಿಯ ಪರಿಶಿಷ್ಟವಾದಿ ನೆಲೆಗಳು : ಸಮಾಜದಲ್ಲಿ ಅಂಚಿಗೆ ದೂಡಲ್ಪಟ್ಟ ವಂಚಿತರನ್ನು, ಪರಿಶಿಷ್ಟರನ್ನು ತಬ್ಬಿಕೊಳ್ಳುವುದು ವಚನ ಸಂಸ್ಕೃತಿಗೆ ಸಾಧ್ಯವಾಯಿತು. ಭಾಗ-೧ರಲ್ಲಿ ಹೇಳಿರುವಂತೆ ಇಲ್ಲಿಯೂ ಕೂಡ ವಚನ ಸಂಸ್ಕೃತಿಯ ಪರಿಶಿಷ್ಟವಾದಿ ಚಿಂತನೆಗೆ ಲಿಂಗ ಸಂಬಂಧಿ ಆಯಾಮವಿದೆ. ಪರಿಶಿಷ್ಟ ವರ್ಗಕ್ಕೆ ಸೇರಿದ ಮಹಿಳೆಯರು ವಚನ ಸಂಸ್ಕೃತಿಯಲ್ಲಿ ಪ್ರಮುಖ ಪಾತ್ರವಹಿಸಿರುವುದನ್ನು ನೋಡಬಹುದಾಗಿದೆ. ಇದು ಹೇಗೆ ಸಾಧ್ಯವಾಯಿತು? ವಚನ ಸಂಸ್ಕೃತಿಯಲ್ಲಿ ದಲಿತ ಮಹಿಳೆಗೆ ವಚನ ಬರೆಯುವುದು ಸಾಧ್ಯವಾಯಿತು. ಇದು ಸಣ್ಣ ಸಾಧನೆಯಲ್ಲ. ಉರಿಲಿಂಗಪೆದ್ದಿಗಳ ಪುಣ್ಯಸ್ತ್ರೀ ಕಾಳವ್ವೆಯು ಕೇವಲ ದಲಿತ ಮಹಿಳೆಯಷ್ಟೆಯಲ್ಲ. ಅವಳು ತನ್ನ ಪರಿಶಿಷ್ಟತನವನ್ನು ಕುರಿತು ಮಾತನಾಡುತ್ತಾಳೆ. ಅದೇನು ಅವಳಿಗೆ ಕೀಳರಿಮೆಯ ಸಂಗತಿಯಲ್ಲ. ಆಕೆಯ ಅತ್ಮ ಪ್ರತ್ಯವು ಅದ್ಭುತವಾದುದು. ತನ್ನನ್ನು, ತನ್ನ ಜಾತಿಯನ್ನು, ತನ್ನ ಜಾತಿ ಆಚರಣೆಗಳನ್ನು ಆಕೆಯು ಸಮರ್ಥಿಸಿಕೊಳ್ಳುವ ಪರಿಯು ಕುತೂಹಲಕಾರಿಯಾಗಿದೆ. ಪರಿಶಿಷ್ಟವಾದಿತ್ವದ ಘನತೆಯನ್ನು ಕುರಿತು ಅವಳು ಮಾತನಾಡುತ್ತಿದ್ದಾಳೆ.
ಕುರಿಕೋಳಿ ಕಿರುಮೀನು ತಿಂಬವರಿಗೆಲ್ಲ ಕುಲಜ ಕುಲಜರೆಂದೆಂಬರು
ಶಿವಗೆ ಪಂಚಾಮೃತವ ಕರೆವ ಪಶುವ ತಿಂಬ ಮಾದಿಗ ಕೀಳು ಜಾತಿಯೆಂಬರು.
ಅವರೆಂತು ಕೀಳು ಜಾತಿಯವರಾದರು? ಜಾತಿಗಳು ನೀವೇಕೆ ಕೀಳಾಗಿರೊ?
ಬ್ರಾಹ್ಮಣನುಂಡುದು ಪುಲ್ಲಿಗೆ ಶೋಭಿತವಾಗಿ ನಾಯಿ ನೆಕ್ಕಿ ಹೋಯಿತು.
ಮಾದಿಗರುಂಡುದು ಪುಲ್ಲಿಗೆ ಬ್ರಾಹ್ಮಣಗೆ ಶೋಭಿತವಾಯಿತು.
ಅದೆಂತೆಂದಡೆ ಸಿದ್ಧಲಿಕೆಯಾಯಿತು. ಸಗ್ಗಳೆಯಾಯಿತು.
ಸಿದ್ದಲಿಕೆಯ ತುಪ್ಪವನು, ಸಗ್ಗಳೆಯ ನೀರನು
ಶುದ್ಧವೆಂದು ಕುಡಿವ ಬುದ್ದಿಗೇಡಿ ವಿಪ್ರರಿಗೆ ನಾಯಕ ನರಕ ತಪ್ಪದಯ್ಯಾ
ಉರಿಲಿಂಗ ಪೆದ್ದಿಗಳರಸ ಒಲ್ಲೆನವ್ವ.
ಇಲ್ಲಿರುವ ತರ್ಕವನ್ನು ಒಪ್ಪಬಹುದು-ಬಿಡಬಹುದು. ಆದರೆ ಅವಳ ಆತ್ಮ ಪ್ರತ್ಯಯವನ್ನು-ಆತ್ಮ ವಿಶ್ವಾಸವನ್ನು ಗಮನಿಸದಿರಲು ಸಾಧ್ಯವಿಲ್ಲ. ಈ ಬಗೆಯ ಆತ್ಮಗೌರವ-ಆತ್ಮ ಪ್ರತ್ಯದ ಪ್ರತಿಷ್ಠಾಪನೆಯು ವಚನ ಸಂಸ್ಕೃತಿಯ ಹೆಗ್ಗಳಿಕೆಯಾಗಿದೆ.
ಇದೇ ಬಗೆಯಲ್ಲಿ ಮದಾರ ಚೆನ್ನಯ್ಯನು ಕುಲ ಛಲದ ಹುಸಿತನವನ್ನು ತನ್ನ ವಚನವೊಂದರಲ್ಲಿ ತೋರಿಸಿಕೊಟ್ಟಿದ್ದಾನೆ.
ಸಾಂಖ್ಯ ಶ್ವಪಚ ಅಗಸ್ತ್ಯ ಕಬ್ಬಿಲ
ದೂರ್ವಾಸ ಮಚ್ಚಿಗ ದಧೀಚ ಕೀಲಿಗ
ಕಶ್ಯಪ ಕಮ್ಮಾರ ರೋಮಜ ಕುಂಚುಗಾರ
ಕೌಂಡಿಲ್ಯ ನಾವಿದನೆಂಬುದನರಿದು
ಮತ್ತೆ ಕುಲವುಂಟೆಂದು ಛಲಕ್ಕೆ ಹೋರಲೇತಕ್ಕೆ?
ಇಂತೀ ಸಪ್ತ ಋಷಿಗಳೆಲ್ಲರೂ
ಸತ್ಯದಿಂದ ಮುಕ್ತರಾದುನರಿಯದೆ
ಅಸತ್ಯದಲ್ಲಿ ನುಡಿದು ವಿಪ್ರರು ನಾವು ಘನವೆಂದು
ಹೋರುವ ಹೊತ್ತು ಹೋಕರ ಮಾತೇತಕ್ಕೆ
ಕೈಯುಳಿಕತ್ತಿ ಅಡಿಗೂಟಕ್ಕಡಿಯಾಗಬೇಡ
ಅರಿ ನಿಜಾತ್ಮ ರಾಮ ರಾಮನಾ.
ವಿಪ್ರರು ಯಾವುದನ್ನು ಕೀಳು ಜಾತಿಯೆಂದು ಹೀಯಾಳಿಸುತ್ತಿದ್ದಾರೋ ಅದೇ ಜಾತಿಗೆ ಸೇರಿದ ಸಪ್ತ ಋಷಿಗಳು ಸತ್ಯದ ಸಾಕ್ಷಾತ್ಕಾರ ಮಾಡಿಕೊಂಡಿದ್ದಾರೆ. ಅಂದ ಮೇಲೆ ಕುಲವೆಲ್ಲಿಯದು? ಇದನ್ನು ತಿಳಿದೂ ತಿಳಿದು, ಮತ್ತೆ ಕುಲದ ಬಗ್ಗೆ ಮಾತನಾಡುವ ವಿಪ್ರ ಸಮುದಾಯವನ್ನು ಚೆನ್ನಯ್ಯ ಟೀಕಿಸುತ್ತಿದ್ದಾನೆ.
ಬಸವಣ್ಣನ ಪರಿಶಿಷ್ಟವಾದಿತ್ವವು ತುಂಬ ಕುತೂಹಲಕಾರಿಯಾದುದಾಗಿದೆ. ಯಾವುದು ಪ್ರಧಾನಧಾರೆಯ – ಶಿಷ್ಟಧಾರೆಯ ತಿರಸ್ಕಾರಕ್ಕೆ ಒಳಗಾಗಿತ್ತೋ ಅದನ್ನು ತಬ್ಬಿಕೊಂಡು, ಅದನ್ನು ಒಳಗೊಳ್ಳುವ ಒಂದು ತಂತ್ರವನ್ನು ವಚನ ಸಂಸ್ಕೃತಿಯು ರೂಢಿಸಿಕೊಂಡಿದ್ದನ್ನು ಕಾಣಬಹುದು. ಅಪವಿತ್ರತೆಯನ್ನು ತಬ್ಬಿಕೊಳ್ಳುವುದರ ಮೂಲಕ ಅದರ ಶ್ರೇಷ್ಟತೆಯನ್ನು ಸಾರುವುದು ಇಲ್ಲಿನ ತಂತ್ರವಾಗಿದೆ. ಬಾಯ ತಂಬುಲ, ಬೀಳುಡಿಗೆ, ಪಾದರಕ್ಷೆ ಮುಂತಾದವು ಪ್ರಧಾನಧಾರೆ ಸಂಸ್ಕೃತಿಗೆ ಅಪವಿತ್ರ ಸಂಗತಿಗಳು. ಇವೆಲ್ಲ ಸೂತಕಗಳು. ಇವುಗಳನ್ನು ತಬ್ಬಿಕೊಳ್ಳುವುದರ ಮೂಲಕ ಅಪವಿತ್ರತೆಯನ್ನು ಮೀರುವ ಕ್ರಮವನ್ನು ವಚನ ಸಂಸ್ಕೃತಿಯು ರೂಪಿಸಿತು.
ಇದಕ್ಕೆ ನಿದರ್ಶನವಾಗಿ ಅಲ್ಲಮನ ವಚನವನ್ನು ನೋಡಬಹುದು.
ಆವ ಜಾತಿಯಾದರೂ ಆಗಲಿ
ಪುರಾತನದ ಚಾರಿತ್ರದಲ್ಲಿ ನಡೆದು
ಗುರುಲಿಂಗ ಜಂಗಮಕ್ಕೆ
ಅರ್ಥ ಪ್ರಾಣಾಭಿಮಾನವಂ ಕೊಟ್ಟು
ಅಹಂಕಾರವಳಿದಂತಹ ಮಹಾತ್ಮರ
ಬಾಯ ತುಂಬಲಿನ ಮೆಲುವೆ, ಬೀಳುಡಿಗೆಯ ಹೊದಿವೆ
ಅವರ ಪಾದರಕ್ಷೆಗಳೆರಡನೂ
ಮಂಡೆಯ ಮೇಲೆ ಹೊತ್ತಕೊಂಡು ಬದುಕುವೆನಯ್ಯಾ ಆ ಗಣಂಗಳ ದಾಸನ ದಾಸ ನಾನು
ಜನ್ಮ ಜನ್ಮದಲಿ ಆಗುವೆ ಕಾಣಾ ಗುಹೇಶ್ವರ
ಅಪವಿತ್ರತೆಯ ಮೂಲಕವೇ ಪವಿತ್ರರಾಗುವ ಪರಿ ಇಲ್ಲಿದೆ. ಇದೇ ಬಗೆಯ ವಚನವನ್ನು ಬಸವಣ್ಣನು ರಚಿಸಿದ್ದಾನೆ.
ಆವನಾದಡೇನು ಶ್ರೀ ಮಹಾದೇವನ ನೆನೆವನ
ಬಾಯಿ ತುಂಬುಲವ ಮೆಲುವೆ ಬೀಳುಡಿಗೆಯ ಹೊದೆವೆ
ಪಾದರಕ್ಷೆಯ ಕಾಯ್ದ ಬದುಕುವೆ
ಕೂಡಲ ಸಂಗಮದೇವ.
ಈ ಬಗೆಯ ಪ್ರಣಾಳಿಕೆಯನ್ನು ರೂಪಿಸಿಕೊಂಡ ವಚನ ಸಂಸ್ಕೃತಿಯು ಸಹಜವಾಗಿ ತನ್ನನ್ನು ತಾನು ಪರಿಶಿಷ್ಟೀಕರಣಗೊಳಿಸುವ ತಂತ್ರವನ್ನು ರೂಪಿಸಿಕೊಂಡಿತು. ಇದನ್ನು ವಚನಕಾರರು ಪ್ರಜ್ಞಾಪೂರ್ವಕವಾಗಿ ಅಳವಡಿಸಿಕೊಂಡಿದ್ದನ್ನು ನೋಡಬಹುದಾಗಿದೆ. ಈ ದಿಶೆಯಲ್ಲಿ ಬಸವಣ್ಣನ ಪ್ರಯತ್ನ ತುಂಬಾ ಕುತೂಹಲಕಾರಿಯಾಗಿದೆ. ಈ ಬಗ್ಗೆ ಬಸವನ ಒಂದು ವಚನ ಹೀಗಿದೆ.
ಚೆನ್ನಯ್ಯನ ಮನೆಯ ದಾಸನ ಮಗನು
ಕಕ್ಕಯ್ಯನ ಮನೆಯ ದಾಸಿಯ ಮಗಳು
ಇವರಿಬ್ಬರು ಹೊಲದಲು ಬೆರಣಿಗೆ ಹೋಗಿ ಸಂಗವ ಮಾಡಿದರು
ಇವರಿಬ್ಬರಿಗೆ ಹುಟ್ಟಿದ ಮಗ ನಾನು
ಕೂಡಲ ಸಂಗಮದೇವ ಸಾಕ್ಷಿಯಾಗಿ.
ತನ್ನನ್ನು ತಾನು ಪರಿಶಿಷ್ಟೀಕರಣಗೊಳಿಸಿಕೊಳ್ಳಲು ಬಸವಣ್ಣ ಪ್ರಯತ್ನಿಸುತ್ತಿದ್ದಾನೆ. ಪರಿಶಿಷ್ಟವಾದಿತ್ವವನ್ನು ವಚನ ಸಂಸ್ಕೃತಿಯ ತಬ್ಬಿಕ್ಕೊಂಡಿದ್ದರ ಬಗ್ಗೆ ಅನುಮಾನ ಸಾಧ್ಯವಿಲ್ಲ. ಆದರೆ ಪರಿಶಿಷ್ಟವಾದಿ ಪ್ರಣಾಳಿಕೆಯು ಎಷ್ಟರ ಮಟ್ಟಿಗೆ ನೆಲೆಗೊಂಡಿತ್ತು ಎಂಬುದರ ಬಗ್ಗೆ ಅನುಮಾನ ಸಾಧ್ಯ. ಅಸ್ಪೃಶ್ಯತೆಯಂತಹ ಅನಿಷ್ಟವನ್ನು ವಚನ ಸಂಸ್ಕೃತಿಯು ತಿರಸಕರಿಸಿದ್ದರ ಬಗ್ಗೆ ಅನುಮಾನ ಸಾಧ್ಯವಿಲ್ಲ. ಆದರೆ ಆಚರಣೆಯಲ್ಲಿ ಅದು ಎಷ್ಟರ ಮಟ್ಟಿಗೆ ಸಾಧ್ಯವಾಗಿತ್ತು? ಇಂತಹ ಪ್ರಶ್ನೆಗಳನ್ನು ಕೇಳಿಕೊಳ್ಳಬೇಕಾಗುತ್ತದೆ. ವಚನ ಸಂಸ್ಕೃತಿಯ ಪರಿಶಿಷ್ಟವಾದಿತ್ವವನ್ನು ಪ್ರಶ್ನೆ ಮಾಡುವಂತಹ ಡೋಹರ ಕಕ್ಕಯ್ಯನ ವಚನ ಇದಕ್ಕೆ ಸಾಕ್ಷಿಯಾಗಿದೆ.
ಎನ್ನ ಕಷ್ಟ ಕುಲದಲ್ಲಿ ಹುಟ್ಟಿಸಿದೆಯಯ್ಯಾ
ಎಲೆ ಲಿಂಗ ತಂದೆ
ಕೆಟ್ಟೆನಯ್ಯಾ, ನಿಮ್ಮ ಮುಟ್ಟಿಯೂ ಮುಟ್ಟದಿಹನೆಂದು
ಎನ್ನ ಕೈ ಮುಟ್ಟದಿರ್ದಡೆ ಮನ ಮುಟ್ಟಲಾಗದೆ?
ಅಭಿನವ ಮಲ್ಲಿಕಾರ್ಜುನಾ
ವಚನ ಸಂಸ್ಕೃತಿಯ ಭಾಗವೇ ಆಗಿರುವ ಕಕ್ಕಯ್ಯನು ವಚನ ಸಂಸ್ಕೃತಿಯನ್ನು ಕುರಿತಂತೆ ಮಾಡಿರುವ ಒಂದು ಟೀಕೆ ಇದಾಗಿದೆ. ವಾಸ್ತವವಾಗಿ ಅವನು ಇಲ್ಲಿ ಯಾವುದನ್ನೂ ಟೀಕಿಸುತ್ತಿಲ್ಲ. ತನ್ನ ಅನುಭಾವಕ್ಕೆ ಶಬ್ದದ ರೂಪ ನೀಡಿದ್ದಾನೆ. ಅವನ ಬಾಯಿಂದ ಇಂತಹ ಮಾತುಗಳೇಕೆ ಬಂದವು ಎಂಬುದನ್ನು ನಾವು ಯೋಚಿಸಬೇಕಾಗಿದೆ. ವಚನ ಸಂಸ್ಕೃತಿಯಲ್ಲಿ ಅಸ್ಪೃಶ್ಯತೆಗೆ ಅವಕಾಶವಿಲ್ಲ. ಅದನ್ನು ತಿರಸ್ಕರಿಸಲಾಗಿದೆ. ಕಾಳವ್ವೆಯಂತೆ, ಮಾದಾರ ಚೆನ್ನಯ್ಯನಂತೆ ತನ್ನ ‘ಕುಲ’ದ ಅರಿವು ಕಕ್ಕಯ್ಯನಿಗಿದೆ. ಆದರ ಬಗ್ಗೆ ಅವನಿಗೇನು ಪಶ್ಚಾತ್ತಾಪ ಇಲ್ಲ. ಆದರೆ ಸಮಾಜದಲ್ಲಿ ದೈನಂದಿನ ಬದುಕಿನಲ್ಲಿ ಅವನ ಅನುಭವವು ತುಂಬಾ ಮನನೋಯಿಸುವಂತಾದ್ದಾಗಿದೆ. ‘ನಿನ್ನ ಮುಟ್ಟಿಯೂ’ ಎಂಬುದು ವಚನ ಸಂಸ್ಕೃತಿಯು ಅಸ್ಪೃಶ್ಯತೆಯನ್ನು ತಿರಸ್ಕರಿಸಿ ಸ್ಪರ್ಶದ ಅವಕಾಶ ನೀಡಿರುವುದನ್ನು ಸೂಚಿಸುತ್ತದೆ. ಆದರೆ ಸಮಾಜದಲ್ಲಿ ಮಾತ್ರ ಅವನು ‘ಮುಟ್ಟದಿಹ’ ಒಂದು ಸ್ಥಿತಿಯಲ್ಲಿದ್ದಾನೆ. ‘ಮುಟ್ಟಿಯೂ’ ಮತ್ತು ‘ಮುಟ್ಟದಿಹ’ ಎಂಬ ನುಡಿಗಳು ತುಂಬಾ ಅರ್ಥಪೂರ್ಣವಾಗಿದ್ದಾವೆ. ಇಂತಹ ಒಂದು ಸನ್ನಿವೇಶದಿಂದ ಬಿಡುಗಡೆ ಪಡೆಯುವ ತಂತ್ರವನ್ನು ಕಕ್ಕಯ್ಯ ರೂಪಿಸಿಕೊಂಡಿದ್ದಾನೆ. ಅದು ಬೇರೆ ಸಂಗತಿ. ಕೈಯಲ್ಲಿ ಮಟ್ಟಲು ಅವಕಾಶವಿಲ್ಲದಿದ್ದರೇನಂತೆ! ಇವು ಕಕ್ಕಯ್ಯನ ವಿಚಾರಗಳು ಅಸ್ಪೃಶ್ಯತೆಯನ್ನು ಸೈದ್ಧಾಂತಿಕವಾಗಿ-ಪ್ರಣಾಳಿಕೆಯಾಗಿ ವಚನ ಸಂಸ್ಕೃತಿಯು ತಿರಸ್ಕರಿಸಿರಬಹುದು. ಆದರೆ ಸಮಾಜದಲ್ಲಿ ಅದು ಪೂರ್ಣವಾಗಿ ಆಚರಣೆಗೆ ಬಂದಿಲ್ಲ. ಈ ದೃಷ್ಟಿಯಿಂದ ಪ್ರಸ್ತುತ ವಚನವು ಗಮನಾರ್ಹವಾದುದಾಗಿದೆ. ವಚನ ಸಂಸ್ಕೃತಿಯ ಪರಿಶಿಷ್ಟವಾದಿತ್ವವನ್ನು ನಾವು ಸೂಕ್ಷ್ಮವಾಗಿ ಗಮನಿಸಬೇಕಾಗುತ್ತದೆ. ‘ಮುಟ್ಟಿಯೂ ಮುಟ್ಟದಿಹ’ನೆಂಬ ಸನ್ನಿವೇಶದಿಂದ ಬಿಡುಗಡೆ ಪಡೆದುಕೊಳ್ಳುವ ಅಗತ್ಯವಾದ ಒಂದು ಮಾರ್ಗವನ್ನು ಕಂಡುಕೊಳ್ಳುವ ಸಾಮರ್ಥ್ಯ ಕಕ್ಕಯ್ಯನಿಗಿದೆ. ಇದು ವಚನ ಸಂಸ್ಕೃತಿಯಿಂದ ಪ್ರಾಪ್ತವಾಗಿದೆ. ‘ಕೈ ಮುಟ್ಟದಿರ್ದಡೆ ಮನ ಮುಟ್ಟಲಾಗದೆ’ ಎಂಬುದು ಪ್ರಧಾನ ಧಾರೆ ಸಂಸ್ಕೃತಿಯ ವಿರುದ್ಧದ ಅವನ ಪ್ರಚ್ಛನ್ನ ಹೋರಾಟವಾಗಿದೆ. ಈ ಹೋರಾಟಕ್ಕೆ ಬೆನ್ನೆಲುಬಾಗಿದ್ದುದು ವಚನ ಸಂಸ್ಕೃತಿ.
ಕಕ್ಕಯ್ಯನಂತೆ ಕೆಳಜಾತಿ-ವರ್ಗಗಳಿಂದ ಅನೇಕರು ಭಕ್ತರಾಗಿ-ಶರಣರಾಗಿ ಪರಿವರ್ತಿತರಾದರು. ಈ ಪರಿವರ್ತನೆಗೆ-ಮತಾಂತರಕ್ಕೆ ವಚನ ಸಂಸ್ಕೃತಿ ಅವಕಾಶ ನೀಡಿತು. ಈ ಕ್ರಮದಿಂದಾಗಿ ವಚನ ಸಂಸ್ಕೃತಿಯು ಸಮೂಹವಾದಿ ಸ್ವರೂಪವನ್ನು ಪಡೆದುಕೊಂಡಿತು. ಈ ಪರಿಯ ಉಪಕ್ರಮಗಳಿಂದಾಗಿ ಸಮಾಜದಲ್ಲಿ ಪರಿಶಿಷ್ಟವನ್ನು ತಬ್ಬಿಕೊಳ್ಳುವುದು ವಚನ ಸಂಸ್ಕೃತಿಗೆ ಸಾಧ್ಯವಾಯಿತು.
ವಚನ ಸಂಸ್ಕೃತಿಯ ಇಂತಹ ಪ್ರಣಾಳಿಕೆಯನ್ನು ಶರಣರೆಲ್ಲರೂ ಒಪ್ಪಿಕೊಂಡಿದ್ದರು ಎಂದು ಹೇಳಲು ಬರುವುದಿಲ್ಲ. ಇದರ ಬಗ್ಗೆ ಭಿನ್ನ-ಸ್ವರಗಳಿದ್ದವು. ಅನೇಕರು ಇದರ ಬಗ್ಗೆ ಅಪಸ್ವರವೆತ್ತಿರುವುದನ್ನು ಗುರುತಿಸಬಹುದು. ಅಂತಹ ಒಂದು ಭಿನ್ನ ಸ್ವರ ಚೆನ್ನಬಸವಣ್ಣನ್ನದ್ದಾಗಿದೆ. ಪರಿವರ್ತನೆಯ ಪ್ರಕ್ರಿಯೆಗೆ ಒಳಗಾಗಿ ಕೆಳಜಾತಿ-ವರ್ಗಗಳ ಜನರು ಶರಣರಾಗಿ ವಚನ ಸಂವಿಧಾನದೊಳಗೆ ಅನೇಕರು ಪ್ರವೇಶ ಪಡೆದರು. ಹೀಗೆ ಪರಿವರ್ತಿತರಾಗಿ ಪ್ರವೇಶ ಪಡೆದವರ ಬಗ್ಗೆ ಚೆನ್ನಬಸವಣ್ಣ ತನ್ನ ಅನುಮಾನವನ್ನು ವ್ಯಕ್ತಪಡಿಸಿದ್ದಾನೆ. ಕಕ್ಕಯ್ಯನು ಯಾವ ಸೂಕ್ಷ್ಮ ಅಪಾಯದ ಬಗ್ಗೆ ಸೂಚನೆ ನೀಡುತ್ತಿದ್ದಾನೋ ಅದೇ ಸಂಗತಿಗೆ ಚೆನ್ನಬಸವಣ್ಣ ಅಧಿಕೃತವಾದ ಮುದ್ರೆಯೊತ್ತುತ್ತಿದ್ದಾನೆ. ಅವನ ಕೆಳಗಿನ ವಚನ ಇದಕ್ಕೆ ಸಾಕ್ಷಿಯಾಗಿದೆ.
ತೆಂಗಿನೊಳಗಣ ತಿರುಳು ಸೇವಿಸ ಬರ್ಪುದಲ್ಲದೆ
ಹೊರಗಣ ಪರಟೆ ಸೇವಿಸಲುಬಾರದು
ಚಾಂಡಾಲಂಗೆ ಜ್ಞಾನವಂಕುರಿಸಿದಡೆ
ಆತನ ಅಂತರಂಗದ ವೃತ್ತಿಗೆ ಪೂಜ್ಯತೆಯಲ್ಲದೆ
ಬಹರಂಗದ ತನುವಿಗೆ ಪೂಜ್ಯತೆಯಾಗದು.
ಒಳ ಹೊರಗೆಂಬ ಭೇದವಿಲ್ಲದೆ ಸೇವಿಸಲುಚಿತವಪ್ಪಂತೆ
ಶಿವಕುಲ ಪ್ರಸೂತನಿಗೆ ಶಿವಜ್ಞಾನವಾಗಲು
ಆತನ ತನುವೃತ್ತಿಗಳೆರಡೂ ಸೇವ್ಯವಾಗಿರ್ಪವು
ಇಂತಿದು ಸಾಧಕರ ಸ್ಥಿತಿಯಯ್ಯಾ ಕೂಡಲಚೆನ್ನಸಂಗಮ ದೇವಾ.
ವಚನ ಸಂಸ್ಕೃತಿ ಬಗ್ಗೆ ವಿಶಿಷ್ಟವಾದ ಬೆಳಕು ಚೆಲ್ಲುವ ವಚನ ಇದಾಗಿದೆ. ತುಂಬಾ ಎಚ್ಚರದಿಂದ ಇದನ್ನು ಪರಿಶೀಲಿಸಬೇಕಾಗಿದೆ. ಇದರ ಪದ-ಪದಗಳ ನುಡಿ-ನುಡಿಗಳ ನಡುವಿನ ಅರ್ಥವನ್ನು ಗುರುತಿಸಬೇಕಾಗಿದೆ. ವಚನದ ಮೊದಲನೆಯ ಸಾಲಿನಲ್ಲೇ ಬರುವ ತೆಂಗಿನಕಾಯಿಯ ರೂಪಕವು ಅದರಲ್ಲಿ ಅಡಗಿರುವ ಸೂಕ್ಷ್ಮ ಅರ್ಥಗಳನ್ನು ತಿಳಿದುಕೊಳ್ಳಲು ನೆರವಾಗುತ್ತದೆ. ತೆಂಗಿನನೊಳಗಣ ‘ತಿರುಳು’- ಇಲ್ಲಿ ಶಿವಕುಲ ಪ್ರಸೂತರನ್ನು ಪ್ರತಿನಿಧಿಸಿದರೆ ಅದರ ‘ಪರಟೆ’ಯು ಚಾಂಡಾಲನನ್ನು ಪ್ರತಿನಿಧಿಸುತ್ತದೆ.
ಚೆನ್ನಬಸವಣ್ಣನ ಪ್ರಕಾರ ಚಾಂಡಾಲರೇನಾದರೂ ಭಕ್ತರಾಗಿ –ಶರಣರಾಗಿ ಪರಿವರ್ತಿತರಾದರೆ, ಅವರಿಗೆ ‘ಜ್ಞಾನ’ ವಂಕುರಿಸಿದರೆ, ಆಗ ಅವರ ಅಂತರಂಗದ ಸಿದ್ಧಿ ಸಾಧನೆಗೆ ಮಾತ್ರ ಗೌರವ ಸಲ್ಲುತ್ತದೆ. ಅವರ ಬಹಿರಂಗದ ತನುವಿಗೆ ಗೌರವ ದೊರೆಯುವುದಿಲ್ಲ. ಪರಿವರ್ತಿತರಾದವರಿಗೆ ಅವನು ಎರಡು ರೂಪಗಳನ್ನು ನೀಡುತ್ತಾನೆ. ಮೊದಲನೆಯದು. ಅಂತರಂಗದ ಸಿದ್ಧಿ. ಎರಡನೆಯದು ಬಹಿರಂಗದ ತನು-ದೇಹ ಈ ಬಗೆಯಲ್ಲಿ ಪರಿವರ್ತಿತನಾದ ಶರಣನು ಎಂತಹುದೇ ಸಿದ್ಧಿ –ಸಾಧನೆ ಮಾಡಿದರೂ, ಜ್ಞಾನ ಪಡೆದುಕೊಮಡರೂ ಅವನ ‘ಬಹಿರಂಗ ತನು’ವಿಗೆ ಗೌರವ ಪ್ರಾಪ್ತವಾಗುವುದು ಸಾಧ್ಯವಿಲ್ಲ. ಈ ‘ಒಳ-ಹೊರ’ಗೆಂಬ ಉಭಯತನ ಉಳಿದು ಬಿಡುತ್ತದೆ.
ಆದರೆ ಶಿವಕುಲ ಪ್ರಸೂತರಿಗೆ ಜ್ಞಾನವಂಕುರಿಸಿದರೆ ಅಂತವನ ‘ಅಂತರಂಗ’ ಹಾಗೂ ‘ಬಹಿರಂಗ’ ರೂಪಕ್ಕೆ ಮನ್ನಣೆ ದೊರೆಯುತ್ತದೆ. ಅವನ ದೇಹ ಹಾಗೂ ದುಡಿಮೆಗಳೆರಡೂ ಪೂರ್ಜತೆಯನ್ನು ಪಡೆಯುತ್ತವೆ. ಇದೊಂದು ಅಪಾಯಕಾರಿ ಪ್ರಣಾಳಿಕೆಯಾಗಿದೆ. ಕಕ್ಕಯ್ಯನಂತವರು ವಚನ ಸಂವಿಧಾನದೊಳಗೂ ‘ಒಳ-ಹೊರ’ಗೆಂಬ ಉಭಯತನವನ್ನು ಹೊತ್ತುಕೊಮಡೆ ಬದುಕಬೇಕಾಗುತ್ತದೆ. ಕಕ್ಕಯ್ಯನು ತನ್ನ ವಚನದಲ್ಲಿ ಏನನ್ನು ಹೇಳಿದ್ದಾನೋ ಅದಕ್ಕೆ ದೃಢೀಕರಣ ಚೆನ್ನಬಸವಣ್ಣನ ವಚನದಲ್ಲಿ ದೊರೆಯುತ್ತದೆ.
ಈ ಬಗೆಯ ಭಿನ್ನಸ್ವರ-ಇತಿಮಿತಿ-ವಿಕಾರಗಳ ಆಧಾರಗಳ ಮೇಲೆ ವಚನ ಸಂಸ್ಕೃತಿಯ ಪರಿಶಿಷ್ಟವಾದಿತ್ವವನ್ನು ತಿರಸ್ಕರಿಸುವುದು ಸಾಧ್ಯವಿಲ್ಲ. ಅದರ ಪರಿಶಿಷ್ಟವಾದಿತ್ವದ ಅಸಲುತನದ ಬಗ್ಗೆ ಅಪನಂಬಿಕೆ ತಾಳುವುದು ಅಗತ್ಯವಿಲ್ಲ. ಇದು ಕೇವಲ ಭಿನ್ನ ಸ್ವರ. ವಚನ ಸಂಸ್ಕೃತಿಯ ಆಶಯ ಸ್ವರ ಬೇರೆಯೇ ಇದೆ. ಆದರೆ ಅಲ್ಲಿನ ಭಿನ್ನಸ್ವರಗಳನ್ನು ಗುರುತಿಸದಿದ್ದರೆ ಅದರಿಂದ ವಚನ ಸಂಸ್ಕೃತಿಗೆ ಅಪಾರ ನಷ್ಟವುಂಟಾಗುತ್ತದೆ. ಇಂತಹ ಭಿನ್ನಸ್ವರವನ್ನು ಗುರುತಿಸುವುದರಿಂದಾಗಿ ವಚನ ಸಂಸ್ಕೃತಿಯ ಮಹತ್ವವೇನೂ ಕಡಿಮೆಯಾಗುವುದಿಲ್ಲ. ಅದರ ಹಿರಿಮೆ-ಗರಿಮೆಗೇನೂ ಕುಂದುಂಟಾಗುವುದಿಲ್ಲ. ಸಾಮಾಜಿಕ ಬದಲಾವಣೆ-ಸಾಮಾಜಿಕ ಪ್ರಕ್ರಿಯೆಯ ಸೂಕ್ಷ್ಮ ಸ್ವರೂಪದ ಬಗ್ಗೆ ಅರಿವುಳ್ಳವರಿಗೆ ಇಂತಹ ಭಿನ್ನ ಸ್ವರವನ್ನು ಅರ್ಥ ಮಾಡಿಕೊಳ್ಳುವುದು ಕಷ್ಟವಾಗುವುದಿಲ್ಲ.
ಬಸವನ ಬಾಗೇವಾಡಿ: ೧೩. ವಚನ ಸಂಸ್ಕೃತಿಯ ಸಾಮಾಜಿಕ ನೆಲೆಗಳು (೨)
ಭಾಗ–೩
ದೇಹಾರ ಮತ್ತು ಆಹಾರ : ದೇವಾಲಯ ನಿವಾರಣೆಯಂತಹ ಪ್ರಣಾಳಿಕೆ ಬಗ್ಗೆ ವಚನ ಸಂಸ್ಕೃತಿಯ ಪ್ರಕಾಂಡ ಪಂಡಿತರೆನ್ನಿಸಿಕೊಂಡವರೊಬ್ಬರು ಇತ್ತೀಚೆಗೆ ‘ಭಿನ್ನಮತ’ ತಳೆದಿರುವುದು ಇಂದು ರಹಸ್ಯವಾಗೇನುಳಿದಿಲ್ಲ. ದೇವಾಲಯ ನಿರಾಕರಣೆಯು ವಚನ ಸಂಸ್ಕೃತಿಯ ಪ್ರಧಾನ ಆಶಯವಲ್ಲವೆಂದು ಇತ್ತೀಚೆಗೆ ಕೆಲವರು ವಾದಿಸಲು ಶುರು ಮಾಡಿದ್ದಾರೆ. ಇದು ಕೇವಲ ವಿಕೃತವಾದ ವಿತ್ತಂಡವಾದ. ಪದಾರ್ಥವಾದಿ ಪ್ರಣಾಳಿಕೆಗೆ ತನ್ನನ್ನು ತಾನು ಒಪ್ಪಿಸಿಕೊಂಡ ವಚನ ಸಂಸ್ಕೃತಿಗೆ ದೇವಾಲಯವನ್ನು ನಿರಾಕರಿಸದೆ ಬೇರೆ ಮಾರ್ಗವಿರಲಿಲ್ಲ. ಬಸವಣ್ಣನಂತಹ ಬಸವಣ್ಣನೆ ಸ್ಥಾವರ ದೇವಾಲಯದ ಆರಾಧಕನಾಗಿದ್ದನೆಂದ ಮೇಲೆ ಅಲ್ಲಿ ದೇವಾಲಯ ನಿರಾಕರಣೆಯಲ್ಲಿ ಬಂತು ಎಂಬ ಮಾತುಗಳು ಈಗೆ ಕೇಳಿಬರುತ್ತಿವೆ. ವಚನ ಸಂಸ್ಕೃತಿಯ ದೇವಾಲಯದ ನಿರಾಕರಣೆ ಆಶಯವನ್ನು ಸಮಕಾಲೀನ ಹಿನ್ನೆಲೆಯಲ್ಲಿ ಪರಿಭಾವಿಸಿಕೊಳ್ಳುವ ಅಗತ್ಯವಿದೆ. ವಚನ ಸಂಸ್ಕೃತಿಯ ವಿಚಾರ ಪ್ರಣಾಳಿಕೆಯ ತರ್ಕದ ನೆಲೆಯಲ್ಲಿ ದೇವಾಲಯ ನಿರಾಕರಣೆಯಲ್ಲಿ ಬಂತು ಎಂಬ ಮಾತುಗಳು ಈಗ ಕೇಳಿಬರುತ್ತಿವೆ. ವಚನ ಸಂಸ್ಕೃತಿಯ ದೇವಾಲಯದ ನಿರಾಕರಣೆ ಪ್ರಣಾಳಿಕೆಯನ್ನು ಸರಿಯಾಗಿ ಅರ್ಥಮಾಡಿಕೊಳ್ಳವವರು ಮಾತ್ರ ಅದು ವಚನ ಸಂಸ್ಕೃತಿಯ ಆಶಯವಾಗಿರಲಿಲ್ಲವೆಂದು ಹೇಳಬಹುದು. ವಚನ ಸಂಸ್ಕೃತಿಯ ದೇವಾಲಯ ನಿರಾಕರಣೆ ಆಶಯವನ್ನು ಸಮಕಾಲೀನ ಹಿನ್ನೆಲೆಯಲ್ಲಿ ಪರಿಭಾವಿಸಿಕೊಳ್ಳುವ ಅಗತ್ಯವಿದೆ. ವಚನ ಸಂಸ್ಕೃತಿಯ ವಿಚಾರ ಪ್ರಣಾಳಿಕೆಯ ತರ್ಕದ ನೆಲೆಯಲ್ಲಿ ದೇವಾಲಯ ನಿರಾಕರಣೆಯನ್ನು ಪರಿಭಾವಿಸಿಕೊಳ್ಳುವ ಅಗತ್ಯವಿದೆ. ಇದಕ್ಕೆ ನಿದರ್ಶನವಾಗಿ ಅಂಬಿಗರ ಚೌಡಯ್ಯನ ಕೆಳಗಿನ ವಚನವನ್ನು ನೋಡಬಹುದು.
ದೇಹಾರವ ಮಾಡುವಣ್ಣಗಳಿರಾ
ಒಂದು ತುತ್ತು ಆಹಾರವ ನಿಕ್ಕರಯ್ಯಾ
ದೇಹಾರಕ್ಕೆ ಆಹಾರವೆ ನಿಚ್ಚಣಿಕೆ
ದೇಹಾರವ ಮಾಡುತ್ತ ಆಹಾರವ ನಿಕ್ಕದಿದ್ದರೆ
ಆ ಹರನಿಲ್ಲೆಂದನಂಬಿಗ ಚೌಡಯ್ಯ
ಇಲ್ಲಿ ಚೌಡಯ್ಯನು ದೇಹಾರ ಮತ್ತು ಆಹಾರಗಳನ್ನು ಮುಖಾಮುಖಿಯಾಗಿಸಿದ್ದಾನೆ. ಇವೆರಡರ ನಡುವೆ ಆಯ್ಕೆಯ ಪ್ರಶ್ನೆ ಬಂದಾಗ ಚೌಡಯ್ಯನು ತನ್ನ ಆಯ್ಕೆಯನ್ನು ಸ್ಪಷ್ಟಪಡಿಸಿದ್ದಾನೆ. ಚೌಡಯ್ಯನಿಗೆ ಆಹಾರವು ಪ್ರಾಥಮಿಕ. ದೇಹಾರವು ಆನುಷಂಗಿಕ. ದೇಹಾರದ ತಿರಸ್ಕಾರ ಇಲ್ಲಿಲ್ಲ. ಆದರೆ ಅದಕ್ಕಿಂತ ಆಹಾರ ಮುಖ್ಯ ಮತ್ತು ಪ್ರಧಾನವೆಂದು ವಿಚಾರ ಅಲ್ಲಿದೆ. ಸಮಕಾಲೀನ ನೆಲೆಯಲ್ಲಿ ಪ್ರಸ್ತುತ ವಚನವು ಎಷ್ಟೊಂದು ಮಹತ್ವ ಪಡೆದಿದೆ ಎಂಬುದನ್ನು ಒತ್ತಿ ಹೇಳುವ ಅಗತ್ಯವಿಲ್ಲ. ಚೌಡಯ್ಯನು ಆಹಾರ ಮತ್ತು ಹರನನ್ನು ಸಮೀಕರಣಗೊಳಿಸುತ್ತಿದ್ದಾನೆ. ಆ ಹರ ಆಹರದ ಮುಂದೆ ಆದ್ಯತೆಯ ಸಂಗತಿಯಲ್ಲ. ವಚನ ಸಂಸ್ಕೃತಿಯು ಯಾಕೆ ನಮಗೆ ಇಂದು ಮುಖ್ಯವಾಗುತ್ತದೆಯೆಂದರೆ ಅದು ಸಮಕಾಲೀನ ಸ್ಪಂದಿಯಾಗಿರುವುದರಿಂದ ಎನ್ನುವುದನ್ನು ಹೇಳುವ ಅಗತ್ಯವಿಲ್ಲ. ದೇಹಾರವೆಂಬ ವಚನಕ್ಕೆ ಪೂರಕವಾದ ವಚನ
ಹಸಿರು ತಪ್ಪಲನೆ ತಂದು ಪಶುಪತಿ ಎಂಬ ಲಿಂಗದ
ಮಸ್ತಕದ ಮೇಲೆ ಪಸರಿಸಿದಡೆ
ಆ ಲಿಂಗದ ಹಸಿವು ಹೋಯಿತ್ತೆ? ಇಲ್ಲ,
ಹಸಿರು ತೊಪ್ಪಲನೆ ತಂದು ಬಿಸಿ ಮಾಡಿ ಪಶುಪತಿ ಎಂಬ ಜಂಗಮಕ್ಕೆ
ನೀಡಿದಡೆ ಜಂಗಮದ ಹಸಿವು ಹಿಂಗಿತ್ತು
ಜಂಗಮದ ಬಸಿರು ತುಂಬಿದಾಗಲೇ
ಲಿಂಗದ ಹಸಿವು ಹೋಯಿತ್ತೆಂದ ನಂಬಿಗರ ಚೌಡಯ್ಯ
ಸೈದ್ಧಾಂತಿಕವಾಗಿ ಅಲ್ಲಮನು ದೇವಾಲಯವನ್ನು ನಿರಾಕರಿಸಿರುವ ಪರಿಯು ಕುತೂಹಲಕಾರಿಯಾಗಿದೆ.
ಕಟ್ಟಿದಾತ ಭಕ್ತನಪ್ಪನೆ? ಕೆಡಹಿದಾತ ದ್ರೋಹಿಯಪ್ಪನೆ?
ಲಿಂಗವ ಕಟ್ಟಲಿಕ್ಕೆ ತನ್ನ ಕೈಯೊಳಗಿಪ್ಪದೆ?
ಕೆಡಹಲಿಕ್ಕೆ ಬೀಳಬಲ್ಲುದೆ?
ಆ ಲಿಂಗವು ಬಿದ್ದಬಳಿಕ ಜಗವು ತಾಳಬಲ್ಲುದೆ?
ಲಿಂಗಬಿದ್ದಿತೆಂಬುದು ಸೂತಕದ ಶಬ್ದ ಭ್ರಾಂತುವಿನ ಪುಂಜ
ಅಂತು ಆದ ಕೇಳಲಾಗದು
ಯುಗಜಗಂಗಳು ಗತವಹವಲ್ಲದೆ ಲಿಂಗಕ್ಕೆ ಗತವುಂಟೆ?
ಲಿಂಗವು ಬಿದ್ದಿತೆಂದು ನಿಂದಿಸಿ ನುಡಿವ
ದ್ರೋಹಿಯ ಮಾತ ಕೇಳಲಾಗದು ಗುಹೇಶ್ವರಾ
ಒಂದು ರೀತಿಯಲ್ಲಿ ಇದು ಬೆಡಗಿನ ವಚನ. ಅಲ್ಲಮನಿಗೆ ಸಂಬಂಧಿಸಿದಂತೆ ಇದೇನು ಆಶ್ಚರ್ಯದ ಸಂಗತಿಯಲ್ಲ. ಅವನದು ಬೆಡಗಿನ ಭಾಷೆ. ಲಿಂಗವೆನ್ನುವುದು ಅಲ್ಲಮನಿಗೆ ಸ್ಥಾವರರೂಪಿ ವಸ್ತುವಲ್ಲ. ಅದೊಂದು ಜಂಗಮರೂಪಿ ವಿಚಾರ. ಅದೊಂದು ಪ್ರಣಾಳಿಕೆ ಅದನ್ನು ಕಟ್ಟಲು ಸಾಧ್ಯವಿಲ್ಲ ಮತ್ತು ಕೆಡಹಲು ಸಾಧ್ಯವಿಲ್ಲ. ಏಕೆಂದರೆ ಲಿಂಗವೆಂದರೆ ಜಗತ್ತು ಲಿಂಗ ಬಿದ್ದರೆ ಜಗತ್ತು ಉಳಿಯಲು ಸಾಧ್ಯವಿಲ್ಲ. ಲಿಂಗವು ಕಾಲ-ದೇಶದ ಗಡಿಯನ್ನು ಮೀರಿದ್ದು. ಆದ್ದರಿಂದ ಅದಕ್ಕೆ ‘ಗತ’ವಿಲ್ಲ. ಕಟ್ಟುತ್ತೇವೆ ಎನ್ನುವುದು ಎಷ್ಟು ಅರ್ಥಹೀನವೋ ಕೆಡಹುತ್ತೇನೆ ಎಂಬುದೂ ಅರ್ಥಹೀನ. ಲಿಂಗಕ್ಕೆ ಮನೆ ಕಟ್ಟಿಕೊಡಲು ಲಿಂಗವೇನು ಬಿಕಾರಿಯೇ? ಆಶ್ರಯವಿಲ್ಲದವನು ದೇವರಾಗುವುದು ಹೇಗೆ ಸಾಧ್ಯ? ಯಃಕಶ್ಚಿತ್ ಮಾನವ ಮಾತ್ರರಾದವರಿಗೆ ಮನೆ ನೀಡುವುದು ಸಾಧ್ಯವಿಲ್ಲದಿರುವಾಗ ಎಲ್ಲರನ್ನೂ ಸಲುಹುವ ಲಿಂಗಕ್ಕೆ ಮನೆ ಕಟ್ಟಿಕೊಡುತ್ತೇನೆ ಎಂಬುದು ಎಷ್ಟರ ಮಟ್ಟಿಗೆ ಸರಿ?
ದೇವಾಲಯವನ್ನು ಕಟ್ಟುವ ಕ್ರಮ ಕೇವಲ ಅರ್ಥಹೀನವಷ್ಟೆ ಅಲ್ಲ, ಅದು ಸಾಧ್ಯವಿಲ್ಲದ ಮಾತು. ಇದೇ ವಿಷಯವನ್ನು ಅಲ್ಲಮನು ಮತ್ತೊಂದು ವಚನದಲ್ಲಿ ದೇವಾಲಯದ ನಿರಾಕರಣೆ ವಿಚಾರವನ್ನು ಉಗ್ರ ರೀತಿಯಲ್ಲಿ ಮಂಡಿಸಿದ್ದಾನೆ.
ಸೃಷ್ಟಿಯ ಮೇಲಣ ಕಣಿಯ ತಂದು
ಅಷ್ಟ ತನುವಿನ ಕೈಯಲ್ಲಿ ಕೊಟ್ಟು
ಕಟ್ಟಿ ಪೂಜೆಯ ಮಾಡಬೇಕೆಂಬರಯ್ಯಾ
ಅದೆಂತೆಂದಡೆ ಭೂಮಿಗೆ ಹುಟ್ಟಿ ಶಿಲೆಯಾದ, ಕಲ್ಲುಕುಟಿಗನ ಕೈಯಲ್ಲಿ ರೂಪಾದ
ಗುರುವಿನ ಕೈಯಲ್ಲಿ ಮೂರ್ತಿಯಾದ
ಇಂತೀ ಮೂವರಿಗೆ ಹುಟ್ಟಿದ ಸೂಳೆ ಮಗನ
ನಾನೇನೆಂದು ಪೂಜೆಯ ಮಾಡಲಿ?
ಅದು ಬಿದ್ದಿತೆಂದು ಸಮಾಧಿಯ ಹೊಕ್ಕಿಹೆನೆಂಬವನು
ಅಸ್ತ್ರ ಸಮಾಧಿ ಜಲಾಂತರ ವನಾಂತರ ದಿಗಂತರಲ್ಲಿತ್ತಡೆ
ಕುಂಬಿನಿಪಾತಕ ನಾಯಕ ನರಕ
ಕೈಯ ಲಿಂಗ ಹೋದಡೆ ಮನದ ಲಿಂಗ ಹೋದುದೆ? ಎಂದು
ಎತ್ತಿಕೊಂಡು ಅಷ್ಟ ವಿಧಾರ್ಜನೆ ಪೋಡಷೋಪಚಾರ ಮಾಡುವುದೇ ವ್ರತವು.
ಇದ ಕಟ್ಟುವ ಭೇದವ, ಮುಟ್ಟುವ ಪಥವ
ಚೆನ್ನಬಸವಣ್ಣನೊಬ್ಬನೆ ಬಲ್ಲನಲ್ಲದೆ
ಮಿಕ್ಕ ಅಭ್ಯಾಸಕ್ಕೆ ಅಗ್ಘವಣೆಯ ಕೊಟ್ಟು ಪರವನೆಯ್ದಿದೆನೆಂಬ
ಲಜ್ಜೆಗೇಡಿಗಳನೇನೆಂಬೆ ಗುಹೇಶ್ವರಾ
ಲಿಂಗ ಬಿದ್ದುಬಿಟ್ಟಿದೆ. ಆಯಲಯವನ್ನು ದೇವಾಲಯವನ್ನು ಯಾರೋ ಕೆಡಹಿ ಬಿಟ್ಟಿದ್ದಾರೆ ಎಂದು ಧೀರ-ವೀರ ಹೋರಾಟಕ್ಕಿಳಿಯುವುದು, ಪ್ರಾಣಹತ್ಯೆಗೈಯುವುದು, ಪ್ರಾಣ ನೀಡುವುದು ಇವೆಲ್ಲ ಅಲ್ಲಮನಿಗೆ ಅರ್ಥ ಹೀನ ಕಸರತ್ತಾಗಿ ಕಾಣುತ್ತೇವೆ. ಅಲ್ಲಮನಿಗೆ ಲಿಂಗ-ಜಗತ್ತು-ಬದುಕು ಇವುಗಳೆಲ್ಲ ಅಭಿನ್ನ. ಈಗಾಗಲೇ ಹೇಳಿರುವಂತೆ ಅವನಿಗೆ ಕಟ್ಟುವುದರಲ್ಲೂ ನಂಬಿಕೆಯಿಲ್ಲ. ಕೆಡಹುದರಲ್ಲೂ ನಂಬಿಕೆಯಿಲ್ಲ. ಬದುಕುವುದರ ಬಗ್ಗೆ ಮಾತ್ರ ಅವನಿಗೆ ನಂಬಿಕೆಯಿದೆ. ವಚನ ಸಂಸ್ಕೃತಿಯು ಕೈ ಲಿಂಗಕ್ಕೆ ಸ್ಥಾವರವಾದಿ ಲಿಂಗಕ್ಕೆ ಪ್ರತಿಯಾಗಿ ಮನದ ಲಿಂಗದ ಜಂಗಮ ರೂಪಿಲಿಂಗದ ಪ್ರಣಾಳಿಕೆವಾದಿ ಲಿಂಗದ ಮಾತಾಡುತ್ತಿದೆ.
ಈ ಬಗೆಯ ವಿಚಾರ ಪ್ರಣಾಳಿಕೆಗೆ ತನ್ನನ್ನು ತಾನು ಕೊಟ್ಟುಕೊಂಡಿದ್ದರಿಂದ ವಚನ ಸಂಸ್ಕೃತಿಯು ‘ಮಾಡುವುದ’ಕ್ಕೆ ಪ್ರತಿಯಾಗಿ ‘ಆಗುವುದರ’ ಪರವಾಗಿ ನಿಂತಿದೆ. ಬಸವಣ್ಣ ತನ್ನ ಪ್ರಸಿದ್ಧ ವಚನದಲ್ಲಿ ದೇವಾಲಯ ಕಟ್ಟಿಸಲು ಸಾಧ್ಯವಿಲ್ಲದೆ ಬಡವರು ತಾವೇ ದೇವಾಲಯವಾಗುವಂತಹ ತಂತ್ರವನ್ನೂ ಪ್ರತಿಪಾದಿಸಿದ್ದಾನೆ ಎಂಬ ವ್ಯಾಖ್ಯಾನಗಳೂ ಇಂದು ಕೇಳಿಬರುತ್ತವೆ. ಅವನೇನು ದೇವಾಲಯವನ್ನು ನಿರಾಕರಿಸುತ್ತಿಲ್ಲ. ಬಡವರಿಗೆ ದೇವಾಲಯವನ್ನು ಕಟ್ಟುವುದು ಅಸಾಧ್ಯ. ಅಂತವರು ತಮ್ಮ ದೇಹವನ್ನೇ ದೇವಾಲಯವಾಗಿಸಿಕೊಳ್ಳಬೇಕು. ಈ ಬಗೆಯ ಅರ್ಥವನ್ನು ಬಸವಣ್ಣ ವಚನಕ್ಕೆ ಆರೋಪಿಸುವ ಪ್ರಯತ್ನಗಳು ನಡೆದಿವೆ. ಇದನ್ನು ಒಪ್ಪುವುದು ಕಷ್ಟ. ಏಕೆಂದರೆ ದೇವಾಲಯ ನಿರಾಕರಣೆ ವಿಚಾರವು ವಚನ ಸಂಸ್ಕೃತಿಯಲ್ಲಿ ಆಕಸ್ಮಾತ್ ನುಸುಳಿಕೊಂಡಿರುವ ಅಪವಾದವಲ್ಲ. ಅದು ವಚನ ಸಂಸ್ಕೃತಿ ಪ್ರತಿಪಾದಿಸಿದ ಪ್ರಣಾಳಿಕೆ. ದೇವಾಲಯವಾಗುವ ಪರಿಯನ್ನು ಬಡವರಿಗೆ ಮಾತ್ರ ಬಸವ ಬೋಧಿಸಿದ್ದಾನೆ ಎಂಬುದು ತಪ್ಪು ವ್ಯಾಖ್ಯಾನವಾಗುತ್ತದೆ. ಅಲ್ಲಮ ಮತ್ತು ಬಸವನ ವಿಚಾರ ಪ್ರಣಾಳಿಕೆ ಚೌಕಟ್ಟಿನಲ್ಲಿ ಆಲಯಕ್ಕೆ ಪ್ರತಿಯಾಗಿ ಬಯಲಿಗೆ ಸ್ಥಾನ ನೀಡಲಾಗಿದೆ.
ಭಾಗ–೪
ವಚನ ಸಂಸ್ಕೃತಿಯ ಲಿಂಗ ಸಂಬಂಧಿ ಆಯಾಮಗಳು : ಪ್ರಧಾನಧಾರೆ – ಯಜಮಾನವಾದಿ ಸಂಸ್ಕೃತಿಯಲ್ಲಿ ಲಿಂಗ ಸಂಬಂಧಗಳನ್ನು ಜೈವಿಕ ನಿಯತಿಯ ನೆಲೆಯಲ್ಲಿ ಪರಿಭಾವಿಸಿಕೊಳ್ಳುತ್ತಾ ಬರಲಾಗಿದೆ. ಪ್ರಧಾನಧಾರೆ ಸಂಸ್ಕೃತಿಗೆ ಸಂಬಂಧಿಸಿದಂತೆ ಜೈವಿಕ ನಿಯತಿ ಪ್ರಣಾಳಿಕೆಯು ೧೨ನೆಯ ಶತಮಾನಕ್ಕೆ ಎಷ್ಟು ಸತ್ಯವೋ ಇಂದಿಗೂ ಅದು ಅಷ್ಟೆ ಸತ್ಯವಾಗಿದೆ. ಭಾರತದ ಸಂದರ್ಭದಲ್ಲಿ ಜೈವಿಕ ನಿಯತಿಗೆ ತುಂಬಾ ವಿಶಾಲವಾದ ಭಿತ್ತಿಯಿದೆ. ಏಕೆಂದರೆ ಇಲ್ಲಿ ಜೈವಿಕ ನಿಯತಿಯೆಂಬುದು ಧಾರ್ಮಿಕ ನಂಬಿಕೆಯಾಗಿದೆ. ವರ್ಣಾಶ್ರಮ-ಚಾತುವರ್ಣ ವ್ಯವಸ್ಥೆಯ ಹಿನ್ನೆಲೆಯಲ್ಲಿ ಜೈವಿಕ ನಿಯತಿಯನ್ನು ನೋಡಬೇಕಾಗಿದೆ. ಜಾತಿಭೇದ ಮತ್ತು ಲಿಂಗಭೇದಗಳು ಅಲ್ಲಿ ಹುಟ್ಟಿನಿಂದಲೇ ಪ್ರಾಪ್ತವಾಗುವ ಉಪಾದಿಗಳು. ಇಲ್ಲಿ ಶ್ರೇಷ್ಟ-ಕನಿಷ್ಟ ಎನ್ನುವ ಸಂಗತಿಗಳು ಹುಟ್ಟಿದ ಸಂಗತಿಗಳೇ ವಿನಾ ಸಾಮಾಜಿಕ ಸಂಗತಿಗಳಲ್ಲ. ಈ ಬಗೆಯ ಪ್ರಣಾಲಿಕೆಯಲ್ಲಿ ಹೆಣ್ಣನ್ನು ಪ್ರಕೃತಿಗೆ ಸಂವಾದಿಯಾಗಿ ಮತ್ತು ಗಂಡನ್ನು ಸಂಸ್ಕೃತಿಗೆ ಸಂವಾದಿಯನ್ನಾಗಿ ಮಾಡಲಾಗಿದೆ. ಇದಿಷ್ಟೆ ಅಲ್ಲ. ಇಲ್ಲಿ ‘ಹೆಣ್ಣು-ಪ್ರಕೃತಿ’ ಎಂಬುದು ಕನಿಷ್ಟ ಮತ್ತು ‘ಗಂಡು-ಸಂಸ್ಕೃತಿ’ಯೆಂಬುದು ಶ್ರೇಷ್ಠ. ಲಿಂಗ ಸಂಬಂಧಿ ಅಸಮಾನತೆಗಳು-ತಾರತಮ್ಯಗಳು ಚಾತುರ್ವರ್ಣ ವ್ಯವಸ್ಥೆಯಲ್ಲಿ ಸೈದ್ಧಾಂತಿಕವಾಗಿ ನೆಲೆಯೂರಿರುವ ಸಂಗತಿಗಳಾಗಿವೆ. ಅವು ಕೇವಲ ಆಚರಣೆಯಲ್ಲಿ ಉಂಟಾದ ವಿಕೃತಿಗಳಲ್ಲ. ಶ್ರೇಣೀಕರಣವು ಇದರ ಒಂದರ ನೆಲೆ ಮಾತ್ರವಾಗಿದೆ. ಈ ವ್ಯವಸ್ಥೆಯಲ್ಲಿ ಹೆಣ್ಣಿಗೆ ಮುಕ್ತಿ ಸಾಧ್ಯವೇ ಇಲ್ಲ. ಏಕೆಂದರೆ ಆಕೆ ಸೂತಕದ ಕೂಪ, ಅಪವಿತ್ರತೆಯ ತಾಪ, ಅಶುದ್ಧತೆಯ ಕೇಂದ್ರ. ಹೊಲೆತನದಿಂದ ಆಕೆಗೆ ಬಿಡುಗಡೆಯಿಲ್ಲದಿರುವುದರಿಂದ ಆಕೆಗೆ ಮುಕ್ತಿಯೂ ಸಾಧ್ಯವಿಲ್ಲ. ಆದ್ದರಿಂದ ಅವಳದು ಎರಡನೆಯ ದರ್ಜೆ ಸ್ಥಾನ. ಆಕೆಯ ಸಂತಾನೋತ್ಪತ್ತಿ ಗುಣವನ್ನು ಪ್ರಧಾನಧಾರೆ ಸಂಸ್ಕೃತಿಯು ವೈಭವೀಕರಿಸಿದರೂ ಅದು ಸೂತಕ-ಅದು ಹೊಲೆ-ಅದು ಅಪವಿತ್ರ. ಈ ಅಪವಿತ್ರತೆಗೆ ಗಂಡು ಕೂಡ ಸಮಾನ ಅಧಿಕಾರಿ ಎಂಬುದನ್ನು ಅಲ್ಲಿ ಮುಚ್ಚಿಡಲಾಗಿದೆ.
ಈ ಬಗೆಯ ಪ್ರಣಾಳಿಕೆಗೆ ಪ್ರತಿಯಾಗಿ ವಚನ ಸಂಸ್ಕೃತಿಯು ಸಮಾನತೆಯನ್ನು ಸಾಮಾಜಿಕತೆಯನ್ನು ಆಧರಿಸಿದ ವಿಚಾರ ಪ್ರಣಾಳಿಕೆಯನ್ನು ಪ್ರತಿಪಾದಿಸಿತು. ಹುಟ್ಟಿನಿಂದ ಪ್ರಾಪ್ತವಾಗುವ ಎಲ್ಲ ಉಪಾದಿಗಳನ್ನು ತಿರಸ್ಕರಿಸಿದ ವಚನ ಸಂಸ್ಕೃತಿಯು ಜೈವಿಕ ನಿಯತಿಯನ್ನು ತಿರಸ್ಕರಿಸಲೇ ಬೇಕಾಯಿತು. ಹುಟ್ಟುತ್ತಲೇ ಪ್ರಾಪ್ತವಾಗುತ್ತವೆಂಬ ಜಾತಿ ಭೇದದ ಪ್ರಣಾಳಿಕೆಯನ್ನು ಪ್ರಧಾನಧಾರೆ ಸಂಸ್ಕೃತಿಯು ಲಿಂಗ ಸಂಬಂಧಗಳಿಗೂ ವಿಸ್ತರಿಸಿತು. ವಚನ ಸಂಸ್ಕೃತಿಯು ತನ್ನ ಜಾತಿ ನಿರಾಕರಣೆ ಸಿದ್ಧಾಂತದ ವ್ಯಾಪ್ತಗೆ ಲಿಂಗಭೇದ ನಿರಾಕರಣೆಯನ್ನು ಸೇರಿಸಿಕೊಂಡಿತು. ಇಂದಿಗೂ ಗಟ್ಟಿಯಾಗಿ ಉಳಿದುಕೊಂಡಿರುವ ಜೈವಿಕ ನಿಯತಿ ಆಧರಿಸಿದ ಲಿಂಗ ಸಂಬಂಧಗಳ ಪ್ರಣಾಲಿಕೆ ಕುರಿತಂತೆ ವಚನ ಸಂಸ್ಕೃತಿಯಲ್ಲಿ ಸೂಕ್ಷ್ಮ ವಿಮರ್ಶೆಯಿರುವುದನ್ನು ಗುರುತಿಸಬಹುದಾಗಿದೆ. ಲಿಂಗ ಸಂಬಂಧಗಳನ್ನು ಕುರಿತ ಜೈವಿಕ ನಿಯತಿ ಪ್ರಣಾಲಿಕೆಯು ಎಷ್ಟೊಂದು ಅರ್ಥಹೀನವೆಂಬುದನ್ನು ಕೂಲಂಕಷವಾಗಿ ವಚನ ಸಂಸ್ಕೃತಿ ಸಾಧಿಸಿ ತೋರಿಸಿಕೊಟ್ಟಿತು. ಈ ಬಗೆಯ ಸಮಾನತಾವಾದಿ ಲಿಂಗ ಸಂಬಂಧಿ ಪ್ರಣಾಳಿಕೆಯಿಂದಾಗಿ ೧೨ನೆಯ ಶತಮಾನದಲ್ಲಿ ಒಂದಲ್ಲ-ಎರಡಲ್ಲ-ಅಕ್ಷರಶಃ ನೂರಾರು ಶಿವಶರಣೆಯರು ರೂಪುಗೊಳ್ಳುವುದು ಸಾಧ್ಯವಾಯಿತು. ಅವರ ಸಾಮಾಜಿಕ ಸ್ವರೂಪ ತುಂಬಾ ಕುತೂಹಲಕಾರಿಯಾದುದಾಗಿದೆ. ದಲಿತ ಮಹಿಳೆಯೊಬ್ಬಳಿಗೆ ಅಲ್ಲಿ ವಚನಗಳನ್ನು ಬರೆಯುವುದು ಸಾಧ್ಯವಾಯಿತು ಎಂಬುದು ಕೇವಲ ವಚನ ಸಂಸ್ಕೃತಿಯ ಗರಿಮೆಯ ಸಂಕೇತವಷ್ಟೆ ಅಲ್ಲ. ಪ್ರಧಾನಧಾರೆ ಸಂಸ್ಕೃತಿಯ ಬಗೆಗಿನ ಉಗ್ರ ಟೀಕೆಯಾಗಿದೆ.
ಜೈವಿಕ ನಿಯತಿಯನ್ನು ತಿರಸ್ಕರಿಸಿದ ವಚನ ಸಂಸ್ಕೃತಿಯು ಲಿಂಗ ಸಂಬಂಧಗಳನ್ನು ಸಾಮಾಜಿಕ ನೆಲೆಯಲ್ಲಿ ಪರಿಭಾವಿಸಿಕೊಳ್ಳಲು ಪ್ರಯತ್ನಿಸಿತು. ಇದಕ್ಕೆ ಆದಿ ಶರಣ ಜೇಡರ ದಾಸಿಮಯ್ಯಗಳ ಕೆಳಗಿನ ವಚನ ಸಾಕ್ಷಿಯಾಗಿದೆ.
ಮಡಿದಿಯ ಪ್ರಾಣಕ್ಕೆ ಮೊಲೆ ಮುಡಿಯದ್ದೀತೆ?
ಒಡೆಯರ ಪ್ರಾಣಕ್ಕೆ ಇದ್ದೀತೆ ಯಜ್ಜೋಪವೀತ?
ಕಡೆಯಲ್ಲಿದ್ದ ಅಂತ್ಯಜನು ಹಿಡಿದಿದ್ದನೆ ಹಿಡಿಗೋಲ?
ನೀ ತೊಡಕಿಕ್ಕಿದ ತೊಡಕ ನೀ ಲೋಕದ ಜನರೆತ್ತ ಬಲ್ಲ ರೈ ರಾಮನಾಥ
ಮಡದಿ-ಮೊಲೆ, ಒಡೆಯರು-ಯಜ್ಜೋಪವೀತ ಮತ್ತು ಅಂತ್ಯಜ-ಹಿಡಿಗೋಲ- ಇವುಗಳನ್ನು ದಾಸಿಮಯ್ಯಗಳು ಮುಖಾಮುಖಿಯಾಗಿಸಿದ್ದಾರೆ. ಈ ಮೂರು ನಿದರ್ಶನಗಳನ್ನು ಜೈವಿಕ ನಿಯತಿಯ ತಿರಸ್ಕಾರಕ್ಕೆ ಬಳಸಿಕೊಳ್ಳಲಾಗಿದೆ. ಒಡೆಯರು ಹುಟ್ಟುವಾಗಲೇ ಹಿಡಿಗೋಲನ್ನು ಹಿಡಿದಿರುವುದಿಲ್ಲ. ಮೊಲೆಯೆಂಬುದೊಂದೆ ಹೆಣ್ಣೆಂಬುದಕ್ಕೆ ಪ್ರಮಾಣವಾಗಬಾರದು. ಇವೆಲ್ಲ ಸಾಮಾಜಿಕ ಉಪಾದಿಗಳು. ಜೈವಿಕ ನಿಯತಿ ಜೊತೆಗೆ ಇಲ್ಲಿ ದಾಸಿಮಯ್ಯಗಳು ಶ್ರೇಣೀಕರಣವನ್ನು ತಿರಸ್ಕರಿಸುತ್ತಿದ್ದಾರೆ. ಮಹಿಳೆ-ಪುರುಷ, ಒಡೆಯ-ಅಂತ್ಯಜ ಮತ್ತು ಯಜ್ಜೋಪವೀತ-ಹಿಡಿಗೋಲು ಇವುಗಳನ್ನು ವಚನಕಾರ ಮುಖಾಮುಖಿಯಾಗಿಸುತ್ತಿದ್ದಾನೆ. ಶ್ರೇಷ್ಠ-ಕನಿಷ್ಠ ಎಂಬ ತಾರತಮ್ಯಗಳನ್ನು ಇಲ್ಲಿ ತಿರಸ್ಕರಿಸಲಾಗುತ್ತಿದೆ. ಲಿಂಗ ತಾರತಮ್ಯ, ವರ್ಗ ತಾರತಮ್ಯ ಹಾಗೂ ಜಾತಿ ತಾರತಮ್ಯಗಳು ಕಟ್ಟಿಕೊಂಡ ಸಂಗತಿಗಳೇ ವಿನಾ ಹುಟ್ಟಿಕೊಂಡ ನಿಯತಿಯಲ್ಲ.
ಜೈವಿಕತೆ-ಸಾಮಾಜಿಕತೆಗಳ ನಡುವಣ ವೈದೃಶ್ಯವನ್ನು ದಾಸಮಯ್ಯಗಳ ವಚನವು ಸ್ಪಷ್ಟವಾಗಿ ಗುರುತಿಸಿದೆ. ಮಹಿಳೆ-ಪುರುಷ, ಒಡೆಯ-ಅಂತ್ಯಜ, ಯಜ್ಜೋಪವೀತ-ಹಿಡಿಗೋಲುಗಳ ನಡುವಣ ವೈದೃಶ್ಯ ಸರಳವಾಗಿ ಗೋಚರಿಸುವುದಿಲ್ಲ. ಇದು ಲೋಕದ ತೊಡಕು. ಈ ತೊಡಕನ್ನು ನಿವಾರಿಸಿಕೊಂಡರೆ ಯಾವುದು ಜೈವಿಕ, ಯಾವುದು ಸಾಮಾಜಿಕವೆಂಬುದು ಗೋಚರಿಸುತ್ತದೆ.
ದಾಸಿಮಯ್ಯಗಳ ವಚನ ಪ್ರಣಾಳಿಕೆಯನ್ನು ಸಮರ್ಥಿಸುವ ರೀತಿಯಲ್ಲಿ ಲಿಂಗ ಸಂಬಂಧಗಳ ಸಾಮಾಜಿಕ ನೆಲೆಯನ್ನು ಸತ್ಯಕ್ಕನ ವಚನವು ಬಹಿರಂಗ ಪಡಿಸಿರುವುದನ್ನು ನೋಡಬಹುದು.
ಮೊಲೆ ಮುಡಿ ಇದ್ದುದೆ ಹೆಣ್ಣೆಂದು ಪ್ರಮಾಣಿಸಲಿಲ್ಲ.
ಕಾಸೆ ಮೀಸೆ ಕಠಾರವಿದ್ದುದೇ ಗಂಡೆಂದು ಪ್ರಮಾಣಿಸಲಿಲ್ಲ.
ಅದು ಜಗದ ಹಾಹೆ, ಬಲ್ಲವರ ನೀತಿಯಲ್ಲ
ಏತರ ಹಣ್ಣಾದರೂ ಮಧುರವೇ ಕಾರಣ
ಅಂದವಿಲ್ಲದ ಕುಸುಮಕ್ಕೆ ವಾಸನೆಯ ಕಾರಣ
ಇದರಂದವ ನೀನೆ ಒಲ್ಲೆ ಶಂಭುಜಕ್ಕೇಶ್ವರಾ
ಸತ್ಯಕ್ಕನ ಪ್ರಕಾರ ದೈಹಿಕ ಉಪಾದಿಗಳು-ಬಾಹ್ಯರೂಪಗಳು ಲಿಂಗನಿರ್ದಿಷ್ಟವೇನಲ್ಲ. ಅವುಗಳನ್ನು ಜಗತ್ತು ಲಿಂಗ ನಿರ್ದಿಷ್ಟವಾಗಿ ಕಟ್ಟಿಕೊಂಡಿದೆ. ಅವು ಹುಟ್ಟಿನಿಂದ ಪ್ರಾಪ್ತವಾದ ಸಂಗತಿಗಳಲ್ಲ. ಅವೆಲ್ಲ ಜಗದ ಹಾಹೆ, ಅವೆಲ್ಲ ಲಿಂಗ ನಿರ್ದಿಷ್ಟವೆನ್ನುವುದು ಜ್ಞಾನವಲ್ಲ. ಹಣ್ಣು. ಯಾವುದಾದರೇನು? ಅದರೊಳಗಿನ ಸಿಹಿಯೊಂದೆ ತಾನೆ. ಕುಸುಮವು ಅಂದವಿಲ್ಲದಿದ್ದರೇನಂತೆ? ಅದು ಬೀರುವ ಸುವಾಸನೆ ಅದರ ಗುಣವನ್ನು ಸೂಚಿಸುತ್ತದೆ.
ಒಡಲು–ಒಡವೆ : ಪ್ರಧಾನಧಾರೆ ಸಂಸ್ಕೃತಿಯು ಪ್ರತಿಪಾದಿಸಿಕೊಂಡು ಬಂದಿರುವ ಲಿಂಗ ಸಂಬಂಧಗಳಿಗೆ ಸೇರಿದ ಮೌಲ್ಯವೆಂದರೆ ಹೆಣು ಒಂದು ಒಡವೆ, ಒಂದು ಆಸ್ತಿ ಎಂಬುದಾಗಿದೆ. ಜೀವವಿರುವ ಒಡಲನ್ನು ಜೀವವಿಲ್ಲದ ಒಡವೆಯೆಂದು ಪರಿಗಣಿಸುತ್ತಾ ಬರಲಾಗಿದೆ. ಇದರ ಪ್ರಭಾವವು ಎಷ್ಟೊಂದು ಪ್ರಬಲವಾಗಿದೆಯೆಂದರೆ ವಚನ ಸಂಸ್ಕೃತಿಯೂ ಅಂತಹ ದೋರಣೆಯಿಂದ ಮುಕ್ತವಾಗಿರಲು ಸಾಧ್ಯವಾಗಲಿಲ್ಲ. ಅಭಿಮಾನದ ಸಂಗತಿಯೆಂದರೆ ವಚನ ಸಂಸ್ಕೃತಿಯಲ್ಲಿ ಒಡಲನ್ನು ಒಡವೆಯೆಂದು ಪರಿಗಣಿಸುವ ಮೌಲ್ಯವನ್ನು ತಿರಸ್ಕರಿಸುವ ಧ್ವನಿಯೂ ಕೇಳಿಬರುತ್ತದೆ. ಒಡಲನ್ನು ಒಡವೆಯೆಂದು ನೋಡುವ ಪರಿಗೆ ಚೆನ್ನಬಸವಣ್ಣನ ಒಂದು ವಚನವನ್ನು ನೋಡಬಹುದು.
ಹೊನ್ನುಳ್ಳಾತ ಭಕ್ತನಲ್ಲ, ಹೆಣ್ಣುಳ್ಳಾತ ಶರಣನಲ್ಲ
ಮಣ್ಣುಳ್ಳಾತ ಲಿಂಗೈಕ್ಯನಲ್ಲ
ಹೊನ್ನು ಜೀವ, ಹೆಣ್ಣು ಪ್ರಾಣ, ಮಣ್ಣು ದೇಹ
ಹೊನ್ನು ಭವ, ಹೆಣ್ಣು ಭವಿ ಮಣ್ಣು ಹಮ್ಮು
ಇಂತೀ ತ್ರಿವಿಧ ಸ್ಥಲವಪೂರ್ವ
ಕೂಡಲ ಚೆನ್ನಸಂಗಯ್ಯನಲ್ಲಿ
ಇನ್ನೊಂದು ವಚನದಲ್ಲಿ ಚೆನ್ನಬಸವಣ್ಣನು ಹೆಣ್ಣನ್ನು ಕುರಿತಂತೆ ಅತ್ಯಂತ ಕೀಳಾದ ನೆಲೆಯಲ್ಲಿ ವಿಚಾರ ವ್ಯಕ್ತಪಡಿಸಿರುವುದನ್ನು ನೋಡಬಹುದು.
ಉಚ್ಛೆಯ ಬಚ್ಚಲ ಶೋಧಿಸುವವರಿಗೆ
ಚಿಲುಮೆಯ ಆಯತವೇಕೋ?
ಸತಿಯರ ನರಮಾಂಸವ ಭುಂಜಿಸುವವರಿಗೆ
ಪರಪಾಕ ವರ್ಜಿತವೆಂದು ಸ್ವಯಂ ಪಾಕವೇಕೊ?
ಅಷ್ಟೊತ್ತರ ಶತವೇದವ ನೋದಿದವರಿಗೆ
ಅಚ್ಚಪ್ರಸಾದವೇಕೊ?
ಇಂತೀ ತ್ರಿವಿಧ ಡಂಬಿನ ಭಕ್ತಿಗೆ ಊರ ಮುಂದಣ ಡೊಂಬನೆ ಸಾಕ್ಷಿ
ಕೂಡಲ ಚೆನ್ನಸಂಗಮದೇವಾ
ಒಂದು ವಚನದಲ್ಲಿ ಹೆಣ್ಣನ್ನು ಭವಿಯೆಂದು ಪರಿಗಣಿಸುವ ಚೆನ್ನಬಸವಣ್ಣ ಮತ್ತೊಂದರಲ್ಲಿ ಸತಿಯರ ಸಹವಾಸದಲ್ಲಿರುವವರಿಗೆ ಭಕ್ತಿ ಸಾಧ್ಯವಿಲ್ಲವೆಂದು ಹೇಳುತ್ತಿದ್ದಾನೆ. ಹೆಣ್ಣನ್ನು ಹೊನ್ನಿಗೆ, ಮಣ್ಣಿಗೆ ಸಂವಾದಿಯಾಗಿ ಬಳಸಿರುವುದು ಇಲ್ಲಿ ಸ್ಪಷ್ಟವಾಗಿದೆ. ಇದನ್ನೇ ಪ್ರಸ್ತಾವನೆ ಭಾಗದಲ್ಲಿ ಬಿನ್ನಸ್ವರವೆಂದು ಕರೆಯಲಾಗಿದೆ. ಮಹಿಳೆಯರನ್ನು ಕುರಿತಂತೆ ಚೆನ್ನಬಸವಣ್ಣನವರ ಧೋರಣೆ ಅತ್ಯಂತ ತಿರಸ್ಕಾರ ಸ್ವರೂಪದ್ದಾಗಿದೆ. ಅವನು ಹೆಣ್ಣಿನ ಬಗ್ಗೆ ಬಳಸಿರುವ ಭಾಷೆಯು ಅತ್ಯಂತ ಹೀನಾಯವಾದುದಾಗಿದೆ.
ಈಗಾಗಲೇ ತಿಳಿಸಿರುವಂತೆ ಇದು ಕೇವಲ ಭಿನ್ನಸ್ವರ. ವಚನ ಸಂಸ್ಕೃತಿಯ ಆಶಯವು ಒಡಲಿಗೆ ಪರವಾಗಿರುವುದನ್ನು ನೋಡಬಹುದು. ಇದಕ್ಕೆ ಸಾಕ್ಷಿಯಾಗಿ ಗೊಗ್ಗವ್ವೆಯ ಕೆಳಗಿನ ವಚನವನ್ನು ನೋಡಬಹುದು.
ಗಂಡು ಮೋಹಿಸಿ ಹೆಣ್ಣ ಹಿಡಿದಡೆ
ಅದು ಒಬ್ಬರ ಒಡವೆಯೆಂದರಿಯಬೇಕು
ಹೆಣ್ಣು ಮೋಹಿಸಿ ಗಂಡ ಹಿಡಿದಡೆ
ಉತ್ತರವಾವುದೆಂದರಿಯಬೇಕು
ಈ ಎರಡರ ಉಭಯತನ ಕಳೆದು ಸುಖಿತಾನಾಗಬಲ್ಲಡೆ
ನಾಸ್ತಿನಾಥನು ಪರಿಪೂರ್ಣನೆಂಬೆ.
ಹೆಣ್ಣು ಒಡವೆಯೆಂದು ಪರಿಭಾವಿಸಿಕೊಳ್ಳುವ ಸಾಮಾಜಿಕ ರೂಢಿಯಿಂದಲೆ ತನ್ನ ವಚನವನ್ನು ಗೊಗ್ಗವ್ವೆಯು ಪ್ರಾರಂಭಿಸುತ್ತಾಳೆ. ಆದರೆ ಆಕೆಯ ಪ್ರಶ್ನೆಯೆಂದರೆ ಹೆಣ್ಣನ್ನು ಒಡವೆಯೆಂದು ಪರಿಗಣಿಸುವುದಾದರೆ ಗಂಡೂ ಕೂಡ ಒಡವೆ ತಾನೆ! ಈ ಉತ್ತರ ಕಂಡುಕೊಳ್ಳುವುದು ಕಷ್ಟವಾಗಬಾರದು. ವಚನ ಸಂಸ್ಕೃತಿಯ ಆಶಯಕ್ಕೆ ಧ್ವನಿ ನೀಡಿರುವ ಗೊಗ್ಗವ್ವೆಯು ಹೆಣ್ಣನ್ನು ಮತ್ತು ಗಂಡನ್ನು ಒಡವೆಯಾಗಿ ಪರಿಗಣಿಸುವ ಪರಿಯನ್ನೆ ತಿರಸ್ಕರಿಸುತ್ತಿದ್ದಾಳೆ. ಉಭಯತನದ ತಿರಸ್ಕಾರದಲ್ಲಿ ಸುಖವಿದೆಯೆಂಬುದು ಅವಳ ಪ್ರಮೇಯ.
‘ಹೊನ್ನು, ಮಣ್ಣು ಮತ್ತು ಹೆಣ್ಣು’ – ಎಂಬ ತ್ರಿವಳಿ ಪರಿಭಾಷೆಯ ಬಗ್ಗೆ ಅಲ್ಲಮನು ಕುತೂಹಲಕಾರಿಯಾದ ತಿರುವು ನೀಡುತ್ತಾನೆ. ರೂಡಿಯಲ್ಲಿರುವ ಕ್ರಮದಂತೆ ಹೆಣ್ಣನ್ನು ಹೊನ್ನಿಗೆ ಮತ್ತು ಮಣ್ಣಿಗೆ ಸಮಾಂತರವಾಗಿ ಕಾಣುವ ಅಲ್ಲಮನು ‘ಮಾಯೆ’ ಯೆಂಬ ಸಿದ್ಧಾಂತವನ್ನು ಇಲ್ಲಿ ಟೀಕಿಸುತ್ತಿದ್ದಾನೆ. ಹೊನ್ನು, ಹೆಣ್ಣು ಮತ್ತು ಮಣ್ಣು ಇವುಗಳಾವುವು ಮಾಯೆಯಲ್ಲ, ಮಾಯೆ ಯಾವುದೆಂದರೆ ಮನದ ಮುಂದಣ ಆಸೆ. ಅವನ ವಚನ ಹೀಗಿದೆ.
ಹೊನ್ನು ಮಾಯೆ ಎಂಬರು ಹೊನ್ನು ಮಾಯೆಯಲ್ಲ.
ಹೊನ್ನು ಮಾಯೆ ಎಂಬರು ಹೆಣ್ಣು ಮಾಯೆಯಲ್ಲ.
ಮಣ್ಣು ಮಾಯೆ ಎಂಬರು ಮಣ್ಣು ಮಾಯೆಯಲ್ಲ.
ಮನದ ಮುಂದಣ ಆಸೆಯೇ ಮಾಯೆ ಕಾಣಾ ಗುಹೇಶ್ವರಾ
ರೆಮ್ಮವ್ವೆಯ ಉಗ್ರಸ್ತ್ರೀವಾದ: ಹೆಣ್ಣನ್ನು ಜೈವಿಕತೆಗೆ, ಪ್ರಕೃತಿಗೆ, ಫಲವಂತಿಕೆಗೆ ಕಟ್ಟಿಹಾಕಿರುವ ಪರಿಯನ್ನು ಅತ್ಯಂತ ಉಗ್ರರೀತಿಯಲ್ಲಿ ಕದಿರರೆಮ್ಮೆವ್ವೆಯು ಪ್ರತಿಭಟಿಸಿದ್ದಾಳೆ. ಇದು ಅವಳ ಕೆಳಗಿನ ವಚನದಲ್ಲಿ ಸ್ಪಷ್ಟವಾಗಿದೆ.
ಎಲ್ಲರ ಹೆಂಡಿರು ತೊಳಸಿಕ್ಕುವರು
ಎನ್ನ ಗಂಡಂಗೆ ತೊಳಸುವುದಿಲ್ಲ
ಎಲ್ಲರ ಗಂಡಂದಿರಿಗೆ ಬಸಿವರು
ಎನ್ನ ಗಂಡಂಗೆ ಬಸಿವುದಿಲ್ಲ
ಎಲ್ಲರ ಗಂಡಂದಿರಿಗೆ ಬೀಜವುಂಟು
ಎನ್ನ ಗಂಡಂಗೆ ಅಂಡದ ಬೀಜವಿಲ್ಲ
ಎಲ್ಲ ಗಂಡಂದಿರು ಮೇಲೆ
ಎಲ್ಲ ಗಂಡ ಕೆಳಗೆ ನಾ ಮೇಲೆ
ಕದಿರ ರೆಮ್ಮೆಯೊಡೆಯ ಗುಮ್ಮೇಶ್ವರಾ
ರೂಢಿಯಲ್ಲಿರುವ ಪ್ರಣಾಳಿಕೆ ಪ್ರಕಾರ ಸಂತಾನೋತ್ಪತ್ತಿಯಿಂದ ಮಾತ್ರ ಹೆಣ್ಣು ತನ್ನ ಬದುಕನ್ನು ಸಾರ್ಥಕ್ಯ ಮಾಡಿಕೊಳ್ಳಬಹುದು. ಅಲ್ಲದಿದ್ದರೆ ಆಕೆ ಅಪೂರ್ಣ. ಹೆಣ್ಣಿಗೆ ಸಂತಾನೋತ್ಪತ್ತಿಯ ಒಂದು ದಿವ್ಯ ಪರೀಕ್ಷೆಯಾಗಿ ಬಿಟ್ಟಿದೆ. ಈ ಕಾರಣದಿಂದಾಗಿಯೇ ನಮ್ಮ ಸಮಾಜದ ಸಂದರ್ಭದಲ್ಲಿ ತಾಯಿತನವನ್ನು ವೈಭವೀಕರಿಸಲಾಗಿದೆ. ಹೆಣ್ಣಿನ ಉಳಿದೆಲ್ಲ ನಿಯೋಗಗಳನ್ನು ಗೌಣವಾಗಿಸಿ ಸಂತಾನೋತ್ಪತ್ತಿಯನ್ನು ಮಾತ್ರ ವೈಭವೀಕರಿಸಲಾಗಿದೆ. ಇದರಿಂದಾಗಿ ಹೆಣ್ಣು ಸಮಾಜದಲ್ಲಿ ಗಂಡಿನ ನಿರೀಕ್ಷೆಗೆ ಅನುಗುಣವಾಗಿ ಬದುಕುವಂತಾಗಿ ಬಿಟ್ಟಿದೆ. ಲಿಂಗ ಸಂಬಂಧಿ ತಾರತಮ್ಯ-ಅಸಮಾನತೆಗಳ ಮೂಲವನ್ನು ಸಂತಾನೋತ್ಪತ್ತಿ ಕುರಿತ ವಿಚಾರ ಪ್ರಣಾಳಿಕೆಯಲ್ಲಿ ಗುರುತಿಸಬಹುದಾಗಿದೆ. ಆಕೆಯ ಕನಿಷ್ಟತನದ ಮೂಲವನ್ನು ಸಂತಾನೋತ್ಪತ್ತಿ ಪ್ರಕ್ರಿಯೆಯಲ್ಲಿ ಗುರುತಿಸಲಾಗುತ್ತದೆ.
ಈ ಬಗೆಯ ತಾರತಮ್ಯವಾದಿ ಲಿಂಗ ಸಂಬಂಧಿ ವಿಚಾರ ಪ್ರಣಾಳಿಕೆಯನ್ನು ಕದಿರ ರೆಮ್ಮವ್ವೆಯು ತಿರಸ್ಕರಿಸುತ್ತಿದ್ದಾಳೆ. ಸಂತಾನೋತ್ಪತ್ತಿತನವನ್ನೇ ಆಕೆ ಅಲ್ಲಗಳೆಯುತ್ತಿದ್ದಾಳೆ. ಸಂತಾನೋತ್ಪತ್ತಿ-ಫಲವಂತಿಕೆಗೆ ಸಂಬಂಧಿಸಿದ ಅನೇಕ ನುಡಿಗಳು ಪ್ರಸ್ತುತ ವಚನದಲ್ಲಿವೆ. ‘ಬೀಜ’ ಮತ್ತು ‘ಅಂಡದ ಬೀಜವಿಲ್ಲ’ ವೆನ್ನುವುದರ ಮೂಲಕ ರೆಮ್ಮವ್ವೆಯು ಸಂತಾನೋತ್ಪತ್ತಿ ಸಂಕೋಲೆಯಿಂದ ಹೆಣ್ಣನ್ನು ಬಿಡಿಸಲು ಪ್ರಯತ್ನಿಸುತ್ತಿದ್ದಾಳೆ. ಸಂತಾನೋತ್ಪತ್ತಿ ನಿಯೋಗವನ್ನು ನಿಭಾಯಿಸದೆಯೂ ಹೆಣ್ಣು ತನ್ನ ಬದುಕನ್ನು ಕಟ್ಟಿಕೊಳ್ಳಬಹುದು, ಬದುಕನ್ನು ಸಾರ್ಥಕ್ಯ ಮಾಡಿಕೊಳ್ಳಬಹುದು ಎಂಬ ಸಂಗತಿಯನ್ನು ಇಲ್ಲಿ ಪ್ರತಿಪಾದಿಸುತ್ತಿದ್ದಾಳೆ. ಹೆಣು-ಗಂಡುಗಳ ಸಂಬಂಧದ ಸಾಂಪ್ರದಾಯಿಕ ಆಕೃತಿಯನ್ನು ತಲೆಕೆಳಗು ಮಾಡುವ ಪ್ರಣಾಲಿಕೆ ಇಲ್ಲಿದೆ. ಗಂಡಿನ ಶ್ರೇಷ್ಟತೆಯನ್ನು ಕೇವಲ ಪ್ರಶ್ನೆ ಮಾಡುತ್ತಿಲ್ಲ. ಬದಲಿಗೆ ಅದನ್ನು ಪುಡಿ ಮಾಡಲು ಆಕೆ ಪ್ರಯತ್ನಿಸುತ್ತಿದ್ದಾಳೆ. ಇದು ಸ್ಥೂಲವಾಗಿ ಅವಳ ಉಗ್ರ ಸ್ತ್ರೀವಾದವಾಗಿದೆ.
ಭಾಗ–೫
ಬಹುರೂಪಿ ಸಮಾನತೆ ಪ್ರಣಾಳಿಕೆ: ಸಮಾನತೆಯನ್ನು ವಚನ ಸಂಸ್ಕೃತಿಯು ಬಹುರೂಪಿ ನೆಲೆಯಲ್ಲಿ ಪರಿಭಾವಿಸಿಕೊಂಡಿರುವುದನ್ನು ನೋಡಬಹುದಾಗಿದೆ. ಸಮಾನತೆ ಪ್ರಣಾಳಿಕೆಯ ಬೀಜ ಮಂತ್ರದೊಪಾದಿಯಲ್ಲಿ ಬಸವನ ಕೆಳಗಿನ ವಚನವಿದೆ.
ನೆಲವೊಂದೆ ಹೊಲಗೇರಿ–ಶಿವಾಲಯಕ್ಕೆ
ಜಲವೊಂದೆ ಶೌಚಾಚಮನಕ್ಕೆ
ಕುಲವೊಂದೆ ತನ್ನ ತಾನರಿದವಂಗೆ
ಫಲವೊಂದೆ ಷಡುದರುಶನ ಮುಕ್ತಿಗೆ
ನಿಲವೊಂದೆ ಕೂಡಲ ಸಂಗಮದೇವಾ
ನಿನ್ನನರಿದವಂಗೆ
‘ಒಂದು’ ‘ಏಕತೆ’ ಎಂಬುದನ್ನು ಪುನರಾವರ್ತಿಸುವುದರ ಮೂಲಕ ಪ್ರಸ್ತುತ ವಚನದಲ್ಲಿ ಬಸವಣ್ಣನು ತನ್ನ ಸಮಾನತಾ ಪ್ರಣಾಳಿಕೆಯನ್ನು ಪ್ರತಿಪಾದಿಸುತ್ತಿದ್ದಾನೆ. ಇಲ್ಲಿ ಬಹಳ ಮುಖ್ಯವಾಗಿ ಪವಿತ್ರ-ಅಪವಿತ್ರ, ಶುದ್ಧ-ಅಶುದ್ಧತೆಗಳನ್ನು ಮುಖಾಮುಖಿಯಾಗಿಸುತ್ತಿದ್ದಾನೆ. ‘ಹೊಲಗೇರಿ-ಶಿವಾಲಯ’ ಒಂದು ಅಂತಹ ಜೋಡಿಯಾದರೆ ‘ಶೌಚ’ ಮತ್ತು ‘ಆಚಮನ’ ಮತ್ತೊಂದು ಅಂತಹ ಜೋಡಿಯಾಗಿದೆ. ಪವಿತ್ರ-ಅಪವಿತ್ರತೆಯನ್ನು ಆಧರಿಸಿದ ಅಸಮಾನತೆಯನ್ನು ತಿರಸ್ಕರಿಸುವುದು ಆತನ ಗುರಿಯಾಗಿದೆ. ಶೌಚಾ-ಆಚಮನಗಳನ್ನು ಇಲ್ಲಿ ಒಂದು ಗೂಡಿಸುತ್ತಿದ್ದಾನೆ. ಅತ್ಯಂತ ಪ್ರಜ್ಞಾಪೂರ್ವಕವಾಗಿ ನುಡಿಗಳನ್ನು ಬಸವ ಇಲ್ಲಿ ಬಳಸಿದ್ದಾನೆ. ಆರ್ಥಿಕ-ವರ್ಗ ಸಂಬಂಧಿ ಅಸಮಾನತೆಗಿಂತ ಬಸವನಿಗೆ ಸಾಮಾಜಿಕ ಅಸಮಾನತೆ ಮುಖ್ಯವಾಗಿದೆ. ಇವೆರಡು ಬಗೆಯ ಅಸಮಾನತೆಗಳ ನಡುವಣ ವೈರುಧ್ಯಗಳ ಬಗ್ಗೆ ಇಂದಿಗೂ ಚರ್ಚೆಗಳು ನಡೆಯುತ್ತಿವೆ. ಬಸವನೂ ಇದರ ಬಗ್ಗೆ ಚರ್ಚೆ ಮಾಡುತ್ತಿದ್ದಾನೆ.
ಇದೇ ಸಂಗತಿಯನ್ನು ಕುರಿತಂತೆ, ಇದೇ ರೀತಿಯ ಸಮಾನತಾ ಪ್ರಣಾಳಿಕೆಯನ್ನು ಪ್ರತಿಪಾದಿಸುತ್ತಿರುವ ಬೊಂತಾದೇಯ ಒಂದು ಅಪೂರ್ವ ವಚನವನ್ನು ನಾವು ನೋಡಬಹುದಾಗಿದೆ.
ಊರ ಒಳಗಣ ಬಯಲು ಊರು ಹೊರಗಣ ಬಯಲೆಂದುಂಟೆ?
ಊರೊಳಗೆ ಬ್ರಾಹ್ಮಣ ಬಯಲು ಊರ ಹೊರಗೆ ಹೊಲೆ ಬಯಲೆಂದುಂಟೆ?
ಎಲ್ಲಿ ನೋಡಿದರೆ ಬಯಲೊಂದೆ
ಭತ್ತಿಯಿಂದ ಒಳಹೊರಗೆಂಬ ನಾಮವೈಸೆ
ಎಲ್ಲಿ ನೋಡಿದರೆ ಕರೆದರೆ ಓ ಎಂಬಾತನೆ ಬಿಡಾಡಿ.
ಬಸವಣ್ಣನಂತೆ ಬೊಂತಾದೇವಿಯು ಒಳಗಣ-ಹೊರಗಣ ಎಂಬುದನ್ನು ಬ್ರಾಹ್ಮಣ-ಹೊಲೆ ಎಂಬುದನ್ನು ಇಲ್ಲಿ ಮುಖಾಮುಖಿಯಾಗಿಸುತ್ತಿದ್ದಾಳೆ. ಅಸಮಾನತೆಗೆ ಪ್ರತಿಯಾಗಿ ಆಕೆಯು ಸಮಾನತೆ ಪ್ರಣಾಳಿಕೆಯನ್ನು ಮಂಡಿಸುತ್ತಿದ್ದಾಳೆ. ಈಕೆಯದು ಬಯಲ ಸಿದ್ಧಾಂತ ಬಯಲಿಗೆ ಯಾವುದೇ ಗಡಿ ರೇಖೆಗಳು ಸಾಧ್ಯವಿಲ್ಲ. ಇಲ್ಲಿ ಕೇಂದ್ರ-ಪರಿಧಿಯೆಂಬ ಭಿನ್ನತೆಗಳಿಲ್ಲ. ಎಲ್ಲರನ್ನು ಒಳಗೊಳ್ಳುವ ಗುಣ ಬಯಲಿಗಿದೆ.
ಜಾತಿಭೇದ ನಿರಾಕರಣೆಯು ವಚನ ಸಂಸ್ಕೃತಿಯ ಮತ್ತೊಂದು ಬಹುಮುಖ್ಯ ಪ್ರಣಾಳಿಕೆಯಾಗಿದೆ. ವಚನಸಂಸ್ಕೃತಿಯು ಶರಣರನ್ನು ‘ಜಾತಿ ಸಂಕರರು’ ಎಂದು ಕರೆದಿದೆ. ಜಾತಿ-ಮತಗಳ ಕಟ್ಟುಪಾಡುಗಳನ್ನು ಮೀರಿದವರು ಶರಣರು.
ಅವ ಕುಲವಾದಡೇನು? ಶಿವಲಿಂಗವಿದ್ದವನೆ ಕುಲಜನು
ಕುಲವನರಸುವರೆ ಶರಣರಲ್ಲಿ, ಜಾತಿ ಸಂಕರನಾಧ ಬಳಿಕ?
ಶಿವಧರ್ಮ ಕುಲೇ ಜಾತಃ ಪುನರ್ಜನ್ಮ ವಿವರ್ಜಿತಃ |
ಉಮಾಮಾತಾಪಿತಾರುದ್ರ, ಐಶ್ವರಂ ಕುಲಮೇವೆ ಚ || ಎಂಬುದಾಗಿ,
ಒಕ್ಕುದ ಕೊಂಬೆನವರಲ್ಲಿ, ಕೂಸಕೊಡುವೆ
ಕೂಡಲ ಸಂಗಮದೇವಾ, ನಂಬುವೆ ನಿಮ್ಮ ಶರಣರನು.
ರಕ್ತ ಸಂಬಂಧಗಳ ಮೇಲಿನ ನಿರ್ಬಧಗಳು ಜಾತಿವ್ಯವಸ್ಥೆಯ ಬಹಳ ಮುಖ್ಯ ಲಕ್ಷಣ. ಜಾತಿ ಭೇದದ ಮುಖ್ಯ ಕಟ್ಟಳೆಯನ್ನೇ ಬಸವಣ್ಣ ಮುರಿಯಲು ಪ್ರಯತ್ನಿಸುತ್ತಿದ್ದಾನೆ. ಶರಣರನ್ನು ಜಾತಿ ಸಂಕರರೆಂದು ಕರೆದಿದ್ದಾನೆ. ಹೀಗೆ ವಚನ ಸಂಸ್ಕೃತಿಯು ಸಮಾನತೆಯನ್ನು ವಿವಿಧ ಆಯಾಮಗಳಲ್ಲಿ ಹಿಡಿದಿಡಲು ಪ್ರಯತ್ನಿಸಿದ್ದನ್ನು ನೋಡಬಹುದಾಗಿದೆ.
ಪ್ರಸ್ತುತ ಪ್ರಬಂಧದಲ್ಲಿ ವಚನ ಸಂಸ್ಕೃತಿಯ ವಿಚಾರ ಪ್ರಣಾಳಿಕೆಯನ್ನು ಸಾಮಾಜಿಕ ಪರಿಪೇಕ್ಷ್ಯೆಯಲ್ಲಿ ಪರಿಭಾವಿಸಿಕೊಳ್ಳಲು ಪರಿಭಾವಿಸಿಕೊಳ್ಳಲು ಪ್ರಯತ್ನಿಸಲಾಗಿದೆ. ವಚನ ಸಂಸ್ಕೃತಿಯ ಹಿರಿಮೆ-ಗರಿಮೆಗಳನ್ನು ದಾಖಲಿಸುವುದಕ್ಕೆ ಮತ್ತು ವಿವರಿಸುವುದಕ್ಕೆ ಪ್ರತಿಯಾಗಿ ಅದನ್ನು ಅರ್ಥ ಮಾಡಿಕೊಳ್ಳುವ ಪರಿ ಇಲ್ಲಿದೆ. ಈ ವಿಚಾರ ಪ್ರಣಾಳಿಕೆ ಬಗ್ಗೆ ವಚನ ಸಂಸ್ಕೃತಿಯೊಳಗೆ ಇದ್ದಿರಬಹುದಾದ ಭಿನ್ನಸ್ವರವನ್ನು ಇಲ್ಲಿ ಗುರುತಿಸಲಾಗಿದೆ. ಸಮಕಾಲೀನತೆಯ ಒತ್ತಡಗಳ ಹಿನ್ನೆಲೆಯಲ್ಲಿ ವಚನ ಸಂಸ್ಕೃತಿಯ ಜೊತೆಗೆ ಅನುಸಂಧಾನವೊಂದನ್ನು ಇಲ್ಲಿ ನಡೆಸಲಾಗಿದೆ. ವಚನ ಸಂಸ್ಕೃತಿಯನ್ನು ಕುರಿತ ‘ಅಧ್ಯಯನ ವಿಷಯ’ ಹಾಗೂ ‘ಅಧ್ಯಯನ ವಿಧಾನ’ಗಳಿಗೆ ಸಂಬಂಧಿಸಿದಂತೆ ಭಿನ್ನ ದಾರಿಯನ್ನು ಹಿಡಿಯಲು ಇಲ್ಲಿ ಪ್ರಯತ್ನಿಸಲಾಗಿದೆ.
ಹೆಚ್ಚಿನ ವಿವರಗಳಿಗೆ ನೋಡಿ

	……
	೨೦೦೧
	“ವಚನ ಸಂಸ್ಕೃತಿಯ ಜೈವಿಕ ನಿಯತಿ ಮತ್ತು ಸಾಮಾಜಿಕ ಆಯಾಮಗಳು : ಒಂದು ಲಿಂಗ ಸಂಬಂಧಿ ಅಧ್ಯಯನ” ಮಾನಸ, ಸಂ.೧೯. ಸಂ.೭, ಪು: ೧೦-೧೪, ಏಪ್ರಿಲ್ ೨೦೦೧

